
غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
1

 

هەندرێن شێخ راغب

ناوی كتێب: رۆژئاوای كوردستان 
نوسەر: هەندرێن شێخ راغب

تایپ و هەڵەبڕ: نووسەر
دیزاین : نیگار مەحمود

ساڵ: 2019
چاپخانە: كارۆ

نرخ: 7000 هەزار دینار 
لەبەڕێوەبەرایەتی گشتی كتێبخانە گشتیەكان ژمارەی سپاردنی

)      ( ی ساڵی 2019 پێدراوە 

با هەموو جیهان بزانێت كوردەكانی سوریا 
تیرۆریست نین

)مایك پۆمپیۆ( وەزیری دەرەوەی ئەمریكا

پێشكەشە بە باوكم...
چەندین جار لەژیانیدا مرد بۆ ئەوەی ئێمە بژین

ناوەڕۆك

لاپەڕەبابەت
7پێشەكی

كتێبی یەكەم
11بەشی یەكەم: كورد لە چوارچێوەی سوریا 

15بەشی دووەم: : راپەڕینەكەی قامیشلۆ 
20بەشی سێیەم: سوریا..گرێكوێرەی بەهاری عەرەبی 

49بەشی چوارەم: راگەیاندن سەبارەت بە رەوشی كوردانی سوریا

كتێبی دووەم: 
69بەشی یەكەم: توركیاو رۆژئاوای كوردستان
133بەشی دووەم: سوریا و رۆژئاوای كوردستان
163بەشی سێیەم: ئەمریكا و رۆژئاوای كوردستان
233بەشی چوارەم: روسیا و رۆژئاوای كوردستان
256بەشی پێنجەم: ئەوروپا و رۆژئاوای كوردستان

281بەشی شەشەم: دیمەنی دیكەی بارودۆخی رۆژئاوای كوردستان.

كتێبی سێیەم: لەساتەوەختی خۆی 
1333-ئەمریكا هەم روخانی ئەسەدی دەوێت هەم شتی تریش!

2335-دیمەشق دڵی عروبەیە 
3338- داواكاریەكەی ئێران و گەمەكانی!

4341- گواستنەوەی توندوتیژی
5343- توركیا كراسەكەی ئەسەدی پۆشیوە

6346- شەڕە هێلكە نیە!
7349- فیدڕاڵی بۆ رۆژئاوا

8356- روسیا تەلە دڕكاویەكە
9359-گۆڕان لەسوریا و داهاتووی كورد 

10362- ئاوازێكی كۆنی ناخۆش

لاپەڕەبابەت
11364- پاپا راست دەكات

12366- چۆنە ئێستا ئاوا باسی دەكەن!
13368- نیگەرانی نەیارەكانی ئەسەد

14370- دیمەنەكانی سوریا
15372- پێیەكانی ئێران لەسوریا درێژن

16376- مەگەر ناتۆ بێت! 
17378-شۆڕشی سوریا دزراوە

18380- زیاد لە بیست دەوڵەتی عەرەبی؟
19382- دیموكراسی و خوێن كامیان؟

20384- بۆچونەكەی ئۆپۆزسیۆن 
21386- ئاخیری خێر بێت

22388- بۆ ئەمریكا؟
23390- بۆ قوڵایی

24392- كوشتن بۆ هەموانە
25394- پرسی كەمایەتیەكان 
26397- وتەبێژەكانی ئەسەد

27399- سوریا ئاشێكە و هەر لایە و باراشی خۆی لێدەكات 
28401- سوریا..وانەیەكی ئەبەدی

29402- هەنگاوەكان لەخزمەت ئەسەدن
30405- گەڕان بەدوای شوناسدا

31406- خولانەوە بەدەوری ئێراندا
32408- حكومەتی كاتی سوریا 

درێژكراوەی  كوردستان،  رۆژئــاوای  ئێستای  ئەزموونی  پێشەكی: 
ــراوەی  ــژك رووداوەكـــانـــی ســوریــایــە. رووداوەكـــانـــی ســوریــاش درێ
خاكی  دەوڵەت و  2011ەوە  لەساڵی  عەرەبین.  بەهاری  رووداوەكانی 
بكەین.  شتێك  هەموو  لەسەر  قسە  دەتوانین  ئاوەڵایە.  سەر  سوریا 
بەرژەوەندی و  پاكتاوی  بەرژەوەندیەك.  هەموو  سیاسەت و  هەموو 
ململانێی نێودەوڵەتی و ئیقلیمی لەسەر خاكی سوریا ئەنجام دەدرێت. 
ئیدارەی  بەناوی  ئەزمونێك  قۆرتە.  پڕ  پێچاوپێچ و  كوردیش  رێگای 
رۆژئاوای كوردستان و كانتۆنات دروست بووە. بۆتە جێگای قسە و 
لێوردبوونەوەی دۆست و دوژمن. تێكۆشان و قورسایی بەرپرسیاریەت 
لەسەر شانی كورد زۆر سەختە. گەلی كورد قوربانیەكی زۆری داوە 
تاوەكو ئێستا. دواهەمین پێگەی تیرۆریستانی داعش لەسەر دەستی 
چیە؟.  كورد  پادداشتی  دواتر  بەڵام  كرا.  كۆنتڕۆڵ  كوردیەكان  هێزە 
بۆ  بكەین  لــەبــارەوە  قسەی  بگرین و  سوریا  گۆشەی  كــام  نازانین 
داهاتووی كورد. سنورەكان كراوەن و ئەجێنداكان ئاسان دەپەڕنەوە بۆ 
ناو سوریا. كەواتە ئاساییە ئەگەر بە شێوەیەكی بەر فراوان مشتومڕی 
رووداوەكانی ناو سوریا و رۆژئاوای كوردستان بكەین. لەم كتێبەدا 

هەوڵم داوە بە چەند دیمەنێك قسە لەسەر رۆژئاوای كوردستان بكەم، 
رووداوەكانی  بوونی  دروست  لەسەرەتای  كە  بەستووە  بەوە  پشتم 
چاودێرێكی  دانەبڕاوم و  سوریا  دۆخی  لە   ،2011 ساڵی  سوریا  ناو 
خراپ نەبووم. بەردەوام وتارو شیكردنەوە و بابەتی خۆشم هەبووە 
كاركردنی  بۆ  كوردستان.  ــاوای  رۆژئ سوریا و  دۆخی  كۆی  لەسەر 
یەكەم. كە  بەرگی  كتێبەم كردە  ئەم  ئەزمونی رۆژئاوا  لەسەر  زیاتر 
لەسەر بەرگی دووەمیش بۆ داهاتوو كاركردنم بەردەوام دەبێت. وە 
دابەشم كردووە بەسەر سێ تەوەرو ناوەڕۆك كە بە سێ كتێب پۆڵێنم 
كردوون. كتێبی یەكەم ریشە و ئاریشە و راستینەی كوردم لە سوریا 
باس كردووە. كتێبی دووەم كارم لەسەر دۆخی نێودەوڵەتی و ئیقلیمی 
كردووەو روبەری زۆرم داوەتێ و دەستكاری ناوەڕۆكی بابەتەكانم 
زۆر نەكردووە. لە كتێبی سێیەم وتارو بیروڕا و لێكدانەوەكانی خۆم 
كارم  سوریا  ناو  رووداوەكــانــی  لەسەرەتای  هەر  كە  روو.  خسۆتە 
لەسەر كردوە. ناوم ناوە ساتەوەختی خۆی، كە مەبەستم ئەوەیە ئەم 

وتارو بابەتانە راستینەی ساتەوەختی رووداوەكانی ناو سوریان.
كوردستان  رۆژئـــاوای  كــورد و  ئەزمونی  بۆ  خزمەتێكم  ــوازم  دەخـ

پێشكەش كردبێت و سودی خۆی هەبێت. 

كتێبی یەكەم

بەشی یەكەم: كورد لە چوارچێوەی سوریا 
بەشی دووەم: : راپەڕینەكەی قامیشلۆ 

سەرەتای سەردەمێكی تازە بۆ كورد لە سوریا 
بەشی سێیەم: سوریا..گرێكوێرەی بەهاری عەرەبی 

بەشی چوارەم: راگەیاندن سەبارەت بە رەوشی كوردانی سوریا



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
10

سەرەتا: 
بەم بەشە لە كتێبەكەم كە ناوم ناوە (كتێبی یەكەم)، چەند لایەنێكی 
بنەڕەتی سوریا و كورد لەسوریام لەبەرچاو گرتووە، ئینجا قسەمان 
توشی  لەسوریا  كە  كــردووە  عەرەبی  بەهاری  ئەم ستۆپەی  لەسەر 
رووداوەكــانــی  وەستانی  خاڵی  سوریا  دۆخــی  ــە  وای بۆچونم  ــوو،  ب
راپۆرتێكی  دواتر  توندبوو،  گرێكوێرەیەكی  بوون و  عەرەبی  بەهاری 
باشمان وەكو خۆی بڵاوكردۆتەوە لەسەر دۆخی كورد لەسوریا كە 
دەخوازم  دەكات.  كتێبە  ئەم  ناوەڕۆكی  بەلایەنەكانی  خزمەت  زیاتر 
كارێكی جێگای رەزامەندیمان ئەنجام دابێت. رەنگ بێت ئەوەی جێگای 
بەشێوەیەكی  ئێمە،  بۆچونەكانی  لەسەر  بێت  جیاواز  لێكدانەوەی 
بۆ سبەینێی  ئەمڕۆی سوریا  بێت كە شیكاری  ئەوە  تەنها  سەرەكی 
سیاسەت و  ــەردەوام  ب لەبەرئەوەی  ئەمەش  نیە،  راست  هیچ  سوریا 
نــاو ســوریــا گــۆڕانــكــاری هــەمــەلایــەنــەی جیاوازیان  رووداوەكـــانـــی 
ناو  رووداوەكــانــی  نمونە ســەرەتــای  بۆ  هــەر  گــرتــووە،  بەخۆیانەوە 
سوریا بەردەوام قسە لەسەر شێوەی لابردن و لەسێدارەدان و بگرەو 
بكوژەی بەشار ئەسەد و بەعسیەكان دەكرا، بەڵام ئێستا دەبینین قسە 
لەسەر شێوەی تازەی مامەڵەكردن لەگەڵ رژێمەكەی بەشار ئەسەد و 
چۆنیەتی گەڕانەوە بۆ لای ئەسەد دەكەن. ئەمەش كەموكورتی نیە لە 
هێزە  ئامادەیی  هەیمەنە و  ئاستی  بەڵكو  رووداوەكــان،  شیكردنەوەی 
وایكردووە  خۆجێیەكان  ئیقلیمیەكان  و  نێودەوڵەتی و  هێزە  زلەكان و 
سوریا بەمجۆرە بێت، بۆیە هەر قسەكردنێك لەسەر دۆخەكە خزمەت 
بە گۆشەیەكی دیاریكراو دەكات و جێگای خۆی دەگرێت. ئێمەش بەم 

ئومێدە دەستمان داوەتێ. 

بەشی یەكەم: كورد لە چوارچێوەی سوریا 

دەوڵەتی سوریا: سوریا لە )14( پارێزگا پێكهاتووە، شاری دیمەشق 
)كۆماری  دەستورەكەی  بەپێی  دەوڵەتەكە  نــاوی  پایتەختەكەیەتی، 
دەكەوێتە  ناوەڕاستە و  رۆژهەڵاتی  دەوڵەتێكی  سوریا(یە؟؟.  عەرەبی 
رۆژئاوای ئاسیا. لەباكوری دەوڵەتی توركیایە، لەرۆژهەڵاتی دەوڵەتی 
عێراقە، لەباشوری دەوڵەتی ئوردنە، لە رۆژئاوای فەلەستین و دەوڵەتی 
ناوەڕاست. روبەری سوریا )185180(  لەگەڵ دەریای سپی  لوبنانە، 
كیلۆمەتر چوارگۆشەیە.  هەشتا  هەزارو سەد و  پێنج  هەشتا و  سەد و 
بەپێی نوێترین سەرژمێری و خەمڵاندنی نەتەوەیەكگرتوەكان لەساڵی 
2017، دانیشتوانی سوریا )270،18( هەژدە ملیۆن و دووسەد و هەفتا 
جیاواز  ئاینی  پێكهاتە و  نــەتــەوە و  لەچەندین  سوریا  كەسە.  هــەزار 

پێكهاتووە بەمجۆرە: 
عەرەبی سووننە %63 
عەرەبی عەلەوی %12

مەسیحی %10

دروز %3
ئیسماعیلیون %1

كەمایەتی دیكە %2 
بەپێی زانیاریەكان كورد لە 10% سوریا پێكدەهێنێت، لەرووی پێكهاتەی 
دینیەوە زۆرینەی موسوڵمانی سونەیە، بەشێكی دیكەیان ئێزیدین. وە 
بەشێكی دیكەی كورد مەسیحی و عەلەوین، بەپێی هەندێك سەرچاوەی 
ملیۆنێك و شەش  تــا)5،2(   )6،1( بۆ  لە سوریا  فەرمی ژمــارەی كورد 
سەد هەزار بۆ دوو ملیۆن و نیو دەخەمڵێنرێت) بەڵام من لەگەڵ چەند 
كوردێكی نیشتەجێی شاری رەققە قسەم كرد، گوتیان ئێستا واتا ساڵی 
نیشتەجێی  كوردانی  ئەگەر  سوریا  لەهەموو  كورد  ژمــارەی   )2017(
دیمەشقیش هەژمار بكەین، ئەوا نزیكەی )5( پێنج ملیۆن كورد هەیە لە 
تەواوی سوریا، بۆ سەرچاوەش گەڕام، بەڵام راستیەكەی سەرچاوەی 
فەرمیم دەست نەكەوت، ئەگەر بێت و لەساڵانی داهاتوو سەرژمێریەكی 
رێك وپێك بكرێت، ئەوا رون و دروست ژمارەی كوردی سوریامان بۆ 
حەسەكە،  شارەكانی  لە  زۆرینەیان  كورد  دانیشتوانی  دەردەكەوێت(. 
قامیشلۆ، تل تمر، كۆبانێ، عەفرین، دەژین. زاراوەی سەرەكی كوردانی 
رۆژئاوا كرمانجییە، بەشێكی كەمیان بەعەرەبی و سریانی قسە دەكەن. 
 )93( ژمـــارە  مــەرســومــی  بەپێی   1962 ساڵی  ــی  دووەمـ لەتشرینی 
بەسەرژمێری  هەستا  1962 حكوومەت  ئابی ساڵی  24ی  لەرێكەوتی 
كردنی پارێزگای حەسەكە، كە بووە هۆی بێبەشكردنی )120( سەد و 
بوون.  هاوڵاتی  مافەكانی  ناسنامەی سوری و  لە  كورد  هەزار  بیست 
ساڵەكانی  لە  مەدەنی  لەمافەكانی  كورد  بێبەشكردنی  سیاسەتی  ئەم 
راگوێز  كوردانە  ئەو  دەبوو  هەروەها  هەبوو،  بەردەوامی  داهاتوشدا 
بكرێن لەگوند و ناوچەكانیان و عەرەب لە شوێنەكانیان نیشتەجێ بكەن. 
لەراستیدا دامەزراندنی ئەوەی كە ناو دەبرا بە )پشتێنی عەرەبی- الحزام 
العربي( لەجزیرە كە تایبەتیش بوو بەجێنشین كردنی عەرەب بەتەنها 

سیاسەتی جیاوازی رەگەزپەرستی »ئاپارتید« دێنێتەوە یادمان. 
كوردانی  لەنێو  حزبی  سیاسی و  جموجۆڵی   1958  -1957 لەساڵی 

رۆژئاوای كوردستان نەشونمای كردوو پێداگیریان لەسەر وەرگرتنی 
رەگەزنامەی سوری دەكرد بۆ هاوڵاتیانی كورد. 

دوای دەستپێكردنی رووداوەكانی بەهاری عەرەبی لەدەوڵەتی تونس و 
 2011 فەبرایری  4ی  رێكەوتی  لە  سوریا  چالاكوانەكانی  میصر، 
بەناوی رۆژی غەزەب« یوم الغضب« لەتۆڕی كۆمەڵایەتی فەیسبوك 
سوریا  لەباكوری  رژێــم،  دژی  راگەیاند  سەرتاسەریان  هەڵمەتێكی 

چەندین كەس رژانە سەر شەقامەكان و خۆپیشاندانیان ئەنجامدا.
ئەنجومەنی   2012 ساڵی  سوریا  رووداوەكانی  دەستپێكردنی  دوای 
نیشتمانی سوریا)المجلس الوطني السوري( دروست بوو، كوردێكیان 
ئەنجومەنی  ــدا  ــەدوای ل ســـەرۆك.  كــردە  سەیدا  عبدالباست  بــەنــاوی 
نیشتمانی كوردی )المجلس الوطني الكردي( دەستی بەكارەكانی كرد و 
بەتایبەت  لە رووداوەكاندا،  بوو  دیارترین كەسایەتی صاڵح موسلیم 
دواتر یەپەگە  و پەیەدە ناوچە كوردستانیەكانی ناو دەوڵەتی سوریای 

كۆنتڕۆڵ كرد و ئیدارەی رۆژئاوایان دروست كرد. 
كــوردی  فەرهەنگی  دەربڕینی  رێكخستن و  بە  رێــگــەدان  ســـەرەڕای 
كۆتایی  فەرەنسا  كاتێك دەسەڵاتی  فەرەنسا،  لەسەردەمی دەسەڵاتی 
هات و سوریا سەربەخۆیی بە دەستهێنا فەرەنسیەكان هیچ گرانتییەكیان 
ئاكامدا  لە  نەكرد.  مسۆگەر  لەسوریا  كــورد  كەمینەی  مافەكانی  بۆ 
سنور  گەلێك  تووشی  كوردەكان  فەرەنسا  كشانەوەی  دوابـــەدوای 
بەهۆی  دەكرد.  نایاسایی  كوردییان  فێربوونی  فێركردن و  كە  بوون 
لە كوردەكانی سوریا  سنورەكانی سەر بەكاربردنی كرمانجی، زۆر 
دوو زمانەن و بەكرمانجی و عەرەبی دەپەیڤن، بەڵام كرمانجی لەناوچە 
لەم  ماوەتەوە،  باڵادەست  باكوری سوریا وەك زمانی  كوردییەكانی 
چونكە  ناكەوێت،  بەرچاو  لەعەرەبی  شارەزایی  زۆرجــار  ناوچانەدا 
فێربوونی  بە  دەســت  ساڵی  پێنج  لەتەمەنی  بــەر  كــوردان  زۆربــەی 
عەرەبی ناكەن، بەپێچەوانەوە ئێستا لە دیمەشق زۆر لە دانیشتوانی 

كوردی ئەو شارە بە عەرەبی گەورە دەبن. 
ئەفسەر موحەمەد تالاب هیلال، لە نۆڤمبەری 1963 سەرۆكی ئەمنی 

ناوخۆی پارێزگای حەسەكە، ئەم ئەفسەرە راپۆرتێكی نهێنی بەناوی 
پارێزگای  نیشتمانی  كۆمەڵایەتی و  سیاسی،  بــاری  »خوێندنەوەی 
جزیرە« )دیراسات عەن موحافیزات ئەلجزیرە مینەلنەواحی ئەلقومیە 
و لئیجتماعیە وە لسیاسیە( بلاوكردەوە. لە راپۆڕتەكەدا هیلال كورد بە 
تۆموری كوشندە ناو دەبات كە لەناو لەشی نەتەوەی عەرەبدا گەشەی 
پلانێكی  لەرێگەی  دەربكرێن  لەناوچەكە  كرد  پێشنیاری  وە  كردبوو، 

دوانزە خاڵییەوە كە بریتی بوون لە: 
1- دەركردنی كوردان لەخاكی خۆیان.
2- رێگەنەدان بەخوێندن بۆ كوردەكان.

3- گەڕاندنەوەی كوردە داواكراوەكان بۆ توركیا.
4- رێگەنەدان بەدەرفەتی دامەزران بۆ كوردەكان. 

5- شاڵاوی پڕوپاگەندەی دژە كورد.
لەگەڵ  خۆجەیی  كوردزمانی  ئاینی  مەلایانی  بە  جێگۆڕكێكردن   -6

مەلایانی عەرەب.
كۆمەڵگای  لەناو  ــەرەوە«  ب تێكیان  ــەرەوە و  ك لێكیان   « رێبازی   -7

كوردیدا.
8- نیشتەجێكردنی عەرەب لەناوچە كوردییەكاندا.

سنوری  بەدرێژایی  عەرەبی  سەربازی  ناوچەیەكی  دامەزراندنی   -9
توركیا.

10- دامەزراندنی كێڵگە گەلی هەرەوەزی بۆ نیشتەجێبووانی عەرەب. 
11- نكۆڵیكردن لە مافی دەنگدان و گرتنە دەستی پلە و پایەی حكوومی 

هەر كەسێك كە عەرەبی نەزانێت.
12- نكۆڵیكردن لە مافی هاوڵاتی سوری بوون لەو نا عەرەبانەی كە 

دەخوازن لەناوچەكەدا بژین. 
رەفتاری دواتری دەوڵەتی سوریا لە دیمەشقەوە جێبەجێكردنی ئەم 
خاڵانە بوو، نەوەكو پڕوپاگەندەی ئەوەی كە گوایە ئەم راپۆڕتە تەعبیر 

لە سیاسەتی رژێم ناكات. 

بەشی دووەم: راپەڕینەكەی قامیشلۆ 

سەرەتای سەردەمێكی تازە بۆ كورد لە سوریا 
سوریا،  كوردنشینەكانی  ناوچە  لەزۆربەی   2004 ئــازاری  لەمانگی 
لەدژی رژێمی سوریا دەستی  بەرفراوانی گەلی كورد  خۆپیشاندانی 
العرب(،  )عین  كۆبانێ  الاكــراد(،  عەفرین)جبل  جەزیرە،  وەك  پێكرد. 
فــراوان  بــەر  وا  خۆپیشاندانی  كە  پایتەخت.  دیمەشقی  لە  حەلەب، 
لەمێژووی كوردی سوریا وێنەی نەبووە. ئەگەر بەپێی هەندێ زانیاری 
گرتۆتەوە و  سوریای  تەواوی  ئەوا  ببەستین،  پشت  سوریا  ناوخۆی 
رووداوەكــانــی  سەرخەت.  هێنایە  كوردێكی  هەموو  خۆپیشاندانەكە 
قامیشلۆ سنوری سوریای بڕی و لە ئەوروپا و ناوەندەكانی راگەیاندنی 
دیكەی  لەپارچەكانی  بڵاوكرایەوە.  هەواڵەكانی  سوریا،  دەرەوەی 
بۆ  پشتیوانی  هــاوخــەمــی و  شارۆچكەكان  لــەشــار و  كوردستانیش 
رووداوەكانی قامیشلۆ دووپات كرایەوە، تەنانەت رێكخراوەكانی بواری 
روبەرێكی  بڵاوكردەوە و  بارەیەوە  لەم  راپۆرتیان  مرۆڤ  مافەكانی 

فراوانی لە رای گشتی داگیركرد. 

ئەنجامدانی  بۆ  دەگــەڕێــتــەوە  هــۆكــارەكــەی  قامیشلۆ  راپەڕینەكەی 
الفتوە  یانەی  قامیشلۆ و  لە  جیهاد  یانەی  لەنێوان  پێ  تۆپی  یاریەكی 
العربی لەشاری دێرەزوور، لەبەرواری 2004/3/12، كە سەرچاوەكانی 
ئاستی رووبەڕووبونەوەی  لەوە دەكەنەوە  ناو رووداوەكــان جەخت 
جەماوەری هەردوو یانە لەناو یاریگا، لەژێر كۆنتڕۆڵ دەرچوو بوو، 

كە كەش و هەوایەكی سیاسی بەخۆیەوە گرتبوو. 
گرنگترین هۆكارەكانی رووداوەكانی قامیشلۆ:

یەكەم: ئامادەبوونی ژمارەی هێزە ئەمنیەكان و پۆلیس زۆر كەم بوو، 
كە توانای كۆنتڕۆڵكردنی رووداوەكانیان نەبوو.

زۆر  جەماوەر  ژوورەوەی  لەهاتنە  وردبوونەوە  پشكنین و  دووەم: 
لاواز بووە، كە چۆن دەكرێ ئەم خەڵكە بەم هەموو چەكەوە بێنە ناو 

یاریگا.
یانەكانیان  هاندانی  لەبری  یاریگا  ناو  جەماوەری  زوو  هەر  سێیەم: 
دروشمیان  عەرەبەكان  لە  بەشێك  گــوتــەوە،  سیاسییان  دروشمی 
كوردەكانیش  بەشێكی  دەگــوتــەوە و  حوسێن  صــەددام  پاڵپشتی  بۆ 
سەركردە  ئەمریكا و  سەرۆكی  بۆشی  دەبلیۆ  جۆرج  بۆ  دروشمیان 

كوردەكان دەگوتەوە وەك ئۆجەلان و تاڵەبانی و بارزانی. 
درۆ  هەواڵێكی  قامیشلۆ،  نــاو  راگەیاندنەكانی  لــەرادیــۆ و  چـــوارەم: 
پاڵەپەستۆی  بەهۆی  یاریگا  لەناو  منداڵ  گوایە سێ  كە  بڵاوبوویەوە 
رووبەرووبونەوەی هاندەران گیانیان لەدەست داوە. ئەمەش خەڵكی 

قامیشلۆی بەرە و ناو یاریگا هاندا. 
بوو،  ناسروشتی  پۆلیس  ئەمنیەكان و  هێزە  كــاردانــەوەی  پێنجەم: 
لەجیاتی هێمن كردنەوە و رووبەڕووبونەوەی یاسایانەی بەیەكدادانی 
ئاو  رێژ و  فرمێسك  گازی  بەكارهێنانی  لەجیاتی  خەڵك،  هاندەران و 
رژێن، بە گوللە و تەقەكردن دەستیان بە رێ و شوێنی خۆیان كرد. كە 
بەهۆی تەقەكردن و بەكارهێنانی چەك ئاستی توندوتیژی و رقی خەڵك 

زۆر جۆشا. 
سەرچاوە ئەمنیەكان دەیانگووت لەناو یاریگا و شەقام و شۆستەكانی ناو 

قامیشلۆ كوردەكان چەكیان پێ بووە و تەقەیان كردووە، وە دروشمی 
شاهیدەكان و  راگەیاندن و  بەڵام سەرچاوەكانی  گوتۆتەوە.  سیاسیان 
رەتكردەوە و  ئەمنیان  دەزگاكانی  تۆمەتەی  ئەم  كوردەكانیش  خودی 
ئەمنیەكان،  هێزە  توندوتیژی  تــەقــەكــردن و  دوای  ئێمە  دەیانگوت 
كوردستان(  )بــژی  بەدروشمی  بــەفــراوانــی  وەڵامــدانــەوەیــەك  وەك 
گردبوونەوەمان ئەنجام داوە، تەنانەت خودی حكوومەتیش گوتنەكەی 

دەزگا ئەمنیەكانی پشت راست نەكردەوە. 
بۆ رۆژی دواتر 2004/3/13، بەهەزاران كەس لەخەڵكی قامیشلۆ رژانە 
سەر شەقام بۆ بەشداری كردن لە ناشتنی شەهیدەكانی رووداوەكە 
)9( نۆ شەهید هەبووە، سەرجەم حزب و لایەنە  ئەوكاتە  تاوەكو  كە 
بنێژن.  شەهیدەكان  گــەورە  بەمەراسیمێكی  بڕیاریاندا  كوردیەكان 
رێككەوتنێكیان  دەوڵــەت  كوردیەكان و  حزبە  ناشتنەكە  پێش  شەوی 
لە  دوور  هێمن،  بەشێوەیەكی  رێككەوتنەكە  بەپێی  كە  ئەنجامدا، 
كاری  یان  نواندن،  توندوتیژو چالاكی  كــردەوەی  هوتاف،  دروشــم و 
شەهیدەكان  پێویستە  رووبەڕووبونەوەیەك  هەرجۆرە  ئاژاوەگێڕی و 
شێوەیەك  بەهیچ  دەوڵەت  واتە  دەسەڵات  لەبەرامبەریشدا  بنێژرێن، 
سەرەتای  دەبێت.  دوور  ناكات و  مەراسیمەكە  خەڵك و  تەداخولی 
دواتــر  بــەڵام  بەڕێوەچوو.  سەركەوتوو  هێمن و  زۆر  مەراسیمەكە 
كرا،  ــاران  ب بــەرد  ئەسەد  بەشار  وێنەی  قڵیشانەوە.  ــان  ــ رووداوەك
بژی  ئازادی.  باوكی  بۆش  دەگوترا  گوترایەوە و  ئەمریكا  بۆ  هوتاف 
كوردستان.ئاڵای كوردستان بەرزكرایەوە، بەیەكدادان دروست بوو، 
بارەگای حكومی و حزبی هێرشیان كرایە سەر و هەندێك شوێن تێك و 
پێكدران. شارەكانی دیكەی رۆژئاوای كوردستان خرۆشان، هاتنە ناو 
رووداوەكان، دەوڵەت دەستی كرد بە رەشبگیری و ئازاردانی زۆری 

هاوڵاتیانی كورد.
قامیشلۆ،  رووداوەكانی  پشتی  بابەتەكانی  لەگرنگترین  دیكە  یەكێكی 
كە زۆر بەجددیەوە قسەی لەسەر دەكرا، ئەوەبوو كە ئەم راپەڕین و 
خرۆشانەی دەرەنجامی ململانێی توندی نێو خودی دەسەڵاتی دەوڵەت 

بوو. ململانێی نێوان دەزگای هەواڵگری و خەڵكانی دەوروبەری بەشار 
ئەسەد بوو. كە لەدوای هاتنە سەر دەسەڵاتی بەشار ئەسەد لە ساڵی 
كردبوو،  فــەرامــۆش  هەواڵگیری  دەزگــای  تــەواوی  بـــەولاوە،   2000
چاكسازی  بەناوی  بەرنامەیەك  بەجێبەجێكردنی  دەستیكرد  ئەسەد 
ــەر دەزگــای  ب ــەم چاكسازیانە  ئ ــەی  ــەت، زۆربـ ــ دەوڵ لــەدەزگــاكــانــی 
هەواڵگیری )موخابەرات( ی دەوڵەت كەوت، تەنانەت زۆربەی لقەكانی 
ئەم دەزگایەی هەر داخست. بۆیە دەگوترێت دەرهێنەر و سیناریستی 
رووداوەكانی قامیشلۆ خودی دەزگای هەواڵگیری بوو. كە بیەوێت ئەم 
پەیامە بداتە دەوڵەت و خودی سەرۆك كۆمار كە زەرورەتی دەزگای 
هەواڵگری ئەولەویەتە و بایەخی زۆری هەیە و دەبێت دەزگاكە گرنگی 

پێ بدرێت، قوربانی ئەم شانۆ و بەزمەش كورد بوو. 
لەحوزەیرانی 2005 ساڵێك دوای هەستانە جەماوەریەكەی قامیشلۆ، 
خرۆشانی دیكەی جەماوەری كوردی لە قامیشلۆ رووی دایەوە، كە 
گیان  هۆكارەكەی  دەكرد،  وەسفیان  دووەم  راپەڕینی  بە  كوردەكان 
نوێنەرایەتی  كە  ئاینی،  كەسایەتی  بــوو،  خەزنەوی  شێخ  سپاردنی 
خەباتی  روخساری  لەسەر  دەكــرد،  كــراوەی  ئیسلامێكی  لە  جۆرێك 
نەتەوایەتی بۆ دەستەبەری مافەكانی گەلی كورد. بەپێی سەرچاوەكان 
كەسایەتی  لە  مەترسی  سوریا  رژێمی  كە  هەبوون  هۆكارێك  چەند 

خەزنەوی هەبوو:
ببێتە  هــەبــوو.دەكــرا  نــاســراوی  ئاینی  پێگەیەكی  ــەوەی  ئ بەهۆی   -1

كاریزمایەكی گەورەی خەڵك و لەژێر فەرمانی ئەو خەبات بكەن.
بەستبوو.  ئەوروپی  دەوڵەتانی  لەگەڵ  توندوتۆڵی  پەیوەندیەكی   -2
كە ئەم پەیوەندیەی بۆ چارەسەری كێشەی كورد و مافەكانی كورد 
بەكاردەهێنا و سەردانی هەریەك لە وڵاتانی ئەڵمانیا و سوید و بەلجیكای 

كرد.
دیمەشق  دەسەڵاتی  ئۆپۆزسیۆنی  لەبەهێزترین  یەكێك  لەگەڵ   -3
لەمردنی  بوو.  موسلمین  ئیخوان  كە  هەبوو  نزیكایەتی  پەیوەندی و 
شێخ خەزنەوی دەزگای هەواڵگری رۆڵی زۆر گێڕا و هەر خۆشیان 

جەنازەكەیان دایەوە كەسوكارەكەی. 
لەراپەڕین و خرۆشانەكەی قامیشلۆ، تاوەكو هەنوكە ئامارێكی تەواو 
بەپێی  نیە،  لەبەردەست  دەستگیركراوەكان  بریندار و  كوژرا و  لەسەر 
هەندێ سەرچاوە )32( سی و دوو كەس كــوژراون، زیاتر لە )170( 
كەسیش  هــەزار  دوو   )2000( بــوون،  بریندار  كەسیش  هەفتا  سەد و 
دەستگیركراون. بۆ نمونە لە 2005/3/30 دوای ساڵێك لەرووداوەكانی 
قامیشلۆ، بەشار ئەسەد لێبوردنێكی گشتی دەركرد و بەهۆیەوە )312( 
سێ سەد و دوازدە كەس لەدەستگیركراوەكانی قامیشلۆ ئازاد كران. 
لەیادی نەكەین ئەوەیە كە خرۆشان و راپەڕینەكەی  ئەوەی پێویستە 
كوردی  شوناسی  لە  بەرگری  سەلماندن و  خۆ  لەمێژووی  قامیشلۆ 
پڕشنگدار و جێگای رێز و یادكردنەوەیە، لەنێو شەوەزەنگی سیاسەتی 
مێژوویەكی  قامیشلۆ  رووداوەكــانــی  سوریا.  بەعسیەكانی  شۆڤێنی 

رۆشن و قارەمانانەیە لەمێژووی گەلی كورد. 
كــوردانــی  جــیــاوازەكــانــیــەوە،  لایــەنــە  لەهەموو  دەكـــات  پێویست  وە 
كۆڕ و سیمیناری  توێژینەوە و  كتێب و  چەندین  كوردستان  رۆژئاوای 
ساڵانە بۆ خرۆشانەكەی قامیشلۆ و حەقیقەتی كێشەی كورد لە سوریا 
تیرۆریزمی  لەدژی  كۆبانێ  لە  ئەوەی  وەك  بدەن.  ئەنجام  بنوسن و 
ئەفسانەی سەدەی  كورد  گەلی  داعش،  بەسەركردایەتی  نێودەوڵەتی 

خوڵقاند لە ئازایەتی و بەرگری و رەوایەتی كێشەكەیدا. 

بەشی سێیەم

سوریا..گرێكوێرەی بەهاری عەرەبی 
دواجار بێ دەنگیەكەی سوریاش كۆتایی هات، روداوەكانی بەهاری 
عەرەبی سەر قەپاغی ووڵاتی سوریاشی هەڵدایەوە. خرۆشانی نەتەوەو 
پێكهاتەو شوناسە جیاوازەكانی سوریا شەقام وجاددەو كۆڵانەكانی 
تەنی. هاوار بۆ مەرگی دیكتاتۆرێكی دیكەی رۆژهەڵات بەرونی بەرز 
دەكرد،  پێشبینیان  سوریا  دەسەڵاتدارانی  لەسەرەتاوە  ئەوەی  بۆوە. 
بەمتمانەوە  سوریا  دەسەڵاتدارانی  چونكە  دەرچوو،  پێچەوانە  تەواو 
وشتێك  ناچین  ویەمەن  تونس  میصرو  لیبیاو  لە  ئێمە  دەیانگووت 
وخۆڵی  بەخەست  تەقیەوەو  بینیمان چۆن سوریا  بەڵام  نادات!  روو 
بەڵام  دیمەشق.  دەسەڵاتەكەی  لە  دەدرێــت  ریشەیی  گۆڕانی  هەوڵی 
خۆیدا  لەجێگای  ســوریــاش  وگــەلانــی  ئۆپۆزسیۆن  خۆشبینیەكەی 
نەبوو، چاوەڕێ دەكرا بەشار ئەسەد زوو بڕوات، دەسەڵاتی بەعس 
لەدیمەشق زوو بكەوێت. بەڵام بینیمان چۆن رژێم بەئاگرو ئاسن كەوتە 
پەلاماردانی شۆڕشگێڕان وراپەڕیوان. بەراستی سوریا ستۆپێكی بە 
بەهاری عەرەبی كرد..جارێ لە جێگای خۆیدا وەستاندوویەتی. سوپا 

بێ لایەن نەبوو، بەشێوەیەكی فراوان بەرگری لە رژێم كرد. هەندێ 
نەیانتوانی  بەڵام  رویاندا  سوپا  لەریزی  بوون  كەرت  جیابوونەوەو 
پێ  بكەن.  دروست  سوپا  لەریزەكانی  یەكلاكەرەوە  گــەورەو  درزی 
دەچێت هەموو ئەو چەك وچۆڵەی رژێم كڕیویەتی لە سەر گەلەكەی 
تاقی بكاتەوە، لەساڵی 1973 ەوە دوای ئەوەی بایی چوار ملیار دۆلار 
چەكی لەروسیا كڕیوەو بەردەوامیش بووە لە كڕینی زیاتر، هەمووی 
بەدەستی ئەم سوپایەیە كە وەكو گورگ بەر بووە گیانی گەلەكەی. 
ئیسرائیل  بەرامبەر  جەنگ  بۆ  گوایە  چۆڵەی  و  چــەك  هەموو  ئــەم 
كڕاوەو بەئومێدی ئەوەی جۆلان ئازاد بكات، هەمووی رووی كردە 
سنگی هاوڵاتی سوری وبەم چەكانە منداڵی پاكیزەو فریشتە ئاسای 

پێ بۆردومان دەكرێ ودەكوژرێت.
ئــەســەدەوە،  رژێمەكەی  لــەلایــەن  توندوتیژی  بەكارهێنانی  لەگەڵ 
لانی  بكرێت،  جێبەجێ  لیبیا  وەكــو  سیناریۆیەكی  ــرا  دەك چـــاوەڕێ 
كەم شوێنێكی ئارام بۆ گەلی سوریا دروست بكەن، بۆ ئەوەی بەم 
نەبنەوە،  وتوندوتیژی  كوشتن  رووبــەروی  ئێستا  ترسناكەی  رادە 
ئەوەتا  نەبوو،  نەبوو، هەڵوێست  بڕیار  نەبوو،  بینیمان كۆمەك  بەڵام 
رۆژانە سەدان كەس لە سوریا دەكوژرا)تەنها توركیا داوای ناوچەی 
رۆژئاوای  كانتۆنەكانی  كیان و  لەناوبردنی  بۆ  ئەویش  دەكات  ئارام 
كوردستان نەك كاری مرۆڤایەتی و هاوكاری خەڵكی سوریا(، تەرمی 
بەوپەڕی  پۆل  پۆل  ــەردووی روخــاودا كەوتووە،  داروپ لەژێر  منداڵ 
زەحمەتی وتراژیدیەوە، هاوڵاتیان ئاوارەی وڵاتان دەبن. بەكردەوەش 
نەیارانی  بۆ  نێو دەوڵەتی  نەبوونی كۆمەكی راستەوخۆی  دەركەوت 
بەراستی  درێژكردەوە.  وتەمەنی  رژێم  بەخشیە  زۆری  كاتی  رژێم، 
چاوەڕێ نەدەكرا سوریا ببێتە بابەتێكی هێندە ئاڵۆز لەناو ئەنجومەنی 
ئاسایش، چاوەڕێ نەدەكرا ئەمریكا هێندە خاوەن سەلیقە بێت وبەرگەی 
ودیمەنەكان  دەبینین  ئەوەتا  بەڵام  بگرێت.  چاوەڕوانیە  هەموو  ئەم 
شەڕی  ئەسەد  سوپای  لەگەڵ  گەل  سوریا  لەناوخۆی  دەڵێن  پێمان 
! ئەوەی زیاتریش  ئەوتۆ  بەبێ پشتیوانیەكی  كۆڵانەو كۆلان دەكات. 

ونەبوونی  پــەرتــەوازەیــی  درێــژكــردەوە،  ئــەســەدی  بەشار  تەمەنی 
متمانە بوو لەنێوان لایەنەكانی ئۆپۆزسیۆن ونەیارانی رژێم. ناكۆكی 
جەستەی شۆڕش  بەردەوامی  بە  ئەسەد  بەشار  نەیارانی  ودژایەتی 
دەخوات، ئەگەر رژێمی بەعسیش بڕوخێ و بەشار ئەسەدیش نەمێنێ، 
ناكۆكیەكان ودوژمنایەتی نێوان نەیارانی رژێم دەمێنێت وهیچ گومانم 
بەشار  دەبێتەوە.  روبەروی سوریا  گەورە  زۆر  قەیرانی  لەوەی  نیە 
ــەری  دەوروب دەسەڵاتی  چــوار  ورووخــانــی  نەكەوتن  پەندی  ئەسەد 
وەرنەگرت. پێی وابوو رەوشی سوریا شتێكی دیكەیە..بەلام لەراستیدا 
لەروی  یەمەن  لیبیاو  سوریاو  لەجوگرافیادایە،  تەنها  جیاوازیەكە 
لەفەزای سیاسی  بەڵام  ناچن،  ولەیەك  جیاوازن  راستە  جوگرافیەوە 
قوڵ  پەیوەندی  وحوكمڕانیەوە  وئیداری  وفەرهەنگی  وكۆمەڵایەتی 
ولەیەكچوویان گەلێك زۆرە، بەشار ئەسەد لەوە تێنەگەیشت بەهاری 
سیستەمی  كــۆی  بەڵكو  نیە،  دەوڵـــەت  لەیەك  روی  تەنها  عــەرەبــی 
باكوری  بەرژێمەكانی  دەگرێتەوە،  ناوەڕاست  رۆژهەڵاتی  حوكمڕانی 
دەچن.  رۆژهــەڵات  لەدەوڵەتەكانی  دەوڵەتانەی  ئەم  هەموو  ئەفریقاو 
ئەگەر بەهاری عەرەبی بۆ یەك دەوڵەت بوایە، ناوی عەرەبی پاشگری 
میصر...هتد،  بەهاری  یان  تونس،  بەهاری  دەگوترا  بەڵكو  نەدەبوو! 
دیاریكراودا  لەبازنەیەكی  بەڵام گەلانی ولاتە عەرەبیەكان هەموویان 
دەخولێنەوەو بونیادی حوكمیان تەواو لەیەكتر دەچێ، بۆیە هاوسۆزو 
هاوباوەڕو هاوچارەنووس دەستیان داوەتە راپەڕین وشۆڕش. سوریا 
ئەزموونی ئیجابی لەكەوتنی رژێمەكانی پێش خۆی وەرنەگرت، بەڵكو 
ئەزموونێكی خوێناوی ودڕندانەی توندی لێوەرگرتووە، بۆیە دەبینین 
بەئاگرو ئاسن گەلەكەی هەلا هەلا دەكات، تا ئێستا ملیۆنان هاوڵاتی 
ئەمەش  بــوون،  سەرگەردان  جێهێشتووەو  وحاڵیان  مال  وڵاتەكەی 
نیشانەی ئەوەیە بەشار ئەسەد ماوەیەكی زۆرە خەریكی ئامادەسازیە 
ــەروی  روب ئەگەر  راپــەڕیــن وشۆرشێك  هــەر  روبــەروبــونــەوەی  بۆ 
ببێتەوە، بەكردەوەش دەركەوت لەئامادەسازی دا بووە. ئەو ئەگەرانەی 
رژێمەكەی خۆی بۆ ئامادەكردبوو، بوون بەواقیع. بۆ مامەڵەكردنیش 

چارەسەری  دیالۆگ،  بۆ  پەنای  ئەسەد  بەشار  واقیعەدا  ئەم  لەگەڵ 
نەبرد. نێودەوڵەتی  بۆ كۆمەڵگای  نەبرد..پەنای  دیموكراسی  سیاسی، 
واقیعە  ئــەم  روبـــەروی  دەیــەوێــت  فڕۆكە  وســەربــازو  بەتانك  بەڵكو 
ببێتەوەو لەدەسەڵات بمێنێتەوە. بەهاری سوریا زوو بكاتە پووشەڵان 
و  دیكتاتۆری  و  فكری شۆڤێنی  بێگومان  بەرێ.  گەڵارێزانی  وبەرەو 
بەعسی لەهەموو كاتەكاندا توندوتیژی بەرهەم دەهێنێتەوە. بونیادی 
بەرامبەر  ئەوی  بەرنامەكەیدا  لە  نیە،  لەئایدیۆلۆژیاكەیدا  دیموكراسی 
حسابی بۆ ناكرێ، بۆیە شتێكی سەیر نیە كاتێك دەبینین رژێمی بەعس 
لەسوریا تانك وفڕۆكەو سەرباز ئاراستەی سنگی هاوڵاتیەكانی دەكات 
ئەگەر دیموكراسی وئازادی و  و بێ سڵەمینەوە هەموان دەكوژێت، 
عەرەبی  بەهاری  هەبوایە،هەرگیز  سیاسی  چارەسەری  و  دیالۆگ 
روی نەدەدا. لەم پنتەوە دەشێ بڵێین بەهاری عەرەبی گەڕانە بەدوای 
بەرتەسكەكان  وحزبیە  ونەتەوەیی  دینی  هێزە  ئەگەر  دیموكراسی. 
لــەدوای  عەرەبی  بەهاری  نیە  لــەوە  گومانم  ئــەوا  نــەدزن،  بەهارەكە 

دیموكراسی دەگەڕێت. 

شەڕ لەسەر دیمەشق
بە  تەنانەت  تواناكانیەوە،  هۆكارو  بەهەموو  سوریا  بەعسی  رژێمی 
لەسەر  دەیەوێت  وقەدەغەكراویش،  كیمیاوی  چەكی  بەكارهێنانی 
دیمەشق  لەسەر  ونەمان  مان  شەڕی  بمێنێتەوە.  دیمەشق  كورسی 
دەكات، بۆیە دەبینین توندوتیژی گەیشۆتە چڵەپۆپە. هیچ ئەخلاقێك! 
لەم جەنگەی سوریا بەكارناهێنرێت ئەوەتا ژن ومنداڵ وپیر بەكۆمەڵ 
منداڵ  دەكــرێــن.  كۆمەڵكوژی  لەنانەواخانە  نــان  كڕینی  لــەســەرەی 
لەسێدارە دەدرێ، ئەخلاق لای بەعسی سوریا نیەو هەموو چەكەكانی 
تاقی دەكاتەوە لەكوشتنی هاوڵاتیانی، بەرامبەر بەوە ئۆپۆزسیۆن و 
هێزە نەیارەكانی رژێم و گروپە چەكداریەكان هەموو شەڕكردنێكیان 
كەوتنی  مانای  پایتەخت  مارەكە(.گرتنی  دیمەشقە،)سەری  گرتنی  بۆ 
ئەوەیە  لەسەر  كۆبوونەوەكان  وبەرنامەو  پلان  كۆی  بۆیە  رژێــم، 

رژێم  و  بگیرێ  دیمەشق  دەتوانرێت  نەخشەیە  كام  بەجێبەجێكردنی 
كۆتایی بێت. كێشەكە هەر لێرەدا ناوەستێ، بەڵكو دیوی مەترسی ئەم 
كێشەیە ئەوەیە وەك چۆن رژێمی بەعسی سوریا دەیەوێت دیمەشق 
بێت،  بەڕێوەبردن  دەســەڵات و  بیركردنەوەوچەقی  بڕیارو  ناوەندی 
لای ئیسلامیەكان و گروپە چەكدارەكان و قەومیەكان و عەلمانیەكانیش 
دەوڵەتێكی  گۆڕینی  بەكورتی  هەیە.  بیركردنەوە  شێوەی  هەمان 
مەركەزی بە دەوڵەتێكی مەركەزی دیكە! لێرەدا ئامانجەكانی شۆڕشی 
سوریاو گەنجە راپەڕیوەكان وەكو میصر دەكەوێتە ناو كەندولەندو 
عــەلــەوی،  ــدی  ــاوەن ن دەوڵەتێكی  لەجیاتی  ئــەگــەر  ــەورە!.  ــ گ قــۆرتــی 
دەوڵەتێكی دینی مەركەزیمان دروست كرد، مانای وایە نەمانتوانیوە 
یان  بكەین.  دروست  ودیموكراسی  فیدڕاڵ  كــراوەو  نوێ و  دنیایەكی 
بكەنەوە،  دروســت  توند  مــەركــەزی  دەوڵــەتــی  هەمان  عەلمانیەكان 
دیموكراسی و  گۆڕاوەو  ئەسەد  بەشار  دەموچاوی  تەنها  وایە  مانای 
ئێوە خۆش!..دەبێ  قوربانیەكان  پێكهاتەو  مافی  مافی گەلانی سوریا، 
دەسەڵاتەكان هەمووی لەدیمەشق كۆنەبنەوە، مۆدێلی بەعس و بەشار 
فیدراڵی  بێت،  دیموكراس  ئازاد و  نەكەنەوە، سوریا  دووبــارە  ئەسەد 
خوێن و  ئــەوا  نەچەسپێ  لەسوریا  فیدراڵی  بــەكــردەوە  ئەگەر  بێت. 
دەسەڵاتێكی  مۆدێلی  بەرنادات.  سوریا  بەرۆكی  توندوتیژی  جەنگ و 
مەركەزی كە هەموو بڕیارەكان لەپایتەخت دەربچن و گروپێك دەوڵەت 
بەم جۆرە بەڕێوەبەرێت، هۆیەكی بنەڕەتی دروست بوونی بەهاری 
عەرەبیە، بۆیە ناشێ هەمان مۆدێل بە بەرگێكی دیكە لەدوای كەوتنی 
لەگوتاری  ببێتەوە، هەرچەندە مرۆڤ كاتێك دیقەت  ئەسەد دووبارە 
دەكات  غەمگینی  بە  هەست  دەدات،  رژێــم  نەیارانی  ئۆپۆزسیۆن و 
لەشێوەی بیركردنەوەو رەتكردنەوەی بەرامبەر. سوریا فرە نەتەوەو 
شكست  مــەركــەزی  دەسەڵاتێكی  بۆیە  گروپە،  تایەفەو  و  مەزهەب 
بڕیار،  بەشداری  دەسەڵات و  دابەشكردنی  فیدڕاڵی و  تەنها  دەهێنێت، 
وڵاتێكی  كردنی  دروست  زەمینەی  سوریایەو  یەكپارچەیی  گرەنتی 
نەتەوەو  مافی  خستنی  پشتگوێ  پەراوێزخستن و  سەردەمی  ئارامە. 

پێكهاتەو گروپەكان تێپەڕیووە، تەنها هەندێ دەوڵەت و لایەن ماون 
تێنەگەیشتوون و عەقڵی  لەدنیای مۆدێرن  ناوەڕاستە  لەم رۆژهەڵاتی 
نیشتووەو  لەسەر  ژەنگی  بەرێوەبردنیان  دەوڵــەتــداری و  سیاسی و 
ستۆپ بووە. دەبێ وریای ئەم جۆرە عەقڵیەتە بین و، ئەگەر شەڕی 
نەدرێتە  پایتەختیان  بینیە  دنیا  جــۆرە  بەم  سەركەوت،  دیمەشقیش 
بێت،  سوریا  هاوڵاتیانی  گشت  پایتەختی  دیمەشق  پێویستە  دەست. 
چەتری نیشتمانی بێت، نەوەكو هەر دیمەشقەكەی سەردەمی رژێمی 
بەعس و بەشار ئەسەد، كە ئینتمای كوشتووەو منداڵ و ژن و پیر پۆل 
سەركەوتن  بەلام  گرنگە،  هێجگار  دیمەشق  شەڕی  دەكوژێت.  پۆل 
نوێ و  سوریای  بنیاتنانەوەی  دوای  بەڵكو  نیە،  لەئێستا  لەدیمەشق 
چیەو  سەركەوتن  دەردەكەوێت،  وڵات  بۆ  تازە  دەستوری  داڕشتنی 

چۆنەو گەلانی سوریا كەوتوون بەسەر چ واقعێكدا؟ 

مەلەفی ئیسرائیل
بۆ دەوڵەتی سوریا هەمیشە ئیسرائیل مەلەفێكی گرنگە، ئەگەر رژێمی 
ئێستا بمێنێتەوە؟ یان هەر رژێم ودەسەڵاتێكی دیكە بێتە سەر كورسی 
مەلەفی  لەگەڵ  مامەڵە  بەگرنگیەوە  زۆر  ناچارە  دیمەشق،  دەسەڵاتی 
ئەم  راستە..ئەگەر  ئیسرائیلیش  بۆ  هاوكێشەیە  ئەم  بكات.  ئیسرائیل 
بمێنێتەوە یان هەر گروپێك و سیستەمێكی  رژێمە بەدیكۆرێكی دیكە 
دیكە بێتە سەر كورسی دەسەڵات لەدیمەشق بەلای ئیسرائیلەوە جێگای 
لەتابلۆی شۆرش و  ئێستا  ئەوەی  بدات.  پێ  گرنگی  ناچارە  بایەخەو 
ئیسرائیل  ئەوەیە كە هەموو لایەنەكان  شەڕی سوریا دەیخوێنیتەوە 
بەدوژمن وێنا دەكەن، لەگوتاری هەمواندا ئیسرائیل دوژمنی عەرەب و 
سونی  سیستەمێكی  ئەسەد  بەشار  دوای  ئەگەر  وسوریایە!  ئیسلام 
ئیسلامی سەلەفی دەسەڵات بگرێتە دەست، ئەوا مەترسی بۆ ئاسایشی 
عەلمانیش  دەكات..ئەگەر  دروســت  ئیسرائیل  دەوڵەتی  نەتەوەیی و 
عەرەبی  ناسیۆنالیزمی  سەختەكانی  لەگرێكوێرە  ناتوانێت  ئەوا  بێت 
دەربازی ببێت، بۆیە هەر جۆرە حكومەتێك لەئیسرائیل دروست ببێت 

بەهەمان  لەسوریاش  وەربگرێت.  بەگەرمی  سوریا  مەلەفی  ناچارە 
وا  زیاتر  هەیە،  ئەسەد  بەشار  بۆ  سۆزیان  ئەوانەی  ئێستا  شێوەو 
دەڕواننە هەڵوێستەكانی ئیسرائیل كە خەریكی پیلانگێڕیەو وا وێنای 
واتە  بكات.  پارچە  پارچە  دەدات سوریا  هەوڵ  ئیسرائیل  كە  دەكەن 
ئیسرائیل دەوڵەتێكی سوری بەهێزی ناوێت و دەیەوێت پارچە پارچەو 
بڵاو بێت و خاوەنی سوپایەكی یەكگرتوی بەهێز نەبێت، ئیسرائیل كار 
چەند  بەدەست  لەناوخۆیدا  نەبێتەوەو  ئارام  سوریا  دەكات  ئەوە  بۆ 
كێشەیەكی گەورەوە بناڵێنێت. خوێندنەوەی جیاواز بۆ هەڵوێستەكانی 
هەڵوێستەكانی  رووبەروی  جیاواز  بەشێوەیەكی  دەكرێ و  ئیسرائیل 

ئەم وڵاتە دەبنەوە.
ناوخۆی سوریا  داپۆشینی هەندێ كێشەوقەیرانی  بۆ  بەبۆچونی من 
كەیسی  وروژانــدنــی  بە  باشە،  بەهانەیەكی  ئیسرائیل  لــەداهــاتــوودا 
لەگەڵ  قەیران  سوریا  فەلەستینیەكان  رەوشــی  جــەوەلان)جــۆلان( و 
ئیسرائیل دروست بكات و بەمجۆرە كێشە ناوخۆیەكانی بە ئیسرائیل 
هەڵبواسێ، بۆیە هێزە ئۆپۆزسیۆنەكان ئەوانەی بەكردەوە دەیانەوێت 
پێویستە  بكەن،  چارەسەر  ئەسەد  بەشار  دوای  گەورەكانی  قەیرانە 
گــەلانــی ســوریــا هەڵوێست و  بــۆ  بــەراشــكــاوی و جــورئــەتــەوە  زۆر 
چەواشەكاری  گەمەی  نەهێڵن  بكەنەوەو  رۆشن  ئیسرائیل  واقعیەتی 

ونادیموكراتی بەناوی ئیسرائیلەوە بكرێت.
تاوەكو ئێستاش دەوڵەتی سوریا لە لیستی ئیسرائیلدا، لەم دەوڵەتانە 
هەژمار دەكرێ كە مەترسی ستراتیژین بۆ سەر ئاسایشی نەتەوەیی و 
دەوڵەتی جولەكە. سوریا دەوڵەتێكی مەترسیدارە بۆ سەر ئاسایشی 
راشكاوییەوە  توندی و  بە  زۆر  ئەسەد  بەشار  لایەنگرانی  ئیسرائیل. 
پیلانی  دەگــوزەرێ  لەسوریا  ئێستا  ئــەوەی  كە  دەدەن  بــەوە  ئاماژە 
راستەوخۆی جولەكەیە. لەبابەتێكدا لایەنگرێكی رژێمی سوریا دەنوسێ 
توركیا)بەبێ عەرەب(  بەریتانیا و  فەرەنسا و  ئەمریكا و  ئیسرائیل و  كە 
نەخشەی  دانانی  بۆ  كردووە  نهێنیان  تایبەت و  كۆبوونەوەیەكی زۆر 
جەنگ و پارچەپارچەكردنی سوریا. واتە ئەوەی كە ئێستا لەسوریا روو 

دەدات جێبەجێكردنی نەخشەی ئەم رێككەوتنەیە لەنێوان ئەم لایەنانەی 
ناومان هێنان. بێگومان ئەم نوسینە كاتێك دەڵێ بە بێ عەرەب!  كە 
ئەوا مەبەستی روونە، دەیەوێت كار لەسەر سۆزی عروبەیی ناوخۆی 
سوریا بكات، بۆ ئەوەی بەرامبەر رژێم شۆڕش نەكەن، یان بەشداری 
هەر چالاكیەك نەكەن كە زیانی بۆ رژێم هەبێت، لەلایەكی دیكەشەوە 
وروژاندنی سۆزی عەرەبە لەسەرجەم ووڵاتانی عەرەبی و دەوڵەتانی 
دیكەی دنیا. بەڵام بەڕای من ئەمە كارتێكی سوتاوەو بە رۆژی روناك 
دیارە گەلانی سوریا چۆن هاواری ئیرحەل دەكەن، باشترین بەڵگەش 
ئەوەیە كە ئۆپۆزسیۆنی سوریا رایگەیاند بەهەموو چارەسەرێك رازین، 
بەڵام بەبێ ئەسەد. بەكورتی خەڵكی سوریا لە دیكتاتۆریەتی بەعس و 
كەس  رۆژانەش سەدان  دەوێت.  ئازادییان  راپەڕیون و  سەرۆكەكەی 
مەسەلەی  دیكەی  دیوێكی  ئامانجە.  ئەم  بۆ  قوربانی  دەكەنە  خۆیان 
ئیسرائیل ئەوەیە كە پێویستە هەم رژێمی بەعس لەدیمەشق و هەمیش 
وەربگرن.  ــردوو  راب لەمێژووی  وانــە  رژێــم  نەیارانی  ئۆپۆزسیۆن و 
ناتوانن ئیسرائیل لەناوبەرن، یان لاوازی بكەن. بۆیە ئەم دروشمانەی 
بەرامبەر ئیسرائیل هەڵیانگرتووە جگەلە دووبارەكردنەوەیەكی بێ مانای 
سیاسەتی دیكتاتۆریانە و چەواشەكارانە شتێكی دیكە نیە، سوریا ئەگەر 
بیەوێت لەقەیرانە قوڵەكانی دەربازی بێت ئەوا یەكەمجار پێویستە ئەم 
دنیابینیەی لەسەر دەوڵەتانی دراوسێی ئیسرائیل كۆتایی پێ بهێنێت، 
چونكە هیچ خزمەت بە گوتاری سوریا ناكات و بەڵكو لەجێگای خۆی 
بونیادنانەوەی  لە  یە  بریتی  سوریەكان  ئەولەویەتی  دەیوەستێنێت. 
سوریاو دروستكردنەوەی كەرامەتی مرۆڤی سوریا، دەبێت لەناخەوە 
زۆر بەوریایی و هەستیاری مامەڵە لەگەڵ سوریای دوای كۆتایی هاتن 
بەم دۆزەخی شەڕو خوێنە بكەن. ئەگەر سوریا بەرەو دیموكراسی 
بڕوات، دۆستی زۆری دەبێت، بەڵام ئەگەر دیكتاتۆریەتی مەزهەبی و 
نەتەوەیی شۆڤێنی وەكو بەشار ئەسەد وەك رابردوو دروست بكاتەوە، 
ئەوا پێش هەموو شتێك سوكایەتی گەورەیە بە خوێنی ئەم هەموو 
دەكوژرێن و  دیكتاتۆر  بەدەستی  پیرەی رۆژانە  گەنج و  منداڵ و ژن و 

نەتەوەیی و  ئاسایشی  لــەرووی  ناشێ  دەبێت.  هەلاهەلا  جەستەیان 
ئاشتی و  هەنگاوی  گــەورەو  وەهمێكی  بكرێتە  ئیسرائیل  دەوڵەتیەوە 
دەرەقەتی  فڕۆكە  تانك و سوپا و  بكات.  ئیفلیج  لەسوریا  دیموكراسی 
ئــازاد و  دەوڵەتێكی  ئاشتی و  دیموكراسی و  بەڵكو  نایەن،  ئیسرائیل 
بباتەوە.. لەزەمەنیش  ئیسرائیل،  لە  هەر  نەك  گرەو  دەتوانێت  كراوە 
دنیا و  تــازەی  نەخشەی  بگەنەوە  دەتوانن  عەرەبەكان  جــۆرەش  بەم 
بەهرەمەندبن لەوەی ئێستا دەگوزەرێت، عەرەبەكان ماوەی سەدەیەكە 
بەدەست رژێمی سەركوتكەرو دیكتاتۆرەوە دەناڵێنن، دەچەوسێنەوە، 
بەردەوامە و  پێكردو  دەستی  ناخیان  تەقینەوەی  تونسەوە  لە  بۆیە 

نەوەستاوە؟؟ تۆ بڵێی عەرەبەكان مێژوو دووبارە بكەنەوە؟.

توركیا چی دەوێ؟
یەكەم رۆژی دەستپێكردنی ناڕەزایەتیەكانی ناو سوریا، یەكەم تەقەی 
دەستپێكردنی  هەنگاوی  یەكەم  سوریا،  خەڵكی  گەنج و  شۆڕشگێڕو 
رووبەرووبونەوەی رژێمی بەشار ئەسەد، پەیوەندی نێوان توركیاو 
سوریا زۆر بەخێرایی گۆڕانی گەورە و چاوەڕوان نەكراوی بەخۆیەوە 
توندیان  هێرشی  توركیا  حكومەتی  دەسەڵاتدارانی  زوو  هەر  بینی، 
كردە سەر رژێمی سوریا. سوریاش زۆر بە توندی وەڵامی توركیای 
لە  توركیا  دەوری  بــەوردی  زۆر  پێویستە  من  بۆچونی  بە  ــەوە،  دای
ناو  رووداوەكانی سوریا شرۆڤە بكەین، توركیا ژەهرێكی ترسناكی 
جەستەی شۆڕشی سوریایە، راستە توركیا دەرگای بۆ هەزاران هەزار 
پەنابەر و ئاوارە و سەرگەردانی خەڵكی سوریا كردەوە، راستە شاری 
گروپ و  لایــەن و  سەرجەم  كۆكردنەوەی  پێگەی  بــووە  ئەستەمبول 
مەسەلەی  بوو  دەوڵــەت  یەكەم  توركیا  سوریا..بەڵام  ئۆپۆزسیۆنی 
تایەفەگەری، نەتەوەیی، كەمینەكانی ناو سوریای وروژاند، هەر زوو 
هەڕەشەی پەلاماری سەربازی كرد بۆ ناو خاكی سوریا ئەگەر بێت و 
كورد لەسوریا هەرێمێكی كوردی دروست بكەن. ئەم هەڵوێستە نیەتی 
توركیا دەردەخات لەوەی كە هیچ راستگۆ نیە بەرامبەر بەم دروشم و 

بەڵێن و قسانەی بۆ شۆڕشی سوریا و داهاتووەكەی دەیكات. وە ناو 
هێنانی كورد لەسوریا بۆ خۆی مانای درزخستنە ناو ئۆپۆزسیۆن و 
پێكهاتەكانی ناو سوریایە. بەدژایەتی كردنی كورد لەسوریا، توركیا 
دەرگای كێشەیەكی گەورەی بەڕووی ئۆپۆزسیۆن و نەیارانی بەشار 
بــەرەی شــۆڕشــەوە، توركیا  نــاو  ئــەســەددا كـــردەوە. ناكۆكی خستە 
بەخشیە  زۆری  كاتی  كردو  ماندوو  زۆر  گەلانی سوریای  شۆڕشی 
توركیا  بكوژن.  زیاتر  خەڵكی  ئــەوەی  بۆ  ئەسەد  بەشار  هێزەكانی 
نەك هەر بەهەڕەشەكردن نەوەستا، بەڵكو جموجۆڵێكی دبلۆماسی و 
سیاسی زۆری دەستپێكرد دژی كورد لەسوریا. وەزیری دەرەوەی 
لەگەڵ لایەنە كوردیەكان  هاتە هەولێر چەندین كۆبوونەوەی  توركیا 
قالب  لە  لەناو سوریا  دا هێزو لایەنە كوردیەكان  دا، هەوڵی  ئەنجام 
بدات، چالاكی كورد سنوردار بكات. دوای ئەوە هانای بۆ ئەمریكا و 
ناتۆ برد، هێزە كوردستانیەكانی ناو سوریای بە تیرۆریست وەسف 
بە  ســوریــای  شــۆڕشــی  نــاو  ســەرەكــی  زۆر  بەشێكی  توركیا  ــرد،  ك
تیرۆریست وەسف كرد هەر بۆیە بەشار ئەسەدیش رایدەگەیەنێت كە 
شەڕی تیرۆر دەكات..ئەوە لە توركیای وەرگرت!. توركیا رایگەیاند كە 
هێزی پەكەكە لەناو سوریایەو حوكمی ناوچە كوردستانیەكان دەكات. 
هەر توركیا بوو هەڵمەتێكی پڕوپاگەندەی گەورەی دەستپێكرد دژی 
رژێمی  لەگەڵ  كە  تۆمەتباریكردن  بەوە  سوریا،  لە  پەیەدە  پەكەكە و 
بەشار ئەسەد رێككەوتن و كورد ئامادە نیە شەڕی رژێمی دیكتاتۆری 
سوریا بكات. ئەمەش هەوڵێكی دیكەی توركیا بوو بۆ ئەوەی سوپای 
گەلانی  لەناو  گــەورە  درزی  بــدات و  بەشەڕ  كــورد  ــازادی سوریا و  ئ
كە  بڵاویكردەوە  توركیا  دیكەوە  لەلایەكی  بكات.  دروســت  سوریا 
رای  ئەوەبوو  بۆ  تۆمەتەی  ئەم  دەكــات.  كوردەكان  هاوكاری  ئێران 
ــەدەرەوەش  ل سوریا،  لە  كــورد  دژی  بكاتە  هەمووی  سوریا  گشتی 
پەیەدە و  ئەوەی  بۆ  رابكێشێت  ئەوروپا  یەكیەتی  ئەمریكا و  سەرنجی 
لایەنە كوردیەكان بخاتە لیستی تیرۆرو بەرەی ئێران. بەهەمان شێوە 
رۆژئاوای  كوردستان و  باشوری  پەیوەندی  ئەوەی  لەسەر  كاریكرد 

سەربەخۆیی و  یەكگرتنەوە و  بۆ  كورد  خەونی  تێكبدات و  كوردستان 
بەمجۆرە  بكاتەوە،  تۆختر  سنورەكان  بكات و  پارچە  پارچە  ئــازادی 

هەڵسوكەوتانە توركیا خزمەتێكی زۆری بە بەشار ئەسەد كرد. 
سوریا و  پارچەكردنی  پارچە  بۆ  دیكە  جارێكی  دیكەوە،  لەلایەكی 
ئەویش  خستەگەڕ،  دیكەی  هەوڵێكی  توركیا  شــۆڕش،  هێزەكانی 
سوریایە،  ناو  توركمانەكانی  مەسەلەی  گەورەكردنی  چەكداركردن و 
بابەتی كورد و توركمانەكان و سونەو شیعە لەلایەن توركیاوە رەواجی 
یەكڕیزی  لە  نەبێت  گەورە  خیانەتێكی  ئەوەش  ئەگەر  پێدرا.  زۆریان 
گەلانی سوریا ئەدی چی ترە؟ هەموو لایەك لەسوریا باسی ئەوە دەكەن 
چۆن لەدەست خوێنڕێژێكی وەك بەشار ئەسەد رزگاربن، چۆن لەژێر 
ستەمكاری بەعس بێنە دەرەوە، كەچی توركیا دێت مەسەلەی توركمان 
ئەمەش جگەلە خزمەت  دەكــات.  لەكورد  هەڕەشە  دەكــات،  دروســت 
نیە..هەوڵێكی  دیكە  هیچی  سەرۆكەكەی  سوریا و  بەعسی  رژێمی  بە 
بەرەی  ناو  توندڕەوەكانی  ئیسلامیە  لایەنە  ئەوەبوو  توركیا  دیكەی 
دروستبوونی  مەترسیە و  جێگای  كە  هاندا،  كورد  دژی  ئۆپۆزسیۆن 
شەڕی ناوخۆیە لەسوریا. بۆیە با عەرەبەكان و توركمانەكان و كوردان 
رۆشنتر لەهەڵسوكەوتی توركیا بڕوانن و لایەنەكانی بێننە بەرباس بۆ 
رای گشتی روون بكەنەوە كە توركیا نیەتیەكانی چین و چی دەوێ؟ 
راستە ئەمڕۆ توركیا پشتگیری رووخانی رژێمی بەعسی سوریا دەكات، 
ئۆپۆزسیۆنی  چالاكی  ناوەندێكی  لەئامێزگرتووە،  سوریەكانی  ئاوارە 
سوریایە، بەڵام رۆڵە مەزنەكە ئەوكات تەواو دەبێت كە دوای بەشار 
ئەسەد بەنیەتێكی دیموكراسی و ئەخلاقی و مێژوویەوە لەگەڵ ئازادی 
سوریا مامەڵە بكات و بۆمبی كەمینە و نەتەوەیی و مەزهەبی و ئاینی و 
توندڕەوی نەتەقێنێتەوە، هەوڵبدات دیموكراسی و پێكەوەژیان لەسوریا 
نمونەكەی  وەكو  دیكە،  گۆمەخوێنێكی  ببێتە  نەوەكو  بێت،  بەرقەرار 
عێراق و  رەوشــی  ئەگەر  حوسێن.  صــەددام  كەوتنی  لــەدوای  عێراق 
سوریا خراپن، بێگومان بۆ ئاسایشی توركیا مەترسیدارە. چۆن دەكرێ 
توركیا دوو دەوڵەتی نائارام  و خوێناوی لەدراوسێی خۆی قبوڵ بێت؟ 

ئەگەر دیموكراسی و ئازادی و بەرپرسیاریەتی ئەخلاقی دەوێت، ئەوا 
گرنگە نیەتی باش و راوێژكارێكی بەمتمانە بێت. 

ئەمڕۆ كێشەی ژمارە یەك و دووژمنی یەكەمی گەلانی سوریا بەشار 
ئەسەدە، خەتیبی سەرۆكی ئیتیلافی هاوپەیمانی نیشتمانی ئۆپۆزسیۆنی 
سوریا رایگەیاند، ئێمە لەسوریا یەك ریز و یەك دەستین و نامانەوێت 
گەشەی برایەتی و هاوسۆزی سوریایی و نیشتمانیمان كەس گرەوی 
لەسەر بكات. وە دووپاتی كردەوە بەشار ئەسەد دووژمنی هەموانە و 
پێدەچێت  توركیا  لای  بـــەڵام  ســوریــایــە.  شــۆڕشــی  ئامانجی  تــاكــە 
هەوڵ  توركیا  بێت.  ــەی  رەواك كێشە  كــورد و  سەرەكیەكە  دووژمنە 
لەنێوان ناوخۆی  دەدات گەمارۆیەكی زیرەكانەی پرسی كورد بدات 
وڵاتەكەی و عێراق و سوریا. ئەوكاتەی لەكوردی عێراق نزیك دەبێتەوە، 
لەسوریا خەریكی پیلانگێڕییە. ناكۆكی كورد لەباشوری كوردستان و 
ئەجێندای  راستەوخۆی  جێبەجێكردنی  مانای  كوردستان،  رۆژئاوای 
دابڕانێكی  دەكرێت  ئەوە  لەسەر  كار  ستراتیژەوە  بە  زۆر  توركیایە. 
گەورە لەنێوان كوردانی سوریا و عێراق دروست بكەن. ناكۆكی بخەنە 
ریزی هێزە كوردیەكانەوە، بۆ ئەم مەبەستەش توركیا درێغی ناكات، 
بۆیە رۆڵی توركیا لەم گۆشە نیگایانەی باسمان لێوەكرد، نا ئەخلاقی و 

نا ویژدانی و نامرۆڤایەتیە.

لەلاپەڕەكانی داهاتوودا بەشی تایبەت لەسەر توركیا و رۆژئاوای كوردستان 
دەخوێنیتەوە. 

بۆ دۆزەخی دیكەش هەیە؟ 
كۆمكاری  نەتەوەیەكگرتوەكان و  نوێنەری  ئەنان  كوفی  ئەوەی  دوای 
عەرەبی بۆ رەوشی سوریا دەستی لەكاركێشایەوە، ئەخزەر ئیبراهیمی 
ناسراوە،  دبلۆماسی  ئەزموونگەرێكی  بە  پیاوە  ئەم  گرتەوە.  شوێنی 
بەترس و  ماندووە،  بە دۆخی سوریاوە  بەكاربووە،  لەوەتەی دەست 
ئاگاداری  باش  دەكات،  قسە  سوریا  بارودۆخی  لەسەر  غەمگینیەوە 
پێش  تێپدەپەڕێت.  پێیدا  سوریا  كەرۆژانە  كاولكاریەیە  خوێن و  ئەم 
كۆتایی هاتنی ساڵی 2012 دوای ئەوەی چوو بۆ روسیا و سوریا و 
رایگەیاند،  رۆژنامەوانیدا  لەلێدوانێكی  بینی،  دیكەشی  لایەنی  هەندێ 
بارودۆخ بەمجۆرە بەردەوام بێت ئەوا سوریا وەك سۆماڵی  ئەگەر 
دۆزەخ.  بەرەو  یان  سیاسی  چارەسەری  یان  گوتی  دواتر  دێت.  لێ 
پێداگیری لەسەر چارەسەری سیاسی كردوو دەیەوێت سیناریۆیەك 
لە سیناریۆكان جێبەجێ بكات، بۆ ئەوەی دۆخی سوریا بەم خوێن و 
نیشانەكانی  بەڵام  بخات.  لایەكدا  بە  لایەك  نەمێنێتەوە و  توندوتیژیە 
لە  ناتوانێت  پیاوەش  ئەم  كە  دەدەن  ئەوە  ئاماژەی  سوریا  رەوشی 
ئەركەكەی سەركەوتوو بێت، چونكە كێشەی سوریا لەدەستی كەس و 
لایەن و هێزەكان دەرچووەو بۆتە گۆڕەپانی یەكلاكردنەوەی ناكۆكی و 
ئەجێندای نێودەوڵەتی و ئیقلیمی. ئەوەی جێگای هەڵوەستە لەسەركردنە 
بەكارهێنانی وشەی دۆزەخ بوو لەلایەن ئیبراهیمی. ئەو گوتی بەرەو 
دۆزەخ؟ بەڵام راستیە كە بەرەو دۆزەخ ناچین، بەڵكو دەمێكە سوریا 
لەناو دۆزەخ دایە. ئایا كۆمەڵكوژی منداڵ و ژن وپیر و گەنج لەسەرەی 
نیە؟  پارچەی جەستە دۆزەخ  نان و  تێكەڵبوونی خوێن و  نانەواخانە و 
نیە؟  دۆزەخ  خوێنڕشتنە  ماڵوێرانی و  ئاوارەبوون و  هەموو  ئەم  ئایا 
بەزستان و سارد و سەرما بە بێ نان وسووتەمەنی لەدەرەوەی خاك و 
وڵات لەناو چادر و خێمەدا بژی دۆزەخ نیە؟ شەڕ و كوشتار بەرۆكی 
هەموو كەسێكی گرتووە ئەی ئەگەر ئەوە دیمەنێكی دۆزەخی نەبێت 

چیترە؟
چــالاكــوان و  لــە  زۆر  بەشێكی  لــەلایــەن  ئیبراهیمی  ئــەنــان و  كــوفــی 

هەمەلایەنە  زۆر و  رەخنەی  رووبـــەروی  سوریا  ئۆپۆزسیۆنەكانی 
بوونەتەوە، بەوە تۆمەتباریان دەكەن كە هیچ وەزیفەیەكیان نیە تەنها 
نامەبەری نەبێت، واتە كاریان ئەوەیە تەنها راوبۆچونی زلهێزەكان و 
نامەبەری  ــەوە و  ــوازن دەگ یەكتر  بۆ  ئیقلیمی  عــەرەبــی و  دەوڵەتانی 
گــەورە و  كێشەی سوریا  لەراستیدا  بــەس.  دەكــەن و  ــان  ووڵات نێوان 
ئیقلیمی،  نێودەوڵەتی و  لەجەمسەرگیری  پڕبووە  خوێناوییە،  قوڵ و 
توانای  لەرێگای  بتوانن  ئیبراهیمی  چ  ئــەنــان و  چ  نیە  ئاسان  بۆیە 
پێبهێنن و  كۆتایی  سوریا  خوێناوی  قەیرانی  خۆیانەوە  تاكەكەسی 
سوریا  مەسەلەی  راستگۆبین  دەبــێ  بكەنەوە،  یەكلایی  رەوشــەكــە 
بەخودی رژێم و بەخودی ئۆپۆزسیۆن و شۆڕشگێڕانیشەوە ناتوانرێت 
بڕیاری كۆتایی چارەسەری لێ بدرێت. بۆ چارەسەریكردنی كێشەی 
بەرژەوەندی  زۆر  بكرێن،  شیتەڵ  دەبێ  هەن  هاوكێشە  زۆر  سوریا 
سیاسی و جیۆستراتیژی هەن دەبێ یەكلایی بكرێنەوە. وە زۆرشتی 
چارەسەری!.  رێگری  نەبنە  ئەوەی  بۆ  تێكبدرێن  دەبێ  هەن  دیكەش 
ئیبراهیمی ناتوانێت هەموو دەوڵەتانی ناو كۆمكاری عەرەبی بگەیەنێتە 
بەهۆی  كە  نایەت  عەرەبیە  دابەشبوونە  ئەم  دەرەقەتی  بیرورایەك، 
بەهاری عەرەبی و قەیرانی سوریاوە دروست بووە. ئیبراهیمی بەتەنیا 
ناتوانێت كۆی ئەندامانی ناو نەتەوەیەكگرتوەكان لەسەر پڕۆژەیەكی 
دیاریكراو رازی بكات. بەكورتی جیهان بەم پیاوە و بەزۆری دیكەش 
سوریا،  پرسی  لەسەر  هەیە  ئەمریكی_روسی  هەوڵی  ناكرێ.  رازی 
وەڵامــی  ــەڵام  ب بكەن،  شتێك  بتوانن  دواجـــار  زلهێزەكان  لەوانەیە 
نێودەوڵەتیە  بوونەوە  نزیك  لەیەك  بەمجۆرە  بەرامبەر  سوریەكان 
رایانگەیاند  سوریەكان  لایەنە  زۆریــنــەی  بــوو،  رەتــكــەرەوە  توند و 
چارەسەری دەرەكیان ناوێت و نایانەوێت هیچ هێزێكی بیانی بێتە ناو 
سوریاوە، رەتكردنەوەی هێزی دەرەكی لەلایەن سوریاوە ئەم هەوڵانە 
سەربازی و  كۆمەكی  راستەوخۆ  دەیەوێت  كە  دەهێنێت  پێ  شكست 

چەكداركردنی شۆڕشگێڕان و ئۆپۆزسیۆن بكات. 
ناوچەكە و  دەوڵەتانی  ئیبراهیمی و  بەردەوامەكانی  جموجۆڵە  لەگەڵ 

روداوەكانی ناوخۆی سوریا، هەندێ شتی تازە دێنە بەرچاو، بۆ نمونە 
لە لێدوانێكی تازەدا رووسەكان رایانگەیاند ئەوان گرنگی بە داهاتووی 
سوریا دەدەن نەوەكو داهاتووی بەشار ئەسەد. رووسەكان دووپاتیان 
لێرەدا  نەوەكو سەرۆكەكەی.  ئەولەویەتە  ئەوان سوریا  كردەوە لای 
بكەین و  روسیا  لێدوانەی  جۆرە  بەم  بڕوا  ئاسانی  بە  هــەروا  ناشێ 
وەســف  رابـــردوویـــان  هەڵوێستەكانی  لــە  جــیــاواز  بەهەڵوێستێكی 
رژێمەكەی  بەئەسەد و  سوریای  چارەنووسی  روسیا  چونكە  بكەین. 
پێشنیارەكان  بڕیار و  پــڕۆژە  ناهێڵێت  روسیایە  ئــەوە  بەستۆتەوە، 
تەمەنی  بەرۆژ  رۆژ  روسیایە  هەڵوێستەكانی  ئەوە  بكرێن.  جێبەجێ 
سوریا  دۆزەخــی  بــەردەوامــی  درێژدەكاتەوە،  سەرۆكەكەی  رژێــم و 
بەشێكی سەرەكی و هێجگار زۆری دەكەوێتە ئەستۆی روسیا و چین و 
ئیقلیمیەكانیان، دۆزەخی سوریا  نێودەوڵەتی و  لە هەڵوێستە  ئێرانەوە 
بەمجۆرە بەردەوام نابێت، لەگەڵ خۆی خەڵكی دیكە و هێزودەوڵەتی 
دەبێ چاوەڕێی  تەنها  ئەوا  كەی  و چۆن؟  بەڵام  دەسووتێنێت،  دیكە 
كات بكەین و چاوەڕێی رەوشی ناوخۆی سوریا بكەین بۆ ئەوەی بە 
لایەكدا بكەوێ، ئەوكاتە ئاگری دۆزەخەكەی سوریا خامۆش نابێت و 
لەجەستەی زۆر لایەنی دیكە دەئاڵێ و بەرە و ناوەوەی خۆی كێشی 
دەكات. دۆزەخی سوریا بەردەوام دەبێ و هیواشم ئەوەیە بۆچونەكەم 
هەڵە بێت و چارەسەری سیاسی و ئاشتی ئاگری جەنگەكان بكوژێنێتەوە. 

زمانی بەیاننامەكان
یەكێك لەدیاردە و بابەت و هەڵوێستەكانی شەڕی سوریا لەنێوان رژێم و 
ئۆپۆزسیۆن و گروپە چەكدارەكان، ناوەڕۆكی بەیاننامەكانە. بە لێشاو 
بەیاننامەی جۆراوجۆر لەسەر بابەتی جیاواز لە سوریا دەرچوونە و 
بڵاوبوونەتەوە، ئێستاش بابەتەكە نەوەستاوە و داهاتووش پڕیەتی لە 
لەناو  توێژینەوە و رای جیاواز  بەیاننامە. دەیەها و سەدەها سەرنج و 
دەدۆزرێتەوە و  ئاراستەكانیاندا  زمان و  لەناوەڕۆك و  بەیاننامەكاندا، 
دەتوانرێت سودی لێوەربگیردرێت، زمانی بەیاننامەكانی سوریا زۆر 

جێگای غەمگینی و نائومێدین، چونكە ئەگەر بەیاننامەی كۆی لایەن و 
گروپ و پێكهاتەكان بخوێنینەوە، زۆر لایەنی ناكۆكمان بۆ دەردەكەوێ، 
نمونە  بۆ  ناكات.  ئازادی  پێكەوەژیان و  دیموكراسی و  بە  كە خزمەت 
كــوردیــەكــان و  هێزە  سیاسەتی  لــە  تەعبیر  كــوردەكــان  بەیاننامەی 
بەرژەوەندی و ئامانجە كوردیەكان دەكات، ئینجا لەناو كوردیش هێز و 
بەرژەوەندی و لایەنی جیاواز لە یەكتر هەن، بۆیە بەیاننامەكان كێشە و 
لە  دەخوڵقێنێت،  گروپەكان  لایــەن و  هێزەكان و  بۆ  گرفت  بۆچون و 
هەمانكاتدا كاتێك كورد بەیاننامەی خۆی بڵاودەكاتەوە، ئەوا پێكهاتەی 
عەرەبی، توركمانی، مەسیحی، یاخود گروپە ئیسلامی و توندڕەوەكان 
كاردانەوەیان دەبێ و زۆرجار زمانی بەیاننامە و نوسراوەكان توند و 
ئیسلامیە  سەلەفی و  گروپە  بەیاننامەی  شێوە  بەهەمان  مەترسیدارە. 
لیبڕاڵ و گروپە  توندڕەوەكان هەمیشە مەترسی لای هێزە عەلمانی و 
مەدەنیەكان و قەومیەكان دروست دەكات. هەندێ بەیاننامە هەن لۆگۆ و 
زمانەكەی  بــەڵام  پێوەیە،  سوریایان  لایەنی  هێز و  گــروپ و  ئیمزای 
توركیە؟. یان ئێرانیە.؟ یان ئەمریكی و روسیە..؟ ئیدی هەموان لەرێگای 
دەخەنەڕوو.  زۆرشت  دەڵێن و  زۆرشت  لەخۆیان  نزیك  گروپەكانی 
دیوێكی دیكەی بەیاننامەكان ئەوەیە كە لەرێگای خوێندنەوەیان ئاستی 
وشیاری سیاسی و رۆشنبیری و گیانی ئازادی راستەقینەی ئەم هێز و 
گروپ و لایەنانەت بۆ دەردەكەوێت كە خاوەنی بەیاننامەكەن و بەیانی 
دەسەڵاتداریەتی  سیاسی و  پرۆسەی  سەرەكی  ژمارەیەكی  دەبنە 
سوریا لەدوای نەمانی بەشار ئەسەد یان مانەوە و رێككەوتن لەگەڵ 
بۆ  هەیە  رێز  ناكرێ  هەست  بەیاننامەكان  نــاوەڕۆكــی  لە  دیمەشق. 
پارچە  یەك  یەكگرتوو  سوریایەكی  لەسەر  كار  بەڵكو  جیاوازیەكان، 
دەكرێ كە لەسەر كوشتنی زۆر پڕۆژەی كرانەوە و دیموكراسی بە 
دیموكراسی  بە  بوون  بروا  ئاستی  بەیاننامەكان  دەشكێتەوە،  سلبی 
لەلایەن ئەم هێز و گروپ و لایەنانە رۆشن دەكاتەوە و دەتوانێت رادەی 
قەناعەتە دیموكراتیەكانیان لەناو دێڕەكانی بەیاننامە و نوسراوەكانیان 
باش درك بكەین، لەلایەكی دیكەوە رادەی شارەزایی و مومارەسەی 

زمانی  لەرێگای  هێزانەوە  ئــەم  لەلایەن  دژوار  ململانێی  سیاسی و 
نوسینی بەیاننامەكان دەدۆزیەوە، بۆیە لە زۆر روانگەوە بەیاننامەكانی 
سیاسی و  وشیاری  ــەری  روب ئــەوەی  بۆ  دەكــەن  كۆمەكمان  سوریا 
دیموكراسی و ئازادی و پێكەوەژیان لەم هێزانەدا بدۆزینەوە و بزانین 
تا چ ئاستێكە. هەندێ بەیاننامە هەن وا هەست ناكەی گروپ و هێزێك 
نوسیویەتی كە دژی دیكتاتۆریەت و فكری بەعسیە، بەڵكو رێك دەڵێی 
ئیمزاكەیەوە  ناو و  لۆگۆ و  لەرێگای  تەنها  نووسیویانە،  بەعسیەكان 
لایەنێكی  دەكات.  قسە  بەعسیانە  زمان  بە  بەڵام  دەكەیتەوە،  جودای 
سوریا  ئۆپۆزسیۆنی  لایــەن و  گــروپ و  هێز و  بەیاننامەكانی  دیكەی 
ئەوەیە كە لەرێگای خوێندنەوەی بەیاننامەكانیان، رادەی سەربەخۆیی و 
خاوەن ئیرادەی ئەم هێز و لایەنانە و گروپانەت بۆ دەردەكەوێ، یان 
رادەی پەیوەستبون و نزیكیان لەیەكێك لە دەوڵەتان بۆ دەردەكەوێت، 
بۆ نمونە هەندێ بەیاننامە هەن هەست دەكەی لەسەفارەتی فەرەنسا 

نووسراوە، یان وەك باسم كرد دەڵێی توركیا نوسیوویەتی. 
ناوەڕۆك و دنیابینی و وشە و  بە  پێداچوونەوەیەكی ورد  دەخوازرێت 
نوسین و  رێگای  لە  بــدرێ  هــەوڵ  بێت و  بەیاننامەكاندا  ئاراستەی 
بڵاوكردنەوەی بەیاننامەكان، جەخت لەسوریایەكی نوێ و دیموكراس و 
ئازاد و پێكەوەژیان بكرێتەوە. هەوڵ بدرێ لەناو بەیاننامەكاندا هەستی 
شۆڕشێكی راستەقینە بدۆزرێتەوە، پێویستە بەیاننامەكان گیانی متمانە و 
خۆشەویستی نێوان پێكهاتەكانی ناو سوریا قوڵ و بەهێز و پتەو بكات. 
بەیاننامەكان  بكاتەوە.  زەق  زیاتر  مەترسیەكان  كەلێنەكان و  نەوەكو 
رۆڵی  هێزەكان  ناوخۆی  جەنگی  هەڵگیرسانی  پێكدادان و  لە  دەتوانن 
مەترسیدار ببینن، بۆیە پێویستە ئەم لایەنە زۆر بەهەند وەربگیردرێت، 
بۆ ئەوەی لەدوای نەمانی دیكتاتۆر، یان هەر گۆڕانكاریەك لەسوریا، 

كولتوری دوێنێی خراپ و دیكتاتۆریش نەمێنێ و لاواز بێت. 

ئەڵقە زنجیرەكانی پێی ئەمریكا 

لە  ئەسەد سەرۆكی سوریا  بەشار  ئەوەی رۆژی 2013/1/6،  دوای 
ناوخۆیی و  كاردانەوەی  چەندین  كرد،  پێشكەش  وتارێكی  دیمەشق 
وتارەكەی  لایەنی  زۆر  هێنا.  خۆیدا  بــەدوای  نێودەوڵەتی  ئیقلیمی و 
لــەســەركــردنــە، دەشــێ  ســەرۆكــی رژێــمــەكــەی ســوریــا جێگای قسە 
لەشوێنی دیكە و بابەتی دیكەدا بگەڕێینەوە سەری. یەكێك لە قسەكانی 
بەشار ئەسەد ئەوەبوو كە سوپاسی روسیا و چین و ئێرانی كرد لەوەی 
بەشار  قسەیەی  ئەم  ئیدی  دەكــەن.  پشتگیری  كــردووە و  هاوكاریان 
ئەسەد هیچ گومان و دوو دڵیەكی نەهێشتەوە لە بەشداری ئەم دەوڵەتانە 
لە كۆمەڵكوژی ناو سوریا، كاتێك دەگوترا ئەمریكا و ئەوروپا ناتوانن 
راستەوخۆ بێنە مەیدانەكە و چارەنووسی بەشار ئەسەد و رژێمەكەی 
بەرژەوەندی  لەبەرئەوەی  ئەمریكا  دەگوترا  ئەوا  بكەنەوە.  یەكلایی 
راپەڕیوی  گەلانی  لەگەڵ  درۆ  یان  نیە،  راستگۆ  یان  نیە،  لەسوریا 
ئەوروپا  ناتۆ و  ئەمریكا و  بۆ  تۆمەتیان  قسە و  زۆر  دەكــات،  سوریا 
هەڵوێستەكانی  راستی  ئەسەد  بەشار  وتەكەی  بەڵام  هەڵدەبەست، 
بەشداری  لەسەرەتاوە  ئەگەر  ئەمریكا  چونكە  دەرخست،  ئەمریكای 
بكردبوایە، یان ئێستاش بەشداری كردبا، ئەوا شەڕی لەگەڵ بەشار 
ئێران و روسیا و چین.  لەگەڵ  دەكەوتە شەڕ  بەڵكو  نەدەكرد،  ئەسەد 
جیهانی  جەنگێكی  چەپۆكی  ژێر  دەكەوتنە  سوریا  گەلانی  بەكورتی 
ماڵوێرانی  ئــاوارەبــوون و  كوشتن و  سەرباری  ترسناكەوەو  یەكجار 
ئەمریكا  دەبــوو.  زیــاد  بۆ  نێودەوڵەتیەشیان  دۆخــە  ئەم  رۆژانــەیــان، 
لەسەر رەوشی سوریا، چونكە  ئاڵاوە  لەپێ  ئەڵقەی زنجیری زۆری 
لە  پشتگیری  هەن  دیكە  گروپی  چین و  روسیا و  ئێران و  چۆن  وەك 
رژێمی بەشار ئەسەد دەكەن، ئەوا گروپ و هێز و لایەنی ئۆپۆزسیۆن و 
نەیاری رژێمیش هەن مەترسیان لە ئێران و روسیا و چین كەمتر نیە، 
بۆ نمونە رێكخراوی قاعیدە، سەلەفیەكان، جیهادیەكان، واتە ئەمریكا 
رژێم و  بەرەی  هەم  نیە،  رەزامەند  خۆشەویست و  لایەنێكەوە  لەهیچ 
دەیتوانی  كــورد  رژێم..تەنها  نەیارانی  ئۆپۆزسیۆن و  ــەرەی  ب هــەم 
كۆمەكی گەورە بەئەمریكا بكات وەكو نەتەوە و رەگەزێكی كاریگەری 

ناو سوریا، بەڵام ئەمریكا هەڵەی ستراتیژی و مێژویی خۆی بەرامبەر 
كورد دووبارەكردەوە و هەمان مامەڵەی سیاسی و گەمارۆدانی كورد 
بەكاریگەری  دەیكات،  توركیا  كوردی  لەگەڵ  ئەوەی  دەكات.  پەیڕەو 
توركیا خەریكە پشت لە كوردی سوریاش دەكات، هەڵەكانی بەرامبەر 
كوردی توركیا دووبارە بكاتەوە كێشەی بۆ متمانەی خۆی دروست 
دەبێت، ناشێ مامەڵەی دوێنێی لەگەڵ كوردانی ناو توركیا بەرامبەر 
ناوەندی  لەناو  خۆشبەختانە  بكاتەوە،  دووبارە  ناو سوریا  كوردانی 
ئەوەیە  خواستیان  كە  هەن  باش  دەنگی  ئەمریكا  سیاسەتی  بڕیارو 

ئەمریكا پشتیوانی خواستە رەواكانی گەلی كورد بێت. 
ئەمریكا گرفتی گەورەی لەگەڵ واقیعی سوریا هەیە، بۆ نمونە ئەگەر 
هێزەكانی نەیاری بەشار ئەسەد چەكدار بكات، ئەوا قاعیدە و گروپە 
تەكفیری و جیهادیەكان دەبنە خاوەنی چەكی پێشكەوتووی ئەمریكا و 
دەكەن،  دروست  ئەمریكا  ئیسرائیل و  ئاسایشی  بۆ  گەورە  مەترسی 
هەیە.  ئیسرائیلیش  ئاسایشی  ئەمریكاوە  ئاسایشی  لەتەنیشت  چونكە 
ئەگەر ئەمریكا هاوكاری ئۆپۆزسیۆن و گروپ و پێكهاتەكانی نەیاری 
رژێمی ئەسەد نەكات، ئەوا لەداهاتوو كاتێك گۆڕانێكی گرنگ لەسوریا 
پرۆسەی  لەسەر  كاریگەری  لــەوەی  دەبــێ  كــورت  زمانی  ــدات  رووب
وە  بگێڕێت.  باش  رۆڵێكی  كەم  لانی  دابنێ و  سوریا  تازەی  سیاسی 
ئەگەر كۆمەكی ئەم شۆڕشگێر و گروپ و نەیارانەی سوریا بكات، ئەوا 
روسیا و ئێران و چین قبوڵی ناكەن، ئەمەش هەر دۆخێكی دژوارە بۆ 
بكات  دیكە  گفتوگۆی  بەنیازە  روسیا  لەگەڵ  ئەمریكا  ئێستا  ئەمریكا. 
لەسەر داهاتووی سوریا و كۆتایی هێنان بە جەنگی خوێناوی چەند 
ساڵەی ئەم دەوڵەتە، ئەمەش پێگەی هاوبەرامبەری روسیا دەردەخات 
تاكە  جەمسەر و  یەك  ئەمریكا  ئیدی  واتە  ئەمریكا!  هێزی  بەرامبەر 
سوریا  لــەداهــاتــووی  بــڕیــار  ناتوانرێت  روســیــا  بــێ  نیە،  ــەڵات  دەسـ
بدرێت. ئەگەر ئەمریكا و روسیا پێكەوە بگەنە هەر رێككەوتنێك، ئەوا 
دەبێت،  ئەمریكا  بەشی  هەمان  روسیا  بەشی  سوریا  لەداهاتووی 
كاریگەریەكان و دەستكەوتەكان نیوە بەنیوە دەبن، ئەمەش بۆ ئەمریكا 

نەك هەر جێگای قبوڵ نیە، بەڵكو پاشەكشەیە. دانیشتن لەگەڵ روسیا 
دۆخی  یەكلاییكردنەوەی  بە  سەبارەت  رێككەوتنێك  بە  گەیشتن  بۆ 
سوریا، هەم دانپێدانانە بەتوانای روسیا لە ئێستا و هەم لەداهاتووشدا. 
نەخشەی سیاسی سوریا دوای بەشار ئەسەد تەنیا ئەمریكا و ئەوروپا و 
بەڵكو  تێیدا،  نین  فیسار...شەریك  فڵان و  قەتەر و  سعودیە و  توركیا و 
شەریكەبەشی  خۆیان و  گەورەی  پشكی  هاوپەیمانەكانیشی  روسیا و 
رەسمیەكانی  لێدوانە  گوتار و  بەقسە و  ئەمریكا  بەردەكەوێت.  خۆیان 
دژی بەشار ئەسەدە و بەتەواوی لەگەڵ گۆڕانە لەسوریا، بەڵام مەرج 
نیە ئەوەی دوای بەشار ئەسەد دێت دیموكراسی و مەدەنی و خاوەن 
سیستەمێكی كراوە بێت، بەڵكو گرفتی گەورەی سیاسی بەڕێوەن بۆ 
ئەوەی لە داهاتوودا بتەقنەوە. بەتایبەت ئەم فكرەی گروپە جیهادی و 
عەلەوی و  گروپی  شێوە  بەهەمان  هەیانە،  چەكداریەكان  تەكفیری و 
سونە، كورد وعەرەب و توركمان، مەسیحی و ئەرمەنی و....هتد، هەموو 
داهاتووی سوریا و  نەخشەی  بۆ  ئاریشەن  دیكەی  ئەڵقەیەكی  ئەمانە 
لەسەرە و  گـــەورەی  گــوشــاری  لایەنەكانەوە  لەهەموو  ئەمریكاش 
ئاماژە  ســەرچــاوە  هەندێ  ــە.  گــەورەدای بەرپرسیاریەتی  لــەبــەردەم 
بەرامبەر  لەهەوڵەكانی  نەبوو  سەركەوتوو  ئەمریكا  كە  دەدەن  بەوە 
بەتەقینەوەی روداوەكانی سوریا و نەیتوانی وەكو میصر بكات، چونكە 
زۆر  رۆڵی  ئەمریكا  كە  دەخەنەروو  ئەوە  زانیاری  سەرچاوانە  ئەم 
گەورەی هەبوو لەوەی سوپای میصری بێ لایەن كرد كە بەرگری 
لە رژێمی موبارەك نەكات و وە بەرگریش لەخەڵكی راپەڕیو نەكات و 
تەواو بێلایەن بێت. هەر ئەمریكا فشاری خستە سوپای میصر لەكاتی 
گواستنەوەی دەسەڵات رۆڵێكی یەكلاكەرەوە بگێڕێت و نەهێڵێت خوێن 
بڕژێت. بۆیە چاوەڕێ دەكرا ئەمریكا زوو فشاری خستبووایە سەر 
سوپاكەی ئەسەد بۆ ئەوەی بەمجۆرەی ئێستا بەرگری لە رژێم نەكات. 
ئێران و روسیا و  دا سوپاسی  لەوتەكەی  ئەسەد  بەشار  دوایی  بەڵام 
چینی كرد. ئیدی ئەم راستییە دەركەوت واقعی میصر و سوریا زۆر 
گــەورە و  نێودەوڵەتی  هێجگار  بەرەیەكی  سوریا  جیاوازن و  لەیەك 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
40

سوریا  سوپای  لەسەر  كاریگەری  زوو  ئەگەر  ئاڵۆزكاوە.  ئیقلیمی 
دروست بكردبا بێلایەن كرابوایە، زۆر دەمێك بوو بارودۆخی سوریا 
ئاوارەیی و  ماڵوێرانی و  خوێنڕشتن و  هەموو  ئەم  پێهاتبوو.  كۆتایی 
سەرگەردانیە دروست نەدەبوو، راستە ئەمریكا ئەڵقەی زنجیری زۆر 
هەم  نیە و  بەتەنیا  ئەمریكاش  بەڵام  سوریا،  دۆخی  بەرامبەر  لەپێیە 
یەكیەتی ئەوروپا و فەرەنسا و بەریتانیاش وەك دوو زلهێزی گەورە و 
ئەندامی هەمیشەیی ئەنجومەنی ئاسایش لەگەڵ ئەو هاوكارو لەیەك 
دەمێك  تەنانەت  بــڕوات،  ئەسەد  بەشار  ئەوەیە  خواستیان  بــەرەن. 
سوریا  ئۆپۆزسیۆنی  كرد  داوای  راستەوخۆ  فەرەنسا  ئێستا  پێش 
چەكداربكرێت و بە راستەوخۆیی ئەمریكا و فەرەنسا و بەریتانیاش بێنە 
ناو پرۆسەكەوە و چارەنووسی رژێمەكەی ئەسەد یەكلایی بكەنەوە، 
وە فەرەنسا داواشی كرد بەزوویی حكومەتی كاتیش دروست بكرێت. 
ئەمەش وا دەكات نەك كاریگەری ئەمریكا و ئەوروپا نابێت بە لاوازی 
باشتر  زۆر  سوریەكان  بــەوەیــە  پێویستی  بەڵكو  بكرێت،  تەماشا 
ئەمریكا و  ستراتیژەكانی  پــلان و  بەرنامە و  پــڕۆژە و  لە  ببنەوە  ورد 
ناوەڕاست  رۆژهــەڵاتــی  سوریا و  لە  ــەوەی  ئ ئێستا  ئەوروپایەكان. 
بەرز  ئەمریكا  رووی  بۆ  بەرپرسیاریەتیەكەی  پەنجەی  دەدات،  روو 
دەكرێتەوە، واتە جەخت لەوە دەكەنەوە ئەم بەهاری عەرەبیە و كەوتنی 
ئەم رژێمانە جێبەجێكردنی پڕۆژەی رۆژهەڵاتی ناوەڕاستی نوێیە، كە 
هەموو  ئەم  دیكەیە.  بابەتێكی  ئەمەش  بێگومان  خاوەنیەتی.  ئەمریكا 
قسەكردنە جیاوازەش لەسەر ئەمریكا، مانای وایە لەهەر رێگایەكەوە 
بۆ داهاتووی سوریا بڕۆین كاریگەریەكانی ئەمریكا وئەوروپا لەسەر 

رێگامانە. 
ئەمریكا و  لەسەر  زیاتر هەڵوەستە  ئەمریكا و رۆژئاوای كوردستان  لە بەشی 

رۆژئاوای كوردستان دەكەین.

گەڕان بەدوای چارەسەردا

شكستیان  ســوریــا  قەیرانی  چــارەســەری  بــۆ  سیناریۆكان  هــەمــوو 
خواردووە، بەرنامەكان و پێشنیار و فشارەكانیش نەیانتوانیوە بستێك 
چیە بگەنە چارەسەری. هەر كاتێك دەنگی جیاواز بۆ چارەسەركردنی 
بەكارهێنانی  مەترسی و  پێكدادان و  ئەوا  دەبن،  زۆر  سوریا  قەیرانی 
هەڕەشەكانیش زۆر دەبن. هەتا دەگەنە رێككەوتنێك، دوو رێككەوتن 
هــەڵــدەوەشــێــنــەوە. هــەم رژێــمــی ســوریــا و ســەرۆكــەكــەی، هەمیش 
ئۆپۆزسیۆن و نەیارەكانی رژێم، بەردەوام پڕوپاگەندەی ئەوە دەكەن 
لەچارەسەری سوریایی بەولاوە هیچ پڕۆژەیەكی دیاریكراوی دەرەكی 
هەمیشە  لەوەدایە  ئۆپۆزسیۆن  رژێم و  هاوبەشی  خاڵی  ناكەن.  قبوڵ 
رایدەگەیەنن  دەكەنەوە و  سوری  لەچارەسەری  جەخت  لەگوتاریاندا 
چارەسەر لەسەر دەستی سوریەكان خۆیانە نەوەكو دەستی دەرەكی. 
لەراستیدا ئەگەر سەیری روداوەكانی رۆژانەی سوریا بكەین، ململانێی 
دەمێكە  تێدەگەین  زۆرباش  ئەوا  بخوێنینەوە،  نێودەوڵەتی  ئیقلیمی و 
چارەسەری لەدەستی سوریایەكان نەماوە و، سوریا بۆتە گۆڕەپانێكی 
گەورەی شەڕی نێودەوڵەتی و ئیقلیمی، لە زۆر ئاستی جیاجیادا هەر 
بۆ نمونە ئاستی ئاینی وەكو شەڕی سونە و شیعە، ئەوكاتەی بەشار 
ئەسەد لەوتارەكەیدا جەختی لە سوپای نیشتمانی دەكردەوە هەواڵەكان 
بڵاویان كردەوە كە پێنج هەزار سەربازی حزب اللەی لوبنانی هاتونەتە 
ئێرانی  دیلی   )48( كاتدا  لەهەمان  رژێــم.  لە  بەرگریكردن  بۆ  سوریا 
ئاڵوگۆڕیان  ناو سوریا  هەزارو سەدو سی دەستگیركراوی  بە دوو 
پێكرا. بەراستی ئەمەیە پڕۆژە و چارەسەری ناوخۆیی؟ ئێستا هەموو 
بخەن،  بەلایەكدا  سوریا  بارودۆخی  ئــەوەی  بۆ  لەسەرخەتن  لایەك 
رژێم داوای چارەسەری دەكات، ئۆپۆزسیۆن و نەیارانی رژێم داوای 
دەكەن، ئەمریكا و ئەوروپا و ئێران و دەوڵەتانی عەرەبی و لەولاشەوە 
روسیا داوای چارەسەری دەكەن. هەموو لایەكیش پڕۆژەی خۆیان 
دەخەنەروو، بۆ چارەسەركردنەكە، بەڵام جەوهەری كێشەكە ئەوەیە 
كەس بە چارەسەری كەس رازی نیە و پڕۆژەكان بێ ئەندازە ناكۆك 
ئۆپۆزسیۆن  كرد،  داوای چارەسەری  ئەسەد  بەشار  كاتێك  بەیەكن. 

رایانگەیاند بەهەموو چارەسەرێك رازی دەبن بەڵام بەمەرجی ئەوەی 
بە هیچ شێوەیەك بەشار ئەسەد لەدەسەڵات نەمێنێت و بڕوات و نابێت 
بێتە ناو هیچ گفتوگۆیەكەوە، لایەنی رژێمیش بە پێچەوانەوە هەموو 
شتێك دەكەن بۆ ئەوەی بەشار ئەسەد لەدەسەڵات بمێنێتەوە. لێرەدا 
هەندێ لایەن هەیە جێگای بایەخە لای لێ بكەینەوە. بە بۆچوونی من 
نوكتەیە و وە گاڵتەپێكردنیشە بەخەڵكی سوریا كاتێك دەبینین گفتوگۆ 
لەسەر ئەم پڕۆژە چارەسەریانە دەكرێ، چونكە رژێمێك رۆژانە لەسەر 
زەوی و ئاسمانەوە بە ئاگر و ئاسن بەربۆتە گەلەكەی، هەزاران كەسی 
كوشتووە، ماڵ و حاڵ و وڵاتی خاپوركرد، چۆن دەكرێ چارەسەرێكی 
لەگەڵ بدۆزینەوە و تازە بەتازە باسی چاكسازی و هەمواری دەستور و 
ئاوارەی  ملیۆن  نزیكەی  بەهەزاران و  دەكات.  پێشوەخت  هەڵبژاردنی 
لەسەرمان و  چادرەكاندا  خێمە و  لەناو  بچوك  منداڵی  بوون،  وڵاتان 
بە  دەبەخشنەوە  ئومێد  دێن و  كەچی  مردن،  بوونەوە و  رەق  برسان 
بەشار ئەسەد و باسی چارەسەری سیاسی و دبلۆماسی و ئاشتیەوایی 
بەرامبەر  سورەكانی  هێڵە  هەموو  سوریا  بەعسی  رژێمی  دەكــەن. 
لای  متمانەیەكی  جۆرە  هیچ  مۆتەكەیەك  بۆتە  بەزاندووە،  گەلەكەی 
ئەگینا  لەپشتیەتی،  خوێنخۆرەكەی  سوپا  تەنها  نەماوە،  گەلەكەی 
دەمێكە  گەلەكەی  لەناو كۆمەڵگا و رۆح و هەست و دڵ وبیركردنەوەی 
كۆتایی پێهاتووە. بۆیە دەبینین ئەم گەڕان و سوڕانەی بۆ دۆزینەوەی 
سوریا  رژێمەكەی  لەبەرژەوەندی  هەمووی  دەكــرێ،  چارەسەرێك 
كۆتایی پێهاتووە و كاتی زیاتری پێدەدرێت. رژێمی سوریا بە فڕۆكە و 
ناپاڵم و دەبابە و دۆشكا و بەرمیلی پڕ تەقەمەنی كۆمەڵكوژی گەلەكەی 
دەكات. كەچی رایدەگەیەنێت نابێت گروپەكانی سوریا چەكداربكرێن و 
بۆ  ئــەســەد  تێگەیشتنی  ئەمەیە  بــكــرێ.  پــێ  ســەربــازیــان  كۆمەكی 
رۆژ وكاتە  هەموو  ئەم  بەفیڕۆدانی  بەڕێكردن و  دوای  چارەسەری؟ 
گۆمەخوێنەی  بــەم  بەرامبەر  دیكە  چی  هــاتــووە  ــەوە  ئ كاتی  ئیدی 
رۆژانەی سوریا جیهان و ناوچەكە بێ دەنگ نەبێت و هەڵوێستەكان و 
فشار و میكانیزمەكان رێكبخرێن، بۆ ئەوەی هەرچی زووە بارودۆخی 

سوریا بەلایەكدا بكەوێت. بەتایبەت كە هێزەكانی سوریای دیموكرات 
دواهەمین پێگەی داعشی تیرۆریستیان لەسوریا كۆتایی پێهێنا، بۆیە 

ئێستا كاتی چارەسەری قەیرانی سوریا و پادداشتی كوردە. 

مەترسیەكانی تیرۆر
مەسەلەی  سوریا  قەیرانی  جەمسەری  چەند  هەستیار و  مەلەفێكی 
تیرۆرە، جددیترین بابەت بۆ سوریا تیرۆرە لە ئێستا و داهاتوو. هەتا 
بەرقەرار  سوریا  ئاسایشی  مابێت  پێگەیان  تیرۆریستیەكان  گروپە 
گەورە  كۆمەكی  ناوچەكەش  دەوڵەتی  هەندێ  خراپی  سیاسەتی  نیە، 
وەك  تیرۆر،  مەترسی  سوریا و  ناو  نائارامی  مانەوەی  بۆ  دەكــەن 
هەموو  دوژمنكارانە  نائەخلاقی و  ناویژدانی و  بەوپەڕی  كە  توركیا. 
لەناوبەرێت  لەسوریا  كــورد  ئــەوەی  بۆ  خستۆتەگەڕ  كەناڵەكانی 
پەیەدە،  واتە  لەسوریا  كوردی  دیموكراتی  یەكیەتی  پارتی  بەتایبەت 
پەلاماری عەفرینیداو داگیریكرد. فشاری زۆر دەخاتە سەر ئەمریكا و 
ناتۆ بەوەی قەناعەتیان پێبهێنێت تاوەكو پەیەدە بەناوی باڵێكی پەكەكە 
گەورەترین و  لەگەڵ  مامەڵە  تیرۆریست  هێزێكی  وەكــو  لەسوریا 
بەكاریگەرترین و جەماوەرترین پارتی كوردی بكرێت. كۆندۆلیزا رایس 
كوردەكان  دەبێ  كە  رایگەیاند  ئەمریكا  دەرەوەی  پێشووی  وەزیری 
وریابن توركیا دەیەوێت فێڵیان لێبكات. یەكێكی دیكە لەبابەتی تیرۆر 
هەبوونی هێزەكانی قاعیدەیە، سەرچاوەكان پشت راستیان كردۆتەوە 
لەناو سوریا شەڕ  قاعیدە  ئێستا  بەعسی سوریا  رژێمی  لەبەرامبەر 
دەكات، هێزی هەیە. ئایا دەتوانرێت دوای مانەوە یان گۆڕانكاری لە 
رژێمەكەی دیمەشق، تەواوی ئەم گروپ و هێز و كەسایەتیانەی قاعیدە 
لەسوریا و بەروبوومی شۆڕشەكەی فڕێبدەیتە دەرەوە و لەبەرچاوی 
نەگری. ئەمە بابەتێكی سەختە بە نسبەت سوریەكان و ئەمریكیەكان و 
زۆر  گەلێ  سوریا  لە  چەكداری  تــونــدڕەوی  گروپی  ئەوروپیەكان. 
بوونە، بەناوی صەددام حوسێن و قاعیدەو سەلەفی و جیهادی، ئەمانە 
سوپای  ئەمانە  دەشــێ  ئایا  دەكــەن،  مامەڵە  توند  زۆر  چــەكــدارن و 

نیشتمانی سوریای داهاتوو بن؟ ئەم مەلەفە لەئێستاوە شرۆڤە و پلان و 
رێكخستنی دەوێت، چونكە دوای بەشار ئەسەد یان مانەوەی، پرۆسەی 
ئەگەر  نایەت،  بەدی  كۆمەڵایەتی  ئاشتی  ئاوەدانكردنەوە و  سیاسی و 
قسەیەم  ئەم  بۆ  بەڵگەش  نەبێت،  بەردەست  سەقامگیری  ئاسایش و 
پێم وایە هەڵەنابێت ئەگەر بارودۆخ و نمونەی عێراق بخەینە بەرچاو. 
پڕۆژەكانی  ئەوەی  بۆ  سەقامگیریە،  ئارامی و  ئاسایش و  ئەولەویەت 
گروپە  ئەم  مەلەفی  بۆیە  واری جێبەجێكردنەوە،  ناو  بێنە  دیكە زوو 
هەبوونی  تیرۆر  دیكەی  بابەتی  هەڵوەستەكردنە.  جێگای  چەكدارانە 
هەزاران چەكداری گروپی حزب اللەی لوبنانە، ئایا دەشێ حكومەتی 
سوریای دوای بەشار ئەسەد یان مانەوەی، ئاوا بە ئاسانی لەهەموو 
شتێكی حزب اللە چاوپۆشی بكەن، ئایا سوریا داوای چونە دەرەوەی 
ئیسرائیلەوە  ئەوروپا و  ئەمریكا و  بەلای  هێزانە دەكات؟  ئەم گروپ و 
بایەخە،  جێگای  سوریا  لەناو  چالاكیان  هێز و  گروپانە و  ئەم  بابەتی 
دەبێت،  كاروباری سوریا  داهاتووی رێكخستنەوەی  مەلەفی  ئەمەش 
ئەوروپا و  یەكێتی  بارەگاكانی  لەناو  كێشەیە و  دەوڵــەت  لەناوەوەی 
بەرچاو  مشتومڕی  كۆنفرانسەكان  كۆنگرەو  نەتەوەیەكگرتوەكان و 

دروست دەكات. 

چەكی كیمیاوی 
چەكە  لــەســەر  لێدوانێك  ئیسرائیل  ــا و  ــەوروپ ئ ئەمریكا و  نیە  رۆژ 
جۆراوجۆر  زانیاری  هــەواڵ و  نــەدەن،  سوریا  دۆخی  كیمیاویەكان و 
ئەسەد  بەشار  دەگوترێ  نمونە  بۆ  بڵاودەبێتەوە،  بابەتە  ئەم  لەسەر 
بۆردومانی  كیمیاوی  بەچەكی  ئەوا  كوژرا  ئەگەر  كردووە  وەسیەتی 
ئیسرائیل بكەن. یان دەگوترێ لە حەلەب و ناوچە شەڕگەیەكانیدا رژێم 
دژی نەیارانی چەكی كیمیاوی بەكارهێناوە. واتە لەپاڵ چیرۆكەكانی 
شۆڕش و جەنگ و وێرانكاری رۆژانە، چیرۆكی چەكی كیمیاویش هەیە، 
دابێتە حزب  لەوەی رژێم چەكە كیمیاویەكانی  ئێستا گومان دەكرێ 
اللە  و ئێران. هەر بۆیە ئەمریكا بەزوویی كەوتە سۆراغی ئەمە و هێشتا 

لێكۆڵینەوە بەردەوامە. بەڵام لێرەدا با ئێمە واز لە رژێمی بەشار ئەسەد 
بهێنین و سەرێك لە ئەنجومەنی ئاسایش بدەین و راشكاوانە بپرسین 
چین،  بەریتانیا و  فەرەنسا و  روسیا و  ئەمریكا و  زەحمەت  بێ  ئەرێ 
ئاسایش! بۆچی  ئەنجومەنی  دنیا و  ئەندامە هەمیشەیەكەی  پێنج  ئێوە 
دەهێڵن ئەم رژێمە دیكتاتۆر و سەرەڕۆیانە وا بەم ئاسانیە ببنە خاوەن 
ئەنجومەنی  نەتەوەیەكگرتوەكان و  دەكــرێ  چۆن  كیمیاوی؟  چەكی 
كیمیاویەكانی  چەكە  بەرامبەر  بێت  دەستەوەستان  ئەوەندە  ئاسایش 
سوریا و دەوڵەتە دیكتاتۆریەتیەكانی دیكە، ئەوەی ئێستا هەیە بریتی 
یە لە سیاسەتی چەوتی زلهێزەكانی جیهان، ئەوان هۆكاری سەرەكین 
كە ئەم دەوڵەتانە بەم ئاسانیە ببن بەخاوەنی چەكی كیمیاوی، بۆیە 
بۆچونی من وەهایە دوای كیمیابارانكردنی هەڵەبجە دەبوو ئەمریكا و 
ئەندامەكانی دیكەی ئەنجومەنی ئاسایش، لەگەڵ نەتەوەیەكگرتوەكان 
چەكی  قەڵاچۆكردنی  بۆ  پێبكردبوایە  دەست  گەورەیان  هەڵمەتێكی 
كیمیاوی وە لە رۆژهەڵاتی ناوەڕاست لەرێگای یاسا و سزا و فشار و 
كەناڵی جۆراوجۆرەوە، بەهەموو توانایەك رێگایان لە بڵاوبوونەوە و 
هەبوونی چەكە كیمیاویەكان بگرتبا، بەڵام بەداخەوە بەرژەوەندی ئەم 
زلهێزانە هەمیشە بڕێكی زۆر نا مۆڕاڵی دەكەوێتەوە، ئێستاش لەدوای 
دیكەی  مەترسیەكی  راستی و  ــەت و  دەرف ئەسەد  بەشار  ئەزموونی 
بەرچاو لە گۆڕێیە، كە پێویستە لەئاستی نێودەوڵەتی بەخەمخۆری و 
بكرێت و زۆر  كیمیاوی  بابەتی چەكی  لەسەر  كار  هەوڵێكی زۆرەوە 
ژیانكوژانە  مرۆڤكوژ و  چەوسێنەر و  رژێمە  ئەم  ئەخلاقیە  ئەركێكی 

بەهیچ شێوەیەك چەكی لەمجۆرەیان نەكەوێتە دەست.

فكری شۆڕش
بەشار ئەسەد لەوتارەكەی هێرشی كردە سەر نەیاران و ئۆپۆزسیۆن و 
گروپە چەكدارەكان، گوتی ئەوانە تیرۆریستن، شۆڕشگێڕنین. شۆڕش 
ئەوانەی  بــەڵام  دەكــات،  ئاراستەی  فكرێك  لەپشتیەوە  هەیە.  فكری 
لەراستیدا  دەكـــەن.  شــەڕ  تەنها  نیە و  فكریان  هیچ  ئێمەن  نــەیــاری 

سوریا و  ئــازادی  سوپای  چەكدارانی  قسەی  بەیان و  هەڵسوكەوتوو 
گروپە چەكدارەكان و هەندێ كەسایەتی ئۆپۆزسیۆنی سوریا كۆمەكی 
زۆر بەم قسەیەی بەشار ئەسەد دەكەن. بەشار ئەسەد باش چاودێری 
لەوێستگەی  دەكات و  نەیارەكانی  سلوكی سیاسی و خەبات و جەنگی 
ئاوادا بەمجۆرە قسەیان دەربارە دەڵێ..بەڵام پرسیار دەكەین و دەڵێین 
زەحمەت نەبێت نەك لە سوریا بەڵكو لەتەواوی رۆژهەڵاتی ناوەڕاست 
ئێستا جەنگەكان جەنگی فكرین و فكر هەیە؟ ئەم شۆڕشانەی دەكرێن 
خەڵكی پەراوێز دەیكەن و بوعەزیزی موفەكیر نەبوو؟ عەرەبانچیەكی 
هەژاربوو، بۆ نان و كەرامەتی خۆی سوتاند و شۆڕشی كرد. ئەوانەی 
خەڵكە  دەكــەن،  داپلۆسێنەرانە  رژێمە  كۆمەڵگا و  ئەم  لەناو  شۆڕش 
بیرمەندەكانی. سوریا  موفەكیر و  نەوەكو  بەشمەینەتەكەن،  پەراوێز و 
نمونەیەكی باشە بۆ ئەوەی قسەیەك لەسەر داهاتووی ئەم ناوچەیە 
بكەین، ئایا ئەم شۆڕشانە دەبنە خۆراكی دەسەڵاتی كام ئایدۆلۆژیا؟ 
هەندێ نیشانەی دەركەوتوون كە ئایدیۆلۆژیای ئیسلامی سیاسی یە. 
بەڵام لە میصر ئەم واقیعە دەركەوت كە ئەم ئایدیۆلۆژیایە ئیسلامیە 
هەمان  سوریاش  تێدایە.  زۆری  كورتبینی  تەنگی و  هەناسە  قۆرت و 
ناو  بەهێزی  چەكداری  گروپێكی  ئەوەتا  دەكــات.  چاوەڕێی  داهاتوو 
بەشار  نەمانی  دوای  رایگەیاند  بەفەرمی  ئەسەد  بەشار  نەیارەكانی 
راگەیاندنی  دروستكردن و  ئامانجمان  رژێمەكەی  روخانی  ئەسەد و 
دەوڵەتێكی ئیسلامییە. بەم رەنگە دەبێ چاوەڕێ بكەین گەلی سوریا 
دوای نەمانی رژێمەكەی ئەسەد، جەنگێكی دیكە بەرۆكی بگرێت لەسەر 
دەستورێكی عەلمانی و قەومی یان ئیسلامی و ئوصوڵی؟ نیشانەكانی 
بەشار  روخانی  جەنگی  لەبەر  جەنگەكە  بــەڵام  ــارن،  دی جەنگە  ئەم 

ئەسەد و یان بەرگریكردن لەمانەوەی جارێ دەست پێ ناكات. 
شت  گرنگترین  حوكم،  ســەر  دێنە  ئەسەد  بەشار  دوای  ئــەوانــەی 
شێوەی بیركردنەوەیانە، نەك بۆ ناوخۆی سوریا، بەڵكو بۆ ناوچەكە 
بەگشتی و ئیسرائیل بە تایبەتی، چونكە روداوەكانی ناوخۆی سوریا 
لە لوبنان بێ كاریگەر نابن. لە ئیسرائیل و توركیا و ئێران و عێراق بێ 

شوێنەوار نابن. لەوانەیە جەنگی نوسینەوەی دەستوری سوریایەكی 
داهاتووی  بەرپرسەكانی  بوێت.  شۆڕشێكی  وزەی  خۆی  بۆ  تــازە، 
دەربارەی  شانە،  لەسەر  گەورەیان  هێجگار  بەرپرسیاریەتی  سوریا 
وڵات  سیاسی  سیستەمی  رۆحی  بیركردنەوەیەی  ئەم  وزەی  هێز و 
پێك دەهێنێت. داهاتوو لەبەردەم ململانێیەكی سەخت داین سەبارەت 

بە داڕشتنەوە و نوسینی دەستورێكی تازە بۆ سوریا. 

راگەیاندنەكان و واقعی سوریا
هەر لە دەستپێكی شۆڕش و دروستبوونی ناڕەزایەتی بەرامبەر بەشار 
ئەسەد، قسەی جددی و زۆر لەسەر كاریگەری راگەیاندنەكان بەهەموو 
قسەی  راگەیاندنەكانیش  ــەوەش  ئ بەرامبەر  دەكـــرا.  جۆرەكانیەوە 
بــوارەدا زۆربەی  لەم  بەڵام  لەسەر سوریا هەبوو،  جددی و زۆریان 
راگەیاندنەكان  ــەی  زۆرب هاتن،  گــەورە  كورتبینی  توشی  لایەنەكان 
پێشبینی ئەوەیان نەدەكرد كە بەشار ئەسەد ئەوەندە خۆی بگرێت و 
لەدەسەڵات بمێنێتەوە، بەگشتی لەواقعی سوریا دوو جۆر راگەیاندن 
هەیە، راگەیاندنی یەكەم هی دەوڵەتە و بەهەموو هێزێكیەوە بەرگری 
گروپە  ئۆپۆزسیۆن و  شۆڕشگێڕ و  دەكــات،  دیمەشق  دەسەڵاتی  لە 
تێكشكا و  بەتەمەنكورت و  دەكات و  وێنا  تیرۆریست  وەكو  نەیارەكان 
رایدەگەیەنێت  توانایەوە  بەهەموو  دەكــات،  وەسفیان  بەكرێگیراو 
بەشار ئەسەد و رژێمەكەی لەم تەنگەژەیەدا سەركەوتوو دەبن و ئەم 
وەكو  رژێمەكەی  ســەرۆك و  راگەیاندنە  ئەم  دەمێنێتەوە،  دەسەڵاتە 
بەكرێگیرا و  بەزیوو  بــەدۆڕا و و  نەیارەكانیشی  دەناسێنێت و  پاڵەوان 
هەر  كە  هەیە  دووەممان  راگەیاندنی  ئــەوە  بەرامبەر  دەكــات.  باس 
لەسەرەتاوە بڵاویان كردەوە بەشار ئەسەد بەچەند هەفتەیەك خۆی و 
رژێمەكەی لەسوریا دەكەون و شۆڕش سەردەكەوێت، هێز و توانای 
گەل و نەیارەكانی بەعسی دەسەڵاتدار، بە پاڵەوان و ئازا و شۆڕشگێڕ 
وەسف دەكرد و دەیكات، بەرامبەر ئەوەش هەموو ترسنۆكی و خراپی و 
دەبەخشێت.  دارودەســتــەكــەی  ئەسەد و  بەشار  بە  بەكرێگیراویەك 

لەجۆرەكان  بەجۆرێك  هەرێمیش  نێودەوڵەتی و  لەئاستی  راگەیاندن 
لەژێر سۆز و كاریگەری ئەم دوو جۆرە راگەیاندنەیە كە باسمان كرد. 
لەراستیدا بە بۆ چونی من روداوەكانی رۆژانەی سوریا ئەم راستیەی 
دەرخست هەر دوو جۆر لە راگەیاندنەكە لە واقعی سوریا باش حاڵی 
نیە.  بۆ سوریا و روداوەكانی  تێگەیشتنی وردیان  دیقەت و  نەبوونە و 
سوریا و  خەڵكی  ئەندازە  بێ  جۆرەكەیەوە  بەهەردوو  بڵێم  دەتوانم 
ناوچەكە و جیهان لەسەر واقعی سوریا چەواشە دەكەن، لەم جۆرە 
ناكەن. وەك  درێغی  هەنوكە  تا  پەیامی چەواشەكاریەش  سیاسەت و 
دەگرێت،  ناوەند  دەزگا و  لایەن و  لەهەندێ  توند  زۆر  رەخنەی  چۆن 
بەهەمان شێوەش پێویستە رەخنەی زۆر توند لەناوەندەكانی راگەیاندن 
لەلایەن  سوریا  ئازایەتی  خوێن و  قوربانیدان و  جار  هەندێ  بكرێت، 
هەندێ كەناڵ و راگەیاندنەوە ئیهانەی گەورەیان پێكراوە، یان لەزۆر 
قوڵبونەوەی  لەتۆخكردنەوە و  گــەورەی  رۆڵی  راگەیاندنیش  حاڵەتدا 
شەڕ و ناكۆكی و بەردەوامی خوێن رشتندا بینیوە. بەڵام دیوی دیكەی 
بینیویانە لە  هێجگار مەزن و شكۆمەندانە هەن كە هەندێ راگەیاندن 
وروژاندن و ئاراستەكردنی رای گشتی بەرامبەر بە فرمێسكی بێنازی 
تــۆز و خۆڵ و  كە  ئــاوی سوریا،  نــان و  بێ  گەشەكانی  منداڵە  چــاوی 
روخسار و  لەسەر  ماڵوێرانیان  كوشتن و  شەڕ و  تەقینەوە و  باروتی 
جەستە و رۆحیان بووە، دەكرێ رەخنەی زۆرمان لەسەر راگەیاندن 

هەبێت، بەبێ ئەوەی دیوە شكۆدارەكەی لەكەدار بكەین. 

بەشی چوارەم: راگەیاندن سەبارەت بە رەوشی كوردانی سوریا

ئەم بیست ساڵەی رابوردوو لێشاوێكی فراوانی لێكدانەوە و رێككەوتنی 
سەبارەت بە مافەكانی مرۆڤ بەخۆوە دیوە، لەهەمان كاتدا حكومەت 
ئەو  خۆپەرستیاندا  خۆیان و  مانەوەی  پێناوی  لە  حكومەت  لــەدوای 
بەتاك و  دژ  ستەمكارییەك  پشتگوێ خستووە و  بەجۆرێك  مافانەیان 
گونجاوە و  هــەژدەم  ســەدەی  بۆ  زیاتر  كە  دراوە،  ئەنجام  كۆمەڵگە 
ــووە و بەئاسانی  بـ لــەلایــەن دراوســێــكــانــی خــۆیــانــەوە  ــش  ــاری زۆرج
لەهاوشێوەی رەشترین سەدەكانی مێژووی مرۆڤایەتی بووە. مرۆڤ 
سەرسەختانە  شێوەیەكی  بە  ئێمە  بڵێیت  تۆ  دەبێت  سەرسام  لــەوە 

بەرەو دڕندایەتی نەگەڕێینەوە. 
دەستدرێژییە.  ئــەم  لەلایەنەكانی  یەكێكە  ــازادی  ئـ لــە  نكۆڵیكردن 
زیندانیكردن بەهۆی سیاسەتەوە كە دیاردەیەكی جیهانی بوو، هێشتا 
لە زۆربەی شوێنەكانی جیهان شتێكی تەواو ئاساییە. بەڵام رۆژگارێك 
هەبوو كە دیموكراتخوازانی جیهان تا ڕادەیەكی باش ئەم شتانەیان 
بەرچاو  ئەمڕۆ  كە  ئەوەی  لەگەڵ  بــەراورد  بە  دادەنــا  پێشێلكاری  بە 

لەو  دەكەوێت. زیندانیكردنی سەركردە نەتەوەخوازەكان یەكێك بوو 
بەڵگانەی كە دیموكراتخوازەكان دژ بە ئیمپریالیزم بەكاریان دەهێنا. 
دەسەڵات  كورسی  سەر  هاتنە  هێندەی  هەر  نەتەوەخوازەكان  بەڵام 
ئیدی دەستیانكرد بە لاساییكردنەوەی گەورە داگیركەرانیان بگرە لە 

وانیشیان تێپەڕاندووە.
هێشتا توندوتیژی ئاشكراگەلێك زیاتر بووەتە شێوازی ئەم سەردەمی 
وایە  بڕوامان  هێشتا  ئێمە  بخەرە لاوە،  بیری)نازی(  تۆ  روناكبیرییە. 
هیتلەر یەكێك بووە لە گومڕایانی مێژوو، لەگەڵ ئەوەشدا ئەو سەردەمە 
مێژووییەی كە لە ئابی 1945دا بە لەناوبردنی پتر لە )10000( دە هەزار 
ژاپۆنی سڤیل دەستیپێكرد، لانی كەم دوو كوشتاری سەرەكی دیكەی 
موسوڵمان وسیخ و  هاوبەشی  كوشتاری  ئەویش  كە  دیوە  بەخۆوە 
دوو  سیستماتیكییەكەی  لەناوبردنە  هەروەها  لەهیندستان،  هیندۆسە 
ساڵ لەمەوبەری كۆمۆنیستەكانی ئیندۆنووسیا بوو. ئەمە تەنیا تۆماری 
بیست ساڵە، بەڵام خراپترین بەشی پرۆسەیەكی بەردەوامی دڕندایەتی 
لە ئێستادا ئەوەیە كە تاڕادەیەك وەك شتێكی ئاسایی پەسەند كراوە. 
لەڕاستیدا سەرسوڕمێنترین شت سەبارەت بەو دڕندایەتیە روودانەكەی 
نییە بەڵكو پەسەندكردنەكەیەتی. ئەو ویژدانە ئازادەی، كە سی ساڵ 
ئێستا  بوو،  چالاك  ڕادەیــەك  تا  لەمەوبەر  ساڵ  بیست  تەنانەت  یان 
پێشێلكراوە بەو پێیەی ئەو شتانەی كە ئەوسا دەیانوروژاند و دەبووە 
بەر  ساڵ  نەوەد  وەردەگیرێت.  ئاسایی  بە  ئێستا  تووڕەیی  كــرداری 
وڵاتەكەی  رووی  بەرە و  توانی  ئەوروپایی  سیاسەتوانێكی  ئێستا  لە 
ببێتەوە لەسەر دڕندایەتیەكان لە بولگاریا، كەچی دڕندایەتیەكانی پار لە 
ئیندۆنووسیا زۆر بەكەمی رۆژنامەكانی جیهان یان سیاسەتوانەكانی 

خەریككرد. 
گەلێك لە خەڵكی ئاسایی پشتگیری لەكارەكانی ویلایەتە یەكگرتوەكان 
ناكەن لە ڤێتنام، لەڕاستیدا هەر بە تەواوی لێی بێزارن، بەڵام چەند 

لەوان هەوڵ بۆ گۆڕانی دەدەن.
ئەو جیهانەی رۆژێك لە رۆژان گازی وەك چەكێكی نامرۆییانە قەدەغە 

كردبوو، ئەو قەدەغەكردنەش رێگربوو تا ئەوكاتەی ئەمریكا لە ڤێتنام و 
بەكارهێنانی.  بە  دەستیانكرد  كوردستان  لە  لەیەمەن وعێراق  میسر 
ئێستا باس لە نابەجێی چەكە ئەتۆمیە بەهێزەكان یان ناپاڵم دەكرێت، 
وەك  قەدەغەكردنیان،  بۆ  نادرێت  بەفیڕۆ  خولەك  دە  تەنیا  بــەڵام 
بەتەنگ  كەس  چەند  هەڵەیە.  بەكارهێنانیان  كە  ئەوەی  بۆ  بەڵگەیەك 
هەر  یان  دەدات،  روو  ســودان  لەباشوری  كە  جینۆسایدەوەیە  ئەو 
بەڕاستی و  بەرەگەزپەرستین  دژ  كە  لەوانەی  چەند  بیستوشیانە؟ 
یارمەتیدانی  بۆ  كـــردووە  جووڵەیەكیان  لەشێوەكان  بەشێوەیەك 

قوربانیانی ئەفریقای باشوور؟ 
بەكارهێنانی  ئــەوەی  گەیشتووینەتە  ئێمە  بەڕێزێك،  لەچەند  بــەدەر 
بێت.  پەسەند  پێ  كەسانمان  تاكە  بە  دژ  گەلان و  بە  دژ  توندوتیژیی 
ئەشكەنجەدان، كوشتن، زیندانیكردن لەسەر سیاسەت، سەركوتكردنی 
بەكۆمەڵ، بۆ گشت ئەوانە بە نائومێدییەوە دەڵێین بوونەتە راستیەكانی 

ژیان.
كە  بێشومارانەی  كێشە  گشت  لەو  یەكێكە  سوریا  كوردانی  كێشەی 
كە  كەسی  هەزار  پێنج سەد   )500000( كەمینەیەكی  هەن،  لەجیهاندا 
ناوچەی  لەسێ  بەتەواوی  دەهێنن و  پێك  سوریا  دانیشتوانی  10%ی 
كوردنشیندا لە باكووری سوریا) جەزیرە، كورداغ و عەین ئەلعەرەب( 
دەژین و زۆرینەیەكی تەواو پێك دەهێنن. كوردەكان گەلێك لەمێژەوە 
بــەرە و  عەرەبەكان  ــەوەی  ل بــەر  بــوون  نیشتەجێ  خۆیاندا  لەخاكی 
سوریا و میسۆپۆتامیا كۆچ بكەن. ئەوان نكۆڵی لە زمان و كەلتوور و 
دەكرێت.  دەربڕینیان  ئــازادی  رێكخراو و  كاركردن و  رۆشنبیری  و 
ئەوان جیاكارییان بەرامبەر ئەنجامدەدرێت و لە هاونیشتمانێتی بێبەش 
ئەو  دەتوێنرێنەوە.  زۆرەملێ  بە  رادەگوێزرێن و  بەكۆمەڵ  دەكرێن و 
كۆمەڵە  ئەم  گشت  پێچەوانەی  سوریا  حكومەتی  سەركوتكارییانەی 

رێككەوتننامە و جاڕنامە نێو دەوڵەتیانەن: 
1- 1966 رێككەوتننامەی مافە ئابووری و كۆمەڵایەتی و كەلتووریەكان.

2-  1966 رێككەوتننامەی مافە مەدەنی و سیاسییەكان.

3-  1962 بڕیاری كۆمەڵەی گشتی نەتەوەیەكگرتوەكان سەبارەت بە 
رێگرتن و لەناوبردنی جیاكاریی رەگەزپەرستانە، هەروەها دەمارگیریی 

نەتەوەیی و ئایینی.
4-  1960 جاڕنامەی مافی نەتەوەكان بۆ خۆ بڕیاردان لە چارەنووس.
جیاكاریی  شێوەكانی  گشت  لەناوبردنی  رێككەوتننامەی   1966   -5

رەگەزی. 
 )ILO(نــێــودەوڵــەتــی كــاری  رێكخراوی  رێككەوتننامەی   1959   -6

سەبارەت بە جیاكاری لەدامەزراندندا لەسەر كار و پیشە. 
7-  1959 جاڕنامەی كۆمەڵەی گشتی نەتەوەیەكگرتوەكان بۆ مافەكانی 

منداڵ. 
8-  1948 جاڕنامەی جیهانی مافەكانی مرۆڤ.

9-  1948 رێككەوتننامەی رێگرتن لە تاوانی جینۆساید و سزادانی.
لە  جیاكاری  بــە  دژ  یونیسكۆ  ئــامــۆژگــاری  رێككەوتننامە و    -10

پەروەردەدا.
لە  بێت  دوور  كە  مرۆڤێك  هەر  مافی  بنەماكانی  رەشنووسی    -11

گرتن و دەستبەسەركردن و دوورخستنەوە )نفی( ی ستەمكارانە. 
ئازادی  جاڕنامەی  رەشنووسی  رێككەوتننامە و  رەشنووسی    -12

زانیاری.
مافەكانی  نێودەوڵەتی  كۆمسیۆنی  نەتەوەیەكگرتوەكان و  ئایا  بەڵام 
مرۆڤ و كۆمسیۆنە لاوەكییەكانی نەتەوەیەكگرتوەكان بۆ رێگرتن لە 
جیاكاری و پاراستنی كەمینەكان، یان رای گشتی زۆربەی جیهان لەو 

رووەوە هیچیان كردووە؟ ئێمە گومانمان هەیە. 
وا دیارە دەشێت ئەوە باشتر بێت بۆ جیهان كە نەتەوەیەكی بچووكی 
كۆتایی  كێشەیەك  ئەوە  نەبێت  هیچ  هەر  ببرێت.  لەناو  كورد  وەك 
پێدەهێنێت. ئیدی گرنگ نییە ئەوە بە چ شێوەیەكی دڕندانە و بێبەزەییانە و 

ناڕەوا ئەنجام دەدرێت. 
چەوسێنەرەكانیان  بەرەنگاری  ناتوانن  لەسوریا  كوردەكان  خودی 
.... مەدەنیەوە  دایەلۆگی  یان  رێی شۆڕشی چەكدارییەوە،  لە  ببنەوە 

بزاڤێكی لەوجۆرە دەشێت لەلایەن حكومەتی سوریاوە وەك بیانوویەك 
بەكاربهێنرێت تاوەكو بە ئاشكرا كورد بنبڕ بكات لەبری ئەوەی بەزۆر 

بیانتوێنێتەوە. 
لەكاتێكدا ئەم داواكارییە دەخەینە بەر ویژدانی جیهان، لەوەش دڵنیاین 
بە هیوای فشاری  ناكرێت، بەڵام هێشتا هەر  ئەوتۆ  كە هیچ شتێكی 
كە  ئەوانەی  ئاكارەكانەوە،  خــاوەن  میهرەبانە  لەلایەن  بەردەوامین 
كۆمەڵگەی مرۆڤایەتییان بە مرۆڤانە هێشتۆتەوە تاوەكو ئەوە پیشانی 
شۆڤێنیە هەرزەكارەكانی حكومەتی سوریا بدەن كە هەرگیز هەموو 

شتێكیان بۆ ناچێتە سەر.
كە  ئەوەیە  سوریادا  كوردانی  لەرەوشی  سەمەرەیە  سەیر و  ئەوەی 
پێی  بەناو  كە  ئــەوەی  بەدەست  گیرۆدەن  شێوە  بەخراپترین  ئــەوان 
دەگوترێت حكومەتی سۆشیالیستی پێشكەوتنخواز. ئێمە ئەوە دەدەینە 
ئەو  كورتانەی  گێڕانەوە  ئەم  لەڕێی  كە  بابەتیەكان  خوێنەرە  دەست 
ئەو  لەنێویشیاندا  كــراون،  كورد  بە  دژ  كە  ستەمكارییانەی  چەندین 
بابەتەی كە لە رۆژنامەی حیزبی حوكمڕانی سوریادا بلاوكراوەتەوە، 
بەهیچ  پەیوەندیان  جۆرێك  بەهیچ  ئەوانە  ئاخۆ  بــدەن  لــەوە  بڕیار 
بەدەر  هەیە  سۆشیالیزمەوە  ستاندەرەكانی  بیروباوەڕو  نیشانەیەكی 
بەهەڵگری  كەخۆیان  بەوەی  سەبارەت  نەتەوەیی.  سۆشیالیزمی  لە 
پرەنسیپە سۆشیالیستەكان دادەنێن، ئێمە تەنیا ئەم دەقە وەرگیراوەی 
وەها  خۆیان  زۆرجــار  ئــەوان  وایە  بڕوامان  )ئێمە  دەهێنینەوە  لینین 
ئەو  ئەوەی  بۆ  بەسە  ئەوەش  ئــەون(،  پەیڕەوكاری  كە  پیشاندەدەن 
ئاشكرا  فاشییەكانیان  كــردارە  داماڵڕێت و  روویــان  لەسەر  دەمامكە 
بكات: » ئەو سۆشیالیستەی كە سەر بە نەتەوەی خاوەن دەسەڵاتە و 
جیابوونەوە  بــۆ  نــەكــات  چــەوســاوەكــان  نــەتــەوە  لەمافی  پشتگیری 
نە  سۆشیالیستە و  نە  ئــەوە  جەنگدا،  لەكاتی  نە  ئاشتی و  لەكاتی  نە 

ئینتەرناشنالیستە، بەڵكو شۆڤێنییە«. 
نەتەوە  عەرەبە  گشت  بۆ  بوو  ناخۆش  رۆژێكی  ئــەوە  ڕاستیدا،  لە 
پەروەرییە  نەتەوە  ئەو  كاتێك  دانپیادانراوەكان،  نموونەییە  پەروەرە 

بەو جۆرە فراوانبوو كە نەتەوەپەروەری و كەلتوور و مافەكانی مرۆڤی 
خۆ  سروشتی  بەمافی  بڕوایان  عەرەبەكان  ئەگەر  قووتبدات.  كورد 
بڕیاردان لەچارەنووس بۆ گشت گەلان هەیە، ئەوا چۆن بەشێوەیەكی 

ئاكاری پاساو بۆ ئەو كارانەی حكوومەتی سوریا دەهێننەوە؟
دژ  كە  دڕندایەتیانەن  چەندین  ئەو  باسێكی  كورتە  خــوارەوە  ئەوەی 
بە كورد كراوە لەلایەن حكومەتە جۆراوجۆرەكانی سوریاوە لەنێوان 

1959-1967 دا .
ا- لەهاوینی 1960 دا حكومەتی سوریا زیاتر لە )70( نیشتمانپەروەری 
كوردی گرت، كە زۆربەیان ئەندامانی سەركردایەتی پارتی دیموكراتی 
رێكخراوە  دامــەزرانــدنــی  لە  ــەدەر  ب هۆیەك  هیچ  بەبێ  بــون،  كــورد 
كوردییەكان و بڵاوكردنەوەی رۆژنامە و نامیلكە كوردییە نهێنیەكان. ئەو 
گیراوانە ماوەی شەش مانگ رووبەڕووی ئەشكەنجەی ناڕەوابوونەوە. 
لەهەمانكاتدا سەدان كورد  بكرێن.  دادگایی  ئاشكرا  بە  بەرلەوەی كە 
خۆیان  تاوەكو  شاردبووەوە  گوندەكاندا  چیاكان و  لەكێڵگە و  خۆیان 

لەدەست چەوساندنەوە رزگار بكەن. 
تاوەكو   1959 لەسەرەتای  كورد  نیشتمانپەروەری  دە  نزیكەی  ب- 
بەهۆی  مــانــەوە  لــەزیــنــدانــدا  كـــردن  ــی  ــای دادگ بــەبــێ   1961 كۆتایی 

بڕوابوونیان بە مافە ڕەواكانی گەلی كورد. 
ج- لەنێوان مانگی ئەیلوولی 1961 و كانوونی یەكەمی 1962دا پتر لە 
پێنج سەد كورد، كە لەناویاندا )100( قوتابی منداڵ هەبوون، گیران و 

خرانە بەر ئەشكەنجە بەبێ هیچ تۆمەتێك و بەبێ دادگایی كردن.
لە 21ی  دەگیرێن  بــەدواوە، ساڵانە سەدان كورد  لەساڵی 1962  د- 
لەناوبردنی  جیهانی  رۆژی  كــورد و  نەتەوەیی  رۆژی  كە  ــازاردا،  ئـ

جیاوازی رەگەزییە.
لەلایەن  بێبەزەییانە  جیاكاریی  سیاسەتێكی  1962دا،  ه-لەهاوینی 
حكومەتەوە جێبەجێكرا پلانی ورد داڕێژرا )واتە پشتێنەی عەرەبی(  و 
دەبێت لەلایەن هەر حكومەتێكی سوریاوە پەیڕەو بكرێت كە دەسەڵات 
لەرێی  زۆرەملێ  بەشێوەی  كــورد  تواندنەوەی  بۆ  دەســت  دەگرێتە 

زەوی  دابەشكردنی  لێسەندنەوە و  رەگەزنامە  بەكۆمەڵ و  راگواستنی 
بەسەر عەرەبەكاندا، بەمەبەستی جێبەجێكردنی ئەو پلانەش لەمانگی 
تشرینی دووەمی 1962دا سەرژمێرێكی گشتی دانیشتوان بۆ ناوچە 

كوردییەكان )تەنیا لەجەزیرە( ئەنجامدرا. 
رژێمی بەعس، ئازاری 1963

عێراق)حوزەیرانی  كوردانی  بە  دژ  بەعسەوە  شاڵاوەكەی  -لەكاتی 
1963(، حكومەتی بەعس لەسوریا كارێكی كرد كە ئیدی دانیشتوانی 
كورد لەسوریا نەتوانن ژیان ببەنەسەر، كاتێك كە لەرێی یاسای باری 
خەڵكی  رۆژ و شەودا  كاتێكی  لەهەر  دەپشكنن و  ماڵان  ئاساییەوە  نا 

دەگرن و دەتۆقێنن.
نادرێت  پێ  رەگەزنامەی  دەبێت  لەدایك  كە  كورد  منداڵێكی  هەر   -

ئەگەر ناوەكەی ناوێكی عەرەبی نەبێت.
كتێبێك  هــەر  یــان  هەبێت  كــوردی  كتێبێكی  ئەگەر  كــوردێــك  -هــەر 
كتێبێكی  ئەگەر  تەنانەت  زمانێك،  بەهەر  بێت  كــورد  بە  ســەبــارەت 
)ئەلفوبێ(ش بێت، ئەو كەسە سزا دەدرێت و لانی كەم بۆ ماوەی یەك 

ساڵ زیندانی دەكرێت. 
-كرێكارانی كورد لەكارەكانیان دەردەكرێن  و وەك ئەندام لە یەكێتییە 
عەرەب  ئەوان  كە  بنەمایەی  ئەو  لەسەر  وەرناگیرێن  بازرگانیەكاندا 

نین. 
بۆ  پێشكەشكرد  داواكارییان  كورد   150 لە  پتر  1966دا  لەساڵی   -
كام  هیچ  وەبگیرێن،  مامۆستایان  پێگەیاندنی  خوێندنگەی  لە  ئەوەی 

لەوانە وەرنەگیران لەسەر ئەو بنەمایەی كە ئەوان عەرەب نین. 
-خوێندكارانی كورد لەریزی یەكێتی خوێندكارانی نیشتمانی سوریادا 
بە  داواكاریی   )28( لە حەسەكە  نمونە  بۆ  وەرناگیرێن،  ئەندام  وەك 
سوریان  هێڵی  رەدكــرایــەوە و  خوێندكاران  یەكێتی  بۆ  بوون  ئەندام 

بەسەردا هێنرا لەبەر كوردبوونیان. 
-بەخشینی كورسی خوێندن بۆ خوێندكارانی كورد رەد دەكرێتەوە.

قوتابخانەی  بچنە  پێنادرێت  ئەوەشیان  رێی  تەنانەت  -كــوردەكــان 

سەرەتایی و ناوەندیی و ئامادەییەكانیان.
رێكخراوەكانی  لە  ئەندام  ببنە  پێنادرێت  رێیان  كوردەكان  -جوتیارە 

جوتیاراندا.
نەتەوەییەكانیاندا  كەلەپووری و  بۆنە  لە  نادرێت  كوردەكان  بە  -رێ 
ئاهەنگ بگێڕن، خۆ ئەگەر بە نهێنیش ئەوە بكەن، ئەوسا بەسەدانیان 

لێ دەگیرێت. 
كە  ئەوانەشیان  وەرناگیرێن و  كۆلیجە سەربازییەكان  لە  -كوردەكان 
لە  هەیە  دەركــردن  حالەتی  گەلێك  دەركــراون.  ئەفسەربوون  خۆیان 
پلەكانی خوارەوەی سوپادا بە پلە تایبەتیەكانیشەوە بەبێ بوونی هیچ 

هۆیەك بێجگە لە كورد بوون.
- گەلێك فەرمانبەری كورد كە لە خزمەتگوزارییە جۆراوجۆرەكانی 
حكومەتدا دامەزرێندراوبوون دەركراون و ئەو ژمارە زۆر كەمەی كە 

ماون بۆ ناوچە جیاجیاكانی سوریا دوور خراونەتەوە. 
-لەساڵی 1963 وە تاوەكو ئێستا ژمارەیەك بۆ دامەزراندنی مامۆستا 
چەندە  هــەر  نیە  بوونی  حكومەتەوە  لــەلایــەن  كــوردەكــان  توانا  بە 
بەشێوەیەكی بەرچاو ژمارەی ئەو مامۆستا بە توانایانە زیادیكردووە.
-ناوچە كوردییەكان بەدەستی ئانقەست پشتگوێخراون و هیچ پلانێكی 
برسێتی و  هەڕەشەی  بەر  خراونەتە  دانیشتوان  نییە و  گەشەكردنیان 

نەخۆشی و خراپترین بارودۆخی ژیان. 
-جوتیارانی كورد بێبەشكراون لە سوودەكانی سیستەمی چاكسازی 
لەرێی  هەندێكیان  كە  دەركــراون  گوندەكانیان  لە  ئــەوان  كشتوكاڵ. 

یاسای چاكسازی زەوی ساڵی 1959 دا بەدەستهاتبوون. 
-لەشوباتی 1964دا، لەشاری )عەین ئەلعەرەب( ی كوردی سەد كورد 
بەبێ هیچ بنەمایەك گیران و لەزیندانی ناوخۆدا بەشێوەیەكی ترسناك 
راگەیەندرا  لەلایەن سوپاوە  هاتوچۆ  قەدەغەكردنی  ئەشكەنجەدران و 
بەهاندانی  كردووە،  راپەڕینیان  كوردەكان  گوایە  ئەوەی  بیانووی  بە 
هەواڵگرانی خۆیان. لەو 100 كەسەی كە گیرابوون زۆربەیان چەند 
هەفتەیەك دواتر ئازادكران لەكاتێكدا ئیبراهیم عەبدۆ و محەمەد مستەفا 

بۆ ماوەی نزیكەی شەش مانگ لەزینداندا مانەوە.
-لە شوباتی 1964دا، لەگوندی )میراتێ( كە دانیشتوانەكەی كوردن، 
ئەو  ەوە.  جابری(  )سەمیر  بەناوی  هەبوو،  عــەرەب  مامۆستایەكی 
مامۆستایە بارودۆخی ژیانی خۆی لە قوتابخانەی ئەو گوندە بچووكە 
پێ خۆش نەبوو، رۆژێك دەچێتە بنكەی پۆلیسی گوندەكە و پێیان دەڵێت 
)بەو هیوایەی  لەلایەن گوندنشینەكانەوە هێرشی كراوەتەسەر  گوایە 
كە بگوێزرێتەوە بۆ قوتابخانەیەكی تر( . لەراستیدا شتێكی لەوجۆرە 
رووینەدابوو، ئەفسەری پۆلیسەكەی ئەوێ لەبری ئەوەی لێكۆڵینەوە 
رەمەكی  بەشێوەیەكی  گوندەكە و  ناو  دەچێتە  بكات  مەسەلەكە  لە 
دەستدەكات بە لێدانی هەر كەسێك كە تووشی دێت و هەرچی وشەی 
بێڕێزی و ناشارستانیانەش هەیە پێیان دەڵێت. پاشان دوان لەژنەكان 
دەهێنێت بۆ ماڵی موختاری گوندەكە و لەبەردەم گوندنشینەكانی تردا 
بەشێوەیەكی دڕندانە دەست بە لێدانیان دەكات و بە شوڵك دەكێشێت 

بە بنی پێیاندا. 

سیاسەتی پشتێنەی عەرەبی) الحزام العربی(
لــەدوای  كــە  دەستپێكرا  حكومەتەوە  ئــەو  لــەلایــەن  سیاسەتە  ئــەم 
لێكدابڕانەكەی سوریا و میسر لە ئەیلوولی 1961دا فەرمانڕەوایی گرتە 
دەست. ئامانجی ئەم سیاسەتە داڕشتنی پلانێك بوو كە دواتر لەلایەن 
گشت حكومەتەكانی دوای خۆی لەسوریا پەیڕەو بكرێت. بۆ توانەوەی 
زۆرە ملێی كوردەكان و لەناوبردنیان لەرێی راگوێزانیان بە كۆمەڵ و 
لێ سەندنەوەی رەگەزنامە و دابەشكردنی زەوی و زارەكانیان بەسەر 
نیمچە  ناوچە  بۆ  دیكەیان  ئەوانی  كۆچكردنی  عەرەبەكاندا و  خێڵە 

بیابانەكان لەناوەوەی سوریا. 
لە 1962/6/23 دا، ئەم حكومەتە بڕیاری یاسای ژمارە 93ی دەركرد 
بۆ ئەنجامدانی سەرژمێرێكی نا ئاسایی تەنیا لەناوچەی كوردنشینی 
ئامارێك  دروستكردنی  بۆ  سەرەكی  بەشێوەیەكی  ئەوەش  جەزیرە. 

بوو بۆ جێبەجێكردنی پلانی )پشتێنەی عەرەبی(.

تاقمە حوكمڕانەكەی ئەمڕۆ ئەنجامە ساختەكانی ئەو سەرژمێرییەی 
لە  تایبەتەوە  بڕیارێكی  دەركردنی  لەرێی  سەرەتا  كار.  خستووەتە 
كوردەكان.  لە  زۆر  ژمارەیەكی  دوورخستنەوەی  بۆ  دا   1966/4/10
دووەم، پتر لە 100000 سەد هەزار كورد لە رەگەزنامەكان بێبەشكران 
لەبەرئەوەی كە ئەوان لە تۆمارگە مەدەنییەكانی بەر لە ساڵی 1924دا 
لەسەر  ئابووری  ئابڵووقەیەكی  نەكرابوون. سێیەم، سەپاندنی  تۆمار 
هۆیەك  هیچ  بەبێ  كوردەكان  هەڕەمەكی  گرتنی  چــوارەم،  ناوچەكە، 
سوریا  ئەوەی  بۆ  ناچاركردنیان  ترساندنیان و  بۆ  تەنیا  هەر  بەڵكو 
پیشە و  لە گشت  كورد   )150( 1966/8/21دا  لە  ئەوەبوو  بەجێبهێڵن. 
توێژێك، بۆ زیاتر لە نۆ مانگ بە بێ هیچ تۆمەتێك و بەبێ دادگاییكردن 

زیندانیكران و ئەشكەنجەدران. 
ــەم نــاوچــەیــە وەك )بــیــانــی( یــان)پــەنــابــەر(  زۆربـــەی كــوردەكــانــی ئ
راگەیاندران و گەلێك خێزان لێكدابڕان. ئەم كەیسانەی لای خوارەوە 
كەیسانە  لەو  هــەزاران  چونكە  هەڵبژێردراون  رەمەكی  بەشێوەیەكی 

هەن: بۆ نمونە: 
حوسەین داود خەڵكی )حەرام حەسەن( هاونیشتمانیە، بەڵام باوك و 
خەڵكی  شۆسی  ئەحمد  دراون.  قەڵەم  لە  بیانی  بە  براكانی  دایــك و 
)قامیشلۆ( هەندێك لە ئەندامانی خێزانەكەی بە بیانی لەقەڵەم دراون. 
خۆی  لەكاتێكدا  دانـــراون،  بیانی  بە  تاهیر  مەلا  كوڕانی  لە  هەندێك 
رەگەزنامە سورییەكەی پارێزراوە. گەلێك كەس لەوانەی كە لەهێزەكانی 
سوپادا خزمەتیان كردووە یان گەلێك لەوانەی خوێندنی دواناوەندییان 
پارێزەرە و  نمونە جەمیل میكران  بۆ  دانراون.  بیانی  بە  لێهێناوە  واز 
سەرژمێریی  لیژنەكانی  لە  لەیەكێك  شەو  قوتابخانەی  مامۆستای 
ساڵی 1962 دا كاری كردووە، ئەو لەرەگەزنامەكەی بێبەشكراوە و بە 
بیانی دانراوە. هەندێكجار تەواوی دانیشتوانی گوندێك لە رەگەزنامە 
بێبەشكراون، بۆ نمونە گوندی )حاجی حەسار( نزیكەی) 500( كەس، 
)غەزالكە(  لە  گوند  هەندێك  كەس،  نزیكەی)1500(  هیلالی(  گوندی) 
)هۆزی سپی(  و هەندێكی دی لەنزیك )قامیشلۆ( بۆ توركیا دەركران. 

بەڵام كاربەدەستانی توركیا رێیان پێنەدان لەسەر ئەو بنەمایەی كە 
ئەوانە هاووڵاتی ئەو نین. 

عەرەبانەی  ئەو  رێژەی  كە  پیشاندا  ئەوەی  سەرژمێرەكە  لەراستیدا 
كوردانەی  لەو  زۆرترن  گەلێك  تۆمارنەكراون،  لە ساڵی 1924دا  كە 
تۆمار نەكراون. بەڵام حكومەت بڕیاری بەردەوام بوونی لەسەر پلانە 
پیسەكەی داوە و دەڵێت لە لیژنەكانی سەرژمێرییەكەدا فەرمانبەرانێك 
1966/8/28دا  لە  بــوون.  هاوسۆز  كوردەكاندا  لەگەڵ  كە  هەبوون 
ئەوەیان راگەیاند كە وەزارەتی ناوخۆ خۆی لێكۆڵینەوە لە لیستەكان 
 )150000( لە  رەگەزنامە  وەرگرتنەوەی  هۆی  بووە  ئەوەش  دەكات. 

سەد و پەنجا هەزار كوردی تر. 
ئەمانەی خوارەوە ئەو رووداوانەن كە بەشێوەیەكی سەرەكی لەلایەن 

حكومەتەوە هاندەدران بۆ جێبەجێكردنی پلانەكەی: 
-شێخ دەحام ئەلهادی سەرۆك هۆزی شەممەر بە پشتیوانی حكومەت، 
ئەم سێ گوندەی كوردەكانی بەزۆر لە خاوەنە یاساییەكانی داگیركرد) 
چواریشیان  كوشت و  جوتیاریان  چوار  كافردینا(  و  ئابرا و  شەبەك، 
بریندار كرد بە بێ ئەوەی سزا بدرێن یان تەنانەت لێپرسینەوەشیان 

لەگەڵدا بكرێت. 
كوردنشین  گوندی   100 دانیشتوانی  داوەتــە  هۆشداری  -حكومەت 
لەسەر سنوور )شریتێكی 15 كیلۆمەتری( كە گوندەكانیان چۆڵ بكەن. 
بەڵام حكومەتە شۆشیالیستەكە!!هێندە بەخشندەش نەبوو پێیان بڵێت 
بۆ كوێ بچن؟ یان چۆن؟ هەروەها بەبێ ئامادەكردنی كامپی پەنابەران 

بۆیان هەرچەندە دووریش بێت. 
چاكسازی  كۆمسیۆنی  لەلایەن  فەرۆ(  )عەلی  گوندی  -جوتیارەكانی 
گوندەكەیان  چونكە  بكێڵن  زەوییەكانیان  پێنەدرا  رێیان  زەویــیــەوە 

)پشتێنەی عەرەبی( دەیگرێتەوە. 
-لەساڵی 1967 دا حكومەت زەوی لەجوتیارە كوردەكانی گوندەكانی 
زەوییانە  ئەو  سەندەوە.  ــارەت(  زی )گركافك(  و)گر  جیمال(  و  )تەل 
لەساڵی 1959دا بەپێی یاسای چاكسازی زەوی بەسەریاندا دابەشكرا 

بوو،دواتر حكومەت زەوییەكانی دا بە شێخێكی دەرەبەگی عەرەب. 
گوندی  كوردەكانی  جوتیارە  دا   1967 دووەمــی  كانوونی  -لەمانگی 
لــێ قــەدەغــە كرا  نــزیــك قامیشلۆ زەویــیــەكــانــیــان  ــورت(  )خـــەراب كـ
زەوییەكانیان  پاشان  دەیانگرێتەوە،  عەرەبی(  )پشتێنەی  لەبەرئەوەی 
لە  زیرینب(  )جــۆرج  عەرەبەوە  گــەورەی  زەوییەكی  خــاوەن  لەلایەن 
كۆمسیۆنە  ئەو  لەكاتێكدا  بەكرێگیرا.  زەوی  چاكسازی  كۆمسیۆنی 

قاییل نەبوو پێشوازی لە نوێنەرانی جوتیارەكان بكات. 
جــۆرە  چ  ئەمە  دەبــێــت  ئاخۆ  دەمێنێت  ســوڕ  ــەوە  ل ســەری  ــرۆڤ  م
بە  دژ  دەكــات  دەرەبــەگــەكــان  لە  پشتگیری  كە  بێت  سۆشیالیزمێك 

جوتیاران. 
لێ  یاساییەكانیانی  دیكەی هاوشێوە هەن كە خاوەنە  گەلێك گوندی 
بێبەش كراون و زەوییەكە لە لایەن كۆمسیۆنی چاكسازیی زەویشەوە 
زەوییە  بەخاوەن  دراون  بەكرێ  یان  زەوییانە  ئەو  بەكارناهێنرێت. 
جووتیارە  لەكاتێكدا  هێڵراونەتەوە،  بەیاری  بە  یان  دەوڵەمەندەكان، 
كوردە هەژارەكان بە برسێتی ماونەتەوە و لەبارودۆخێكی مەترسیداردا 

دەژین.
- لە 1966/12/25 دا جووتیارە كوردەكان شاندێكیان نارد بۆ ئەوەی 
مامەڵە  ئەو  لەدەست  سكاڵا  بكەوێت و  كۆمار  ســەرۆك  بە  چاویان 
رەق و ناڕەوایە بكەن، كە رووبەڕووی دەبنەوە. سەرۆك قایل نەبوو 

بیانبینێت و تەنانەت سكاڵانامەكەشیان لێوەرنەگیرا. 
- لەساڵی 1965 دا بەڕێوەبەری ناحیەی )جەل ئاغا( كە شارۆچكەیەكی 
گرت)لەناویشیاندا  جووتیارەكان  لە  زۆری  ژمارەیەكی  كوردنشینە 
دڕندانە  بەستنەوە و  پێكەوەیان  بــەڕووتــی  هــەبــوون(  ژن  هەندێك 

دەستیان بە لێدان و ئەشكەنجەدانیان كرد. 
- لە 1966/6/7دا بەڕێوەبەری ناحیەی )ئامودا( لە دەمە و بەیاندا بە 
ماڵێك و  چەند  سەر  هەڵیكوتایە  قاچاغچیدا  بــەدوای  گەڕان  بیانووی 
دەرگا و پەنجەرەكانیان شكاندن و بەقیژە و هاواریان منداڵانیان تۆقاند، 
پاشان ئەم كەسانەی بەخۆیان و هاوسەرەكانیانەوە گرت: ) عیزەدین 

محەمەد  باشی،  عەلی  محمد  كالكەن،  خەلیل  جــوان،  بەشیر  جەلی، 
خستنیانە  پێكەوە  لەوێ  شارەكە و  زیندانی  بۆ  بردنیان  سەبوحە(  و 

بەر ئەشكەنجە، پاشان سەری ژنەكانیان تاشی. 
ئەفسەری  دا،   1966 لەساڵی  رۆژەدا،  ئەو  ــەری  دەوروبـ لە  هەر   -
ماڵەكەیدا،  پشكنینی  لەكاتی  كوشت،  )دەرباسیە(  لە  ژنێكی  گومرگ 

دوای ئەشكەنجەدانی بە خراپترین شێوە. 
نوێترین پێشهاتەكان تا ئەیلوولی 1967:

ناوچە  كە  بەجۆرێك  كــرا،  فراوانتر  عەرەبی  پشتێنەی  -سیاسەتی 
كوردەكان  شارۆچكە  عـــەرەب( و  )عەین  )كـــورداغ( و  كوردییەكانی 

بگرێتەوە.
ــی  وەزارەت بڕیارێكی  )الــثــورة(  رۆژنــامــەی  1967دا،  -لەحوزەیرانی 
ناوخۆی بڵاوكردەوە دەربارەی گۆڕینی ناوی سێ گوندی كوردنشین 

بۆ عەرەبی، بەو پێیە:
)تەل جیهان( كرا بە )تل جهاد( 

)شۆرك( كرا بە ) الیرموك(
)چاغر بازاڕ( كرا بە )حطین(

)بێگومان ئەوە دەستكەوتێكی مەزن بوو بۆ نەتەوەی عەرەب!(..
- خێزانە جووتیارەكان دەستیانكردووە بە كۆچكردن بۆ توركیا، بۆ 
)سێ  دودكی  بۆسۆ  هیلۆو  موسلیم و  هەروەها  بەدر،  خالید  نموونە 
محمد  حاجی  كانی(  و  )ســەری  دەوروبـــەری  گوندەكانی  لە  ــران(  ب
)هۆبكانلی(  ئاكاش  دەرباسیە و  نزیك  عەبود(  )تەل  خەڵكی  سەعد و 

نزیك )ئەفرین(. 
- ئەو نووسینگە نوێیەی كە بۆ بەرژەوەندییە كشتوكاڵیەكان لە حەسەكە 
لەلایەن كۆمسیۆنی چاكسازی زەوییەوە پێكهێنراوە، دەستیكردووە بە 
سنووری  لە  گیراوە  بەسەردا  دەستیان  كە  زەوییانەی  ئەو  كێڵانی 
بۆ  كێڵاوە  )بەیار(ەكانیشی  زەوییە  هەروەها  دا،  عەرەبی(  )پشتێنەی 
ئەوەی خەڵكی ناوچەكە لەوەڕگەیان بۆ ئاژەڵەكانیان نەبێت و واز لە 

ئاژەڵداری بهێنن كە ئەوە بۆ بژێوییان پێویستیەكی گرنگە. 

بابەتەكەی رۆژنامەی )الثورة(:
مانگی  لەناوەڕاستی  كە  بابەتەیە  ئەو  دەقــی  خــوارەوە  لای  ئەمەی 
دیسێمبەری 1966دا لە ژمارە )11(ی رۆژنامەی )الپورە (دا بەناوی 
عــەرەبــی  بەعسی  حیزبی  نــێــودەوڵــەتــی  ســەركــردایــەتــی  وتــەبــێــژی 
كە  ــات  دەك ئــەوە  تێبینی  خوێنەر  بــڵاوكــراوەتــەوە.  سۆشیالیستەوە 
سیاسەتە  خستنەڕووی  بۆ  ئومێدانە  نا  هەوڵێكی  وەك  بەعسیەكان 
رەگەزپەرستانەكەیان بەجۆرێك كە تا ئەوپەڕی لەلای خەڵكی پەسەند 
دامەزراندنی  )پێشنیاری  وەك  عەرەبی  پشتێنەی  سیاسەتی  بێت، 

كێڵگەكانی دەوڵەت لە جەزیرە( ناو دەبات. 
دەقی بابەتەكە: 

)پێشنیاری دامەزراندنی كێڵگەكانی دەوڵەت لە جەزیرە(
ئەو مەترسیانەی كە لە رابــردوودا و لە ئێستاشدا هەڕەشەن لەسەر 
نەتەوەی عەرەبمان لە باكووری عێراق لەچەند ساڵی پێشوودا هەمووی 
مەترسیانە)هەڕەشانە(  ئەو  كۆبوووەتەوە.  حەسەكە  پارێزگای  لە 
كە  پێویستە  گەلێك  شتێكی  ــەوە  ئ دروســتــیــكــردوون.  ئیمپریالیزم 
حكومەتەكانی  لەلایەن  كە  بكرێت  ئەوێ  كێشەیەی  ئەو  چارەسەری 
پێشووەوە پشتگوێ خرابوو، نەشیانتوانیبوو چارەسەرێكی ریشەیی 
نیشتمانی  نووسینگەی  راپۆرتەی  ئەو  ئێمە  لەبەرئەوە  بدۆزنەوە.  بۆ 
جوتیاران دەخەینەروو سەبارەت بەو رێكارانەی كە جێبەجێكراون و 

ئەو ئامۆژگارییانەی كە بۆ داهاتووی نزیك كراون:
نووسینگەی  لەلایەن  نەعیم جمعە  هەڤاڵ   1966/11 لەنێوان 29-13/ 
بەمەبەستی  جەزیرە  پارێزگای  بۆ  نێردرا  جوتیارانەوە  نیشتمانی 
هێڵە  بــە  ســەبــارەت  لــەجــەزیــرە  حیزب  لقی  راپــۆرتــی  لێكۆڵینەوەی 
لەگەڵ  لەجەزیرە  ــەت  دەوڵ كێڵگەكانی  دامەزراندنی  سەرەكیەكانی 
سەركردایەتی ناوخۆیی و هەڤاڵ پارێزگار وەك بەرپرسی دامودەزگای 
كارگێڕیەكان. لەدوای گفتوگۆكردن لەسەر راپۆرتەكە ئەوە ئاشكرا بوو 
كە گەلێك گرنگە لە 1966-1967دا زەوییە دەستبەسەر داگیراوەكان و 

موڵكەكانی دەوڵەت سوودیان لێوەربگیرێت. 

راپۆرتەكە بەردەوام دەبێت لەسەر ئەوەی كە بیرۆكەیەك سەبارەت بە 
پارێزگاكە  لایەنە سروشتی و بەرهەمهێنەری و كۆمەڵایەتی و سیاسی 

پێشكەش بكات. 

لایەنە سیاسییەكانی پارێزگاكە:
دەرەبەگایەتی دیاردەیەكی ئاشكرایە لەم ناوچەیەدا و پەیوەندی هەیە 
ناوچەكە  شوێنەكانی  لەبەرئەوەی  هەروەها  ئیمپریالیزمدا،  تەك  لە 
بە  نین،  عەرەب  كە  نیشتەجێن  تێدا  ئەوانەی  بەشێوەیەكی سەرەكی 
دامەزراندنی  بۆ  ئەوپەڕی هەوڵی خۆیان دەدەن  تایبەتیش كورد كە 
بەپشتگیری  ــان  ــوورم ــاك ب ــوری  ســن ــەســەر  ل ــەوەیــی  ــەت ن دەوڵـــەتـــی 
ئیمپریالیستەكان، هەروەها دەشێت پیلانگێڕی و سیخوڕی بە ئاسانی 
روو بدەن بەهۆی سروشتی سنورەكەمانەوە، بەهۆی ئەوەشەوە كە 
تێدا  كوردیان  نووساون  پێوەی  توركیاوە  لەعێراق و  ناوچانەی  ئەو 
نیشتەجێیە، ئێمە تاوەكو ئەوپەڕی بە پێویستی دەزانین كە ناوچەكە 
پاراستنی  بۆ  ئەمنییە  رێكارێكی  تاكە  ئــەوەش  بكرێت( و  )بەعەرەب 
سنورەكانمان و لەرێی ئەوەشەوە پاراستنی ئاسایشی دەوڵەت. بەگشتی 
مرۆڤ دەتوانێت بەدڵنیایەوە پێداگیری لەسەر ئەوە بكات كە بە ئاسانی 
بۆ  هاندەر  دەبێتە  توركیاوە،  ئێمە و  نێوان  لەسنووری  ناوەوە  هاتنە 
هەروەها  لەتوركیاوە،  كوردەكان  زۆرتری  كۆچكردنێكی  سیخوڕی و 
لەبەرئەوەی ئەو ناوچانە لەتوركیاشدا كوردی تێدا نیشتەجێیە ئەوە 
عەرەبی  نەتەوەی  لەسەر  بــەردەوام  مەترسیەكی  هەڕەشە و  دەبێتە 
مەزنمان بەتایبەتی ئەو ناوچەیە تەواو لەرووی كشتوكاڵیەوە گرنگە، 

هەروەها لەرووی پیشەسازیشەوە لەدوای دۆزینەوەی نەوت. 
ئــەو رێــكــارانــە لــەلایــەن دەســەڵاتــدارانــی نــاوخــۆ و حیزبەوە لــەم دوایــیــانــەدا 

گیراونەتەبەر: 
لە وەرزی  بەر  )پارێزگار(،  كارگێڕی  بەرپرسی سەرەكی  1- هەڤاڵ 
پشتێنەكە  دانیشتوانی  بۆ  هۆشدارییەكی  تۆوچاندن،  كێڵان و  زەوی 

دەركردووە كە نابێت زەوییەكان بەكاربهێنن.

دەوڵــەت  موڵكەكانی  زەوی و  دەستبەسەراگرتنی  نووسینگەی   -2
دەبێت  كە  كێشاوە  پێویەكانی  روو  نەخشە  پشتێنەكەدا  لەناوچەی 

بدرێن بە سەركردایەتی نیشتمانی حیزب.
بۆ  ــەن  دەك ئامادە  پلانەكان  زەوی  چاكسازی  نووسینگەكانی   -3
بۆ  بكەن،  چۆڵ  گوندەكانیان  لەپشتێنەكەدا  خێزان   )4000( ئــەوەی 
بە  دەتوانرێت  ئەوەش  پشتێنەكەن.  دەرەوەی  لە  كە  شوێنانەی  ئەو 
 )5000( نزیكەی  هــەروەهــا  بدرێت.  ئەنجام  كێشە  بەبێ  ئاسانی  و 
قایلكردن و  بــێ  بــە  ناتوانرێت  خــانــووبــەرەن و  خــاوەنــی  كــە  خــێــزان 
 )250( رابگوێزرێن.  حكومەتەوە  لەلایەن  ئاسانكاریی  پێشكەشكردنی 
هەزار بیانیش هەن)بەپێی دەرەنجامی سەرژمێریی 1962(. بیروڕای 
حیزب و دەسەڵاتدارانی ناوخۆ سەبارەت بەو بیانییانە ئەوەیە كە بە 
گشت شێوەیەك هەراسان بكرێن و كێشەیان بۆ دروست بكرێت، بۆ 
لەدژ  توندوتیژیان  لەنزیك سنوور و  نیشتەجێبوونیان  لە  رێگریكردن 
بەكاربهێنرێت و كاریان بۆ دابین نەكرێت و وەك رێپێدراوی نیشتەجێی 
هەڵبوەشێندرێتەوە  رێپێدانە  ئەو  بەرە  بەرە  كە  بكرێن،  تۆمار  كاتی 
بۆ ئەوەی لەماوەی پێنج ساڵدا ناچار بكرێن كۆچ بكەن بۆ دەرەوەی 

سوریا.
4- حیزب و یەكێتی جووتیاران هاوكاری بكەن بۆ ئەوەی ئەو عەرەبانە 
هەیە،  عــەرەب  نەتەوایەتی  بە  بڕوایان  بەپەرۆشەوە  كە  بــدۆزنــەوە 

تاوەكو لە پشتێنەكەدا وەك چەكدار كار بكەن.
دانیشتوان روون  بۆ  ئەوە  تاوەكو  5- رێكخستنی سیمنیاری گشتی 
بكەنەوە، كە بڕیارەكە ژیرانەیە. هەروەها سەبارەت بەو هەڕەشانەی 
كە لەناوچەكەدا دەبنە مەترسی لەلایەن دەرەبەگایەتی و ئیمپریالیزمەوە. 
نیشتمانی  نووسینگەی  ســـەرەوە،  لای  لێكۆڵینەوانەی  ئــەو  ــەدوای  ل

جوتیاران ئەم شتانەی لای خوارەوە رادەگەیەنێت: 
داویانە  ناوخۆ  كاربەدەستانی  كە  هۆشدارییەی  ئەو  هەرچەندە  ا- 
وەهایە  بیروبۆچوونیان  ئاسانكردووە و  ئەركەكەیانی  دانیشتوان،  بە 
ئەو  گۆڕینەوەی  لەڕێی  بكرێنەوە،  قەرەبوو  زەوییەكان  خــاوەن  كە 

زەوییانەی كە موڵكی حكومەتن لەجەزیرە، لە بەرامبەر بەو گوندانەدا 
بە  دەستیان  گوندانەی  ئەو  لەبەرئەوەی  بــەڵام  تایبەتن.  موڵكی  كە 
سەردا گیراوە )319( گوندن و ئەو گوندانەی كە موڵكی حكومەتن تەنیا 
)66( گوندن، دەشێت ئەوە گەلێك كێشە دروست بكات. بۆیە ئێمە وەك 

نوسینگەی نیشتمانی جووتیاران ئەم پێشنیارانە دەكەین: 
1- دەركردنی بڕیارێكی حكومەت بۆ ئەوەی گشت ناوچەكە دەستی 
بەهەر  بەكاربهێنێت  زەویــیــانــە  ئــەو  حكومەت  بگیرێت و  بــەســەردا 
شێوەیەك كە پێی گونجاو بێت، چونكە بارودۆخەكە بەمجۆرەی ئێستا 
راناگیرێت و ناشبێت ئەو گوندانەی كە موڵكی حكومەتن بگۆڕدرێنەوە 
بەو گوندانەی كە موڵكی تایبەتن بەتایبەتی ئەو گوندانە هی كەسانێكن 

كە عەرەب نین.
ــزان و  راگــوێ لــەرێــی  نــاوچــەكــە  نیشتەجێی  سروشتی  گۆڕینی   -2
نا عەرەبی ئەو ناوچەیەی كە نووساوە  گۆڕینی ریشەیی سروشتی 

بەسنوورەوە. 
تێبینی لەسەر بابەتەكە:

پێویست بەوە ناكات بابەتەكە سەركۆنە بكرێت، چونكە خۆی خۆی 
حاشا  شێوێنراوە  راستییە  گشت  ئــەو  بــەهــۆی  دەكـــات  سەركۆنە 

هەڵنەگرانە كە تێیدایە:
- لەگشت مێژووی سوریادا یەك تاكەكەسی سیخوڕی لەناوچەكەدا 

بۆ هیچ هێز یان دەوڵەتێك نەبووە.
- لەساڵی 1954ەوە سروشتی سنووری نێوان سوریا و توركیا یەكێك 
بووە لە پارێزراوترین شوێنەكان بۆ رێگرتن لەجموجۆڵی دانیشتوان و 
سنوورە  ئەو  سنوور.  دیوی  هــەردوو  كوردانی  نێوان  پەیوەندی  لە 
لە ساڵی  هەر  لەبەرئەوەی  لەپتەوترین سنوورەكانی جیهان،  یەكێكە 
1954ەوە و بەدرێژایی سنووری نێوان سوریا و توركیا سێ هێڵی تەلی 
دڕكاوی دانراون، لەنێوانیشیاندا لوغم چێندراوە، بۆیە هەڵخەڵەتاندن 
سەبارەت بە سیخوڕی و كۆچكردنی كورد بۆ سوریا تەواو بێ بنەمایە. 
كە  هەیە،  سەمەرەوە  تۆمەتباركردنە  بەو  پەیوەندی  كە  هێندەی   -

دەڵێت كوردەكان هەمیشە پەیوەندییان بە ئیمپریالیزمەوە هەیە، هەموو 
بەوجۆرە گوتانەی حكومەت ئاشنابووین كە هەركات سیستەمەكەی 
بێ توانابوو یان سیاسەتەكانی سەركەوتوو نەبوون یان رژێمەكەیان 

بێ برە و بوو هەوڵی ئەوە دەدات قوربانی گونجاو بدۆزێتەوە. 
- راستییە سادەكە ئەوەیە كە ئەو كەسانەی حكومەتی سوریا پێكدێنن 

رەگەزپەرستن و زۆریش پێ دەچێت كە نەخۆشی ئەقڵییان هەبێت.
لەكۆتایدا ئێمە ئومێدەوارین كە هەركەسێكی خاوەن بیری دیموكراسی 
بۆ  سوریا،  بێچارەی  كوردانی  پاڵ  بخاتە  خۆی  دەنگی  لەجیهاندا، 
سەر  دەكــرێــتــە  دڕنــدانــەیــەی  رەگــەزپــەرســتــە  هێرشە  ــەو  ل رێگرتن 
لە  كە  مافانەی  ئەو  بەدیهێنانی  بۆ  بدەن  یارمەتیشیان  مافەكانیان، 
راستیدا لەم سەردەم و رۆژگارەدا كەمترین ئاستی مافەكانی مرۆڤن، 
چەوساندنەوەی  نەهێشتنی  رەگــەز و  جیاكاریی  لەناوبردنی  وەك 
نەتەوەیی، بلاوكردنەوەی ئەدەبی كوردی و خوێندن بەزمانی كوردی 
لەو ناوچانەدا كە كوردان لێی نیشتەجێن و، ئازادی سیاسی و مەدەنی و 
نەتەوەیی و  مرۆیی و  مافە  رادەی  كەمترین  ئابووری  كۆمەڵایەتی و 

كەلتوورییەكانن.

پەنابەرانی كورد لە سوید       
10/كانوونی یەكەمی 1967       

)بیستەم ساڵیادی جاڕنامەی گەردوونی مافەكانی مرۆڤ و یەكەم رۆژی ساڵی 
نێودەوڵەتی مافەكانی مرۆڤ( 

كتێبی دووەم 

بەشی یەكەم: توركیاو رۆژئاوای كوردستان
بەشی دووەم: سوریا و رۆژئاوای كوردستان

بەشی سێیەم: ئەمریكا و رۆژئاوای كوردستان
بەشی چوارەم: روسیا و رۆژئاوای كوردستان

بەشی پێنجەم: ئەوروپا و رۆژئاوای كوردستان
بەشی شەشەم: دیمەنی دیكەی بارودۆخی رۆژئاوای كوردستان.

بەسەر  سەرەتا: روداوەكانی سوریاو رۆژئاوای كوردستان خێران، 
جیهان و  زلهێزەكانی  راســتــەوخــۆ  ــەوەی  ــەرئ ــەب ل ــون،  ــەوت ك یــەكــدا 
دەوڵەتە هەرێمایەتیەكان لەناو كێشەكەدان و خەریكی رستنی خوری 
ــەی سیاسەتی  ــ ــورد لــەهــەر چــوار دەورەك بــەرژەوەنــدیــەكــانــیــانــن. ك
بەرامبەر دەكرێت، كەوتۆتە ناو تەونێكی ئاڵۆزی سیاسی. هەورازەكان 
سەختن، بەڵام بۆ ئیرادەی مانەوە مەحاڵ نین. لەم بەشەدا بەشێكی 
بەرچاو لە دیدو تێڕوانین و هەواڵ و راپۆرت و چاوپێكەوتن و راپۆرتی 
هەوڵیشم  روو،  خستۆتە  راگەیاندنم  كەناڵەكانی  ماڵپەڕو  چەندەها 
من  بابەتەكەی  ناوەڕۆكی  مــادام  بكەم،  دەستكاریان  كەمترین  داوە 
بە  ســەبــارەت  هەمویان  بابەتەكانیش  بێت،  كوردستان  ــاوای  رۆژئـ
رۆژئاوای كوردستان بن، كەواتە بۆچی دەستكاری زۆری ناوەڕۆكیان 
بكەم. ئومێد دەكەم كۆمەكێكی باش بە خوێنەر بكەم سەبارەت بەم 
زانیاریانەی لەبارەی رۆژئاوای كوردستان كۆم كردوونەتەوەو بەش 
لەدوای بەش پۆلێنم كردون و لەیەكترم جیاكردوونەتەوە بەمەبەستی 
ناسینەوەی سیاسەت و هەڵوێستی هەر دەوڵەت و لایەنێك وەكو خۆی. 

بەشی یەكەم: توركیاو رۆژئاوای كوردستان

»لەگەڵ پوتین پرسی عەفرین تاوتوێ دەكەم«
ئەردۆغان: دەبێ روسیا و ئەمەریكا لە سوریا بكشێنەوە

 2017/13/11
خەندان- خۆشناو حسێن

لە  رایگەیاند  توركیا  كــۆمــاری  ســەرۆك  ئــەردۆغــان  تەیب  رەجــەب 
سەردانەكەی بۆ روسیا باسی  چارەسەری قەیرانی سوریا دەكات و 
بابەتی عەفرینیش تاوتوێ دەكەن، جەختیشدەكاتەوە ئەگەر چارەسەری 
سەربازەكانیان  ئەمەریكا  و  روسیا  دەبــێ  نییە  ســەربــازی  سوریا 

لەسوریا بكشێننەوە.
روسیا  بۆ  سەردانی  پێش  رۆژنامەوانیدا  لەكۆنگرەیەكی  ئەردۆغان 
پوتن  ڤلادیمێر  »لەگەڵ  وتی  لەئیستانبوڵ  ئاتاتورك  لەفڕۆكەخانەی 
تاوتوێ  دۆخەكە  چارەسەری  و  سوریا  قەیرانی  روسیا  سەرۆكی 
دەكەین و نەك تەنیا پرسی پارێزگای ئیدلب، بەڵكو بابەتی عەفرین كە 

لە ژێر كونتڕۆڵی یەپەگە و پەیەدەیە تاوتوێ دەكەین«.
ئاماژەی بەوەشكرد كە پێشتر چەندین بەڵێندراوە كە دەبێ یەپەگە لە 

رۆژئاوای فورات لەمەنبەج بكشێتەوە، بەڵام جێبەجێنەكراوە.
لەبارەی بەیاننامەی هاوبەشی ئەمریكا و روسیا كە لە لایەن دوناڵد 
ترەمپ سەرۆكی ئەمەریكا و ڤلادیمێر پوتن سەرۆكی روسیا لە ڤێتنام 
واژوكرا كە تێیدا راگەیەنرابوو چارەسەری قەیرانی سوریا سەربازی 
دەبێت  نییە  سەربازی  »ئەگەر  وتی  ئەردۆغان  سیاسیە،  بەڵكو  نییە 

روسیا و ئەمەریكا سەربازەكانیان لەسوریا بكشێننەوە«.
لە  وتیشی »نەمانویست ئەمەریكا بچێتە عێراق، بەڵام چوون وتیان 
بەداخەوە  نییە  نەكرد، دونیا گەمژە  بەڵام چۆڵیان  نامێنینەوە،  عێراق 
تر  شێوەیەكی  بــە  و  دەوتـــرێ  بەشێوەیەك  راستییەكان  هەندێك 

جێبەجێدەكرێت«.
سوریا  لەباكوری  فڕۆكەخانەی  پێنج  ئەمەریكا  ئەردۆغان،  بەوتەی  
هەیە بەپاساوی  شەڕی  رەققە، هەشت بارەگای جیاوازی تری هەیە 

لەوێ واتە 13 بارەگای سەربازی و روسیا پێنج بارەگای هەیە.
ئەوەشی  خستەڕوو »تەنیا ئەمەریكا تا ئێستا 3 هەزار و 500 بارهەڵگر 
چەك و زرێپۆش و ئۆتومبێلی سەربازی ناردووە بۆ سوریا ئەگەر 
ئەو چەك و زرێپۆش  واتە چییە؟  نییە  ئەمە چارەسەری سەربازی 

دەنێرێتە بارەگاكانی یان دەچێتە دەستی یەپەگە«.

ئەردۆغان: ناهێڵین دەوڵەتێكی »تیرۆریستی« كوردیی لە باكووری سووریا 
دابمەزرێت

2017/12/5
رێگە  ئەنقەرە  رایگەیاند،  ئەردۆغان  تەیب  رەجەب  توركیا  سەرۆكی 
باكووری  لە  كوردیی  تیرۆریستی«  »دەوڵەتێكی  نادات،  ئەمریكا  بە 
سووریا درووستبكات. ئەردۆغان لە بەردەم ئەندامانی حزبەكەی لە 
پەرلەمانی توركیا، لە وتارێكدا رایگەیاند، »ئێمە لەو بڕوایەداین پلانی 

ئەمریكا دژی ئێمەیە. سەرقاڵی درووستكردنی رێڕەوێكی تیرۆریستین 
لە باكووری سووریا. بۆچی چەكی ئەمریكا دەگاتە ئەوێ، لەكاتێكدا 
هیچی لێ نەماوە و داعش كۆتایهاتووە؟ دژی كێ بەكاری دەهێنن؟ 

دژی ئێران، توركیا یان رووسیا؟«.
هەروەها گوتی: »ئێمە هەروا بێدەنگ نابین لە هەمبەر هەوڵی هەندێك 
لە ئەمریكا كە دەیانەوێت دەوڵەتێكی تیرۆریستی لە باكووری سووریا 
دابمەزرێنن و ببێتە دراوسێمان«. ئەوەشی گوت: »توركیا بە وریاییەوە 
مامەڵە دەكات بۆ ئەوەی ئەو هێزانەی دۆستی توركیان لە سووریا 
ئەوە  لەسەر  جەختیشی  توركیا  سەرۆكی  بەرنەكەوێت«.  زیانیان 
كردەوە، »بەم نزیكانە بە تەواوی زاڵدەبین بەسەر لقەكانی رێكخراوی 

تیرۆریستی پەكەكە لە باكووری سووریا«.
هەر لەو بارەیەوە، وەزیری دەرەوەی توركیا مەولود چاوش ئۆغڵۆ، 
رایگەیاندبوو، كە سەرۆكی ئەمریكا دۆناڵد ترەمپ، لە پەیوەندییەكی 
تەلەفۆنی نێوانیاندا، ئەردۆغانی دڵنیا كردووەتەوە، كە چیدیكە چەك 
لێدوانەی  ئەو  بەڵام  ناكات.  بۆ كوردی سووریا رەوانە  تەقەمەنی  و 
پشتڕاست  ئەمریكاوە  ئــیــدارەی  لایــەن  لە  ئۆغڵۆ  چــاوش  مــەولــوود 
هیچ  رەتیانكردەوە  ئەمریكا  سەربازییەكانی  فەرماندە  و  نەكرایەوە 

فەرمانێكیان لەو بارەیەوە پێ گەیشتبێت.
جگەلە توركیا هیچ دەوڵەتێكی دیكەی جیهان، بە پەیەدەو یەپەگە ناڵێت 
توركیا راست  تەنها  بێت و  بڵێی هەموو جیهان هەڵە  تۆ  تیرۆریست، 
بكات؟ بێگومان روونە توركیا هەڵەیە، كێشەی كورد كێشەی رەوای 
گەلێكی ئازادی خوازو خاوەن كەرامەتە، ئەوەی رەفتاری تیرۆریستی 
بەرامبەر كورد بنوێنێت، دواجار دەردەكەوێت كێ زیانمەندی كۆتایی 

دەبێت. 

توركیا: شاندێكی ئەمریكا بۆ تاوتوێكردنی بارودۆخی شاری منبجی سوریا 

سەردانی ئەنكەرە دەكەن
یەكگرتووەكانی  ویلایەتە  بڵاویكردەوە،  توركیا  دەرەوەی  وەزارەتی 
ئەمریكا بەم نزیكانە گفتوگۆ لەگەڵ توركیا دەكات سەبارەت بە دۆخی 
شاری منبج كە لەلایەن یەكینەكانی پاراستنی گەلەوە یەپەگە بەڕێوە 

دەبرێت.
بە  ئ  تــوركــیــا  دەرەوەی  وەزارەتـــــی  وتــەبــێــژی  ئــاكــســوی  هــامــی 
ڕۆنامەنووسانی ڕاگەیاند، بەم نزیكانە لێپرسراوانی ئەمریكا سەردانی 
توركیا دەكەن بە مەبەستی هەماهەنگی و كاری هاوبەش لە سوریا. 
بۆ  ناوخۆیی سوریا  بۆ  ئەمریكا  نــاوەوەی سوپای  دوای چوونە  لە 
ئەنجامدانی چالاكی لە دژی داعش، یەكێك لەو شوێنانەی كە هێزی 
سەربازی خۆی تێدا جێگیر كردووە شاری منبج بووە بۆ هاوكاریكردنی 

یەپەگە، ئەوەش بووەتە مایەی نیگەرانی و بێزاری ئەنكەرە.
لە  ئۆپراسیۆنێكی  چەند  توركیا  ئــەوەی  دوای  كاتێكدایە  لە  ئــەوەش 
یەپەگە  دژی  لە  سوریا  خاكی  ناو  ئاڕاستەی  بە  وڵاتەكەی  سنوری 
كانوونی  مانگی  لە  عەفرین  شاری  داگیركردنی  دوای  دەستپێكرد، 
دووەمی ئەمساڵدا، ڕەجەب تەیب ئەردۆغان سەرۆك كۆماری توركیا 
بۆ  كرد  وڵاتەكەی  سەربازی  ئۆپراسیۆنی  فراوانكردنی  هەڕەشەی 
ڕووبەڕووبوونەوەی  مەترسی  ئەوەش  منبج،  شاری  كۆنترۆڵكردنی 

نێوان سوپای توركیا و ئەمریكای لێدەكرا.
مایەی  بــووە  عەفرین  شــاری  بۆ  توركیا  ئۆپراسیۆنی  ئەنجامدانی 
لەوەش  جگە  واشنتۆن،  ئەنكەرەو  نێوان  هاوپەیمانی  بە  زیانگەیاندن 
ئەمریكا بەردەوام داوای دانبەخۆداگرتنی لە توركیا دەكرد، چونكە پێی 
سوریا،  ناوخۆی  لە  سەربازییەكان  ئۆپراسیۆنە  فراوانكردنی  وابوو 

زیان بە بەرەی دژی داعش دەگەیەنێت.
nrttv.com

توركیا: یەپەگە دەیەوێت ناوچەكە داگیربكات
توركیا یەكینەكانی پاراستنی گەل تۆمەتبار دەكات و بە هەوڵدان بۆ 

داگیركردنی ناوچەكە ناویان دەبات.
پێنج شەممە 2017/11/16، مەولوود چاوشئۆغڵو، وەزیری دەرەوەی 
لە شاری رەقەی سووریا  پێشڤەچوونانەی  رایگەیاند: »ئەو  توركیا، 
كار  »یەپەگە«  گەل  پاراستنی  یەكینەكانی  دەریدەخەن،  ــداوە،  رووی
چەكدارە  لەگەڵ  شەڕكردن  نەك  دەكــات،  ناوچەكە  داگیركردنی  بۆ 

تیرۆریستەكانی داعش«.
توركیا بەردەوام نیگەران بووە لەو هاوكاریی و كۆمەكەی ویلایەتە 
سووریای  هێزەكانی  و  یەپەگە  پێشكەشی  ئەمریكا  یەكگرتووەكانی 
هۆكارەكانی  لە  یەكێك  داعش،  دژی  جەنگی  لە  كــردووە  دیموكراتی 
ئەو  بــۆ  واشنتن  و  ئــەنــقــەرە  نــێــوان  پەیوەندییەكانی  خــراپــبــوونــی 
هێزەكانی  لە  بەشێك  بە  یەپەگە  توركیا  چونكە  دەگەڕێتەوە.  پرسە 
ویلایەتە  بــەڵام  دەزانــێــت.  »پەكەكە«  كوردستان  كرێكارانی  پارتی 
یەكگرتووەكانی ئەمریكا، نەچووەتە ژێر باری داخوازییەكانی توركیا و 
بەردەوامە لە كۆمەكی سەربازی یەپەگە و هەسەدە و ئەو هەنگاوانەش 
نیگەرانی زیاتری توركیای لێكەوتووەتەوە، كە بەردەوام داوا دەكات 

واشنتن هاوكارییەكانی رابگرێت.

ئەردۆغان: رێگە بە دامەزراندنی دەوڵەتی كوردی نادەین
دوپاتیدەكاتەوە،  توركیا  كۆماری  سەرۆك  ئەردۆغان  تەیب  رەجەب 
رێگەنادەن دەوڵەتێكی كوردی لە باكوری سوریا دروست بكرێت و 

دەڵێت »رێگە بە دامەزرانی دەوڵەتێكی وەها نادەین«.
ئیستانبوڵ  لە  وتەیەكیدا  لە  ئەردۆغان   2016/12/24 پێشنیوەڕۆی 
هەیە  داوایەكمان  كە  وتووە  ئەوەمان  لەسەرەتاوە  هەر  »ئێمە  وتی 
بەناوی »ناوچەیەكی ئارامی داماڵڕاو لە تیرۆر«. ئەگەر ئەو كێشەیە 
چارەسەر نەبێت هەموو كات هەڕەشە لەسەر عەنتاب، كلیس و ئورفا 
دەبێت. ئەوان خەمی چییانە؟ دامەزراندنی دەوڵەتێكی نوێ لە باكوری 

لەو  دەوڵەتێكی  دامەزراندنی  بە  رێگە  ئێمە  كە  بزانن  دەبێت  سوریا. 
شێوەیە نادەین«.

باكوری  لە  دەكات  باسی  دەوڵەتەی  ئەو  توركیا،  كۆماری  سەرۆك 
سوریا مەبەست لێی دەوڵەتێكی كوردییە و زیاتریش وتی »لەوەتەی 
پێماندا  بەزەییان  نیشتمانمانە،  چوارگۆشەیە  مەتر  هــەزار   780 ئەم 
ئەم  دامەزراندنی  پێش  10 ساڵی  تەماشایەكی  ئەگەر  نەهاتووەتەوە. 
كۆمارە بكەین، لە دوو ملیۆن بۆ سێ ملیۆن كیلۆمەتر چوارگۆشەوە 
دواتر سیڤەریان  كیلۆمەتر چوارگۆشە.  هەزار  بۆ 780  كەمكراینەوە 
ئێمە شایانی ئەمەین؟  ئایا  لۆزان رازی بووین.  بە  بەسەرماندا دا و 
ناوچەكە  لە سەدەی 17 و 18دا یەكەم دەوڵەتی  بكەنەوە،  بیری لێ 

بووین، ئەمەی ئێستامان ماوەتەوە«.
نیە،  كورد  گەلی  ئەمە  هۆكاری  لەبیرچووە،  ئەمەی  ئەردۆغان  بەڵام 
خاكی  كــوردو  گەلی  بۆچی  یەكەمە،  قوربانی  كــورد  بەپێچەوانەوە 
كوردستان باجی ئەم گرێدەروونیەی توركیا بدات، كورد داوای خاك و 

مافی خۆی دەكات، هیچی تر نا.. 

برێت مەكگۆرك: ڕێكەوتنەكانی واشنتۆن و ئەنقەرە لەبارەی منبجەوە 
سەركەوتووبووە

نێردەی سەرۆكی ئەمریكا بۆ شەڕی دژی داعش ڕایگەیاند، هەماهەنگیی 
و ڕێكەوتنەكانی واشنتۆن و ئەنقەرە لەبارەی شاری منبج لە سوریا 
بە سەركەوتوویی بەڕێوەدەچێت. برێت مەكگۆرك، نوێنەری ترەمپ 
بۆ شەڕی دژی داعش رایگەیاند، لە ماوەی ڕابردوودا هاوكارییەكانی 
نێوان توركیا و ئەمریكا پێشكەوتنی ئەرێنیان بەخۆوە بینیوە. مەكگۆرك 
هاوبەشەكانیان  لەگەڵ  دەكــەن  كاركردنیانەوە  بە  شانازی  وتیشی، 
لە  داعش  دژی  نێودەوڵەتی  هاوپەیمانی  و  ئەتڵەسی  هاوپەیمانی  لە 
لەمنبج  تایبەت  بە  لەناوچەكەدا  نیگەرانییەكان  كەمكردنەوەی  پێناو 
.باسی لەوەشكردووە، لەگەڵ توركیا نەخشە رێگای منبجیان داناوەو 
دەبن  بەردەوامیش  بەرهەمداربووەو  توركیا  لەگەڵ  گفتوگوكانیان 

لەسەر ئەو هاریكارییەی نێوانیان.
لە  دەبــن  ــەردەوام  ــ ب هاوبەشەكانیان  لــەگــەڵ  كـــردەوە،  جەختیشی 
ڕوبەڕوبونەوەی داعش تا پاككردنەوەی تەواوی سوریا و عێراق لەو 

ڕێكخراوە.

بێدەنگبوونی مۆسكۆ پەیامێكی سیاسییە
ستراتیژیی ڕوسیاو ئەمریكا بەرانبەر لەشكركێشی توركیا

sharpress.net
2018/01/25

شارپرێس: راپۆرتی شیكاری
وەرگێڕان: هاوكار ڕەفیق ڕەحمان

سوپای توركیا لەژێر ناوی )ئۆپراسیۆنی چڵە زەیتوون(، بەهاوكاری 
چەكدارانی ئۆپۆزسیۆنی سوریا و بەپاڵپشتی فڕۆكە و تۆپبارانی چڕی 
خۆرئاوای  عەفرینی  شاری  بۆسەر  پەلامارەكانیان  هێرش و  توركیا 

كوردستان دەستپێكردووە دەستیپێكردووە.
ناوەندی كانتۆنی عفرینە لەخۆرئاوای كوردستان، كە  شاری عفرین 
بەرگرییەكی  كە  یەپەگەوەیە،  گەل  پاراستنی  یەكینەكانی  بەدەست 
هیچ  هێرشبەرەكان  هــۆیــەشــەوە  ــەو  ب دەكـــەن،  لەكانتۆنەكە  توند 
شەرڤانانی  جەنگەشدا  لــەم  ــەكــردووە.  ن ئــەوتــۆیــان  پێشڕەوییەكی 
هەلوێستێكی  ئیستا  هەتا  ئەمریكاش  دەكەن  بەرگری  بەتەنیا  یەپەگە 
توركیا  لەگەڵ  بەڕێكەوتن  ڕوسیاش  دەرنەبڕیوە،  لەبەرژەوەندیان 
تەماشا  لــەدورەوە  هەر  نێوەدەوڵەتییەكانیش،  ڕێكخراوە  تۆمەتبارە، 
نێودەوڵەتی  ئاسایشی  ئەنجوومەنی  نەشكاندووە.  بیدەنگیان  دەكەن و 
نائاساییەكەیدا، كە لەسەر داوای فەڕەنسا سەبارەت بە  لە دانیشتنە 
لەشكركێشیەكەی توركیا بۆ سەر عفرین بەڕێوەچوو، بێ هەڵوێستی و 
بێدەنگی هەڵبژاردو تەنانەت بەیاننامەیەكی هاوبەشی بۆ ئیدانەكردنی 

دەرنەكرد.

ئەمریكا: عەفرین ناكەوێتە پڕۆسەكانی هاوپەیمانانەوە
گەل،  پاراستنی  یەكینەكانی  ئەمریكا،  هاوپەیمانەكەی  ئــەوەی  دوای 
بەسەر ڕەقەدا سەركەوت لە ئۆكتۆبەری پار ساڵدا، ئێستا لە گۆڕەپانی 
جەنگدا، بەتەنیا دژی لەشكركێشی توركیا بەرگری دەكەن، ئەمریكاش 
لەم بارەوە هەڵوێستێكی شەرمنانەی هەیە، نوسەر و ڕۆژنامەنوسی 
سەربەخۆ، )فلادیمیر ڤان ویلجنبرگ(، »پێیوایە هاوپەیمانی نێودەوڵەتی 
بۆ  توركیا  لەشكركێشییەكانی  و  هەڕەشە  ئەمریكا،  سەرۆكایەتی  بە 
پرسە  ئەم  لــەوەی  تێدەگات  باش  ئەمریكا  بــەڵام  دەبینێت،  عەفرین 
وتەبێژی  چوارچێوەیەدا  لەم  هەر  ئەمریكا«.  نەك  ڕوسیایە  كێشەی 
و  دایــەوە  پرسیارێكی  چەند  وەڵامــی  ناوچەكە،  لە  ئەمریكا  سوپای 
سەركردایەتی  بە  نێوەدەوڵەتی،  هاوپەیمانی  كە  خستەڕوو«  ئەوەی 
كوردەكانی  دژی  لە  توركیا  كە  هێرشانەی  لەو  نیگەرانە  ئەمریكا، 
عەفرین ئەنجامی دەدات، سەرباری ئەوەی پێی وایە«عەفرین ناكەوێت 
و  یارمەتینەدانە  پاساوی  هاوپەیمانانەوە«.)ئەمەش  پرۆسەكانی  ناو 

لەلایەكی دیكەشەوە شەرعیەت دەدات بە لەشكركێشی توركیا(.

عەفرین ڕەقە نییە 
تایبەتی ئەمریكا،  لە حوزەیرانی 2017دا، هاوپەیمانی نێودەوڵەتی بە 
كە  توركیا،  چاوەڕوانكراوی  ئۆپەراسیۆنی  دەربــارەی  بوو  نیگەران 
ویستی تێكشكاندنی ئۆپەراسیۆنی ڕەقەی هەبوو، ئەوەی لە هاوینی 
دەبوو،  شپرزە  تــەواو  ئــەوەی  سەرباری  هات،  كۆتایی  پــاردا  ساڵی 
لەسەر  تەركیز  هەبوایە  ئــەوەی  ویستی  كە  شتێك  هەر  دەربـــارەی 
ڕزگاری ڕەقە پەرت بكات )لەمەوە گرنگی ڕەقە بە نیسبەت ئەمریكاوە 
دەردەكەوێت(، لەم ماوەیەدا سوپای سوریایی دیموكرات، هەڕەشەی 
لە  بەرگریكردن  پێناو  لە  ڕەقە،  ئۆپەراسیۆنی  لە  دەكرد  كشانەوەی 
جەنگی  لە  تەنیا  نەكرد،  یەپەگەی  پشتگیری  ئەمریكا  بەڵام  عەفرین، 
لە  توێژەر  هیراس(،  )نیكۆلاس  دێـــرەزور.  لە  نەبێت  داعشدا  بە  دژ 
ویلایەتە  وایە«  پێی  واشنتۆن،  لە  ئەمریكا  نوێی  ئاسایشی  ناوەندی 

لە  ڕوسیایە  كیشەی  عەفرین  دادەنێت  وای  ئەمریكا  یەكگرتووەكانی 
ئێستادا، هەروەها سوپای ئەمریكا چووتە قۆناغێكی جیاوازەوە، ئەركی 
ئەو لە سوریا گرنگیدانە بە بنیاتنانی سەقامگیری لە ڕەقە، بە درێژایی 
عەفرین  ئەمریكا  تێڕوانینی  بە  بۆیە  هەر  ناوەند،  فوراتی  ناوچەی 
ــاوای  ڕۆژئ باكوری  لە  بــارگــرژی(  )سوككردنی  ناوچەی  دەكەوێتە 
سوریا،ئەمەش واتای ئەوەیە عەفرین كێشەی نێوان ڕوسیا و توركیا 
و ئیرانە، بە واتایەكی دیكە عەفرین لە سوریا پێشینەی ستراتیژییەتی 

ویلایەتە یەكگرتووەكانی ئەمریكا نیە، بە پێچەوانەی ڕەقەوە«.

بەرپرسیارییەتی عفرین لە ئەستۆی ڕوسیایە
ــە« ویلایەتە  ــد(، پێی وایـ ــەون ل )ئـــارۆد  بــەنــاوی  تــوێــژەرێــكــی دیــكــە 
یەكگرتووەكانی ئەمریكا هەرگیز لەگەڵ هێزە كوردییەكان لە عەفرین 
كاری نەكردووە، چونكە هەستی كردووە بە ڕووبەڕووبونەوەی نێوان 
هێزەكوردییەكان و سوپای ئازاد، ئەوانەی لەلایەن ئەمریكاوە پشتگیری 
دەكران، لە ناوچەی قەڵغانی فورات، كە ئەم ناوچەیەش لەژێر كۆنتڕۆڵی 
توركیادایە«. ئاماژەی بەوەشكردووە » كە ویلایەتە یەكگرتووەكانی 
ئەمریكا عەفرین بە بەرپرسیارێتی خۆی نازانێت،هەروەها بایەخێكی 
زۆر بەوە دەدەن، كە ڕوسیا بەرپرسیارێتی ئەم بارودۆخە لە عەفرین 
هەڵدەگرێت، ئەمریكا دەزانێت كە هاوپەیمانەكانی )هێزەكانی سوریای 
دیموكرات(  لەژێر هەڕەشەی لەشكركێشی توركیادان)هەروەك چۆن 
بینیمان ڕوویدا(، بەڵام ناتوانن لەم بارەیەوە هیچ شتێك بكەن، ئەمەش 
لەگەڵ  كێشە  ئــەوەنــدەی  ئەمریكا  چونكە  توركیانیە،  خاتری  لەبەر 

ئەردۆگان هەیە كە بەس بێت«.

گڵۆپی سەوز لەلایەن ئێران و ڕوسیاوە 
توركیا  ڕایگەیاندووە«  مۆسكۆ  لە  پەیەدە  نوێنەری  باتیف  فەرهاد 
بەلایەنی كەمەوە پێوستی تەنیا بە یەك لایەنە پشتگیری بكات، ئەمریكا 
بەس  جەنگ  دەسپێكردنی  بۆ  پشتگیرییەش  ئەم  ڕوسیا،  یان  بێت 

دەبێت، كەواتە مەحاڵە ڕۆڵی ئەمریكا لەم دۆسییەدا كەم بكرێتەوە« 
و  ڕوسیا  لایــەن  لە  ســەوز  گلۆپی  هەڵكردنی  لەكاتی  بەدڵناییەوە، 
ئێران و ڕژێمی ئەسەدەوە بۆ توركیا، بۆ هێرشكردنە سەر عەفرین، 
جەنگەكە زۆر گشتگیر و فراوان دەبێت و تەنیا لە سنوری عەفریندا 
ناوەستێت سەرباری ئەوەی تەمەنی ئەم جەنگەش كورت نابێت. لەم 
چوارچێوەیەدا تەیمور ئاخمیتوف، توێژەر لە كاروباری ناوچەكە، لە 
كە  ڕوونە  وایە«  پێی  ڕووســی،  نێودەوڵەتی  كاروباری  ئەنجومەنی 
ڕوسیا لەسەر ئەم ئۆپەراسیۆنە ڕازیبووە، لەهەمان كاتیشدا توركیاش 
ناتوانێت بەبێ ڕەزامەندی ڕوسیا بواری ئاسمانی سوریا بەكاربهێنێت، 
وەك ئەوەی لە ئۆگەستی 2016 و لە ئۆپەراسیۆنی قەڵغانی فوراتدا 
ئەنجامیدا، لەم باوەڕەدانیم ئەمە ڕووبدات چونكە ئەم پرۆسەیە دەبێت 
ئەم  كوردەكان  هەمانكاتدا  لە  ئاڵۆزییەكان،  و  گرژیی  زیاتربوونی 

ڕەزامەندییەی ڕوسیا بە نیشانەیەكی نەرێنی دادەنێن«. 

شاری باب و عفرین دوو چیرۆكی جیاواز
وایــە،  پێیان  توركیا  شــیــكــەرەوانــی  ــنــەی  زۆری چــوارچــێــوەیــەدا  ــەم  ل
ئۆپەراسیۆنی سەربازی دژ بە یەكینەكانی پاراستنی گەل لە عەفرین 
سوریادا  لە  ڕوسیا  سوپای  چونكە  نابێت،  ڕوسیا  ڕەزامەندی  بەبێ 
ئەمەشدا  لەگەڵ  بەڵام  هەیە،  وشكانی  و  ئاسمانی  گــەورەی  بونێكی 
پێشتر  جــیــاوازە،  عەفرین  ئێستای  سروشتی  بزانین  ئــەوە  پیوستە 
ڕوسیا و توركیا دەربارەی شاری باب ڕێكەوتن، ئەمەش ویستێكی 
هاتنی  كۆتایی  مەسەلەكە  چونكە  لەسەربوو،  هاوبەشی  نێودەوڵەتی 
بەڵام  بكات،  بۆردومانی  درا  توركیا  بە  ڕێگە  لەمەوە  بــووە،  داعش 
عەفرین چیرۆكیكی جیاوزتری هەیە. ڕۆژنامەیەكی ڕووسی بەناوی 
)تیمور ئەخماتوف( پیێ وایە، پۆلیس و سەربازی ڕوسی هەتا ئێستا 
لە عەفرین بوونی هەیە، بەڵام گواستراونەتەوە بۆ شوێنێكی دوور لە 
بۆردومانی  لە  پارێزراوبن  ئەوەی  بۆ  عەفرین،  سنورییەكانی  ناوچە 
ــەوەی ســوپــای ســوریــا ئــامــادەیــی تێدایە بۆ  ــاری ئـ تــوركــیــا. ســەرب

كۆنتڕۆڵكردنی عەفرین. ئەمەش واتای ئەوەیە ڕوسیا ڕێگەی بە توركیا 
داوە بۆ هێرشكردنە سەر عەفرین، بۆ ئەوەی فشار لە كوردەكان بكات 

شارەكە ڕادەستی حكومەتی ئەسەد بكەن. 

بێدەنگبوونی ڕوسیا پەیامێكی سیاسییە
بێدەنگبوونی ڕوسیاش دەربارەی ئۆپەراسیۆنی سەربازی توركیا بۆ 
عەفرین، هیچ نیە بێجگە لە گەیاندنی پەیامێك بۆ یەكینەكانی پاراستنی 
لەگەڵ  كــوردەكــان  كاركردنی  بە  كۆتاییهێنان  ئــامــاژەی  وەك  گــەل 
دەروازەكانە  كردنەوەی  دیكەشەوە  لایەكی  لە  سوریادا،  لە  ئەمریكا 
دەبێت  داگیركردنی  بە  تەنیا  ئەمەش  كە  ئەسەددا،  سوپای  بەڕووی 
لەلایەن توركیاوە.)تەل ڕەفعەت، باشترین هێڵی ئاسایشە بۆ دزەكردنی 
ئەردۆگان  وایە  پێیان  زۆرێك  بەڵام  عەفرین(.  بۆناو  ئەسەد  سوپای 
ئەوەی ڕادەستی  بۆ  بكات  لە كوردەكان  ئەوەی هەیە فشار  ویستی 
ئەسەد و ڕوسیایان بكات، زیاتر لەمەش ویستی ئەوەی هەیە ڕژێمی 
تایبەتی  بە  بكات،  سوریا  ناوچەكانی  سەرجەم  كۆنتڕۆلی  ئەسەد 
سنوری توركیا، چونكە دواتر لەم بارەوە كێشەی نابێت لەگەڵ ڕژێمی 
لە  ئەو  لای  ئەسەد  وەك  دراوسێیەكی  ڕەهەندەوە  زۆر  )لە  سوریا 

كورد باشترە(.

توركیاو ئێران. دوژمن و ئامانجی هاوبەش
بۆ عەفرین،  لە هێرشكردن  نیە  ئێران لاری  دیكەش  ئاراستەكەی  بە 
كە لە ئێستادا وەك هێزێكی كاریگەری سوریا دەردەكەوێت، هاوشێوەی 
ناكۆكە بە خواستەكانی كورد لە سوریا، ئەمەش واتای بوونی  توركیا 
ڕۆڵی  كەمكردنەوەی  بە  بەدڵنیاییەوە  كە  هاوبەش،  دوژمنی  و  ئامانج 
كوردەكان دەبێت لە سوریا، بەڵام لە ڕاستیدا ئەم هێرشە باجەكەی بۆ 
توركیا زۆر دەبێت، زیاتر لە تەنگژەی باب درێژە دەكیشێت، سەرباری 
سەرسنور.  بۆ  ئەسەد  ڕژێـی  بەهێنانەوەی  دەدات  ڕێگە  ئەمە  ئــەوەی 
)هەرچەندە توركیا، لە ژێر فشاری ئێران و ڕوسیا ڕەزامەندە بەم دۆخە(.

توركیا لە نێوان شكست و سەركەوتندا
خوازیاربوو  توركیا  )ستراتفۆر(  ناوەندی  راپۆرتێكی  گوێرەی  بە 
ئەمریكا دوای شكستپێهێنانی داعش لە ناوچە كوردییەكان بكشێتەوە 
لایەكی  لە  ڕابگرێت.  گەل  پاراستنی  یەكینەكانی  بۆ  یارمەتییەكانی  و 
ئۆپۆزیسیۆن  لەناو  خۆی  نفووزی  ئەوەبوو  ویستی  توركیا  دیكەوە 
وەكو كارتێكی فشار بەكاربهێنێت بۆ ئەوەی رووسیا گڵۆپی سەوزی 
بۆ  هەڵبكات، لەبارەی  هێرشی سەر ناوچە كوردییەكان. وەك دەبینین 
نەیتوانی  چونكە  شكستهێنا  یەكەمدا  لەئامانجی  هێنانەدی  لە  توركیا 
ئەمەش  ڕابگرێت،  كــوردەكــان  بۆ  یارمەتییەكانی  ئەمریكا  وابــكــات 
بە  بەرامبەر  سوریا  لە  لێكەوتەوە  توركیایی  زیاتری  هەڵگەڕانەوەی 
ئامریكا، بەڵام لە ئامانجی دووەمدا سەركەوتوو بوو، بەوەی كەوتە 
بەرەی ڕوسیا و ئێرانەوە بێ هیوایی خۆی بەرامبەر بە ئەمریكا بە 

ڕێكەوتنی ڕوسیا و ئێران قەرەبووكردووە.

 گەڕانەوەی ئەسەد بۆ عەفرین هێڵی سورە
هەرچەندە وادەردەكەوێت ڕوسیا ویستی ئەوەیە دەسەڵاتی ئەسەد بۆ 
عەفرین بگەڕێنێتەوە، لەڕێگەی لەشكركێشی توركیاوە، بەڵام پەیامی 
واشنتن بۆ ئەنقەرە ئەوەیە كە »داوایان لێدەكەین چەند دەكرێ ئەو 
هێرشە سنووردار بێت، بۆ ئەوەی دڵنیایی بدرێت كە ئۆپەراسیۆنەكە 
هیچ  دڵنابین  دەمانەوێ  سنووردارە.  و  دیاریكراو  كاتەوە  لــەڕووی 
عەفرین«.   بگەڕێتەوە  ئەسەد  دڕنــدەی  رژێمی  رێگەنەدات  لایەنێك 
ڕەتناكاتەوە،  توركیا  ئۆپراسیۆنی  ئەمریكا  ئەوەیە  واتــای  ئەمەش 
تەنانەت لە سنورێكی دیاریكراویشدا قبوڵیەتی، ئەوەی لای ئەمریكاش 
هێڵی سورە نەگەڕانەوەی سوپای ئەسەدە بۆ عەفرین، بەڵام پێدەچێت 
ئەم پرسە لای توركیا هێڵی سور نەبێت، ئەمەش بە دڵنیاییەوە لە گەڵ 

ڕوسیا ڕێكەوتنی لەبارەوە كراوە. 

ئایە پەراویزخستنی كوردەكان، بژاردەی داهاتووی ئەمریكایە؟ 
بەریتانی  ئیندپێندنتی  ڕۆژنــامــەی  لە  كۆكبێرن(،  )پاتریك  هەروەها 
پێی  ئەو  بۆ عەفرین،  توركیا كردووە  بۆ هێرشەكەی  هەڵسەنگاندنی 
وایە یەپەگە هێزێكی چەكداری كاریگەر و بەتوانایە، دەتوانێت گورزی 
كەمەرشكێن لە سوپای توركیا بدات، هەروەها لە وتارەكەیدا دەپرسێت  
ئایە ئەمریكا دوای شكستی داعش بەردەام دەبێت لە پشتیوانیكردنی 
یەپەگە؟ یان لە سوریا پاشەكشە دەكات و ئەو هێزە بەتەنیا جێدەهێڵێت؟ 

یەن هەر لە سوریادا دەمێنێت بەبێ یارمەتیدانی یەپەگە؟ 
ئەو  نوسیویەتی«  مۆنیتەر  ماڵپەڕی  بابەتە  ئــەم  دەربـــارەی  هــەر 
تێكنەچوونی  چۆنیەتی  دەبێتەوە،  ــەڕووی  ڕووب مۆسكۆ  ئاستەنگەی 
ڕژێمەكەی  و  گەل  پاراستنی  یەكینەكانی  لەگەڵ  پەیوەندییەكانیەتی 
زەمینی  لەسەر  توركیا  بوونی  بە  ناڕازین  هەردووكیان  كە  ئەسەد، 
سوریا. هەر بە پێی هەڵسەنگاندنەكانی ئەم ماڵپەڕە، توركیا هەتا ئیستا 
دوای  بەڵام  قبوڵكردووە،  ئەمریكای  و  كورد  یەكینەكانی  هاوبەشی 
پڕچەككردنی چەندبارە و هەوڵی دروستكردنی سوپایەكی ڕێكخراوی 
بەرێتەسە،  بەڵێنەكانی  توركیا  كرد  وای  پەیەدە،  بۆ  30هەزار كەسی 
ئەم  یان  دەكــات،  كوردەكان  پشتگیری  ئەمریكا  ئایە  ئەوەیە  پرسیار 
ڕێگە  ئەمریكا  پێدەچێت  بوو،  داعش  هاتنی  كۆتایی  هەتا  پشتگیرییە 
ببنە خاوەنی كیانێكی شەرعی،  نەدات یان ویستی نەبێت كوردەكان 
دواییەی  ئــەم  لیدوانەكانی  چونكە  شێوەكان،  لە  شێوەیەك  بەهەر 
سەركردە باڵاكانی ئەمریكا ئاماژەیە بۆ ئەوەی ئەمریكا پێداچوونەوە 

بە بژاردەكانی دەكات لە سوریا و بەتایبەتیش لەگەڵ كوردەكان.

بەرپرسی راگەیاندنی هێزەكانی سوریای دیموكرات: ئەوەی لەعەفرین رودەدات 
بەرگریكردنە لەئامەد، هەولێر، سلێمانی و مەهاباد

دیموكرات  سوریای  هێزەكانی  راگەیاندنی  بەرپرسی  بالی،  مستەفا 
“هەسەدە” ئاماژە بەوە دەكات كە پاش شانزە رۆژ بەسەر هێرشی  
سوپای  توركیادا بۆ سەر عەفرین، بۆ دۆست و دوژمن ئاشكرابو كە 

بەهۆی خۆڕاگری و بەرگری قارەمانانەی شەرڤانانەوە سەركەوتن بۆ 
گەلی عەفرین بوە، ئەو دەڵێت “ئەوەی لەعەفرین رودەدات بەرگریكردنە 

لە ئامەد، هەولێر، سلێمانی و مەهاباد”.
 45“ رایگەیاندوە  بەئاوێنەدا  تایبەت  لەچاوپێكەوتنێكی   بالی   مستەفا 
عەفرین  ســەر  بۆ  هێرشەدا  لــەم  چەكدار  چەتەی  ســەربــازو  هــەزار 
گوند  هەزار  نزیكەی  دەوروبــەری  “لەعەفرین و  وتی   ئەو  بەشدارن”، 
گوند   16 كۆنترۆڵكردنی  باسی  رۆژ   16 دوای  توركیا  كەچی  هەیە، 
دەكات، بەمەرجێك ئەو گوندانەی باسیان دەكات كەوتونەتە ناوچەی 

قەدەغەكراوەوە لەسەر سنوری توركیا”.
وتیشی  “توركیا دەیەوێت شكستی خۆی لە شەنگال و كۆبانێ  و لەتەواوی 
رۆژئاوا لە عەفرین قەرەبو بكاتەوە. خۆی وەك سەركەوتو لەكەركوك 
ئەردۆغان  بكات.  كار  هەمان  لەعەفرینیش  دەیەوێت  بۆیە  دەبینێت، 
دەیەوێت ئەو كۆمەڵكوژیەی لەشەنگال رویدا لە عەفرین دوبارە ببێتەوە. 
ئەوان تەرمی شەرڤانێكیان كەوتە دەست ئاوا سوكایەتیان پێكرد، ئەی 
ئەگەر ژن و كچی كورد بەزیندویی بكەوێتە دەستیان چی دەكەن؟ بۆیە 
بۆ ئەوەی جارێكی دی مێژوی شەنگال بەسەر ژنان و كچانی عەفرین 
دوبارە نەبێتەوە، بەهەمو توانامان بەرگری لەعەفرین و گەلی عەفرین 
دەكەین ، عەفرین  دەكەین بەسیمبولی سەركەوتنی تەواوی گەلی كورد. 
ئەوەی لەعەفرین رودەدات بەرگریكردنە لەئامەد، هەولێر، سلێمانی و 

مەهاباد“.

بەسەرپەرشتی توركیا كۆبوونەوەیەك دژی كورد بەڕێوەچوو
بەڕێوەچوو  كــورد  دژی  كۆبوونەوەیك  توركیا  سەرپەرشتی  بە 
ــاژە بـــەوە دەكـــەن »بــەرپــرســێــكــی بـــاڵای گروپە  ــام زانــیــاریــەكــان ئ
لەدوو كۆمەڵكوژی گەلی كورددا هەیە،  تیرۆریستیەكانی كە دەستی 
پەلاماری  كــردوە  پێشنیازی  كــردوەو  كۆبونەوەیەی  ئەو  بەشداریی 

كورد بدرێت«.
ــەوە،  ــكــردۆت ــەدە بــڵاوی ــەی ــە پ ــوز«ی نــزیــك ل ــی ئــاژانــســی »هــــاوار ن

»لــەنــاوچــەیــەكــی نــزیــك جــەرابــلــوس لــەنــێــوان تــوركــیــاو ڕۆژئـــاوای 
كوردستان، كۆبونەوەیەكی مەترسیدار لەدژی ڕۆژئاوای كوردستان 
تیرۆریستیەكانیش  و  توندڕە  گروپە  تــەواوی  تیایدا  و  بەڕێوەچوە 
سەرپەرشتیی  توركیاوە  لەلایەن  كۆبونەوەكەش  و  بەشداریانكردوە 

كراوەو ئاڵای توركیاش لەكۆبونەوەكەدا هەڵواسراوە.
داگیركردنی  پیلانی  كۆبونەوەیەدا  »لەو  ئاشكرایدەكات  ئاژانسەكە 
گروپە چەكدارییە  ئەو  داڕێژراوە و سەرجەم  ڕۆژئاوای كوردستان 
و  دەكات  توركیا سەرپەرشتیان  بەشداریانكردوە،  كە  توندڕەوانەش 
لەكۆبونەوەكەدا باسیان لەوەكردوە، چۆن و بەچ ڕێگەیەك دیموكراتی 
ڕۆژئاوای كوردستان تێكبدەن و پەلاماری شەڕڤانانی یەپەگە بدەن«.
توركیا  بەسەرپەرشتی  كە  كۆبونەوەیەدا  لەو  دراوە  بەوەش  ئاماژە 
تیرۆریستی و  بــاڵای گــروپــە  ــردەی  ــان ســەرك ــەدەی ب بــەڕێــوەچــوە، 
توندڕەوەكان بەشدارییكردوە، لەناو ئەوانەشدا )عەبدولجەبار عگێلی( 
)تل  كۆمەڵكوژی  هــەردوو  سەرپەرشتی  بۆخۆی  كە  بەشداریكردوە 

ئە ران و تل هاسل(ی لەڕۆژئاوای كوردستان كردوە.

بەهۆی ناڕازیی بوونی توركیا لە بەشداربوونی پەیەدە، كۆنگرەی گەلانی سوریا 
دواخرا

ماڵپەڕی حوریەت دەیلی نیوزی توركی بڵاویكردەوە، كۆنگرەی گەلانی 
نارازیبوونی  بە هۆی  بەڕێوەبچێت،  لە روسیا  بوو  بریار  سوریا كە 

توركیا لە بەشداری پێكردنی پەیەدە، دواخرا.
ئیبراهیم كاڵن، وتەبێژی سەرۆكایەتی كۆماری توركیا رایگەیاند، بە هۆی 
ئەوەی توركیا ناڕازی بووە لە بەشداریپێكردنی پەیەدە لە كۆنگرەی 
توركیاوە  بەرپرسانی  بە  پەیوەندی  كرملین  گەلانی سوریا، كۆشكی 
دواخستووە.  تر  كاتێكی  بۆ  كۆنگرەكەی  بەڕێوەچوونی  ــردووەو  ك
وتەبێژی سەرۆكایەتی كۆماری توركیا ئەوەشی راگەیاندووە، روسیا 
بەڵێنی بە بەرپرسانی توركیا داوە كە پەیەدە بانگهێشتی ئەو كۆنگرەیە 

نەكات.

گەلانی  كۆنگرەی  دواخستنی  بارەی  لە  كاڵن  ئیبراهیم  لێدوانەی  ئەو 
بۆ  و  روسیا  بانگهێشتی  لە سەر  بوو  بڕیار  كە  لەكاتێكدایە،  سوریا 
چارەسەری قەیران و ئاڵۆزییەكانی سوریا ئەو كۆنگرەیە بە بەشداری 
دەرەوەی  ــری  وەزی لاڤــرۆڤ،  سێرگی  پێشتر  بەرێوەبچێت.  پەیەدە 
ئەو  بانگهێشتی  سوریا  لایەنەكانی  و  هێز  تەواوی  رایگەیاند  روسیا 
و  قەیران  چــارەســەری  بۆ  بەهێزیان  پلانێكی  و  ــراون  ك كۆنگرەیە 

كێشەكانی سوریا هەیە.

پارەیەكی زۆر لەدژی كورد خەرجدەكرێت..
لــەڕۆژئــاوای  كــورد  شەڕڤانانی  بۆ  ئەمریكا  هاوكاریەكانی  لــەدژی   
پێكهێناوەو  نوێیان  هاوپەیمانێتیەكی  قەتەر  توركیاو  كوردستان، 
كوردستان  دیمۆگرافیای  گۆڕینی  بۆ  دۆلار  ملیارێك  چارەكە  قەتەر 
لەوەی  ڕێگربن  دەیانەوێت  وڵاتە  دوو  ئەو  هاوكات  تەرخاندەكات، 
كانتۆنەكانی ڕۆژئاوای كوردستان بەیەك بگەنەوە، وەكو چۆن ئێستا 

كورد هەوڵی بۆ دەدات.
چاودێری  و  ڕۆژنامەنوس  حەمید  نیاز  زانیاریانەی  ئەو  بەگوێرەی 
شەهبا،  لەناوچەی  ئێستا  لەوەدەكات،  باس  بڵاویكردۆتەوە  سیاسیی 
توركیا بەهاوكاریی مادی قەتەر، دەستیداوەتە گەورەترین ئۆپەراسیۆنی 
لە 70  زیاتر  لەو ڕوەشــەوە  ناوچەی شەهباو  دیمۆگرافیای  گۆڕینی 
خەڵكەكەشی  وێرانكردوەو  هەفتەدا  یەك  لەماوەی  كوردانی  گوندی 
ئەو  ئاشكراكراون،  زانیاریانەی  ئــەو  بەگوێرەی  دەربــەدەركــردوە. 
ڕێكەوتنە لەنێوان ئەحرارشام و بەرەی نوسرە )كە نوێنەری توركیان( 
لەگەڵ ئێرانییەكان و حزبوڵڵا بوەو گەیشتونەتە ڕێكەوتن لەسەرئەوەی، 
دانیشتوانی )كەفریاو فۆعە( كە شیعەن بگوازرێنەوە بۆ ناوچەكانی ژێر 
دەسەڵاتی بەشار ئەسەدو دانیشتوانی )مەزایەو زەبەدانی(ش لەنزیك 
و  كوردیەكان  ناوچە  بۆ  شەهبا  ناوچەی  بگوازرێنەوە  دیمەشقەوە 

گۆڕینی دیمۆگرافیاكەی.
ــێــچــوی ئـــەو ئــاڵــوگــۆڕەو  ــەم ت ــەرجـ ــراوە، سـ ــراكـ ــكـ ــاشـ ئـــــەوەش ئـ

بەتەعریبكردنەكەی شەهباشەوە، قەتەر بودجەی بۆ تەرخانكردوە كە 
دەگاتە 230 ملیۆن دۆلار.

لەلایەكی تریشەوە ڕۆژنامەی یەنی شەفەقی سەر بەڕەجەب ئەردۆغان 
چەند ڕۆژێك پێش ئێستا باسی لەو ڕێكەوتنە كردوەو نوسیویەتی، ))ئەم 
ڕێكەوتنە بۆ تێكدانی پلانی كوردە بۆ گەیاندنی كانتۆنەكان بەیەكترو 
هاوكاریی  چیتر  ئــەوەی  بۆ  ئەمریكایە  پلانی  تێكدانی  بۆ  هەروەها 
بەیەكتر((.  بگەیەنێتەوە  بۆ  كانتۆنەكانیان  هەوڵنەدات  و  نەكات  كورد 
ڕەققەو  ئازادكردنی  »پاش  ئاشكراكردوە،  ئەوەشی  ڕۆژنامەنوسەكە 
زانیاریش  هەندێ  دێت،  شەهبا  ناوچەی  نــۆرەی  ئەوكات  ــرەزور،  دێ
كانتۆنەكان  گەیاندنی  بۆ  دەكەن  ئەمریكیی  ڕوسی  لەڕێكەوتنی  باس 
بەیەكتر، لەبەرامبەر بەشداریكردنی هێزەكانی سوریای دیموكرات بۆ 

ئازادكردنی ئیدلب تا سەر دەریا«.
بــواری  بخرێتە  پلانە  ئــەو  »ئەگەر  ــوە،  واب بۆچونی  ڕوەشـــەوە  لــەو 
جێبەجێكردنەوە، ئەوا پیلانەكانی دژی كورد فەشەل پێدێت بۆ گۆڕینی 

دیموگرافیای سروشتی ناوچەكە«.

پەیەدە: بێدەنگبوون، واتە بەشداربوون لە كۆمەڵكوژییەكانی توركیا
پەیەدە ڕایگەیاند، هەموو ئەو هێزانەی لە بەرانبەر كۆمەڵكوژییەكانی 

سوپای توركیای داگیركەر بێدەنگن، هاریكاری كۆمەڵكوژییەكانن.
 ،2018 Feb ،پێنجشەممە 

دەربارەی  پەیەدە   - دێمۆكراتی  یەكێتیی  پارتیی  گشتیی  ئەنجومەنی 
هێرشەكانی سوپای توركیا و چەتەكانیان لەسەر عەفرین، كۆنفڕانسێكی 

ڕۆژنامەوانی لە بەردەم ناوەندی پارتییەكە لە قامیشلۆ ساز كرد. 
جوان  لایــەن  لە  ڕاگەیەندراوێك  ڕۆژنامەوانییەكەدا،  كۆنفڕانسە  لە 
مستەفا، وتەبێژی پەیەدە خوێندرایەوە. لە ڕاگەیەندراوەكەدا هاتووە؛ 
نزیكەی 2 هەفتەیە »بەرخۆدانی سەردەم« لە عەفرین بەردەوامە. ئەم 
بەرخۆدانەی كە لەگەڵ بەرخۆدانی شەڕڤانانی یەپەگە و یەپەژە بووە 

بە یەك و بە تەنها لە بەرانبەر دڕندایەتی وەستاوەتەوە.

لە  توركیا  سوپای  كۆمەڵكوژییانەی  لەو  كــراوە،  ئــەوەش  بۆ  ئاماژە 
ئەلقاعیدە، جەبهەت ئەلنووسرە  تەك 25 هەزار چەتە و تێرۆریستی 
دەدرێــن، هەموو جۆرە  ئەنجام  لە دژی هاوڵاتیانی سیڤیل  داعش  و 
وەك  قەدەغەكراوی  چەكی  و  بەكاردێت  سەربازی  تەكنەلۆژیایەكی 

ناپاڵم و »بۆمبی گۆشی«-ش بەكارهێنراون.
»داگیركەر لە هێرشەكانی خۆیدا، مزگەوت، كەنیسە، نەخۆشخانە، فێرگە 
و بیناكانی هەرێمەكە  دەكاتە ئامانج. هەتا ئێستا بە سەدان هاوڵاتیی 
سیڤیل شەهید و برینداربوون كە زۆرینەیان ژن و منداڵن. زۆرینەی 
عەفرین  ئــاوارەی  سووریا  جیاجیاكانی  ناوچە  لە  پێشتر  قوربانیان 
بترسێنێت و  توركیا دەیەوێت هاوڵاتیانیی سیڤیل  بووبوون. سوپای 
هەموو شێوازەكانی ئاساییشی عەفرین تێكبدات. هەروەها ئامانجیانە 
توركیایە، سەرلەنوێ  ڕژێمی  دووەمی  ڕووی  كە  داعش  ڕێكخستنی 
لە  دیمۆگرافی  گۆڕانكارییەكی  ئەوان  دەستی  بە  و  بكەنەوە  زیندوو 

هەرێمەكە بەدی بێنن.«

سوپای توركیا و داعش یەكن
و  توركیا  ڕژێمی  كــراوە،  ئەوە  بۆ  ئاماژە  ڕاگەیەندراوەكەدا  لە  هەر 
داعش بە هەمان زیهنیەت ڕەفتار دەكەن و هەمان ڕێبازیش بەكاردێنن. 
چەتەكانی داعش زۆر دەڤەری شوێنەواری مێژوویی وەك پالمیرایان 
قەڵای  هــۆری،  قــەڵای  داگیركەریش  توركیای  سوپای  هەڵوەشاند، 
زیانێكی  كە  ئامانج  دەكاتە  دێرین  ئەندارێی  پەرستگەی  و  سامانێ 
زۆریان بەو شوێنەوارە مێژووییانە گەیاند. داعش و توركیا هەمان 

ڕێبازەكانی نیرۆن و هیتلەر بەكاردێنن.
بێدەنگبوون، واتە بەشداربوون لە كۆمەڵكوژییەكانی توركیا

لە  سەردەم  بەرخۆدانی  كردنی  ستاییش  وێڕای  پەیەدە  ئەنجومەنی 
عەفرین، ڕەخنەی لە بێدەنگی كۆمەڵگەی نێونەتەوەیی گرت و ڕایگەیاند، 
بێدەنگی كۆمەڵگەی نێونەتەوەیی لە بەرانبەر دڕندەیی سوپای توركیا 

و تێرۆریستەكانی بە تووندی ئیدانە دەكەین. 

»ئەگەر كۆمەڵگەی نێونەتەوەیی بەردەوام بێ لە بێدەنگی، بەو مانایە 
دێت كە بەشدارن لە كۆمەڵكوژییەكاندا. ئەگەر ئەو بێدەنگییە نەبوایە، 
قەت دەوڵەتی توركیا نەیدەتوانی بەها نێونەتەوەییەكان پێشێل بكات.«
لە درێژەی ڕاگەیەندراوەكەی پەیەدەدا، داوا لە هەموو هێز و لایەنە 
كوردستانییەكان، هێزە دێمۆكراتیخوازەكانی سووریا و جیهان كراوە 
دۆسیەی  عەفرین،  دۆسیەی  لەبەرئەوەی  بكەن،  عەفرین  هاریكاریی 
كــوردی،  دۆسیەیەكی  تایبەتی  بە  و  سووریایە  پێكهاتەكانی  گشت 

نیشتیمانیی دێمۆكراتیی سووریایە.
بە  گــرێــدراوە  دێمۆكراتیانە  چــارەســەریــی  پـــڕۆژەی  »لــەبــەرئــەوەی 
و  توركیا  فاشیستی  ڕژێمی  ئەوە  زێدە  هەرە  دێمۆكراتی،  فێدڕاڵیی 
گۆڕین  كاتی  ئیدی  دەترسێنێت.  دەسەڵاتدارەكان  سیستەمە  گشت 
هاتووە و پێویستە هەموو پێكهاتەكان ئازادیی خۆیان بەدەست بێنن.«
عەفرین،  بەرخۆدانی  »بەشی  ڕایگەیاندووە؛  پەیەدە  كۆتاییدا،  لە 

سەركەوتنە«

توركیا: یەپەگە دەیەوێت ناوچەكە داگیربكات
 Kurdistan24 

توركیا یەكینەكانی پاراستنی گەل تۆمەتبار دەكات و بە هەوڵدان بۆ 
داگیركردنی ناوچەكە ناویان دەبات.

پێنج شەممە 2017/11/16، مەولوود چاوشئۆغڵو، وەزیری دەرەوەی 
لە شاری رەقەی سووریا  پێشڤەچوونانەی  رایگەیاند: »ئەو  توركیا، 
كار  »یەپەگە«  گەل  پاراستنی  یەكینەكانی  دەریدەخەن،  ــداوە،  رووی
چەكدارە  لەگەڵ  شەڕكردن  نەك  دەكــات،  ناوچەكە  داگیركردنی  بۆ 

تیرۆریستەكانی داعش«.
توركیا بەردەوام نیگەران بووە لەو هاوكاریی و كۆمەكەی ویلایەتە 
سووریای  هێزەكانی  و  یەپەگە  پێشكەشی  ئەمریكا  یەكگرتووەكانی 
هۆكارەكانی  لە  یەكێك  داعش،  دژی  جەنگی  لە  كــردووە  دیموكراتی 
پرسە  ئەو  بۆ  واشنتن  و  ئەنقەرە  نێوان  پەیوەندییەكانی  خراپبوونی 

پارتی  هێزەكانی  لە  بەشێك  بە  یەپەگە  توركیا  چونكە  دەگەڕێتەوە. 
كرێكارانی كوردستان »پەكەكە« دەزانێت.

بــاری  ــر  ژێ نــەچــووەتــە  ئەمریكا،  یەكگرتووەكانی  ویــلایــەتــە  بــەڵام 
داخوازییەكانی توركیا و بەردەوامە لە كۆمەكی سەربازی یەپەگە و 
هەسەدە و ئەو هەنگاوانەش نیگەرانی زیاتری توركیای لێكەوتووەتەوە، 

كە بەردەوام داوا دەكات واشنتن هاوكارییەكانی رابگرێت.

توركیا: یەپەگە داهاتووی سووریا دەخاتە مەترسییەوە
 2016-09-29

بەوەی  نێودەوڵەتی  هاوپەیمانانی  هێزی  دەداتــە  هۆشداری  توركیا 
شــەڕی  بــەشــداری  »یــەپــەگــە«  گــەل  پاراستنی  یەكینەكانی  ئــەگــەر 
كۆنتڕۆڵكردنەوەی شاری رەقە بكات ئەوا داهاتووی سووریا دەخاتە 

مەترسییەوە.
مەولود چاوشئۆغلو، وەزیری دەرەوەی توركیا لەمیانەی ئەنجامدانی 
بەریتانیا،  دەرەوەی  ــری  وەزی لەگەڵ  رۆژنامەوانیدا  كۆنگرەیەكی 
ماونەتەوە،  منبج  لە  یەپەگە  شەڕڤانانی  لە  بەشێك  هێشتا  رایگەیاند 
سەرەڕای ئەوەی بۆ چەندین جارە ئەنقەرە داوای لێكردوون كە بۆ 
رۆژئاوای فوڕات بكشێنەوە و ئەمریكاش بەڵێنی بە توركای داوە كە 

یەپەگە لەو ناوچەیە دەكشێنەوە.
نێوان  هەمەهەنگی  لە  رەخنە  توركیا  دەرەوەی  وەزیــری  هەروەها 
واشتنن و یەپەگە دەگرێت و دەڵێ ئەمریكا چیدیكە ناتوانێت كۆنتڕۆڵی 

یەپەگە بكات.

توركیا: بە ڕوسیامان وتوە نابێت پەیەدە بەشداریی گفتوگۆكانی ئاشتی بكات
ڕایدەگەیەنێت:  توركیا  دەرەوەی  ــری  وەزی ئۆغلۆ،  چــاوش  مەولود 
ــجــامــدەری هــێــرشــەكــەی ســـەر یــانــە شــەوانــەكــەی  ــەن نــاســنــامــەی ئ
دەڵێت:  سوریاشەوە  دۆخی  لەبارەی  كــردوە،  دیــاری  ئەستەنبوڵیان 
گفتوگۆكانی  بەشداریی  پەیەدە  نابێت  كە  كردوە  ئاگادار  ڕوسیایان 

ئاشتی بكات لە ئەستانە...
وەزیری دەرەوەی توركیا، لە كۆبوونەوەیەكیدا لەگەڵ ستافی ئاژانسی 
ئەنادۆڵ، ئاماژەی بەوەكرد: دەزگا ئەمنییەكانی وڵاتەكەی ، توانیویانە 
ناسنامەی هێرشبەری سەر یانە شەوانەكەی ئەستەنبوڵ دیاری بكەن، 

بەڵام هیچ زانیارییەكی دیكەی لەوبارەیەوە ئاشكرا نەكرد.
لەبارەی دۆخی سوریا و گفتوگۆكانی ئاشتی دەربارەی  ئەو وڵاتەوە، 
لەلایەن  ئاگربەستەكە  پێشێلكارییەكانی  ئەگەر  وتی:  ئۆغلۆ  چاوش 
لەوانەیە  ئەوا  ڕانەگیرێن،  حزبوڵاوە  چەكدارانی  و  سوریا  حكومەتی 

گفتوگۆكانی ئەستانە كێشەیان تێ بكەوێت.
لەوەی  ئاگاداركردوەتەوە  ڕوسیایان  ئــەوان  كرد:  بــەوەش  ئاماژەی 
ئەستانەی  لە  بكات  ئاشتی  گفتوگۆكانی  بەشداریی  پەیەدە  نابێت  كە 

كازاخستان و لایەنی ڕوسیاش، تێگەیشتنیان بۆ ئەو بابەتە هەبووە.
2017/1/4

توركیا داوا دەكات هێزە كوردییەكان بكشێنەوە بۆ رۆژهەڵاتی روباری فورات
ئەردۆگان داوا دەكات هێزی ئەمریكی-توركی لەرۆژئاوای كوردستان 

جێگیر بكرێت
میدیاكانی توركیا رایدەگەیەنن كۆبونەوەی ریكس تیلەرسن، وەزیری 
بوە،  سەركەوتو  ئەردۆگان  تەیب  رەجەب  لەگەڵ  ئەمریكا  دەرەوەی 
ئەمریكی-توركی  هێزی  ــات  دەك داوا  ئــەردۆگــان  ئاشكراشیدەكەن 
كۆبونەوەكەی  هەرچەندە  بكرێت.  جێگیر  كوردستان  لــەرۆژئــاوای 
رەجەب تەیب ئەردۆگان و ریكس تیلەرسن، دور لەچاوی كامێراكان 
بوە، بەڵام میدیاكانی توركیا ئاماژە بەوە دەكەن ئەنجامەكەی ئەرێنی 
بوە، ئاشكراشی دەكەن توركیا پێشنیازی جێگیركردنی هێزی هاوبەشی 

ئەمریكی- توركی لەرۆژئاوای كوردستان بۆ ئەمریكا كردوە.
هەروەها توركیا داوای كردوە هەمو هێزە كوردییەكان بكشێنەوە بۆ 
توركیا و  هاوبەشی  لەشوێنیان سوپای  فورات و  روباری  رۆژهەڵاتی 
ئەمریكا ناوچەكە و رۆژئاوای فورات بپارێزێت، ئاماژە بەوەش دەكرێت 

تاووتوێكردنی  خەریكی  ئەمریكا  یەكگرتوەكانی  ویلایەتە  لەئێستادا 
داهــاتــوش  رۆژی  چەند  روداوەكـــانـــی  ئەمریكایە و  پێشنیازەكەی 

دەرخەری ئەنجامی كۆبونەوەكە دەبێت.

توركیا واز لە دوژمنایەتی گەلی كورد ناهێنێت
توركیا هۆشداری دەداتە وڵاتانی ناتۆ و دەڵێت پێدانی چەك بە پەكەكەو 

یەپەگە »هەڵەیەكی گەورەیە«. 
ئەستەنبوڵ  لەشاری  كە  ناتۆ  پەرلەمانی  لەكۆبوونەوەی  لەوتارێكدا 
بەڕێوەچوو، مەولود چاوش ئۆغڵو وەزیری دەرەوەی توركیا رەخنەی 
لە  پەكەكە  ئەوەدەدرێت  رایگەیاند«هەوڵی  گرت،  ئەوروپا  لەوڵاتانی 

لیستی تیرۆر دەربهێنرێت«.
داعش  شەڕی  كە  ئەوەی  لەژێرناوی  وتیشی«ئەمڕۆ  ئۆغڵو  چاوش 
پەكەكە  یەپەگەو  ــو  وەك رێكخراوەكانی  بــۆ  چــەك  پێدانی  دەكـــەن 
رێكخراوێكی  هەموو  شــەڕی  ئێمە  پێویستە  گــەورەیــە و  هەڵەیەكی 
لەم  ستراتیژی  هەڵەی  دۆستەكانمان  نامانەوێت  بكەین و  تیرۆریست 

شێوەیە بكەن«.
وەزیری دەرەوەی توركیا تەئكیدی كردەوە، داعش بە هێرشی ئاسمانی لەناو 
ناچێت، »ئێمە ئەوەمان پیشاندا كە چۆن داعش بە ئۆپەراسیۆنی زەمینی لەناو 

دەچێت و هەزارو 700 كیلۆمەترمان لەداعش پاككردەوە لەناو سوریا«.
سوپای توركیا سنوری خاكی سوریای بەزاندو بۆ پشتیوانی لەهێزەكانی 
داعش و  رێكخراوی  دژی  ئۆپەراسیۆنكرد  بە  دەستی  ئازاد  سوریای 
لەئێستاشدا  پاككردۆتەوەو  رێكخراوە  لەو  ناوچەیەكی  چەند  تائێستا 

نزیكی شاری باب بووەتەوە.
حەلەب،  باكوری  دەكەوێتە  كە  باب  شــاری  ئۆپەراسیۆنی  لەبارەی 
فیكری ئیشیك وەزیری بەرگری توركیا لەكۆنگرەیەكی رۆژنامەوانیدا 
هەریەك  توركیاو  نێوان  لە  بیروبۆچوونی جیاواز  كێشەو  رایگەیاند، 
لەروسیاو ئەمریكا هەیە لەبارەی باب و دەیانەوێت بە رێگای گفتوگۆ 

ئەو كێشانە چارەسەر بكەن.

بە  نــێــودەوڵــەتــی  هاوپەیمانی  جەنگیەكانی  فــڕۆكــە  وتــی«  ئیشیك 
هەواڵگری،  لەبواری  راگرتووە  هاوكارییان  ئەمریكا  سەرۆكایەتی 
رژێمی  هێزەكانی  لــەلایــەك و  پەیەدە  بە  ســەر  هێزەكانی  هــەروەهــا 

سوریاش لەلایەكی دیكە بەرەوە شاری باب دەجوڵێن«.
سوپای توركیاو سوپای سوریای ئازاد لەچوارچێوەی قەڵغانی فوراتدا 

2 كیلۆمەتر لە ناوەندی شاری باب-ەوە دوورن.
مۆڵگەی   88 كە  بڵاویكردەوە  لەراگەیەندراوێكدا  توركیا  سوپای  هاوكات 
ئۆپەراسیۆنی  لەچوارچێوەی  یەپەگەیان  پــەیــەدەو  مۆڵگەی   6 داعــش و 
 8 یەپەگەو  ئەندامی   12 »لەئەنجامدا  بۆردومانكردووە،  فورات  قەڵغانی 
ئەندامی داعش كوژراون و دوو ئەندامی سوپای سوریای ئازاد لە شەڕ و 
پێكداداندا كوژراون و دوو تانك بە موشەكی داعش زیانیان بەركەوتووە«.

تانك و  لــە  كــە  زۆر  هێزێكی  توركیا  ســوپــای  لەكاتێكدایە  ئـــەوەش 
زرێپۆش پێكهاتوون لەناوچەی ئیسلاحیەی سەر بە پارێزگای عەنتاب، 
باب  بەرەو سنوری سوریا جوڵاندوەو هەندێكیشیانی بەرەو شاری 

گواستووەتەوە.
http://www.xendan.org

هەموو ئەم چەواشەكاریانەی توركیا لەكاتێكدایە، كە تەواوی بەڵگەكان 
رێكخراوی  سەرەكی  دامەزرێنەرێكی  هاوكارو  توركیا  لەبەردەست 
تیرۆریستی داعشەو هەر روسیا خۆی چەندین بەڵگەی رون و ئاشكرای 

لەم بارەیەوە بڵاوكردەوە كە توركیاو داعش نەیاری یەكتر نین؟. 

توركیا: ئەگەر پەیەدە بەشداری ئۆپراسیۆنی منبج و ڕەقە نەكات ئەوا 
هێزەكانی ئێمە بەشداری دەكەن

توركیا نیگەرانە لەبەشداریكردنی یەپەگە لە ئۆپراسیۆنی منبج و ڕەقە 
و وتەبێژی حكومەتی توركیا ڕایگەیاند، ئەگەر یەپەگە بەشداری نەكات 

ئەوا ئەوان بەشێوەیەكی كاریگەر بەشداری دەكەن.
جێگری سەرۆك  كورتوڵموش،  نومان   2017 ئــازاری  20ی  ڕۆژی   

وەزیران و وتەبێژی حكومەتی توركیا دوای كۆبوونەوەی ئەنجوومەنی 
بڕیارێكی  هیچ  ڕوســیــا  و  ئەمریكا  »ئێستا  راشیگەیاند  وەزیـــران 
دیاریكراویان لەبارەی ئۆپەراسیۆنەكانی رەقە و منبج نییە و بژاردەی 

جیاواز لەبەردەم هەردوو وڵاتدا هەیە«.
كورتوڵموش باسی ئۆپەراسیۆنی رەقە و منبجی كرد و وتی »ئەگەر 
پەیەدە بەشداری نەكات ئەوا توركیا ئامادەیە بە شێوەیەكی كاریگەر 
بەشداری لە پاككردنەوەی ناوچەكە لە رێكخراوی تیرۆریستی داعش 
ئەمریكییەكان  بە  هەمیش  و  بە رووسییەكان  هەم  ئەمەشمان  بكات، 

گوتووە«.
ئەوەش لەكاتێكدایە سیپان حەمۆ، فەرماندە لە یەكینەكانی پاراستنی 
یەكگرتووەكانی  ویلایەتە  كە  ئەوهێرشەی  ئاشكرایكرد،  یەپەگە  گەل 
لە  ڕەقە،  لە شاری  داعش  بۆ دەركردنی  دەكات  پشتیوانی  ئەمەریكا 
سەرەتای مانگی نیسانی داهاتوودا دەستپێدەكات، ئاماژەی بەوەشكرد 
بەشداری  ئەوانیش  هێزەكانی  توركیا  ناڕەزایەتییەكانی  سەرباری 

ئۆپراسیۆنەكە دەكەن.
لەگەڵ  هاوبەشی  بە  گەل  پاراستنی  »یەكینەكانی  وتوویەتی  حەمو 
بەشداری  دیموكراتی،  سوریای  هێزەكانی  لە  عەرەبەكان  شەڕكەرە 

هێرشكردنە سەر شاڕی ڕەقە دەكەن«.
ئاماژەی بەوەشكرد، لە 25%ی كۆی ئەو هێزەی كە ئامادەكراوە بۆ 
هێرشكردنە سەر رەقە، لە »شەڕوانە زۆر ڕاهێنراوەكانی« یەكینەكانی 
پاراستنی گەلە، كە شارەزاییان هەیە لە شەڕ و ڕووبەڕووبوونەوەكاندا.
ئەمەریكا  بەرگری  وەزارەتـــی  وتەبێژی  دەیڤس،  جیڤ  لەبەرامبەر 
هێرش  بە  سەبارەت  نەدراوە  تەواوەتی  بڕیاری  ئێستا  تا  ڕایگەیاند، 
بۆسەر ڕەقە، كەبەشێكە لە هێرشێكی دوولایەنە بۆ هەڵاوەشاندنەوەی 
خــەلافــەتــەكــەی داعـــش كــە لــە عــێــراق و ســوریــا لــە ســاڵــی 2014دا 

ڕایگەیاندووە.
بەپێی زانیارییەكان لە ئێستادا نزیكەی 200 هەزار كەس لەناو شاری 
سەركردەكانی  زۆری  بەشێكی  بڕوایەشدا  لەو  و  ماونەتەوە  ڕەقەدا 

ڕێكخراوی داعش لەناوشارەكەدان.
پێشتریش فكری ئیشك وەزیری بەرگری توركیا رایگەیاندووە، ئێمە 
وەك توركیا هێڵی سوورمان لە منبج، نەمانەوەی ئەندامانی پەیەدەیە 
لە پێشینەی ئێمە وەدەرنانی پەیەدەیە  لە شارۆچكەكە. یەكەم كاری 
لەسەر  كارمان  یەكەم  پێناوەشدا  لەو  دەدەیــن،  ئەنجام  ئەمە  لــەوێ، 

ئاستی دیپلۆماسی دەبێت.

توركیا بەم هەنگاوە ڕێگری لە سەربەخۆیی كوردستان دەكات
ڕۆژنامەیەكی ڕوسی بڵاویكردۆتەوە بۆ ڕێگریكردن لە دروستبوونی 
ئەنجامدانی  بەنیازی  كوردستان  ڕۆژئـــاوای  لە  ــوردی  ك دەوڵــەتــی 

هێرشێكی فراوانە بۆ سەر ناوچە كوردیەكان.
كە  بڵاویكردۆتەوە  لەراپۆرتێك  روســی  رۆژنامەی«ئیزڤیستیا«ی 
فراوان  ئەنجامدانی هێرشێكی سەربازی  بەمەبەستی  توركیا  سوپای 
كە  ــردووە،  ك گــەورە  بەئامادەكارییەكی  دەستی  سوریا  باكوری  لە 
كوردی  دەوڵەتی  لەدروستبوونی  رێگرییە  بۆ  لەهێرشەكە  ئامانجیش 
لەو ناوچەیە. ڕۆژنامەكە ئەوەی ئاشكراكردووە هێرشەكەی توركیا بۆ 
سەر هەردوو شاری رەققە و شارۆچكەی مەنبەج دەبێت، كە بەدەست 
هێزە كوردییەكانەوەیە، بۆ ئەوەش پشتی بەقسەكانی رەجەب تەیب 
ئەردۆغانی سەرۆك كۆماری توركیا بەستووە كە ووتی هاوشێوەی 
ئۆپەراسیۆنی »قەڵغانی فورات« بۆ سەر مەنبەج و رەققە ئەنجامدەدەن، 

ئەوەش بۆ رێگری لەهەوڵە سەربازییەكانی هێزە كوردییەكان.
دەوڵەتی  دروستبوونی  توركیا  كــردووە  لــەوەش  باسی  رۆژنامەكە 
خۆی  ئاسایشی  ســەر  بۆ  بەمەترسی  سوریا  لەباكووری  ــوردی  ك
دەزانێت، بۆیە لەرێگەی سەربازییەوە هەوڵی رێگری لەدروستبوونی 

دەدات.
http://speemedia.com



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
94

توركیا لەسەر كورد لە روسیاش نیگەرانە
وێنەیەكی شــەڕڤــانــانــی رۆژئـــاوای  چــەنــد  ــەوەی  ــردن ــڵاوك ب لــەســەر 
كوردستان و سەربازە رووسیەكانی سوریا، توركیا نیگەرانی خۆی 

دەگەیەنێتە روسیا.
حسێن موفتو ئۆغڵو وتەبێژی وەزارەتی دەرەوەی توركیا دیپلۆماتێكی 
وێنەی  لەبڵاوبونەوەی  وڵاتەكەی  نیگەرانی  بانگهێشتكردو  روسیای 
ــەورۆزدا  ن لەجەژنی  یەپەگە  شەڕڤانانی  لەگەڵ  روسیا  سەربازانی 

راگەیاند.
 3-23 پێنجشەممە  رۆژی  كە  كــردەوە  بڵاویان  توركیا  میدیاكانی 
-2017حسێن موفتو ئۆغڵو وتەبێژی وەزارەتی دەرەوەی توركیا لەپرێس 
دەرەوەی  وەزارەتی  رایگەیاند،  وەزارەتەكەدا  هەفتانەی  كۆنفرانسی 
لەئەنقەرەی  روسیا  باڵیۆزخانەی  كارەكانی  جێبەجێكاری  توركیا، 
پێیڕاگەیاند: بڵاوكردنەوەی وێنەی سەربازانی روسیا  بانگهێشتكردو 
مایەی  كۆمەڵایەتییەكان  لــەتــۆڕە  یەپەگە  شەڕڤانانی  شانبەشانی 

قبوڵكردن نییە.
كە  لەكاتێكدایە  توركیا  دەرەوەی  وەزارەتــی  وتەبێژی  لێدوانەی  ئەو 
لەجەژنی نەورۆزدا وێنەی چەند سەربازێكی سوپای روسیاو چەند 
شەڕڤانێكی یەپەگە بڵاوكرانەوە كە لەئاهەنگی نەورۆزدا لەڕۆژئاوای 

كوردستان گرتبویان.

راوێژكارێكی ئەردۆغان: بە پشتیوانیی رووسیا چووینە نێو عەفرین
 هێمن عەساف 2018/3/31 

رووداو - ئەنقەرە 
پشتیوانیی  بە  رایدەگەیێنێ،  توركیا  راوێژكاری سەرۆككۆماری  گەورە 
و  دۆستایەتی  دەیەوێت  رووسیا  و،  عەفرین  نێو  چوونەتە  رووسیا 

بایەخی تایبەتی خۆی بۆ توركیا بسەلمێنێت. 
تەیب  رەجــەب  راوێــژكــاری  گــەورە  چەڤیك،  ئیلنوور  هەڤپەیڤینێكدا  لە 
رایگەیاند:«بە  عەفرین  لەبارەی  توركیا  سەرۆككۆماری  ئــەردۆغــان، 

پشتیوانیی رووسیا چووینە نێو عەفرین. ئەگەر رووسیا كایەی ئاسمانی 
نەبوو  بۆیان  فڕۆكەوانەكانیشمان  بێ  فڕۆكە  واڵانەكردبایە،  عەفرینی 

بفڕن«. 
دەیەوێت  رووســیــا  ــیــدا،  دوای قۆناخانەی  ــەم  »ل راشیگەیاند:  چەڤیك 
دۆستایەتی و بایەخی تایبەتی خۆی بۆ توركیا بسەلمێنێت. رووسیا بە 

هەموو شێوەیەك پشتیوانی لە توركیا دەكات«. 
ئــاوەدانــكــردنــەوەی عێراق و ســووریــاش چەڤیك  لــەبــارەی پــرۆســەی 
زۆرترین  عێراق  لە  باشترینە.  توركیا  بیناسازیی  »كوالێتی  رایگەیاند: 
كاری بیناسازی و ئاوەدانكردنەوەمان ئەنجامدا. هەر لە دروستكردنی 
فڕۆكەخانەی سلێمانی تاوەكو بچووكترین پڕۆژە. هەمووی بە چیمەنتۆ 
و ئاسن و شیشی توركیا كراوە. تەنانەت ئاوەدانكردنەوەی موسڵیش 

لەلایەن كۆمپانیاكانی توركیاوە ئەنجامدەدرێت«.

سەرۆك وەزیرانی  توركیا: لەگەڵ  كورددا بەشداری  شەڕی  رەقە ناكەین
2016/10/29

وێستگە نیوز 
 سەرۆك وەزیرانی  توركیا دووپاتیكردەوە كە گەر كوردەكان بەشداری  
بكەن، وڵاتەكەی  بەشداری  پڕۆسەی  كۆنترۆڵكردنەوەی  شاری  رەقەی  
كە  رایگەیاتد  توركیا  وەزیرانی   سەرۆك  یەڵدرم  بینالی   ناكات.  سوریا 
شەڕی   بەشداری   ئەمریكا  یەكگرتووەكانی   ویلایەتە  لەگەڵ   وڵاتەكەی  
ئازادكردنەوەی  شاری  رەقەی  سوریا ناكات، گەر كوردەكان بەشداری  

بكەن.
بینالی  یەڵدرم وتی : »توركیا بەشداری  شەڕەكە دەكات، بەڵام گەر ئەو 
گروپانەی  وەك رێكخراوی  تیرۆریستی  پۆلێن كراون لە نموونەی  پارتی  
یەكێتی  دیموكراتی  و یەكینەكانی  پاراستنی  گەل، بەشداری  بكەن، ئێمە 

بەشداری  ناكەین«.
ویلایەتە یەكگرتووەكانی  ئەمریكا، پارتی  یەكێتی  دیموكراتی  و یەكینەكانی  
دەوڵەتی   رێكخراوی   دژی   شەڕ  لە  هێز  كاراترین  بە  گەل  پاراستنی  

ئیسلامی  ناسراو بە داعش دادەنێت و پێشتر رایگەیاندووە كە ئەو هێزە 
كوردییە بەشداری  پڕۆسەی  كۆنترۆڵكردنەوەی  شاری  رەقە دەكەن.

یەكینەكانی   و  دیموكراتی   یەكێتی   پارتی   كە  پێیوایە  ئەنقەرە  بــەڵام 
پاراستنی  گەل سەر بە پارتی  كرێكارانی  كوردستانن كە چەند دەیەیەكە 

لەگەڵ  حكومەتی  توركیا لە شەڕدایە.
ئیدارەی  نوێی  ئەمریكا  سەرۆك وەزیرانی  توركیا ڕایگەیاند، چاوەڕێن 
كۆتایی  بە پڕچەككردنی  هێزە كوردیەكان بهێنێت لە سوریا و ڕەخنەی  
لە ئیدارەی  ئۆباما گرت لەسەر هاوكاریە سەربازیەكانی  بۆ ئەو هێزانە. 
لەپەڕلەمان  پارتەكەی   فراكسیۆنی   لەگەڵ  كۆبونەوەی   لە  یڵدرم،  بیناڵی  
لەسەر هاوكاریەكانی  ئەمریكا بۆ هێزە كوردیەكانی  رۆژئاوای  كوردستان 
ڕەخنەی  لەو وڵاتەگرت و وتی » ئەمە لەگەڵ دۆستایەتی  گونجاو نیە«.

»ئەمریكا چەك دەداتە یەپەگە و پەیەدە، بۆ ئەوەی زیاتر فەوزا لە توركیا 
ڕوبدات و زیاتر تیرۆر هەبێت«بیناڵی  یڵدرم وای  وت.

نابینن  بەبەرپرسیار  ئەمریكا  نوێی   ئیدارەی  ئــەوان  وتی ،  هەروەها 
»چونكە ئیدارەی ئۆباما یەپەگەی  پرچەككردوە«. سەرۆك وەزیرانی  
ئەمریكا  نوێ  ئیدارەی  چاوەڕێی   وڵاتەكەی   ئاشكراشیكرد،  توركیا 
بە  و  بهێنێت  كوردیەكان  هێزە  پڕچەككردنی   بە  كۆتایی  كە  دەكــات 

»شوورەیی« وەسفیكرد.
ئەمریكا تائێستا چەند جارێك هاوكاری  سەربازی  گەیاندۆتە یەپەگە و 
هێزەكانی  سوریای  دیموكرات لە رۆژئاوای  كوردستان، بەپێی  ئاژانسی  
ئەنادۆڵی  توركی، بەشێك لە هاوكاریەكان لە هەولێرەوە بۆ ناوچەكانی  

ژێر دەسەڵاتی  پەیەدە لە رۆژئاوای  كوردستان دەگوازرێنەوە.
هاوكاریە سەربازیەكانی  ئەمریكا، بۆ هێزەكانی  سوریای  دیموكرات و یەپەگە، 
فرۆكەخانەی  لە  وڵاتــەوە  ئــەو  بارهەڵگرەكانی  فڕۆكە  ڕێگای  لە  بەشێكی  
رێگای  لە  تــرەوە  لایەكی  لە  و  كوردستان  رۆژئـــاوای  وەدەگــاتــە  ڕمێلان-ە 
زەمینی لە هەولێرەوە »بە دەیان« بارهەڵگری  چەك و تەقەمەنی و لە سنوری 

هەرێمی  كوردستانەوە گەیشتونەتە ناوچەكانی ژێر كۆنترۆڵی پەیەدە.

پێشتر   دیموكرات  سوریای  هێزەكانی  وتەبێژی  سلو،  تەلال  عەمید 
ــتــەرزی  ڕاگــەیــانــدووە، ئــەوان چــاوەڕێــی  بــڕیــاری  ئەمریكان تا  ڕۆی
ئەو گروپە چەكدارانەی  بۆ پڕچەككردنی  ئاستەنگەكان كەمبكرێتەوە 
ئۆپوزسیۆن كە لە سوریا شەڕدەكەن تا لێی  سودمەندببن و موشەكی 

دژە فرۆكەیان بە دەستبگات.
سوریای   هێزەكانی   بۆ  كــردبــویــەوە  ئەمریكا  پشتیوانی   لە  جەختی   سلۆ، 

دیموكرات و ئەو وڵاتەی  بە هاوپەیمانی »ژمارە یەك«ی  خۆیان ناوبردبوو .
http://www.xendan.org

سوپای توركیا بە 25 هەزار سەربازەوە هێرش دەكاتە سەر كانتۆنەكانی 
رۆژئاوای كوردستان

2017-8-11
سوپای توركیا دەیەوێت هێرش بكاتە سەر چەند ناوچەیەكی رۆژئاوای 
بەپێی  ئامادەكردووە.  سەربازی  هەزار   25 ئەوەش  بۆ  كوردستان و 
وڵاتە  ئەو  توركیا، سوپای  “یەنی شەفق”ی  رۆژنامەی  زانیاریەكانی 
ئامانجییەتی هێرش بكاتە سەر ناوچەكانی “گرێ سپی، عفرین، مەنبەج، 

تەل رفعت”” لەرۆژئاوای كوردستان.
رۆژنامەكە بڵاویشیكردووەتەوە، سوپاكە بۆ ئەنجامدانی هێرشەكان بۆ 
ئەو ناوچانە 25 هەزار سەربازی ئامادەكردووە، ئەمە جگە لەپشتگیری 

هێزی ئۆپۆزسیۆن لەسوریا.
رۆژئاوای  ناوچەكانی  لەزۆربەی  لەكاتێكدایە  توركیا  هەنگاوەی  ئەم 
كوردستان، ئەمریكا هاوكاری یەكینەكانی شەرڤانانی یەپەگە دەكات، 

ئەوەش بۆ شەڕی داعش.
ــەو ئــامــادەكــاریــیــەی توركیا  ــامــەكــە بــڵاویــشــیــكــردووەتــەوە، ئ رۆژن
لەچوارچێوەی نیگەرانییەكانییەتی، كە لەسەر یەپەگە هەیەتی و ترسی 
هەیە ئەو هێزە لەباكووری سوریا زیاتر فراوان بێت، كە وەك هێزێكی 

سەر بەپارتی كرێكرانی كوردستان پەكەكە سەیریدەكات.
http://www.awene.com

»گەورەترین هەڵەیە ڕێگە بەبەشداریی یەپەگە بدرێ بۆ شەڕی رەققە«
 كارزان گلی

 2016/9/27
هەردوو وەزیری دەرەوەی بەریتانیا و توركیا لە ئەنكەرا كۆبوونەوە، 
لە كۆبوونەوەكەدا باس لە پێشهاتەكانی ناوچەكە كرا، بەتایبەتی شەڕی 
ناوەخۆی سووریا و عێراق. هەروەها باس لە چۆنیەتی كۆتاییهێنان بە 

گروپی تیرۆریستی داعش كرا.
كە  كرد،  ئەمەریكا  لە  گلەیی  كۆبوونەوەكەدا  لە  مەولود چاوشئۆغلو 
بەهیچ شێوەیەك بەڵێنەكانی نەبردووەتە سەر لەبارەی ئۆپەراسیۆنی 
مەنبەج، كە هێزەكانی سووریای دیموكرات ئەنجامیان دا و زۆربەی ئەو 
هێزەش سەر بە چەكدارانی یەپەگەن. ئەو باسی لە بەڵێنێكی ئەمەریكا 
كرد، كە داوای لە توركیا كرد رێگە بدات یەپەگە بە رۆژئاوای فوراتدا 
مەنبەج  یەپەگە  بێت  بەڵێن  پاشان  مەنبەج،  رزگاركردنی  بۆ  تێپەڕێ 
بیداتەوە دەست ئەنجوومەنی سەربازی شارۆچكەكە.  چۆڵ بكات و 
چاوشئۆغلو ئاماژەی دا كە ئەمەریكا بەڵێنەكەی نەبردە سەر، ئەوەتا 
مەنبەج رزگار كرا و یەپەگەش هەر لە رۆژئاوای فورات و مەنبەجدا 

ماوەتەوە.
ئەو دەڵێ ئێمە لە ئەمەریكا بە باراك ئۆباما و جۆ بایدنمان گوتووە 
كە بۆچی بەڵێنەكەتان نەبردە سەر و پێمان گوتن یان ئەوەتا یەپەگە 
حەز  خۆتان  ئێوە  یاخود  ناكشێتەوە،  و  نادات  ئێوە  قسەی  بە  گوێ 
باسی  لە درێژەی قسەكانیدا  بكشێنەوە.  لە رۆژئــاوای فورات  ناكەن 
هەڵە  گەورەترین  ئەمەریكا  رەققە  ئۆپەراسیۆنی  بۆ  كە  كرد  لەوەش 
یەپەگە سەلماندی  بكات، چونكە  بەشداری پێ  یەپەگە  ئەگەر  دەكات 
كە بە گوێی ئەمەریكا ناكات و بچێتە هەر شوێنێك وەكو داگیركاری 

داگیری دەكات.
بە گوێرەی بۆچوونی ئەو ئەگەر یەپەگە بچێتە ناو رەققەوە، ئەوكات 
شەڕێكی دیكەی گەورە لە ناوچەكە بەرپا دەبێت و مەترسی گەورە 
هەڵەیە  لەو  بیر  ئەمەریكا  پێویستە  بۆیە  دەدات،  روو  ناوچەكە  لە 

هەموو  بە  توركیا  وەكو  ئــەوان  كە  نەشاردەوە  ئەوەشی  نەكاتەوە. 
شێوەیەك دژی ئەوەن یەپەگە بەشداری شەڕی رەققە بكات و پێیان 
بكات،  ئەو شەڕ  بەشداری  ئۆپۆزسیۆنی راستەقینەی سووریا  باشە 

چونكە بە رزگاركردنی رەققە كێشە و شەڕی دیكە بەرپا نابێت.

میدیاكانی توركیا: ئاڵۆزییەكانی نێوان توركیا و ئەمریكا لە سوریا 
گەیشتووەتە ئاستی پێكدادان

گروپە  و  توركیا  سوپای  هێرشەكانی  بــەردەوامــی  لەگەڵ  هاوكات 
كوردستان،  ڕۆژئاوای  لە  عەفرین  كانتۆنی  بۆ سەر  هاوپەیمانەكانی 
میدیاكانی توركیا ئاماژە بە زیادبوونی ئاڵۆزییەكانی نێوان توركیا و 

ئەمریكا دەكەن تا ڕادەی پێكدادان.
نیوان  ئاڵۆزییەكانی  بــڵاویــكــردەوە،  توركی  حوڕیەتی  ڕۆژنــامــەی   
بەرەو  منبج  لە  هاوپەیمانان  و  ئەمریكا  و  توركیا  هێزەكانی سوپای 
لە  ناوچەكە  لە  سەربازی  پێكدادانی  ئەگەری  و  دەچێت  هەڵكشان 
ئارادایە. ئەوە لە كاتێكدایە ژەنەڕاڵ پۆل فۆنك فەرماندەی هێزەكانی 
سوریا  منبجی  شاری  بۆ  سەردانەكەی  میانی  لە  عێراق  لە  ئەمریكا 
ڕایگەیاند، بوون و مانەوەیان لە شارەكە بۆ دڵنیاییدانە بۆ بەزاندنی 

داعش لە ناوچەكە.
ئەو ژەنەڕاڵە سوپای ئەمریكا متمانەی خۆی نیشاندا بەسەركردایەتی 
هێزەكانی سوریای دیموكرات و ئاماژەی بەوەشكرد، لە كاتێكدا هیچ 
هێزێك نەیدەتوانی كۆنترۆڵی شاری ڕەقە بكاتەوە لە دەستی داعش، 
بەڵام ئەم هێزە كردی ئەوەش توانای ئەوەیان دەداتێ كە كورد رۆڵیان 

لەسەر مێزی گفتوگۆكان هەبێت.
 لە بەشێكی تری وتەكانیدا فۆنك جەختیكردەوە،سەرباری ئاڵۆزییەكان 
لەگەڵ توركیا، بەڵام ویلایەتە یەكگرتووەكانی ئەمریكا بەردەوام دەبێت 
لە پشتیوانیكردنی یەكینەكانی پاراستنی گەل یەپەگە، بوونی هێزەكانی 

ئەمریكاش لە باكوری سوریا بۆ كەمكردنەوەی ئاڵۆزییەكانە.
دەربـــارەی  عێراق  لە  ئەمریكا  هێزەكانی  فەرماندەی  وتــانــەی  ئــەو 

سەرۆك  ئەردۆغان  تەیب  ڕەجەب  كاتێكدایە،  لە  منبج  لە  مانەوەیان 
كۆماری توركیا، داوای لە ئەمریكا كرد هێزەكانی لە منبج بكشێنێتەوە، 
چونكە ئەنكەرە بە نیازی فراوانكردنی ئۆپراسیۆنەكانییەتی لە ناوخۆیی 

سوریا.
كەمال كڵیچدار ئۆغلۆ سەرۆكی پارتی كۆماری گەلی توركیا لە لێدوانێكدا 
ئۆپراسیۆنی  لەسەر  حكومەت  دایە  هۆشداری  وڵاتەكەی  میدیای  بۆ 
عەفرین ڕایگەیاند، هیچ پێویست نییە لەوە زیاتر پێشڕەوی بكەن لە 
دەستدانی  لە  بە  نیگەرانن  زۆر  و  هەڵەیەكە  ئەوە  چونكە  سوریادا، 

ژمارەیەكی زیاتر لە سەربازانی توركیا.
بە  وتی »من  ئۆغلۆ  كڵیچدار  تورك  خەبەر  كەناڵی  بۆ  لێدوانێكدا  لە 
هیچ شێوەیەك ڕازی نابم بە هێرش بۆ سەر ناوەندی شاری عەفرین، 

چونكە نابێت ئۆپراسیۆنەكە بۆ كۆنترۆڵكردنی شارەكە بێت«.

میدیاكانی توركیا: ئەردۆغان لە ڕووسیا بەڵێنی داوە بەبێ ڕەزامەندیی ئەسەد 
هێرش نەكاتە سەر یەپەگە

2017-11-24
ئەردۆغان سەرۆك  تەیب  ڕەجەب  بڵاویانكردەوە،  توركیا  میدیاكانی 
بەڵێنی  ڕۆحانی  و  پوتین  لەگەڵ  دانیشتنەكەیدا  لە  توركیا  كۆماری 
یەپەگە،  سەر  نەكاتە  هێرش  ئەسەد  ڕەزامەندیی  بەبێ  داوە  ئەوەی 
میدیاكانی  ئەسەد.  بۆ  سوریا  سیادەی  گەڕانەوەی  لەپێناو  ئــەوەش 
توركیا بڵاویانكردەوە، لە دانیشتنە سێ قۆڵییەكەی ڕووسیا لە نێوان 
ڤلادمیر پوتین سەرۆكی ڕووسیا و حەسەن ڕۆحانی سەرۆك كۆماری 
كە  ئەوە كردووە  لەسەر  ئەردۆغان قسەیان  تەیب  ئێران و ڕەجەب 
دەسەڵاتی ئەسەد لە سوریادا زیاتر بكەن و هاوكاریی بكەن بۆئەوەی 
سنوورەكانی  بەسەر  تــەواوی  كۆنتڕۆڵی  ئەسەد  نیشانبدرێت  وا  كە 

سوریادا هەیە.
گــەڕانــەوەی  بۆ  ئــەردۆغــان  دانیشتنەدا  لــەو  ــراوە،  ك ــەوەش  ب ئاماژە 
سیادەی سوریا بۆ ئەسەد بەڵێنی داوە كە سوپای دەوڵەتەكەی بەبێ 

ڕەزامەندیی ئەسەد هێرش نەكاتە سەر یەپەگە.
ئەوە  لەسەر  ئەردۆغان  و  پوتین و ڕۆحانی  خــراوەتــەڕوو،  ئــەوەش 
ــدیــی ئەسەد  ڕێــكــكــەوتــوون كــە بــە هیچ شــێــوەیــەك بــەبــێ ڕەزامــەن

دەستێوەردان لە سوریادا نەكرێت.

نهێنیەكانی هێرشی توركیا بۆ سەر عەفرین
توێژەری سیاسی: جەزا ئەحمەد فارس

توركیا هێرشی سەربازی دەستپێكردوە بە مەبەستی كۆنترۆڵكردنی 
عەفرین لەبەر ئەوەی عەفرین پێگەیەكی ستراتیجی گرنگی هەیە و لە 

ئایندەدا پرسی سوریا لە عەفرینەوە یەكلایی دەكرێتەوە.
بیانوەكانی توركیا بۆ پەلاماردان و هێرشكردنە سەر عەفرین بریتیە 
سەر  بۆ  مەترسییەك  وەك  گــەل  پاراستنی  یەكینەكانی  بوونی  لە 
نیە  بەوە  پەیوەندی  تەنیا  هێرشە  ئەم  بەڵام  سنورەكانی  ئاسایشی 
بەڵكو هاوكێشەیەكی هەرێمی و نیودەولەتی تەحەكومی پێوە دەكەكات 
كە خۆی دەبینێتەوە لە ململانێكانی روسیا و ئەمریكا لە پێناو زیاتر 

هەیمەنە كردنیان لە سوریادا.
توركیا  و  ئەمریكا  پەیوەندییەكانی  بوونی  ئالۆز  دوركــەوتــنــەوەو 
كاریگەری گەورەی هەبووە لەسەر هەڵكردنی گڵۆپی سەوز لە لایەن 
لە  ئــەوەی  ئامانجی  بە  ئۆپراسیۆنە  بەم  دەستكردن  بۆ  رووسیاوە 
ئایندەدا توركیا دوربكەویتەوە لە هاوپەیمانی ئەمریكا و بچێتە چوار 
پرسی  كە  دەیەوێت  روسیا  بەمەش  روسیاوە  هاوپەیمانی  چێوەی 

سوریا لە بەرژەوەندی خۆی یەكلای بكاتەوە.
لەپاڵ ئەو ململانێ  نێو دەوڵەتی و هەرێمەی كە لەسەر عەفرین هەیە 
و  رۆژئــاوا  لە  بەهێزە  و  تۆكمە  سەربازی  هێزێكی  خاوەنی  كــورد 
تەواوی سوریا بەناوی یەكینە كانی پاراستنی گەل كە رۆلی گرنگی 
یەكلا كردنەوە ئەبینن لەم ململانێدا بەو پێیەی ئەم هێزە تێكشكێنەری 

داعش و پارێزگاری یەكەمی كانتۆنەكانی رۆژئاوای كوردستانە.
لە  )عەفرین  سەر  لە  پوختە  و  كورت  توێژینەوەیەكی  خــوارەوە  ئەمەی 

بەردەم داگیركاری توركیادا( كەبەم شێوەیەی خوارەوە دابەشمانكردووە 
لە هێرشی توركیا بۆ سەر عەفرین، گرنگی پێگەی عەفرین، ئامانجی توركیا 
توركیا  بەرپەرچدانەوەی هێرشەكانی  لە هێرشكردنە سەر عەفرین چیە، 
لەلایەن YPG ەوە، كاریگەری ململانێكانی روسیاو ئەمریكا لە هێرشكردنە 

سەر عەفرین، كاردانەوەی ووڵاتان سەبارەت بەم هێرشە.

 هێرشی توركیا بۆ سەر عەفرین
سوپای تور كیا لە )2018/1/20(ەوە دەستیان كردوە بە ئۆپراسیۆنێكی 
سەربازی لە ژێرناونیشانی )چڵە زەیتوون( كە ئامانج لێی بریتیە لە 

چونە ناوخاكی سوریاوە بە قوڵای )30(كم لە سنوری عەفرینەوە.
هێزەكانی  هێرشی  لە  سنورەكانی  پاراستنی  بیانووی  بە  توركیا 
سوریای دیموكرات كە یەكینە كانی پاراستنی گەل بەشێكی سەرەكی 
كە  داعش  دژی  نێودەوڵەتیەوە  هاوپەیمانی  لایەن  لە  و  دەیەنن  پێك 
دەكرێن  پشتگیری  و  كراون  دروست  دەكات  سەرپەرشتی  ئەمریكا 

دەستی كردووە بەم ئۆپراسیۆنە.
سەرەكی  بەشێكی  كە  گەل  پاراستنی  یەكینەكانی  هەمیشە  توركیا 
هێزە كانی سوریای دیموكرات پێكدەیەنن بەوە تۆمەتبار دەكات كە 
ئەوان بەشێكن لە پارتی كرێكارانی كوردستان كە پارتێكی كوردییە 
لە  ئەمە  توركیا  دژی  نیشتیمانیدایە  رزگــاری  خەباتی  قۆناغی  لە  و 
هیچ  ئەوان  كە  ئاماژەبەوەدەكەن  گەل  پاراستنی  یەكینەكانی  كاتێكدا 
پەیوەندییەكی راستەوخۆیان لەگەڵ پارتی كریكارانی كوردستان نیە.

توركیا بۆ ئەم هێرشە پشت بە چەكدارانی سوریای ئازاد و گروپە 
پێكردون،  لەماوەی رابردودا راهێنانیان  توندرەوەكان دەبەستێت كە 
ئەم گروپ و هێزە توندرەوانە بە ئاڵای توركیاوە پەلاماری عەفرین 
داوا  دیموكرات  یەكێتی  پارتی  توركیا  هێرشی  بــەدوای  دوا  دەدەن. 
لە كۆمەڵگای نێودەوڵەتی دەكات كە تەداخول بكەن، روسیاش بەوە 
لە  كە  روسیا  هێزەی  ئەو  و  لێكردوون  ناپاكی  كە  دەكات  تۆمەتبار 

عەفرین بوون پێش دەست كردن بەم ئۆپراسیۆنە كشێنراونەتەوە.

گرنگی پێگەی عەفرین
ناوچەی عەفرین كە چیای كوردانیشی پێدەگوترێ، دەكەوێتە ئەوپەڕی 
باشووری خۆرئاوای كوردستان و رێك دەكەوێتە ناوچەی سنووری 
نێوان سوریا و توركیا. عەفرین ناوچەیەكی شاخاوییە، رێژەی چیاكانی 
بە  لەنێوان )962-1007( مەتردایە، چیای گەورە كە  ناوەندییە و  مام 
بەرزترین  كە  )تــۆڕۆس(  لەچیای  بەشێكە  دەناسرێ و  مــەزن(  )گرێ 
بۆ  دێرینە و  لەناچەكە  كــورد  بوونی  لەناوچەكەدا.  چیایە  لووتكە 
سەردەمی میتانی و هۆڕیەكان دەگەڕێتەوە كە )3000( ساڵ لەمەوبەر 
بەشاری  سەر  ئیدارییەوە  لــەرووی  عەفرین  ژیــاون.  ناوچەیەدا  لەو 
حەلەبە و )36( كیلۆمەتر لەحەلەب دوورە، ژمارەی دانیشتوانی نزیكەی 
)50( هەزارە، كە خەڵكە رەسەنەكەیەتی، بەڵام ئێستا ژمارەكەی زۆر 
عەفرینن  بە  لەناوچەكە سەر  ناحیەش  زیادبووە؟؟. حەوت  گۆڕاوەو 
كە ئەمانەن: )شەڕان، شێخ حەدید، جەندریس، راجۆ، بولبول، مەركەز، 
مەعبەتلی( لەگەڵ )360( گوندیش كە سەر بەشارەكەن. كۆی ژمارەی 
كشتیارییشەوە  ــەرووی  ل كەسن.   )452714( ناوچەكە  دانیشتوانی 
چەندین جۆرە سەوزە و میوە لەناوچەكەدا دەچێنرێت، بەڵام عەفرین 
پتر بە زەیتون بەناوبانگە و )31( ملیۆن دار زەیتون لەناوچەكەدا هەیە.

 .2005 شوباتی  وەرگرتووە،  منداڵان(  )ئاسۆی  گۆڤاری  لە  زانیاریانەم  ئەم 
www.efrin.com

كم   3850 نزیكەی  روبەرەكەی  كە  شاخاوییە  ناوچەیەكی  عەفرین 
فراوانی  سنورێكی  سوریا  خاكی   2% لە  دەكاتە  كە  گۆشەیە  چــوار 

لەگەڵ توركیادا هەیە.
ژمارەی دانیشتوانی بەهۆی ئاوارە بوونی خەڵكی ناو چەكانی ترەوە بەرز 
لەوەدایە كە ئەو  لە یەك ملیۆن كەس، گرنگی عەفرین  بۆتەوە بۆ زیاتر 
ناوچانە لەیەكتری دادەبڕێت كە لە ئۆپراسیۆنی توڕەیی فرات ئەو هێزانەی 
بابە  و  جەرابلوس  لێی  مەبەست  كــردوە  كۆنترۆلیان  توركیا  لە  نزیكن 

لەرۆژئاواوە.  لە  ئیدلیبیش  پارێزگای  وە  عەفرین  رۆژهەڵاتی  لە  ئەعزازە 
كۆنترۆڵككردنی عەفرین لە لایەن توركیاوە بەواتای بەستنەوەی سەرجەم 
ئەو ناوچانەی كە هێزە چەكدارەكانی نزیك لە توركیا كۆنترۆڵیان كردووە 

لە سەر سنور، و گەشتنە بە دەریای ناوەراست.
عەفرین یەكێكە لە گرنگترین كانتۆنەكانی رۆژئاوا كە لە 2012 ەوە 
یەكینەكانی  لەدەستدا  ناوچەیان  ئەو  سوریا  سوپای  ئــەوەی  دوای 
پاراستنی گەل ئەركی پارێز گاریكردنی ئەم ناوچەیان گرتۆتە ئەستۆ 

و لە 2014 ەوە وەك كانتۆنێكی رۆژئاوا راگەیاندراوە.
عەفرین پێشتر لەلایەن بەرەی نوسرە و داعش و حكومەتی سوریا 
وە چەندین جار هەوڵدراوە كۆنترۆڵ بكرێت و هێرشكراوەتە سەری 

بەڵام یەكینەكانی پاراستنی گەل پاراستوویانە.
یەكێك لە گرنگییەكانی تری عەفرین بریتیە لەوەی كە خاڵێكی گرنگی 
كە  كوردستانەوە  باكوری  بە  رۆژئــاوایــە  كوردەكانی  بەستنەوەی 
كوردەكانی ئەم دووبەشەی كوردستان زۆر نزیكیان لە گەڵ یەكتری 
شێوەزاری  بەهەمان  هەردووكیان  تەنانەت  كە  شێوەیەك  بە  هەیە 

كوردیش قسە دەكەن.
گرنگی  پێگەیەكی  عەفرین  كرد  باسمان  كە  ئەوانەی  هەموو  لەپاڵ 
كورد  گەشتنی  بۆ  ــە  ــەك دەروازەی پێیەی  بــەو  هەیە  جیۆستراتیجی 
خاڵێكی  ببێتە  ئایندەدا  لە  دەكرێت  كە  ناوەراست  دەریــای  سەر  بۆ 
رووی  لە  جیهاندا  بــەروی  كوردستان  ــاوای  رۆژئ كرانەوەی  گرنگی 
باشوری  بۆ  هەبێت  گرنگیشی  سوردی  هەوەها  و  بازرگانیكردنەوە 
كوردستان لە بەر ئەوەی هاوسنورە لە گەڵ رۆژئاوادا. عەفرین چۆن 
گرنگییەكی زۆری هەیە بۆ كوردەكان بە هەمان شیوە وەك شوێنێكی 
ستراتیجی گرنگ دادەنرێت بۆ توركیا چونكە توركیا نایەوێت كورد 
بــەڕووی  كرانەوە  بەمەبەستی  ببینێت  ناوەراست  دەریــای  لە  سود 
لایەن  لە  كە  سوریا  ناوچانەی  ئەو  دەیەوێت  هەروەها  و  جیهاندا 
كراون  كۆنترۆڵ  ئــازادەوە  و سوپای سوریای  توندرەوەكان  گروپە 

بگەیەنێتەوە بەیەك.

 ئامانجی توركیا لە هێرشكردنە سەر عەفرین چیە؟
توركیا رایگەیاند كە ئەوان ئامانجیان لەم ئۆپراسوێنە چونە ناوخاكی 
و  سنورەكانیان  پاراستنی  بەمەبەستی  كم   30 قــوڵای  بە  سوریایە 
ئەوان  چونكە  سنورەكەیان  نزیك  لە  ئــارام  ناوچەی  دروستكردنی 
بوونی هێزی یەكینەكانی پاراستنی گەل بەهەڕەشە دەبینن بۆ سەر 
لە  لقێكن  گەل  پاراستنی  یەكینەكانی  لەبەرئەوەی  توركیا  ئاسایشی 
پشتگیری  لە  نیگەرانن  ئەوان  هەروەها  كوردستان  كرێكارانی  پارتی 
كردن و پڕچەككردنیان لە لایەن ئەمریكاوە. لەراستیدا توركیا ئامانجی 
رۆژئاوا  كوردەكانی  نێوان  پەیوەندی  بچراندنی  لە  بریتییە  سەرەكی 
و باكور لە لایەك و لە لایەكی ترەوە نایەوێت كوردەكانی رۆژئاوا 
سوردی  ئایندەدا  لە  لەبەرئەوەی  ناوەڕاست  دەریــای  سەر  بگەنەوە 

زۆری دەبێت بۆیان.
دەیەوێت  كردنی  كۆنترۆڵ  و  عەفرین  سەر  بەهێرشكردنە  توركیا 
هیچ  بەشێوەیەك  تەوقیانبدات  و  بدات  ئابلۆقە  رۆژئاوای كوردستان 
دەروازەیەكیان بۆ نەهێڵیتەوە بۆ پەیوەندی كردن بە جیهانی دەرەوە 
دەست  كوردەكان  ئەوە  بــەدەرەوە  كورد  گەشتنی  لەحاڵەتی  چونكە 
ئابوری ئەم هەرێمە كوردیانە دەست  دەكەن بە بازرگانی و لایەنی 

دەكات بە بووژانەوە كە ئەمەش لە بەر ژەوەندی توركیادا نیە.
بەكۆنترۆڵكردنی عەفرین توركیا دەیەوێت كە ئەو ناوچانەی كە چەكدارە 
توندەرەوەكان داگیریان كردن لەگەڵ سوپای سوریای ئازاد كە نزیكن 
توركیا  پاراستنی  بۆ  قەڵخانێك  وەك  و  بەیەكتری  بگەیەنێت  لێیەوە 
بەكاری بیەنێت و بشیانخاتە شەرەوە لەگەڵ كانتۆنەكوردییەكانی تر.

 یەكینەكانی پاراستنی گەل بەرپەرچی هێرشی توركیا دەدەنەوە
یەكینەكانی پاراستنی گەل كە بەشێكی سەرەكی هێزەكانی سوریای 
دیموكرات پێك دەینەنن لەلایەن هێزەكانی هاوپەیمانی دژی داعشەوە 
پڕچەك كراون و مەشقیان پێكراوە بەتوندنی بەر پەرچی هێرشەكانی 

توركیایان داوەتەوە بۆ سەر عەفرین.
توركیا بە ئاسانی ناتوانێت سەركەوتوو بێت لە هێرشەكانی هەرچەندە 

لەڕوی چەك و هێزی سەر بازییەوە نا بەرامبەرییەكی زۆر گەورە 
هەیە لە نێوان سوپای توركیاو یەكینەكانی پاراستنی گەل بەڵام وەك 
پاراستنی  یەكینەكانی  بینیمان  تر  ناوچەی  زۆر  و  كوبانی  لە  پێشتر 
گەل هێزێكن بە ئاسانی تەسلیم نابن و تا كۆتای شەر دەكەن بەمەش 

پێویستە چاوەری شەرێكی قورس بكەین.
لەدوای هێرشەكانی توركیا بۆسەر عەفرین خۆبەرێوەبەری دیموكراتی 
عەفرین داوای لە سەر جەم خەڵكی ناو عەفرین و پلەباڵاكانی كردووە 
كە چەك هەڵبگرن و دژی داگیركارییەكانی توركیا بوەستنەوە و جگە 

لەوە داوا لە كۆمەڵگای نێو دەولەتی دەكەن كە بێدەنگ نەبن.
قورس  كە شەڕێكی  پێدەدەن  ئەوەمان  ئاماژەی  پێشهاتەكان  هەموو 
پاراستنی  یەكینەكانی  ئـــەوەی  لــەبــەر  دەكـــات  توركیا  ــی  چــاوەڕوان
و  و  ئامادەكردوە  شەرە  ئەم  بۆ  خۆیان  ساڵە  چەندین  ماوەی  گەل 
بەتێكشكێنەری  پێیەی  بەو  هەیە  شەردا  لە  باشیشیان  ئەزموونێكی 
داعشن لە رۆژئاوا و تەواوی سوریادا. لەپاڵ بانگەشەی خۆبەڕێوبەری 
دیموكراتی عەفرینیش هاوسەرۆكایەتی ئەنجومەنی فیدرالی باكوری 
سوریا داوای لە سەرجەم كوردان و پارتە سیاسیەكان كرد كە دژی 

داگیر كاری توركیا بوەستنەوە بۆ سەر عەفرین.
 رۆڵی ململانێكانی ئەمریكا و رۆسیا لەهێرشی توركیا بۆ سەر عەفرین
نــەتــەوەكــەی  ئاسایشی  لــە  توركیا  تــرســی  كــە  وایـــە  پێی  ئەمریكا 
شەرعییە بەڵام دەبێت توركیا كۆنترۆڵی خۆی بكات و وە پێویستە 
لێنەكەوێتەوە بە  كە جوڵە سەربازییەكانی سنوردار بێت و قوربانی 
نیگەرانە  توركیان  بەڵام  قوربانی،  نەبنە  مەدەنی  هاوڵاتیانی  تایبەتی 
لە رەفتارەكانی سیاسەتی دەرەوەی ئەمریكا بەو پێیەی كە ئەمریكا 

پشتیوانی هێزەكانی سوریای دیموكرات دەكات .
دوای ئەوەی كە ئەمریكا رایگەیاند لە )2018/1/13(یارمەتی هێزەكانی 
سوریای دیموكرات دەدات بەمەبەستی دروستكردنی هیزی ئاسایشی 
ئەمریكا  و  دێت  پێك  هەزار شەركەر   30 لە  ژمارەیان  كە  لە  سنور 
راهێنانیا پێدەكات، نیگەرانی توركیای لێكەوتەوە لە بەر ئەوەی نیوەی 

ئەم هێزە لە هێزەكانی سوریای دیموكرات پێك دێت ئەردۆغان ئەم 
هێزەی بە سوپای تیرۆر ناو برد.

ئەمریكا مەبەستی سەرەكی لە دروست كردنی ئەم هێزە نوێیە بەناوی 
هێزی ئاسایش سنور بریتییە لە وەستاندنی هاتنی تیرۆرستانی داعش 
هێزە  ئەم  مەبەستێتی  هەروەها  بۆ سوریاو  وە  عێراقە  و  توركیا  لە 
ببێتە بەر بەست لە بەر دەم هەیمەنەی روسیاو توركیادا بۆیە رۆسیا 
بریاری كشانەوی سەربازەكانی خۆیدا لە عەفرین و لەگەڵ كشانەوەی 
سەربازانی روسیا لە عەفرین توركیا دەستی كرد بەهێرشكردنە سەر 

عەفرین لە ژێر ناوی ئۆپراسیۆنی)چڵە زەیتون(.
بژرادەیان  دوو  عەفرین،  لە  روسیا  سەربازانی  كشانەوەی  لە  بەر 
خستۆتە بەردەم كوردەكان كە ئەوانیش بریتی بوون لەوەی كە واز 
حكومەتی  لێی  مەبەست  كە  سوریا  حكومەتی  بۆ  بیەنن  عەفرین  لە 
ببنەوە.  توركیا  سوپای  رووبـــەرووی  دەبێت  یــان  ئەسەدە  بەشار 
یەكتری  لەگەڵ  نزیكبونەوەدان  لە  توركیا  رۆسیاو  پەیوەندییەكانی 
لەدوای دروستبوونی ناكۆكی و ئاڵۆزی لەنێوان ئەمریكا و توركیادا 
بە تایبەت دوای ئەو پشتگیریانەی كە ئەمریكا دەیكات بۆ یەكینەكانی 

پاراستنی گەل .
ناوە  بەرووسیاوە  هانی  توركیا  و  ئەمریكا  پەیوەندی  بوونی  ئاڵۆز 
هێرشكردنە سەر  بەمەبەستی  هەڵبكات  توركیا  بۆ  گڵۆپی سەوز  كە 
عەفرین بە هیوای ئەوەی كە لە ئایندەدە توركیا دەستبەرداری ئەمریكا 

ببێت و ببێتە هاوپەیمانی روسیا لەناوچەكەدا.
كەواتە ئەوەی لە عەفرین روو ئەدا بەشێكی دەرئەنجامی ململانێی دوو 
ووڵاتی زلهێزی گەورەی وەك روسیاو ئەمریكایە كە لەدوای جەنگی 
بەرژەوەندیەكانی  پێناوی  لە  جیاجیا  بەشێوازی  دووەمــەوە  جیهانی 

خۆیان هێزو ووڵاتانی جیهانیان پێكدا كێشاوە.
كوردەكان زۆر جار رۆسیا بە ناپاك وەسف دەكەن لەبەر ئەوەی كە گلۆپی 
لە  لە دوای كشاندنەوەی سەربازەكانی  بۆ توركیا هەڵكردوە  سەوزی 
عەفرین، بێدەنگی ئەمریكاش سەبارەت بە داگیر كاری توركیا بۆ عەفرین 

ستراتیجی  لە  بەشێك  وەك  عەفرین  كە  دەگرێت  سەرچاوە  وە  لەوە 
ئایندەدا ئەم كانتۆنەش وەك  لە  نیە  روسی سەیر دەكەن بەڵام دوور 

كانتۆنەكانی تر ببێت بە بەشێك لە ستراتیجیەتی ئەمریكی.

 كاردانەوەكانی ووڵاتان سەبارەت بە داگیركاری توركیا بۆ سەر عەفرین
ووڵاتانی ئەوروپا بە شێوەی جیاجیا لە رێگەی وەزارەتی دەرەوەیانەوە 
رای خۆیان دەربڕیوە سەبارەت بە هێرشی توركیا بۆ سەر عەفرین .
و  بوەستێنرێت  شــەركــردن  بەجێ  دەســت  كە  ــات  داوادەكـ فەرەنسا 
هاوكاری مرۆی بگەیەنرێتە لێقەوماوانی شەڕ، ئەوەی كە خاڵی زۆر 
گرنكە لە سیاسەتی دەرەوەی فەرەنسا سەبارەتە بە عەفرین بریتیە 
لە داواكردنی فەرەنسا لە ئەنجومەنی ئاسایشی نەتەوە یەكگرتووەكان 
یە  لەكاتێكدا  ئەمە  بگرێت  را  عەفرین  سەر  بۆ  توركیا  هێرشی  كە 
وەزیری دەرەوەی توركیا مەولود چاوش ئۆغلۆ پێی وایە كە بردنی 
ئۆپراسێونی توركیا بۆ ناو رێكخراوی نەتەوە یەكگرتووەكان لە لایەن 
تیرۆرستان  بەبەرژەوەندی  بێت  ترەوە  ووڵاتێكی  هەر  یان  فەرەنسا 

كۆتای دێت كە مەبەستی یەكینە كانی پاراستنی گەلە.
لەپاڵ فەڕەنساش وەزیری دەرەوەی ئەڵمانیاش رای گەیاند دوای هێرشی 
توركیا بۆ سەر یەكینەكانی پاراستنی گەل مەترسیەكان پێشبینیكراو نین 
و ئەم هێرشەی توركیا نیگەرانی كردون، چونكە دوای ئەوەی یەكینەكانی 
پاراستنی گەل سەركەوتنی گەورەیان بەسەر داعش بەدەستهێنا پێویستە 
ئاشتی بێتە كایەوە نەك شەرێكی تر چونكە سەرجەم خەڵكانی سوریا 

بە دەست شەرەوە قوربانیان داوەو دەناڵێنن.
میصریش وەكو یەكەم ووڵاتی عەرەبی لە رێگەی وەزارەتی دەرەوەی 
دەكەوێتە  كە  عەفرین  بۆسەر  توركیا  هێرشی  ئــەوان  كە  رایگەیاند 
بەواتای  ئەمە  چونكە  رەتدەكەنەوە  سوریاوە  خــۆرئــاوای  باكوری 
ئەم هێرشە  دێت وە  بەزاندن و هێرشكردنە سەر سەروەی سوریا 

كاریگەری ئەبێت لەسەر هەوڵەكانی لەناو بردنی تیرۆر لە سوریادا.

 دەرئەنجام
-قوربانی یەكەم لە هێرشی توركیا بۆ سەر عەفرین بریتی دەبێت لە 
هاوڵاتی مەدەنی، كە زیاتر لە یەك ملوێن هاوڵاتی مەدەنی لە عەفرین 

دەژیی لە ئێستادا.
-ئەوەی لە عەفرین روودەدات بریتیە لە پێكدادانی بەرژەوەندییەكانی 
روسیاو ئەمریكا كە هەریەكەیان هەوڵی زیاتر كردنی هەیمەنەی خۆی 

دەدات لە ناوچەكەدا.
لــەم  ــەدەســت بیەنێت  ب ــەورە  ــ نــاتــوانــێــت ســەركــەوتــنــی گ -تــوركــیــا 
ئۆپراسیۆنەدا لەبەر ئەوەی یەكینەكانی پاراستنی گەل كە بەهێزترین 
هێزی چەكدارن لە سەرجەم سوریادا بڕیاریاندەوە كە بەتوندی دژی 

توركیا بوەستنەوە.
-بەبیانوی پاراستنی سنورەكانی توركیا دەستی كردووە بە ئۆپراسیۆنی 
بەستنەوەی  پێكەوە  بۆ  داگیر كردنی عەفرین  ئامانجی  بە  سەربازی 

ئەو ناوچانەی كە هێزەكانی نزیك لە توركیا كۆنترۆڵیانكردووە.
-بەهەڵكردنی گڵۆپی سەوز لەلایەن رۆسیاوە بۆ تۆركیا كورد زیاتر لە 
ئەمریكا نزیك دەبێتەوە بەمەش دوور نیە هاوكێشەی سیاسی سوریا 

بەبەرژەوەندی ئەمریكا یەكلای ببێتەوە.

نیگەرانە لەهاوكاریكردنی یەپەگە
توركیا بۆ باشتر دژایەتیكردنی كورد دەچێتە بەرەی روسیاوە

شارپرێس:
ئەمریكاو و هاوپەیمانانەوە  لەلایەن  لەسەر هاوكاریكردنی كوردەكان 
سی  بی  بی  راپۆرتێكی  بەپێی  روســیــاوە.  ــەرەی  ب دەچێتە  توركیا 
ئینگلیزی پشتیوانیكردنی هێزە كوردییەكان لە سوریا لەلایەن ئەمریكاو 
دەیەوێت  ــردوەو  ك نیگەران  توركیای  بەتەواوەتی  هاوپەیمانانەوە 
هاوكاریكردنە.  ئەو  دژایەتیكردنی  بۆ  بكاتەوە  نوێ  لەرێگایەكی  بیر 
لەراپۆرتەكەدا باس لەوە كراوە توركیا چەندین جار ئەمریكای ئاگادار 
ئەمریكا  بــەڵام  نەكات،  كوردیەكان  هێزە  هاوكاری  كە  كــردوەتــەوە 
گوێی بۆ نەگرتووە. هەروەها كەناڵەكە باسی لەوەشكردوە كە توركیا 
لەشەڕی  بهێنێت  هاوپەیمانان  ئەمریكاو  یارمەتیدانی  لە  واز  بەنیازە 

دژی داعشدا و بچێتە بەرەی روسیاوە.

هێزەكانی توركیا لەدەروازەی عەفریندان
ئەمەریكاو روسیا گەورەترین خیانەتیان بەرامبەر بەكورد كردەوە

سوپای توركیاو گروپە چەكدارە هاوپەیمانەكانی لەسوریا تەنیا چەند 
گەمارۆی شاری  بەتەواوەتی  ئەوەی  بۆ  ماوە  كەمیان  كیلۆمەترێكی 
لــەوەی   نیگەرانن  كــورد  ــدەن.  ب كوردستان  رۆژئـــاوای  عەفرین-ی 
بەقوربانی   كردیانیان  لێكردو  خیانەتیان  ئەمەریكاو روسیا  جارێكیتر 

بەرژەوەندیەكانیان.
ئا: ئاوێنە

نزیك  عەفرین  لەشاری   سوریەكانی   هاوپەیمانە  توركیا و  هێزەكانی  
توركیا  هێزەكانی  كە  دێت  ئەوە  پاش  پەرەسەندنەش  ئەم  بونەتەوە، 
لەدەوروبەری گوندی )كەفەرجنە(وە دەستیان كرد بەپێشڕەوی بەرەو 
شارۆچكەی  لــەدەوروبــەری  ئــەوەش  هاوشانی  )قەرزیحل(،  شاخی 
دەوروبــەری شاری  دەگاتەوە  دۆڵەی  ئەو  بەدرێژایی  )جندرێس(ەوە 
لەگەڵ  بو  هاوكات  ئــەوەش  كرد.  پێشڕەویان  لەباشورەوە  عەفرین 

ئەسكەندەرون و  لیوای  بۆ  توركیا  نوێی سوپای  پشتیوانی  گەیشتنی 
)یەپەگە(وە  لەلایەن  رون  لێدوانی  لەبەرامبەردا  )كلیس(.  ویلایەتی 

لەبارەی دۆخی مەیدانی شەڕەوە نابیسترێت.
كە  )جــنــدرێــس(  شــارۆچــكــەی  بە كۆنترۆڵكردنی  توركیا  هێزەكانی 
شارۆچكەیەكی ستراتیژییە لەباشوری كانتۆنی عەفرین، پێشڕەوییەكی 
دادەنــرێــت  شارۆچكە  بە گەورەترین  )جندرێس(  كــرد.  بــەرچــاویــان 
لەناوچەی عەفرین كە لە ئۆپەراسیۆنەكەیدا، سوپای توركیا توانیویەتی 

دەستی بەسەردا بگرێت.

پێشڕەوی توركیا چ كاریگەرییەكی لەسەر هەڵوێستی مۆسكۆو واشنتۆن دەبێت؟
چەكدارەكان و  گروپە  توركیاو  سوپای  هێزەكانی  خێرای  پێشڕەوی 
نزیكبونەوەیان لەناوەندی شاری عەفرین، چەند پرسیارێك دەوروژێنێت 
لەبارەی هەڵوێستی ئەو دەوڵەتانەی كە لەلێدوانەكانیاندا خۆیان لادەدا 
لەدەربڕینی هەڵوێستی رون لەسەرەتای ئۆپەراسیۆنەكەی توركیاوە. 
ئایا پێشڕەوی توركیا بەرەو ناوەندی شاری عەفرین شتێكی تێدایە 

كە هەڵوێستی ئەو دەوڵەتانە بەتایبەت زلهێزەكان لەسوریا بگۆڕێت؟
پێشڕەوی  پێیوایە  رەحـــال  ئەحمەد  عەمید  ــازی،  ســەرب شـــارەزای 
حەدید،  شێخ  )بلبلێ،  لەمیحوەرەكانی  توركیا  هێزەكانی  خــێــرای 
جندرێس و رەسایا و شەران(، هیچ دەرفەتێكی لەبەردەم هیچ هێزێكدا 
بەرامبەر  بێت  ناڕەزایەتی  هەڵوێستێكی  خوازیاری  كە  نەهێشتۆتەوە 

بە ئۆپەراسیۆنەكەی توركیا.
بەنداوەی  ئەو  بەسەر  پاش دەستگرتن  كە  بەوەشداوە  ئاماژەی  ئەو 
هەروەها  دەكرێت و  دابین  لێوە  عەفرین-ی  خــواردنــەوەی  ئاوی  كە 
ئەو  عەفرین،  ــەری  دەوروبـ گرنگی  گوندێكی  چەند  كۆنترۆڵكردنی 
دەرفەتی  یەپەگەو  رزگاركردنی  بۆ  نییە  جوڵەیەكیان  هیچ  وڵاتانە 
هەیە  لێكتێگەیشتن  لەئێستادا  ئــەوە  لەبری  بەڵكو  نەماوە،  ئــەوەش 
لەنێوان روسیاو ویلایەتە یەكگرتوەكانی ئەمریكادا لەسەر پشتكردنە 
یەپەگە لەناوچەی عەفرین و تەنانەت وەك باسدەكرێت لیژنەیەك لەگەڵ 

ئەنكەرە پێكهێنراوە بۆ تاوتوێكردنی دۆسیەی منبج.
لەبارەی دۆخی منبج، رەحال وتویەتی “منبج ناوچەیەكی تەواو جیاوازە 
لەعەفرین، چونكە ئەوێ ناوچەیەكی عەرەبییە و تەنیا شەڕڤانی كوردی 

تێدایە”.
بە بڕوای رەحال چەندین هۆكار كاریگەریان لەسەر هەڵوێستی هێزە 
ببنە  پێناچێت  هۆكارانە  لەو  هیچ  بــەڵام  هەیە،  لەسوریا  گــەورەكــان 
مایەی ناڕەزایەتی ئەو وڵاتانە لەسەر كۆنترۆڵكردنی عەفرین لەلایەن 
توركیاوە. روسەكان لەئێستادا زیاتر سەرنجیان لەسەر هێرشەكەیانە 
بۆ سەر غۆتەی رۆژهەڵات، بەڵام هەڵوێستی ئەمریكا رەنگە لەدواجاردا 

ئەوە بێت كە هاوكاری  یەپەگە نەكات وەك بینیمان.
ئەوروپییەكان  كە  بــۆتــەوە  رون  ئــەوە  ئــەوروپــاش،  ئاستی  لەسەر 
كوردەوە  بە پرسی  بازرگانیكردن  “لەپێناو  دەكەن  یەپەگە  پشتیوانی 
بۆ بەدیهێنانی بەرژەوەندییە تایبەتییەكانیان”. بەڵام بەگشتی روسیا، 
دژ  كــوردو  لەگەڵ  بەلایانەوە  نییە  گرنگ  ئەوروپییەكان  ئەمریكاو 

بە توركیا بوەستن.
شەڕی توركیا لەعەفرین بەرەكانی باكوری سوریای هەژاندوە

ویلایەتە یەكگرتوەكانی ئەمریكا دودڵ بو لەوەی لەڕوی سەربازییەوە 
روبەڕوی توركیا بوەستێتەوە، بەڵام بەرپرسانی ئەمریكا وەك )موتلو 
سەیفیر ئۆغلۆ(، شیكەرەوەی كاروباری كورد لەواشنتۆن دەڵێت، رەنگە 
ئیرادەی كوردیان بەهەند وەرنەگرتبێت لەبەرگریكردن لەعەفرین. ئەو 
شیكەرەوەیە باسی لەوە كردوە كە بەشێكی زۆری سەركردە دیارە 
سیاسی و سەربازییەكانی كورد خەڵكی عەفرینن، عەفرین لەنێو دڵ و 

مێشكی  كورددایەو بەشێكی جیانەكراوەیە لەرۆژئاوای كوردستان.
لەواشنتۆن  تــوركــیــادا  لــەكــاروبــاری  ــارەزا  شـ ــۆرس،  ــف دان نیكۆلاس 
دروستكردنی  هۆی  بوە  توركیا  ئۆپەراسیۆنەكەی  كە  رایگەیاندوە 
شتێكە  ئــەوەش  ئەمریكادا.  كــوردو  نێوان  لەپەیوەندییەكانی  تەنگژە 
ئەردۆغان دەتوانێت پاش سێ ساڵ نزیكایەتی نێوان كوردو واشنتۆن، 
وێڕای ناڕەزایەتییە توندەكانی ئەنكەرە، وەك سەركەوتن ئاماژەی بۆ 

بكات.
هێزەكانی سوریای دیموكرات كە لەلایەن ئەمریكاوە پشتیوانی دەكرێن و 
 1700 كە  رایانگەیاند  هێزانەیە،  ئــەو  سەرەكی  پێكهێنەری  یەپەگە 
شەڕڤانیان لەهێڵەكانی پێشەوەی دژ بەداعش پاشەكشە پێدەكەن بەرەو 
عەفرین بەمەبەستی بەرگریكردن لەناوچەكە لەبەرامبەر هێرشەكانی 
توركیادا. لەهەمان كاتیشدا وەزارەتی بەرگری ئەمریكا رایگەیاند كە 
هێزەكانی هاوپەیمانان بە سەرۆكایەتی ئەمریكا ئۆپەراسیۆنەكانیان دژ 

بە داعش لەسوریا راگرتوە.
“ئابڕوچونی ستراتیژیەتەكەی ترامپ” لەسوریا: “خیانەتكردن” لەكورد
نوسەر، بی جۆش رۆجین، لەوتارێكدا لە رۆژنامەی “واشنتۆن پۆست” 
نمونەیەكی  سوریا  لەباكوری  ئەمریكا  ستراتیژی  كە  نوسیویەتی 
بەرچاوە لەسەر ئەوەی كە ئیدارەكەی سەرۆك ترامپ هێشتا خاوەنی 
ئیرادەو فشارێك نییە بۆ چارەسەری قەیرانی سوریا، یاخود تەنانەت 

بۆ بەرگریكردن لە بەرژەوەندییەكانی واشنتۆن لەو ناوچەیە.
ئەو نوسەرە ئاماژەی بەوەشداوە كە وەزیری دەرەوەی ئەمریكا رێكس 
ئاڵنگاریانەی دەستنیشانكردون  تیلەرسن، بەشێوەیەكی دروست ئەو 
كە  لەسوریا،  داعــش  كەوتنی  پاش  دەبنەوە  ئەمریكا  ــەڕوی  روب كە 
دیارترینیان روبەڕوبونەوەی هەڕەشەی تیرۆری بەردەوام و هەژمونی 

ئێران و دەستدرێژی دڕاندنەی بەشار ئەسەد-ن.
ئەو  سوریا،  لە باكوری  ئەمریكا  هێزەكانی  مانەوەی  بەراگەیاندنی 
وەزیرەی ئەمریكا دانی بەوەدانا كە هەژمونی مەیدانی ئەمریكا پێویستە 

بۆ روبەڕوبونەوەی ئەو ئاڵنگاریانەو هێنانەدی ئامانجەكان.
ئیدارەكەی  عەفرین،  سەر  بۆ  توركیا  هێرشەكەی  دەستپێكی  لەگەڵ 
توركیای  ئۆپەراسیۆنەی  ئــەو  پشتیوانیكردنی  بەژێر  ژێــر  ترامپ 
هەڵبژارد. ئەوەش ئەو شتەیە كە بێرنارد هێنری، نوسەرو بیرمەندی 
فەرەنسی بە خیانەتی ئەمریكای لەو كوردانە نابردوە كە دژی داعش 

بەپشتیوانی واشنتۆن لەماوەی چەند ساڵی رابردودا شەڕیان كرد.
پێشو و  ســەرۆكــی  ئــیــدارەی  دەستبەرداربونی  كە  ــە  وای پێشی  ئــەو 

سەرۆكایەتیكردنی  لەبەرپرسیارێتی و  ئەمریكا  ئێستای  سەرۆكی 
دەستوەردانی  بۆ  دروستكرد  ــەورەی  گ كەلێنێكی  سوریا،  كێشەی 

روسیاو ئێران و توركیا.
پشتیوانی  لەوەدایە  ئەمریكا  بــەرژەوەنــدی  كە  بەوەشداوە  ئاماژەی 
كە  ئەردۆغان  پشتیوانی  نەك  ئەمریكا،  بۆ  دڵسۆزە  كە  بكات  كورد 
هیچ دڵسۆز نییە. رێگەدانی ئەمریكاشی بە توركیا بۆ هێرشكردنە سەر 

عەفرین بە ”ئابڕوچون” ناوبردوە.
دەنگی بۆردومانەكان لەعەفرین و مانەوەی كورد بە بێ هیچ پشتیوانییەك 
لەو شەڕەدا لەلایەك و دەنگۆی بونی رێككەوتنی ژێر بەژێر لەلایەكی 
سوریا و  لەهاوكێشەكانی  كــوردەكــانــی  كــارتــی  پێدەچێت  دیــكــەوە، 
ناوچەكەدا لاواز كردبێت، پاش ئەوەی  بەسەر ناوچە كوردنشینەكانی  

باشوردا هات لەدوای  ئەنجامدانی  ریفراندۆم و 16ی  ئەكتۆبەرەوە.
ئەوەی   بۆ  دەكات  كار  وڵاتەكەی  كە  رایگەیاندوە  تورك  وەزیرێكی 
بپارێزێت.  ئێران  تا  ناوەڕاستەوە  لەدەریای  سنورەكانی  ئەمنیەتی 
ــوردن و  ــاوچــەی  كـ ــورە ن ــاســەری  ئـــەو ســن وەك ئــاشــكــرایــە ســەرت
ئەو  لەكوردو  دەبێت  لێدان  بۆ  بەرامبەریان  لەشكركێشییەك  هەر 

دەسكەوتانەی  لەچەند ساڵی  رابردودا بەدەستیانهێناوە.

ترسی كوردەكان لەخیانەتی دۆستەكانیان
پاش هێرشەكەی توركیا بۆ سەر عەفرین كورد دەترسن جارێكی دیكە 
دۆستەكانیان دەستبەرداریان ببن و خیانەتیان لێبكەن ، ئەو هەستەیان 
دوبارە لا دروست دەبێتەوە كە “جگە لەچیاكان هیچ دۆستێكیان نییە”.
دیموكراتی رۆژئاوای كوردستان  بەڕێوەبەرێتی خۆسەری  نوێنەری 
ــەوەو  ــاردۆتـ ــەشـ ــەو تــرســەی نـ ــۆن، ســیــنــەم مــحــەمــەد ئـ ــت ــەواشــن ل
وەك  ئەمریكا  پێویستە  ئێمە  “لای  راگەیاندوە  بە رۆژنامەنوسانی 
پابەندبونێكی ئەخلاقی بەرگری لە دیموكراتیەت لەرۆژئاوای كوردستان 
بكات. ئێمە لەوێ جۆرێك لەدیموكراسیەتی فیدرالیمان دامەزراندوە كە 

هیوابو بۆ سوریایەك كە نوقمی  كوشتار و كێشمەكێشی  خوێناوییە”.

روسیاو دەستبەرداربون لە كورد
ئەردۆغان سودی لەنەبونی ناڕەزایەتی لەلایەن رۆژئاواو روسیاوە بۆ 
هێرشكردنە سەر عەفرین بینی. ڤلادیمێر پۆتین بڕیاری نزیكبونەوەی 
لەتوركیا داوە بۆ شكاندنی تەوقی ناتۆ لەملی روسیادا، ئەو پلانەشی 
لە بەشی باشوری تەوقەكەی ناتۆوە دەستپێكردوەو پاشان بە بەدیهێنانی 
پرۆژەی راكێشانی تۆڕی بۆری غاز بەناو توركیاداو دەوردانەوەی بۆ 

ئەوروپا درێژەی پێدەدات.
روسیا وەك هاوبەشێكی توركیا لە ئۆپەراسیۆنی عەفریندا دەركەوت، 
ئاسمانی ئەو ناوچەیە بۆ موشەكەكانی توركیا دەكاتەوەو دایدەخات.

بەوتەی بەرپرسێكی رۆژئاوایی كە بەم دواییانە چاوی بە بەرپرسێكی 
روسیا كەوتوە لەتوركیا، سێ هۆكاری دیكە هەن كە وای لە ڤلادیمێر 
پۆتین كردوە پشتیوانی ئۆپەراسیۆنەكەی توركیا بۆ سەر عەفرین بكات. 
یەكەمیان ئەوەیە كە كورد بەردەوامبون لەسەر هاوكاریكردن لەگەڵ 
ئەمریكییەكان پاش تێكشكاندنی )داعش( لە رۆژهەڵاتی فوڕات وێڕای 
ئەوەی بەڵێنی راگرتنی هاوكارییان لەگەڵ ئەمریكا دابو. دوەمیشیان 
لەنێوان  كە  بون  لێكتێگەیشتنە  ئەو  دەستبەرداری  كورد  كە  ئەوەیە 
سیپان حەمۆ، فەرماندەی یەپەگەو وەزیری بەرگری روسیا و سەرۆك 
كاروباری  بۆ  دەرەوە  ــری  وەزی یــاریــدەدەری  وڵاتــەو  ئەو  ئەركانی 
رۆژهەڵاتی ناوەڕاست هاتبوە ئاراوە كە لە مۆسكۆ چاوی پێكەوتبون.

پۆلیسی  ئــەوەی  لەسەر  رێككەوتبون  هــەردولا  لێكتێگەیشتنەدا  لەو 
سەربازی روسیا بچێتە نێو كێڵگەكانی )العمر(و )كۆنۆكۆ( لەرۆژهەڵاتی 
دێرەزور بۆ ئیدارەدانی ئەو كێڵكانە. هەروەك رێكیشكەوتبون لەسەر 
هەزار   75 گواستنەوەی  بەڕێوەبردنی  رۆژئــاوا،  ئیدارەی  كە  ئەوەی 
بەرمیل نەوتی رۆژانەی كێڵگەكانی )رومەیلان( بۆ كوردستانی عێراق 
بداتە دەست بازرگانێكی روسی نزیك لە سەرۆك پۆتین . جگە لەوەش 
لە لەسەدا 50ی بیرە نەوتەكانی رومەیلانیش بدەنە دەست  كاركردن 

هەمان بازرگان.
تۆمەتباردەكەن  دی  ــەوی  ئ هەریەكەیان  كــوردەكــان  روســەكــان و 

بە جێبەجێنەكردنی رێككەوتنەكە. كوردەكان، روسەكان تۆمەتباردەكەن 
بەوەی لەژێر فشاری توركیادا ئەو رێككەوتنەیان جێبەجێ نەكردوە، 
ئەمریكییەكاندا  فشاری  لەژێر  كــوردەكــان  دەڵێن  روســەكــان  بــەڵام 
یەپەگە  كە  ئــەوەیــە  سێیەمیش  لەرێككەوتنەكە.  پاشگەزبونەتەوە 
لە شەڕی  بەرگرتن  بۆ  رەتكردۆتەوە  روسیای  سوریاو  پێشنیارێكی 
عەفرین كە ئەویش ئەوە بوە سوپای سوریا بچێتە ناوچەكەو یەپەگە 

عەفرین جێبهێڵێت.
ئەو هێزە چەكدارانەی كە لەلایەن سوپای سوریاوە پشتیوانی دەكرێن و 
نێردران بۆ عەفرین، دوا هیوای كورد بون بۆ راكێشانی دیمەشق بۆ 
نێو روبەڕوبونەوەی توركیا، بەڵام لە 4 هەزار چەكداری ئەو هێزانە كە 
كوردەكان چاوەڕوان بون دیمەشق رەوانەی عەفرینیان بكات، تەنیا 
لە هێرشی ئاسمانی  لەوانەش 64 چەكداریان  نێردران و  300 چەكدار 

سوپای توركیادا بۆ سەر )كەفرجنە( كوژراون.
بەرپرسێكی كورد وتویەتی “دیمەشق بەڵێنی دا بە خستنەكاری تۆڕێكی 
بەرگری ئاسمانی لە دەروبەری رۆژئاوای حەڵەب و رۆژهەڵاتی ئیدلب، 
هێشتا  بــەڵام  توركیا”،  جەنگییەكانی  فڕۆكە  بەرەنگاربونەوەی  بۆ 
ئەوەشی نەكردوە. بەپێی قسەی ئەو بەرپرسە كوردە روسەكان زۆر 
فشاریان لە دیمەشق كردوە بۆ ئەوەی رێگری بكەن بێتە ناو عەفرین.

دەستپێكردنی  ــای  ــەســەرەت ل هــەر  عــەفــریــن  شـــەڕی  كۆتاییەكانی 
ئۆپەراسیۆنەكەوە نوسرابون و ئەویش چیرۆكی شەڕێكی راگەیەندراو 
لەكۆدەنگی  تێگەیشتن كە جۆرێك  بەڵام كوردەكان زۆر درەنگ  بو، 
لەنێوان توركیا، سوریا، ئێران و روسیاو تەنانەت ئەمریكاشدا لەسەر 
ئەو ئۆپەراسیۆنەی توركیا هەیە. ئەمریكییەكان كاتێك هەوڵیان دەدا 
توركیای هاوپەیمانی مێژوییان نەچێتە باوەشی روسیاوە، تێگەیشتنیان 
بۆ داخوازییە ئەمنییەكانی توركیا لەعەفرین نیشان دا، بژاردەكەش بۆ 
ئەمریكا لەنێوان یەپەگەو سوپای توركیادا كە چوارەم سوپای بەهێزی 

ناتۆیە ، كارێكی سەخت نەبو.

وەزیری دەرەوەی توركیا: رێگا نادەین پەكەكە قەندیلی دووەم لەشەنگال دروست 
بكات

بەشدارییان  بوارێكدا  لەچەند  رایگەیاند  توركیا  دەرەوەی  وەزیــری 
 17 لەباشیك  هێزەكانیان  تائێستا  كردووەو  موسڵدا  لەئۆپەراسیۆنی 
پەكەكە  بە  تەئكیدیش دەكاتەوە رێگە  چەكداری داعشیان كوشتووە، 

نادەن قەندیلی دووەم لەشەنگال دروست بكات.
لەچەند  ــن و  ــ دەزان خــۆیــان  ئاسایشی  بــە  عــیــراق  ئاسایشی  ــەوان  ئـ
ناوچەیەكی جیاواز لە عیراقەوە ئەندامانی پەكەكە دەچنە ناو توركیاو 
هێرش دەكەنە سەریان، هەربۆیە رێگا نادەن پەكەكە قەندیلی دووەم 

لە شەنگال دروست بكات.
وەزیـــری  ئــایــرۆ  ــمــارك  ژان لــەگــەڵ  رۆژنــامــەوانــیــدا  لەكۆنگرەیەكی 
دەرەوەی فەڕەنسا، مەولود چاوش ئۆغڵۆ لەبارەی شەڕی موسڵەوە 
كردوەو  موسڵدا  لەئۆپەراسیۆنی  بەشداریمان  بــواردا  وتی«لەچەند 
ئەو هێزەی پێشمەرگە كە ئێمە لەباكوری عیراق)هەرێمی كوردستان( 
پەروەردەمان كردوەو ئەو هێزی خۆجیی)هێزی نەینەوا( كە لەكامپی 
ئۆپەراسیۆنی  ناو  لە  كارا  شێوەیەكی  بە  پێكردوە  مەشقمان  باشیك 

موسڵدا بەشدارن«.
16ی  ئێف  جــۆری  جەنگیی  فڕۆكەی  ئۆغڵۆ«چوار  چــاوش  بەوتەی 
 17 لەباشیك  هێزەكانمان  لەئۆپەراسیۆنەكەداو  بــەشــدارن  توركیا 
تۆپخانەكان و  بــۆردومــانــی  ئەنجامی  لــە  كوشتووە  تیرۆریستیان 

تانكەكانیان و لەسەرەتاوە تائێستا 700 داعش كوژراون«.
توركیا لەگەڵ حكومەتی ناوەندی عیراق ناكۆكی قوڵیان هەیە لەسەر 
هەبوونی سوپای ئەو وڵاتە لە باشیك و نزیك موسڵ، كە تیایدا مەشقی 

بەهەزاران ئەندامی هێزە ئەمنییەكان كردووە.
خاكەكەی  لەسەر  توركیا  سوپای  جموجوڵەكانی  عیراق  هاوكات 
موسڵ،  لەسەر  رێكەوتنێك  ئــاگــاداركــردنــەوەو  ــدی و  رەزامــەن بەبێ 
حەیدەر  چەندینجار  وەسفدەكات و  عیراق  سەروەری  بەپێشێلكردنی 
عەبادی، دوای لەتوركیا كردووە هێزەكانی لەعیراق پاشەكشە پێبكات، 

بەڵام توركیا ئەوەی رەتكردووەتەوە.
»ئاسایشی عیراق وەك ئاسایشی خۆمان گرنگە، لەناوچەی جیاوازی 
عیراق ژمارەیەكی زۆر پەكەكە دێنە وڵاتەكەمان و هێرش ئەنجامدەدەن 
و ئێستاش دەیانەوێت لە شەنگال قەندیلی دووەم دروست بكەن، ئێمە 
لەمەبەدوا لە عیراق بە شێوەیەكی چالاك لەدژی پێكهاتەكانی پەكەكە 
دەوەستینەوەو رێگەیان پێنادەین پێگەیەكی تر دروست بكەن«وەزیری 

دەرەوەی توركیا وای وت.

وردەكاری بەزاندنی خاكی رۆژئاوای كوردستان لەلایەن توركیاوە
كوردستان.  ــاوای  ڕۆژئـ سنوری  بەزاندنی  لە  بــەردەوامــە  ئەنقەرە 
لەم  ڕەقە،  ئۆپراسیۆنی  ڕاگرتنی  هەڕەشەی  لە  بەردەوامە  یەپەگەش 
نوێترین  لە  دەكێشت.  ــژە  درێ سنور  بەزاندنی  چیرۆكی  نێوەندەدا 
كۆبانێ  كانتۆنی  ڕۆژئـــاوای  لە  توركیا  سوپای  هێزێكی  پێشهاتدا، 
و  بوبانێ  و  سفتك  گوندی  ناو  چــووە  مەتر   20 و  بەزاند  سنوری 
هێزەكەی جێگیركرد كە 13 كیلۆمەتر دەكەوێتە ڕۆژئاوای كۆبانێ وە.
لە بەرامبەر ئەو هەڕەشەیەی توركیادا لە كانتۆنی كۆبانێ، یەكینەكانی 
پاراستنی گەل یەپەگە ڕایگەیاند، ئەگەر ئەو هێزە نەگەڕێتەوە سنورەكانی 
خۆیان ڕووبەڕوویان دەبنەوە. ئەو هەنگاوە نوێیەی توركیا، زنجیرەیەكە 
لە سنور بەزاندن و بۆردومانی ناوچەكانی ڕۆژئاوای كوردستان بە 
سیپان  جۆرێك  بە  عەفرین،  و  كۆبانێ  كانتۆنی  هــەردوو  لە  تایبەت 
حەمۆ فەرماندەی گشتی یەپەگە بە ئاشكرا ڕایگەیاند، ئەگەر توركیا 
ئەوا  بۆ سەر ڕۆژئــاوای كوردستان،  لە هێرشكردن  بێت  بــەردەوام 
شەڕڤانەكانیان لە ئۆپراسیۆنی كۆنتڕۆڵكردنەوەی ڕەقە دەكشێننەوە و 
ئەو هەڵوێستەشیان بە هاوپەیمانی نێودەوڵەتی دژی داعش گەیاندووە 
توركیا  هێرشەكانی  ئەگەر  كە  بوو  ئەوە  هاوپەیمانانیش  وەڵامــی  و 
بۆ سەر ڕۆژئاوای كوردستان زیاتر بوو، ئەو كاتە هیچ مانایەك بۆ 

ئۆپراسیۆنی كۆنترۆڵكردنەوەی ڕەقە نامێنێتەوە.
لە ماوەی چەند مانگی ڕابردووشدا بە بەردەوامی سەربازانی ئەمریكا 

هەوڵی كەمكردنەوەی ئاڵۆزییەكانی نێوان یەپەگە و سوپای توركیایان 
داوە و چەند جارێكیش هێزی ئەمریكی سەربازانی خۆیان بردووەتە 
سەر سنور و ناوچە ئاڵۆزەكان، بەڵام دیارە لەگەڵ بەردەوامی قەیرانی 
سوریادا، ئەمە دواین بەزاندنی سنوری ڕۆژئاوای كوردستان نابێت لە 

لایەن توركیاوە.

وەزیری بەرگری توركیا: پەكەكە و یەپەگە و پەیەدە لە كوێبن دەبنە 
ئامانجمان

2017/11/22
نورەدین جانیكلی، وەزیری بەرگری توركیا رایگەیاند، بەپێی یاسای 
نێودەوڵەتی مافییان هەیە و پەكەكە و یەپەگە و پەیەدە، لە هەرشوێنێك 

بن »مەترسیە بۆ سەر توركیا و دەبنە ئامانجی ئێمە«.
بودجەی  بــاری  لە  پەرلەمان  لیژنەی  كــۆبــوونــەوەی  لە  لەوتارێكدا 
وەزارەتی بەرگری ساڵی 2018 نورەدین جانیكلی وەزیری بەرگری 
عەفرین  لە  راستەقینە  »مەترسییەكی  كە  جەختیلەوەكردەوە،  توركیا 
لەناوببرێت  مەترسییە  ئەو  دەبێت  و  هەیە  كوردستان  رۆژئــاوای  لە 

)مەبەست لە یەپەگە و پەیەدە(«.
چاودێری  خاڵی  توركیا  هێزەچەكدارەكانی  بەوەشكرد،  ئــامــاژەی 
تەواوكردووە،  عەفرین  سنوری  لە  ئیدلیب  پارێزگای  لە  سێیەم-یان 
بەپێی یاسای نێودەوڵەتی مافییان هەیە و پەكەكە و یەپەگە و پەیەدە، 
لە هەرشوێنێك بن »مەترسیە بۆ سەر توركیا و دەبنە ئامانجی ئێمە«.
وەزیری بەرگری توركیا ئەوەشی خستەڕوو، دوای هەوڵی كودەتاكە 
سەربازییەكەی مانگی تەموزی ساڵی رابردوو 150 جەنڕاڵ و چوار 
هەزار و 630 ئەفسەر و 8 هەزار و 570 سەرباز لە سوپای توركیا 

دەركراون.

ئامینە ئەردۆگان ئەی فرمێسكەكانت بۆ عەفرین!
عەلی فەتحی

ئامینە ئەردۆگان هاوسەری ڕەجەب تەیب ئەردۆگان سەرۆك كۆماری 
توركیایە. ئەو چەند مانگێك پێش ئێستا وەك مرۆڤ دۆستێك و خەم 
خۆری مافەكانی مرۆڤ لەگەڵ وەفدێكی توركیدا ڕۆیشتە بۆرماو لەوێ 
بەچاوی فرمێسكاویەوە خۆی پیشانی میدیاكانداو وەك خەمخۆرێك 

بۆ گەلی ستەملێكراوی بۆرما خۆی پشانی جیهاندا.
ئامینە ئەردۆگان بەفرمێسكەكانی ئازارو مەینەتیەكانی بۆرمای پشانی 
جیهانداو بەفرێسكەكانی دەیویست خۆی وەك مرۆڤ دۆسترین مرۆڤی 
دنیا پشانبدات. بەڵام تەنها چەند مانگێك دوای ڕشتنی ئەو فرمێسكانە 
بۆ بۆرما هاوسەرەكەی بووە هۆی ڕشتنی فرمێسك لەچاوی هەزاران 
چەند  تەنها  بەڵام  عەفرین.  لەڕۆژئاواو  كورد  منداڵی  باوك و  دایك و 
مانگێك دوای ئەوە دەركەوت كە فرمێسكەكانی ئامینە ئەردۆگان تەنها 
دەوربینینێكی سیاسی بووەو بۆ ڕاكێشانی هەست و سۆزی بۆرماو 

سپیكردنەوەی ڕوی ڕەشی توركیا بووە.
بوایە  میهرەبان  دۆســت و  مرۆڤ  مرۆڤێكی  ئەگەر  ئەردۆگان  ئامینە 
دەبو ئێستا هەر وەك چۆن فرمێسكی بۆ گەلی بۆرما ڕژاند فرمێسكی 
بۆ ئەو هەموو دیمەنە هەژێنەرانەی عەفرین بڕژاندایە كە ناخی هەمو 

مرۆڤێكی خاوەن هەست ویژدان دەهەژێنێت.
ئامینە ئەردۆگان ئەگەر خاوەنی ویژدانێكی باڵای مرۆڤانە بێت دەبێت 
بینینی دیمەنی شەهیدكردانی سەدان پیاوو ئافرەت و منداڵی بێ تاوان 
ئەو والێبكەن كە هاوسەرەكەی ڕازی بكات بەوازهێنانی لەو ستەمەی 

بەرامبەر خەڵكی بێ تاوانی ڕۆژئاوا ئەنجامی دەدات.
ئامینە ئەردۆگان ئەو كەسەی دوێنێ لەبۆرما خۆی وەك و كەسێكی 
خاوەن ویژدان و میهرەبان پشاندا بەڵام ئەمڕۆ هاوسەرەكەی بۆتە 
پیاوێكی دیكتاتۆرو بۆتە دڕندانەترین مرۆڤ بۆ كوردانی ڕۆژئاواوو 
عەفرین و بەبێ تاوان موشەكبارانیان دەكات و خوێنی سەدان مرۆڤی 
لەبەها  دورن  مرۆیی و  هەستێكی  لەهەمو  خاڵین  كە  ئێوە  ڕشتووە. 

باڵاكانی ویژدان و مرۆڤایەتی نەك فرمێسك ناڕژێنن بۆ گەلی كوردی 
و  ستەم  دیمەنی  لەبینینی  چێژ  ئێوە  بەڵكو  لــەڕۆژئــاوا  ستەملێكراو 
بەرهەمهێنەری  بۆمبباران كردنیان دەبینن و  كوشتنی مرۆڤی كوردو 

ڕق و توندڕەویی و دڕندەین نەك هەست و یژدانی مرۆڤایەتی.

ئەردۆغان لەسەر هێزە كوردییەكان بە توندی وەڵامی  هیلاری  دەداتەوە
 12-10-2016

رەجەب تەیب ئەردۆغان سەرۆك كۆماری توركیا رەخنەی  توند لە 
هیلاری كلینتۆن دەگرێت سەبارەت بە وتەكانی  لەبارەی  هاوكاریكردنی  

هێزە كوردییەكانەوە ئەگەر ببێتە سەرۆكی  ئەمریكا.
لەگەل  دیبەتدا  نوێترین  لە  دیموكراتەكان  كاندیدی  كلینتون  هیلاری 
سەرۆكایەتی   هەڵبژاردنی   بۆ  كۆمارییەكان  كاندیدی  ترەمپ  دۆناڵد 
هێزە  هاوكاریكردنی  لــە  ــن  دەب ــەردەوام  ــ ب رایگەیاندبوو،  ئەمریكا 
كوردییەكان لە سوریا و عیراق )مەبەست یەپەگە و هێزی پێشمەرگە( 

و بە »هێزی خۆمان« ناوبرد. 
لەگەڵ دادوەر و داواكاری گشتی توركیا بە  لە كۆبونەوەی  ئەردۆغان 
توندی وەڵامی  وتەكانی  هیلاری كلینتۆنی  دایەوە و وتی »كلینتون دەڵێت 
ئێمە بەردەوام دەبین لە پشتیوانی یەپەگە، ئەم لێدوانە جێگەی داخە و 
من سیاسەتی بەمشێوەیە بە ناشارەزایی دەبینم، بەو چەكانەی ئێوە 600 
هەزار كەس گیانی لە دەستدا و لە ئاسمانەوە بۆمبەكان دەبارین، ئێوە 
لە خەمی ئەواندا نین چونكە ئەوانەی دەمرن خەڵكی موسڵمانن«. وتیشی  
»ژمارەی چەكدارانی  بیانی داعش لە سوریا 10 هەزار كەس دەبن و 63 
لە  ببەن، دەچن داوا  لەناویان  ناتوانن  نێودەولەتی  لە هاوپەیمانی  وڵات 
یەپەگە و پەیەدە دەكەن بو ئەوەی داعش لەناو ببەن...ئەمریكا ئێستا لە 

باكوری سوریا چەك دەدات یەپەگە و پەیەدە«.
بەردەوام  ئەمریكاوە  لەلایەن  پەیەدە  یەپەگەو  پاڵپشتیكردنی   پرسی 
ئەنقەرە  پێیەی   بەو  بووە،  واشنتۆن  ئەنقەرەو  نێوان  ناكۆكی   جێگای  
ئەو هێزانە وەكو دوژمنی  و خۆی  و بەبەشێك لە پەكەكەیان دادەنێت.

ساڵی  لە  شێوە  هەمان  بە  ئەمریكا  بەوەشكرد،  ئاماژەی   ئەردۆغان 
1999 عەبدوڵا ئۆجەلان سەرۆكی پەكەكەی  رادەستی توركیا كرد، لە 
هەمانكاتدا فەتحوڵا گولەنی  برد بۆ لای خۆی »ئەمە یارییەكی زۆر 

نهێنیە«.

یەڵدرم: نیگەرانین لە پشتبەستنی ئەمەریكا بە هێزە كوردییەكان لە سوریا
بیناڵی یەڵدرم سەرۆك وەزیرانی توركیا، 7 ئازاری 2017 نیگەرانی 
خۆی دەربری سەبارەت بە پشت بەستنی واشنتن بە هێزە كوردییەكان 
لە شەڕی دژی داعش، وەك ئاماژەیەك بۆ یەكینەكانی پاراستنی گەل 

یەپەگە.
كۆبوونەوەیەكی  دوای  توركیا،  وەزیــرانــی  ســەرۆك  وتانەی  ئــەو   
لە  بووە  روسیا  و  ئەمەریكا  و  توركیا  هێزەكانی  ئەركانی  سەرۆك 
شاری ئەنتالیای توركیا، بۆ گفتوگۆكردن دەربارەی دوا گۆرانكاری و 
پێشهاتەكانی ناوچەكە. هاوكات سوپای توركیا دەربارەی كۆبوونەكە 
ڕایگەیاند، گفتوگۆكان تایبەت بووە بە گۆڕانكاری و پەرەسەندنەكان 

لە ناوخۆی سوریا و عێراق.
لەلایەكی ترەوە سەرۆك وەزیرانی توركیا ئاماژەی بەوەكرد، مەترسی 

سەرهەڵدانی پێكدادان و شەڕ هەیە، ئەگەر هەماهەنگی تەواو نەبێت.
ئەوە لێدوانانەی سەرۆك وەزیرانی توركیا لەكاتێكدایە، رەجەب تەیب 
ئەردۆغان سەرۆك كۆماری توركیا ڕایگەیاندبوو، ئامانجی داهاتووی 
ئۆپراسیۆنەكانی توركیا لە ناوخۆی سوریان شاری منبج دەبێت، كە 
یەكگرتووەكانی  ویلایەتە  و  دیموكراتی  سوریای  هێزەكانی  لەلایەن 

ئەمەریكا كۆنترۆڵكراوە.
جیف دیڤیس وتەبێژی وەزارەتی بەرگری ئەمەریكا 6 ئازاری 2017 
لە  خۆی  هێزەكانی  لە  كەم  ژمارەیەكی  ئەمەریكا  سوپای  ڕایگەیاند، 

ناوەوە و دەرەوەی شاری منبج بڵاوكردووەتەوە.
ئەو  بڵاوكردنەوەی  لە  ئامانج  بەوەكرد،  ئاماژەی  پنتاگۆن  وتەبێژی   
هێزانەی وڵاتەكەی بۆ دڵنیاییە لەوەی كە هێزە جیاجیاكان هێرش نەكەنە 

تواناكان  هەموو  بەڵكو  روونــەدات،  ڕووبەڕووبوونەوە  و  سەریەكتر 
دەرەوەی  وەزارەتی  وتەبێژی  داعش.  دژایەتیكردنی  بۆ  گەر  بخرێتە 
ئەمەریكا جەختیكردەوە بڵاوكردنەوەی ئەو هێزانە »ئاماژەیەكی روون 
و ئاشكرایە بۆ بەرپەرچدانەوە و دڵنیایی«. بڵاوكردنەوەی هێزەكانی 
ئەمەریكا لە كاتێكدایە، ئەنجومەنی سەربازی منبج ڕاگەیاند، لە ئێستادا 
كە  هاوپەیماناندایە،  هێزەكانی  پاراستنی  و  كۆنترۆڵ  لەژێر  شارەكە 

ویلایەتە یەكگرتووەكانی ئەمەریكا سەرۆكایەتی دەكات.
ئەنجومەنی سەربازی منبج جەختیكردەوە، بڵاوكردنەوەی هێزەكانی 
لەسەر  بــوو  توركیا  هەڕەشەكانی  زیادبوونی  دوای  هاوپەیمانان 

شارەكە.
حكومەتی  پێشتر  كاتێكدایە،  لە  منبج  شاری  نوێیانەی  پێشهاتە  ئەو 
توركیا ڕایگەیاندبوو، ئامانجی داهاتووی ئۆپراسیۆنە سەربازییەكانی 
لە  ژمارەیەك  بەهاوكاری  كە  دەبێت،  منبج  شــاری  فــوڕات  قەڵغانی 

هێزەكانی ئۆپۆزسیۆنی سوریا چەند مانگێكە دەستی پێكردووە.

ئوردوغان: عەفرین لە یەپەگە پاكدەكەینەوە
سەركۆماری توركیا، رەجەب تەیب ئەردۆغان رایگەیاند: ›‹لەئێستادا 
ئێمە پێویستە لەسەرمان كە عەفرین لەرێكخراوی تیرۆریستیی پەیەدە 
و یەپەگە پاك بكەینەوە. ئەمە شتێكە كە هەر لە سەرەتاوە گوتوومانە«.
لەمیانی  ئەردۆغان  تەیبب  رەجــەب  بڵاویكردەوە  ئەنەدۆڵ  ئاژانسی 
لە  پارتی  ئــاك  لقەكانی  لێپرسراوی  فــراوانــكــراوی  ›كــۆبــوونــەوەی 
›‹لەئێستادا   « وتی  سازكرا،  دووەم  تشرینی  ی   17 كە  پارێزگاكان 
ئێمە پێویستە لەسەرمان كە عەفرین لەرێكخراوی تیرۆریستیی پەیەدە 
و یەپەگە پاك بكەینەوە. ئەمە شتێكە كە هەر لە سەرەتاوە گوتوومانە. 
بەتایبەت لەو خاڵانەی چاودێریی لەوێ )ئیدلب(، ئێمە وەك پێكهاتەی 
ئێمە  بێتو  ئەگەر  ئەنجامبدەین.  ئەمە  ناچارین  دەمێنینەوە.  باڵادەست 
تیرۆریستییە  رێكخراوە  ئەوكات  لەوێ،  نەبین  باڵادەست  پێكهاتەی 

جۆراوجۆرەكان دێن و هەوڵی داگیركردنی دەدەن‹‹.

ئۆردوغان بەبێ ناوهێنانی ئەمەریكا هێرش دەكاتە سەر ئەو وڵاتەو 
وتی » ئەوەی داعشی دامەزراند پەیەدەشی درووستكردووە. ئەوەی 
ــدۆتــەوە هــەر ئــەو كەسەیە كە دەیـــەوێ بە  پــەیــەدەی درەوشــان كە 
پەلكێشكردنی ئیدارەی باكووری عێراق بۆ سەربەخۆیی ناسەقامگیری 
نەكەین  لەبیر  ئەوەش  پێویستە  بەدڵنیاییەوە  بكاتەوە.  قوڵتر  عێراق 
و  پاراستووە  قەڵغانی خۆیاندا  لەنێو  فەتۆیان  هێزانە  ئەو  هەمان  كە 

بەردەوامن لە بەخێوكردن و گەورەكردنی«.
باكووری  لە  ئەمریكا  ئێستادا  »لە  رایگەیاند:  توركیا  سەركۆماری 
هەیە.  ئاسایی  بنكەی  هەشت  هەیە،  ئاسمانیی  بنكەی  پێنج  سووریا 
دانە.   14 دەكــات،  چەند  دادەمەزرێنێت،  دانەیەك  رەققە  لە  ئێستاش 
لە دووری  ئارادان. ئاخۆ ئێوە  لە  هەموو ئەمانە راستیی زانراون و 
پرسیارە  ئەو  ئایا  سووریا؟  بۆ  دێن  بۆچی  كیلۆمەترەوە  هەزار   12

ناكرێت؟«.
بەڵێنەكانی  ئەمریكا  كە  بەوەكرد  ئاماژەی  ئەردۆ غان  تەیب  رەجەب 
پەیوەست بە قەیرانی سووریای بەجێنەگەیاندووە و رایگەیاند: »ئەوەی 
بەجێنەگەیاندووە  بەڵێنانەی  ئەو  زۆری  هەرە  زۆرینەی  ئەمریكا  كە 
كە لەدەستپێكی قەیرانی سووریاوە داونی، لەلای ئێمە بێئومێدییەكی 
زۆری دروستكردووە. ئێستا نامانەوێت بچینە نێو هەمان گەمەوە لە 
پەیوەندیی  لە چوارچێوەی  دەكرا  كە  بچووكەی  كێشە  ئەو  عەفرین. 
هاوپەیمانێتییدا زۆر بە ئاسانی چارەسەری بكەین، بەداخەوە لە لایەن 
ئەمریكاوە بە پێداگرییەوە بە بنبەست گەیەنراوە. رووداوی رەققە بەم 

جۆرەیە و منبج بەم جۆرەیە و دێرازۆر بەم جۆرەیە«.
ئەردۆغان ئاشكرایكرد بڕیاری كشاندنەوەی ئەو سەربازانەی سوپای 
لە  ناتۆدا  هاوپەیمانیی  مانۆڕێكی  لە  بڕیاربووە  كە  داوە  توركیایان 

كەنەدا بەشداریی بكەن و رایگەیاند:
» لە نەرویج دۆخێك هاتووەتە ئاراوە. لەو وڵاتە دیمەنێكیان بە ناوی 
و  ئەتاتورك  وێنەی  لەلایەك  وێنەكەدا  لەنێو  دانــاوە.  دوژمن  وێنەی 
لەلایەكی دیكە ناوی بەندە هەیە. ئەمانە ئامانجن. كاتێك ئەم هەواڵە 

یەكێتیی  كــاروبــاری  وەزیــری  و  سوپا  ئەركانی  ســەرۆك  گەیشت، 
پەیوەندییان  كەنەدا،  بۆ  بوون  لەرێگە  كە  حكوومەت،  لە  ئەورووپا 
بە ئێمەوە كرد. گوتیان كە ›دۆخێكی بەمجۆرە هەیە. ئەم مانۆڕەش 
بڕیاری  ئێمە  مانۆڕەدا،  لەو  هەیە  سەربازمان   40 ناتۆیە.  مانۆڕی 
كشاندنەوەی ئەو سەربازانەمان داوە و دەیانكشێنینەوە‹. ئێمەش پێمان 
گوتن ›بەدڵنیاییەوە، هیچ مەوەستن و دەستبەجێ بیانكشێننەوە. ئەگەر 
بێتو ئەو ئامانجانەش هەڵبگیرێن، ئێوە ئەو 40 سەربازەمان بەخێرایی 
لەو  هاوپەیمانبوونێكی  و  لەوشێوەیە  هاوپەیمانێتییەكی  بكشێننەوە‹. 

جۆرە رێگەی تێناچێت‹‹.

ئەردۆغان: عەفرین خاپور دەكەین
ئەمریكا  دەرەوەی  وەزارەتـــی  شاندێكی  ســەردانــی  لەگەڵ  هاوكات 
هەڕەشەی  توركیا  كــۆمــاری  ســەرۆك  كــوردســتــان،  خــۆرئــاوای  بۆ 
خاپوركردنی شاری عەفرین بەسەر هێزە كوردییەكاندا دەكات ئەگەر 

پاشەكشێی لێ نەكەن.
لە بەرانبەر پشتگیرییەكانی ئەمریكا لە هێزەكانی سوریای دیموكرات و 
پڕچەككردن و مەشقپێكردنیان و هەنگاونانی بە دانپیادانانی دیبلۆماسی 
بە قەوارەی كورد لە ناوچەكانی ڕۆژهەڵاتی ڕوباری فورات، ئەنقەرە 

ئابڵوقەدانی كانتۆنی عەفرینی زیاتركردووە.
تۆپخانەكانی توركیا لە خاكی ئەو وڵاتە و ناوچەكانی كەمكردنەوەی 
باسوفان،  ناوچەكانی  جار   36 ئیدلبەوە  پارێزگای  لە  ئاڵۆزییەكان 

جیندەرەس، دێر بەلت و راجۆی سەربە عەفرینیان تۆپبارانكرد..
ڕەجەب تەیب ئەردۆغان سەرۆك كۆماری توركیا ڕایگەیاند، پێشتر 
لە ڕێگەی ئۆپراسیۆنی قەڵغانی فوراتەوە توانیان وەك چەقۆ ڕێڕەوی 
نێوان هەردوو كانتۆنی عەفرین و كۆبانێ ببڕن، دواتریش لەڕێگەی 
دەریای  و  عەفرین  نێوان  ڕێڕەوی  ئیدلبەوە  ئۆپراسیۆنی سەربازیی 

سپیان پچڕاند..
بۆ  ئەمریكا  سەربازییەكانی  هاوكارییە  لە  خۆی  بێزاری  ئەردۆغان 

 900 و  هــەزار  چوار  ئێستا  تا  ئەمەریكا  وتی،  و  نیشاندا  شەڕڤانان 
بارهەڵگر و بڕێكی زۆر چەك و تەقەمەنی بۆ یەپەگە ناردووە..

بەڵام لە بەرانبەردا ساڵح موسلیم بەرپرسی پەیوەندییەكانی دەرەوەی 
تەڤدەم و هاوسەرۆكی پێشووی پەیەدە هۆشداریی دایە توركیا و وتی 
ئەگەر توركیا هێرش بكاتە سەر عەفرین، ئەوا شەڕەكە دەپەڕێتەوە 

بۆ توركیا.
هێرشكردنە سەر  لەگەڵ  نێودەوڵەتییەكان  هێزە  لە  كام  هیچ  وتیشی 
هەر  بۆ  كۆبانێ  هاوشێوەی  شەڕڤانانیش  و  نین  عەفرین  شــاری 

ڕوبەڕوبونەوەیەك لە ئامادەباشیدان.
چاودێران پێیان وایە بەو پێیەی توركیا كانتۆنی عەفرینی لە ناوچەكانی 
سەربازی  بنكەیەكی  هیچ  و  دابــڕیــوە  كوردستان  خــۆرئــاوای  تــری 
پاراستنی  پــاســاوی  بە  دەزانــێــت  هەلی  بە  نیە،  تیایدا  ئەمریكاشی 
سنورەكانی هێرش بۆ سەر ئەو كانتۆنە ئەنجام بدات و هەڕەشەی 

خاپوركردنی بكات..
خــۆرئــاوای  كـــوردی  خــۆبــەڕێــوەبــەری  سیستمی  دژی  كــە  توركیا 
سوپای  سەربازی  هــەزار   10 لە  زیاتر  مانگێكە  چەند  كوردستان، 
ئازادی خستووەتە  توركیا و 15 هەزار چەكداری سوپای سوریای 
حاڵەتی ئامادەباشییەوە و تا ئێستاش نە ئەمریكا و نە هیچ وڵاتێكی تر 
لێدوانیان لەسەر تۆپبارانكردنەكان و كۆكردنەوەی هێزەكانی توركیا 

لە نزیك شاری عەفرین نەداوە.
2018-1-14…NRT

ئەردۆغان هەڕەشەی  داگیركردنی  كوردستان دەكات
2018-1-15

سەرۆك كۆماری  توركیا هەڕەشە لەڕۆژئاوای  كوردستان دەكات و 
لە  بوینەوە  داعش  پەكەكەو  ڕوبــەڕوی   چۆن  »وەكو  ڕایدەگەیەنێت، 
2018دا دەچینە ڕۆژئاوای  كوردستان و ڕوبەڕوی  یەپەگە دەبینەوە«.
ڕەجەب تەیب ئەردۆغان سەرۆك كۆماری  توركیا كۆتا وتاری  ساڵی  

2017 پێشكەشكرد و هێرشی  توندی  كردەسەر پەكەكەو ڕۆژئاوای  
كوردستان جەختیكردەوە، »لە2018دا سوپای  توركیا دەچێتە باكوری  

سوریا )ڕۆژئاوای  كوردستان(.
»قەستمۆن«ی  لەناوچەی   پارتەكەی   لقی  لەكۆنگرەی  ئــەردۆغــان 
لەباكوری توركیا وتیشی »بڕیارمانداوە وەكو چۆن پەكەكەو داعش 
ئاوا  هەر  بوینەوە،  ڕوبــەڕویــان  و  تیرۆریستین  گروپێكی   ئێمە  لای  

دەچینە ڕۆژئای  كوردستان و ڕوبەڕوی  یەپەگە دەبینەوە«.

لە باكوری سوریا ڕێگە نادەین بە دامەزراندنی دەوڵەتێكی نوێ
سەرۆك كۆماری توركیا ڕایگەیاند، هەرگیز ڕێگە نادەن »رێڕەوێكی 
ببێت.  دروست  وڵاتەكەمان  باشووری  سنووری  درێژایی  بە  تیرۆر 
بەتایبەتی لە باكووری سووریا كە ژمارەیەك نەزان هەن دەیانەوێت 

هەوڵی دامەزراندنی دەوڵەت بدەن«.
ڕەجەب تەیب ئەردۆغان سەرۆك كۆماری توركیا لەمیانەی وتارێكیدا 
ڕۆژئـــاوای  لــەبــارەی  ئەتڵەنتیك  ئیستەنبولی  ی   2017 لوتكەی  لە 
كوردستان و دروستبوونی دەوڵەتی كوردی لە ڕۆژئاوای كوردستان 
بە درێژایی سنووری  تیرۆر  نادەین رێڕەوێكی  وتی »هەرگیز رێگە 
باشووری وڵاتەكەمان دروست ببێت. بەتایبەتی لە باكووری سووریا 
دەوڵەت  دامەزراندنی  هەوڵی  دەیانەوێت  هەن  نەزان  ژمارەیەك  كە 
كەشەن  ئەو  تەمای  بە  ئەوانیش  بوێرە«  »نــەزان  دەڵێن  ئەها  بدەن. 

بەپێی خۆیان ئەنجوومەنی وەزیران و شتی وایان داناوە«.
وتیشی »ئێمە بێوەڵام نابین لەبەرامبەر ئەمە و هەرگیز ڕێگە نادەین بە 
دامەزراندنی دەوڵەت لە باكووری سووریا، چونكە دژی دابەشكردنی 
یەكگرتوویی«.  بە  وڵاتەین  ئەو  خاكی  مانەوەی  لەگەڵ  سووریایین، 
تیرۆریستییەكان  »ڕێكخراوە  كە  وت  ئەوەشی  ئەردۆغان  هەروەها 
بەردەوامن لە هەنگاوەكانیان بۆ كردنە ئامانجی ئاسایشی نەتەوەیی، 
لە  رۆژە  دوو  مــاوەی  هاووڵاتیانمان،  ژیانی  و  وڵات  یەكپارچەیی 
هاوەن  بە  جددی  واتایەكی  بە  سووریاوە  لایەن  لە  سنوورەكانەوە 

هێرش دەكرێتە سەر توركیا«.
ئاماژەی بۆ ئەوەشكرد كە لەبەرامبەر ئەو هێرشانەدا بێدەنگ نابن و 
چی پێویست بێت دەكەن. وتیشی »ئێمە دەوڵەتێكی یاسایین، مافمان 
چی بێت ئەمە بەكاردەهێنین و بەردەوامیش دەبین لە بەكارهێنانی«.

ئاشتی  و  هەرێم  حكومەتی  سەرۆكی  بارزانی  نێچیرڤان  هەریەكە 
هەورامی وەزیری سامانە سروشتییەكانی هەرێم، لەكاتی وتارەكەی 
ئەردۆغاندا ئامادەبوون و بڕیاریشە ئەردۆغان و نێچیرڤان بارزانی لە 

كۆشكی )یڵدز مابەین( كۆببنەوە.
ئەوەش لە كاتێكدایە بەرەبەیانی 25 ی نیسانی 2017 سوپای توركیا 
هێرشی كردە سەر چیای شنگال و ڕۆژئاوای كوردستان و ڕۆژی 27 
یش توركیا چەند ناوچەیەكی لە ڕۆژئاوای كوردستان بۆردومان كرد.
بەهۆی بۆردمانی چیای شنگالەوە لە 25 ی نیساندا، شەش پێشمەرگە 

شەهیدبوون و 8 پێشمەرگەی دیكەش برینداربوون.

یەكەم كاردانەوەی توركیا دوابڕیاری پێكهێنانی هێزێكی 30 هەزار چەكداری بۆ 
كورد لەلایەن ئەمریكاوە

توركیا لە یەكەم كاردانەوەیدا بڕیارەكەی هاوپەیمانی نێودەوڵەتی بۆ 
پێكهێنانی هێزێكی كوردی ئیدانە دەكات و دەڵێت »دژیان دەجەنگین«.
ئیبراهیم كالن، وتەبێژی سەرۆكایەتی كۆماری توركیا رایگەیاند لەبری 
ئەوەی ئەمریكا لەسەر خواستی توركیا دژ بە پارتی یەكێتی دیموكرات 
بوەستێتەوە، هەنگاوێك دەنێت كە نیگەرانی لێدەكەوێتەوەو شەرعییەت 

دەدات بەوەی ئەو رێكخراوە بە هەمیشەیی لەناوچەكەدا بمێنێتەوە.
هــەزار   30 هێزێكی  دروستكردنی  بۆ  ئەمریكای  بڕیارەكەی  كالن 
چەكداریی لە سوریای دیموكرات بەكارێكی قبوڵ نەكراو وەسفكردو 
بە  لە جەنگان دژ  بــەردەوام دەبێت  لەوەی توركیا  جەختیشیكردەوە 
هەر رێكخراوێكی »تیرۆریستی« لەناوەوەو دەرەوەی توركیا، بەبێ 

لەبەرچاوگرتنی ناو و پێكهاتەكەی.
هێزێكی  رایگەیاند  ئەمریكا  سەرۆكایەتی  بە  نێودەوڵەتی  هاوپەیمانی 

ئەمنی لە هێزەكانی سوریای دیموكرات دروست دەكەن كە ژمارەیان 
سنوورییەكانی  ناوچە  لە  دواتریش  و  شەڕڤان  هــەزار   30 دەگاتە 
سوریایە لەگەڵ توركیا و عێراق، هەروەها لە نزیك دۆڵی روویاری 
فورات و بەدرێژایی ئەو ناوچانەی رۆژئاوای سوریا جێگیر دەكرێن 

كە ئێستا لەلایەن هێزەكانی سوریای دیموكراتەوە كۆنترۆڵ كراون.

ئەو هێزە چەكدارانە ئاشكرا بون كە لەگەڵ توركیادا هێرشیان كردووەتە سەر 
عەفرین

sharpress.net
2018/01/25

لەگەڵ  كە  دەكات  ئاشكرا  چەكدارانە  هێزە  ئەو  بەریتانی  میدیایەكی 
توركیادا هێرشیان كردووەتەوە سەر عەفرین.

پێنج شەممە 25ی كانونی دووەمی 2018 كەناڵی بی بی سی بەریتانی 
ناوی سەرجەم ئەو هێزانەی ئاشكراكردووە كەلەگەڵ سوپای توركیا 
هێرشیانكردووەتەوە سەر كانتۆنی عەفرین لەگەڵ سوپای توركیای بۆ 
داگیركردنی شارەكە، كەناڵی بی بی سی بەریتانی ئاماژەی بەوەداوە 
لە  قەیرانی سوریادا چەندین گۆڕانكاری  »لە ماوەی حەوت ساڵەی 
مەیدانی سیاسی و جەنگی ئەو وڵاتەدا رووی داوە، گروپە چەكدارەكان 
هەرجارەو مەیلیان بۆ لایەنێك و وڵاتیك هەیە، بەڵام چەند هێزێكی 

كەم توانویانە بەرگری لە ناو و پەیكەری خۆیان بكەن«.
هەیە  كەم  هێزێكی  سوریا  باكوری  لە   « وتــووە  ئەوەشی  كەناڵەكە 
ئەوەی كە ویلایەتە  هێزە دوای  ئەم  ئازاد،  ناوە سوپای  ناو  خۆیان 
سەربازییەكانیان  هاوكارە  كەنداو  وڵاتانی  و  ئەمریكا  یەكگرتوەكانی 
كوردییەكان  هێزە  دژایەتی  و  خۆی  مەبەستی  بۆ  توركیا  ڕاگرتن، 

هاوكاری سەربازی كردن«.
 لەم ڕاپۆرتەدا باس لەو گروپە توندرەوانە دەكەین كە لە ئۆپراسیۆنی ) چڵە 
زەیتون(ی سوپای توركیادا دژ بە هێزەكانی سوریای دیموكرات دەجەنگن 

و دەیانەوێت كانتۆنی عەفرین لە رۆژئاوای كوردستان داگیر بكەن:

1- لوای سوڵتان موراد:
و  مادی  هاوكاریەكی  هەموو  و  دروستیكردووە  توركیا  گروپە  ئەم 
یەك  بەهۆی  گروپە  ئەم  كــردوون،  پێشكەش  لۆجستی  و  سەربازی 
لیوای   ( و  حەلەب  ریفی  لە  فاتح(  محمد  )سوڵتان  لیوای  گرتنەوەی 

ئەشبال عەقیدە( و لیوای ) زكی توركمانی ( دروستبووە .
ئەم هێزە چەكدارەكانی زۆرینەی توركمانن لە ریفی باكوری حەلەب 
توركیادا  سوپای  پاڵ  لە  ئێستا  و  هەیە  بوونیان  حەلەب  شــاری  و 

دەجەنگن.
2-فیرقەی حەمزە:

 2016 نیسانی  مانگی  لە  و  پێكردوون  راهێنانی  توركیا  هێزە  ئەم   
پەیوەندی  توركمانی  سەمەرقەندی  لیوای  گروپەش  ئەم  پێكهێنراوە، 
پێوە كردن و ئێستا هێزێكن كە بۆ بەرژەوەندی توركیا دەجەنگن و 
توركیا شاری جەرابلوسیان  هاوكاری سوپای  بە  2017دا  لە ساڵی 

داگیر كرد.
3-فەیلەقی شام: 

ئەم گروپە بە فەیلەقی حومسیش ناسراوە، لە ئازاری 2014 پێكهێنراون، 
كە لە ئەنجامی 19 گروپی ئیسلامی نزیك لە ئیخوان موسلیمینی سوریا 
لە حومس و حەلەب حەما دروست بووە، ئەم گروپە لە 26ی نیسانی 
ئۆپراسیۆنی  ژووری  و  كرد  شامەوە  فەیلەقی  بە  پەیوەندیان   2015

)فتح حلب( یان بە سەرۆكایەتی یاسر عبدالرحیم پێكهێنا.
4 – بزوتنەوەی نورەددین زەنگی:

لە  و  دەكات  پالپشتیان  توركیا  كە  دادەنرێت  لەو گروپانە  یەكێك  بە 
كۆتاییەكانی ساڵی بە سەرۆكایەتی تۆفیق شەهابەددین 2011 دروست 
ڤیدیۆیان  گرتەیەكی  2016دا  لەسالی  و  توندرەون  گروپە  بوون،ئەم 
لەگەل  ئەم گروپە  بڵاو كردەوە كە منداڵێكی 15 ساڵان سەردەبرن، 

فەیلەقی شام ناكۆكیەكانی وەلا ناو هاوپەیمانێتیەكیان پێكهێنا.
 5 - بزووتنەوەی ئازادی شام ) احرار الشام(:

ئەم گروپە بیروبۆچونیان سەلەفیەو لە سەرەتای شۆرشی سوریادا لە 

ئەنجامی یەكگرتنی ) ) كەتائیبی ئەحرا شام و حركة الفجر الاسلامیة  و 
الطلیعة  الاسلامیة  و كتائیب الایمان(ـەوە دروست بوون.

 ئەم گروپە پشت بە هاوكاریەكانی توركیاو ولاتانی كەنداوی عەرەبی 
دەبەستن، دوای كوژرانی سەركردەكەیان وردە وردە توانا و ژماری 

ئەندامیان كەم بووە.
6- لیوای هه ڵۆكانی شاخ ) لوا ء صقور الجبل(:

ئەم گروپە لە شاری ئیدلب پێكهێنراوە كە لەر استیدا بەشێكن لە لیوای 
نەوەكانی پێغەمبەر و پاشان پەیوەندیان بە بەرەی شۆرشی سوریاوە 
كرد، ئەم گروپە چالاكیەكان لە ئیدلب ووە، بەلام دواتر نوسرە هاتو 

لەوێ دەری كردن.
بەرەی شام: ئەم گروپە لە چەند لایەنێكی چەكداری سەلەفی پێكهاتوە 
كە چەكدارەكانی ) نورەددین زەنگی، لوا و التوحید، جیش المجاهدین، 
الجبهة الاسلامیة، تجمع فاستقم كا امرت، جبهة الاصالة و التنمیة و 

بقایة حركة حزم(ن.
7 - جیش النصر: 

لازقیە  حــەمــاو  و  حــەلــەب  ریفی  لــە  كــە  كەمن  چــەكــداری  كۆمەڵێك 
النصر(  الجیش   ( ناوی  بە  گروپێكدا  لە  هەموویان  و  بڵاوبۆونەتەوە 

كۆبوونەتەوە.

بەشی دووەم : سوریاو رۆژئاوای كوردستان

بەشار ئەسەد باسی ناكۆكییەكانی نێوان كورد و عەرەب لە سوریادا دەكات
2016/10/10

وێستگە نیوز 
بە بوونی هۆشیاریی گشتی  ئاماژە  بەشار ئەسەد سەرۆكی سوریا 
لــە پێنج ســاڵ بەسەر  پــاش تێپەڕینی زیــاتــر  لــە  لــە ســوریــا  دەكـــات 
تەنگژەكانی ئەو وڵاتە، دۆخی نالەباری سوریاش بۆ بوونی پیلانگێڕی 
لەنێوان  ناكۆكی  دەیەوێت  خۆرئاوا  پێیوایە  و  دەگێڕێتەوە  دەرەكــی 

كورد و عەرەب لەو وڵاتەدا دروست بكات. 
بەشار ئەسەد لە دیمانەیەكیدا لەگەڵ گۆڤاری )تاران بۆ توێژینەوەی 
سیاسی دەرەكی(ی ئێرانی رایگەیاند: »ئەوەی خۆرئاوا و ئەمریكا لە 
نەمانی دەوڵەتی سوریا و هێناكایەی دەوڵەتێكی  سوریا دەیانەوێت، 
بكەنە  سوریا  هەوڵیاندا  شێوەیەك  هەموو  بە  بۆیە  بەكرێگیراوە، 

ئامانجەكانی  لێوەی  تا  بدەن،  تیرۆریستانی  پارویەك و دەرخواردی 
خۆیان بەدیبهێنن«. 

لــە وڵاتـــدا روودەدات،  ئـــەوەی ئێستا  ــەی ســەرۆكــی ســوریــا،  بــە وت
سوریا  گــەر  دەبێت  جیهان  سیاسی  نەخشەی  لەسەر  كاریگەریی 
سەركەوتوو بێتە دەرەوە و زیاتر بەهێز ببێت، ئەوەش وەك ئەسەد 
سەربەخۆیی  بیرۆكەی  بڵاوبونەوەی  مایەی  دەبێتە  پێكرد،  ئاماژەی 

وڵاتان، بەڵام خۆرئاوا لەوە دەترسێت، بۆیە تیرۆر بەكاردەهێنێت.
سەبارەت بە پرسی كوردیش لە سوریا، بەشار ئەسەد وتی: »خۆرئاوا 
كێشمەكێشی كوردی – عەرەبی لە سوریا دەخولقێنێت وەك پێشتر لە 
عیراق دروستی كرد، لە قۆناغێكیش لە قۆناغەكاندا ململانێی ئیسلامی- 
بە  بەرانبەر  لایەنێك  لای  ترسی  كەم  لانی  كرد،  دروســت  مەسیحی 
دەكەن،  دروست  ململانێیە  ئەو  كاتێكیش  دروستكرد،  تر  لایەنەكەی 
ناسنامەكان بچوك و بەرتەسك دەبنەوە و كاریگەرییان نامێنێت، بەو 

شێوەیە ئامانجەكانی خۆیان دەپێكن«. 
لە  ململانێیەك  »هــەر  وتــی:  ئەسەد  بەشار  قسەكانیدا،  ــژەی  درێ لە 
ئامانجی  بە  خزمەت  راستەوخۆ  بەشێوەیەكی  بكەین،  ناوچەكەدا 
ململانێ   ئایدیا  ئاستی  لەسەر  ئێمە  پێویستە  بۆیە  دەكــات،  خۆرئاوا 
بكەین، چونكە ململانێی فكری لەسەر هەر بابەتێك بكرێت سروشتییە، 
ناكۆكی لەنێوان مەزهەبەكاندا سروشتییە، بەڵام ناكۆكی مانای ئەوە 
بین،  بــەردەوام  دیالۆگ  لەسەر  پێویستە  نەكەین،  دیالۆگ  ناگەیەنێت 
هەر لایەنێكیش هەوڵ بدات بە بیرۆكەی خۆی ئەوی تر رازیی بكات، 

ئەوە كارێكی باشە«. 
»ئەمریكاییەكان  ــی:  وت سوریا  ســەرۆكــی  دیمەنەكەدا،  كۆتایی  لە 
بەردەوام دەیانەوێت دۆخەكە ئاڵۆز بكەن، چونكە هەرچەندە دۆخەكە 
ئاڵۆز ببێت، دەتوانن لەسەر جیاوازییەكان گەمەی خۆیان بكەن، چونكە 
هەموو ناكۆكی و جیاوازییەكی توركی/ كوردی، وا دەكات توركیا پەنا 
كاتێكیش  بكات،  پەیدا  پشتیوانی  كورد  دژی  لە  تا  ببات  ئەمریكا  بۆ 
ناكۆكییەكان لەنێوان كورد و عەرەبدا دەبن، هەردوولا پەنا بۆ ئەمریكا 

براوەدەبیت،  بكە  دروست  ناكۆكی  ئەمریكایە،  لۆژیكی  ئەوە  دەبەن، 
هەریەچەند جیاوازی و ناكۆكی لەنێوان خەڵكدا دروست بكەن، دەتوانن 
باشتر یاریی خۆیان بكەن وەك چۆن ئێستا لە ناوچەكەماندا دەیكەن. 
بەشار  ناوچەكە،  تەنگژەكانی  لە  توركیاش  دەستوەردانی  لەبارەی 
ئەسەد سەرۆكی سوریا وتی: »هاتنەناوەوەی توركیا دۆخەكە هێندەی 
تر ئاڵۆزتر دەكات، بەڵام لە كۆتاییدا توركیا یاریزانێكی ئەمریكاییە و 

داشێكە لەو داشەكانی سیاسی ئەمریكایی«.

بۆچونی بەشار ئەسەد لەبارەی سەربەخۆیی ڕۆژئاوای كوردستانەوە چییە؟ 
سەرۆكی سوریا ڕایگەیاند زۆرینەی كوردانی سوریا سەربەخۆییان 
لە  سەرتاسەریەوە  ڕیفراندۆمێكی  ڕێگەی  لە  پێویستە  بەڵام  ناوێت 

وڵاتەكەدا ئەو كێشەیە یەكلابكرێتەوە.
بەشار ئەسەد سەرۆكی سوریا لە چاوپێكەوتنێكیدا لەگەڵ ڕۆژنامەی 
سەبارەت  ناكرێت   « وتووسەتی  ڕووسی  پراڤدای  كۆسۆمۆلسكایا 
بۆ سەربەخۆیی كورد گفتوگۆ لەگەڵ تەنها لایەنێكی كورد بكەین و 
بۆچونی كوردانی ناوخۆ و ئەرمەنی و چیچانی و تورك و عەرەب 

وەرنەگیرێت«.
بە بۆچونی ئەسەد هەموو كوردانی سوریا داوای سەربەخۆیی ناكەن 

بەڵكو بەشێكیان داوایدەكەن.
و  گفتوگۆ  لە  بــەردەوامــە  سوریا  »حكومەتی  وتووشیەتی  ئەسەد 

پشتگیریەكانی هێزە كوردیەكان لە شەڕی داعشدا«.
سیستەمی  ئەنجومەنی  بەڕێوەبەری  یوسف  هەدیە  لەكاتێكدایە  ئەمە 
ئەنجومەنی  بــڕیــارمــانــداوە  ڕایگەیاند  لەچاوپێكەوتنێكدا  فیدڕاڵی 
باكوری سوریا  لە  فیدڕاڵی كۆببێتەوە و سیستەمەكەمان  سیستەمی 

ڕابگەیەنین و دەستوورێك بۆ هەرێمە فیدڕاڵیەكە ئامادەبكەین«.
بۆ  كــار  پێچەوانەوە  بــە  ناكشێینەوە  پــڕۆژەیــەمــان  لــەم  وتیشی«   
سوریادا  خاكی  لە  توركیا  دەستوەردانی  و  دەكەین  جێبەجێكردنی 

نابێتە ڕێگر لەبەردەمان«. 

 151 لەلایەن  ناودەبرێت  كۆمەڵایەتی  ڕێكەوتنێكی  بە  دەستوورەكە 
پەسەند  دەبــات  بەڕێوەی  یوسف  هەدیە  كە  ئەنجومەنەوە  ئەندامی 
و  دەكرێت  هەڵبژاردن  ناوخۆ  ئاستی  لەسەر  پاشاندا  لە  دەكرێت، 

كاردەكرێت بۆ ئەوەی هەڵبژاردنی هەرێمی ئەنجامبدرێت.
 بــە گــوێــرەی دەســتــوورەكــە شــاری قامیشلۆ كــە دەكــەوێــتــە نزیك 

سنورەكانی توركیا بە پایتەختی هەرێمە فیدڕاڵیەكە دادەنرێت.
http://www.nrttv.com

بەرپرسێكی مەسەدە: ئامانجی دانیشتنەكانمان لەگەڵ ڕژێمی سوریا ڕزگاركردنی 
عەفرینە

دیموكرات،  سوریای  ئەنجومەنی  سەرۆكایەتی  دەستەی  ئەندامێكی 
ڕزگار  ڕژێمی سوریا  لەگەڵ  دانیشتنەكانیان  ئامانجی  ڕایدەگەیەنێت: 
كردنی عەفرینە و هەردولاش كۆكن لەسەر ئەوەی شوێنی توركیا لە 

سوریادا نیە.
حەسەن عەلی، ئەندامی دەستەی )مەسەدە(، لە چاوپێكەوتنێكیدا لەگەڵ 
ماڵپەڕی هاوار نیوز ڕایگەیاند، قەیرانی سوریا لە ڕێگەی گفتوگۆوە 
داعشەو  دژی  بــۆ  تەنها  چــەك  بەكارهێنانی  و  دەبــێــت  چــارەســەر 

دانوستانەكانیشیان بەردەوام دەبێت.
وتیشی: ئەو ناوچانەی بەخوێن ڕزگاریان كردوون بابەتی بازرگانی 
نین و ئامانج لەو پڕوپاگەندانەش كە دەڵێن: هەرێمەكە ڕادەستی سوریا 

دەكەن دروستكردنی ئاڵۆزییە.
ئەو بەرپرسەی مەسەدە ڕاشیگەیاند بۆ چوونی ئەوان و ڕژێمی سوریا 
ناوچەكانیتری  و  عەفرین  داگیركەرەو  دەوڵەتێكی  توركیا  كە  ئەوەیە 
سوریای داگیركردووە و شوێنی لە سوریادانیە، وتیشی: ئەركی ئەوان 
ڕزگار كردنی عەفرینە و لەو بارەیەشەوە گفتوگۆیان لەگەڵ دەوڵەتانی 

جیهاندا هەیە.

خوولی دووەمی گفتوگۆی نێوان ئەنجومەنی سوریای دیموكراتی و رژێمی بەشار 
بەڕێوەچوو

سەرۆكی وەفدی گفتوگۆكاری نێوان ئەنجومەنی سوریای دیموكراتی، 
دیمەشقی  سەردانی  ئەنجومەن  وەفدێكی  رایگەیاند«  ئەسەد  رژێمی 
گفتوگۆكانی  دووەمـــی  خوولی  سوریا  حكومەتی  لەگەڵ  كـــردووە 

ئەنجامداوە«.
كە  رایگەیاندووە  رۆیتەرز  ئاژانسی  بۆ  لێدوانێكیدا  لە  دەرار  ریاز   
و  مەركەزیەت  لا  پرسی  ــارەی  دەربـ گفتوگۆكان  دووەمــی  خوولی 
دەستور بووەو گفتوگۆیەكی درێژبووەو دیمەشق داوای كردووە كە 
ئەنجام  لەسوریا  كە  بكەن  هەڵبژاردن  بەشداری  كوردیەكان  ناوچە 
ئاشكرای  دیموكرات  سوریای  ئەنجومەنی  بەرپرسەی  ئەو  دەدرێت. 
هەروەها  زیاتر،  گفتوگۆی  بۆ  باكوری سوریا  گەڕاونەتەوە  كە  كرد 
باكوری  مانەوەی  لەسەر  جەخت  دیموكرات  سوریای  ئەنجومەنی 

سوریا دەكاتەوە بە هەیكەلیت و ئیدارەوە.
گەڕانەوەی  و  خزمەتگوزاری  لەسەرپرسی  كە  كرد  ئاشكرای  دەرار 

متمانەی نێوان هەردوولا گفتوگۆیان كردووە.
وەفدێكی ئەنجومەن سەردانی دیمەشقیان كردوو، هەردوولا بڕیاریان 
خزمەتگوزاری  پرسی  لەسەر  و  بكەن  دروســت  لیژنەیەك  چەند  دا 

بگەنە رێككەوتن.
بەشار ئەسەد رایگەیاند یان هێزەكانی سوریای دیموكرات گفتوگۆمان 
لەگەڵ دەكەن، یان هێرشیان دەكەینە سەر، ئەمە لە كاتێكدا هێزەكانی 

سوریای دیموكرات هاوپەیمانی ستراتیژی ئەمەریكان.
http://speemedia.com
2018/08/14

كوردانی رۆژئاوا دەبێت لەگەڵ ئەسەد رێبكەون
كاتێك رژێم لە شەڕی ئیدلیب تەواودەبێت بێهێزە، گەر كورد ئەم هەلە 
نەقۆزنەوە دەبێت رازیبن بەمەرجەكانی ئەسەد دوای ئەوەی ئەمریكا 

سوریا جێدێڵێت
 05-09-2018

http://hawlati.co
یاد قوربانی

یەكینەكانی  میلیشیاییەی  هێزە  ئەو  دیموكرات،  سوریای  هێزەكانی 
پاراتسنی گەل )یەپەگە( ڕابەرایەتی دەكات و ئەمریكا پاڵپشتی دەكات لە 
ئێستادا بوەتە بەشێك لە ڕووبەڕووبونەوەیەكی چارەنوسساز لە نێوان 
ئەمریكا.  و  جیهاندا: ڕوسیا  هێزە سەربازیەكانی  ترین  بەهێز  لە  دوو 
هێزی سوریای دیموكرات بە ڕابەرایەتی شەڕڤانانی كورد سەرەڕمی 
شەڕی )داعش(بوون لە سوریا بەڵام لەگەڵ كزبونی ئاگربارانی جەنگ و 
بێهێزبونی داعش، پرسیار لەسەر داهاتووی ئەم هێزە دێتە ئاراوە. هێزە 
كشانەوەی  دوای  سوریای  بۆ  ئامادەبكەن  خۆیان  دەبێت  كوردیەكان 

ئەمریكا لەو وڵاتە و گەڕاندنەوەی بەشار ئەسەد بۆ دەسەڵات.
لە ڕاپۆرتێكی گۆڤاری )فۆرین ئەفێرز(ی ئەمریكیی تایبەت بە بابەتە 
نێودەوڵەتیەكاندا هاتووە كە دوابەدوای كشانەوەی هێزەكانی ئەمریكا 
باشترین بژاردە گەیشتنە ڕێكەوتنە لەگەڵ ڕژێمەكەی بەشار ئەسەدی 
چونكە  نابێت  ئاسان  ڕێكەوتن  گەیشتنە  سوریا.  كۆماری  ســەرۆك 
سەربەخۆیی  دەستكەوتە  بە  دەســت  دەیانەوێت  كوردیەكان  هێزە 
خــوازەكــانــیــانــەوە بگرن و هــاوكــات ڕژێــمــەكــەی ئــەســەد دەیــەوێــت 
ئەم  بسەپێنێتەوە،  سوریادا  بەسەر  سێنتراڵی  دەسەڵاتی  دووبــارە 
بەرچاو  سەربازیی  جیاوازیی  لەبەر  یەكن.  دژ  بەرژەوەندیەش  دوو 
ڕژێمی سوریا  هێزەكانی  و  دیموكرات  هێزەكانی سوریای  نێوان  لە 
هــاوكــاری  بــێ  ســەربــازی  ــەوەی  ــون ــەڕووب ڕووب هاوپەیمانەكانی  و 
كارتی  دەتوانێت  كــورد  پێچەوانەوە  بە  مەترسیدارە،  ئەمریكیەكان 
فشاری سیاسی بەكاربهێنێت تا بگاتە ڕێكەوتن لەگەڵ ڕژێمی سوریا.

كات لە بەرژەوەندی كوردەكانی سوریا نیە
ئەفێرز(  )فۆرین  گۆڤاری  ڕاپۆرتەكەی  نوسەری  ستاین(ی  )ئــارۆن 
ئەندامی  و  ناوەڕاستە  ڕۆژهەڵاتی  نێوەدەوڵەتیی  سیاساتی  پسپۆڕی 
دێرینی ئەنجومەنی ئەتڵەسیە، ئەو پێی وایە بارودۆخی جەنگی سوریا 
لە ئێستادا لەبارە بۆ كوردەكان تا بیقۆزنەوە لە بەرژەوەندیی خۆیان. 
گرتنەوەی  بۆ  دەكەن  ئامادەكاری  هاوپەیمانەكانی  سوریاو  ڕژێمی 
ئۆپۆزسیۆنی سوری  بەهێزی  پێگەی  بەدوایین  كە  ئیدلیب  پارێزگای 
دادەندرێت؛ ئەم هەڵمەتە سەربازیە زۆر دەخایەنێت و دوای شەڕەكە 
هێزەكانی ڕژێمی سوریا لە ڕووی سەربازیەوە لاوازدەبن، ئەم كاتەش 
بە كاتێكی نمونەیی دانراوە تا كوردەكان و هاوپەیمانە ئەمریكیەكانیان 
فشاربكەن و داوای دانوستان بكەن لەگەڵ ئەسەد چونكە كاتێكە كە 
بەرانبەرەكانیان بێهێزترن لە دۆخی ئاسایی خۆیان. بەڵام گەر كات 
بدرێت بە هێزەكانی ڕژێم دووبارە ڕیزەكانیان ڕێكبخەنەوە ئەوا كارتە 
سیاسیەكەی كوردەكان نامێنێت و بەسەردەچێت. بە كورتی، كوردەكان 
دەبێت بێهێزیی كاتیی ڕژێمی سوری بقۆزنەوە بۆ بەرژەوەندی خۆیان.
لە  لە ڕاپۆرتەكەیدا دەڵێت كە هەرچەندە شەڕڤانە كوردەكان  ستاین 
ساڵەی  چەند  ئەزمونی  و  ڕێكخراون  و  بەتوانا  سەربازیەوە  ڕووی 
شەڕی داعشیان هەیە، بەڵام بەرگریكردنیان لە شاری عەفرین ئەوەی 
لە ڕووی سەربازیەوە  ئەوان  و  نیە  بەس  تەنها  ئەمە  كە  پیشانداین 
ڕابگرن  تا سەر خۆیان  بێشوماری وڵاتان  بەرانبەر سوپای  ناتوانن 
و پێویستیان بە دۆستە، دۆستایەتی ئەمریكاش بۆ ئەوان گرنگیەكی 
زۆری هەیە. هەرچەندە ڕەنگە هێزەكانی سوریای دیموكرات شەڕی 
لە  دەتوانن  بەڵام  ئەسەد  ڕژێمەكەی  لەگەڵ  نەكرێت  پێ  بردنەوەیان 
ئەم  لەبەر  پێبگەیەنن،  زیانی سەربازی زۆری  ئەسەدا  بێهێزی  كاتی 
هۆكارەیە كە ئەسەد تا بتوانێت نایەوێت لەگەڵ كوردەكان خۆی تاقی 

بكاتەوە.
بڕیارە لەم رۆژانەدا هێرشی كۆنترۆڵكردنەوەی پارێزگای ئیدلیب لە 
شەڕێك  و  دەستپێبكات  هاوپەیمانەكانیەوە  و  سوریا  ڕژێمی  لایەن 

ئیدلیب  دەبن.  بەشدار  تیای  توركیاش  و  ئێران  و  ڕوسیا  كە  دەبێت 
دەكەوێتە باكوری ڕۆژئاوای سوریا و زۆرینەی دانیشتوانەكەی كە بە 
ملیۆنان كەس دەبن بە نەتەوە عەرەبن و بە هەزاران شەڕكەری سەر 
بە گروپە جیاوازەكانی ئۆپۆزسیۆنی سوری لێ نیشتەجێیە. ستاین پێی 
وایە كە كۆنترۆڵكردنەوەی پارێزگاكە كارێكی قورس نیە بۆ ڕژێمی 
گەڕانەوەی  بەڵام  ڕوسیا  فڕۆكەكانی  و  تۆپخانە  پاڵپشتی  بە  سوریا 
زۆری  زیانی  ئۆپۆزسیۆن  هێزەكانی  ئەندامانی  نەهێشتنی  و  ئاشتی 

مادی و گیانی بە سوپای سوریا دەگەیەنێت.
لە سەرەتای جەنگی سوریاوە هێزەكانی سوریای دیموكرات و یەپەگە 
ئەسەد  ڕژێمەكەی  ڕووبــەڕووی  لەوەی  سڵیانكردۆتەوە  تایبەتی  بە 
دەكرد  نەیارەكانی  لەگەڵ  شــەڕی  ئەسەد  پێچەوانەوە  بە  و  ببنەوە 
ڕاپۆرتە  لە  داعشەوە.  بە شەڕی  سەرقاڵبون  كوردیەكانیش  هێزە  و 
شیكاریەكەدا هاتوە كە ئەم بەرهەڵستینەكردنەی كوردەكان و هاوكات 
جەنگان دژی داعش وایكردوە ڕژێمی سوریا واز لە كوردەكان بێنێت 
شانبەشانی ڕژێم دەسەڵات پەیدابكەن و بە شێوەیەكی گشتی ڕێگری 
ڕێكەوتنێك  دەبێت  جەنگ  هاتنی  كۆتایی  بەرەو  بەڵام  نەكردون،  لێ 
ئۆتۆنۆمیان  نێوان ئەسەد و كوردەكان چونكە كوردەكان  لە  هەبێت 
دەوێت و ڕژێمیش دەیەوێت حوكمی سێنتراڵی بەسەریاندا بسەپێنێت.

ڕێكەوتنەكە چۆن دەبێت؟
سوریای  هێزەكانی  ئەفێرز(  )فۆرین  گۆڤاری  پێشبینیەكانی  پێی  بە 
لە  ــەن  دەك خۆیان  كانتۆنەكانی  فــەرمــانــداری  ئێستا  كە  دیموكرات 
دەســەڵات  تا  دەكــەن  سوریا  ڕژێمی  لە  داوا  كوردستان  ڕۆژئـــاوای 
و  هەبێت  بوونی  خۆبەڕێوەبەری  نوێدا،  سوریای  لە  دابەشبكرێت 
دەسەڵاتدارییەكی سێنتراڵی نەبێت، بە پێچەوانەشەوە ڕژێمی ئەسەد 
و  بسەپێنێت  سێنتراڵی  دەسەڵاتدارییەكی  بتوانێت  تا  دەدات  هــەوڵ 
هەموان بهێنێتەوە ژێر ڕكێفی خۆی. جیاوازیی هێزی سەربازی نێوان 
هێزە كوردەكان و ڕژێمی سوریا وای كردوە لە ئێستادا كوردەكان 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
14

1

لەگەڵ  هاوكات  و  بێت  هاوپەیمانیان  تا  ببەستن  ئەمریكا  بە  پشت 
فشاری سیاسی خۆیاندا بیانگەیەنێت بە ڕێكەوتن لەگەڵ ئەسەد، بەڵام 
ئیدارەی دۆناڵد ترەمپ بڕیارێكی جێگیری نەبوە لەسەر ئەم بابەتە و 
زیاتر لە ڕوانگەی كێشەی ئێرانەوە تەماشای سوریا دەكات وەك لە 

كێشەی كورد.

لە كۆتاییدا كێ دۆستی كوردەكان دەبێت؟
دەڵێت  پێشبینیەكانی دەخاتە ڕوو و  ڕاپۆرتەكەیدا  لە كۆتایی  ستاین 
سوریا  كوردەكانی  و  ئەسەد  نابێت.  ئاسان  دانوستان  »گەیشتنە 
سیستەمی  و  پێكهاتە  لەسەر  هەیە  جیاوازیان  تــەواو  بیروباوەڕی 
شەڕی  دوای  كــوردەكــان  جەنگ.  تەواوبونی  دوای  نــوێ  سوریای 
ڕژێم  كاتێك  دەبێت  بەدەستەوە  سیاسیان  فشاری  كارتێكی  ئیدلیب 
تەواودەبێت لە شەڕێكی سەخت و بێهێزە، بەڵام كە ڕژێم ڕیزەكانی 
گەر  لــەدەســتــدەدەن.  سیاسییە  فشارە  ئەم  كــوردەكــان  ڕێكخستەوە 
پێگەی  دەتوانێت  ئەمریكا  نەقۆستەوە  هەلەشیان  ئــەم  كــوردەكــان 
بدات  بڕیار  گەر  دانوستان  مێزی  لەسەر  بكات  بەهێزتر  كوردەكان 
پشتی هێزەكانی سوریای دیموكرات بگرێت. گەر نا، كوردەكان دەبێت 
ڕازیبن بە مەرجەكانی ڕژێم دوای ئەوەی ئەمریكا سوریا جێدێڵێت، 
گەر ڕازیش نەبن ڕووبەڕووی شەڕێك دەبنەوە كە پێیان ناكرێت.« 

یان واشنتۆن یان دیمەشق 
سوریا دوو بژاردەی دەخاتە بەردەم كوردانی رۆژئاوا

2018-10-15
شارپرێس:

وەلید موعەلیم وەزیری دەرەوەی سوریا دوو بژاردەی خشتە بەردەم 
كوردانی رۆژئاوای كوردستان، كە دەبێت یەكێكیان هەڵبژێرن. وەلید 
لەدەسەڵاتی  باسی  رۆژنــامــەوانــی  كۆنگرەیەكی  لەمیانی  موعەلیم 
فیدراڵی رۆژئاوای كوردستان كردو رایگەیاند، كە تا كوردانی رۆژئاوا 

بێ   لەلایەن سوریاوە  لەگەڵیان  گفتوگۆ  هاوپەیمانبن،  ئەمریكا  لەگەڵ 
كەڵكە. وەزیری دەرەوەی سوریا راشیگەیاند، كە كورد دوو بژاردەی 
رێگەی  دەبێت  یان  بێت،  ئەمریكا  لەگەڵ  دەبێت  یان  لەبەردەمدایە، 

دیمەشق بگرێتە بەرو گفتوگۆ لەگەڵ حكومەتی ناوەندی بكات.
ــاوای  رۆژئ بەكوردانی  فیدراڵی  پێدانی  ئەگەری  لەبارەی  موعەلیم 
بۆ  فیدراڵی  باسی  سوریا  لەدەستووری  كە  رایگەیاند،  كوردستان 
هیچ لایەنێك نەكراوە، بۆیە نابێت لەو پرسەدا پێچەوانەی دەستوور 

هەڵسوكەوت بكەن و بڕیار لەو بارەوە بدەن.

بەشار جەعفەری: هیچ شوێنێك بەناوی ناوچە كوردییەكانی سووریا نییە
2017/12/1

بەشار جەعفەری، نوێنەری سووریا لە نەتەوە یەكگرتووەكان لەبارەی 
هەڵبژاردنی ئەنجوومەنە خۆجێییەكانی رۆژئاوای كوردستان وەڵامی 

پرسیارێكی رووداوی دایەوە
رووداو - جنێف - زنار شینۆ

لە  یەكگرتووەكان  نەتەوە  لە  سووریا  نوێنەری  جەعفەری،  بەشار 
وەڵامی پرسیارێكی نێردراوی رووداودا لە جنێف لەبارەی هەڵبژاردنی 
»لە  رایگەیاند:  كوردستان  رۆژئـــاوای  خۆجێییەكانی  ئەنجوومەنە 
سووریا شوێنێك نییە بەناوی كوردستان و هەر كارێك تاكلایەنانە 
ئەنجامبدرێت و بە هەماهەنگی نەبێت لەگەڵ دیمەشق، رەتیدەكەینەوە«.
سەربازی  مەیدانی  دۆخی  باسی  بەوپێیەی  بەشار،  دكتۆر  رووداو: 
ناوچە  لە  ئەمڕۆ  دەكەیت،  سووریا  نێوخۆییەكانی  گۆڕانكارییە  و 
كوردییەكانی باكاووری سووریا هەڵبژاردنی ئەنجوومەنە خۆجێییەكان 

بەڕێوەدەچێت، هەڵوێستتان لەبارەی ئەو هەڵبژاردنەوە چییە؟
باكووری  لە  وەستاوی  دوورە  لەو  بۆچی  وەرە  جەعفەری:  بەشار 
سەیركە  حومس،  وەرە  نێوەڕاست،  نایەیتە  بۆ  فەرموو  ســووریــا، 
باكووری  لە  كــوردی  ناوچەی  بەناوی  نییە  شتێك  یەكەم:  ئەزیزم، 
سووریا، بەڵكو شتێك هەیە بەناوی ناوچەكانی سووریا، شتێكی دیكە 

هەیە بەناوی پێكهاتەی كوردی لە سووریا، دەبێت بەردەوام خەسڵەت 
دەڵێین  ئێمە  بخرێت،  شتێك  هەموو  پێش  سووریا  تایبەتمەندی  و 
ســووری  هــەن،  ئاشووریمان  ســووری  ئێمە  كــوردەكــان،  سوورییە 
چەركەزیمان هەن، بەڵام پێش هەموو شتێك ئەمانە سوورین، بۆیە 
ئێمە هیچ شتێكمان نییە بەناوی ناوچەی كوردی لە سووریادا، بەڵكو 
زۆرجار  لێیە،  سووری  و  كوردی  پێكهاتەی  كە  سووریان  ناوچەی 
رای گشتی  بۆ  هەڵە  پەیامێكی  هیچ  تاوەكو  گرنگە،  زۆر  دەستەواژە 
هەر  نێوەڕۆكەوە  ــەڕووی  ل شێوەكەیەوە،  ــەڕووی  ل ئەمە  نەنێرین، 
لە  رەتدەكرێتەوە،  سووریاوە  حكومەتی  لەلایەن  تاكلایەنە  كارێكی 
بیرۆكەت هەیە  ئەگەر  هەیە،  كاركردن  بنەمای  و  پایتەخت حكومەت 
سووریا  حكومەتی  ئەوكاتە  بكە،  پێشنیازی  سووریا  حكومەتی  بۆ 
لەوبارەیەوە دەدات، بۆیە هەر كارێكی تاكلایەنە  هەڵوێستی گونجاو 
كارێكی  شێوەیەك  بەهەموو  پایتەخت  لەگەڵ  هاوئاهەنگیكردن  بەبێ 
رەتكراوەیە، هەر لە ساڵی 1973 ەوە ئیدارەی خۆجێیی لە دەستووردا 
هەیە و شتێكی نوێ نییە، بەڵام سەر بە دەوڵەتە و ئێمە لە سۆماڵ 
پێشنیاز  پایتەخت  لە  پێویستە  هەیە  پێشنیازێك  و  بیرۆكە  هەر  نین، 
بكرێت، دواتر ئەنجوومەنی گەل، پەرلەمان و دەوڵەت هەن، دەكرێت 
مەرجەعییەت  دوایین  بەڵام  بكەیت،  پێشكەشی  هەیە  بیرۆكەیەكت  چ 

پایتەختە، سووریا دووكان نییە، سووریا دەوڵەتە.

ڕێكەوتنی ڕۆژئاوا و سوریا، هاوپەیمانییەكان دەگۆڕێت
2018/02/03

ژیان: سەلاح خدر
ــاوای  ڕۆژئ گەلانی  سەرهەڵدانی  ڕۆژی  یەكەم  لە  توركیا  دەوڵەتی 
لە ساڵی 2011 وە  پارچەییەی وڵات  ئەو  ئازادكردنی  و  كوردستان 
لەناوبردنی  بەمەبەستی  تیرۆریستییەكان،  گروپە  ڕێی  لە  بــەردەوام 
دەستكەوتەكانی كورد تا لە داهاتووی نوێی ناوچەكەدا نەبنە خاوەن 

هیچ پێگەیەك شەڕی ڕۆژئاوای كردووە.

توركیا نەیتوانی لە ڕێی چەتەكانییەوە لە ڕۆژئاوا و باكوری سوریا 
پیلانەكان سەربخات، بۆیە ڕاستەوخۆی و دوای دانوسانەكانی ئەستانە 
سوپاكەی ناردە سەر باكووری سوریا و لە ئێوارەی 24ی ئۆكتۆبەری 
جەرابلوسی  ناوچەی  داعش  چەتەكانی  لەگەڵ  بەڕێكەوتنێك   2016
داگیركرد، لە سەرەتایی مانگی شوباتی 2017 شدا بەهەمان ڕێكەوتن 

شارۆچكەی ئەلبابی داگیركرد و پاشان چووە شاری ئیدلبەوە.
توركیا چەند ساڵە پلانی داگیركردنی عەفرینی داڕشتووە، لەبەرامبەردا 
كوردان و گەلانی عەفرین ئامادەكاری تەواویان بۆ ڕوبەڕوو بوونەوەی 
كردووە، سوپای تورك لە 20 مانگی ڕابردوو بەهاوكاری چەتەكان 

هێرشی كردە سەر عەفرین.
هەوڵە داگیركارییەكانی توركیا تەنها بە عەفرینەوە سنووردار نابێت، 
كوردستان  ــاوای  ڕۆژئـ تــەواوی  داگیركردنی  توركیا  نیازی  بەڵكو 
ئەو  بۆ  ناوچەكەیە،  دیمۆگرافیای  گۆڕینی  و  سوریا  بــاكــووری  و 

مەبەستەش ئەردۆغان لەگەڵ ڕووسیا و ئێران و چەتەكان ڕێكەوت.

)ڕووسیا(
هەرچی  وڵاتەكە  دەوڵەمەندی  و  جوغرافیا  هەڵكەوتەی  بەحوكمی 
هێزە جیهانییەكانە هەوڵ دەدەن ببنە خاوەن جێگە و پێگە لە سوریا، 
مۆسكۆ بەهۆی شەڕی سارد و ناكۆكییە مێژووی و هەنوكییەكانی 
لەگەڵ ئەمەریكا و ئەوروپا بەتایبەتی لە گۆڕانكارییەكانی ڕۆژهەڵاتی 
ناویندا و هەوڵدان بۆ پارچەكردنی ناتۆ و بەهێزكردنی هێڵی ئەوراسیا 
و سەرخستنی ئەجەنداكانی خۆی لەناوچەكە و هۆكار گەلێكی دیكە 

ڕێگەی بۆ ئەنقەرە كردەوە عەفرین داگیربكات.

)ئێران(
لەگەڵ  ئێران ڕێكەوتنێكی سەربازی و هەواڵگری و سیاسی  ڕژێمی 
باقری  حسێن  محەمەد  سەردانی  دوای  ڕێكەوتنە  ئەو  هەیە،  توركیا 
سەرۆك ئەركانی سوپای ئێران لە مانگی ئابی 2017 بۆ توركیا هات، 

داگیركردنی كەركوك و هێرشی ئاسمانی توركیا بۆسەر گەیلاكانی 
چوارچێوەیەدایە،  لەو  عەفرین  ئۆپەراسیۆنی  و  شارباژێڕ  لە  پژاك 
لەسەر ئاستی سوریاش توركیا پاش كشانەوەی چەتەكانی لە حەلەب 
ئیدلب  دەبــوو  ئەمجارەش  جەرابلوس  و  باب  بەرامبەر  لە  ئیدلب  بۆ 

بەرامبەر عەفرین چۆڵ بكات.
هەرێمی  هێزە  هەموو  لەگەڵ  كـــوردان  لەناوبردنی  بۆ  ئــەردۆغــان 
كــوردی  ئەمەش  كـــردووە،  ڕێكەوتنی  چەتەكاندا  و  نێودەوڵەتی  و 
ناچاركردووە بۆ پاراستنی هەبوون و ناسنامەی نەتەوەیی و خاكەكەی 

ڕێكەوتن لەگەڵ هەرلایەك بكات كە پێویست بێت.
كورد لە ڕۆژئاوای كوردستان لەیەكەم ڕۆژی سەرهەڵدانەكانیەوە تا 
ئەمڕۆ دروشمی پارچەكردنی سوریای هەڵنەگرتووە، بەڵكو  خەباتی 
دیموكراتیدا  فیدارسیۆنێكی  چوارچێوەی  لە  ئازاد  ژیانی  پێكەوە  بۆ 
كردووە، پێیوایە كە كێشەكان ناوخۆیین و دەكرێت بە ڕێگەی ئاشتی 
و دیالۆگ چارەسەر ببێت و هەر گەلێك بە ناسنامە و زمانی خۆی 
جێگە بگرێت، ئەوەشی لەواقیعی كانتۆنەكان و خۆسەری و فیدراڵی 

باكووری سوریادا سەلماندووە و سەركەوتوو بووە.
دانوسان لەگەڵ ناوەند )دیمەشق( بۆ پاراستنی سنورەكانی عەفرین 
ئەو ڕێگەیە بوو كە ئیدارەی ڕۆژئاوا هەڵیبژارد، هەڵبەتە ئەم بژاردە 
پێویست  كورد  ناسنامەی  و  هەبوون  پاراستنی  لەپێناو  نەخوازراوە 
بــیــركــردنــەوەی كۆنی  بــە  ــان  ــەردۆغ ئ بــوو ، چونكە دەســەڵاتــەكــەی 
بەتایبەت گەلی كورد و گۆڕینی  تواندنەوەی گەلان و  بۆ  عوسمانی 
دیمۆگرافی كوردستان كار دەكات، تا عەفرین بكاتە قوبرس، هەوڵە 
داگیركارییەكەی ئەردۆغان بە عەفرینەوە سنوردار نابێت، چونكە ئەو 
پێیوایە دەرباز بوونی كورد بۆ ڕۆژئاوای چەمی فورات و گەیشتنیان 
بەنیازە  هەبۆیە  مەترسیدارە،  خــۆی  ستاتۆكەی  بۆ  ــا  دەری بەسەر 
لە  كــورد  و  بگۆڕێت  كوردستان  ــاوای  ڕۆژئـ دیمۆگرافیای  ــەواوی  ت
بنەچەوە لەناوچەكەدا هەڵكەنێت، سەدان هەزار چەتە و سیخوڕەكانی 
خۆی لەجێگای كورد بەجێ بكات، وەك ئەوەی ئێستا لە كەركوك و 

خورماتوو دەگوزەرێت، بەپوختی پیلانی دەوڵەتی توركیا لەناوبردنی 
كورده لەتەواوی كوردستان نەك تەنها لە ڕۆژئاوا،  بۆیە كوردیش بۆ 
پاراستنی خۆی لەبەرامبەر ئەو پیلانە هەرچی پێویستە دەبێت بیكات.
لە ڕۆژئاوای كوردستان شەڕێكی نابەرابەری دژوار بەڕێوەدەچێت تا 
ئێستا ڕایگشتی جیهان و دەوڵەتان، هەتا هێزە ناوخۆییەكانی سوریاش 
بێدەنگن،  دەیكات  عەفرین  لە  توركیا  كۆمەڵكوژییەی  ئەو  لەبەرامبەر 
هەڵوێستەكان تا ئێستا زۆر پاسیڤ و لاوازن و هیچ كاریگەرییەكیان 
پاراستی سنورەكانی ماف دەدەنە  بەبەهانەی  بەپێچەوانەوە  نەبووە، 
توركیا عەفرین داگیربكات و كۆمەڵكوژی بكات، ئەم شەڕی توركیا 
نزیكەی  عەفرین  لە  ئەگەر  نییە،  كــوردان  لەبەرامبەر  تەنها  دەیكات 
بەهۆی  كە  عەرەبانەن  لەو  هەزاریان   400 بژین  كەس  ملیۆن  یەك 
شەڕەكانەوە لە شارەكانی دیكەی سوریا ئاوارەی عەفرین بوون و 
زۆربەی شەهیدە مەدەنییەكانی ئەم چەند ڕۆژەی بۆردومانی توركیا 
ئەوان بوون، واتە هەوڵەكانی ئەردۆغان چەندە داگیركردنی ڕۆژئاوای 
بنپێكردنی سەروەری  و  داگیركردنی سوریا  ئەوەندەش  كوردستانە 
ئەو وڵاتەیە، بۆیە لە ڕووی حقوقیەوە سوریا دەبێت ئەو سنوورانە  
باب،  جەرابلوس،  چــۆن،  توركیا  كە  تێگەیشووە  سوریا  بپارێزێت، 
عەزاز و ئیدلبی داگیركردووە عەفرین و حەلەبیش داگیر دەكات، بۆ 
دیمەشق ئاسان نابێت وەك تەماشاكەرێك بمێنێت، هەربۆیە ڕێكەوتنی 
بە  بەرگرتن  بۆ  دیمەشق  و  كوردستان  ڕۆژئــاوای  نێوان  سەربازی 
هەوڵەداگیركارییەكانی توركیا چەندە بۆ پاراستنی ڕۆژئاوایە ئەوەندەش 
بۆ پاراستنی سوریا خۆیەتی، هاتنی سەربازانی سوریا بۆسەر سنوری 
عەفرین بەمانای دەستبەرداربوونی ڕۆژئاوای كوردستان و باكووری 
خۆبەڕێوبەری  ستاتۆی  بەڵكو  نییە،  خۆی  دیموكراسی  لە  سوریا 
دیمەشق  دەكرێت  لەداهاتوودا  و  بــەردەوام  دیموكراسی وەك خۆی 

دانی پێدا بنێت.
توركیا و ئێران و ڕووسیا و تا ماوەیەك سوریاش لەناو ڕێكەوتنێكی 
بۆ  سوریا  سوپای  بەهێنانی  بەڵام  كــوردان،  بە  دژ  هاوبەشدابوون 

لەو ڕێكەوتنە هێنرایە دەرەوە، بەوەش  سنورەكانی عەفرین، سوریا 
بەم  ڕێكەوتنەیان،  ئــەو  تێكدانی  لە  بێت  سەركەوتوو  توانی  كــورد 
و  حكومەت  سەربەخۆیە،  دەوڵەتێكی  هێشتا  كە  سوریاش  شێوەیە 
سوپای سوریا لە ئاستی نێودەوڵەتیدا فەرمین، دەتوانێت تا ئاستێك 

سەروەری تێكچووی خۆ بگەڕێنێتەوە.
لەنێوان ڕۆژئاوای  ئەمنی سنوردار  ڕێكەوتنێكی  بەرلەئێستاش چەند 
چەند  و  حەسەكە  چوارگۆشەی  لە  سوریا  حكومەتی  و  كوردستان 
دەڤەرێكی حەلەب هەبوون، بەڵام ڕێكەوتنی ئێستای عەفرین گەورە و 
ئاشكرا ترە، ئەم ڕێكەوتنە و تەعامول لەگەڵ ئەم دیفاكتۆیە لەبەرچاوی 
بە  سوریایە  حكومەتی  ڕەسمی  داننانێكی  خۆیدا  لە  خــۆی  جیهان 
ستاتۆی خۆسەری ڕۆژئاوای كوردستان، لەلایەكی دیكەوە ڕۆژئاوای 
كوردستان توانیویەتی بەم ڕێكەوتنە ڕێگرییەكی قانونی و دەستووری 
بپارێزێت،  نیشانی توركیا و جیهان بدات، كە دەتوانێت سنوورەكان 
كورد  هێشتا  نێودەوڵەتییەوە  یاسایی  لەڕووی  و  ڕوەوە  لەو  چونكە 
لە ڕۆژئاوا بەشێكە لە سوریا، لەگەڵ ئەوەشدا كورد نكۆڵی لە كورد 
سەربازیدا  لەپاڵ  كەواتە  ناكات،  خۆی  بوونی  كوردستانی  و  بوون 
ڕێكەوتنێكی قانونی و دەستووریش كراوە كە هێرشی توركیا لە ڕووی 
جیهاندا وەك داگیركردنی خاكی وڵاتێك نیشان دەدات، ئەمەش ڕێگا 
لەبەردەوام كردنەوەی بەرەیەكی هاوبەشی سوریا و كورد دەكاتەوە 
داگیری  باكووری سوریا  لە  توركیا  ناوچانەی  ئەو  ڕزگاركردنی  بۆ 

كردوون.
ئەم ڕێكەوتنە ئەگەر ئەمەریكا و ڕووسیاشی ڕاستەوخۆ تێدا نەبێت 
ــەردۆغــان هــەرزوو  ــەكــراوە، چونكە ئ ــاگــاداری ئـــەوان ن ــەڵام بــێ ئ ب
لەوبارەیەوە پەیوەندی بە فلادمێر پوتینەوە كرد كە چی پێویست بێت 
نەخست،  بەدەست  ئەنجامی  بەڵام  بیدات  ڕێكەوتنە  بەو  بەرگرتن  بۆ 
عەفرین  ــراوە  دان بۆی  دیاریكراوەی  مــاوە  لەو  نەیتوانی  كە  توركیا 
داگیربكات، لە پێدانی ئیدلب بە ڕووسیا و ئێران پاشگەز بووەتە وە، 
بەهێزبوونی  ئەوەندەش  ناوێت  كوردی  خێری  چەندە  ئێران  ڕژێمی 

دژ  هێڵی  دوو  ئەوان  لەئەنجامدا  ناوێت، چونكە  لە سوریا  توركیایی 
بەیەكترن و شەڕی گەورەیان لە سوریادا هەیە، هەموو ئەو چەتانەی 
توركیا دروستیكردوون دوژمنایەتی بەرژەوەندییەكانی ئێران دەكەن 

لە سوریا.
دیوێكی دیكەی ئەو ڕێكەوتنە سەربازییەی ڕۆژئاوا و سوریا دەتوانێت 
لە داهاتوودا كورد بەڕێی دیالۆگ كێشەكانی لەگەڵ حكومەتی سوری 
چارەسەر بكات، لە دیوێكی ترەوە ئەگەری گۆڕینی هاوپەیمانێتییەكانە 
كە پێدەچێت لە داهاتوودا دیمەشق و واشنتۆن لەیەكتر نزیك بكاتەوە.

كاردانەوەكان لەسەر ریكەوتنی نێوان یەپەگە و رژێمی سوریا
2018/02/12

ژیان: جەزا ئەحمەد فارس
سوپای توركیا لە )2018/1/20(ەوە دەستیان كردوە بە ئۆپراسیۆنێكی 
سەربازی لە ژێرناونیشانی )چڵە زەیتوون(، كە ئامانج لێی بریتیە لە 

چونە ناوخاكی سوریاوە بە قوڵای )30(كم لە سنوری عەفرینەوە.
تاوەكو ئێستا توركیا نەیتوانیوە وەك ئەوەی پلانی بۆدانابوو پێشرەوی 
بكات، بەڵام زۆر جار بەهۆی هێرشی ئاسمانیەوە زەرەر و زیانێكی 

زۆریان بە ناوەندی عەفرین گەیاندووە.
یەكینەكانی پاراستنی گەل دوای گفتوگۆ لەگەل رژێمی سوریا، گەشتنە 
زەمینی  و  ئاسمانی  هێرشی  لە  گرتن  رێگە  بەمەبەستی  رێكەوتنێك 

توركیا.
نێوان  راستەوخۆی  گفتوگۆی  داوای  كــاردانــەوەیــەك  وەك  روسیا 
دیمەشق و ئەنقەرە دەكات لە لایەك و، لەلایەكی تریشەوە بە پێویستی 

دەزانێت كە دیمەشق لەگەڵ كورد لەگفتوگۆدابێت.
توركیاش نیگەرانە لەم ریكەوتنە و ئاماژە بەبەردەوامی ئۆپراسیۆنەكەیان 
دەكات و، داوا دەكات كە سوریا یەكینەكانی پاراستنی گەل وەردەربنێن 

لە عەفرین.
ئەمریكاش بە بیانوی ئەوەی كە ئەوان لەناو عەفرین نین و خۆیان 

دەكەن،  بارودۆخەكە  چاودیری  وبەوردی  دەگرن  بەدور  بابەتە  لەم 
داوای  بەجێ  دەست  یەكگرتووەكانیش  نەتەوە  رێكخراوی  هەروەها 

وەستاندنی شەر دەكات لە عەفرین.
رژێمی سوریا و یەكینەكانی پاراستنی گەل چی جۆرە رێكەوتنێكیان 

ئەنجامداوە؟
ئەورێكەوتنەی كەلەنێوان یەكینەكانی پاراستنی گەل و رژێمی سوریا 
بەسترا رێكەوتنێكی سەربازییە، كە تیایدا یەكینەكانی پاراستنی گەل 
تیرۆرستیەكان  گروپە  دژی  شەركردن  لە  دەكەن  سوریا  هاوكاری 
سیستمی  سوریا  رژێمی  لەبەرامبەریشدا  ئازاد  سوریای  سوپای  و 
توركیا  لەگەڵ  عەفرین و سنورەكانی  بۆ  دادەنێت  ئاسمانی  بەرگری 

دەپارێزێت لەهەردەستدرێژییەك و دەستوەردانێكی سەربازی.
بەپێی رێكەوتنەكە بەهیچ شێوەیەك سوریا دەستوەردان ناكات لەرووی 
بەریوەبردنی كارگیری و سیاسی ئەم كانتۆنە كە ئەمە یەكێكە لەخاڵە 
وەك  عەفرین  ەوە   2014 لە  چونكە  ریكەوتنە،  ئەم  باشەكانی  هەرە 
كانتۆنێك ناسینراوە و پیادەی سیاسەتی خۆبەریوەبردنی دیموكراتی 

دەكات.
نوری مەحمود، وتەبێژی یەكینەكانی پاراستنی گەل رایگەیاند« ئەوان 

داواین لە رژێمی سوریا كردووە كە سنورەكانیان بپارێزێت«.
ئەوەی كە وادەكات كە یەكینەكانی پاراستنی گەل و سوریا گفتوگۆبكەن 
لایان  هــەردوو  كە  لەوەی  بریتیە  یەكتری،  لەگەل  ریكەوتن  بگەنە  و 
و  تیرۆرستیەكان  گروپە  لە  بریتیە  كە  هەیە  هاوبەشیان  دوژمنی 

سوپای سوریای ئازاد كە لەلایەن توركیاوە بەكار دەهێنرێن.

كاردانەوەی توركیا
هەرچەندە دەستوەردانەكانی توركیا لە سوریا لەسەر ئاستی جیهانی 
تا ئێستا ئیدانە نەكراوە لەلایەن ووڵاتە زلهێزەكانی جیهانەوە، بەڵام 
سوریا  بارودۆخی  ئاڵۆزبوونی  لە  نیگەرانن  نێودەوڵەتی  كۆمەڵگای 

بەتایبەت دوای هێرشی توركیا بۆسەر عەفرین.

یەكینەكانی  و  سوریا  نێوان  ریكەوتنی  هەواڵی  بوونەوەی  بڵاو  لەگەڵ 
پاراستنی گەل توركیا دەستی كرد بە زیاد كردنی ژمارەی سەربازەكانی 

لەسەر سنوری توركیا-سوریا وەك كاردانەوەیەك بۆ ئەم رێكەوتنە.
»كە  گەیاند  رای  توركیا  سەرۆكایەتی  ووتــەبــێــژی  كـــالان،  ئیبراهیم 
ئۆپراسیۆنی چلە زەیتوون بەردەوام دەبێت بۆ بەدیهیانانی ئامانجەكانی«.
ئۆغلۆ(  چــاوش  ــود  )مــەول تــوركــیــاش  دەروەی  ــری  وەزیـ هــەروەهــا 
و  عەفرین  بۆ  دەكــەن  سوریا  هێزی  هاتنی  بەخێر  رایگەیاند«ئەوان 
ئەوان هەمیشە بەرگریان لە یەك پارچەی خاكی سوریا كردووە و 

پشتگیری یەكگرتووی سوریا دەكەین«.
وەزیری دەروەی توركیا ئاماژەشی بەوەشكرد » ئەگەر سوریا بۆ 
پاراستنی یەكینەكانی پاراستنی گەل بێت ئەوە هیچ كەسێك ناتوانێت 

ئەوان بوەستێنێت لە ئۆپراسیۆنەكەیان«.
لەسوریا دەكات كە كۆنترۆلی  داوا  ناراستەوخۆ  پەیامێكی  توركیا وەك 
تەواوی عەفرین بكات و یەكینەكانی پاراستنی گەل لە عەفرین وەردەر 
بنێت، كە ئەمەش لەگەڵ واقعی بارودۆخی سوریا لەم قۆناغەدا ناگونجێت.

كاردانەوەی روسیا
وەزیری دەرەوی روسیا )سێرگی لازرۆڤ( لە لێدوانێكیدا سەبارەت 
عەفرین  كێشەی  چارەسەری  رایگەیاند«ئەكرێت  سوریا  پرسی  بە 

بكرێت بە گفتوگۆی راستەو خۆ لە نێوان دیمەشق و ئەنقەرەدا«.
ئیبراهیم كالان، ووتەبێژی سەرۆكایەتی توركیا وەك وەلامدانەوەیەك 
بۆ وەزیری دەروەی روسیا لە رۆژی چوارشەممە رایگەیاند«ئەوان 
هیچ پەیوەندییەكی راستەخۆیان لەگەل رژێمی سوریا نیەو بەشێوەیەكی 

ناراستەو خۆ پەیامەكانیان بەسوریا دەگەیەنن«.
ماڵپەری )RT(ی روسی لەزاری وەزیری دەروەی روسیاوە ئەوەشی 
سوریا  كێشەكانی  بەگفتوگۆ  كە  دەكات  داوا  »روسیا  كــردەوە  بڵاو 
دیمەشق  لەگەڵ  گفتوگۆ  لایەنەكان  سەرجەم  و  بكرێت  چــارەســەر 
بكەن و هەروەها پێویستە كە دیمەشقیش لەگەڵ كوردەكان گفتوگۆ 

بكات«. لاڤرۆڤ رەخنەی توندیشی لە ئەمریكا گرت و ئاماژەی بەوە 
كرد«ئەمریكا دەیەوێت قەوارەی سەربەخۆی بۆ كوردەكان دروست 

بكات و بەمەش كێشەكان زیاتر ئاڵۆز دەكات«.

كاردانەوەی ئەمریكا
ئەمریكا وەك یەكێك لەوولاتە زلهێزەكانی كە كاریگەری راستەوخۆی 
بەشێوەیەكی  ئێستا  تا  هەیە،  سوریا  ململانێكانی  و  ناكۆكی  لەسەر 
ئاشكرا و بە روونی رای خۆی دەرنەبریوە سەبارەت بە ریكەوتنی 

نێوان یەكینەكانی پاراستنی گەل و رژێمی سوریا.
وەزارەتی  وتەبێژی  ناوێرت  هێزەرت   )The region( ماڵپەری  بەپێی 
»ئەوان  رایگەیاندوە  رۆژنامەوانیدا  لەكۆنگرەیەكی  ئەمریكا  دەروەی 
كاردەكەن بۆ كەمكردنەوەی توندو تیژییەكان لەناو سوریادا و ئەمریكا 
ئەوان پشتگیری  ئارام دەكات و  پشتگیری سوریایەكی سەربەخۆی 

هچ گۆرانكاریەك لە سنورەكانی سوریا ناكەن«.
هێزەرت ناوێرت ئاماژەشی بەوەشكرد«ئەوان هیچ رۆلێك ناگێرن لە 
عەفرین و ئەمریكا لە ناو عەفریندا نیە و كارناكەن بۆ دروست كردنی 

ئۆتۆنۆمی بۆكوردەكان لە سوریا«.
ووتەبێژەكەی وەزارەتی دەرەوەی ئەمریكا هیچ رونكردنەوەیەكی نەدا 
لە سەر ریكەوتنی نێوان یەكینەكانی پاراستنی گەل و رژێمی سوریا.

رێكخراوی نەتەوە یەكگرتووەكان داوای وەستاندنی شەر دەكات لە عەفرین.
نوێنەری رەسمی ئەمینداری گشتی نەتەوە یەكگرتووەكان ستیفان دوجارك 
زۆر  بەوەكرد  ئاماژەشی  و  لەعەفرین  كرد  راوەستاندنی شەری  »داوای 
پیویستە دەست بەجی ئەم شەر كردنە بوەستێرنێت بۆ ئەوەی كە گەورەتر 
ئەم شەرەوە  بەدەست  كە  هەیە  مەدەنیمان  هاوڵاتی  ئێمە زۆر  وە  نەبێت 
دەنالێنن«. ستیفا ئەوەشی راگەیاند« رۆژ بەرۆژ شەری عەفرین گەورە 
بەریەك  و  كردن  بــەژدرای  لە  دەبێت  دروست  زیاتر  وەترسی  تردەبێت، 
كەوتنی هێزی تر«. ئەم داوایەی نەتەوە یەكگرتووەكان لەدوای رێكەوتنی 
رژێمی سوریا و یەكینەكانی پاراستنی گەل لەوەوە سەرچاوەی گرتووە، 

ئەگەر بێت و لەشكر كێشی توركیا بۆ سەر عەفرین بەردەوامی هەبێت ئەوە 
ئەگەری فراوانبوون و گەورە بوونی ئەم شەرە دەبێت بەشێوەیك كەزۆر 

ووڵاتی تر بەشداری تیادا بكەن بەشێوەی جیاوا جیاواز.
/http://zhyan.co

سوریا ئامادەیی خۆی بۆ دانوستان لەگەڵ كوردانی رۆژئاوا دەربڕی
2017-9-26

كوردەكان  رایگەیاندوە  موعەلیم  وەلید  سوریا،  دەرەوەی  وەزیــری 
سوریا  و  هەبێت  خۆبەڕێوەبردنیان  مافی  سوریادا  لەناو  دەتوانن 
كە  راشیگەیاندوە  و  دەكات  عێراق  خاكی  پەكپارچەیی  لە  پشتیوانی 

كوردەكانی سوریا خوازیاری سەربەخۆیی نین.
لە  موعەلیم  وەلید  سوریا،  دەرەوەی  ــری  وەزی دوێچەڤیلە:  ئاوێنە، 
لەسەر  ئامادەیە  حكومەتەكەی  كە  رایگەیاندوە  چاوپێكەوتنێكدا 
بەڵام  بكات.  دانوستان  سوریا  كوردەكانی  لەگەڵ  خۆبەڕێوەبردن 
پاش  دانوستانە  ئــەو  كە  رایگەیاندوە  سوریا  دەرەوەی  وەزیـــری 

تێكشكاندنی داعش و دەركردنی لەو لەگەڵ كوردەكان دەكات.
جەختی كردۆتەوە كە ئەركی سەرەكی وڵاتەكەی لە ئێستادا تێكشكاندنی 

داعشە.
وەزیری دەرەوەی سوریا لەكاردانەوەیدا بەرامبەر بە ریفراندۆمەكەی 
لە  پشتیوانی  وڵاتەكەی  كە  رایگەیاندوە  كوردستان  هەرێمی  دوێنێی 

یەكپارچەیی خاكی عێراق دەكات.

شاندێكی ڕۆژئاوای كوردستان داوادەكەن حكومەتی سوریا دان بە ئیدارەی 
خۆبەڕێوەبەریدا بنێت

2018-7-28
كۆتاییهێنان بە شەڕی سوریا و هاوكاریكردن بۆ لەناوبردنی تیرۆر، 
دوو بۆچوونی هاوبەشی یەكەم كۆبوونەوەی نێوان شاندی ڕۆژئاوای 

كوردستان و حكومەتی سوریا بوون.

دوای كۆبوونەوەی ڕۆژی هەینی لە نێوان هەردوولادا لە دیمەشقی 
لە  و  قامیشلۆ  گــەڕایــەوە  كوردستان  ــاوای  ڕۆژئـ شاندی  پایتەخت، 
كردووە  گفتوگۆیان  پرسێك  چەند  لەسەر  ڕایگەیاند،  بەیاننامەیەكدا 
گفتوگۆی  هاوبەشەوە  لیژنەی  لەڕێی  دیكەش  پرسی  ژمارەیەك  و 

لەسەردەكرێت.
ئەو پرسانەی ڕێككەوتنی لەسەر كراوە بریتیین لە:

بۆ  ــوار  ب ژمــارەیــەك  ئاستی  لەسەر  لیژنەیەك  چەند  پێكهێنانی   -
پێشخستنی دیالۆگ و دانوستاندن بۆ كۆتاییهێنان بە شەڕ.

- ئەركی لیژنەكانە نەخشەڕێگایەك بدۆزنەوە بۆ گواستنەوەی سوریا 
بۆ دیموكراتی و لامەركەزی.

هاوكات شاندی ڕۆژئاوای كوردستان، ژمارەیەك داواكاری ئاڕاستەی 
حكومەتی سوریا كردووە، یەكەم: داننان بە ئیدارەی خۆبەڕێوبەری 
باكوری سوریا، ئەوەش دوای داننان بە گەڕانەوەی دامەزراوەكانی 

حكومەت بۆ ناوچە كوردییەكان.
بە  دان  كردووە  لە حكومەتی سوریا  داوای  كوردی  یه كه م: شاندی 

زمانی كوردیدا بنێت وەك زمانێكی فەرمی هاوتای زمانی عەرەبی.
ناكۆكیش  بۆچوونێكی  چەند  هاوبەشەكاندا  بۆچوونە  بەرامبەر  لە 
ئەمانەن. یەكەم: دیمەشق جەختی  نێوان هەردوولادا كە  لە  هەبوون 
بەرامبەریشدا  لە  كردووە،  سنورییەكان  دەروازە  وەرگرتنی  لەسەر 
خزمەتگوزارییەكان  دابینكردنی  لەسەر  جەختی  ڕۆژئـــاوا  شاندی 

كردووە لە قۆناغی یەكەمدا.
دووەم: دیمەشق باسی لە لامەركەزی كردووە بەپێی مەرسومی ساڵی 
بەرامبەردا  لە  دەكــات،  باسیی لامەركەزی  كە   107 یاسای  و   2011

كورد باسی خۆبەڕێوەبەری كردووە، واتە ئیدارەی خۆبەڕێوەبەری.
موسلیم  ساڵح  پەیەدە،  پێشووی  هاوسەرۆكی  پرس  هەمان  لەسەر 
بە  گەیشتن  لەكاتی  ــات  دەك سێیەم  لایەنی  بوونی  لەسەر  جەخت 
ڕێككەوتن لە نێوان كورد و ڕژێمی سوریادا، بەڵام تائێستا ئەو لایەنە 

دەستنیشان نەكراوە.

بەپێی وتەی چەند سەرچاوەیەكیش، پێش ئەوەی شاندی ڕۆژئاوای 
دانوستانەكانی  ئەنجامدانی  كوردستان بچێتە دیمەشق، كورد پرسی 
لەگەڵ برێت مەكگۆرك باسكردووە و مەكگۆركیش كوردی هانداوە 
دانوستان لەگەڵ دیمەشق بكەن و لە یەكەم قۆناغیشدا جەخت لەسەر 

خزمەتگوزارییە سەرەتاییەكان بكەنەوە.

كوردانی رۆژئاوا كشانەوە لەناوچە عەرەبییەكانی سوریا رەتدەكەنەوە
شارپرێس:

دەسەڵاتی  رێگری  دەیەوێت  لەدیمەشق،  سوریا  ناوەندی  دەسەڵاتی 
ــەوەش  ــووری ســوریــا بــكــات و بــۆ ئـ ــاكـ ــاوای بـ ــ ـــەرۆژئ ــی لـ ــدراڵ ــی ف

دەستپێشخەرییەكی خستووەتە بەردەم بەرپرسانی كورد.
دەستپێشخەرییەكەی دەسەڵاتی دیمەشق بەشێوەیەك بووە، كە داوای 
لەهێزە كوردییەكان كردووە، لەناوچەكانی باكووری سوریا، بەتایبەتی 
ئەو ناوچانەی ناوچەی عەرەبین بكشێنەوە، بەڵام كوردانی رۆژئاوا 
بووە،  بەشێوەیەك  سوریا  دەستپێشخەرییەكەی  رەتیانكردووەتەوە. 
ئەگەر هێزە كوردییەكان لەناوچەكانی باكووری سوریا بكشێنەوە، كە 
لەشەڕی داعش كۆنتڕۆڵیان كردووە، ئەوە دیمەشقیش كار بۆ ئەوە 
دەكات گفتوگۆ بكات، بۆ دابینكردنی مافی كوردان لەوڵاتەكەی. ئەو 
دەستپێشخەرییەی دیمەشق لەمیانی چەند كۆبوونەوەیەكی نێوان لیوا 
سوریاو  نیشتمانی  پاراستنی  نووسینگەی  بەرپرسی  مەملوك  عەلی 
بەرپرسانی حیزبی پارتی یەكێتی دیموكرات لەرۆژئاوای كوردستان.

هەروەها سوریا لەدەستپێشخەرییەكەی ئەوەی بە بەرپرسانی كوردان 
بكشێنەوە،  سورییەكان  لەناوچە  بن  و  رازی  بــەوە  ئەگەر  ــووە،  وت
فیدراڵی  بەناوچەی  دان  بەفەرمی  نوێ   لەدەستووری  دیمەشق  ئەوە 

رۆژئاوای كوردستان دەنبێت.
ــەن، كــە كــۆبــوونــەوەكــانــی نێوان  ســەرچــاوەكــان بــاس لـــەوەش دەكـ
هەیەو  بــەردەوامــی  ســوریــا  كــوردســتــان و  ــاوای  ــ رۆژئ بەرپرسانی 

تائێستاش نەگەیشتووە بەهیچ ئەنجامێك.

ئەوان  رایگەیاند،  سوریا  دەرەوەی  وەزیــری  موعەلیم  وەلید  پێشتر 
باكووری  كوردستان و  رۆژئاوای  فیدراڵی  بەدەسەڵاتی  دان  ئامادەن 

سوریا بنێن و بۆ ئەو مەبەستەش لەگەڵ كوردان گفتوگۆ دەكەن.

كوردانی رۆژئاوا یەك لەسەر سێی ئەو نەوتەی دەریدەهێنن  رادەستی حكومەتی 
سوریا دەكەنەوە

بەپێی  ئاشكرایكرد  سوریا  نەوتی  لەكەرتی  ئاگادار  سەرچاوەیەكی 
رێككەوتنێكی نێوان حكومەتی سوریاو بەرپرسانی كورد لەرۆژهەڵاتی 
فوڕات، یەك لەسەر سێی ئەو نەوتەی كوردەكان دەریدەهێنن رادەستی 

حكومەتی سوریای دەكەنەوە.
سەرچاوەیەوە  ئەو  لــەزاری  روســی،  سپوتنیك-ی  ئاژانسی  ئاوێنە: 
مانگێكە  چەند  ــاوەی  م كە  رێككەوتنە،  ئــەو  بەپێی  بڵاویكردۆتەوە 
هەزار   50 نزیكەی  رۆژانــە  كوردەكان  دەكرێن،  جێبەجێ  بەندەكانی 
لەپارێزگای  “جبسە”  “رومەیلان”و  كێڵگەی  لەهەردو  نەوت  بەرمیل 
حەسەكە دەردەهێنن و یەك لەسەر سێی رادەستی حكومەتی سوریا 

دەكەن و دەنێردرێت بۆ پاڵاوتگەكانی “حمس”.
بڕە  ئەو  كورد  بەرپرسانی  قسەی  بەپێی  كردوە  ئەوەش  بۆ  هێمای 
ناوخۆی  پێداویستییەكانی  بۆ  بەكاردەهێنرێت  دەمێنێتەوە  نەوتەی 
ناوخۆییەكان  لەپاڵاوتگە  كە  كــورددان  دەستی  لەژێر  ناوچانەی  ئەو 
بەشێوەیەكی سەرەتایی دەپاڵێورێت. سەرچاوەكە ئەوەشی خستۆتەڕو 
كە بەر لەشەڕی سوریا 160 هەزار بەرمیل نەوتی رۆژانە لەكێڵگەی 
رومەیلان بەرهەمدەهات بەڵام لەئێستادا بەرهەمی رۆژانەی دابەزیوە 
بۆ 38 هەزار بەرمیل. هەروەك بەرهەمی رۆژانەی كێڵگەی “جبسە” 
لەئێستادا دابەزیوە بۆ 12 هەزار بەرمیل نەوت، لەكاتێكدا بەر لەشەڕ 

بەرهەمی رۆژانەی زیاتر لە 30 هەزار بەرمیل نەوت بوە.

هێزەكانی سوریای دیموكرات وەڵامی تۆمەتەكانی ئەسەدی دایەوە كە خیانەتی 
دابووە پاڵیان

2017-12-18
ڕایگەیاند، جێگەی  دیموكرات  هێزەكانی سوریای  فەرماندەیی گشتی 
تۆمەتباریان  خیانەتكار  بە  ئەسەد  بەشار  كاتێك  نییە  سەرسوڕمان 

دەكات.
لە بەیاننامەیەكدا هەسەدە ڕایگەیاند، بەشار ئەسەد ئەوان و سەرجەم 
پێكهاتەكانی دیكەش تۆمەتبار دەكات بە خیانەت، چونكە توانیویانە لە 
هاوكێشانەشی  ئەو  بشكێنن و هەموو  تیرۆر  پشتی  باكوری سوریا 
گشتی  فەرماندەیی  دەكـــرد.  تیرۆر  لەسەر  ــرەوی  گ كە  قڵپكردەوە 
هەسەدە نووسیویەتی »هێزەكانی سوریای دیموكرات ئەو لێدوانانە 
جێگەی سەرسوڕمان نییە بۆمان، چونكە هەموو پێكهاتەكانی سوریا لە 
باكور و خۆرهەڵاتی سوریا ڕاپەڕینی بەرپاكرد لە دژی بەشار ئەسەد 
هەموو  بە  سیستمەكەشی  سەرجەم  و  سەركوتكەرەكەی  ڕژێمە  و 
دامەزراوە ئەمنی و سەربازییەكانییەوە لە ناوچەكە دوورخستەوە«. 
ئاماژە بەوەش كراوە جێی سەرسوڕمان نییە خیانەت بداتە پاڵ ئەو 
لە دامەزراندنی سیستمێكی كۆمەڵایەتی، كە  هێزانە كە بەشداربوون 
بنەمای دادپەروەری و یەكسانی، چونكە سیستمە  بنیاتنراوە لەسەر 
دیكتاتۆری و سەركوتكەرەكان پێیان وایە داخوازییە جەماوەرییەكان، 
پلانێكی جیهانییە، بۆیە هەرچییەك لەو جموجوڵە جەماوەرییانەشەوە 

بەرهەم بێت بە خیانەت ناودەنرێت.
هیچ  بێ  ــەوان  ئ ڕایــگــەیــانــدووە،  هــەســەدە  بەیاننامەكەدا  كۆتایی  لە 
دوودڵییەك ڕووبەڕووی تیرۆر دەبنەوە و پێشیان وایە بەشار ئەسەد 
و ئەو بەشەش كە لە دەسەڵاتەكەی ماوە، دەبێت دواكەسبن باس لە 
خیانەت بكەن، چونكە ئەگەر سورییەكان ڕووبەڕووی نەبنەوە، خۆی 
لە خۆیدا یەكێكە لە خیانەتەكان كە دەیەوێت سوریا بەرەو دابەشبوون 

ببات، بۆیە هەسەدە ڕێگە بەو هەنگاوە نادات.
ئەوە لە كاتێكدایە بەشار ئەسەد سەرۆكی سوریا هەموو ئەو هێزانەی 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
15

7

كە لەلایەن ویلایەتە یەكگرتووەكانی ئەمریكاوە پشتیوانی دەكرێن بە 
خائین ناوبرد و ڕایگەیاند، هەر كەسێك بۆ وڵاتانی بیانی یان لەژێر 
سایەی سەركردایەتی ئەمریكا كاربكات و دژی دەسەڵات و سوپاكەی 

بێت خائینە.

هێزەكانی سوریای دیموكراتی ئەو ناوچانەیان لە سوپای سوریا سەندەوە كە 
كۆنترۆڵیانكردبوو

هێزەكانی سوریای دیموكرات ڕایانگەیاند، توانیویانە هێزەكانی سوپای 
پارێزگای دێرەزوری دەوڵەمەند بە نەوت  لە چەند گوندێكی  سوریا 

دەرپەڕێنن، كە بۆ ماوەیەك دەستیان بەسەردا گرتبوو.
 هێزەكانی سوریای دیموكراتی كە یەكینەكانی پاراستنی گەل بڕبڕەی 
پێكهێنانییەتی لە بەیاننامەیەكدا بڵاویانكردەوە، هێزەكانی سوپای سوریا 
چووبووە ناو 4 گوندی ڕیفی دێرەزورو كۆنترۆڵكردنی ڕاگەیاندبوو، 
سەر  كــردووەتــە  پێچەوانەیان  هێرشێكی  هێزەكانیان  ــر  دوات بــەڵام 
هێزەكانی حكومەتی سوریا و لە ناوچەكەیان دوورخستوونەتەوە و 

هەر چوار گوندەكەشیان كۆنترۆڵكردووەتەوە.
دژی  نێودەوڵەتی  هاوپەیمانی  هێزەكانی  ئێستا  تا  كاتێكدایە  لە  ئەوە 
داعش، چەند جارێك بۆردومانی هێزەكانی سویای سوریایان كردووە، 
ناوچەكانی ڕۆژهەڵاتی ڕوباری  بۆ  بكەن  پێشڕەوی  كە ویستوویانە 

فورات.
نێوان  لە  پێكدادان  بڵاویانكردەوە،  سوریا  ڕاگەیاندنەكانی  دەزگــا 
ڕیفی  لە  دیموكرات  هێزەكانی سوریای  و  هێزەكانی سوپای سوریا 
لە  گوندی   4 گوایە سوپا  و  ــداوە  ــرەزوری خۆرئاوا ڕووی دێ شاری 
ڕۆژهەلاتی فورات كۆنترۆڵكردووە و هێزەكانی سوریای دیموكراتیش 

ئەو هەوڵەی سوپای سوریا بە پشتیوانی لە داعش دەزانێت.
سەرچاوەیەكی  زاری  لە  سوریا  فەرمی  سانای  هەواڵی  ئاژانسی   
سوپای  سەربازی  پێكدادانێكی  دوای  بڵاویكردەوە،  سەربازییەوە 
سوریا هەر یەكە لە گوندەكانی »جەنینە و جیعە و شەمرەحیسان و 

حویەقەی مەعیشیە«یان كۆنترۆڵكردووەتەوە.
لە لایەكی ترەوە كینۆ گابرییل وتەبێژی هێزەكانی سوریای دیموكرات 
و  بنكە  هاوپەیمانەكانی  و  ســوریــا  ســوپــای  هێزەكانی  ڕایگەیاند، 
بارەگای هێزەكانی سوریای دیموكراتیان كردووەتە ئامانج لە كەناری 

ڕۆژهەڵاتی ڕوباری فورات لە ناوچەی ڕیفی دێرەزور.
ئامادەكاریدا  لە  لە كاتێكدا هێزەكانی ئەوان  ئاماژەی بەوەشكردووە، 
بوون بۆ تەواوكردنی ئۆپراسیۆنی گەردەلوولی جەزیرە بە مەبەستی 
دەستی  لەژێر  ئێستا  تا  كە  جەزیرە  ناوچانەی  ئەو  كۆنترۆڵكردنی 
چەكدارانی داعشدا ماون و دابینكردنی ئارامی لە ڕۆژهەڵاتی سوریا، 
ڕیفی  لە  هێزەكانیان  ئامانجگرتنی  بە  دەستكیردووە  سوریا  سوپای 
دێرەزور لە كەناری ڕوباری فورات، ئەویش بە مەبەستی ڕێگریكردن 

لە دەستپێكردنی ئەو ئۆپراسیۆنە.

ئایا سوریا دەیەوێت لەگەڵ كوردانی رۆژئاوا ئاشتبێتەوە؟ 
كوردانی رۆژئاوای كوردستان بە هێمنی كاردەكەن، بەڵام سوورن لە 
سەر دروستكردنی پێگەی دەوڵەتێك كە دەزگای ئەمنی و ئابوری و 
كۆمەڵایەتی و رۆشنبیری تایبەت بە خۆی هەبێت، بەڵام پرسیارەكە 
)فیدراڵی  رەتــكــردەوە  سیستمەی   ئەو  دیمەشق  ئەگەر  كە  لەوەدایە 

باكوری سوریا( و شەڕی  هەڵبژارد چی دەبێت؟
لە باكوری سوریا كیانێكی  حوكمی ئۆتۆنۆمی هەیە كە لە قامیشلۆ تا 
حەسەكە و لە گرێ سپی )تەل ئەبیەد( تا كۆبانی و مەنبەج و عەفرین 
و گەڕەكی شێخ مەقسود لە حەلەب كە هەرچەند بە پراكتیكی پێیەوە 

نەبەستراوە بەڵام بەشێك لە خۆدەگرێت.
بەپێی پێگەی  ئەلمۆنیتۆر، بەرپرسانی رژێمی سوریا باس لەوە دەكەن 
كە كاری سەرەكی ئەوان لەناوبردنی داعش و بەرەی فەتحولشام و 
دواتر كۆنتڕۆڵكردنی ئەو ناوچەیە )مەبەست رۆژئاوای كوردستان( بە 
بەبێ شەڕ لەگەڵ كوردەكان و بە بێ ئەوەی رێگە بەوان بدرێت كە 

ببنە خاوەن سیستەمێكی  فیدراڵی.

فیدراڵی  دەوڵەتێكی  ببێتە  سوریا  ئەوەیە  كۆتاییدا  لە  كورد  ئامانجی 
و دان بە ئۆتۆنۆمی  رۆژئــاوادا بنێت لە دەستوری نوێی  سوریادا و 
شەڕ بژاردەی كوتایی كوردەكانی سوریایە و ئەوانیش دەزانن )كورد( 
دەوڵەتێكی  یان  سوریا  دابەشبوونی  لە  بیر  ئێستادا  هەلومەرجی  لە 

كوردی سەربەخۆ ناكاتەوە.
كۆمەڵگای  تەڤگەری  دەرەوەی  پەیوەندی  بەرپرسی  عەلوش  عومەر 
بــەڕێــوەبــەری  ســەرەكــی  پێكهاتەی  كــە   )TEV-DEM( دیــمــوكــرات 
TEV-( خۆسەری رۆژئاوا و كانتۆنەكانە دەڵێت »ئامانجی تەڤ دەم
DEM( چەسپاندنی نمونەی رۆژئاوا لە گشت سوریایە و ئەگەر ئێمە 
نەمانتوانی دەوڵەتی سوریا رازیبكەین، ئەوكات دەچین بۆ دەنگی گەل 
ئەنجامەكە  باكوری سوریا، دەبێت حكومەتی سوریا  لە  )ریفراندوم( 
قبوڵبكات و ئێمە سوورنین لەسەر سیستمی فیدراڵی یان شەڕ، بەڵكو 
و  ناوەندی  حوكمی  و  سوریا  لە  دەوێ  ناوەندیمان  نا  چارسەری 

بەعسی قبوڵ ناكەین«.
یەكێتی  پارتی  لەگەڵ  كێشەكانی  رژێــم  كە  هەیە  ــەت  »دەرف وتیشی 
دیموكرات پەیەدە یەكلاییبكاتەوە، بەڵام رژێم نایەوێت ئاشتبێتەوە«. 

دروستكردنی  بــەرەو  نــاوە  گــەورەیــان  هەنگاوی  رۆژئــاوا  كوردانی 
پەیكەری دەوڵەت لەگەڵ دەستورو ئەنجومەنی دامەزرێنەری سیستمی 
فیدراڵی و كۆمیتەی گەل و هێزەكانی بەرگری و ئاسایش و دەزگاكانی 
رژێمی  كە  ئــاراوە  دێتە  پرسیارە  ئەو  بەڵام  خوێندن،  و  رۆشنبیری 
سوریا چۆن مامەڵە لە كورد بكات؟ چارەنوسی رۆژئاوای كوردستان 
یەكتر  لەگەڵ  هاوكاری  بڕیاری  سوریا  و  توركیا  ئەگەر  لێدێت  چی 
سوپای  شــەڕی  بریاری  و  بكەن  سەركێشی  دەتوانن  كــورد  بــدەن؟ 

سوریا بدەن؟، بەپێی ئەلمۆنیتەر.
ئیزو غویریە سەرۆكی پارتی یەكێتی سوری و ئەندامی هاوپەیمانی 
داوای  سریانییەكان  و  كورد  و  »عــەرەب  وتی  دیموكرات  سوریای 
بەیاننامەیەكی هاوبەشدا بۆ رژێمی سوریا گەیاندووە كە  لە  خۆیان 

دەبێ سوریا بە گشتی بگۆڕێت بۆ سیستمی فیدراڵی«.



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
16

0

هەروەها دەڵێت، رژێم لە هەندێك بابەتدا نەرمە وەكو رێگەپێدان بە 
كورد كە زمانی دایك لە خوێندن بەكاربهێنن و قبوڵیدەكات كە هەموو 

حیزبەكان بەرپرسیاربن لە ئاسایشی ناوچەكەیان.
 بەوتەی  غویریە دیمەشق بیر دەكاتەوە كە دەسەڵاتی بەڕێوەبەری 
ببنە  ئاسایش  هێزەكانی  كە  لــەوە  رازیــن  و  بكات  فراوانتر  خۆجیی 
پۆلیس خۆجێی و نایانەوێت سیستمێكی ئاسایشی گشتی هاوتەریب 
لەگەڵ كورد تاوتوێی بكەن، هەروەها هێشتا بابەتی یەپەگە و یەپەژە 
و  تاوتوێنەكراوە  ــم  رژێ لەگەڵ  دیموكرات  ســوریــای  هێزەكانی  و 
ئاكتورەكانی رۆژئاوا دەیانەوێت هێزەكانی سوریایی دیموكرات وەكو 

هێزی پاراستن بمێنێتەوە.
»داهاتوی رۆژئاوا لە سەر هەڵوێستی لایەنەكانی كێشەكە ماوەتەوە 
و ئەم كێشەیە بە هێزی خۆجیی چارەسەر ناكرێت و بە بێ ئەمریكا و 
روسیا و ئێران و توركیا مەحاڵە چارەسەر بكرێت«، غویریە وادەڵێت. 
ــاوای  رۆژئ ئاسایشی  هێزەكانی  گشتی  فەرماندەی  ئیبراهیم  جــوان 
كوردستان پێیوایە، رژێمی دیمەشق هاوشێوەی داعش مەترسیە بۆ 
ئەوان و تا ئێستا هیچ پەیوەندیەك لە نێوان ئەوان و رژێمی سوریادا 
كێشەكان  عەشایرەكان(  )ســەرۆك  نێوانگیریەكان  رێگای  بە  و  نییە 

لەگەڵ رژێم چارەسەر دەكەن.
ژێر  لە  ناوچەكانی  ناو  ناچنە  ــاوا  رۆژئ ئاسایشی   هێزەكانی  ئێستا 
كۆنتڕۆڵی رژێم و سەربازانی ئەوانیش دوورن لە ناوچەكانی ئەوان 
»ئەگەر سەربازێك یان پۆلیسێكی سەر بە رژێم بیەوێت لە ناوچەكانی 
ئێمەدا تێپەڕێت ئەبێ بە جلوبەرگی سڤیل بێت و بێ چەك بێت ئەگینا 

دەستبەسەریدەكەین«، جوان وادەڵێت.
لە  و  هــەزارە   10 جەزیرە  كانتونی  لە  ئاسایش  ئەندامانی  ژمــارەی 

عەفرین سێ هەزار و لە كوبانێ دوو هەزار ئەندامە.
جوان ئیبراهیم كە خۆشی دایكی كورد و باوكی عەرەبە دەڵێت، نیوەی 
ئەندامانی ئاسایش لە جەزیرە لە خەڵكی عەرەب پێكهاتووە، لە گرێ 
سپی ژمارەیەك لە توركمانەكان لە ناو هێزی ئاسایشدایە و بە گشتی 

300 توركمان ئەندامن لە ناو ئاسایش و رێژەی ژنان لە سەدا 30 یە 
لە ناو هێزەكانی ئاسایشدا.

موچەی مانگانەی ئەندامانی ئاسایش 120 دۆلارە بە بەراورد لەگەڵ 
مووچەی فەرمانبەرانی فەرمی كە دەكاتە 80 بۆ 100 دۆلار، ئەمەش 

وادەكات كە خواستی بوون بە ئەندامی ئاسایش زیاد بكات.
»كەس ناتوانێت پێشبینی ئەوە بكات كە كەی گفتوگۆكان لە دیمەشق 
سوریا  باكوری  لە  راستیەكە  ناتوانێت  رژێم  بەڵام  پێدێت،  كوتاییان 
پشتگوێبخات، ژمارەیەكی زور كەم لە سورییەكان ئۆتۆنۆمی كوردی 
قەبوڵ دەكەن، بەڵام هەندێكیش دەڵێن كە رژێم دەتوانێت لە ئەزمونی 

كورد فێرببێت«، بەپێی ئەلمۆنیتۆر.
http://www.xendan.org

ئەسەد: بژاردەی دانوستان لەگەڵ هەسەدە سەركەوتو نەبو، بەهێز دەریان 
دەكەین

بەشار ئەسەد، سەرۆكی سوریا رایگەیاند سوپای وڵاتەكەی لەهەمو 
ناوچە جیاجیاكان پێشڕەوی كردوە و تاكە كێشە كە مابێت هێزەكانی 
دانوستان  یان  بژاردەیان هەیە  بۆ ئەوەش دو  سوریای دیموكراتەو 

یاخود بەهێز دەریان دەكەن.
بەشار ئەسەد، سەرۆكی سوریا لەچاوپێكەوتنێكدا لەگەڵ كەناڵی )ئاڕ تی( 
روسی رایگەیاند پاش رزگاركردنی حەڵەب، حمس، دێرەزور و دیمەشق، 
لەدەستدەدات.  ورد  ورد  كارتەكانی  ئەمریكا  یەكگرتوەكانی  ویلایەتە 
پێشتر كارتی سەرەكی ئەمریكا بەرەی نوسرە بو كە بە میانڕەو ناویان 
لە  بەشێكە  بەڵكو  نییە  میانڕەو  نەك  دەركــەوت  ئــەوەی  پاش  ــرد.  دەب

رێكخراوی قاعیدە، بۆیە ئەمریكا بەدوای كارتێكی دیكەدا گەڕا.
بەبڕوای ئەسەد “ئەو كارتەش ئێستا هێزەكانی سوریای دیموكراتە. 
كێشە  تاكە  پێشڕەویدان،  لە  ناوچە جیاجیاكانی سوریا  لەهەمو  ئێمە 

مابێت هێزەكانی سوریای دیموكراتە.”
وتیشی”ئەویش لەڕێگەی دو بژاردەوە مامەڵەی لەگەڵ دەكەین: یەكەم 

ئەوەیە كە ئێمە دەستمانكردوە بە كردنەوەی دەرگاكان بۆ دانوستان، 
چونكە زۆربەی ئەم هێزە خەڵكی سوریان، پێویستە وڵاتەكەیان خۆش 
بوێت و نەبن بە بوكەڵەی دەست بێگانە. ئەگەر ئەم بژاردەیە سەركەوتو 
نەبو، پەنادەبەینە بەر رزگاركردنی ئەو ناوچانەی لەژێر دەستیاندان 
لەوێ  ئەمریكییەكان  ئیدی  نییە،  دیكەمان  بژاردەیەكی  هیچ  و  بەهێز 
بن یان نا. ئەوە خاكی ئێمەو مافی ئیمەیە و ئەركی ئێمەیە رزگاری 
بكەین و پێویستە ئەمریكییەكان جێی بهێڵن، لەكۆتاییشدا بەشێوەیەك 

لەشێوەكان هەر جێی دەهێڵن.”

ئەنجومەنی سوریای دیموكرات و حكومەتی سوریا لیژنەی دانوستانیان پێكهێنا
2018-7-28

لەگەڵ  كۆبوونەوەیان  لە  ڕایگەیاند،  دیموكرات  سوریای  ئەنجومەنی 
حكومەتی سوریا لیژنەی هەمەلایەنە دروستكراوە بۆ بەرەوپێشبردنی 
وڵاتێكی  بەرەو  نەخشەرێگایەك سوریا  گەڵاڵەكردنی  و  دانوستانەكان 

دیموكراتیی لامەركەزی بەرێت.
لە  كە  ڕاگەیەندراوێكیدا  لە  دیموكرات)ئەسەدە(  ئەنجومەنی سوریای 
بڵاویكردەوە  لەگەڵ حكومەتی سوریا  ئەنجامی كۆبوونەوەی  بارەی 
بناغەی  بــەردی  دانانی  لە  بریتیبوو  كۆبوونەوەكە  ئامانجی  دەڵێت، 
كێشە  تــەواوی  چارەسەركردنی  مەبەستی  بە  دانوستان،  و  گفتوگۆ 

هەڵپەسێردراوەكانی نێوانیان.
ئاشكراشیكردووە، پێش كۆبوونەوەكە، چەند گفتوگۆیەكی ئامادەكاری 
لە نێوان لیژنە لاوەكیەكانی هەردوولاوە ئەنجامدراوە كە باسیان لە 

بابەتە خزمەتگوزارییەكان كردووە.
ئەم كۆبوونەوە و ڕێككەوتنەی نێوان كوردانی ڕۆژئاوا و حكومەتی 
سوریا دوای ئەوە دێت كە لە 16 ی ئەم مانگەدا هێزەكانی سوریای 
دیموكرات كە یەپەگە پێكهاتەی سەرەكیەتی، ڕەزامەندی نیشاندا گفتوگۆ 
لەگەڵ حكومەتی سوریا بكات لەبارەی داهاتووی ئەو ناوچانەوە كە 

لەژێر كۆنتڕۆڵیدایە.

بەشی سێیەم: ئەمریكا و رۆژئاوای كوردستان

تا ئێستا ئەمریكا ٧ بنكەی سەربازی لە ڕۆژئاوا كردووەتەوە
بەپێی زانیارییەكانی فەرماندەیەكی یەكینەكانی پاراستنی گەل )یەپەگە( 
تا ئێستا ئەمریكا لە ڕۆژئاوای كوردستان 7 بنكەی سەربازی و چەند 

فرۆكەخانەیەكی كردووەتەوە.
بەپێی لێدوانەكانی سیپان حەمۆ فەرماندەی هیزەكانی پاراستنی گەل 
»ئەمریكا لە حەسەكە دوو فڕۆكەخانەی كردووەتەوە و لە دێرك و 
مەنبەج  لە  ئەوەشدا  لەگەڵ  هەیە،  فڕۆكەخانەی  كۆبانێش  و  قامشلو 

سەرقاڵی پشكنینن بۆ درووستكردنی بنكەیەكی دیكە«.
زۆرینەی ئەو بنكە و فڕۆكەخانانەی كە ئەمریكا لە ڕۆژئاوای كوردستان 

كردوویەتییەوە دەكەوێتە بەری ڕۆژهەڵاتی ڕووباری فوراتەوە.

رۆبەرت فۆرد: ئێرانییەكان رەگیان داكوتاوە لە ناو سوریادا
ــارەی  دەرب دیمەشق  لە  ئەمریكا  پێشووی  باڵوێزی  لەگەڵ  گفتوگۆ 

داهاتووی سوریا
دیپلۆماتیك مەگەزین

2018.08.15
باڵوێز رۆبەرت ستیفن فۆرد )Robert Stephen Ford(( لە پەیمانگەی 
رۆژهەڵاتی ناوەڕاست لە واشنتۆن و پەیمانگەی یەڵس جاكسۆن بۆ 
دەرەوی  وەزارەتــی  لە  خانەنشینە  و  كاردەكات  جیهانیی  كاروباری 
ئەمریكا و 30 ساڵیش خزمەتی كردووە، پاش ئەوەی لە نێوان ساڵانی 

2011 تا 2014 باڵوێزی ئەمریكا بووە لە سوریا.
پرسیار: تۆ لە بابەتێكدا لە MEIباست لە بنكەی سەربازی ئەلتەنف 
بنكە  لەو  كشانەوە  پێشنیاری  ئەمریكا  كە  كردبوو  بیرۆكەیە  ئەو  و 
بۆ كشانەوەی  هەبێت  رێكەوتنێك  كە  بە شێوەیەك  بكات  سەربازیە 
دوایانەو هێرشەكانی سەر  ئەم  پێشهاتەكانی  لە سوریا،لەگەڵ  ئێران 
شاری سوەیدا و كۆبونەوەكانی هێڵسنكی تۆ دەتوانی ئەوەمان پێبڵێت 

كە چی بەسەر بنكەی تەنف دێت ؟ 
رۆبەرت فۆرد: من دوو بیرۆكەم هەبوو لەسەر ئەوە، ناوچەی تەنف گرنگە 
چونكە ئەوە رێگای بەیەكگەیشتنی نێوان عێراق،ئەردەن،سوریایە،پێموایە 
ناتوانێت هیچ شتێك بگۆڕێت،بە بڕوای من ئەو بیرۆكەیەی  ئەمریكا 
كە پێیوایە بوونی ئەمریكا لە دەروازەی تەنف پێویستە بۆ داخستنی 
پردی زەمینی ئێران بە سوریاوە گەمژەییە لەبەر دوو هۆكار،یەكەم 
:ئێرانیەكان پێویستیان بە پردی زەمینی نیە ئەوان دەتوانن لە رێگەی 
پردی هەواییەوە هەموو شتێك بكەن و ساڵانێكی زۆریشە ئەو كارە 
ئەمریكاو  نیگەرانی  جێگەی  بونەتە  كە  ئێرانیانەی  هێزە  ئەو  دەكەن، 

ئیسرائیل لە ریگەی فڕۆكەوە لە تارانەوە هاتوون.
لە  بەكاریبهێنن  دەتــوانــن  ئێرانیەكان  كە  هەیە  تر  رێگای  دووەم، 
تەنف  دەروازەی  ناكات  پێویست  كە  دێــرزور  بەرەو  ئەلبوكەمالەوە 
ترەمپ  ئیدارەی  بیرۆكەی  كە  وایــە  بــڕوام  خۆم  بۆ  بەكاربهێنن،من 

لەوەی كە دەتوانن مامەڵە بكەن بە كشانەوەی سەربازە ئەمریكیەكان 
لە ناوچەی تەنف بەرامبەر كشانەوەی هێزە ئێرانیەكان هەڵە دەرچوو، 
من دەمەوێت راشكاوانە قسە بكەم،كاتێك من لە ساڵی 2013 باسی 
زیادبونی هەژمونی ئێرانیەكانم لە سوریا لەگەڵ سیناتۆرو بەرپرسانی 

ئیدارەی ئۆباما و بە تایبەت وەزارەتی دەرەوە كرد.
رێگەیەك  دەبێت  بابەتە  ئــەو  لەسەر  سوربین  ئێمە  ئەگەر  پێموتن 
بدۆزینەوە بۆ پچڕاندنی پەیوەندی ئاسمانی نێوان تاران و دیمەشق،من 
وتم دەبێت گوشار بخەینە سەر عێراق كە واز لە ئاسانكاری هاتوچۆی 
ئاسمانی نێوان ئەو دوو وڵاتە بهێنێت و یارمەتی ئۆپۆزسیۆنی سوریا 
بدەین كە هێرش بكەنە سەر فڕۆحانەی دیمەشق،بەڵام ئیدارەی ئۆباما 

ئەم داواكاریەیان پشتگوێخست .
دەرعاو  لە  ئۆپۆزسیۆن  چەكدارارانی  تێكشكاندنی  دوای  لە  پرسیار: 
لە  بەرەو كۆتای دەچێت  لە سوریا  ناوخۆ  قونەیتەرە،پێتوایە شەڕی 
كاتێكدا )ئەمریكا،توركیا و روسیا (ئێستا رۆڵی سەرەكی دەگێڕن لە 

باكورو رۆژهەڵاتی ئەو وڵاتە ؟
ــەرت فـــۆرد: بــە بـــڕوای مــن شـــەڕی ســوریــا كەمێك گـــۆڕاوە  ــ رۆب
سوریا  حكومەتی  ــەوەی  ئ بەهۆی  كەمبونەتەوە  وتوندوتیژیەكان 
پێشتر  كە  شوێنانەی  كــردۆتــەوە،لــەو  كۆنترۆڵ  زۆری  ناوچەیەكی 
شەڕی تێدا بوو وەكو حومس و دیمەشق و ریفی دیمەشق و دەرعا 
ئارامن،پیموانیە  كردونەتەوەو  كۆنترۆڵی  سوریا  حكومەتی  ئێشتا 
بیانیەكانەوە هەبێت،روسیا  بەزیادبوونی رۆڵی هێزە  پەیوەندی  ئەمە 
دەیكات،كاریگەریان  سوریا  كە  هەمووشتێكدا  بەسەر  نیە  باڵادەست 
هەیە،بەڵام ئایا ئێرانیەكان كۆنترۆڵی هەموو شتێكیان كردووە؟من لەو 
بوون  توڕە  بەرپرسانی سوریا  تێبینیم كرد  نیم،ئەوەی من  بڕوایەدا 
خامنەیی  ئایەتوڵا  تایبەتی  نوێنەری  ویلایەتی  ئەكبەر  عەلی  كاتێك 
حكومەتی  بەسەر  سوریا  پاراستنی  لە  هەیە  فەزڵمان  ئێمە  وتــی 
سوریاوە،بەرپرسێكی حكومەتی سوریا وەڵامی دایەوە و وتی قسەكانی 
ویلایەتی لە جێگەی خۆیدا نەبوو،هەروەها دەڵێت ئێمە هاوكاریمان لە 

ئێرانەوە بەدەستگەیشتووە بەڵام ئەوە ئێران نەبوو كە ئێمەی پاراست 
بەڵكو ئەوە حكومەتی سوریا بوو كە خۆی رزگاركرد.

هەروەها سوریا هەوڵەكانی روسیای بۆ ئازادكردنی زیندانیانی سیاسی 
پشتگوێخست و وە دژی نوسینەوەی دەستورێكی نوێ بوون لەگەڵ 
ئەوەی  كۆنترۆڵكردنی  بۆ  كرد  زۆری  كۆششێكی  توركیاش  روسیا، 
بە  ئەمریكیەكان  كردیان،  سوریا  باكوری  لە  ئۆپۆزسیۆنەكان  هێزە 
توندی دەستیان بە هێزەكانی سوریای دیموكراتەوە گرتووە، لەبەرئەوە 
هەڵەیە كە بەو شێوەیە حوێندنەوە بۆ ململانێكانی ناو سوریا بكەین 
كە شەڕی لە برێتی هێزە بریارەكانی سەر بە هێزە بیگانەكانە،گومان 
لەوەدا نیە كە وڵاتانی بیانی رۆڵیان هەیە،بەڵام ناوچەی تریش هەیە 

كە سوریەكان بریكاریان هەیە .
پرسیار: كەواتە دواتر چی دەبێت ؟

سوریا  ململانێی  سەرەكی  بەشێكی  من  بــەبــڕوای  ــۆرد:  ف رۆبــەرت 
دەكات  مامەڵە  چۆن  سوریا  حكومەتی  كە  دەبێت  ئەوە  داهاتودا  لە 
باكوری  و  رۆژهەڵات  لە  ئەمریكا  توركیاو  هێزەكانی  وەدەرنانی  بۆ 
سوریا،گومان لەوەدا نیە كە هەوڵدەدات بەڵام نازانم بەتەواوەتی چۆن 
نمونە روسیا  دەبێت،بۆ  رۆڵی روسیا چۆن  نازانم  دەكات  كارە  ئەو 
فشارخستنەسەر  بۆ  ئەوەستێتەوە  ئەسەد  هەوڵەكانی  دژی  چۆن 
توركیا لە ئیدلب،سیاسەتی دەرەوەی روسیا لەسەر سەروەری خاكی 
سوریا و بەگژاچونەوەی وڵاتانی رۆژئاوا داڕێژراوە،سیاسەتی روسیا 
ئەوەیە كە دەڵێت«رۆژئاوا لە دیمەشق ئەوەستێنین بۆ ئەوەی دواتر 
شەڕی روژئاوا لە مۆشكۆوە نەكەین« روسیا دەیەوێت لەهەندێ شتدا 
لە مەسەلەی  نمونە  بۆ  نابێت  بەڵام سوریا رازی  بكات  نێوەندگیری 
توركیا كە باكوری سوریای داگیركردووە یان ئەمریكا كە رۆژهەڵاتی 

ئەو وڵاتەی داگركردووە.
لە  ئێران  كشانەوەی  بۆ  ئیسرائیل  داواكــاری  لە  روانین  بە  پرسیار: 
سوریا و مەترسیەكانی ئەمریكا لە رۆڵی ئێران لەم وڵاتە،ئایا پێتوایە 
ئەمریكا دەتوانێت رێگایەك بدۆزێتەوە بۆ كەمكردنەوەی رۆڵی ئێران ؟

رۆبەرت فۆرد: ئێرانیەكان دەڵێن ئێمە سوریا بەجێناهێڵین،عەلی ئەكبەر 
ویلایەتی وا دەڵێت،من دەزانم ئیسرائیل نیگەرانە بەڵام لەو بڕوایەدام 
سوریا  لە  ئێرانیەكان  هێزە  ناتوانێت  ئیسرائیل  ئاسمانی  هێزی  كە 
وەدەربنێت بە تەواوەتی، ئێران لە ناو هێزە سەربازی و ئەمنیەكانی 
لە  بێت  بــەردەوام  ئیسرائیل  ئەگەر  پێموایە  داكوتاوە  سوریادا رەگی 
هێرشی ئاسمانی بۆ سەر هێزە ئێرانیەكان ئەوا ئێران یەكەی سەربازی 
ئیسرائیل  گرانە  كارێكی  ئیدی  كە  دەكــات  دروســت  بچوك  بچوك 
بتوانێت بیانكاتە ئامانج،تەنها جارێك كەمن پێموابوو ئیسرائیل سوورە 
لەسەر لێدانی ئێرانیەكان ئەوەبوو كە هێرشی كردە سەر فڕۆكەخانەی 
دیمەشق،بەڵام دواتر نۆژەن كرایەوە ئەگەر لە فڕۆكەخانەی دیمەشق 
نەمێنن ئەوا دەیان بنكەی ئاسمانی تر هەیە كە ئێرانیەكان بەكاریبهێنن 
ئەگەر ئەوانەش نەبێت ئێران دەتوانێت دەروازەی سنوری ئەلبوكەمال 
بەكاربهێنێت ئەمە شتێك نیە بتوانیت لە رێگەی هێرشی ئاسمانیەوەی 
لەلایەن  زەمینی  هێرشی  ئەگەری  ترەوە  لەلایەكی  بكەیت  كۆنترۆڵی 

ئیسرائیلەوە ئەگەرێكی كەمە .
پرسیار: باشە ئەم واقیعە بەمانای چی دێت؟

رۆبەرت فۆرد: روسەكان دەتوانن هێڵێكی سوور بكێشن كە ئێرانیەكان 
نەتوانن ئەو هێڵە ببەزێنن بۆ رازیكردنی ئیسرائیل بەو مانایەی ئیسرائیل 
بۆ  هاوكاریەكانیان  ئێرانیەكان  بمێنێتەوە،بەڵام  جۆلان  لە  ئارامی  بە 
حزبوڵا ناوەستێنن،من لە ساڵی 2012 لە قودس چاوم بە بەرپرسانی 
ئیسرائیل كەوت و پرسیارم لێكردن دەربارەی ئەوەی ئایا نیگەرانن 
لە زیادبونی ململانێكانی سوریا،ئەوان پێیان وتم كە هێزی ئاسمانی 
لە  بداتەوە  هەڕەشەیەك  هەرجۆرە  بەرپەرچی  دەتوانێت  ئیسرائیل 

جۆلانەوە .
پرسیار: چی دەبینیت لەسەر رۆڵی ئەمریكا لە رۆژهەڵاتی سوریا ؟ئایا 
دەتوانێت روبەڕوی فشاری روسیا و ئێران ببێتەوە ؟ ئایا ئەو هێزەی 
ئەمریكا دەبێت بە بەشێك لە كەمكردنەوەی رۆڵی ئێران لە ناوچەكەدا 

وەك ئەوەی ئیدارەی ترەمپ باسی دەكات؟

لە  بێت  ئەوەیان دەوێــت كە بەشێك  فــۆرد: هەندێك كەس  رۆبــەرت 
لە دۆناڵد ترەمپ دەكەن كە ئەو هێزە بمێنێتەوە  ئێران و داوا  دژی 
بەناو  روبدات،من  ئەوە  نیە  بڕوام  من  ئێران،بەڵام  دژایەتیكردنی  بۆ 
كەس  بــەڵام  كــردووە  كفتوگۆم  و  كــردووە  گەشتم  زۆر  ئەمریكادا 
پشتگیری  سوریا،رایگشتی  لە  ئێران  دژی  لە  نیە  جەنگ  لایەنگری 
لە  پاراستوە  ناكات،هێزە سەربازیەكانی ئەمریكا باش خۆیان  جەنگ 
ئەمریكی  ئێستا 2 سەربازی  تا  وە  ئەیلولی 2014  مانگی  لە  سوریا 
كوژراون ئەگەر بارودۆخەكە بگۆڕێت ئەوا رۆژانە سەربازی ئەمریكی 
دەكوژرێن لە ستراتیژی ئەمریكادا نیە ئێران دەربكات ئەمریكا لەوەی 
ئێستا هەیە زیاتری پێناكرێت،ئیدارەی ترەمپ هیوادارە روسیا بتوانێت 

ئێرانیەكان دەربكات،بەڵام روسیا ئەو كارە ناكات.
پرسیار: دەمانەوێت بزانین بارودۆخەكە بەرەو كۆێوە دەڕوات؟

جەنگە  ئەمە  تێبگەین  كە  ئەوەیە  شتێك  گرنگترین  فــۆرد:  ــەرت  رۆب
دروشمێكی  ئۆباما  هەیە،ئیدارەی  خۆی  گرنگی  جەنگدا  لە  سوپاش 
روسیا  كاتێك  وانیە  نیە«بەڵام  چارەسەر  دەڵێت »جەنگ  كە  هەبوو 
بە توندی دەستێوەردانی كرد لەساڵی 2015،ئەمریكا یارمەتیەكانی بۆ 
ئۆپۆزسیۆن كەمكردەوە و لەجیاتی توركیا كوردەكانی بۆ شەری دژی 
داعش بەكارهێنا و هاوسەنگی هێز گۆڕا، لەساڵی 2018 هاوسەنگی 
هێز بەلای سوریادا شكایەوە وردە وردە حكومەتی سوریا فشار لە 
توركیاو ئەمریكا دەكات تا ناچاریان بكات بكشێنەوە،سوپای سوریا 
ناتونێت ئەم كارە بكات لە ناوچەی تەنف،بەڵام دەتوانێت هۆزەكانی 
وەك  ئەمریكا  لەدژی  پێبكات  شەڕیان  و  چەكداربكات  ناوچەیە  ئەو 

ئەوەی لە موسڵ و ئەنبار لە عێراق كرا.
پرسیار: وادەردەكەوێت سوریا پلانی هەبێت بۆ گەڕانەوە بۆ ناوچەكانی 
و  هەواڵگری  دەزگــای  قامیشلی  لە  ئەوەی  وەك  سوریا  رۆژهەڵاتی 

رژێمی سوریا بونیان هەیە ؟
رۆبەرت فۆرد: كوردەكان هەرگیز داوایان لە سوریا نەكردوە كە ئەو 
فڕۆكەخانەی  هەیەو  بونیان  سوریا  هەواڵگری  بكەن،  چۆڵ  ناوچانە 

قامیشلی كراوەیە بە رووی دیمەشقدا، بەراورد بە عێراق ئێمە توانیمان 
دەزگای هەواڵگری سەدام هەڵبوەشێنینەوە و هۆزەكان بەكاربهێنین 
بۆ سەقامگیركردنی عێراق، بەڵام لە سوریا ئێمە روبەروی چوار جۆر 
دەزگای نهێنی ئەبینەوە كە چالاك و زیندون لە باكور و رۆژهەڵاتی 

سوریا.
پرسیار: ئایا رژێمی سوریا دەگەڕێتەوە ئەو ناوچانە؟

رۆبەرت فۆرد: پێموانیە بارودۆخی ئابوری سوریا باشبێت،روسەكان 
بنیاتنانەوەی  لــە  یارمەتیدەربن  كــە  كـــردووە  ئەمریكا  لــە  داوایـــان 
چەند سەد  رەنگە  ئەوروپا  ناكات،یەكێتی  ئەمە  ئەمریكا  سوریا،بەڵام 
دەنێرنەوە  هاوكاری  كەمتر  بكات،چینیەكان  تەرخان  ملێون دولارێك 
دەتوانن  ئایا  ئەنجامبدەن،بەڵام  پرۆژەیەك  چەند  رەنگە  و  دەرەوە 

یەكەی نیشتەجێبون بۆ 5 ملێون كەس دروست بكەن. 

 Seth J. Frantzman سازدانی چاوپێكەوتن
 The Middle ــ  و شیكاری  راپــۆرت  بۆ  ناوەڕاست  ناوەندی رۆژهەڵاتی   (

) East Center for Reporting and Analysis

ئەم  لەماوەی  ئەمریكا  سوپای  ئەكەن،  لەوە  باس  بیانییەكان  كەناڵە 
یەك دوو رۆژەدا )800( سەیارە چەك و تەقەمەنی سوك و قورسی 
بۆ  ئامادەبكات  خۆی  ئەمریكا  پێدەچێت  ــاوا،  رۆژئ بۆ  گوێزاوەتەوە 
لەكاتێكدایە،  گۆرانكاریانە  ئەم  لەسوریا.  بارگرژی  تری  جەولەیەكی 
و  لەپێشرەویدان  روسیا  بەپشتیوانی  سوریا  دەوڵــەتــی  هێزەكانی 
لەهەوڵی  توركیاش  پــێــكــردۆتــەوەو  دەســت  لەقێی  ســەر  داعشیش 
گەمە  لەملهوری  و  چەكدارییە  هــەزار   35 سوپایەكی  دروستكردنی 

كۆنەكەی خۆیی بەردەوامە....
2018/8/23

ئەمەریكا یەپەگەی لە لیستی تیرۆر دەرهێناو توركیاش داوای رونكردنەوە 
دەكات

 20-09-2018
ویلایەتە یەكگروەكانی ئەمەریكا رایگەیاند یەكینەكانی پاراستنی گەل 
یەپەگە هیچ مەترسیەكی تیرۆر لەسەر ئاستی جیهان دروستناكات و 

ناتوانرێت وەكو لایەنێكی ترۆریستی سەیر بكرێت.
درەوە  وەزیری  ئۆغلۆ  مەولود چاوش  كە  هات  ئەوە  دوای  ئەمەش 
داوای لە توركیا كرد كە كێ دۆستی ئەمەریكایەو توركیا یان یەپەگە؟ 

كە ئەنقەرە بە »تیرۆریست« ناویان دەبات.
درەوەی  ــی  وەزارەت كە  هات  ئەوە  دوای  چاوشئۆغلۆ  داوایــەی  ئەم 
كە  رایگەیاند  دەرهێناو  تیرۆر  لیستی  لە  یەپەگەی  نــاوی  ئەمەریكا 
گروپە  راماڵینی  بۆ  بڕیوە  گەورەیان  هەنگاوی  یەپەگە  و  ئەمەریكا 
كەمیان   %23 تیرۆریستیەكان  هێرشە  هۆیەوە  بەو  كە  توندڕەوەكان 

كردوە لە ماوەی 2017دا.
لە راپۆرتەكەدا وەزارەتی دەرەوەی ئەمریكا جەختی لەوە كردووەتەوە 
كە هەردوو رێكخراوی یەپەگەو پەیەدە، چیتر رێكخراوێكی تیرۆرستی 

نین و لە لیستی تیرۆری جیهان دەرهێنراون.
هاوكات لە بەشی )ئەو دەوڵەتانەی پاڵپشتی لە تیرۆر دەكەن(، ئێران، 
»پاڵپشتانی  لیستی  خراونەتە  باكوور  كۆریای  و  سووریا   سوودان، 

تیرۆر«.
بۆ  ــاژەی  ــامـ ئـ ــەدا  ــەكـ ــۆرتـ راپـ ــە  ل ئــەمــریــكــا  دەرەوەی  وەزارەتــــــی 
ئەوەشكردووە« سەرباری ئەوەی كۆریای باكوور بە چەكی ئەتۆمی 
هەڕەشە لە ناوچەكە و دراوسێیەكانی دەكات، هەروەها لە سنووری 

وڵاتانی دیكەیش بۆسە دەنێتەوە«
ساڵی  لە  كە  »ئێران  هاتووە  راپۆرتەكەدا  لە  ئێرانیشەوە  لەبارەی 
1984ەوە وەك پشتیوانی تیرۆر دیاریكراوە، جگە لە حزبوڵڵا لوبنان و 
گرووپە تیرۆریستییەكانی غەززە هەروەها بە پشتیوانیكردنی گرووپە 
جیاجیاكان لە سووریا و عێراق لە ساڵی 2017ش بەردەوام بووە لەو 

چالاكییانەی پەیوەندیدارن بە تیرۆر«.
ئەمریكا بە چاودێری سی ئای ئەی بەشداری لە پڕ چەككردنی ئۆپۆزسیۆنی 

سوریا دەكات
راپۆرتێك  لە  عــەرەب  هەواڵگری  ئەفسەری  لە  سەوا:هەندێك  رادیــۆ 
كە  ئاشكرایانكردووە  بڵاویكردۆتەوە  تایمز  نیۆیۆرك  رۆژنامەی  كە 
ئای  ئەمریكا سی  ناوەندی  ئاژانسی  ئەفسەرانی  لە  كەم  ژمارەیەكی 
یارمەتی چەكدارانی  توركیا  باشوری  لە  لەسەر سنور  بەنهێنی  ئەی 
ئۆپۆزسیۆن دەدەن و چەكیان بۆ پەیدا دەكەن بۆ شەڕكردن لەگەڵ 

حكومەتی سوریا.
هەربەپێی ئەو راپۆرتە چەكی ئۆتۆماتیكی وموشەك و فیشەك وچەكی 
دژەتانك لەرێگای تۆڕێك لە دەڵاڵی نەناسراو و رێكخراوی ئیخوانی 
ئۆپۆزسیۆن  چەكدارانی  بۆ  دەبرێت  توركیاوە  سنوری  لە  موسلمین 

كەلەلایەن توركیاو سعودیەو قەتەریشەوە پشتیوانیان لێدەكرێت.
هەند  چەند  ئــەی  ئــای  بەرپرسانی سی  راپــۆرتــە  ئــەو  پێی  بە  هــەر 
هەفتەیەكە لە باشوری توركیا لەسەر سنورن تا نەهێلن ئەو چەكەی 
دەینێرن بكەوێتە دەست هاوپەیمانانی رێكخراوی ئەلقاعیدەو رێكخراوە 

تیرۆرستیەكانی دیكە.
ئەگەرچی ئیدارەی ئۆباما رایگەیاندبوو كە چەك بە ئۆپۆزسیۆنی سوریا 
زیاتر  فشاری  ئەوەیە  بۆ  ئەمریكا  نوێیەی  هەنگاوە  ئەو  بەڵام  نادات 
بخاتە سەر سەرۆكی سوریا كە بەمدواییە هەڵمەتە سەربازییەكانی بۆ 

سەر مەدەنیەكان چڕترو خوێناویتر كردۆتەوە .
كارمەندانی سی ئای ئەی ئومێدیان وایە بەهۆی یارمەتیدانی زیاتری 
ئۆپۆزسیۆنی سوریا زانیاری زیاتریان دەستبكەوێت،كە ئێستا پێگەیان 

لەناو سوریا زیاتر گەشەی كردووە .
هەروەها لە راپۆرتەكە دا هاتووە هەندێك ئەفسەری خانەنشین كراوی 
سی ئای ئەی تویژینەوە لەسەر یارمەتیدانی زیاتری ئۆپۆزسیۆن بدەن 
لە رێگای دابین كردنی وێنەی مانگە دەستكردەكان و زانیاری ورد 

لەبارەی شوێن وهاتوچۆی هێزەكانی حكومەتی سوریا .

هەروەها ئیدارەی سێ ئای ئەی توێژینەوە لەمەڕ پێكهێنانی دەزگای 
ئەفسەرانی سی  ناردنی  ئۆپۆزسیۆن دەكات هەروەها  بۆ  هەواڵگری 
ئاڕاستە  لە  بەشداربن  راستەو خۆ  تا  ناوخۆی سوریا  بۆ  ئەی  ئای 

كردنی ئۆپۆزسیۆن ورووخاندنی حكومەتی بەشار ئەسەد.

)8( هۆكار لەپشت پشتیوانیكردنی ئەمریكا لە كوردەكانی سوریا
شێركۆ كرمانج

ویلایەتە یەكگرتوەكانی ئەمریكا و توركیا بەدرێژایی هەشت دەیەی 
پەیوەندی  هەبوە.  هەمەلایەنەیان  قوڵ و  نزیك و  پەیوەندیی  ڕابــردو 
لەگەڵ ئەمریكا چەقی سیاسەتی دەرەوەی توركیای لەڕوی سیاسەتی 
دەرەوەیدا پێكهێناوەو پاڵپشتی سەركەوتنە ئابورییە درێژخایەنەكانی 
لە بواری سەربازیی  یارمەتیدانی توركیا  لەگەڵ مسۆگەركردنی  بوە 
توركیا  جوگرافی  شوێنی  كە  بــوە  كاتێكدا  لە  ئەمە  هەواڵگریی.  و 
تێگەیشتنی  هەڵوێست و  پشت  لــە  ــوە  ب ســەرەكــی  ســەرچــاوەیــەكــی 
سەركردە و جەنەراڵ و دبلۆماتكارە ئەمریكیەكان لەمەڕ بەردەوامیی 

لە پەیوەندییەكانیان لەگەڵ توركیا.
دژی  لە  بەربەستێك  وەك  توركیا،  جیۆپۆلەتیكیەكەی  گرنگە  پێگە 
كاریگەرییەكانی  لە ساڵانی جەنگی سارددا،  بڵاوبونەوەی كۆمۆنیزم 
هەر  ئەمریكا  بۆ  وڵاتە  ئەو  پێگەی  گرنگی  لەسەر  ئێستاش  تاوەكو 
ماوە. هاوكات، توركیا لەچەندین شەڕدا هاوشانی ئەمریكا جەنگاوەو 
خاكەكەی بوەتە بنكەی چەندین سەربازی و موشەكی ستراتیجی كە 
بەسەریەكەوە بونەتە مایەی پاراستنی بەرژەوەندییە ستراتیژییەكانی 

ئەمریكا لە خۆرهەڵاتی ناوەڕاست و دەرەوەی ئەویش.
سوریا  بــاكــوری  لە  كــوردەكــان  ئەزمونی  كە  پێیانوایە  توركەكان 
هەڕەشەیەكی جدییە لەسەر ئاسایشی نەتەوەیی توركیا. بەرپرسانی 
چەكدارەكەی  باڵە  و  )پــەیــەدە(  دیموكراتی  یەكێتیی  پارتی  توركیا 
ناسراوە وەك  )یەپەگە(  پاراستنی گەل  یەكینەكانی  بە  كە  پارتە  ئەو 

تیرۆریست دەناسێنێت، هاوشێوەی داعش.

سوریای  هێزەكانی  بە  پێشكەش  ئەمریكا  كە  پشتیوانیانەی  ئــەو 
دیموكراتیك )هەسەدە( ی دەكات - كە هێزێكی فرەپێكهاتە و فرەئاینییە 
ڕوبــەڕوی  كە  لەكاتێكدایە   – یەپەگەن  چەكدارەكانی  زۆرینەیان  و 
ڕەخنەی نزیكترین هاوپەیمانی ئەمریكا، كە توركیایە، بۆتەوە. ئەمەش 
بۆچی  ئەمریكا  داخۆ  ئەوەیە  ئەویش  دەوروژێنێت  گرنگ  پرسارێكی 
پشتیوانیكردنی  لەسەر  توركیا هێشتان سورە  ناڕازیبونی  سەرەڕای 

كوردانی سوریا. 
كۆشكی  بۆ  ئەردۆغان  تەیب  ڕەجــەب  سەردانی  دوا  تیشكی  لەژێر 
هاوكاریی  راگرتنی  بۆ  ئەمریكییەكان  لە  ناوبراو  داواكردنی  و  سپی 
سەربازیی ئەمریكا بۆ كوردەكانی سوریا وەڵامدانەوەو گفتوگۆكردنی 

پرسیارەكەی سەرەوە هێندەی دیكە گرنگ دەبێت.
ژمارەیەك هۆكار هەن لەپشت هاوكاری و پشتیوانییەكانی ئەمریكا بۆ 

كوردەكانی سوریا و هاوپەیمانەكانیان لەناو هەسەدە، لەوانە:
یەكەم، لە ئەیلولی 2014 دا ویلایەتە یەكگرتوەكان بەڕەسمی دەستی 
نابون  ناوی  كە  هێزانەی  ئەو  مەشقپێكردنی  و  پڕچەككردن  بە  كرد 
و  ئـــازاد  ســوریــای  ســوپــای  كــە  ســوریــا،  لــە  میانڕەو  ئۆپۆزسیۆنی 
لایەنگرەكانی لەخۆدەگرێت. راپۆرتەكان باس لەوە دەكەن كە حكومەتی 
ئۆپۆزسیۆنەكان.  گروپە  بە  دابو  دۆلاری  ملیۆن   500 بڕی  ئەمریكا 
ماوەیەكی درێژی نەخایاند كە ئەمریكا دانی بەوەدا نا كە هەوڵەكانیان 
نەبو  بەتوانایان  شەڕكەری  گروپێكی  چونكە  شكستیهێنا  سوریا  لە 
لە گۆڕەپانەكە كە بتوانێت جێگەی خۆی و پێگەیەك بۆ ئەمریكییەكان 
كە  رایگەیاند  ئەوكات،  بەرگری  ــری  وەزی كارتەر  ئاشتن  بكاتەوە. 
بۆ  گۆڕەپانەكە  لەسەر  دەگەڕێت  بەتوانادا  هێزێكی  بەدوای  ئەمریكا 
گرتنەوەی ئەو ناوچانەی كەوتونەتە دەست داعش. یەپەگە ئەو هێزە 

بەتوانایە بو كە ئەمریكییەكان وەك بەدیلێك بەدوایدا دەگەڕان.
دوەم، خواست و ویستی شەڕڤانانی یەپەگە بۆ شەڕكردن و هەروەها 
داعــش،  وەك  بەهێز،  دوژمنێكی  روبــەڕوبــونــەوەی  لە  خۆڕاگرییان 
هاوارو  دەركــەوت.  دنیا  تەواوی  بۆ  كۆبانێ  لە  بەرگریكردن  لەكاتی 

و  ئەمریكا  هانی  كۆبانێ،  لە  یەپەگە  یەپەگە  شەڕڤانەكانی  داواكانی 
هێرشەكانی  لەدژی  یەپەگە  لە  پشتیوانیكردن  بۆ  دا  هاوپەیمانەكانی 
داعش. پەیوەندییە سەرەتاییەكانی نێوان یەپەگە و ئەمریكییەكان لەو 
كاتوساتانەدا دروستبون و لە دەرەنجامی پشتیوانییە سەربازییەكانی 
هاوپەیمانیی نێودەوڵەتی درێژەیان كێشا. بەرپرسانی پنتاگۆن بەگشتی 
و  باوەڕپێكراو  هێزگەلێكی  وەك  دواتر »هەسەدە«یان  و  »یەپەگە« 
بەتوانا دەهاتەپێشچاو و ناودەبرد، كە گوایە بەباشی دەجەنگن و خۆیان 
بەختدەكەن بۆ سوریا. لەڕاستیدا، یەكینەكانی هەسەدە دەریانخست كە 
دەتوانن هەم هێرشببەن هەم ناوچەكان ئازادبكەن هەمیش بەرگرییان 
مەنبەج  لــە  شــەڕڤــانــان  كــە  ــیــەی  شــارەزای و  بەهێزی  ــەو  ئ لێبكەن. 
پێشانیاندا، هێندەی دیكە پەیوەندییەكانی نێوان ئەمریكا و هەسەدەی 
سەربازییەكانی  بەرپرسە  نێوان  راستەوخۆی  پەیوەندیی  بەهێزكرد. 
ئەمریكا و شەڕڤانانی یەپەگە و ئەو ئەزمونە ئەرێنیانەی لەو جۆرە 
تۆكمەتر  بەهێزو  نێوانیانی  پەیوەندیەكانی  هاتنەكایەوە،  پەیوەندییانە 
لە  یەپەگەیان  لۆگۆكانی  ئەمریكیەكان  بەرپرسە  كە  بەڕادەیەك  كرد، 

جلوبەرگە سەربازییەكانیانەوە دەدا.
بۆیان  ئەمریكییەكان  سوریا،  قەیرانی  لە  مــاوەیــەك  دوای  سێیەم، 
خراپە.  هاوپەیمانێكی  حاڵەتدا  لەباشترین  توركیا  كــە  دەركـــەوت 
توركیا  كە  دەكرد  بەوە  ئاماژەیان  راپۆرتەكان  دا   2013 لەسەرتای 
لقی  بە  سوریا  لە  ئۆپۆزسیۆنەكان  گروپە  بۆ  كــردوە  دابین  چەكی 
تەموزی 2016  لە  دواتر  )كە  نوسرە  بەرەی  قاعیدەی سوریاشەوە، 
توركیا  تێوەگلانی  ــر،  دوات شــام(.  فەتح  جەبهەی  بۆ  گــۆڕا  ناوەكەی 
بەتایبەت  بو،  ئاشكرا  زیاتر  تیرۆریستیەكان  گروپە  یارمەتیدانی  لە 
كاتێك چەند توێژەرێكی سەر بە پرۆگرامی بنیاتنانی ئاشتی و مافی 
مرۆڤ لە زانكۆی كۆڵۆمبیا راپۆرتێكیان بڵاوكردەوە كە تیایدا ئەوە 
پشتیوانی  و  سەربازی  كەرەستەی  و  چەك  توركیا  كە  خرابوەڕو 
بە  بۆ داعش و مەشق و راهێنانی سەربازیی  دابینكردوە  لۆجستیی 
داعش  پڕچەككردنی  لە  بوە  هاوكار  كردوەو  گروپە  ئەو  چەكدارانی 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
17

5

و ئاسانكاریی كردوە بۆ پەڕینەوەی چەكدارەكانیان لە توركیاوە بۆ 
بۆیان  ئەمریكا و هاوپەیمانەكان  ئەم پێشهاتانە،  لەدوای  ناو سوریا. 
دەركەوت كە باشترین ڕێگا بۆ ڕێگریكردن لە پەڕینەوەی تیرۆریستان 

لە سنورەكانی توركیاوە پشتیوانیكردنە لە یەپەگە و هەسەدە.
لە  ئەوانیش  كە  بو  گروپێك  بە  پێویستیان  ئەمریكیەكان  چــوارەم، 
بەرامبەردا پێویستیان بە هاوكاریی ئەمریكا بێت، گروپێك كە بتوانێت 
چالاكانە شەڕبكات لە بەرەكانی شەڕ لە سوریا. كوردەكانی سوریا 
لە  توركیا  وەك  دەوردراون  نەیارەوە  دراوسێیەكی  چەند  لەلایەن 
هەرێم(  )حكومەتی  كوردستان  دیموكراتی  پارتی  خۆرئاوا،  و  باكور 
لە خۆرهەڵات و حكومەتی سوریا و داعش لە باشور. لە حالەتێكی 
ئاوەهادا، كوردەكانی سوریا ناچار بەپێویستیی پشتیوانیی ئەمریكا و 
هاوپەیمانەكانی كرابون ، هاوكات ئەوان كاریگەریی و چالاكییەكانیان 
بو سەلمێنرابو.  ماوەیەك  دیسپلین  وەك هێزێكی شەڕكەری خاوەن 
یەكدی  هەمئاهەنگیكردنی  بــەهــێــزو  پەیوەندییەكی  دروســتــبــونــی 
و  بەیەكدی   هــەردولا  پێویستییەكانی  سروشتیانەی  دەرەنجامێكی 

تایبەتمەندییەكانی هەردولا بو. 
ـەوە   2002 لە  ئەكەپە،  ئەردۆغان،  گەشەپێدانی  دادو  پارتی  پێنجەم، 
گەورە  كە  ئۆغلۆ  داود  ئەحمەد  گرتەدەست.  توركیا  لە  دەسەڵاتی 
راوێژكاری ئەردۆغان بو لە 2003 تا 2009، كە دواتر پۆستی وەزیری 
دەرەوەی لە 2009 تا 2014 پێسپێردرا، بڕوای بە نۆشنی »ستراتیجی 
قوڵ )strategic depth(« هەبو كە چوارچێوەیەكی عەقائیدی دابیندەكرد 
بۆ گۆڕانكاریەكی قوڵ و هەمەلایەنە لە سیاسەتی دەرەوەی توركیادا. 
ڕۆژهـــەڵات.  روكــردنــە  بــۆ  پێوەنا  پــاڵ  توركیای  ستراتیژیەتە  ئــەم 
و  شــۆك  هێنانەكایەی  هــۆی  بــوە  توركیا  خواستی  لە  گــۆڕانــكــاری 
دودڵی لەلایەن بڕیاربەدەستانی سیاسەت لە ئەمریكاوە. دڵەڕاوكێكانی 
خۆی  توركیا  كاتێك  بەرجەستەدەبون  زیاتر  زیاترو  ئەمریكییەكان 
ناوەڕاست  ڕۆژهەڵاتی  لە  عەرەبی  بەهاری  باوكی  و  پارێزەر  وەك 
و لایەنگرانی  ئیخوان موسلمین  لە  توركیا  پشتیوانیەكانی  نیشاندەدا. 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
17

6

دڵەڕاوكێكانی  دودڵی و  ئانوساتدا چەقی  لەو  ناوچەكە  لە  گروپە  ئەو 
لەوەتەی  لەوەش،  پێكدەهێنا. جگە  توركیا  لەو سیاسەتەی  ئەمریكای 
ڕەفتاری  بردویەتیەوە،  هەڵبژاردنەكاندا  لە  ـەوە   2002 لە  ئاكپارتی 
لە  گرتوەو  ئیسلامیانەی  خەسڵەتی  بــەرگ و  زیاتر  توركیا  دەوڵەتی 
هاوپەیمانەكانی  لەبەرامبەر  بوە  شەڕانگێز  شوێنیشدا  كــات و  زۆر 
لە ناوچەكە و دەرەوەی ناوچەكەدا. دوبارە رێكخستنەوەی  ئەمریكا 
نیازو مەرامەكانی توركیا لەبەرامبەر خۆرئاوا بەمجۆرە، بوە یەكێك 
و  سوریا  كوردەكانی  بۆ  ئەمریكا  پشتیوانیی  پشت  هۆكارەكانی  لە 

هەسەدە.
شەشەم، لە ئازاری 2015 دا، جۆن كێری وەزیری ئەوكاتی دەرەوەی 
قەیرانی  بۆ  ســەربــازی  چارەسەرێكی  هیچ  كە  رایگەیاند  ئەمریكا، 
سوریا كەڵكی نەماوە چارەسەری سیاسی نەبێت. تەئكیدكردنەوەكەی 
راستەوخۆ  پشتیوانییە  بۆ چڕكردنەوەی  دا  هانی روسیەكانی  كێری 
ئەو  ســوریــا.  ئــەســەدی  بــەشــار  رژێــمــەكــەی  بــۆ  سەربازییەكانیان 
گۆڕانكارییە لە سیاسەتی ئەمریكا هەر شتێك بوبێت عەقڵانیبون نەبوە. 
سەرۆكە  بەهانای  لەوكاتەدا  بتوانێت  كە  كرد  روسیا  لە  وای  ئەمە 
گەمارۆدراوەكەی سوریا بگات و پێگەیەكی بەهێزتری بۆ دابینبكات لە 

هەر گفتوگۆیەك كە لەسەر دواڕۆژی سوریا بكرێت. 
تێوەگلان و بەشداریكردنی چڕوپڕی ڕوسیا لە شەڕ لە سوریا بازوی 
ئێرانی لەو وڵاتە و لە ڕۆژهەڵاتی ناوەڕاستدا درێژترو بەهێزتركرد، 
كەمكردەوە.  ئەمریكییەكانی  بەردەستی  بژاردەكانی  كاتدا،  لەهەمان 
لاربونەوەی تەرازوی هێز لە بەرژەوەندیی ئێران و روسیا و حیزبوڵا، 
هانی  دیكە  هێندەی  ئــەوەش  ڕاپێشكرد.  سوریا  لە  نوێی  واقیعێكی 
ئەمریكیەكانی دا كە پەیوەندییەكانیان لەگەڵ هەسەدە بەهێزتربكەن بۆ 

كەمكردنەوەی هەژمونی ئێران و روسیا لە سوریا.
بەهاری  هــەروەهــا  ئەمریكا،  لەلایەن  عێراق  داگیركردنی  حــەوتــەم، 
عەرەبی، پشێویی و ناسەقامگیریی لە ڕۆژهەڵاتی ناوەڕاست و باشوری 
ناوچەكە  بۆ  سەقامگیریی  گێڕانەوەی  هێنا.  خۆیدا  بــەدوای  ئەفریقا 

سیاسەتی  سەرەكییەكانی  هەرە  بابەتە  لە  یەكێك  بە  بوە  ماوەیەكە 
دەرەوەی ئەمریكا، بەتایبەت دوای سەرهەڵدانی داعش. گەڕان بەدوای 
ئەكتەرگەلێك كە بتوانن ئەو ئامانجە بەدیبهێنن ڕۆژبەڕۆژ لە بازنەكانی 
بڕیاردان و بڕیاربەدەستان لە ئەمریكا بایەخی پەیدادەكرد. كوردانی 
سوریا مۆدێلێكی باشیان لە سەقامگیریی هێناوەتە كایە لەناوچەیەكدا 
یەكی  ــەدوای  ل یەك  شكستی  دیموكراسی  بنیاتنانی  هەوڵەكانی  كە 
بەخۆیەوە بینیوە. سەركەوتنەكان و دەسكەوتەكانی كوردەكانی سوریا 
لەو بواردا لەنێو ئەو دنیا ئاڵۆزەو سەرلێشێواوەی سوریا، كە زۆرجار 
بایەخ و گرنگی  ناودەبران، بون بەجێگەی  وەك كارگەلێكی دەگمەن 

پێدانی ڕۆژئاواییەكان و ئەمریكییەكان.
یەكێك لە هۆكارە سەرەكییەكانی پشێویی لە ڕۆژهەڵاتی ناوەڕاست 
فیدرالیەتی  مۆدێلی  نەتەوەییەكانە.  مەزهەبی و  ململانێ  ناكۆكی و 
تــاڕادەیــەك  دەگــمــەن و  نمونەیەكی  سوریا  بــاكــوری  لە  دیموكراتی 
دینیی و  پێكهاتە  ئاشتیانە  پێكەوەژیانی  لە  خستەڕو  سەركەوتوی 
نەتەوەییە جیاوازەكان. هاوتەریب لەگەڵ زۆرینەی كورد، عەرەب و 
ئێزیدی و كرستیان و توركمان لەو ئەزمونەو لە هێزە چەكدارەكانی 
شەڕڤانەكانی  هــەزار   45 نیوەی  لە  زیاتر  بــەشــدارن،.  دا  هەسەدە 

هەسەدە عەرەبن. 
توێژینەوەكان دەریانخستوە كە ناسەقامگیریی و جیاكاریی نەتەوەیی و 
تەشەنەی  ــدان و  ســەرهــەڵ پشت  ســەرەكــی  هـــەرە  هــۆكــاری  دینیی 
ئەمریكییەكان و  لەلایەن  هەسەدە  پشتیوانیكردنی  توندڕەوین.  بیری 
ڕۆژئاواییەكان لەهەمانكاتدا پشتیوانییە لەو مۆدێلەی كە سەقامگیریی 
لەژێر  كە  ناوچانەی  لەو  هێناوەتەكایەوە  ئاشتیانەی  پێكەوەژیانی  و 
حوكمی هەسەدەن. بەمانایەكی تر، لەڕێی پشتیوانیكردنی هەسەدەوە، 
ئەمریكا و ڕۆژئاوا ئامانجیانە سەقامگیریی بهێننەكایەوە بۆ ناوچەكە، 

لەمیانی ئەویش دژی بیری توندڕەویی بجەنگن.
باكوری  لە  دیموكراتی  فیدرالیەتی  ئەزمونی  كە  لەكاتێكدا  هەشتەم، 
بە  بــوە   – بنیاتنراوە  هــەســەدەوە  و  یەپەگە  لــەلایــەن  كە   – سوریا 

و  سیكۆلاریزم   بنەماكانی  لە  پەیڕەو  كە  لەناوچەكە  نوێ  مۆدێلێكی 
دیموكرسی جڤاتی  و بەهاكانی یەكسانیی دەكات، ئەوە ئەو وڵاتانەی 
سێكولاریزم و  پێچەوانەی  بە  هەیە  بونیان  ناوچەكە  لە  ساڵانێكە  كە 
و  بنیاتنانی سیكۆلاریزم  توركیا.  بۆنمونە  هەنگاودەنێن.  دیموكراسی 
رێزگرتن لە یەكسانی و بەرەوپێشچون لە دابینكردنی مافەكانی ژنان، 
فاكتەرگەلی سەرەكین لەپشت هاوكارییەكانی كۆمەڵگای نێودەوڵەتی 

و میدیای ڕۆژئاوا بۆ ئەزمونی كوردەكانی سوریا. 
باكوری  لە  دیموكراتی  فیدرالیەتی  ئەزمونی  كە  ئــەوەی  بەكورتی 
گرێدەدا  بەیەكەوە  ئەمریكییەكان  ڕۆژئاواییەكان  و  لەگەڵ  سوریا 
بەرژەوندی هاوبەش و ستراتیجی هاوبەش و ئامانجی هاوبەشە. لەنێو 
دژی  شەڕ  ئەمانەن؟  دەبینرێت  بەزەقی  ئەوەی  هاوبەشانەشدا  ئەو 
داعش و گروپە توندڕەوەكانی دیكە، كەمكردنەوەی هەژمونی توركیا 
بەدیهێنانی  ناوەڕاست،  ڕۆژهەڵاتی  و  سوریا  لە  ڕوسیا  و  ئێران  و 
جیاوازەكان  پێكهاتە  لەنێوان  ئاشتیانە  پێكەوەژیانی  و  سەقامگیریی 
لەگەڵ بەرقەراركردن و پشتیوانیكردن لە سیستەمی سیكۆلاریزم و 

بەها دیموكراتیەكان و ڕێزگرتن لە مافەكانی مرۆڤ.
لەگەڵ  بەدیهاتون  تائێستا  كــە  زۆرەكـــان  دەستكەوتە  ســـەرەڕای 
زاری  لەسەر  بەردەوام  پرسیارەی  ئەو  هاوبەشەكان،  بەرژەوەندییە 
دەبن  دەستبەرداریان  ئەمریكیەكان  داخۆ  ئەوەیە  سوریایە  كوردانی 

یان نا؟.
سەرچاوە: زە ناشناڵ ئینترێستلە ئینگلیزییەوە: فەلاح حەسەن

ئەمریكا: هەسەدە شەڕكەرێكی بەهێزن
 2018/03/09

وتەبێژی وەزارەتی دەرەوەی ئەمریكا ڕایگەیاند، هێزەكانی سوریای 
دیموكرات شەڕكەرێكی بەهێزن و بەبێ ئەوان نەیاندەتوانی سەركەوتن 

لە سوریا بەدەست بهێنن.
هێزەر ناورت، وتەبێژی وەزارەتی دەرەوەی ئەمریكا لە كۆنفرانسێكی 

ڕەقە  لە  و  ئێمەیە  بەنرخی  هاوپەیمانێكی  »هەسەدە  وتی  هەواڵیدا 
ئەمریكا و هاوپەیمانان توانییان سەركەوتن بەدەستبهێنن«.

لەگەڵ  كارەكانیان  هــەســەدە  هێزەكانی  لە  »هەندێك  ڕاشیگەیاند 
عەفرین  بۆ  چوون  و  بەجێهێشتووە  داعش  دژی  هاوپەیمانەكانیان 
نیگەران  هەموومانی  ئەوەش  ئەوێ.  كێشەكانی  چارەسەركردنی  بۆ 
كردووە«. ئاماژەی بەوەش كرد، دەیانەوێت سەرنجەكە لەسەر شەڕی 
لەكاتێكدایە  ئەوەش  تێكبشكێت.  بەتەواوی  تاوەكو  بێت  داعش  دژی 
بۆ  توركیا  هێرشی  بەهۆی  ڕایگەیاند،  هەسەدە  لەمەوبەر  ڕۆژ  دوو 
داعش  شەڕی  بــەرەی  لە  شەڕڤان   1700 ناچاربوون  عەفرین  سەر 

بكێشننەوە و بیاننێرنە عەفرین.

ئەمریكا پێشنیازی  گۆڕینی  ناوی  پەكەكەی  كردوە
 2017-11-04

لڤین:
بە  كــوردســتــان  كرێكارانی   پــارتــی   ئەمریكا،  ــاڵای   ب فەرماندەیەكی  
داوامــان  بۆئەوەدەكات  ئاماژە  نــاودەبــات  و  وڵاتەكەی   هاوپەیمانی  

كردوە ناوەكەی  خۆیان بگۆڕن.
تایبەتەكانی   ئۆپەراسیۆنە  فەرماندەیی   فەرماندەی   تۆماس،  رایمۆند 
ئاڕ  »ئەی   تەلەفزیۆنی   لەگەڵ  چاوپێكەوتنێكدا  لە  لە سوریا،  ئەمریكا 
دی » ئەڵمانی  رایگەیاندوە، ئەمریكا باش دەزانێت یەكینەكانی  پاراستنی  

گەل  و هێزەكانی  سوریای  دیموكرات سەر بە پەكەكەن.
پەكەكە  بــاڵای   بەرپرسێكی   لەگەڵ  ئاشكرایكردوە،  تۆماس  رایمۆند 
هەڵبژێرن،  نوێ   ناوێكی   كە  ئەوەیانكردوە  پێشنیازی   كۆبوەتەوە و 
دەشڵێت: پەكەكە ماركسی  نین و دیموكراتین، لەشەڕی  دژی  داعشیشدا 
لە سوریا هاوپەیمانین. وتەی  ئەم فەرماندەیە لەكاتێكدایە، لەسەرەتای  
شەڕی  داعشەوە ئەمریكا هاوكاری  سەربازی  پێشكەش بە هێزەكانی  
یەپەگە  و هێزەكانی  سوریای  دیموكرات دەكات لە شەڕی  دژی  داعشدا.

ئەمریكا 120 زرێپۆش رادەستی یەپەگە دەكات
2017/11/22
كورد میدیا:

میدیاكانی  توركیا رایدەگەیەنن كە ئەمریكا 120 زرێپۆشی  پێشكەوتووی  
رادەستی  شەڕڤانانی  یەكینەكانی  پاراستنی گەل )یەپەگە( كردووە لە 

باكوری  سوریا. 
كە  بڵاویكردەوە،  »تەرەتە«  توركیا  هەواڵــی  ئاژانسی  لەوبارەیەوە 
لە  كــردووە  یەپەگە  شەڕڤانانی  رادەستی  زرێپۆشی   120 واشنتۆن 
سوریا. سەرچاوەیەكی  ئاگادار بە ئاژانسەكەی  راگەیاندووە، سوپای 
ئەمریكا ئەو زرێپۆشانەی لە رێی دەروازەی »پیشخاپور«ی سنوری 
نێوان عێراق و سوریاوە رادەستی شەڕڤانانی یەپەگە كردووە، و بە 

نیازن ئەو زرێپۆشانە بۆ كانتۆنی »عەفرین« بگوێزنەوە.
ئەوەش لە كاتێكدایە كە رەجەب تەیب ئەردۆغان سەرۆكی توركیا لە 
وتارێكیدا لە پەرلەمانی وڵاتەكەی رەخنەی ئاڕاستەی ئەمریكا كردبوو 
كوردانی  بۆ  سەربازییەكانی  هاوكارییە  بــەردەوامــی  بە  سەبارەت 
سوریا و نیگەرانی خۆشی لەوبارەیەوە دەربڕی، وتیشی لە ئێستادا 
بەردەوامی  هۆكــاری  بــەڵام  ــووە،  هات كۆتاییان  داعــش  تیرۆریستانی 

هاوكارییەكانی ئەمریكا و گەیاندنی بۆ سوریا تا ئێستا نازانین.
هە  رایگەیاندووە،  توركیاش  بەرگری  وەزیــری  جانكیلی،  نورەدین 
توركیا  ئامانجی  بە  لێبێت  پەیەدەی  و  یەپەگە  شەڕڤانانی  شوێنێك 

دادەنرێت.

پنتاگۆن بودجەی  پێویست بۆ پڕچەككردنی  هەسەدە زیاد دەكات
مەشق و  بۆ  دۆلاری  ملیۆن   300  ،2019 ساڵی  لەبودجەی  پنتاگۆن 
پڕچەككردنی هێزەكانی سوریای دیموكرات -هەسەدە-و 250 ملیۆن 
دۆلاری بۆ هێزی ئاسایشی سەر سنور كە لەشەرڤانانی  هەمان هێز 

پێكدێن، تەرخان دەكات.
ئەمریكا  بەرگری   وەزارەتـــی   توركییەكان،  ئاژانسە  هەواڵی   بەپێی  

-پنتاگۆن- پرۆژە یاسای  بودجەی بەرگریی وڵاتەكەی  بۆ ساڵی 2019 
پەسەندكرد.

ئەمریكا لەساڵی 2018دا كۆی گشتی 1،8 ملیار دۆلاری بۆ پرۆگرامی 
داعش  دژی  ئۆپەراسیۆنەكانی  لەچوارچێوەی  پڕچەككردن  مەشق و 
داوای   2019 ساڵی  بۆ  هاوكـــات  تەرخانكردبو،  سوریا  لەعێراق و 

دابینكردنی 1،4 ملیار دۆلار بۆ هەمان پرۆگرام دەكات.
بۆ  دۆلاری  ملیۆن   500 نزیكەی   ،2018 ساڵی  لەبودجەی  پنتاگۆن 
سوریای  هێزەكانی  كە  تەرخانكردبو  لەسوریا  خۆی  هاوپەیمانانی 
بۆ  بەرزكرایەوە   2019 ساڵی  بۆ  رێژەیە  ئەم  تێدابو،  دیموكراتیشی 
550 ملیۆن دۆلار. لەپاڵ ئەمەش بەمەبەستی هاوكاریكردن و راهێنانی 
سوپای عێراق و پێشمەرگە 850 ملیۆن دۆلاری تەرخانكردووە. لەلایەكی 
بەسەركردایەتی  داعش  شەری   بۆ  نێودەوڵەتی  هاوپەیمانی  دیكەوە 
ئەمریكا، لەوەو پێش رایگەیاندبو كە هێزی ئاسایشی سنور كە لە 30 
بۆ  ناوەكەی گۆڕرا  دواتر  بەڵام  دادەمەزرێنن،  پێكدێت،  هەزار كەس 
زۆری  بەشێكی  ئەمانەش  كە  ناوخۆ”  ئاسایشی  سەقامگیرو  “هێزی 

لەهێزەكانی سوریای دیموكرات پێكدێن.
ملیۆن   250 سوریاو  بۆ  دۆلار  ملیۆن   300 لەبەڵگەنامەكەدا  هەر 
دۆلاریش بۆ خەرجییەكانی ئاسایشی سنور لەئەركی روبەروبەنەوەی  

داعش دابینكراوە.
بۆ  دۆلاری  ملیار   65،8 نزیكەی   2018 ساڵی  لەبودجەی  ئەمریكا 
ئەم   2019 لەساڵی  بەڵام  دابینكردبو،  بەرگریی  وەزارەتــی  بودجەی 

رێژەیە بەرزركرایەوە بۆ 89 ملیار دۆلار.
پنتاگۆن كاروانێكی تری هاوكاری سەربازیی رادەستی شەڕڤانان كرد
سەربازیی  هاوكــاری  تری  كاروانێكی  ئەمریكا  بەرگریی  ــی  وەزارەت
دەكــات.  كــوردســتــان  لــەخــۆرئــاوای  یەپەگە  شەڕڤانانی  ــی  رادەســت
سەرەرای نیگەرانییەكانی توركیا، ئەمریكا بەردەوامە لە هاوكاریكردنی 
شەڕڤانانی خۆرئاوای كوردستان و بە گوێرەی ئاژانسەكانی هەواڵ، 
بارهەڵگرەوە  ئۆتۆمبیلی   100 لەڕێگەی  ئەمریكا،  بەرگریی  وەزارەتی 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
18

2

لەناو  كــردووە،  شەڕڤانان  رادەستی  سەربازیی  كەلوپەلی  و  چەك 
هەمەرو  جۆری  سەربازی  ئۆتۆمبیلی  ژمارەیەك  هاوكارییەكانیشدا 

سڵنگ هەبووە.
لە  زیاتر  ئەمریكا  بەرگریی  وەزارەتــی  ئێستا،  تا  ئامارەكانیش  بەپێی 
پاراستنی  یەكینەكانی  رادەستی  سەربازیی  هاوكاری  بارهەڵگر   800

گەل كردووە.

پیتەر كووك: سەركردە باڵاكانی یەپەگە، منبج-یان چۆڵكردووە
 23-11-2016  

بەوە  ئاماژەی  ئەمریكا،  بەرگری  ــی  وەزارەت وتەبێژی  كووك  پیتەر 
كرد كە سەركردە باڵاكانی یەپەگە شارۆچكەی منبج-یان چۆڵكردووە 
یەكی  بە  بڵێم كە یەك  ناتوانم  لە سەدا سەد  و گوتی: »بەدڵنیایەوە 
كەسەكانی منبج بارودۆخیان چییە و لە كوێوە هاتوون«. لە كۆنگرەی 
لە دوواین دۆخی  باسی  پنتاگۆن، كووك  لە  رۆژنامەوانی رۆژانەیدا 
لەوە  باسی  ناوچەكەدا. كووك  لە  كرد  توركیا  هەنگاوەكانی  و  منبج 
بە رێكخراوی  تێدەگەن سەبارەت  توركیا  نیگەرانییەكانی  لە  كە  كرد 
تیرۆریستیی داعش و، بە بەردەوامیش لەگەڵ ئەنقەرەدا لە پەیوەندیدان 
سەبارەت بە یەپەگە، هاوكات بە ئاماژە كردن بە باكووری سووریا 
گوتی: »لە ناوچەكەدا هەندێك بارگرژی هەیە و لەوانە تێدەگەین، لەو 

نیگەرانیانەش تێدەگەین كە توركیا باسیان دەكات«.
لە وەڵامی پرسیارێكی ئاژانسی ئانادۆڵودا كە ئایا لە ئێستادا لە منبج 
پێشتر  یەپەگە  لێیە؟ كووك گوتی: »سەركردەی  یەپەگەی  چەكداری 
ناوخۆییەكان  هێزە  منبج  لە  ئێستادا  لە  فورات.  چووەتە خۆرهەڵاتی 
هەن كە ناوچەكە لە مەترسی داعش دەپارێزن«. هەروەها لە وەڵامی 
پرسیارێكی دیكەدا سەبارەت بەوەی كە ئایا لەناو هێزە ناوخۆییەكاندا 
چەكدارانی یەپەگە هەن یان نا، كووك گوتی: »بەدڵنیایەوە لە سەدا 
سەد ناتوانم بڵێم كە یەك بە یەكی كەسەكانی منبج بارودۆخیان چییە 

و لە كوێوە هاتوون«.

هاوكات كووك باسی لەو هەنگاوانە كرد كە توركیا بەرامبەر مەترسی 
داعش گرتوویەتەبەر و گوتی: »نیگەرانییە ئەمنییەكانی توركیا بەهۆی 
نزیكەوە  لە  توركیادا  لەگەڵ  ئێمەش  و،  شەرعییە  داعــش  مەترسی 

بەردەوامین لەكاركردن«.
پێكدەهێنێت  یەپەگە، بەشێكی زۆری هێزەكانی سووریای دیموكرات 

كە ئەمریكا پشتیوانیان دەكات.

مەكگۆرك: بارودۆخی باكووری خۆرئاوای سوریا زۆر ئاڵۆزە
شەڕی  بۆ  ئەمریكا  ســەرۆكــی  تایبەتی  نوێنەری  مەكگۆرك  برێت 
نەبووە.  تەواو  هێشتا  داعش  بە  دژ  ڕایگەیاند، شەڕی  داعش  بە  دژ 
ڕاشیگەیاند، بارودۆخی عەفرین و باكووری خۆرئاوای سوریا زۆر 
ئاڵۆزە. ئەوەش بە خراپترین بابەت دەزانن، كە هەوڵبدرێت شەڕی دژ 

بە داعش بچوك بكرێتەوە.
برێت مەكگۆرك نوێنەری تایبەتی سەرۆكی ئەمریكا بۆ شەڕی دژ بە 
بارودۆخی  ڕایگەیاند،  نیوز  لەگەڵ سكای  لە چاوپێكەوتنێكیدا  داعش 
لەو  یەكێك  و  دروســتــكــردووە  قەیرانی  چەندین  عەفرین  ئێستای 
قەیرانانە ئەوەیە، كە شەڕی دژ بە داعش لە سوریا لە چڕبوونەوە و 
بەرەو پرژوبڵاوی دەبات، چونكە هێشتا شەڕی دژ بە داعش كۆتایی 
پێنەهاتووە و ئەو شەڕەش بژاردەی یەكەمی هاوپەیمانیی نێودەوڵەتییە 

بۆ دۆخی ئێستا.
ڕاشیگەیاند »ئــەوەی لە عەفرین و دەرووبــەری ڕوویــداوە كێشە و 
چەندینجار  نێودەوڵەتی  هاوپەیمانیی  دەرخستووە.  نوێی  ناڕەحەتیی 
وت  ئەوەشی  نەبووە«.  تــەواو  داعش  بە  دژ  شەڕی  ڕایگەیاندووە، 
ئێمە  چونكە  ئاڵۆزە،  زۆر  سوریا  ڕۆژئــاوای  باكووری  »بارودۆخی 
وەك هاوپەیمانیی بە شێوەیەكی ڕاستەوخۆ لەوێ نین. ئەو باردۆخە 
چەند  ــداوە  ــ ڕووی ــەری  ــ دەرووب و  عەفرین  لــە  نوێیەی  سەربازییە 
كێشەیەك دەخوڵقێنێت. ئێمە چەندینجار وتومانە، شەڕی دژ بە داعش 
تەواو نەبووە و خراپترین كار كە مرۆڤ بیكات ئەوەیە، كە شەڕی دژ 

بە داعش پەرت و پارچە بكات«. باسی ئەوەشی كرد »لە پەیوەندیدان 
لەگەڵ هەموو لایەنەكاندا بۆئەوەی قەیرانەكە گەورەتر نەبێت، چونكە 
جەخت  بەڵام  گرنگە،  توركیاشەوە  بە  هاوپەیمانەكانمان  ئاسایشی 
و  پلانی سەرەكی  داعش  بە  دژ  كە شەڕی  دەكەینەوە  ئەوە  لەسەر 

قورسترین كاری ئێمەیە«.
بەرپرسانی یەپەگە ڕایانگەیاندبوو، بەشێك لە هێرشەكانی توركیا بۆ 
سەر عەفرین شوێنی مەدەنی و ماڵی هاووڵاتیانی كردووەتە ئامانج، 
كە تەنها لە گوندی جلبەری شێراوای عەفرین 7 ئەندامی یەك خێزان 

شەهیدبوون.
)هەسەدە(  دیموكراتیك  سوریای  هێزەكانی  فەرماندەیی  هەروەها 
ڕەتكردەوە،  توركیای  میدیاكانی  هەواڵەی  ئەو  عەفرین،  هەرێمی  لە 
بلبلێ  ناوچەی  لە  و شەنگالی  ئەدامە  گوندەكانی  توركیا  كە سوپای 
ــەو گــونــدانــە لەلایەن  داگــیــركــردبــێــت. هــەســەدە، ڕاشــیــگــەیــانــدووە، ئ
هێزەكانیان پارێزگارییان لێدەكرێت و لە كۆنتڕۆڵی شەڕڤانەكانیاندایە.
كوردانی ئەمریكا و ئەوروپا لە كاردانەوەیاندا بەرامبەر بە هێرشەكانی 
توركیا بۆ سەر عەفرین لە 12 وڵات و زیاتر لە 30 شاردا خۆپیشاندانیان 
بۆ پشتیوانیكردن لە عەفرین بەڕێوەبرد و هێرشەكانی توركیایان بۆ 

سەر عەفرین ئیدانەكرد.

هەسەدە داوای لە ئەمریكا كرد بەرپرسیارێتی خۆی لەئەستۆ بگرێت سەبارەت 
بە هێرشەكانی توركیا

بە  نێودەوڵەتی  هاوپەیمانی  لە  داوای  دیموكرات  هێزەكانی سوریای 
بگرێت،  لەئەستۆ  خۆی  بەرپرسیارێتی  كرد،  ئەمریكا  سەرۆكایەتی 
سەبارەت بە هێرشەكەی توركیا بۆ سەر كانتۆنی عەفرین لە ڕۆژئاوای 

كوردستان.
 كینۆ گابرییل وتەبێژی هێزەكانی سوریای دیموكرات لە كۆنفڕانسێكی 
ڕۆژنامەوانیدا لە شاری عەین عیسا ڕایگەیاند، هاوپەیمانی نێودەوڵەتی 
هاوبەشمان  شــەڕی  پێكەوە  كە  تیرۆر،  دژی  شــەڕی  لە  هاوبەشن 

كۆتایی  ڕاگەیاندنی  سەرپەرشتی  و  تیرۆر  تێكشكاندنی  بۆ  كردووە 
بۆ  توركیا  دەســتــوەردانــی  كە  دەشزانێت  كـــردووە،  شەڕەشی  ئــەو 
كــردەوە  جەختیشی  سەركەوتنەیە.  ئەو  ناوەرۆكی  خاڵیكردنەوەی 
هاوپەیمانان لەبەردەم بەرپرسیارێتییەكدان لە بەرامبە هێزەكانیان و 

هاووڵاتیان لە عەفرین.
ئەوە لە كاتێكدایە هێزەكانی سوریای دیموكرات هێرشەكەی توركیای 
كرد،  بەوە  ئاماژەی  و  ناوبرد  دڕندانە  بە  عەفرین  كانتۆنی  بۆسەر 
هێرشەكە پشتیوانی ئاشكرای ڕێكخراوی داعشە و هەلێكە بۆئەوەی 
سەرقاڵ  عەفرینەوە  شەڕی  بە  هێزەكانیان  و  زیندووبكاتەوە  داعش 

بكات.
سوپای توركیا لە دوای 9 ڕۆژ لە تۆپبارانكردنی سنوورەكانی شەهبا 
لە هەرێمی عەفرینی ڕۆژئــاوای كوردستان، ڕۆژی 20ی  و عەفرین 
كانوونی دووەمی 2018 هێرشی ئاسمانییان بە 72 فڕۆكە بۆ سەر 

108 شوێن لەو هەرێمەدا دەستپێكرد. 
و  ــی  هــاووڵات  11 شەهیدبوونی  عەفرین  لــە  توركیا  هێرشەكانی 
برینداربوونی 26 هاووڵاتیی تری لێكەوتوەتەوە. هەروەها 3 شەڕڤان 
شەهیدبوون. لە بەرامبەریشدا 13 سەربازی توركیا و 10 چەكداری 
 7 و  برینداربوون  تریش  چەكداری   20 و  كــوژراون  توركیا  سەربە 

تانكی توركیاش تەقێنراونەتەوە.

روسیا تودەی: ئەمریكا هاوكاری سەربازی دەگەیەنێتە شەرڤانانی عەفرین
سەربازی  هاوكاری  ئەمریكا  رایدەگەیەنێت  تودەی”  “روسیا  كەناڵی 
دەگەیەنێتە شەرڤانانی عەفرین، لەلایەكی دیكەوە وتەبێژی وەزراەتی 
دەرەوەی ئەمریكا نیگەرانە لە كشانەوەی بەشێكی هێزەكانی سوریای 

دیموكرات لەهاوپەیمانی دژی داعش.
یەكگرتوەكانی  ویلایەتە  ئاشكرایدەكات  تـــودەی”  “روســیــا  كەناڵی 
ئەمریكا بە دو ئۆتومبێلی سەربازی چەندین پارچە چەك و تەقەمەنی 
گەیاندوەتە شەرڤانانی یەكینەكانی پاراستنی گەل “یەپەگە” و یەكینەكانی 

كۆنفرانسێكی  لەمیانی  دیكەوە  لەلایەكی  “یەپەژە”،  ژنان  پاراستنی 
ناورت  ئەمریكا، هێزەر  رۆژنامەوانیدا وتەبێژی وەزارەتی دەرەوەی 
رایگەیاند وڵاتەكەی نیگەرانە لەكشانەوەی بەشێكی هێزەكانی سوریای 

دیموكرات.
بەمەبەستی پاراستنی عەفرین و روبەروبونەوەی هێرشەكانی سوپای 
توركیا و گروپ و تاقمە توندرەوەكانی نزیك لەو وڵاتە 1700 شەرڤانی 
لە  كشانەوەی خۆیان  “هەسەدە”  دیموكرات  هێزەكانی سوریای  نێو 
هاوپەیمانی شەری دژی داعش راگەیاند و چونەتە عەفرین. هەروەها 
لە  “پــەیــەدە”  دیموكرات  یەكێتی  پارتی  پەیوەندییەكانی  بەرپرسی 
هەرێمی كوردستان بە ئاوێنەی راگەیاندوە بۆ بەرگریكردن لەكانتۆنی 
عەفرین پۆل پۆل خۆبەخشانی ناوچەكانی تری خۆرئاوای كوردستان و 
بەسەر  عەفرین  وایــە  پێشی  عەفرین،  دەچنە  كوردستان  باشوری 

داگیركەراندا سەر دەكەوێت.

سەرەڕای بەردەوامی هەڕەشەكانی توركیا
ئەمریكا سیستەمی موشەكی »هیمارس« رادەستی یەپەگە دەكات

شارپرێس:
سیستەمی  ئەمریكا  توركیا،  هەڕەشەكانی  بــەردەوامــی  ســـەرەڕای 
یەپەگە  گەلە  پاراستنی  یەكینەكانی  رادەستی  »هیمارس«  موشەكی 
هەڕەشەكانی  ســەرەڕای  كە  بڵاویكردەوە،   xeber24پێگەی دەكــات. 
عفرین  كانتۆنی  ســەر  هێرشكردنە  بۆ  هێز  كۆكردنەوەی  توركیاو 
ــەی  رەوان چەكی  تــری  جۆرێكی  ئەمریكا  كوردستان،  ــاوای  ــەرۆژئ ل
بڵاویشیكردەوە،  پێگەكە  كردووە.  كوردستان  رۆژئاوای  ناوچەكانی 
كوردستان  ــاوای  رۆژئ سنوورەكانی  رەوانــەی  چەكە  جۆرە  ئەو  كە 
گەل  پاراستنی  یەكینەكانی  شەرڤانانی  رادەستی  بڕیارە  كــردووەو 

یەپەگەی بكات، ئەوەش بۆ شەڕی داعش.
لەو  وێنەیەكیشی  چەند  یەپەگەو  لەدەسەڵاتی  نزیكە  كە  پێگەیە،  ئەو 
بارەوە بڵاوكردووەتەوە، چەكە نوێیەكە سیستەمی موشەكی جۆری 

هیمارس ” HIMARS، كە سیستەمێكی موشەكی تۆپهاویشی بەهێزی 
ئەمریكییەو توانایەكی بەهێزی هەیە.

ئەم هەنگاوەی ئەمریكا لەچوارچێوەی ئەو هەڵمەت و بڕیارەدایە، كە 
یەكینەكانی  پڕچەكردنی  بۆ  دەستیپێكردووە  مانگێكە  چەند  ئەمریكا 

پاراستنی گەل، كە ئەمە نیگەرانی توركیای لێكەوتووەتەوە.
سیستەمی موشەكی هیمارس لەرێگەی ئۆتۆمبیلی تایبەتەوە ئاراستە 
شـــارەزای  تایبەتی  ــازی  ســەرب ئۆتۆمبیل و  ئەمریكا  كــە  دەكــرێــت، 
ئەمریكیشی لەگەڵ رەوانە كردووەو لەماوەی 16 چركەدا موشەكێكی 

جۆری راجیمە ئاراستەی ئامانجەكەی دەكات.

شاندێكی باڵای ئەمەریكا گەیشتە رۆژئاوای كوردستان
17/08/2017  

نێردەی  مەكورگ  برێت  ڕەقە  مەددەنی  ئەنجوومەنی  داوای  لەسەر 
هاوڕێیەتی ڕۆبێرت جۆنز،  بە  داعش  بۆ شەڕی  ئەمەریكا  سەرۆكی 
گەیشتنە  داعــش،  دژبە  هاوپەیمانانی  هێزەكانی  فەرماندەی  جێگری 
رۆژئاوایی كوردستان و پاشان سەردانی ئەنجومەنی مەدەنی ڕەقەیان 
لەیلا مستەفا و  لەگەڵ  لە شاری رەقە  ئەمەریكا  باڵای  كرد. شاندی 
كۆبوونەوە  مــەدەنــی  ئەنجومەنی  هاوسەرۆكانی  ئــەلــوش،  عومەر 
ئەنجومەنی  پێشكەوتنەكانی  و  دۆخ  دووایــیــن  كــۆبــوونــەوەكــەدا  لە 
مەدەنی ڕەقە و ئامادەیی ئەو ئەنجومەنە بۆ بەڕێوەبردنی ڕەقە پاش 

ڕزگاركردنی قسەوباسیان لەبارەیەوە كرا.

شاندێكی ئەمریكا سەردانی شەڕڤانانی شەنگالیان كرد
 15-12-2016

ڕۆژنیوز 
)یەبەشە(  شەنگال  بــەرخــۆدانــی  یەكینەكانی  گشتی  فــەرمــانــداریــی 
شاندێكی  كە  ڕایگەیاند،  )یــەژەشــە(  شەنگال  ژنانی  یەكینەكانی  و 
لە  لە هەولێر، سەردانی شەڕڤانانیان كردوە  ئەمریكا  كونسوڵخانەی 

چیای شەنگال.
لە ڕاگەیەنراوێكدا فەرمانداریی گشتی یەكینەكانی بەرخۆدانی شەنگال 
مانگە  ئەم  12ی  رۆژی  كە  ڕایگەیاند،  شەنگال  ژنانی  یەكینەكانی  و 
شەڕڤانانیان  ساردانی  هەولێر  لە  ئەمریكا  كونسوڵخانەی  شاندێكی 
كاتژمێریان  دوو  كــۆبــوونــەوەیــەكــی  و  شەنگال  چــیــای  لــە  ــردوە  كـ

ئەنجامداوە.
لە ڕاگەیەنراوەكەدا ئەماژە بۆ ئەوە كراوە، كە شاندەكەی كونسوڵخانەی 
لە  ئەمریكا  گشتی  كونسوڵی  گرۆس،  كین  سەرپەرشتی  بە  ئەمریكا 
فەرماندەكانی  سەرپەرشتی  بە  شانگالیش  شاندی  و  بووە  هەولێر 
و  شەنگال  ژنانی  یەكینەكانی  و  شەنگال  بەرخۆدانی  یەكینەكانی 
و  بووە  شەنگال  ئاوەدانكردنەوەی  ئەنجومەنی  سەرۆكی  هەروەها 

كۆبوونەوەكە دوو كاتژمێری خایاندووە.
بەپێی ڕاگەیەنراوەكە، لە كۆبوونەوەكەدا باسی كێشەكانی شەنگال و 
باس  كراوە.  ئاوەدانكردنەوەی  چۆنێتی  و  شەنگال  پاراستنی  بابەتی 
لە كۆبوونەوەكەدا ئەوەیە خرایەڕوو، كە شەڕڤانانی  لەوەش كراوە، 
و  ئێزدییەكانە  پاراستنی  ئامانجیان  و  سەربەخۆن  هێزێكی  شەنگال 
گرێدراوی پەكەكە نین و ئەو پڕوپاگەندانە ڕەتكرانەوە، كە بە ئامانجی 

ڕێگرتن لە پێشكەوتنی شەڕڤانان بڵاودەكرێنەوە.
خۆیان  خۆشحاڵی  ئەمریكا  شاندەكەی  ڕاگەیەنراوەكە  بەپێی  هەر 
لەوە كردوە، كە بۆ چارەسەركردنی كێشەكان  نیشانداوە و باسیان 

پێویستە ئەو جۆرە كۆبوونەوانە بەردەوام بن.
یەكینەكانی بەرخۆدانی شەنگال )یەبەشە( و یەكینەكانی ژنانی شەنگال 
دوای  كە  پێكهاتوون،  ئێزدیانە  شەڕڤانە  كوڕە  و  كچ  لەو  )یەژەشە( 
ئەوەی ساڵی 2014 داعش هێرشی كردە سەر ناوچەكەیان، سەدان 
هاوڵاتی ئێزدی كۆمەڵكوژ كرد و سەدان ژن و كچی ئێزدی بە دیل 
دەستی  لە  زۆریان  بەشێكی  ئێستاش  تا  و  داعشەوە  لەلایەن  گیران 
داعشدان، شەڕڤانانی یەبەشە و یەژەشە دەڵێن رێگە نادەین جارێكی 

تر گەلی ئێزدی كۆمەڵكوژ بكرێنەوە.



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
18

9

ئەمریكا لە هەولێرەوە كاروانێكی  هاوكاری  سەربازی  گەیاندۆتە ڕۆژئاوای  
كوردستان

ئەمریكا لە هەولێرەوە كاروانێكی  هاوكاری  سەربازی  چەك و تەقەمەنی  
حەسەكە-ی   شــاری   لە  دیموكرات،  سوریای   هێزەكانی   گەیاندۆتە 
رۆژئاوای  كوردستان، ئەوەش بەپێی  ئاژانسی  ئانادۆڵی توركی. بەپێی  
ئەنادۆڵ، كە ئاژانسێكی  هەواڵی  سەربە حكومەتی  توركیایە، ئەمریكا 
لە ڕێگای زەمینی و ئاسمانیەوە چەكی  ناردوە بۆ شاری حەسەكە، 
لە رۆژئاوای كوردستان كە لە ژێر كۆنتڕۆڵی شەرڤانانی هێزەكانی 

سوریایی دیموكرات)هەسەدە(دایە.
ــاوای   رۆژئـ لــە  پــەیــەدە،  گەیاندوەتە  ســەربــازی  هــاوكــاری  ئەمریكا 
تەقەمەنی   و  لەچەك  هاوكاریش  بــڕی   گــەورەتــریــن  و  كوردستان 

گەیەندراوەتە ناوچەكانی  ژێر كۆنترۆڵی  پەیەدە.
دیموكرات  هێزەكانی  سوریای   بۆ  ئەمریكا،  هاوكاریە سەربازیەكانی  
لە  لە ڕێگای فڕۆكە بارهەڵگرەكانی ئەو وڵاتەوە  و یەپەگە، بەشێكی  
فرۆكەخانەی ڕمێلان-ە وەدەگاتە رۆژئاوای كوردستان و لە لایەكی 
ترەوە لە رێگای زەمینی لە هەولێرەوە »بە دەیان« بارهەڵگری  چەك و 
تەقەمەنی و لە سنوری هەرێمی  كوردستانەوە گەیشتونەتە ناوچەكانی 

ژێر كۆنترۆڵی پەیەدە.
بەپێی  سەرچاوەیەكی  تر كە قسەی  بۆ ئەنادۆڵ كردووە، بەشێك لە 
قامیشلۆوە  لە شاری  باركردوە  ئەمریكیان  كە چەكی  بارهەڵگرەكان 

دەربازبوون بو حەسەكە.
http://www.xendan.org

توركیا نیگەرانە لە هاوكارییە سەربازییەكانی ئەمریكا بۆ یەپەگە
sharpress.net

ویلایەتە یەكگرتوەكانی ئەمریكا هاوكارییە سەربازییەكانی بۆ یەپەگەو 
سوپای سوریای دیموكراتیك لە رۆژئاوای كوردستان چڕ دەكاتەوە، 

ئەوەش توركیای نیگەران كردوە.

ئــاژانــســی ئــەنــادۆڵــی تــوركــی لــە راپــۆرتــێــكــدا بــاســی لــە هاوكارییە 
سەربازییەكانی ئەمریكا بۆ یەپەگە لە رۆژئاوای كوردستان كردوەو 
یەكینەكانی  بۆ  سەربازییەكانی  هاوكارییە  ئەمریكا  رایگەیاندوە، 
دیموكراتی  یەكێتی  پارتی  بە  ســەر  ی  یەپەگە«   « گــەل  پاراستنی 
باس«  »جۆن  هەرچەندە  پەیەدە«چڕكردۆتەوە.   « سوریا  كــوردی 
بالیۆزی ئەمریكا لە ئەنكەرە، رەوانەكردنی راستەوخۆی هەر جۆرە 
پێی  بە  بــەڵام  رەتــكــردۆتــەوە،  یەپەگە  بۆ  ســەربــازی  هاوكارییەكی 
زانیارییەكانی ئەنادۆل، 3 كاروانی چەك و كەلوپەلی سەربازی لەرێی 

ئاسمان و زەمینەوە رەوانەی ریفی حەسەكە كردوە.
بالیۆزی  رۆژەی  ئەو  هەمان  لە  بەوەشكردوە،  ئاماژەی  ئاژانسەكە 
ئەمریكا لێدوانەكەی داوە، فرۆكەیەكی ئەمریكا كە چەك و تەقەمەنی 
پێبوە لە فرۆكەخانەی رمێلان نیشتۆتەوەو دواتر لە رێگەی هەلیكۆپتەری 

هێزەكانی ئەمریكاوە بەسەر هێزە كوردییەكاندا دابەشكراوە.
ئەنادۆڵ باسی لەوەشكردوە، كاروانێكی گەورەی چەك و تەقەمەنی 
ناوچەكانی  گەیشتۆتە  هەولێرەوە  لە  پێكهاتوە  بارهەڵگر   10 لە  كە 
ژێر دەستی یەپەگەو بەشێك لە بارهەگرەكانیش بە ریفی قامیشلۆدا 
تێپەڕبوون. ئەوەش لەكاتێكدایە 2016/12/27 رەجەب تەیب ئەردۆغان 
سەرۆك كۆماری توركیا ئەمریكاو هاوپەیمانی نێودەوڵەتی تۆمەتبار 
كرد هاوكاریكردنی داعش و یەپەگە، بەڵام كۆشكی سپی تۆمەتەكانی 

ئەردۆغانی رەتكردەوەو بەبێ  بنەما ناوی بردن.

شەڕڤانێكی ئەمریكی: شۆڕشی ڕۆژئاوا بۆ هەموو گەلانی جیهانە نەك تەنها بۆ 
گەلی كورد و سوریا

مانگ  ماوەی شەش  ڕایگەیاند،  ئەمریكی  لوكس چاپمەن شەڕڤانێكی 
لەناو یەپەگەدا بووە لە ڕۆژئاوای كوردستان و شەڕی لە دژی داعش 
كردووە و بە باشی فێری زمانی كوردی بووە. ئەو شەڕڤانە ئەمریكییە 
ڕاشیگەیاند، شۆڕشی ڕۆژئاوا بۆ هەموو گەلانی جیهانە نەك تەنها بۆ 

گەلی سوریا.

باوەڕ(  )ئارمانج  یەپەگەدا ناوی  لەناو شەڕڤانانی  لوكس چاپمەن كە 
چالاكیی  بە  دەستیكردووە  ئەمریكا  بۆ  گــەڕانــەوەی  ــەدوای  ل بــووە، 
مەدەنی بۆ پشتیوانیكردن لە كورد و لە چاوپێكەوتنێكیدا لە بەرنامەی 
ناو  چوونە  هۆكاری  لەبارەی  ئەمریكادا  دەنگی  )KURDVIZYON(ی 
یەپەگە ڕایگەیاندووە »من بۆ ئەوە بەشداریی ڕیزەكانی یەپەگە بووم، 
چونكە لەو بڕوایەدام هەموو كەس پرسیاری لەسەر ئەو كۆمەڵكوژییانە 
)كۆمەڵكوژییەكانی داعش و گروپە چەكدارەكان( بۆ دروستبووە، كە 
ڕۆژئاوا  شۆڕشی  كە  بڕوایەشدام  لەو  هەروەها  ڕوودەدەن.  لەوێ 
بەڵكو  نییە،  و سوریا  ــاوا  ڕۆژئ گەلی  بۆ  یان  كــورد،  گەلی  بۆ  تەنها 

شۆڕشێكە بۆ هەموو گەلانی جیهان«.
لوكس چاپمەن )ئارمانج باوەڕ( لەبارەی ئەوەی، كە دوای بەشداربوونی 
»كورد  وتی  چۆنە؟  بەلاوە  كوردی  گەلی  یەپەگە،  ڕیزەكانی  ناو  بۆ 

میللەتێكی زۆر باشن«.
لە  یەپەگە  ئەمریكییە و شەڕڤانی پێشووی  هەروەها ئەو هاووڵاتییە 
شەڕڤانێكی  و  ئەمریكی  شەڕڤانی  دوو  كە  پرسیارەدا  ئەو  وەڵامــی 
بەریتانی ژیانیان لەدەستداوە، ئایا ئەو شەڕڤانانە دەناسێت؟ وتی »من 
ئەو سێ شەڕڤانەم دەناسی و زۆر خەمبارم بۆ گیان لەدەستدانیان و 

هەرگیز ئەوان لەبیر ناكەم«.
ئەمریكا،  بۆ  گەڕاوەتەوە  ڕۆژئــاوا  لە  ئەوەی  لەدوای  باوەڕ  ئارمانج 
دەستیكردووە بە چالاكیی مەدەنی بۆ پشتیوانیكردن لە كوردان و لەو 
كۆشكی  بەردەم  لە  ئێمە  كە  چالاكییانەی  »ئەو  وتوویەتی  بارەیەوە 
عەفرین  لە  توركیا  كە  بووە  ئامانجە  ئەو  بۆ  ئەنجاممانداون،  سپی 
بكشێتەوە. چالاكییەكانیشمان بەردەوام دەبن تاوەكو ئەوكاتەی توركیا 

لە عەفرین دەكشێتەوە«.
و  بۆ كورد  ئەمریكا چ چالاكییەك  لە  كە  پرسیارەدا  ئەو  لە وەڵامی 
دەبین  بــەردەوام  »ئێمە  خستەڕوو  ئــەوەی  دەدەن،  ئەنجام  یەپەگە 
قبوڵ  ئەو شۆڕشە  ئەمریكا  تاوەكو  چالاكیی خۆمان،  و  كار  لەسەر 

بكات، كە كورد بەڕێوەی دەبات«.

لەسەرەتای دەستپێكردنی جەنگی دژ بە داعش، چەندین كەسی بیانی 
چوونەتە ڕیزەكانی یەپەگە و یەپەژەوە بۆ ڕووبەڕووبوونەوەی داعش، 
تا ئێستاش چەند كەسێكیان شەهیدبوون، كە هاووڵاتیانی ئەمریكی، 
بەریتانی، ئەڵمانی، ئوستورالی، كەنەدی، تورك و فارس-یان لەناودا 

بووە.
یەپەگە بۆ شەڕڤانە بیانییەكان یەكەیەكی تایبەتی بە ناوی بەتالیۆنی 
شەڕڤانە  ئــەو  و  دروســتــكــردووە  ئینتەرناسیۆنالیست  شەڕڤانانی 
لە دژی داعش  بیانیانەی كە دەڕۆنە ڕۆژئاوای كوردستان بۆ شەڕ 
لەدوای پەروەردەكردنیان بۆ ناسینی مێژوو و زمانی كورد و ئامانجی 
و  پێدەكرێت  ڕاهێنانی سەربازییان  كوردستان،  ڕۆژئــاوای  شۆڕشی 

دواتر لەگەڵ شەڕڤاناندا بەشداریی بەرەكانی شەڕ دەكەن.
كۆبانێ،  شەڕەكانی  لە  یەپەگە  ناو  بیانییەكانی  شەڕڤانە  ئێستا  تا 
و  منبج  ئەبیەز(، هول، شــەدادی، سڕین،  )تەل  حەسەكە، گرێ سپی 

ڕەقەدا بەشدارییان كردووە.

گوێ  بەنیگەرانییەكانی توركیا نادات
ئەمریكا رێگری لەبەشداری پەكەكە لەشەڕی موسڵ ناكات

شارپرێس:
ئەمریكا رێگری لەبەشداری گەریلاكانی پارتی كرێكارانی كوردستان 
توركیا  بەنیگەرانییەكانی  گوێش  ناكات و  موسڵ  لەشەڕی  پەكەكە 
لەراپۆرتێكدا  توركی  شەفەقی  یەنی  رۆژنامەی  نــادات.  بــارەوە  لەو 
جوموجوڵەكانی  ــاداری  ــاگ ئ ئەمریكا  حكومەتی  ئــاشــكــرایــكــردووە، 
گەریلاكانی پەكەكە لەناو خاكی عێراق و هەرێمی كوردستان، بەتایبەتی 
ئەنجامی  موسڵ  لەنزیك  داعش  چەكدارانی  دژی  جموجوڵانەی  ئەو 

دەدەن.
لەنێوان  رێككەوتنێك  هیچ  ئاشكرایكردووە،  ئەوەشی  رۆژنامەكە 
وڵاتە  ئەو  بەڵام  لەعێراق،  داعش  شەڕی  بۆ  نییە  ئەمریكا  پەكەكەو 
ناكات،  موسڵ  لەشەڕی  پەكەكە  گەریلاكانی  لەبەشداری  رێگریش 

بەتایبەتی ئەو گەریلایانەی لەنزیك شنگال شەڕی چەكدارانی داعش 
دەكەن.

لەراپۆرتەكەدا ئەوەش باسكراوە، كە توركیا لەو هەوڵێستەی ئەمریكا 
زۆر نیگەرانە، بەڵام ئەمریكا گوێ  بەنیگەرانییەكان نادات و ئەگەریش 

هەیە، هاوكاری سەربازی پەكەكە بكات و بۆ شەڕی موسڵ.
تەواو  موسڵ  كۆنتڕۆڵكردنەوەی شەڕی  بۆ  ئامادەكارییەكان  هەموو 
بووەو ئاماژەكانیش بۆ ئەوەن، لەم مانگەدا شەڕی كۆنتڕۆڵكردنەوەی 
چەكدارانی  لەدەست  ساڵە  دوو  مــاوەی  كە  دەستپێبكرێت،  شارەكە 

داعشە.
گەرمی  پرسێكی  موسڵ  لەشەڕی  هێزەكان  بەشداری  پرسی  ئێستا 
نێودەوڵەتییەو توركیا دەیەوێت بەشداری ئەو شەڕە بكات و رێگریش 
لەبەشداری پەكەكە لەشەڕی موسڵ بكات، بەڵام حكومەتی عێراق لەو 

هەڵوێستەی توركیا نیگەرانەو بەشدارییان رەتدەكاتەوە.

كۆشكی سپی پرسی پڕچەككردنی یەپەگە تاوتوێ دەكات
رووداو - واشنتن

لە  گـــەورە  گۆڕانكارییەكی  دەكـــات  ئــەوە  تــاوتــوێــی  سپی  كۆشكی 
رۆژئــاوای  لە  كورد  و،  بكات  كورد  بەرامبەر  ئەمریكا  ستراتیژیەتی 
كوردستان پڕچەك بكات. ئەم گۆڕانكارییە نوێیە لە میدیاكانی ئەمریكا 
راستەوخۆ  بەمنزیكانە  واشنتن  دەكــات  لەوە  باس  و  بڵاوبووەتەوە 
دەكات،  دابین  لە رۆژئاوای كوردستان  یەپەگە  بۆ شەڕڤانانی  چەك 
ئامانج لەمكارەش »گرتنەوەی رەققەی پایتەختی داعشە لە سووریا 

پێش ئەوەی ماوەی سەرۆكایەتی ئۆباما كۆتایی پێبێت«.
ئەمریكی  رۆژنــامــەی  بەناوبانگترین  تایمز،  نیویۆرك  رۆژنــامــەی 
بابەتەكەی بڵاوكردووەتەوە و دەڵێ »چاوەڕێ دەكرێت ئەم هەنگاوە 
دەڵێ:  توركیا  چونكە  توركیا،  و  ئەمریكا  نێوان  بخاتە  زیاتر  گرژی 

یەپەگە و پەكەكە یەكسانن و هەموویان تیرۆرستن ».



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
19

4

گوێ بەنیگەرانی و هەڕەشەكانی توركیا نادات
ئەمریكا یەپەگەو شەرڤانانی سوپای سوریا پڕچەك دەكات

شارپرێس:
شەڕڤانانی  یەپەگەو  گەل  پاراستنی  یەكینەكانی  بڕیاریداوە  ئەمریكا 
گوێ  بــارەشــەوە  لەو  بكات و  پڕچەك  دیموكرات  سوریای  سوپای 

بەنیگەرانی و هەڕەشەكانی توركیا نادات.
رۆژنامەی واشنتۆن پۆستی ئەمریكی لەراپۆرتێكدا ئاشكرایكردووە، كە 
ئەمریكا بەپێی ستراتیژە نوێیەكەی بۆ شەڕی دژی داعش بڕیاریداوە 
یەكینەكانی یەپەگەو شەرڤانانی سوپای سوریای دیموكرات پڕچەك 
كۆنتڕۆڵكردنەوەی  شــەڕی  بۆ  ئامادەكردنیان  بۆ  ئــەوەش  بكات، 
نیگەرانی و  بەو  گوێ   ئەمریكا  ئاشكراشیكردووە،  رۆژنامەكە  رەققە. 
بۆ  كردوویەتی  ــردوو  راب لەماوەی  كە  ــادات،  ن توركیا  هەڕەشانەی 
سوپای  یەپەگەو  شەرڤانانی  پڕچەكردنی  بۆ  واشنتۆن  هەوڵەكانی 

سوریای دیموكرات.
لەماوەی رابردوو بە بەردەوامی توركیا نیگەرانی لەبەرانبەر ئەمریكا 
بەبیانووی  ئــەوەش  بكات،  پڕچەك  یەپەگە  نابێت  بــەوەی  دەربڕیوە 
كوردستان  كرێكارانی  پارتی  بەگەریلاكانی  سەر  هێزە  ئەو  ئەوەی 

پەكەكەن.
ئەمریكا  وتەبێژی وەزارەتی دەرەوەی  تۆنەر  لێدوانیش مارك  لەدوا 
رایگەیاند، ئێمە لەو بارەوە لەنیگەرانییەكانی توركیا تێددەگەین، بەڵام 
لەوە دڵنیاین، یەپەگە پەیوەندی بەپەكەكەوە نییە، بۆیە لەپڕچەكردنی 

ئەو هێزە بەردەوامدەبین، بۆ شەڕی كۆنتڕۆڵكردنەوەی رەققە.
ــرات دەســتــیــان  ــوك ــم ــای ســـوریـــای دی ــانــی ســوپ ــەگــەو شــەرڤــان ــەپ ی
بەئۆپەراسیۆنی كۆنتڕۆڵكردنەوەی رەققە كردووەو ئۆپەراسیۆنەكەش 
داعش  نێودەوڵەتی دژی  هاوپەیمانی  ئەمریكاو  كە  هەیە،  بەردەوامی 

هاوكاری ئۆپەراسیۆنەكە دەكەن.
ئەمریكا  كە  ئاشكراكردووە،  ئەوەشی  پۆست  واشنتۆن  رۆژنامەی 
سەربازی  هــاوكــاری  تەقەمەنی و  چــەك و  كاروانێك  چەند  تائێستا 

داوەتە یەپەگەو شەرڤانان بڕیارە لەماوەی داهاتووش هاوكارییەكان 
بەردەوامی هەبێت و زیاتریشیان بكات.

لێكۆڵەرێكی ئەمریكی داوای دەركردنی توركیا لە ناتۆ دەكات
2018/02/03

ژیان:
و  ناتۆ  لــە  دەكـــات  توركیا  ــی  دەركــردن داوای  ئەمریكی  لێكۆڵەرێكی 
رایدەگەیەنێت توركیا هاوكاری ئێرانی كردووە لە گواستنەوەی چەك بۆ 

حزبوڵا لە سوریا.
ئاففارس  )وۆلــرد  رۆژنــامــەی  بۆ  وتارێكیدا  لە  ئەمریكی  لێكۆڵەرێكی 
ئیتر  ناونیشانی  لەژێر  وتارێكیدا  لە  تۆتۆن  گ.  مایكڵ  بەناوی  ژۆرناڵ( 
توركیا  هاوكاریەكانی  لە  باس  هاتووە  ناتۆ  لە  توركیا  دەركردنی  كاتی 

دەكات بۆ داعش و ئێران و هێرشەكانی بۆ سەر شاری عەفرین.
لەو وتارەكەیدا ئەو لێكۆڵەرەوە باسی لەوە كردووە كە ئەوكاتەی توركیا 
بەشداری ناتۆ بوو بویە هێزێكی سەرەكی بەڵام ئێستا سیاسەتی گۆڕاوە و 
پێچوانەی پرەنسیپەكانی ناتۆ كار دەكات و بەندەكانی بوون بەئەندامبونی 
كە  دەكــات  بەوە  قسەكانی خۆی  پشتیوانی  ئەو  كــردووە.  یپێشێل  ناتۆ 
لە  دەستوەردان  و  دەكات  تیرۆریستیەكان  رێكخراوە  هاوكاری  توركیا 
ئەو  دواییەی  ئەم  دەسترێژی  و  دەكــات  دراوسێی  وڵاتانی  كاروباری 
وڵاتەشی بۆسەر عەفرین وەك بەڵگەیەكی بەهێز بۆ قسەكانی هیناوەتەوە
لەو وتارەكەدا باس لە رۆڵی هێزەكانی سوریای دیموكراتی و یەكینەكانی 
گروپە  رووبـــەروی  چۆن  كە  دەكــات  كوردستان  رۆژئـــاوای  پاراستنی 

تیرۆریستیەكان بوونەتەوە.
داواكاریانەی  ئەو  كە  كــردووە  لــەوەش  باسی  ئەمریكیە  نوسەرە  ئەو 
ناتۆ  ئەندامێكی  كە  نیە  داخــوازیــەك  ــات  دەك ئەمریكای  لە  ئــەردۆغــان 
لە  بیكات باسی ئەوەشی كردووە كە توركیا هاوكاری ئێرانی كردووە 
گواستنەوەی چەك بۆ حزبوڵا و پشتیوانی داعشیشی كردووە و ئێتاش 
بانگەشەی ئەوە دەكات كە هێزەكانی سوریای دیموكراتی لەناو دەبات. 

مەكگۆرك پشتیوانی لە پەكەكە و یەپەگە دەكات
وەزیری دەرەوەی توركیا ئاماژە بەوە دەكات؛ مەكگۆرك پشتیوانی 
لە پەكەكە  و یەپەگە دەكات، بۆیە پێشنیاری لادانی دەكەن لە پۆستی 
چاوشئۆغڵو،  مەولود  داعش.  دژی  هاوپەیمانی  لە  ئەمەریكا  نێردەی 
وەزیری دەرەوەی توركیا لە چاوپێكەوتنێكیدا لەگەڵ كەناڵی )ئێن تی 
ڤی( توركی، وتی:«برێت مەكگۆرك كەسێكە بە ئاشكرا پشتیوانی لە 
پەكەكە  و یەپەگە دەكات  و كاتێك ئەم ئیدارە نوێیەی ئەمەریكا دەسەڵاتی 
گرتەدەست  و كاتێك مەكگۆرك لەگەڵ تیلەرسۆن وەزیری دەرەوەی 
ئەمەریكا سەردانی ئەنكەرەیان كرد، ئێمە دۆستانە ئاگادارمان كردەوە 
لەماوەی  بــەڵام  وتیشی  ــەدەن«.  ن تێك  ئەمەریكا  نوێی  ئیدارەی  كە 
رابردودا مەكگۆرك بەئاشكرا پشتیوانی لە یەپەگە  و پەكەكە كردوە، 

بۆیە باشترە ئەو كەسە بگۆڕدرێت و توركیا داوای لادانی دەكات.
http://www.sbeiy.com

نیو یۆرك تایمز: ئۆباما داوای پڕچەككردنی كوردی كردووە
ئیدارەی  كە  بڵاویكردۆتەوە  ئەمریكی  تایمزی  نیویۆرك  رۆژنامەی 
دانــاوە  نوێی  ســەربــازی  پلانێكی  ئەمریكا  سەرۆكی  ئۆبامای  ــاراك  ب
رێكخراوی  دژی  لە  سوریا  كوردەكانی  شەڕڤانە  پڕچەككردنی  بۆ 
تیرۆریستی داعش و ئەمەش گۆڕانكارییەكی گەورەیە لە سیاسەتی ئەو 

ئیدارەیەدا و لەوانە توڕەبوونی توركیای لێ بكەوێتەوە.
بەگوێرەی هەواڵەكە، پلانەكە لەلایەن ئەنجومەنی ئاسایشی نیشتیمانییەوە 
گفتوگۆی لەبارەوە كراوە و بەگوێرەی زانیارییەكان، ئۆباما دەیەوێت 
پێش كۆتایی هاتنی ماوەی سەرۆكایەتییەكەی، شاری رەقەی سوریا 
تیرۆریستییەدا  رێكخراوە  ئەو  لەدەست  داعش  دەوڵەتی  پایتەختی  و 
دەربهێنێت. رۆژنامەكە دەڵێت ›‹ ئۆباما دەیەوێت لەرێگای پڕچەككردنی 
شەڕڤانە كوردەكانەوە خەونی خۆی بهێنێتە دی، بەڵام ئەمەش بڕیارێكی 
تا رادەیەك زەحمەت دەبێت بۆ ئۆباما چونكە تا ئێستا باڵانسی لە نیوان 

توركیا و هێزە كوردییەكانی سوریادا پاراستووە‹‹.

نیویۆرك تایمز: ڕەنگە بەهۆی پڕچەككردنی كوردی سوریاوە ئەردۆغان هێرش 
بكاتە سەر پەكەكە لە عێراق

2017/05/11
جەنگی  یەكەمین  ئەردۆغان  ڕایگەیاند،  تایمز  نیویۆرك  ڕۆژنامەی   
بەرامبەر ترەمپ دۆڕاند به  بڕیاری پڕچەككردنی كوردانی سووریا، 
بەڵام ئەمە پێدەچێت كاردانەوەی قورس و دەستێوەردانی توركیا لە 

باكوری عێراق بەدوای خۆیدا بهێنێت.
سەرەڕای هۆشداری بەرپرسانی توركیا، ترەمپ دواجار بڕیاری پڕ 
چەككردنی كوردانی سووریای دا، بەڵام ڕۆژنامەكه  ڕایگەیاند، ئەمه 
 پێدەچێت ئەگەری لەشكركێشی توركیای بۆ باكوری عێراق لێبكەوێتەوه 
 و ڕۆژنامەكە  هۆشداریدا لەوەی  دەبێت ووتەكانی بەرپرسانی توركیا 

بۆ دەستێوەردان له  كاروباری عێراق بەهەند وەربگیرێت.
بۆ ڕێگریكردن له  بەهێزبوونی كانتۆنەكانی ڕۆژئاوا و ڕێگریكردن لە 
ئەگەری یەكگرتنی لەگەڵ شانەی پارتی كرێكارانی كوردستان )پەكەكە( 
له  باكوری عێراق، ڕۆژنامەكە به  دووری نازانێت توركیا لەشكركێشی 
لەئێستادا  بەوه  دەكات  ئاماژە  بكات و  باكوری عێراق  بۆ  سەربازی 
و  ئەمریكان  بەرپرسانی  ڕازیكردنی  سەرقاڵی  تــورك  بەرپرسانی 
دەستێوەردان  پرسی  ئەمریكا،  بۆ  ئەردۆغان  ئەمجارەی  لەسەردانی 
و لەشكركێشی بە جددی لەگەڵ ئیدارەی ترەمپ باسدەكرێت. لەدوای 
بڕیاری پڕچەككردنی كوردەكانی سوریاوە، حكومەتی توركیا داوای 
بكشێتەوە  بڕیارێك  وەها  لە  كات  زوترین  بە  كردبوو  ئەمەریكا  لە 
چونكە »نابێت چەك بكەوێتە دەست یەپەگە كە لە پارتی كرێكارانی 

كوردستان پەكەكە پێكهاتووە«.
چەكی  پێدانی  لەسەر  ئەمەریكا سورە  فشارانەدا  ئەم  هەموو  لەگەڵ 

قورس بە یەپەگە لە چوار چێوەی سوپای سوریای دیموكراتیدا.
وتەی  بە  و   2017 نیسانی  25ی  ڕۆژی  بەرەبەیانی  2ی  كاتژمێر 
فەرماندەی شەڕڤانان لە شنگال، 26 فڕۆكەی جەنگیی توركیا بۆرمانی 

ژمارەیەك لە بنكە و بارەگاكانیان لە چیای شنگال كردووە.

شنگال  بــۆســەر  هێرشەكەیاندا  لــە  توركیا  جەنگییەكانی  فــڕۆكــە 
سەنگەرەكانی هێزی پێشمەرگەیان كردە ئامانج و بەو هۆیەشەوە 5 
پێشمەرگە شەهیدبوون و 9 پێشمەرگەی تریش برینداربوون، دواتریش 
توركیا ڕایگەیاند كە بە هێرشەكەیان بۆسەر سەنگەرەكانی پێشمەرگە 
بە هەڵە بووە. هاوكات لەگەڵ ئەو هێرشەی فڕۆكە جەنگییەكانی توركیا 
بۆسەر شنگال، فڕۆكە جەنگییەكانی توركیا هێرشیان كردە سەر بنكە 
و بارەگای شەڕڤانان لە چیای قەرەچۆغ لە نزیك شارۆچكەی دێرك 

لە كانتۆنی جزیرەی ڕۆژئاوای كوردستان.
http://www.nrttv.com

هاوپەیمانی نێودەوڵەتی: واشنتۆن بەخێرایی یەپەگە پڕچەك دەكات
2017/05/11

واشنتۆن  رایگەیاند،  داعش  دژی  نێودەوڵەتی  هاوپەیمانی  وتەبێژی 
بەخێرایی دەستدەكات بە پرۆسەی پڕچەككردنی یەپەگە لە ڕۆژئاوای 

كوردستان.
جۆن دۆریان، وتەبێژی هاوپەیمانی نێودەوڵەتی دژی داعش ئاماژەی 
بەوەشكرد، پرۆسەی دابەشكردنی چەك و پێداویستی سەربازی بۆ 
دەبێت  پێویست  بەپێی  كوردستان  رۆژئــاوای  لە  یەپەگە  شەڕڤانانی 
و هەنگاو بە هەنگاو جێبەجێ دەكرێت. وتیشی، بەشێك لە چەك و 
دەكرێت  و  هەن  ڕۆژئــاوا  لە  ئێستادا  لە  سەربازییەكان  پێداویستییە 
باسی  دۆریان  دابەشكردنییان. جۆن  بە  دەستبكرێت  بەخێرایی  زۆر 
لەوەشكرد، ئەو چەكانەی دەدرێنە یەپەگە لە شەڕی دژی چەكدارانی 

داعشدا بەكاردەهێندرێت.
ڕۆژی 9ی ئەم مانگە، وەزارەتی بەرگریی ئەمریكا )پنتاگۆن( ڕایگەیاند، 
یەپەگە.  بداتە  تەقەمەنی  و  نیشاندا چەك  ڕەزامەندیی  كۆشكی سپی 
پنتاگۆن ڕاشیگەیاند، پێدانی چەك و تەقەمەنی بە یەپەگە بۆ پشتگیری 

كردنییەتی لە ئۆپراسیۆنی كۆنترۆڵكردنی شاری ڕەقەدا.
كۆماری  سەرۆك  ئەردۆغان  تەیب  ڕەجەب  كە  لەكاتێكدایە  ئەوەش 

یەپەگە  پڕچەككردنی  بڕیاری  لەبارەی  نیگەرانییان  ڕایگەیاند،  توركیا 
ئەردۆغان  دەكــات.  باس  ئەمریكادا  سەرۆكی  ترەمپ  دۆناڵد  لەگەڵ 
و  سوریا  لە  پێشهاتێك  »هەر  وتیشی  هەواڵیدا  كۆنفراسنێكی  لە 
هەیە.  ئێمەوە  نیشتمانی  ئاسایشی  بە  ڕاستەوخۆی  پەیوەندی  عێراق 
بۆ  ئەمریكا  بڕیارەكەی  لەبارەی  ئێمە  نیگەرانییەی  و  هەڵوێست  ئەم 
پڕچەككردنی یەپەگە لە كۆبوونەوەكەم لەگەڵ ترەمپ ڕۆژی 16ی ئەم 

مانگە باسدەكەم«.
دواتر ڕێدوور خەلیل، وتەبێژی یەكینەكانی پاراستنی گەل بڕیارەكەی 
بە بڕیارێكی مێژووی ناوبرد و وتیشی »هەرچەندە بڕیاری ناردنی 
لە شوێنی  یەپەگە  نیشانی دەدات كە  ئەوە  بەڵام  بوو،  چەك درەنگ 

جیهان شەڕی تیرۆر دەكات«.

یەپەگە: بڕیاری ناردنی چەك لەلایەن ئەمەریكاوە بڕیارێكی مێژووییە
 2017/05/10

وتەبێژی یەكینەكانی پاراستنی گەل یەپەگە ڕایگەیاند، بڕیاری ناردنی 
تیرۆردا  لە شەڕی  لەلایەن ئەمەریكاوە بڕیارێكی مێژووییە و  چەك 

كاریگەری خێرای دەبێت.
ڕایگەیاند  گــەل  پاراستنی  یەكینەكانی  وتەبێژی  خەلیل،  ڕێـــدوور 
نیشانی  ئەوە  بەڵام  بوو،  درەنگ  چەك  ناردنی  بڕیاری  »هەرچەندە 

دەدات كە یەپەگە لە شوێنی جیهان شەڕی تیرۆر دەكات«.
تیرۆر  شەڕی  نیووە  و  ساڵ   5 »ئێمە  ڕاشیگەیاند  یەپەگە  وتەبێژی 
دەكەین و لەهەموو بەرەكان سەركەوتنی باش بەدەستهێندراوە، لەبەر 
ئەمەش ئاشكرابوو بۆ جیهان كە یەپەگە لەبەری پێشەوەیە لە شەڕی 
هەموو  كە  سوریایەك  درووستكردنی  بۆ  كاركردن  و  تیرۆر  دژی 

پێكهاتەكان پێكەوە تێیدا بژین«.
)پنتاگۆن(  ئەمریكا  بەرگریی  وەزارەتـــی   2017 ئایاری  9ی  ڕۆژی 
تەقەمەنی  و  چــەك  نیشاندا  ڕەزامەندیی  سپی  كۆشكی  ڕایگەیاند، 
بە  تەقەمەنی  و  چــەك  پێدانی  ڕاشیگەیاند،  پنتاگۆن  یەپەگە.  بداتە 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
20

0

یەپەگە بۆ پشتگیری كردنییەتی لە ئۆپراسیۆنی كۆنترۆڵكردنی شاری 
پێدانی چەك  بەوەشدا  ئاماژەی  ئەمریكا  بەرگریی  ڕەقەدا. وەزارەتی 
لە چوارچێوەی  )یەپەگە(  گەل  پاراستنی  یەكینەكانی  بە  تەقەمەنی  و 

ئامادەكارییەكاندایە بۆ كۆنترۆڵكردنی شاری ڕەقە.

توركیا: پڕچەككردنی هێزە كوردییەكان لەلایەن ئەمریكاوە جێگای قبوڵكردن 
نییە

2017/05/10
هێزە  پڕچەككردنی  ڕایگەیاند،  توركیا  وەزیــرانــی  ســەرۆك  جێگری 
نورەدین  نییە.  قبوڵكردن  جێگای  ئەمریكاوە  لەلایەن  كوردییەكان 
كاردانەوەی  لەیەكەم  توركیا  وەزیرانی  ســەرۆك  جێگری  چانكلی، 
دژی پرچەككردنی یەپەگە لەلایەن ئەمریكاوە، وتی »ئەو سیاسەتەی 
ئەمریكا خزمەت بە هیچ لایەنێك ناكات«. لەلایەن خۆشیەوە یەپەگە 
ڕایگەیاند »بڕیاری پڕچەككردنی ڕاستەوخۆی ئێمە لەلایەن ئەمریكاوە 

پڕۆسەی تێكشكاندنی تیرۆر خێراتر دەكات«.
ئەوەش لەكاتێكدایە وەزارەتی بەرگریی ئەمریكا )پنتاگۆن( ڕایگەیاند، 
یەپەگە.  بداتە  تەقەمەنی  و  نیشاندا چەك  ڕەزامەندیی  كۆشكی سپی 
پنتاگۆن ڕایگەیاندووە، پێدانی چەك و تەقەمەنی بە یەپەگە بۆ پشتگیری 

كردنییەتی لە ئۆپراسیۆنی كۆنترۆڵكردنی شاری ڕەقەدا.
و  چــەك  پێدانی  بــەوەشــدا  ئــامــاژەی  ئەمریكا  بەرگریی  ــــی  وەزارەت
چوارچێوەی  لە  )یەپەگە(  گەل  پاراستنی  یەكینەكانی  بە  تەقەمەنی 
ئامادەكارییەكاندایە بۆ كۆنترۆڵكردنی شاری ڕەقە، بەڵام وەزارەتەكە 
خشتەیەكی بۆ كاتی ناردنی ئەو چەك و تەقەمەنییانە ئاشكرا نەكردووە. 
واشنتۆن  كە  بەوەشكردووە،  ئاماژەی  ئەمریكا  بەرگریی  وەزارەتــی 
هەوڵ دەدات دڵنیایی بداتە توركیا و دەشڵێت، هاوپەیمانەكەی لە ناتۆ 

دەپارێزێت.
نیشاندانی ڕەزامەندی لەسەر پێدانی چەك و تەقەمەنی بە یەپەگە لەلایەن 
كۆشكی سپییەوە لە كاتێكدایە كە بڕیارە ڕەجەب تەیب ئەردۆغان سەرۆكی 

سەرۆكی  ترەمپ  دۆنــاڵــد  لەگەڵ  و  بكات  واشنتۆن  ســەردانــی  توركیا 
ئەمریكادا كۆببێتەوە.

یەكینەكانی پاراستنی گەل )یەپەگە( بناسە؟
لە دوای دەستپێكردنی شۆڕشی گەلانی سوریا لە ساڵی 2011 لە دژی 
باڵی  كە  )یەپەگە(،  گەل  پاراستنی  یەكینەی  ئەسەد  بەشار  دەسەڵاتی 
سەربازیی پارتی یەكێتیی دیموكراتی )پەیەدە(یە دامەزرا. ژنانی ناو یەپەگە 
لە 4ی نیسانی 2013دا یەكینەكانی پاراستنی ژنان )یەپەژە(یان دامەزراند.
ناوچەكانی ڕۆژئاوای كوردستان و  لە كۆنتڕۆڵكردنی  یەپەژە  یەپەگە و 
كە  داعش،  و  نوسرە  بەرەی  گروپە چەكدارەكانی وەك  لە دژی  جەنگ 
دەناسرێن،  تیرۆریستی  گروپی  بە  نێودەوڵەتییەوە  كۆمەڵگەی  لەلایەن 

ڕۆڵێكی یەكلاكەرەوەی هەبوو.
لە دوای تێكشكاندنی داعش لە كۆبانێ و كۆبوونەوەی چەند دەستەیەك لە 
هێزە جۆراجۆرەكانی ناوچەكانی ڕۆژئاوای كوردستان و سوپای ئازادی 
سوریا، لە ڕۆژی 10ی تشرینی یەكەمی 2015 بە بەشداریی 13 هێزی 
جۆراجۆر لە كانتۆنی جزیرەی ڕۆژئاوای كوردستان هێزەكانی سوریای 

دیموكراتیك )هەسەدە( دامەزرا. 
هەسەدە لەلایەن دەستەیەكی بەڕێوەبەریی 9 كەسی و ئەنجوومەنێكی 35 

كەسی لە هێزە بەشداربووەكان بەڕێوە دەبرێت.
لێدەكرێت  پشتیوانیی  ئەمریكاوە  لەلایەن  فەرمی  بە شێوەیەكی  هەسەدە 
و لە شەڕی كۆبانێ تاوەكو ئێستا هێزەكانی ئەمریكا لە ڕێگەی ئاسمان 
و هەروەها ڕاوێژی سەربازی و ڕەوانەكردنی هەندێك چەك و تەقەنی 

پشتیوانیی لە یەپەگە و هەسەدە كردووە.
لە یەپەگە و یەپەژە پێكهاتووە و ژمارەی  زۆرینەی هێزەكانی هەسەدە 
مەزەندە  شەڕڤانان  هەزار   70 لە  زیاتر  بە  یەپەژە  و  یەپەگە  هێزەكانی 
دەكرێن و لە ئێستادا بە پشتیوانیی هاوپەیمانیی نێودەوڵەتی دژ بە داعش 
سەرقاڵی شەڕن لە دژی چەكدارەكانی داعش بۆ كۆنتڕۆڵكردنی بەنداوی 

فورات و ڕەقە، كە چەكدارەكانی داعش بە پایتەختی خۆیانی دەزانن.

هاوپەیمانان بۆ رووداو: تا داعش بمێنێ  یارمەتی هەسەدە دەدەین 
رووداو - هەولێر

لە  داعش  دژی  هاوپەیمانی  گوتەبێژی  جێگری  گاریسن،  سپێنسەر 
رێگەی  لە  كە  )رووداو(  هەفتەنامەی  لەگەڵ  هەڤپەیڤینێكدا  لە  عێراق 
بمێنن،  داعش  چەكدارانی  تاوەكو  دەڵێت  كــراوە،  لەگەڵی  ئیمەیلەوە 
سووریا  لە  دیموكرات  سووریای  هێزەكانی  بۆ  هاوكارییەكانیان  لە 
بۆ  هاوكارییەكانیشیان  بەردامبوونی  بە  سەبارەت  دەبن.  بــەردەوام 
پێشمەرگە، دەڵێت تاوەكو ئێستاش لە مەشقدانی پێشمەرگە بەردەوامن، 
هیچ  داهــاتــوودا  لە  پێشمەرگە  مەشقی  و  چەك  بە  سەبارەت  بــەڵام 

بڕیارێكی درێژخایەن نەدراوە.
رووداو: داعش لە ناوچە شارییەكانی سووریا دەركراوە، پەیوەندی 
ئەمریكا و هێزەكانی سووریای دیموكرات لە داهاتوودا چۆن دەبێت، 
تێكشاكانی داعش پشتگوێیان  ئەمریكا دوای  لە كاتێكدا گومان هەیە 

بخات؟
هێزەكانی  بە  پابەندن  هاوپەیمانان  هێزەكانی  گاریسن:  سپێنسەر 
سووریای دیموكرات كە هاوپەیمانی ئێمەن لە سووریا. ئەوان ئازایانە 
ئەو هێزانە چوار  داوە،  شەڕیان كردووە و قوربانییەكی زۆریشیان 
رزگاركردووە.  داعش  دەسەڵاتی  ژێر  لەناوچەكانی  كەسیان  ملیۆن 
تەواوەتی  بە  داعش  ئەوەی  بۆ  ماوە  ئێستاش شەڕ  تاوەكو  هەڵبەت 
لەو ناوچەیە پاك بكرێتەوە. چەكدارانی داعش هێشتا لە ناو دۆڵەكانی 
نزیك رووباڕی فوڕات خۆیان حەشارداوە و شەڕ دەكەن. ئامانجی 
سەرەكی ئێمەش ئەوەیە لە هەموو ئەو ناوچانە داعش تێك بشكێنین.

و  رەققە  لە  هەیە  ئەوەیان  پلانی  سووریا  رژێمی  و  ئێران  رووداو: 
دێرەزۆر شەڕی هەسەدە بكەن، ئەگەر ئەم سیناریۆیە رووبدات ئایا 

ئەمریكا پشتگیری هەسەدە دەكات؟
سپێنسەر گاریسن: ناتوانین پێشبینی بۆ سیناریۆكانی داهاتوو بكەین. 
هەسەدە  كردنی  پشتگیری  بە  پابەندین  ئێمە  كە  ئەوەیە  راستیەكەی 
هەوڵی  هاوپەیمانان  دەیكەن.  داعــش  تێكشكاندنی  بۆ  شــەڕەی  لەو 

لە  پشتگیری  كە  دەدەن،  رووسیا  لەگەڵ  پێكدادان  لە  خۆدوورگرتن 
رژێمی سووریا دەكات، لەسەر ئەمەش بەردەوام دەبین و فۆكەسمان 

لەسەر تێكشكاندنی داعش دەبێت.
ئایا  چییە،  كەركووك  رووداوەكانی  لە  ئەمریكا  هەڵوێستی  رووداو: 
ئەمریكا هۆشداری داوەتە بەغدا بۆ ئەوەی هێرشەكانی بوەستێنێت؟ 

سپێنسەر گاریسن:: ئەمریكا چاودێری رەوشەكە دەكات و هانی هێزە 
گفتوگۆ  رێگەی  دەدات  پێشمەرگە  هێزەكانی  و  عێراق  ئەمنییەكانی 

بگرنەبەر .
رووداو: ئەمریكا جگە لە ئیدانەكردنی هێرشەكانی بەغدا هیچ هێڵێكی 
سووری بۆ هێرشەكان داناوە؟ ئایا هەولێر هێڵی سووری ئەمریكایە؟ 
لەسەر  بڕیاری  خۆیان  عێراقییەكان  داهاتووی  گاریسن:  سپێنسەر 
باشترین  ئێستا  دیالۆگەكانی  وایــە  بــڕوایــان  هاوپەیمانان  دەدەن، 
رێگەن بۆ ئەوەی هەموو عێراقییەك لە داهاتووی وڵاتەكەیدا دەنگی 
خۆی هەبێت. داعش گەورەترین بەربەستە كە رێگە لە روودانی ئەو 
دیالۆگە دەگرێ، چونكە ستراتیژی ئەو رێكخراوە ئەوە لەخۆدەگرێت 
كە تۆوی ناكۆكی لە نێوان گروپە جیاوازەكانی عێراقدا بچێنن. هەر 
عێراقدا  داهاتووی  لە  ئێمە  بەشداری  گەورەترین  پێمانوایە  بۆیەش 
بریتی دەبێت لەوەی داعش تێك بشكێنین. حەز دەكەین باسی ئەوەش 
بكەین كە هێزەكانی پێشمەرگە و هێزە ئەمنییەكانی عێراق پیشانیان 
بوون،  زاڵ  داعشدا  بەسەر  كــردووە  كاریان  پێكەوە  كاتێك  كە  داوە 
وەكوو چۆن لە مووسڵ و ئازادكردنی خێرای تەلەعفەر و حەویجەش 
پشتگیری  ئەوەیە  عێراق  لە  هاوپەیمانان  ئەولەویەتی  ئێستا  بینیمان. 
لە هاوپەیمانەكانمان بكەین داعش لەدوایین شوێنەكان لە رۆژئاوای 

پارێزگای ئەنبار تێكبشكێنن.
و  تەقەمەنی  لەڕووی  پێشمەرگە  پشتگیری  لەسەر  ئەمریكا  رووداو: 

راهێنانەوە بەردەوام دەبێت؟
سپێنسەر گاریسن: لە ساڵی 2014ەوە هاوپەیمانان مەشق و چەكیان 
تاوەكو  هاوپەیمانان  كـــردووە.  پێشمەرگە  هــەزار   22 بە  پێشكەش 

ئێستاش مەشق بە هێزی كوردی دەكەن. سەبارەت بە چەك و مەشقی 
پێشمەرگە لە داهاتوودا هیچ بڕیارێكی درێژخایەن نەدراوە. 

رووداو: حكومەتی عێراق چاوی لەسەر فیشخابوورە. حەیدەر عەبادی، 
سەرۆكوەزیرانی عێراق، رایگەیاندووە كە ئەمریكا پشك و بەرژەوەندی 
خاڵە  ئــەو  لەسەر  ئەمریكا  هەڵوێستی  هەیە.  سنوورییەدا  خاڵە  لــەو 

سنوورییە چییە و ئایا ئەمریكا هیچ بەرژەوەندییەكی تێیدا هەیە؟ 
سپێنسەر گاریسن: خاڵە سنوورییەكانی عێراق پرسێكی نیشتمانین كە 
دەبێ لە رێگەی پرۆسەی سیاسی گونجاوەوە بڕیاریان لەسەر بدرێت. 
فۆكەسی هاوپەیمانان لەسەر تێكشكاندنی داعش و زەمانكردنی ئارامی 

و ئاسایشی درێژخایەنی خەڵكی عێراق دەبێت.
رووداو: میلیشیاكانی نزیك لە ئێران بەشێكی سەرەكی لە هێرشەكانی 
ناوچایە  لەو  تاران  نفووزی  لە  چۆن  ئەمریكا  بوون،  كەركووك  سەر 

دەڕوانێت و پلانی بۆ بەرەنگاربوونەوەی كاریگەریی ئێران چییە؟ 
كە  كردووەتەوە  ئەوە  لەسەر  بــەردەوام جەختمان  ئێمە  گاریسن:  سپێنسەر 
لەژێر فەرمانی سەرۆكوەزیرانی  هەموو هێزە چەكدارییەكانی عێراق دەبێت 

عێراقدا بن و لە چوارچێوەی بەرژەوەندییەكانی خەڵكی عێراق كار بكەن. 
رووداو: كورد كە سەردەمانێك بە هاوپەیمانی متمانەپێكراوی ئەمریكا 
لێكردووە.  خیانەتی  دیكە  جارێكی  ئەمریكا  دەكــات  هەست  ــرا،  دەزان

ئەمریكا هیچ پلانێكی هەیە بۆ رەواندنەوەی ئەو هەستە؟
سپێنسەر گاریسن: ئێمە بەشداری ئازایانەی هێزەكانی پێشمەرگە بەرز 
دەنرخێنین، چونكە ئەوان بوێرانە بۆ بەرگری لە عێراق و جیهان لەدژی 
پێشمەرگە  لە  پشتگیریمان  ئێمە  كرد.  شەڕیان  داعش  تیرۆریستانی 
كردووە وەكوو بەشێكی سەرەكی لە هێزە ئەمنییەكانی عێراق. هانی 
دەدەین  عێراق  ناوەندی  و حكومەتی  كوردستان  هەرێمی  حكومەتی 
ئاشتیانە  بەشێوەیەكی  ناكۆكییەكانیان  ئەوەی  بۆ  بكەن  كار  پێكەوە 
تیرۆریستانی داعش  بتوانین  ئەوەی هەموومان  بۆ  بكەن،  چارەسەر 
تێكبشكێنین و فۆكەسمان لەسەر ئاسایشی درێژخایەنی هەموو عێراق 

بێت.

هەسەدە: ئەمریكا كاروانێكی تر چەك و زرێپۆشی سەربازیی بۆ ناردین
2017/11/28

ڕایگەیاند،  هەسەدە  دەرەوەی  كاروباری  پەیوەندییەكانی  بەرپرسی 
ئەمریكا نــاردنــی چــەك و زرێــپــۆش و كــەرەســتــەی ســەربــازیــی بۆ 
كەرەستەی  و  چــەك  تــری  كاروانێكی  و  ڕانــەگــرتــووە  هێزەكانیان 

سەربازیی بۆ ناردوون.
دەرەوەی  كاروباری  پەیوەندییەكانی  بەرپرسی  یونس  عەبدولعەزیز 
هەسەدە بە ئاژانسی هەواڵی سپوتنیكی ڕاگەیاندووە »ئەمریكا ناردنی 
چەكی بۆ ئێمە ڕانەگرتووە و بەردەوامە لە ناردنی چەكی قورس و 
تا  و  هێزەكانمان  بۆ  سەربازی  زرێپۆشی  و  سەربازی  كەرەستەی 
ئەمریكا  نێودەوڵەتی دژی داعش و  ئێستاش هاوكاریی هاوپەیمانیی 
دەڵێت  توركیا  كە  »ئەوەی  ڕاشیگەیاند  بەردەوامە«.  هێزەكانمان  بۆ 
دوێنێ  هەر  نییە.  ڕاست  هەسەدە  بە  نــادات  چەك  لەمەودا  ئەمریكا 
ئەمریكا سەدان ئۆتۆمبێلی بارهەڵگری پڕ لە چەكی گەیاندە قامیشلۆ 
هێزەكانمان  هاوكاریكردنی  بۆ  ــرەزۆر  دێ بۆ  نێردران  لەوێشەوە  و 

لەشەڕی دژ بە داعشدا لە دێرەزۆر«.
ئەوەشی وت »ئەمریكا لەبارەی نەناردنی چەكەوە هیچی پێنەوتوین، 
و  ئێمە  نێوان  ستراتیژیی  پەیوەندیی  كە  دەكات  ئەوە  بۆ  كار  بەڵكو 
خۆی بەهێزتر بكات، چونكە ئەوە بۆ ئەمریكا كارێكی ستراتیژییە و 

ئومێدیش دەكەین چەكی باشتر و زیاترمان بۆ بنێرن«.
و  لە چەك  پڕ  كاروانە  ئەو  میدیاییەكان  لەسەرچاوە  بەشێك  بەپێی 
تەقەمەنییەی ئەمریكا بۆ شەڕڤانان لە خۆرئاوای كوردستان بە 100 
ئەوەش  باسی  شەڕڤانان.  بۆ  گواستراوەتەوە  بارهەڵگر  ئۆتۆمبێلی 
تۆتۆمبێلی   100 و  هــەزار   2 لە  زیاتر  ئێستا  تا  ئەمریكا  دەكــرێــت 

بارهەڵگری پڕ لە چەك و تەقەمەنی بۆ شەڕڤانان ناردووە.

توركیا بۆ ئەمریكا: بەردەوامبن لە یارمەتیدانی یەپەگە مووشەكی ئێس ٤00 لە 
ڕووسیا دەكڕین

سەرۆك وەزیرانی توركیا ڕایگەیاند، ئەگەر ئەمریكا خۆی بە ناچار 
سیستمی  ناچارە  توركیاش  ئەوا  یەپەگە،  یارمەتیدانی  بۆ  دەزانێت 

مووشەكیی ئێس 400 لە ڕووسیا بكڕێت.
سەرۆك  یەڵدرم  بینالی  بڵاویكردەوە،  سپوتنیك  هەواڵی  ئاژانسی 
وەزیرانی توركیا لە شاری لەندەنی پایتەختی بەریتانیا و لە پەیمانگەی 
نێودەوڵەتیی توێژینەوە ستراتیژییەكان )IISS( بەشداریی لە دانیشتنێكدا 
كرد بەناوی »ڕوانینی توركیا بۆ ڕۆژهەڵاتی ناوەڕاست، ئایا كۆتایی 

تونێلەكە ڕووناكە؟« كرد.
هەندێك  لەبەر  ڕایگەیاند،  دانیشتنەدا  لەو  توركیا  وەزیرانی  سەرۆك 
»بەڵام  هەیە  بەردەوامیی  یەپەگە   – هەسەدە  یارمەتیدانی  پاساو 
نەدەن  یەپەگە  و  پەیەدە  یارمەتیی  دەڵێین  ئەمریكا  بە  ئێمە  كاتێك 
بۆ تێكشكاندنی داعش، ئەوان دەڵێن، ناچارن ئەو كارە بكەن. لەبەر 
ئەوەش ئێمە دەڵێن، كڕینی سیستمی مووشەكیی ئێس 400 بۆ ئێمە 
خاكەكەمان  ناچاریشین  و  بیكڕین  ناچارین  بەڵام  نییە،  بژاردە  تاكە 

بپارێزین«.
بەرپرسانی توركیا ڕایانگەیاندبوو، سیستمی بەرگریی مووشەكیی ئێس 
400 لە ڕووسیا دەكڕن و بۆ ئەوەش پوتین و ئەردۆغان ڕێككەوتنێكیان 
واژۆكردووە. بەرپرسانی ناتۆش لە كاردانەوەدا ڕایانگەیاندووە، ئەگەر 
توركیا ئێس 400 بكڕێت ئەوا ناتوانێت تەكنەلۆژیای سەربازیی ناتۆ 

بەكاربهێنێت.

هەشت كۆنگرێسمانی ئەمریكا نامەیەك لەبارەی عەفرینەوە ئاڕاستەی تیلەرسن 
دەكەن

هەشت كۆنگرێسمانی ئەمریكا داوا لە تیلەرسن دەكەن نیگەرانی توندی 
ئەمریكا لەبارەی دۆخی عەفرینەوە بگەیەنێت بە حكومەتی توركیا.

دەرەوەی  وەزیـــری  تیلەرسن  ڕێكس  ئاڕاستەی  كە  نامەیەكدا  لە 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
20

7

كۆنگرێسمان  ئەنقەرە، هەشت  بۆ  پێش سەردانەكەی  كراوە  ئەمریكا 
نیگەرانی خۆیان لەبارەی دۆخی مرۆیی عەفرینەوە دەردەبڕن و داوا 
لە تیلەرسنیش دەكەن كە نیگەرانی توندی ئەمریكا لە بەرزترین ئاستدا 

بگەیەنێت بە بەرپرسانی توركیا.
هاوكات داواش لە تیلەرسن دەكەن كە هانی حكومەتی توركیا بدات 
هەنگاوی جدی بنێت لەبارەی دۆخی مرۆییە و ئاگربەست ڕابگەیەنێت، 
هەروەها وابەستەی یاسا نێودەوڵەتییەكان بێت بۆ ڕێزگرتن لە ئاوارە 

و پەنابەرەكان.
لە نامەكەی ئەو كۆنگرێسمانانەدا كە سەربە دیموكراتەكانن هاتووە 
»ئێمە ڕێز لە مافی توركیا كە هاوپەیمانێكی ناتۆیە دەگرین بۆ پاراستنی 
ئاسایشی سنورەكانی، بەڵام لەژێر یاسای نێودەوڵەتیدا دەبێت توركیا 
بدات  ڕێكخراوەكان  بە  ڕێگە  و  بپارێزێت  مەدەنی  هاوڵاتیانی  ژیانی 
پێداویستی پزیشكی و مرۆیی بگەیەننە عەفرین و هەروەها ڕێزیش لە 

مافی ئاوارە و پەنابەرەكان بگرێت.«
دەرەوەی  وەزیــری  تیلەرسن  ڕێكس  بڕیارە  كە  لەكاتێكدایە  ئەوەش 
سەردانی  ناوەڕاست  ڕۆژهەڵاتی  بۆ  گەشتەكەیدا  لەمیانی  ئەمریكا 

توركیا بكات و لەگەڵ بەرپرسانی ئەو وڵاتەدا كۆببێتەوە.

هەنگاو بۆ سەربەخۆیی كوردستان
ئەمریكا كار بۆ گواستنەوەی یەكە سەربازییەكانی لەئەنجەریلكی توركیاوە بۆ 

رۆژئاوای كوردستان دەكات
نێودەوڵەتی  توێژینەوەی  بۆ  »یروشلمی«  لەناوەندی  توێژینەوەیەك 
ئاشكرایكرد، كە ئەمریكا بەرنامەیەكی هەیەو ئەو بەرنامەیەش دەچێتە 
بەپێی  كوردستان.  رۆژئـــاوای  سەربەخۆیی  خزمەتی  چوارچێوەی 
سەربازییەكانی  یەكە  ــات،  دەك ئــەوە  بۆ  كار  ئەمریكا  توێژینەوەكە 
سەربازییەكانی  بنكە  بۆ  بگوازێتەوە  توركیاوە  ئەنجەرلیكی  لەبنكەی 

لەرۆژئاوای كوردستان و بەشێكیشی بۆ هەرێمی كوردستان.
هەر بەپێی توێژینەوەكە ئەمریكا بە وردی كار لەسەر گواستنەوەی 

كوردستان و  رۆژئـــاوای  بۆ  لەئەنجەریلكەوە  سەربازییەكانی  یەكە 
باشووری كوردستان، كە پرۆسەكە چووەتە بواری جێبەجێكردنەوە. 
بۆ  هەنگاوە  ئــەم  كە  كـــردووە،  لــەوە  باسی  توێژینەوەكە  هــەروەهــا 
كاڵكردنەوەی سنوورەكانی رێككەوتنی سایكس بیكۆیە، كە لەسەدەی 

رابردوو كێشراون و كوردستانی دابەشكردووە.
لــەرۆژئــاوای  سەربازی  بنكەیەكی  چەند  2014وە  لەساڵی  ئەمریكا 
لەشاری كۆبانی دروستكردووە، كە زۆرینەی  بەتایبەتی  كوردستان 
جێگیرەوەی  دەبنە  بنكانە  ئــەو  دەكـــەن،  ــەوە  ل بــاس  ســەرچــاوەكــان 

ئەنجەلیك بۆ ئەمریكا.

وەزارەتی دەرەوەی ئەمریكا: یەپەگە پەیوەندی بە پەكەكەوە نییە
رووداو 

گوتەبێژی وەزارەتی دەرەوەی ئەمریكا دەڵێت، یەپەگە پەیوەندی بە 
بارەی  لە  داعش.ئەمریكا  دژی  كاریگەرە  هێزێكی  و  نییە  پەكەكەوە 
هاوڕانییە  توركیا  لەگەڵ  یەپەگە  و  پەكەكە  نێوان  پەیوەندی  بوونی 
مارك  نییە.  بەیەكەوە  پەیوەندییان  هێزە  دوو  ئەو  وایە  بۆچوونی  و 
كۆنگرەیەكی  لە  ئەمریكا  دەرەوەی  ــی  وەزارەتـ گوتەبێژی  تــۆنــەر، 
هێزەكانی سووریای  چوارچێوەی  لە  »ئێمە  رایگەیاند  رۆژنامەڤانیدا 
و  دەكەین  یەپەگە  هێزەكانی  هاوكاری  زۆرە  ماوەیەكی  دیموكرات، 
پەیوەندییان  پەكەكە  و  یەپەگە  دەڵێت،  توركیا  كە  ئــەوەش  لەبارەی 
راشیگەیاند،  تۆنەر  هاوڕانین«.  ئەوەدا  لەگەڵ  ئێمە  هەیە،  بەیەكەوە 
كاریگەربوونە  هێزێكی  دیموكرات،  سووریای  هێزەكانی  و  یەپەگە 
تاوەكو ئێستا 6000  لە 4ی تشرینی دووەمی 2016ەوە  لە سووریا 
كیلۆمەتر و 100 گوندیان لە دەورەبەری رەققە كۆنترۆڵكردووەتەوە. 
رایگەیاندبوو،  ئەمریكا  هێزەكانی  نــاوەنــدی  فەرماندەی  پێشتریش 
هێزەكانی سووریای دیموكرات هیچ پەیوەندییەكی بە پەكەكەوە نییە.

لە وەڵامی لێدوانەكەی فەرماندەی ناوەندی هێزەكانی ئەمریكا، ئیبراهیم 
قسەیە  »ئەو  گوتی  توركیا  كۆماری  سەرۆكایەتی  گوتەبێژی  كالن، 

ئەمریكا عەقڵی  ناوەندی هێزەكانی  فەرماندەی  یان  گاڵتەجارییە،  یان 
لەدەستداوە. پێتانوایە كەس ئەو قسەیە دەكڕێت. پێویستە ئەمریكا واز 

لە یاساییكردنی گرووپە تیرۆریستییەكان بهێنێت«.

وەزیری بەرگری ئەمریكا: لەنیگەرانییە ئەمنییەكانی توركیا تێدەگەین و 
ناشتوانین هەسەدە پشتگوێ بخەین

وەزیری بەرگری ئەمریكا، جیمس ماتیس رایگەیاند توركیا نوێنەرایەتی 
بەرەی پێشەوەی هاوپەیمانی ناتۆ دەكات لەكارەساتی سوریادا بۆیە 
دەبێت بەرژەوەندییەكانی لەبەرچاو بگرن و هەروەها هەسەدەش تاكە 
هێزە لە گۆڕەپانە توانیویەتی بەر لە داعش بگرێت و تێكی بشكێنێت 

بۆیە ناتواتن پشتگوێی بخەن.
بۆ  برۆكسل  بــەرەو  فرۆكەكەی  بەرلەسواربونی  ماتیس،  جیمس 
رایگەیاند”ویلایەتە  ناتۆ،  وڵاتانی  وەزیرانی  لەكۆبونەوەی  بەشداری 
رێگایانەی  ئەو  لەسەر  دەكــەن  كار  توركیا  ئەمریكاو  یەكگرتوەكان 

بەرژەوەندییە رەواكانی توركیا لەبەرچاودەگرن.”
لەبارەی ئەوەی ئایا رێككەوتنی نێوان توركیاو وڵاتەكەی لەسەر منبج 
سوریای  هێزەكانی  ئۆپەراسیۆنانەی  ئەو  لەسەر  دەبێت  كاریگەری 
دیموكرات لە رۆژهەڵاتی فوڕات بەهاوكاری ئەمریكا ئەنجامی دەدەن، 
ئەو وتی”توركیا بەرەی پێشوەی هاوپەیمانی ناتۆیە، توركیا دەوڵەتێكە 
بەسەر  ئــەســەد  بــەشــار  كــە  كارەساتەیە  ئــەو  پێشەوەی  لــەبــەرەی 
پێویستمان  و روسەكان،  ئێرانییەاكن  پشتیوانی  بە  هێناوە  گەلەكەیدا 
بەوەیە رێگەیەك بۆ كاركردن بدۆزینەوە بۆ بەرژەوەندییە رەواكانی 
توركیا  ئەمنییەكانی  نیگەرانییە  لە  كە  كردەوە  جەختیشی  توركیا.”و 

تێدەگەن.
تاكە  دیــمــوكــرات  ســوریــای  هێزەكانی  كاتیشدا  وتیشی”لەهەمان 
داعش  پێشڕەوی  لە  بەر  گۆڕەپانی شەڕدا  لە  توانیویەتی  رێكخراوە 
بگرێت و تێكی بشكێنێت، بۆیە ناتوانین ئەم رێكخراوە پشتگوێ بخەین 
چونكە خاوەنی بایەخێكی سەرەكییە بۆ وەستاندنی داعش كە هێشتا 

بەتەواوی شكستی نەهێناوە.”لەبارەی ئەوەی ئایا وڵاتەكەی دەتوانێت 
لە یەك كاتدا هاوكار بێت لەگەڵ توركیا و لەگەڵ هێزەكانی سوریای 
ناوبردو  ئاڵۆز”  “زۆر  پرسێكی  بە  پرسەی  ئەو  ماتیس  دیموكرات، 
ژیانمدا  لە  بوە  گۆڕەپان  ئاڵۆزترین  جەنگە  گۆڕەپانی  وتیشی”ئەم 
بینیبێتم…بەڵام كاردەكەین بۆ چارەسەری كێشەكە، ئەوەشی دەیكەین 

دژی توركیا نییە.”

وەفدێكی بالای هەرێمی فیدراڵی باكوری سوریا-رۆژئاڤا، لە واشنتۆنن
كە  ئاشكرایكرد  لە شرۆڤەهەواڵێكیدا،  لەندەنی  »الحیاە«  رۆژنامەی   
وەفدێكی بالای هەرێمی فیدراڵی باكوری سوریا- رۆژئاڤا سەردانی 
رەسمی  بە  هەرێمە  ئــەم  نوێنەرایەتی  لــەوێــدا  و  ــەن  دەك واشنتۆن 
دەكرێتەوە. وەفدەكە پێكهاتووە لە ئیلهام ئەحمەد و بەسام ئیسحاق. 
ئاسایشی  ئەنجومەنی  لەگەڵ  گرنگ  ــداری  دی ــدە،  وەف ئەم  وابــڕیــارە 
نەتەوەیی ئەمەریكی و نوێنەری سەرۆك ئۆباما لە شەری داعش)برێت 
ئەمەریكا  ســەرۆكــی  لە  نزیك  كەسایەتی  چەندەها  و  مــاكــگــۆرك(، 
تازە)ترامپ(، ئەنجام بدەن. گرنگی ئەم سەردانە لەوەدایە، كە گفتوگۆ 
دەكرێت لە مەڕ پشتیوانی ئەمەریكا لە بواری سیاسیی و قسەكردن 
لەسەر ئایندەیی سوریا و چارەسەریی سیستەمی حوكمڕانی سوریا. 
سوریای  هێزەكانی  بۆ  سەربازی  پشتیوانی  وێــرای  دیــارە  و  ئەمە 
بەرنامەی  لە  داعش،  تیرۆریستانی  دژی  شەركردن  بۆ  دیموكراسی 
دیدارەكانە. جێگای باسە وەك، رۆژنامەی »الحیاە« نوسیویەتی توركیا 
زۆر دڵگران بووە و تەواو كۆنترۆڵی خۆی لە دەستداوە. ئەردۆگان 
!. باسێكی  پێناكات  باوەڕمان  تیرۆریستن بەڵام كەس  ئەوانە  دەڵێت: 
دیكەی گرنگ كە دەبێ بوترێت، ئەویش ئەوەیە لە ماڵپەڕی رەسمی 
پینتاگۆن، بەیاننامەی هێزەكانی سوریای دیموكراسی بلاوكراوەتەوە، 
ئەمە یەكەمجارە لە مێژووی ئەمەریكا، بەیانی رێكخراوێكی نا دەوڵەتی 
توركیا  ئەوەشە  بڵاوبێتەوە.هەر  پینتاگۆن  رەسمی  لاپــەڕەی  لەسەر 

تووشی شۆك كردووە و، ئەردۆگان بێچارە ماوەتەوە.

یاریدەدەرێكی جۆرج بوشی باوك: هێرشەكەی توركیا دژی كورد دەریدەخات كە 
ئەو وڵاتە دۆستی ئەمریكا نییە

ڕیچارد ناسان هاس یاریدەدەری تایبەتی جۆرج بوشی باوك سەرۆكی 
پێشووی ئەمریكا ڕایگەیاند، ئەوە هێرشە سەربازییەی توركیا دژی 
كورد لە سوریا ئەنجامیدا، ئەوە دەردەخات توركیا لەوانەیە هاوپەیمان 

بێت بەڵام دۆستی ئەمریكا نییە.
ڕیچارد هاس لە هەژماری خۆی لە تویتەر بڵاویكردووەتەوە، هێرشە 
سەربازییەكەی سوپای توركیا دژی كورد لە سوریا ئەوە دەردەخات 
كە توركیا لەوانەیە هاوپەیمان بێت بەڵام دۆست نییە و وتیشی كاتی 
ناوبراو  ئەمریكادا.  سیاسەتی  بە  ستراتیژیانەیە  چاوخشاندنەوەیەكی 
لە تویتێكی دیكەدا نووسیویەتی »ئەردۆغان تەلەفۆنی پیرۆزباییەكی 
یەپەگە  هێرشكردنە سەر  بۆ  وەرگرتووە  هێڵی سەوز  ترەمپی وەك 
لە سوریا، ئەمەش زیانی بۆ هەڵمەتی دژی داعش دەبێت«. هاوكات 
هێمای بۆ ئەوەش كردووە، نابێت ئەردۆغان لە مانگی ئایاردا سەردانی 

ئەمریكا بكات هەتا لەم هێرشانە نەوەستێت.
ڕیچارد ناسان هاس كە دیبلۆماتكارێكی ئەمریكییە، پێشتر سەرۆكی 
ئەنجومەنی پەیوەندییەكانی دەرەوە و بەڕێوەبەری سیاسەتی پلاندانان 
بووە لە وەزارەتی دەرەوە، هاوكات ڕاوێژكارێكی نزیكی كۆلن پاول 

وەزیری دەرەوەی پێشووی ئەمریكا بووە.
كاتژمێر  ــەك  ی مـــاوەی  بــۆ  تــوركــیــا،  ســوپــای  جەنگییەكانی  فــڕۆكــە 
بۆردومانی پێگەكانی پەكەكەیان لە چیای شنگال لە باكووری عێراق و 
چیای قەرەچۆغ لە باكووری خۆرهەڵاتی سووریا كرد و 39 پێگەیان 
چەك،  سەكۆی  حەوانەوە،  شوێنی  لە  پێكهاتبوون  كە  خاپووركرد، 

ناوەندی فەرماندەیی و پەیوەندیكردن«.
و  قەرچۆغ  چیای  لە  دانەیان   20 كــراون،  بۆردومان  ئەو شوێنانەی 
19 ی دیكەشیان لە چیای شنگال بوون و بەهۆیەوە پێنج پێشمەرگە 
شەڕڤانێكی  برینداربوون،  دیكەش  پێشمەرگەی   9 و  شەهیدبوون 
لە  هەروەها  برینداربوو،  دیكەش  شەڕڤانێكی  بوو  شەهید  یەبەشە 

ڕۆژئاواش 20 شەڕڤان شەهید بوون و 18ی دیكەش برینداربوون.
ڕووداوەكەش كاردانەوەی بەدوای خۆیدا هێنا و ئیدانە كرا، هاوكات 
لە  پنتاگۆن  ئەمریكا  بەرگری  ــی  وەزارەت رۆژنامەوانی  نووسینگەی 
دۆخەكە  چاودێری  ڕایگەیاند،  تیدا  ئاڕ  ئێن  بەدواداچونێكی  وەڵامی 
دەكەن و ئاگاداری ڕاپۆرتەكانن لەسەر بۆردوومانەكانی شەنگال و 

دێرك.
ئەردۆغان  تەیب  ڕەجــەب  بۆدومانەكە،  لە  كاتژمێرێك  چەند  دوای 
هێرشە  ئەنجامدانی  پێش  ڕایــگــەیــانــد،  توركیا  كــۆمــاری  ــەرۆك  سـ
ئاسمانییەكان هەریەكە لە ئەمریكا و ڕوسیا و هەرێمی كوردستانیان 

ئاگاداركردووەتەوە.
http://www.nrttv.com

ئەمەریكا: پشتگیری لە فیدراڵی رۆژئاوا ناكەین
 )سبەی(:

سیستمی  بەرامبەر  خۆی  دژایەتی  ئەمەریكا،  دەرەوەی  ــی  وەزارەت
فیدراڵی لە ڕۆژئاوای كوردستان دەردەبڕێت و رایدەگەیەنێت: ئەوان 

پشتگیری لە یەكپارچەیی خاكی سوریا دەكەن.
مارك تونەر، وتەبێژی وەزارەتی دەرەوەی ئەمەریكا، لە كۆنگرەیەكی 
پێكهێنانی  هەوڵی  لەبارەی  پرسیارێكدا  وەڵامــی  لە  رۆژنامەوانی  و 
سیستمی فیدراڵی رۆژئاوای كوردستان، رایگەیاند: دواڕۆژی سوریا 
دەبێت لەلایەن گەلی سوریاوە دیاری بكرێت و ئەوان پشتگیریی لە 

یەكپارچەیی خاكی سوریا دەكەن.
لە سوریا، سیستمێكی  ناكەن، كە لایەنێك  لەوە  :«پشتگیری  وتیشی 
ئیداری و سنوری خۆی دیاری بكات، بەهۆی ئەوەی لە چوارچێوەی 
بڕیاری )2245(ی نەتەوەیەكگرتوەكاندا، پێویستە گەلی سوریا خۆی 
لە  پشتگیری  ئەمەریكاش،  وەك  و  بكات  دیــاری  خۆی  چارەنوسی 
پێكهێنانی سیستمێكی دیموكراتی لە سوریا دەكەن، كە هەمو پێكهاتەكان 

تێیدا جێیان ببێتەوه.



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
21

3

ئەمریكا ڕاستیەك ئاشكرادەكات..«تاكە هێزن ئەو توانایەیان هەبێت«
یەكینەكانی  ئاشكرایدەكات،  ئەمریكا  سەربازیی  باڵای  بەرپرسێكی 
كۆنترۆڵكردنەوەی  ئۆپەراسیۆنی  بەشداریی  )یەپەگە(  گەل  پاراستنی 
ئۆپەراسیۆنەدا  لەو  شاری ڕەققەی سوریا دەكات و ڕۆڵی گرنگیش 
ئۆپەراسیۆنەی  ئەو  توانای  هێزە  تاكە  دەشڵێت:«یەپەگە  دەگێڕێت، 

هەبێت«.
ژەنراڵ ستیڤن تاوندسێند ئەفسەری باڵا لەسوپای ئەمریكا ئاشكرایكرد، 
لەسوریا،  داعــش  پایتەختی  ڕەققەی  شــاری  كۆنترۆڵكردنەوەی  بۆ 
شەڕڤانانی یەپەگە بەشداریی دەكەن و تاكە هێزیشن كە ئەو توانایەیان 

هەبێت.
هاوپەیمانێكی  وەك  داعــش  دژی  لەشەڕی  وت:«ئەمریكا  ئەوەشی 
یەپەگە دەكات، بەڵام توركیا كە هاوپەیمانی  لەگەڵ  سەرەكی مامەڵە 
پەكەكە،  یەپەگەو  لەنێوان  پەیوەندیی  بونی  بەبیانوی  ئەمریكایە 
یەپەگەش وەك گروپێكی تیرۆریستی دەناسێت و هەوڵدەدات دوری 

بخاتەوە لەو ئۆپەراسیۆنە«.
زیاتر لەوبارەیەوە وتی:«یەپەگە هاوپەیمانی ئەمریكایە لەشەڕی دژی 
و  لۆجستی  و  یارمەتی سەربازیی  واشنتۆنیشەوە  لەلایەن  و  داعش 

ڕاهێنانیان پێكراوە«.
لەگەڵ  ئێمە  ئۆپەراسیۆنی  شوێنێك  لەهیچ  نایەوێت  وتیشی:«توركیا 
بەڵام  لەڕەققە،  بەتایبەتی  ببینێت،  دیموكرات  سوریای  هێزەكانی 
هێزە  ئەم  بەشداریكردنی  بۆ  هەنگاو  و  دەكەین  قسە  توركیا  لەگەڵ 

دەگرینەبەر«.

ئەمریكا پشت لە هەسەدە دەكات؟ 
رووداو

داعــش،  دیفاكتۆی  پایتەختی  رەقــقــە،  ئــازادكــردنــی  دوای  رۆژ  دوو 
ئیدارەیەكی  كە  رایگەیاند  )هەسەدە(  دیموكرات  هێزەكانی سووریای 
نوێ بۆ شارەكە دادەنێ، بەڵام ئەوەی لە كۆنفرانسە رۆژنامەڤانییەكەی 

ئۆجەلان،  عەبدوڵڵا  وێنەی  راكێشا،  میدیاكانی  سەرنجی  هەسەدەدا 
ئاڵا  هیچ  كە  كاتێكدا  لە  ئــەوە  بــوو،  پەكەكە  بــەنــدكــراوی  ســەرۆكــی 
هەڵمەتی  لە  بەشدار  عەرەبەكانی  هێزە  بە  تایبەت  سیمبوڵێكی  یان 

رزگاركردنی رەققە بەرچاو نەدەكەوت.
 خەڵكی رەققە كە ماوەیەكی درێژیان لەسایەی خەلافەتەكەی داعشدا 
بەسەر  دەســت  كــوردی  هێزێكی  لــەوەی  نیگەرانن  ئێستا  گــوزەرانــد، 
ناوچەكەیاندا بگرێ. محەممەد ئەلموساری، دامەزرێنەر و چالاكڤانی 
گرووپی )رەققە دەكوژرێ(، بە رۆژنامەی )وۆڵ ستریت جورناڵ(ی 
كۆنتڕۆڵی  كێ  دەریدەخەن  ئاشكرا  بە  »وێنەكان  راگەیاند  ئەمریكی 

رەققە دەكات«.
بەڵام نیگەرانییەكان سەبارەت بە دەسەڵاتی )هەسەدە( لە رەققە تەنیا 
گەورەشی  ناوچەیی  لێكەوتەی  بەڵكو  نابێتەوە،  كورت  سووریادا  لە 
 2015 یەكەمی  تشرینی  لە  دیموكرات  سووریای  هێزەكانی  دەبێت. 
هێزە  ئەو  دامــەزرا.  )یەپەگە(  گەل  پاراستنی  یەكینەكانی  بڕیاری  بە 
رۆڵی چەتر بۆ هەموو ئەو هێزانە دەگێڕێ كە بە هاوكاریی ئەمریكا 
لە  بە بەشێك  لە شەڕی دژی داعشدا بەشدارن. توركیا ئەو هێزانە 
و  باكوور  لە  دەسەڵاتی خۆی  فراوانكردنەوەی  بۆ  پەكەكە  پڕۆژەی 
ناوەڕاستی سووریا دەزانێت، بۆ ئەوەی قووڵاییەكی ستراتیژی لەناو 

خاكی سووریا بەدەستبهێنن. 
وێنەكانی ئۆجەلان دەكرێت پەیوەندیی ئەمریكا و توركیا ئاڵۆزتر بكات، 
هەڵواسینی  كە  رایگەیاند  توركیا  سەرۆكوەزیرانی  یڵدرم،  عەلی  بن 
وێنەكانی سەرۆكی پەكەكە لە رەققە »زیانی جدی بە پەیوەندییەكانی 
هاوكارییەكانی  یڵدرم  بەبۆچوونی  دەگەیەنێ«.  ئەمریكا  و  توركیا 
نییە،  پەكەكە  لەگەڵ  هاوكاریی  تەنیا  یەپەگە  و  هەسەدە  بۆ  واشنتن 

بەڵكو »داهاتووی سووریاش دەخاتە مەترسییەوە«.
پێش دەستپێكردنی ئۆپەراسیۆنی كۆنتڕۆڵكردنەوەی رەققە، حكومەتی 
توركیا هەوڵێكی زۆری دا بۆ ئەوەی لەو هەڵمەتەدا یەپەگە و هەسەدە 
بەشداری نەكەن، بەڵام ئیدارەی ئێستای ئەمریكا دەیویست هەرچی 

زووترە مەترسیی چەكدارانی داعش لەسەر ناوچەكە لابدات، بۆیەش 
گوێی لە داواكارییەكانی ئەنقەرە نەگرت.

ژێر  ناوچەكانی  و  لەدەستە  عێراقی  خاكی  3%ی  تەنیا  ئێستا  داعش 
وەكوو  بەڵام  بووەتەوە،  بچووك  یەكجار  سووریاش  لە  دەسەڵاتی 
پێشتریش چاوەڕێ دەكرا، شكستی داعش بە مانای زیندووبوونەوەی 
ململانێ و ناكۆكییە كۆنەكانی رۆژهەڵاتی نێوەڕاستە. نموونەی ئەمە 
لە هێرشەكانی سەر كەركووكدا بینرا، كاتێك سوپای عێراق، حەشدی 
ئێران  قودسی  سوپای  هاوكاریی  بە  فیدراڵی  پۆلیسی  و  شەعبی 
2014ی  هێرشەكانی  كاتی  لە  ناوچانەی  ئەو  سەر  كردە  هێرشیان 

داعش، چۆڵیان كردبوون.
دانانی  بەهۆی  نابێت  ناوچەكە  خەڵكی  دەڵێن  یەپەگە  فەرماندەكانی 
یەپەگە  فــەرمــانــدەی  رۆژئــاڤــا،  میرڤان  بــن.  نیگەران  وێنانەوە  ئــەو 
»لای  راگەیاند  ئەمریكی  جورناڵ(ی  ستریت  )وۆڵ  بە  لەمبارەیەوە 
ئۆجەلان  فەیلەسووفێك سەیری  وەكوو  ئێمە  بیریارە.  ئۆجالان  ئێمە 
بە  پەیوەندی  مەسەلەیە  ئەم  بڵاودەكاتەوە،  دیموكراسی  كە  دەكەین 
پارتە سیاسییەكەی ئۆجەلان و هێزە چەكدارەكانی سەر بە پارتەكەی 

ئەوەوە نییە«.
زەق  رەققە  لە  داعــش  تێكشاندنی  دوای  پرسیارانەی  لــەو  یەكێك 
بووەتەوە، ئەوەیە كە پەیوەندییەكانی واشنتن و هێزەكانی رۆژئاڤای 
بێدەنگیی  و  كەركووك  رووداوەكانی  دێت؟  بەسەر  چی  كوردستان 
سوپای  هاوكاریی  بە  عێراقییەكان  هێزە  هێرشی  ئاست  لە  ئەمریكا 
قودسی ئێران زیاتر ئەو پرسیارەیان تۆخ كردووەتەوە كە ئایا ئەمریكا 
دوای تێكشكانی خەلافەتەكەی داعش، پشت لە كوردی رۆژئاوا دەكات 

یان نا؟
كۆنتڕۆڵكردووەتەوە.  سووریای  زۆربەی  سووریا  حكومەتی  ئێستا 
بەهاوكاریی  داوە  بەڵێنی  سووریا،  سەرۆككۆماری  ئەسەد،  بەشار 
سووریا  دیكەی  ناوچەكانی  هەموو  ئێران  بەتایبەتیش  و  رووسیا 
نێو  دەكەونە  ناوچانەی  ئەو  و  رەققە  لەوانەش  بكاتەوە،  كۆنتڕۆڵ 

هەرێمی رۆژئاڤا. تاوەكوو ئێستا دیار نییە ئەمریكا تا چەندە ئامادەیە 
بەرەنگاریی ئەو نیازەی حكومەتی سووریا ببێتەوە. 

تایمز(ی  )نیۆیۆرك  رۆژنامەی  بە  ئەمریكا  سەربازیی  بەرپرسانی 
ئەو  پاراستنی  لە  دەبێت  بەردەوام  ئەمریكا  راگەیاندووە  ئەمریكییان 
ئەمریكا  كردوون.  رزگاری  دیموكرات  هێزەكانی سووریا  ناوچانەی 
دوو فڕۆكەی بێفڕۆكەوانی سووری خستەخوارەوە كە بەنیاز بوون 

لە هێزەكانی سووریای دیموكرات بدەن.
شارەزایان پێیانوایە پشتگیری ئەمریكا لە هەسەدە و یەپەگە بۆ ماوەی 
چەند مانگی دیكە بەردەوام دەبن، بەڵام دوای ئەوە دیار نییە ئەمریكا 
چی دەكات. ئەندرو تەبلەر، شارەزای كاروباری سووریا لە پەیمانگای 
بەرژەوەندییەكان  لە  كــردن  بەرگری  »سیاسەتی  پێیوایە  واشنتن، 
بەڵام  بــەردەوام دەبێت.  تاوەكوو كۆتایی هاتنی شەڕی دژی داعش 

دیار نییە دوای ئەمە پرۆسە سیاسییەكە چی بەسەر دێ«.
ژمارەیەكی زۆر لە بەرپرسانی ئیدارەی ترەمپ دانیان بەوەدا ناوە كە 
لە قەیرانی سووریادا قورسایی سیاسەتی ئەمریكا لەسەر هەنگاوی 
خستووە.  پشتگوێ  دیپلۆماتیكەكانی  هەنگاوە  و  بــووە  ســەربــازی 
بۆیەش ئێریك رۆبینسن، شارەزای كاروباری رۆژهەڵاتی نێوەڕاست 
نێودەوڵەتیی  هاوپەیمانێتی  كە  وایە  بۆچوونی   ،)RAND( دەزگای  لە 
پاش  قۆناغی  بۆ  پێویستی  »ئــامــادەگــی  ئەمریكا  بەسەركردایەتی 

تێكشاندنی داعش نییە«.
پاش  ئەوەی  لەسەر  رەققە سوورن  ئیداریی  ئەنجوومەنی  ئەندامانی 
هیچ  رادەستی  شارە  ئەو  ئیدارەی  نین  ئامادە  رەققە  رزگاركردنی 
لایەنێك، لەوانەش حكومەتی سووریا، بكەن. نەزمی محەممەد، ئەندامی 
ئەنجوومەنەكە، بە )تایمز(ی ئەمریكی گوتووە »پلانی لەو جۆرەمان 
نییە. ئێمە لە رژێم ناترسین، خۆ رژێمی سووریا لە داعش بەهێزتر 
نییە«. بەڵام لە دوای تێكشاندنی داعش ژمارەیەك هاوكێشەی نوێ 
دێنە ئاراوە كە دەكرێت كاریگەریی گەورە لەسەر هەڵوێستی ئەمریكا 
حكومەتی  چارەنووسی  و  دیموكرات  هێزەكانی سووریای  بەرامبەر 

سووریا دابنێن، لەوانەش پەیوەندییەكانی ئەمریكا و توركیا، هەنگاوە 
هاوبەشەكانی ئەمریكا و رووسیا بۆ چارەسەری قەیرانی سووریا و 

پەیوەندییەكانی توركیا لەگەڵ رووسیا، ئێران و سووریا.

ئەمریكا لە پڕچەككردنی هەسەدە بەردەوام دەبێت 
دیموكرات  سووریای  هێزەكانی  پڕچەككردنی  ئاشكرایكرد،  ئەمریكا 
HSD بۆ ساڵی 2018 بەردەوام دەبێت. دوای ئەوەی دۆناڵد ترەمپ 
راگەیاند،  ناوەڕاست  رۆژهەڵاتی  بۆ  ئیدارەكەی  نوێی  ستراتیژییەتی 
كە  هەسەدە  هێزەكانی  پشتیوانیكردنی  بە  ــڕی  دەرب رەزامــەنــدی   و 
بەدۆستەكانی ئەمریكا دەناسرێت لە سووریا و پێنتاگۆنیش بەكردار 

فەرمانەكەی ترەمپ بەجێ دەگەیێنێت.
ئەمریكا ئاشكرایكرد، پڕچەككردنی هێزەكانی سووریای دیموكرات بۆ 
نیگەرانە  زۆر  لەمبارەیەوە  توركیاش  دەبێت،  بەردەوام   2018 ساڵی 
رێگەی  لە  چونكە  راستەوخۆن،  هەڕەشەی  چەكانە  ئەم  پێیوایە  و 
پەیەدە/یەپەگە-وە رادەستی پەكەكە دەكرێت و لە بەرامبەر سوپاكەیدا 

بەكاردەهێنرێت. 
رۆژهــەڵاتــی  بــۆ  ئــیــدارەكــەی  نــوێــی  ستراتیژییەتی  تــرەمــپ  دۆنــاڵــد 
پشتیوانیكردنی  بە  ــڕی  دەرب رەزامــەنــدی  ئەو  راگەیاند،  نــاوەڕاســت 
هێزەكانی هەسەدە كە بەدۆستەكانی ئەمریكا دەناسرێت لە سووریا و 

پێنتاگۆنیش بەكردار فەرمانەكەی ترەمپ بەجێ دەگەیێنێت.
هاوكارییەكە بریتییە لە 500 ملیۆن دۆلاری ئەمریكی و لە پارەیەشدا 
بۆ  ــــش  دۆلاری ملیۆن   107 چــەكــە،  كڕینی  بــۆ  دۆلار  ملیۆن   393
خەرجییەكانی مەشق و راهێنان بۆ 30 هەزار شەڕڤان تەرخانكراوە.

پێنتاگۆنەوە  لــەلایــەن  چەكیان  كڕینی  لیستی  توركیا،  میدیاكانی 
نەكراوە  بــەوە  ئاماژە  لیستەكەدا  لە  راشیانگەیاند،  و  بــڵاوكــردەوە 
بەڵكو  دەكرێن،  »یەپەگە«  یان  »هەسەدە«  رادەستی  چەكەكان  كە 
نووسراوە راستەوخۆ بە ئۆپۆزیسیۆنی سووریا دەدرێت، كە ئەمریكا 

پشتیوانیانە و لە لیستەكەدا هاتووە: 

بەبڕی 6.3 ملیۆن دۆلار 12 هەزار كڵاشینكۆف 
بەبڕی 20.3 ملیۆن دۆلار 6 هەزار چەكی ئۆتۆماتیكی

بەبڕی 420 هەزار دۆلار 60 هەزار پارچەی یەدەگی كڵاشینكۆف 

لە  دێــت  18رۆژ  دوای  هــەســەدە،  پڕچەككردنی  لە  بــەردەوامــبــوون 
پەیوەندی تەلەفۆنی نێوان ترەمپ و ئەردۆغان كە مەولوود چاوشئۆغڵو، 
وەزیری دەرەوەی توركیا رایگەیاند، ترەمپ بەڵێنی بە ئەردۆغان داوە 

پڕچەككردنی هەسەدە رابگرێت.
دەزگای هەواڵگری نیشتمانی توركیا »میت« لەمبارەیەوە راپۆرتێكی 
بۆ بڕیاربەدەستانی توركیا بەرزكردەوە و رەجەب تەیب ئەردۆغانیش 
لە چەندین بۆنە و روونكردنەوەی جیاوازدا ئاشكرایكرد، ئەمریكا بە 
دیكەش،  ناوچەكانی  و  لە رەققە  داعش  بەرەنگاربوونەوەی  بیانووی 
زیاتر لە چوار هەزار بارهەڵگر چەكی جۆراوجۆری رادەستی هەسەدە 

كردووە. 
چەكە  ئەو  رایگەیاند،  پێنتاگۆن  توركیا،  نیگەرانییەكانی  بەرامبەر  لە 
قورسانەی كە توركیا بە هەڕەشەی دەزانێت بۆ سەر سوپاكەی، لە 
داوایكردووە سەرجەم چەكەكانیان  توركیاش  دەسەنێتەوە.  هەسەدە 

لێ وەربگیرێتەوە. 
داڕشتنەوە؛ راوچی حەسەن..روداو

ئەمریكا لە دێرەزۆر بنكەی سەربازی دەكاتەوە
بەرپرسێكی هەسەدە ڕایگەیاندووە، ئەمریكا لە چوارچێوەی جەنگی دژ 
بە تیرۆر لە دێرەزۆر بنكەی سەربازی دەكاتەوە. ڕاشیگەیاندووە، بنكە 
نەوتی و غازییەكانی  نزیك كێڵگە  ئەمریكا دەكەوێتە  سەربازییەكەی 

دێرەزۆر كە ماوەیەكە لەلایەن شەڕڤانانەوە كۆنتڕۆڵكراون. 
ئاژانسی هەواڵی سپوتنیك بڵاویكردەوە، بەرپرسێكی باڵای هێزەكانی 
سوریای دیموكراتیك )هەسەدە( ڕایگەیاندوە، ئەمریكا لە چوارچێوەی 
ــاوای  باكووری سوریا و ڕۆژئ لە  تیرۆردا  و  داعــش  بە  دژ  شــەڕی 

كوردستان بنكە سەربازییەكانی زیاد دەكات و هەر لەو چوارچێوەیەشدا 
بنكەی سەربازی لەو شوێنانەدا دروست دەكات كە شەڕڤانان لە شەڕی 
دژ بە داعشدا ڕزگاریان كردوون. ڕاشیگەیاند، ئەمریكا بۆ ماوەیەكی 
و  دەمێنێتەوە  كوردستان  ڕۆژئـــاوای  و  سوریا  باكووری  لە  درێــژ 
دروستكردن و كردنەوەی بنكە سەربازییەكانی ئەمریكاش بە كارێكی 

باش دەزانن. 
ئەوەشی خستووەتەڕوو، ئەمریكا لە نزیك ناوچە نەوتی و غازییەكانی 
كۆنیكۆ، تەنەك و عومەر لە ڕۆژهەڵاتی ڕووباری فورات و پارێزگای 
دەست  لە  شەڕڤانانەوە  لەلایەن  پێش  لەوە  ماوەیەك  كە  ــرەزۆر،  دێ
كــردنــەوەی و  بە  ــران، دەستیكردووە  ك ــار  چــەكــدارانــی داعــش ڕزگ
دروستكردنی بنكەی سەربازی و بنكە سەربازییەكانیش هاوشێوەی 
ماوەیەكی  لە  و  گــەورەن  حەسەكە  و  كۆبانێ  سەربازییەكانی  بنكە 
كورتیشدا كارەكانی دروستكردنی ئەو بنكە سەربازییە تەواو دەبێت. 
بەپێی سەرچاوە میدیاییەكان ئەمریكا لە دێرك، تەبقە، ڕمێلان، هۆل، 
ڕەقە، حەسەكە و گرێ سپی  منبج،  عیسا،  عەین  كۆبانێ،  شــەدادی، 
بنكەی سەربازیی هەیە و لە نزیك گوندیی خەرەبشك لە باشووری 

كۆبانێ بنكەی تری سەربازیی گەورەی هەیە.
2017/12/5

ئەمریكا هێزێكی ئەمنی بۆ كورد دروست دەكات
هێزەكانی  لەگەڵ  بەهەماهەنگی  راگەیاند  نێودەوڵەتی  هاوپەیمانی 
ئەركیان  كە  دەكــات  دروســت  ئەمنی  هێزێكی  دیموكراتدا،  سوریای 

پاراستنی سنوورەكانە.
ــەن ئــەمــریــكــاوە  ــەلای ــش كــە ل هــاوپــەیــمــانــی نــێــودەوڵــەتــی دژی داعـ
سەرپەرشتی دەكرێت لە بەیاننامەیەكدا رایگەیاند هێزەكە 30 هەزار 
شەڕڤان لەخۆدەگرێت و لەژێر فەرمانی هێزەكانی سوریای دیموكراتدا 

كاردەكات.
یەكینەكانی  شەڕڤانانی  لە  دیموكرات  سوریای  هێزەكانی  زۆربــەی 

هاوپەیمانی  پێكهاتوون.  ژن  پاراستنی  یەكینەكانی  و  گەل  پاراستنی 
نێودەوڵەتی روونیشیكردەوە ئێستا سەرقاڵی مەشقكردنن بە نزیكەی 
230 شەڕڤان، بەڵام ئامانجی كۆتاییان بریتییە لە پێكهێنانی هێزێكی 

30 هەزار كەسی.
سوریایە  سنوورییەكانی  ناوچە  لە  هێزانە  ئەو  بــەوەی  ئاماژەشیدا 
لەگەڵ توركیا و عێراق، هەروەها لە نزیك دۆڵی روویاری فورات و 
بەدرێژایی ئەو ناوچانەی رۆژئاوای سوریا جێگیر دەكرێن كە ئێستا 

لەلایەن هێزەكانی سوریای دیموكراتەوە كۆنترۆڵ كراوە.
لەگەڵ  هاوكات  نێودەوڵەتی  هاوپەیمانی  و  ئەمریكا  هەنگاوەی  ئەم 
رەجەب  لێدوانیشیدا  لەدوایین  و  توركیا  هەڕەشەكانی  و  نیگەرانی 
تەیب ئەردۆغان سەرۆك كۆماری توركیاش هەڕەشەی داگیركردنی 
داهاتوودا  ڕۆژی  چەند  »لە  ڕایگەیاندووە  و  دەكات  عەفرین  شاری 

ئۆپەراسیۆنی عەفرین دەستپێدەكەین«.

ئەمریكا : هیچ ڕێككەوتنێكمان لەگەڵ توركیا نییە بۆ كشانەوەی یەپەگە لە 
منبج 

ڕێككەوتنێك  هیچ  كە  كــردەوە  ڕەتــی  ئەمریكا  دەرەوەی  وەزارەتـــی 
لەنێوان واشنتۆن و ئەنكەرەدا هەبێت بۆكشانەوەی یەپەگە لە مەنبج 
دەڵێت دەنگۆی كشانەوەی  لە شارەكە  فەرماندەیەكی سەربازیش  و 

یەپەگە لە شارەكە ڕاست نییە.
 هێزەر ناورت وتەبێژی وەزارەتی دەرەوەی ئەمریكا ڕایگەیاند »ئێمە 

هێشتا نەگەیشتوین بە هیچ ڕێككەوتنێك لەگەڵ حكومەتی توركیا.«
وتیشی، تائێستا ئەمریكا لە گفتوگۆكانی بەردەوامە دەربارەی سوریا 
و كێشەكانی تر كە پەیوەندیان بە هێزەكانی یەپەگەوە هەیە لە سوریا. 
ڕاشیگەیاند، بەرپرسەكانی ئەمریكا و توركیا كۆبونەوەیان ئەنجامداوە 

لە ئەنكەرە بۆ گفتوگۆكردن لەسەر ئەم بابەتە.
هاوكات محەمەد ئەبوعادل فەرماندەی گشتی ئەنجومەنی سەربازی 
لە  یەپەگە  هێزەكانی  ڕاگەیاند:  نیوزی  سپۆتنیك  ئاژانسی  بە  منبج 

شارەكە نەكشاونەتەوەو تەواوی ئەو دەنگۆیانەی باس لە كشانەوەی 
یەپەگە دەكەن دوورن لە ڕاستییەوە.

خەڵكی  ئێمە  نییە،  بەتەنها  شارەكە  لە  كــوردی  “هێزی  ڕاشیگەیاند، 
ناوچەكەین و كە )منبج(مان پاراست”. 

ئەوەی  پاش  دیموكرات)هەسەدە(  هێزەكانی سوریای  ئاشكراشیكرد، 
داعشیان لەشارەكە دەركرد پاش چوارمانگ مانەوە كشانەوە.

ئەو فەرماندە سەربازییە سەبارەت بە ڕێككەوتنی ئەمریكا و توركیا 
لەسەر منبج وتی، “ئەو قسانەی باس لە ڕێككەوتنی ئەمریكا و توركیا 
ئێمە  توركیایەو  ڕاگەیاندنەكانی  قسەی  تەنها  منبج  لەسەر  دەكــەن 

لەشارەكەین هیچ باسێكی ئەوتۆ نییە”.
ئەمریكی  نوێنەرێكی  لەگەڵ  ڕۆژ  دوو  پێش  ــردەوە،  كـ جەختیشی 
كۆبووەتەوە لە منبج و باسی ڕادەستكردنی شارەكە بە توركیا نەكراوە.
پێشتر مەولود چاوش ئۆغلۆ وەزیری دەرەوەی توركیا ڕایگەیاندبوو، 
یەپەگەو  و  ڕێككەوتون  ڕێگایەك  نەخشە  لەسەر  ئەمریكا  لەگەڵ 

پەیەدەش لە شارەكە دەردەكەن.
لە  حەڵەب  پارێزگای  ڕۆژهــەڵاتــی  باكوری  دەكەوێتە  منبج  شــاری 
باكوری سوریا و نزیكەی30 كیلۆمەتر لە خۆرئاوای ڕوباری فوڕاتەوە 
دوورە و 80 كیلۆمەتریش لە شاری حەڵەبەوە دوورە، دانیشتوانەكەی 

پێكهاتوون لە عەرەب و كورد.

ئەمریكا: لەپاڵپشتیكردنی شەڕڤانان بەردەوام دەبین
دەكــات  شــەرڤــانــان  ــی  رۆڵ ستایشی  ئەمریكا  دەرەوەی  ــــی  وەزارەت
هێزەكانی  كە  دوپاتیدەكاتەوە  داعش و  لەروبەڕوبونەوەی چەكدارانی  
ئۆپراسیۆنی  بەشداری  كە  هێزن  كاریگەرترین  دیموكرات  سوریای 

كۆنتڕۆڵكردنەوەی شاری رەققە دەكەن.
رایگەیاند،  ئەمریكا  دەرەوەی  وەزارەتـــی  وتەبێژی  نۆرێت،  هێــزەر 
شەرڤانان ڕوبەرێكی فراوانیان لەدەستی داعش رزگاكردووە، هەربۆیە 

ئەمریكا بەردەوام دەبێت لەپاڵپشتیكردنیان.

كۆنتڕۆڵكردۆتەوە  ئەوخاكەی   %50 توانیویانە  شەرڤانان  وتیشی، 
دەرەوەی  ــی  وەزارەت وتەبێژی  كردبو.  داگیری  لەسوریا  داعش  كە 
ئەمریكا ئەوەشی  خستۆتەڕو كە ئەمریكا متمانەی بەشەڕڤانان هەیەو 

هەماهەنگییان لەگەڵ دەكات بۆ روبەروبونەوەی داعش لەسوریا.
بەوتەی  هێزەر نۆرێت، هێزەكانی سوریای دیموكرات، لەپاراستنی ئاسایشی 

ناوچەكە روڵێكی كاریگەریان گێڕاوەو بەئەركی خۆیان هه ستاون.
ئەمریكا  ســەرۆكــی  نوێنەری  مــەكــگــۆرك،  برێت  دیــكــەوە  لەلایەكی  
لەهاوپەیمانانی نێودەوڵەتی دژی  داعش، لەشاری هێرتزلیای ئیسرائیل 
ڕایگەیاند، “هێزەكانی هاوپەیمانانی نێودەوڵەتی دژی داعش لێكۆڵینەوە 
دەكەن و هەمو زانیارییەكان كۆدەكەنەوە سەبارەت بەوردەكارییەكانی 

تێپەڕبونی تیرۆریستە بیانییەكان بۆ ناو خاكی سوریاو عێراق”.
بیانییەكان  تیرۆریستە  كە  زانــرا  ئــەوەی  “پــاش  وتیشی ،  مەكگورك 
لەڕێگای توركیاوە بەرەو سوریا تێپەڕ دەبن هێزەكانی هاوپەیمانان 
بیانییەی  تیرۆریستە  ئەو  ژمــارەی  لەئێستا  بۆیە  لێكردن،  ڕێگریان 
پێشتر  كاتێكدا  لە  كەمبۆتەوە،  دەچنە سوریا زۆر  توركیاوە  لەخاكی 
توركیاوە  لەڕێگای  بیانی  تیرۆریستی  سەدان  هەفتەیەكدا  ماوەی  لە 

دەچونە سوریا”.

ئەمەریكا بە توندی رەخنە لە بۆردومانەكانی توركیا دەگرێت
ئیدارەی ترامپ بەتوندی رەخنە لە توركیا دەگرێت لەسەر بۆردمانكردنی 
لە  وڵاتـــەوە  ئــەو  جەنگییەكانی  فرۆكە  لــەلایــەن  كوردییەكان  هێزە 
عێراق و سوریاو تۆمەتباری دەكات بەوەی لە هێرشە ئاسمانییەكەدا 

هاوئاهەنگیی لەگەڵ هاوپەیمانی دژی داعش نەكردوە.
خۆیان  قوڵ”ی  “نیگەرانی  ئەمەریكا  دەرەوەی  وەزارەتــی  پێنتاگۆن و 
كرد  ئاشكرایان  راگەیاندو  توركیا  ئاسمانییەكەی  هێرشە  بەرامبەر 
راگــەیــانــدوە.  توركیا  حكومەتی  بە  راســەوخــۆ  خۆیان  نــاڕەزایــەتــی 
هۆشداریشیان داوە كە بە ئامانج گرتنی گروپە كوردیەكان دەشێت 

تەركیز لەسەر هەڵمەتی هاوبەش دژی داعش لاببات.

زۆر  “ئێمە  رایگەیاند:  دەرەوە  وەزارەتـــی  وتەبێژی  تۆنەر  مــارك 
سوریاو  باكوری  لە  توركیا  لــەوەی  نیگەرانین  قوڵی  بە  نیگەرانین، 
باكوری عێراق هێرشی ئاسمانی ئەنجامداوە بەبێ ئەوەی هاوئاهەنگی 
داعش  دژی  بەرفراونی  هاوپەیمانی  یان  یەكگرتوەكان  وڵاتە  لەگەڵ 
بوە  ناكەن كە  ئاسمانییە  لەم هێرشە  بكات… هاوپەیمانان پشتیوانی 
داعشدا،  شــەڕی  لە  شەریكەكانمان  هێزە  لەدەستدانی  گیان  هــۆی 

لەوانەش ژمارەیەك پێشمەرگەی كورد”.
تۆنەر ئاماژەی بە ناڕەزایی عێراق كردو وتی دەبێ هەمو ئۆپەراسیۆنێكی 

سەربازی “رێز لە سەروەری خاكی عێراق بگرێ”.
داعش  شەڕی  “دەبێ  رایگەیاند  پێنتاگۆن  وتەبێژی  ترەوە  لەلایەكی 
ئەو  “ئێمە  ــردەوە  ك جەختیشی  بێت”.  توركیا  لەپێشینەی  ئامانجی 
هەڕەشانە دەزانین كە پەكەكە بۆ توركیا هەیەتی، بەڵام ئەم شەڕەی 
توركیا نابێ لەسەر حسابی شەڕی دژی داعش بێت كە هەڕەشەیە 

لەسەر هەمومان”.
2017/4/25

ئەمەریكا بەرگری لە رۆژئاوا دەكات و پەكەكەی رادەستی توركیا كرد
لە كۆبوونەوەی نێوان سەرۆكی ئەمەریكا و سەرۆك كۆماری توركیا، 
ترامپ بەرگری لە رۆژئاوای كوردستان دەكات، بەڵام دەستی توركیای 

وڵا كرد كە هێرش بكاتە سەر پەكەكە.
لەو كۆنگرە رۆژنامەگەرییەدا كە لە كۆشكیی سپی لە واشنتۆن سازكرا، 
گرووپە  بەرەنگاربوونەوەی  لە  توركیا  لە  پشتیوانی   « وتی  ترامپ 
دەدەین  متمانە  و  دەكەین  داعش  و  پەكەكە  وەك  تیرۆریستییەكانی 

لەبارەی نەهێشتنی شوێنێكی ئارام بۆ گرووپە تیرۆریستییەكان«.
»بە  رایگەیاند:  ترەمپ  دۆناڵد   « وتیشی  ترامپ  كۆنگرەیەدا  لــەو  هــەروەهــا 
ستایشەوە پێشوازی لە هەوڵەكانی رێبەرایەتی توركیا بۆ وەستاندنی كۆمەڵكوژییە 
دڕندەییەكانی سووریا دەكەین. شەڕی ناوخۆی سووریا گشت جیهانی شۆك 
كردووە. بۆ بینی ئەمە تاكە شتێك كە پێویستە بیكەین ئەوەیە، سەیری لاپەرەی 

كەمكردنەوەی  بۆ  هەوڵێك  هەموو  لە  پشتیوانی  بكەین.  رۆژنامەكان  یەكەمی 
توندوتیژییەكانی سووریا و دەستەبەركردنی دەرفەتێك بۆ چارەسەر«.

ناوچەكەماندا  ئایندەی  »لە  وتی«  كۆنگرەیەدا  لەو  ئۆردوغانە  هەرچی 
وەرگرتنی  بەهەند  بەتایبەتی  نییە.  تیرۆریستییەكان  رێكخراوە  شوێنی 
بێت،  لەلایەن هەر وڵاتێكەوە  یەپەگە/پەیەدە جا  تیرۆریستی  رێكخراوی 

لەوبارەیەوە بێگومان رێككەوتن لەسەر ئاستی جیهانی گونجاو نییە«.
ئــەردۆغــان  تەیب  رەجـــەب  توركیا  ســەركــۆمــاری  وتیشی«  هــەروەهــا 
بەرێز  دەگەیەنمە  خۆمان  چاوەڕوانییەكانی  روونــی  »بە  راشیگەیاند: 
ئەنجامدەری  فەتۆی  تیرۆریستی  رێكخراوی  لەبارەی  ترەمپ  سەرۆك 
پێیانوایە دوای  هەوڵی كودەتاكەی 15ی تەمووز«. چاودێرانی سیاسی 
كۆبوونەوەكانی ئۆردوغان لەگەڵ ترامپ، توركیا دەستكراوە تر دەبێت 
لە لێدانی بنكەكانی پارتی كرێكارانی كوردستان لە عێراق، بەڵام ئەمەریكا 
رێگا نادات هێرشبكرێتە سەر رۆژئاوای كوردستان. دەربارەی دۆسیەی 
دەگەڕێتەوە  بەتاڵ  بەدەستی  ئــۆردوغــان  خزمەت،  سەرۆكی  گوڵەنی 

توركیا، چونكە ئەوان وەك دۆسیەیەكی یاسایی تەماشای دەكەن.
http://speemedia.com

ئەمەریكا بەرگری لە هاوپەیمانە كوردەكانی لە سوریا دەكات
بەرگری  هێزەكانیان  رایــگــەیــانــد«  ئەمریكا  دەرەوەی  ــی  ــ وەزارەت
لەكاتی  دەكـــەن  لەسوریا  هاوبەشەكانیان  و  لەهاوپەیمانەكانیان 

روبەڕوبونەوەی هەر هێرشێكدا«.
هیزەر ناوێرت، وتەبێژی وەزارەتی دەرەوەی ئەمریكا لە بەیاننامەیەكدا 
رایگەیاند » لەگەڵ هاوپەیمانی نێودەوڵەتی بۆ شەڕی دژ بە داعش 
و شەڕڤانانی هێزەكانی سوریای دیموكراتدا دەستیان كردۆتەوە بە 

ئۆپەراسیۆنی رزگاركردنی دوایین مۆڵگەكەكانی داعش لەو وڵاتە«.
لەو راگەیاندراوەدا هیزەر ناوێرت، ئاماژەی بەوەشداوە كە شەڕەكەیان 
لەسوریا  هاوبەشەكانیان  لەگەڵ  بەڵام  دەبێت،  قورس  داعش  لەگەڵ 

سەردەكەون.

ئەمریكاو هاوپەیمانی نێودەوڵەتی بۆ شەڕی دژ بە داعش لە سوریا 
كە  دەكــەن  دیموكرات  سوریای  هێزەكانی  شەڕڤانانی  لە  پشتیوانی 
وەك  هەسەدە  ئەمریكا  و  هێزانەن  ئەو  پێكهێنەری سەرەكی  یەپەگە 

هاوبەش ناودەبات. 
هێزەر ناوێرت ئاماژەی بەوەشداوە كە ئەوان بەرگری لە هاوبەشەكانیان 

لەسوریا دەكەن ئەگەر روبەڕوی هەر هێرشێك ببنەوە.
بەوەداوە  ئاماژەی  بەیاننامەكەدا  دیكەی  بەشێكی  لە  ناوێرت  هێزەر 
بۆ  كاردەكەن  لوبنان  و  عێراق  ئوردن،  ئیسرائیل،  توركیا،  لەگەڵ  كە 

پاراستنی سنورەكانی ئەو وڵاتانە لەداعش.

ئەمەریكا پێداچوونەوە بە مانەوە یان دەرهێنانی ناوی پەكەكە لە لیستی 
تیرۆردا دەكات

هاوپەیمانی  یەكێكیان  ئایدۆلۆجیاوە،  و  ئامانج  بەهەمان  هێز،  دوو 
سەرەكیی ئەمەریكا و ئەویتریان لە لیستی تیرۆرەكەیدایە. ئەمەریكا 
بۆ  پەكەكەدا  بەناوی  ــردووە  ك پێداچوونەوەی  جــار  دوو  ئێستا  تا 
هێنانەدەرەوە یان مانەوەی ناوی پەكەكە لە لیستی تیرۆردا و بڕیاریشە 
ساڵی 2018 ئەمەریكا جارێكیتر پێداچوونەوە بە ناوی پەكەكەدا بكات 

لەو لیستەدا.
پەكەكە و پەیەدە، دوو پارت، كە لەگەڵ چەندین پارت و ڕێكخراوی 
تردا، سەر بە سیستمی بەڕێوە بەرایەتی كەجەكەن و كۆنگرەی گەل 
جوگرافیەكەیان،  پێگە  لە  بەدەر  ناوخۆییانە،  پەرلەمانی  هاوشێوەی 
هیچ  ڕۆژئــاوادایــە،  لە  پەیەدە  و  كوردستانە  باكوری  لە  پەكەكە  كە 
و شێوازی  و سیستم  ئایدۆلۆجیا  و  ئامانج  لەڕووی  جیاوازییەكیان 

چالاكییەوە نییە.
پەكەكەدا  نــاوی  لەپاڵ  لیستەكەدا،  كەلە  سەرنجە  جێگەی  ــەوەی  ئ
ئەمەریكا،  دەرەوەی  بەڵام وەزارەتی  هاتوە.  گەلیش  كۆنگرەی  ناوی 
لەبەرواری 10 ی ئابی 1997ەوە، ناوی پەكەكەی خستووەتە لیستی 

ڕێكخراوە تیرۆریستە بیانیەكانەوە.

 12 تائێستا  و  لەخۆدەگرێت  ڕێكخراو   61 كەلەئێستادا  لیستە  ئەم 
ڕێكخراو توانیویانە ناویانی تێدا بسڕنەوە، بەپێی بەپێی ماددەی 219 
لە یاسای پەناهەندەیی و هاوڵاتیبوونی هەمواركراوی ئەمەریكا كە بە 

INA ناسراوە، دروستكراوە.
ئەوپێوەرە یاساییانەی INA دایناوە بۆ ناوزەندكردنی هەرڕێكخراوێك 

بریتین لە:
1 - دەبێت ڕێكخراوێكی بیانی بێت.

2 - ڕێكخراوەكە دەبێت لە كاری تیرۆریستییەوە تێوەگلابێت. یان توانا 
و نیەتی تێوەگلانی هەبێت لە كاری تیرۆریستیی یاخود لە تیرۆریزم 

دا.
دەبێت  ڕێكخراوەكە،  تیرۆریزمی  یاخود  تیرۆریستیەكان،  كارە   -  3
یان  یەكگرتوەكان،  ویلایەتە  هاوڵاتیانی  ئاسایشی  بۆ  هەڕەشەبن 
ئاسایشی نیشتیمانیی ئەمەریكا وەك )بەرگری نیشتیمانی، پەیوەندییە 
بیانیەكان، یاخود بەرژەوەندییە ئابووریەكان(ی ویلایەتە یەكگرتوەكان.
 30 لە  كە  لەماوەیەكدا  دەتوانێت  دەكرێت،  ناوزەند  ڕێكخراوەی  ئەو 
ڕۆژ، تێپەڕنەكات، لەدادگای تێهەڵچوونەوەی ویلایەتە یەكگرتوەكان لە 

بازنەی هەرێمی كۆڵۆمبیا تانە لە بڕیارەكە بدات.
بەپێی یاسای )ریفۆرمی هەواڵگری و خۆپاراستن لە تیرۆر(ی ساڵی 
بەرواری  لە  ساڵ   2 دوای  دەتوانێت  ناوزەندكراوێك  هەموو   2004
داوای  داواكارییەوە،  دواهەمین  لەبەرواری  یاخود  ناوزەندكردنیەوە، 

پێداچونەوە و ناو سڕینەوە پێشكەش بكات.
ئەوا  ڕووینەدا،  لەوشێوەیە  پێداچوونەوەی  ساڵدا   5 لەماوەی  ئەگەر 
وەزیری بەرگری داواكراوە كە كە پێداچوونەوە بە ناوزەندكردنەكەدا 
بكات تابزانێت كە ئایا گونجاوە ناوەی ڕێكخراوەكە بسڕدرێتەوە یان نا.
یاساییە،  بڕگە  دوو  ئەم  لەسەر  دا   NRT تایبەتی  لەبەدواداچونێكی 
سەرحەد حەسۆ، وتەبێژی فەرمیی كەجەكە بە ئێن ئاڕ تیی ڕاگەیاند 
»تا ئێستا پەكەكە هیچ داواكارییەكی لەوجۆرەی پێشكەش نەكردووە، 
لەسەر  نەك  دانــراوە  سیاسی  بنەمای  لەسەر  ناوەكە  لەبەرئەوەی 

بنەمای یاسایی و ئەورپاش هەمان شتی كردووە لەبەر بەرژەوەندیی 
ئابووریی و سیاسیی خۆیان لەگەڵ توركیا دا، بۆیە ئەو لیستانە هەر 

لەبنەماوە ڕەوانین«.
وتەبێژی فەرمیی كەجەكە ئەوەشی بە ئێن ئاڕ تیی ڕاگەیاند »گەلی 
كورد لە چوارچێوەی مافی سیاسی و یاسایی خۆیدا لەسەر بنەمای 
بەڵگەنامە گەردونییەكان تێكۆشانی چەكداریی دەكات بۆ بەدیهێنانی 
مافە ڕەواكانی خۆی، بۆیە ئێمە دەڵێین ئەوە مەسەلەیەكی سیاسییە 
و بێڕێزیە بۆ مافی مرۆڤ و مافی گەلی و كورد و داوادەكەین كە 

ئەوهێزانە هەڵوێستی خۆیان بگۆڕن«.
تیرۆریزمی  لــەدژی  »ئەمڕۆ  خستەڕوو  ئەوەشی  حەسۆ  سەرحەد 
داعش و بەرەی فەتحی شام و ئەلقاعیدە، ئەو هێزەی تێكۆشان دەكات 
پەكەكە و هێزی كوردی و گەلی كوردە، بۆیە دەبێت دونیا ئەوڕاستیە 

ببینێت«.
هەر لەو بارەیەشەوە، بەرپرسێكی وەزارەتی دەرەوەی ئەمەریكا بە 
ئێن ئاڕ تیی ڕاگەیاند، دوو جار لە مانگی تشرینی دووەمی 2013دا، 
دا  پەكەكە  بەكەیسی  پێداچوونەوەی  ئەمەریكا  دەرەوەی  وەزیــری 
كردووە و دوبارە ناوزەندی كردووەتەوە و لە ساڵی 2018دا دووبارە 

پێداچونەوەی پێدادەكرێت.

ئەمەریكا دان بە هەرێمی رۆژئاوای كوردستاندا دەنێت
ئەمەریكا دان بەو ناوچە كوردی و عەرەبیانەی سوریادا دەنێت كە 
هێزەكانی  دەستی  لەژێر  نــاســراوەو  فــورات  ــاری  روب بەرۆژهەڵاتی 

سوریای دیموكراتیدایە.
كە  بڵاویكردۆتەوە  راپۆرتێكدا  لە  »شەرقولئەوسەت«،  رۆژنامەی 
هاوپەیمانی نێودەوڵەتی بە سەركردایەتی ئەمەریكا، لە داهاتوودا، 10 
هەنگاوی سەربازی و سیاسی و دیپلۆماسی بەرامبەر بە ناوچەكانی 
و  كوردستان(دەگرێتەبەر  رۆژئاوای   ( فورات  رووباری  رۆژهەڵاتی 
وەك هەرێمێكی لامەركەزی لە چوارچێوەی سووریا دانی پێدادەنێت. 

هەزار   28 ناوچانە  ئەو  رووبەری  كردووە،  بۆ  ئاماژەی  رۆژنامەكە 
كیلۆمەتر چوارگۆشەیە، واتا 3 هێندەی رووبەری لوبنان دەبێت.

حكومەتی  دەســەڵاتــی  ژێــر  ناوچەكانی  لەسەر  مۆسكۆ  و  واشنتن 
سوریا و ناوچەكانی ژێر دەسەڵاتی هێزەكانی سووریای دیموكراتی 
ناوچەكانی  جیاكەرەوەی  هێڵی  فــورات  ــاری  رووب كە  رێككەوتوون 
رۆژهەڵاتی فوراتە كە هەسەدە كۆنتڕۆڵی كردووە، لەگەڵ ناوچەكانی 
لەگەڵ  لە ژێر دەسەڵاتی رژێمی سووریایە و  رۆژئاوای فورات، كە 

رووسیا كۆنتڕۆڵییان كردووە.
ئەو هەنگاوانەی ئەمەریكا و هاوپەیمانەكانی لەو ناوچانەدا دەیگرنەبەر:
یەكەم: زیادكردنی هاوكارییە سەربازییەكان، بۆ هێزەكانی سووریای 
بەردەوامی  بڕیاری  ــردوو،  راب مانگی  ناوەڕاستی  لە  كە  دیموكرات، 

پڕچەككردنی ئەو هێزانە لەلایەن دۆناڵد ترەمپ، واژوو كرا.
دووەم: راهێنانی زیاتر بە هێزەكانی سووریا دیموكرات و گۆڕانكاری 
لە رۆڵیان، بۆ ئەوەی ببنە هێزیكی نیزامی و لە دوای داعش پارێزگاری 
لە سەقامگیری ناوچەكان بكەن، لەگەڵ مەشق و راهێنان بە پۆلیس و 

گرتنەدەستی دۆسیەی ئەمنی.
ناوچە  حوكمی  كە  ناوچەییەكان  ئەنجوومەنه  بەهێزكردنی  سێیەم: 
كە  تەبقە،  و  رەققە  ئەنجوومەنەكانی  وەكو  دەكــەن،  ئازادكراوەكان 

پێدەچێت لە داهاتوودا بخرێنە سەر هەرێمی رۆژهەڵاتی فورات.
هاندانی  رێگەی  لە  ناوچەكان  ئاوەدانكردنەوەی  دووبــارە  چــوارەم: 
وڵاتانی ئەندام لە هاوپەیمانی نێودەوڵەتی، بۆ دابینكردنی سەرچاوە 

دارایی و مرۆییەكان.
پێنجەم: بەهێزكردنی خزمەتگوزاریی و ژێرخان، لەگەڵ سوودوەرگرتن 
لە سەرچاوە سرووشتییەكان كە لەناوچەكە هەن، بەتایبەتیش نەوت 
و گاز و كشتوكاڵ و ئاو، ئێستاش هەسەدە گرنگترین گێلگەی گاز و 

نەوت و بەنداوی سووریای لەژێر كۆنتڕۆڵدایە.
شەشەم: راهێنانی دام و دەزگاكانی حكوومەت و دادوەری، 

رۆژنامەكە  وەك  ناوچانە،  بــەو  دیپلۆماسی  دانپێدانانی  حــەوتــەم: 

ئاماژەی بۆ كردووە، پسپۆڕان كار لەسەر پەرەپێدانی فڕۆكەخانەی 
رمێلان و چەند بنكەیەكی دیكەی سەربازی دەكەن بۆ پێشوازیكردن 
هەروەها  داهاتوو.  هەفتەی  چەند  لە  ئەمەریكییەكان  دیپلۆماتكارە  لە 
دابینكردنی پاراستنی ئاسمانی ئەو ناوچانە و هێشتنەوەی پێنج بنكەی 
سەربازی لە رۆژهەڵاتی فورات، كە ئێستا نزیكەی دوو هەزار شارەزا 
ژووری  هەسەدە  لەگەڵ  و  جێگیربوونە  تێیدا  ئەمەریكا  و سەربازی 

ئۆپەراسیۆنی هاوبەشیان پێكهێناوە.
بەشداریكردنی  بۆ  چــڕدەكــاتــەوە  گوشارەكانی  واشنتن  هەشتەم: 
نوێنەرانی هەسەدە و باڵی سیاسییەكەی لە پرۆسەی سیاسی جنێف 

لە ژێر سەرپەرشتی نەتەوە یەكگرتووەكان.
فیدرالی  ناوچەكانی  لە  هەڵبژاردن  پرۆسەی  هاوكاریكردنی  نۆیەم: 
باكوور، كە بڕیار بوو 19ی ئەم مانگە ئەنجام بدرێت، بەڵام بەرپرسێكی 
و  دواخــراوە  دیكە  كاتێكی  بۆ  هەڵبژاردن  پرۆسەی  رایگەیاند،  كورد 

ئێستا گفتوگۆ بۆ دامەزراندنی حكوومەت و وەزارەتەكان دەكرێت.
دەیەم: دەستەبەركردنی هاوكاری سەربازی و سیاسی و دیپلۆماسی 
بۆ هەرێمی رۆژهەڵاتی رووباری فوڕات و دابینكردنی پارێزگاری بۆ 
هەریمی عفرین و مونبج، كە هەسەدەی تێدا جێگیر بووە و رووسیاش 
دامەزراندووە.  هاوبەشی  ئۆپەراسیۆنی  و ژووری  بنكەی سەربازی 
هەرێمی  نێوان  لە  هاوكاریكردن  بۆ  واشنتن  بەستنەوەی  لەگەڵ 
راگوزەری  پرۆسەی  ئارای  هێنانە  دیمەشق و  فورات و  رۆژهەڵاتی 

سیاسی و لامەركەزی.
2018/01/07

ئەمەریكا لەسەر منبەج: هیچ رێككەوتنێكمان لەگەڵ توركیادا نییە
ئەمەریكا  لەگەڵ  كە  دەكــات  ئــەوە  پڕوپاگەندەی  توركیا  هەرچەندە 
شاری  لە  دیموكراتی  سوریای  هێزەكانی  كە  رێككەوتن  گەیشتۆتە 
لەو  خــۆی  رای  بــەراشــكــاوی  ئەمەریكا  بـــەڵام  بكشێنەوە،  منبەج 
بارەیەوەی ئاشكرا كردو جەختیان لەسەر ئەوە كردەوە كە هیچ جۆرە 

رێككەوتنێكیان لەبارەیەوە لەگەڵ توركیادا نییە.
مارك تونر وتەبێژی وەزارەتی دەرەوەی ئەمەریكا رایگەیاند« هیچ جۆرە 
رێككەوتنێكی لەو شێوەیە لەگەڵ توركیادا نییە، بۆ یەكەمجارە بابەتێكی 
توركیا  ئەمەریكاو  لەنێوان  هەبێت  رێككەوتن  كە  دەبیستم  شێوەیە  لەو 

لەسەر شاری منبەج كە هێزە كوردیەكان لەو شارە دەربكرێن«.
نێوان  لە  دەكــەن  رێككەوتنێك  لە  باس  توركیا  حكومەتی  بەرپرسانی 
ئەمەریكاو توركیا لە ئارادایە، بەپێی ئەو رێككەوتنە دەبێت هێزە كوردیەكان 
و هێزەكانی سوریای دیموكراتی لە شاری منبەج و رۆژهەڵاتی فورات 
دەربكرێن، بەڵام وتەبێژی وەزارەتی دەرەوەی ئەمەریكا سەرسوڕمانی 

خۆی لەبوونی جۆرە رێككەوتنێكی لەو شێوەیە راگەیاند.
پاشەكشەی كردووە،  منبەج  لە شاری  یەپەگە  هێزە  تونەر وتیشی« 
بەڵام بەشێوەیەكی بەرفراوان و چڕ مامەڵە لەگەڵ ئەو هێزەدا دەكەین 
سوریاو  باكوری  لە  دەزانین  هێزی  فراوانترین  و  بەهێزترین  بە  و، 
ئێمە  داعش،  لە هاوپەیمانێتی دژی  دادەنێین  بەرفراوانی  بەشێكی  بە 
ناو یەپەگەوە  تێدەگەین كە پرسەكە پەیوەندی بەهەندێك كەسایەتی 

هەیەو بەڵێنمان لێ وەرگرتن و ئەوانیش پابەندبن بەڵێنەكانیانەوە«.

ئەمەریكا: پێویستە پەیەدە بەشداربێت
یەكێتی  پارتی  پێویستە  ڕایگەیاند،  ئەمەریكا  دەرەوەی  وەزارەتـــی 

دیموكرات پەیەدە لە دانوستانەكانی ئاشتی سوریادا بەشدار بێت.
10ی  ڕۆژی  ئەمەریكا  دەرەوەی  ــی  وەزارەت وتەبێژی  تۆنەر  مارك 
سوریا  لــە  ئاشتی  »پــرۆســەی  ڕایگەیاند   2017 ــی  دووەمـ كانونی 
وەكو  كــورد  و  پەیەدە  دەبێت  و  سورییەكانە  هەموو  بە  پێویستی 
هەموو سورییەكان لە دانوستانەكانی ئاشتی ئەو وڵاتەدا بەشدار بن«. 
بۆ  دانسوتانێكدا  هەر  لە  پەیەدە  دەنگی  »پێویستە  وتیشی  هەروەها 
چارەسەری درێژخایەنی دۆخی سوریا ببیسترێت، هەر بۆیە دەڵێین 
بێتە كایەوە و  ئەگەر پرۆسەیەكی ئاشتی بۆ گواستنەوەی سیاسیی 
دیموكراسی بێت، دەبێت لەلایەن هەموو سورییەكانەوە پەسەندكراو 

بێت«.
ئەمەش لەكاتێكدایە ئەمەریكا لە سەرەتای شەڕی داعشەوە پشتگیری 
هێزە كوردییەكانی ڕۆژئاوای كوردستانی دەكات و ئەوەش بووەتە 
جێگەی ڕەخەن لەلایەن توركیاوە، چونكە ئەو وڵاتە پەیەدە و یەپەگە 

بە درێژراوەكی پەكەكە لە قەڵەم دەدات.
هاوكات ڕوسیا و توركیا كۆتایی مانگی ڕابردوو لەسەر ئاگربەستی 
ئاشتی  دانوستانەكانی  بڕیاریشە  و  ڕێككەوتن  سوریا  سەرتاسەری 

ڕۆژی 23ی ئەم مانگە لە كازاخستان دەستپێبكەنەوە.

“لەنیگەرانییە ئەمنییەكانی توركیا تێدەگەین”
ئەمریكا: یەپەگە وەك رێكخراوێكی تیرۆریستی ناناسین

2018/11/7
نوێنەری تایبەتی ویلایەتە یەكگرتوەكانی  ئەمریكا بۆ سوریا رایگەیاند 
تیرۆریستی  رێكخراوی  بە  “یەپەگە”  گەل  پاراستنی   یەكینەكانی   كە 

ناناسین و هەرگیز ئەمەمان نەكردوە.
سوریا  كــاروبــاری  بۆ  ئەمریكا  تایبەتی  نوێنەری  جیفری،  جەیمس 
رێكخراوێكی  بە  گەل”یەپەگە”  پاراستنی  یەكینەكانی  كە  رایگەیاند 

تیرۆریستی ناناسن و لەداهاتوشدا ئەو كارە ناكەن.
پرسیانی  لەوەڵامی  رۆژنامەوانیدا  لەكۆنگرەیەكی  جیفری  جەیمس 
و  پەكەكە  سەركردەكانی  شوێنی  ئاشكراكردنی  بۆ  خەڵات  “دانانی 
پشتگیریكردنی یەپەگە لەهەمان كاتدا لەلایەن ئەمریكاوە، پێچەوانەی 

یەكتر نین؟”، رایگەیاند”هەڵوێستمان بەرانبەر پەكەكە رونە.”
چالاكە  هێزێكی  یەپەگە  پەكەكەوە  خستەڕو”بەپێچەوانەی  ئەوەشی 
لەسەر زەوی و بە رێكخراوێكی تیرۆریستی ناناسین. هەرگیز ئەمەمان 

نەكردوەو ناشیكەین.”
پەیوەندیی  بە  سەبارەت  توركیا  ئەمنییەكانی  نیگەرانییە  وتیشی”لە 
نێوان هەردوكیان تێدەگەین. لەبەرئەوە زۆر زۆر بەوریاییەوە مامەڵە 
دەكەین. پێش هەمو شتێك زانیاری بە توركیا دەدەین لەبارەی ئەوەی 

چیمان كردوە و بۆچی ئەنجاممانداوە.”
ــەوەی  ئ لەپێناو  ئــەنــجــامــدەدەیــن  شتێك  جەختیشیكردەوە”هەمو 
هەڕەشەیەكی جددی لەسەر توركیا دروستنەبێت لەباكوری سوریاوە. 

ئێستا پڕۆگرامی منبج پەیڕەو دەكەین.”
ئەو  تــوركــیــاوە،  نیگەرانییەكانی  وتیشی”بەهۆی  جیفری  جەیمس 
چەكانەی بە هەسەدە دراون، زۆر زۆر بەوریاییەوە دوریدەخەینەوە 
لێیان. بە توركەكان دەڵێین، تەنها چەكی سوك دەدەین بەم مرۆڤانە. 
لەم  داعشدا  بەسەر  سەرنەكەوتنیان  لەهۆكارەكانی  یەكێكە  ئەمەش 

دواییەدا.”
سەر  بۆ  توركیا  دواییەی  ئەم  هێرشەكانی  كە  بەوەشداوە  ئاماژەی 
سەكەوتنی  كــە  هــۆكــارانــەی  ــەو  ل دیكەیە  یەكێك  ســوریــا  بــاكــوری 

شەڕڤانانی بەسەر دوایین پێگەی داعشدا دواخستوە.
بۆ  كــرد  تــەرخــان  پــاداشــت  وەك  دۆلاری  ملیۆن   12 بــڕی  ئەمریكا 
ئاشكراكردنی شوێنی سێ سەركردەی باڵای پەكەكە كە پێكهاتون لە 

هەریەكە لە موراد قەرەیلان، جەمیل بایك و دۆران كاڵكان.
وەزیری بەرگری توركیا داوای لەئەمریكا كردبو كە هەمان هەڵوێستی 

لەبارەی یەپەگەشەوە هەبێت.

بەشی چوارەم: روسیا و رۆژئاوای كوردستان

ڕووسیا: دەبێت كورد بەشداریی دانوستانەكانی ئاشتیی سوریا بێت
ڕایگەیاند،  ڕووسیا  دەرەوەی  وەزیــری  جێگری  بۆگدانۆڤ  میخائیل 

دەبێت شاندی كورد بەشداریی دانوستانەكانی ئاشتیی سوریا بێت.
27ی شوباتی 2017 ئاژانسی هەواڵی سپوتنیك بڵاویكردەوە، میخائیل 
مۆسكۆ  شــاری  لە  ڕووسیا  دەرەوەی  وەزیــری  جێگری  بۆگدانۆڤ 
ڕایگەیاندووە »دەبێت نوێنەرانی كورد لە دانوستانی ئاشتیی سوریادا 
وتووە  ئەوەشی  ڕووسیا  دەرەوەی  وەزیــری  جێگری  بن«.  بەشدار 
»ئێمە هیوادارین ئۆپۆزسیۆنی سوریا بتوانن بۆ گفتوگۆكانی ئاشتیی 
لە  ئەوەش  بكەن«.  دروست  هاوبەش  شاندێكی  سویسرا،  لە  جنێڤ 
دانیشتنی  چوارەمین  2017ەوە  شوباتی  23ی  ڕۆژی  لە  كاتێكدایە 
ئاشتیی جنێڤ بۆ چارەسەركردنی كێشەكانی سوریا دەستیپێكردووە 
و نوێنەرانی كورد لە ڕۆژئاوای كوردستان بۆ ئەو دانیشتنە بانگهێشت 

نەكراون.

پێشتریش دانیشتنەكانی جنێڤی یەك و دوو و سێ بە بێ ئامادەبوونی 
ئەو  و  چووبوون  بەڕێوە  كوردستان،  ڕۆژئــاوای  كوردی  نوێنەرانی 
كێشەكانی  چارەسەركردنی  بۆ  ئەنجام  بگەنە  نەیتوانیبوو  دانیشتنانە 

سوریا.
بۆگدانۆڤ: ڕاوێژ بۆبەشداریی كوردلەكۆنگرەی سوچیدا بەردەوامە

ڕایگەیاند،  ڕووسیا  دەرەوەی  وەزیــری  جێگری  بۆگدانۆڤ  میخائیل 
بەردەوامە.  سوچیدا  كۆنگرەی  لە  كورد  كردنی  بۆبەشداری  ڕاوێــژ 
لەو  كــورد  بەشداریكردنی  بۆ  ڕاوێــژەكــانــەوە  بەهۆی  ڕاشیگەیاند، 
دیارینەكراوە.  كۆنگرەكە  بەڕێوەچوونی  كاتی  تائێستا  كۆنگرەیەدا 
كۆنگرەی دیالۆگی نیشتمانیی سوریا كە بڕیارە لەشاری سوچی ڕووسیا 
بەڕێوەبچێت بەدەستپێشخەریی ڤلادمیرپوتین سەرۆكی ڕووسیا كاربۆ 
بەڕێوەبردنی دەكرێت. بەپێی ئەو زانیاریانەی لەمیدیاكانی ڕووسیاوە 
بڵاوكراونەتەوە، چاوەڕێ دەكرێت لەكۆنگرەی سوچیدا كۆمسیۆنێك 
بۆ نووسینی دەستووری نوێی سوریا دابمەزرێت وئەو دەستوورەش 

دواتر بخرێتە بواری جێبەجێكردنەوە بۆ داهاتووی سوریا.
ئیتنی  گروپە  هەموو  نوێنەری  كۆنگرەكەی  بۆ  بەوەشكراوە،  ئاماژە 
سوریاو  حكومەتی  نوێنەرانی  ســوریــا،  وئاینییەكانی  ونــەتــەوەیــی 
بانگهێشتكراون  ناوخۆو دەرەوەی سوریا  لە  ئۆپۆزسیۆن  نوێنەرانی 
وهەریەك لە نوێنەری نەتەوەیەكگرتووەكان، نوێنەری خاچی سوری 
نێودەوڵەتی، نوێنەری ڕێكخراوی تەندروستیی جیهانیش بەشداردەبن 

بۆچاودێری كردنی بەڕێوەچوونی كۆنگرەكە.
ڕایگەیاندبوو،  دوێنێ  كرمیلن  كۆشكی  تەبێژی  پسكۆڤو  دیمیتری 
ولە  بەڕێوەدەچێت  بەمنزیكانە  سوریا  نیشتمانیی  دیالۆگی  كۆنگرەی 
سەرۆكەكانی  2017ی  دووەمــی  22یتشرینی  ڕۆژی  كۆبوونەوەی 
لەوكۆنگرەیەدا  كورد  بەشداریكردنی  باسی  ڕووسیاوتوركیاوئێراندا 
ــەو  ــەردەوامـ ــە بـ ــاوەی 6 ســاڵ ــ ــا م ــی ســوری ــران ــەی تــاوتــوێــكــراوە. ق
وڕیــاز  ئاستانە  لەجنێڤ،  نێودەوڵەتییەكان  هەمووهەوڵە  تائێستا 

بۆچارەسەركردنی قەیرانی سوریا ئەنجامی نەبووە.

حزبەكانی ڕۆژئاوا بو ڕووسیا: كورد سوریای فیدڕاڵی و دیموكراتی 
و دەستووری نوێی دەوێت

حكومەتی  بۆ  نەخشەڕێیەكیان  كوردستان  ڕۆژئـــاوای  حزبەكانی 
بكرێتە  پێویستە، سوریا  نەخشەڕێیەكە  بەپێی  و  ناردووە  ڕووسیان 
فیدڕاڵی و دەستووری نوێ بنووسرێتەوە و ناوی سوریا بگۆڕێت و 

ئەو ڕێككەوتننامانە هەڵبوەشێنرێنەوە كە لە دژی كوردن.
10ی كانوونی دووەمی 2017 ئاژانسی هەواڵی سپوتنیك بڵاویكردەوە، 
بانگهێشتی  لەسەر  كوردستان  ــاوای  ڕۆژئـ حزبەكانی  بەرپرسانی 
بنكەی سەربازیی  لە   2016 یەكەمی  كانوونی  15ی  ڕۆژی  ڕووسیا 
ڕووسیا حمەیمیم كۆبوونەوەیەكان ئەنجامداوەو حزبەكانی ڕۆژئاوای 
كوردستان  ــاوای  ڕۆژئـ خۆبەڕێوەبەریی  نــاوی  لەسەر  كوردستان 
پرۆژەیەكیان بۆ چارەسەركردنی كێشەكانی سوریا و داهاتووی كورد 

لەو وڵاتەدا ڕادەستی بەرپرسانی ڕووسیا كردووە.
فیدڕاڵیی  سیستمی  دامەزرێنەی  ئەنجوومەنی  ئەندامی  یوسف  فۆزا 
دیموكراتیكی باكووری سوریا كە لەو شاندەی ڕۆژئاوای كوردستاندا 
بووە و لەبارەی ناوەرۆكی پرۆژە و نەخشەڕێی حزبەكانی ڕۆژئاوای 
ڕووسیاوە  لەلایەن  كە  حزبانەی  ئەو  ڕایگەیاندووە،  كوردستانەوە 
بانگهێشتكرابوون داوایانكرد شاندەكەیان وەك شاندی خۆبەڕێوەبەری 
قبوڵ بكرێن و پێشوازییان لێ بكرێت و لە دوای ئەوە ئەو داوایە قبوڵ 
كرا، شاندێك دامەزرێندرا و ڕەوانەی كۆبوونەكە كرا. ئەو ئەندامەی 
باكوری  فیدڕاڵیی دیموكراتیكی  دامەزرێنەری سیستمی  ئەنجوومەنی 
سوریا ئەوەشی خستبووە ڕوو، پێشتریش لیژنەیەكی تر دروستكرابوو 
و كۆبوونەوەیەكی تر بەڕێوە چوو بوو، بەڵام ئەنجامی نەبوو بوو و 
ئەوەی ئێستا كۆبوونەوەی دووەم بووە و كۆبوونەوەكەش بۆ ئەوە 
بووە لیژنەیەكی هاوبەشی كورد و حزبەكانی ڕۆژئاوای كوردستان 

دروست بكرێت. 
تا  و  كۆبوونەوەكەوە  دوای  لە  بەوەشكرد،  ئاماژەی  یوسف  فــۆزا 
و  نەكردوونەتەوە  پێوە  پەیوەندییان  ڕووسیا  بەرپرسانی  ئێستا 

 2017 دووەمــی  كانوونی  8ی  دوای  لە  ڕایانگەیاندبوو،  پێشتریش 
ماوەیەدا شاندەكە  لەو  بەڵام  دەكرێن،  دیاری  كاتی چاوپێكەوتنەكان 
بەرپرسانی  بۆ  ڕێكەیان  نەخشە  و  ئــامــادەكــردووە  نەخشەڕێیەكی 

ڕووسیا ناردووە.
بەپێی قسەكانی فۆزا یوسف لە نەخشە ڕێگاكەدا هاتووە: 

خاڵی یەكەم: تاوەكو ئێستا كێشەكانی سوریا بە شێوەیەكی ڕیشەیی 
قسەیان لەسەر نەكراوە. هەموو كات هەوڵی ئەوە دراوە كە چاكسازی، 
یان نۆژەكردنەوەیەك ئەنجام بدرێت، بەڵام ڕاستییەك بە ناوی دەوڵەت 
– نەتەوە لە گۆڕێدایە و دەوڵەتی ناوەندی لەسەر بنەمای یەك زمان، 
یەك نەتەوە، یەك دین قبوڵ ناكرێت و ناشبێتە چارەسەر بۆ كێشەكانی 
ڕیشەی  گۆڕانكاریی  دەزانین  پێویستی  بە  ئێمە  ئەوەش  بۆ  سوریا. 
دەوڵەتدا  سیستمی  لە  ڕیشەیەش  گۆڕانكارییە  ئەو  بدرێن.  ئەنجام 
بكرێت. بۆ ئەوەش پێشنیاز دەكەین دەوڵەتێكی فیدڕاڵی و دیموكراتیك 
لە سوریا دابمەزرێت. لەسەر ئەو بنەمایە ئێمەش بەپێی پێوەرەكانی 
نەتەوەی دیموكراتیك، كار بۆ ئەوە دەكەین كە هەموو پێكهاتەكان و 

هەموو گەلان بە ناسنامەی خۆیانەوە بە ئازادی بژین. 
بنووسرێت.  سوریا  بۆ  دیموكراتیك  دەستوورێكی  دووەم:  خاڵی 
دەستوورێكی  كــراوە  پەسەند  2012دا  ساڵی  لە  كە  دەستوورە  ئەو 
دیموكراتیك نییە. پێوستە سەرلەنوێ دەستوورێكی تر ئامادە بكرێت. 
هەروەها دەبێت ناوی وڵاتەكەش بگۆڕێت، چونكە كۆماری سوریای 
عەرەبی هێمای ناسنامەی هەموو پێكهاتە و گەلانی سوریا نییە. لەبەر 
ئەوەش دەبێت هەموو ئەوانە لە دەستووردا بگۆڕدرێن و بۆ ئەوەش 

ڕێككەوتن بۆ گۆڕانكاری ئەنجام بدرێت.
هاوبەش  كــاری  هەندێك  بۆ  پێویستە  یەكەم:  بڕگەی  سێیەم:  خاڵی 
دانوستان  و  لێكتێگەیشتن  ســوریــاوە  گشتییەكانی  كێشە  لــەبــارەی 
وەك  داگیركەرەكانی  هێزە  بەرامبەر  لە  نمونە  بۆ  بدرێت.  ئەنجام 
بەر.  بگیرێتە  گشتی  و  هاوبەش  ڕێوشوێنی  تر  هێزەكانی  و  توركیا 
بنووسرێتەوە  دیموكراتیك  دەستوورێكی  ئەوەی  بۆ  دووەم:  بڕگەی 

بڕگەی سێیهەم:  بكرێت.  هاوبەش دروست  لیژنەیەكی  پێویستە  ئەوا 
ئەو ڕێككەوتننانەی كە تا ئێستا لە دژی گەلان و بە تایبەتی لە دژی 

گەلی كورد واژۆ كراون هەڵبوەشێنرێنەوە.
ئەو ئەندامەی دەستەی دامەزرێنەری سیستمی فیدڕاڵی دیموكراتیكی 
ــەگــەری بـــەرەو  ــە ئ ــكــردووە، ل ــا بــاســی ئــەوەشــی بـــاكـــووری ســوری
پێشچوونەكاندا ئەو لیژنەیە ئامادە دەبێت دانوستانیش لەگەڵ ڕژێمی 
سوریادا ئەنجام بدات و ئەوەش لەلایەن هەموو حزبە بەشداربووەكانی 

ئەو كۆبوونەوەیەوە پەسەند كراوە.
فۆزا یوسف لەبارەی ئەوەی كە ئایا پەیوەندی لەگەڵ حكومەتی سوریا 
ئەو خاڵانەوە  لەبارەی  هەڵوێستی  دروستكراوە و حكومەتی سوریا 
چی بووە؟ وتی »تاوەكو ئێستا هیچ پەیوەندییەك دروست نەكراوە 
و ئەوەی لەو دانیشتنەدا لایەنی ڕووسی وتیان لە ئێستادا سوریا بۆ 
گۆڕانكاریی ڕیشەی ئامادە نییە. لەبەر ئەوەش لە هەنگاوی بچووكەوە 
زیاتر  ڕژێم  لایەنی  بێت  پێیە  بەو  دەڕوات،  گەورە  هەنگاوی  بەرەو 
لە بابەتی گۆڕانكاری، دەیەوێت دەستووری ساڵی 2012 بە هەندێك 
لێی  دانیشتنەدا  لەو  ئێمە  ئەوەی  و  باس  بەر  بخاتەوە  دەستكاریەوە 

تێگەیشتن ئەوەیە كە ڕژێمی سوریا پلانێكی لەو ڕەنگەی هەیە«.
لەبارەی ئەوەی كە ئایا بانگهێشت كراون بۆ دانیشتنی ئاستانە وتی، 
بۆ ئەو دانیشتنەی ئاستانە كە بڕیارە ڕۆژی 23ی كانوونی دووەمی 
2017 بەڕێوە بچێت، هیچ پەیوەندییەكیان پێوە نەكراوە و بۆ ئەوەش 
»ناتوانێت چارەسەرێكی دیموكراتیك و ڕیشەیی بۆ گەلان تێدا بێت و 

هەر ئەنجامەكانی وەك ئەنجامی دانیشتنەكانی جنێڤ دەبێت«.
حكومەتی ڕووسیا بۆ ئەو دانیشتنە حزبەكانی ناو تەڤدەم و حزبەكانی 
ئەنەكەسە و حزبەكانی دەرەوەی ئەو دوو لایەنەی بانگهێشتكردبوو 
تری  حزبەكانی  ئەنەكەسە  ناو  ئەندامەكەی  حزبە  حەوت  لە  جگە  و 
بەشدارییان لە كۆبوونەوەكەدا كردبوو. ڕۆژی 4ی كانوونی دووەمی 
حزبی   24 ڕووسیا  بڵاویكردەوە،  سپوتنیك  هەواڵی  ئاژانسی   2017
بەڵام  كــردووە،  كۆبوونەوەكە  بانگهێشتی  كوردستان  ــاوای  ڕۆژئ لە 

حزبەكانی ئەندام لە ئەنەكەسە بەشدارییان نەكردووە و 17 حزبەكەی 
تر چوون و بەشدارییان لە كۆبوونەوەكەدا كردووە.

http://www.nrttv.com

خۆبەڕێوەبەریی ڕۆژئاوا: بڕیارەكانی »سۆچی« هیچ بایەخیان لای ئێمە نییە
سووریا  بــاكــووری  دێمۆكراتیی  خۆبەڕێوەبەریی  كۆردیناسیۆنی 
ڕووسیا  لە  سۆچی«  »كۆنگرەی  لە  كە  بڕیارانەی  ئەو  ڕایگەیاند، 

دەردەچن، لە لای ئێمە هیچ بایەخێكیان نییە.
10:50 ،2018 Feb 1 ،پێنجشەممە

سووریا  بــاكــووری  دێمۆكراتیی  خۆبەڕێوەبەریی  كۆردیناسیۆنی 
بە  ژانوویە  29-30ی  ڕۆژانــی  كە  سۆچی«  »كۆنگرەی  دەربــارەی 
بەڕێوەچوو،  توركیا  و  ئێران  سەركێشی  و  ڕووسیا  سەرۆكایەتی 
باكووری  خۆبەڕێوەبەریی  هەڵوێستی  و  بڵاوكردەوە  بەیاننامەیەكی 

سووریای دەربارەی كۆبوونەوەكە ڕاگەیاند.
 لە بەیاننامەكەدا ئاماژە بۆ ئەوە كراوە، كۆنگرەكە لە جێگەی ئەوەی 
دیكە  بــۆ شەڕێكی  رێــگــەی  بــدۆزێــتــەوە،  سیاسی  چــارەســەری  كــە 
بەڕێوە دەچێت وەڵاتە  كاتێكدا كۆنگرەی سۆچی  لە  خۆش كردووە. 
بەشداربووەكان بۆ داگیركردنی سووریا رێكەوتوون. ئەمە بەو واتایە 
سیاسییانەی  چارەسەركردنی  لە  باس  كە  وەڵاتانەی  ئەو  كە  دێت 
بۆ  قوڵتر دەكەن و رێگە  ئاڵۆزییەكان  ئاڵۆزییەكانی سووریا دەكەن، 
شەڕێكی دیكە لە سووریا خۆش دەكەن. هەموو ئەو بەڵێنانەیان كە بۆ 

چارەسەری ئاڵۆزییەكانی سووریا دابوویان، درۆ دەرچوو.
باكووری  دێمۆكراتیی  خۆبەڕێوەبەریی  بەیاننامەكەدا  ــژەی  درێ لە 
سووریا، ڕەخنەی تووند ئاراستەی ڕووسیا دەكات و ڕایگەیاندووە: 
بەردەوام ڕووسیا باسی لەوە دەكرد كە پێویستە كورد بەشێك بێت 
لە دانیشتنەكان، بەڵام ئێمە بینیمان كە ڕووسیا بەردەوامە لە سیاسەتە 
سووریای  باكووری  سیاسیی  خۆبەڕێوەبەریی  و  خۆیدا  هەڵەكانیی 
خستۆتە  سووریایان  باكووری  پێكهاتەكانی  و  خستووە  پشتگوێ 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
23

9

بەردەم دوو بژاردە: یان واز لە بڕیاری فیدراڵی باكووری سووریا 
بێنن، یانیش رێگە بۆ توركیا خۆش بكەن كە هەرێمی عەفرین داگیر 

بكات.
لە درێژەی بەیاننامەكەدا، كۆردیناسیۆنی خۆبەڕێوەبەریی دێمۆكراتیی 
باكووری سووریا جەختی لەسەر ئەوە كردۆتەوە: ئەو كەسانەی كە 
لە باكووری سووریا بەشداری كۆبوونەوەی سۆچی بوون، وەك تاك 
لە  كۆمەڵایەتییان  و  سیاسی  پێگەیەكی  هیچ  و  كردووە  بەشدارییان 
هەرێمەكانی باكووری سووریادا نییە تا بتوانن بڕیارەكانی كۆنگرەی 

سۆچی لە باكووری سووریا بخەنە بواری جێبەجێكردنەوە.
كــردووە،  ئــەوەش  بۆ  ئاماژەی  سووریا  باكووری  خۆبەڕێوەبەریی 
بە كۆمەڵكوژی و هێرشەكانی  ئاماژەیەك  هیچ  لە كۆنگرەی سۆچی 
ئەمە  نەكرا،  عەفرین  هەرێمی  سەر  بۆ  توركیا  داگیركەری  سوپای 
پێشتر  ئەم كۆبوونەوەیەش وەك كۆبوونەوەكانی  دەری دەخات كە 
دابین  بەرژەوەندی سیاسیی وەڵاتانی دەرەكی  دەبێت و  ئەنجام  بێ 
دەكات. هەر بۆیە ئێمە دەڵێین كۆبوونەوەی سۆچی پێش ئەوەی كە 

ببێتە جێگای چارەسەری، بووەتە ناوەندێكی بەرژەوەندیی سیاسی.
سووریا،  بــاكــووری  دێمۆكراتیی  خۆبەڕێوەبەریی  كۆردیناسیۆنی 
دووپاتی كردۆتەوە؛ بەشداری نەكردنی ئێمە وەك بەڕێوەبەرایەتییەكی 
دیكە  جارێكی  ئەنجامەكانیەتی.  نەكردنی  قبوڵ  واتــای  بە  سیاسی، 
دووپاتی دەكەینەوە كە ئەگەر كۆبونەوەكە بە ئاراستەی هێڵێكی راست 

و دێمۆكراتدا نەڕوات، بە دڵنیاییەوە بێ ئەنجام دەبێت.
باكووری  دێمۆكراتیی  خۆبەڕێوەبەریی  بەیاننامەكەدا،  كۆتایی  لە 
ــەوڵ بۆ  ــەواوی ئــەو هێز و لایــەنــانــەی كــە ه ســووریــا، داوای لــە تـ
كارا  هەڵوێستێكی  دەدەن،  سووریا  ئاڵۆزییەكانی  چارەسەركردنی 
بۆ وەستاندنی هێرشی سوپای توركیای بۆسەر گەلی  بدەن  پیشان 

عەفرین.

وەزارەتی دەرەوەی ڕووسیا: پێویستە كورد لە سوریا ببێتە بەشێك لە پرۆسەی 
سیاسی

ڕایگەیاند،  ڕووسیا  دەرەوەی  وەزارەتــی  وتەبێژی  زاخــارۆڤ  ماریا 
پێویستە كورد وەك هێزێكی ئەمری واقع، كە لەسەر عەرزدا شەڕی 
بۆ  پــرۆســەی سیاسی  و  گفتوگۆكان  لــە  بــەشــداری  دەكـــات  تــیــرۆر 
ڕاشیگەیاندووە،  زاخــارۆڤ  بكات.  سوریا  قەیرانی  چارەسەركردنی 
ئــەوەی  هــۆی  بووەتە  گفتوگۆكاندا  لە  كــورد  پێنەكردنی  بــەشــداری 

گفتوگۆكان بە بنبەست بگات.
ماریا زاخارۆڤ وتەبێژی وەزارەتی دەرەوەی ڕووسیا 25ی تشرینی 
دووەمی 2016 لە وەڵامی پرسیاری »ئایا قسەكانی گەنادی گاتیلۆڤ بە 
مانای ئەوەیە كە كورد لە سوریای داهاتوودا ببێتە خاوەنی پێگەیەكی 
وەك  »ئێمە  ڕاگەیاندووە  سپوتنیكی  هەواڵی  ئاژانسی  بە  سیاسی؟ 
پرەنسیب دەڵێین، كورد هێزێكی ئەمری واقعە و پێویستە بەشداری 
بەڵام  بكات،  سوریاوە  لەبارەی  سیاسییەكاندا  گفتوگۆ  پرۆسەی  لە 
هاوكارەكانمان لە گروپی نێودەوڵەتیدا، كە پشتیوانی لە سوریا دەكەن 
بە هەموو شێوەیەك ڕەتیانكردووەتەوە كورد بەشداری لە گفتوگۆكاندا 

بكات و ئەوەش بووە هۆی داخستن و نەمانی پرۆسەكە«.
هەموو  »ئێمە  وتوشێتی  ڕووسیا  دەرەوەی  وەزارەتــی  وتەبێژەكەی 
لەسەر  و  واقعدا  ئەمری  لە  هێزێك  وەك  كــورد  كە  كــرد،  شتێكمان 
عەرزدا شەڕ لە دژی تیرۆریزم دەكات، پێویستە بەشداری پرۆسەی 
دیمستورادا قسەمان كرد،  لەگەڵ  ئەوەش  لەسەر  ئێمە  ببن.  سیاسی 
بە  ــەوەش  ئ هــەروەهــا  كــرد.  قسەی  كیریدا  جــۆن  لەگەڵ  لاڤرۆڤیش 

ئەندامانی ئەنجوومەنی ئاساییشی نەتەوە یەكگرتوەكان ڕاگەیاندرا«.
باسی  ڕووســیــا  دەرەوەی  ــی  ــ وەزارەت وتەبێژی  زاخـــارۆڤ  مــاریــا 
ئەوەشیكردووە »ئەمڕۆ بە هەموو لایەكەوە پێویستی بە ژیاندنەوەی 
ئەو گفتوگۆیانە و ئەو پرۆسەیە هەیە. ئەوەتا لە ئەمەریكا هەڵبژاردن 
كۆتایی پێهاتووە، كە بە داخەوە پەیوەندیی بە ڕووداوەكانی سوریاوە 
هەبوو، چونكە تیایدا )لە هەڵبژاردنەكەدا( كارتی سوریا زۆر بە باشی 

بەكارهێنرا و هەروەها كارتی عێراقیش بە هەمان شێوە«.
ماریا زاخارۆڤ ئەوەشی خستووەتەڕوو »لە ئێستا بە دواوە پێویستە 
و  هەڵسەنگێنێت  باشی  بە  دۆخەوكەوە  لەبارەی  گفتوگۆ  واشنتۆن 
یەكەم:  ببرێن،  بەڕیوە  پیكەوە  كاتدا  یەك  لە  پرۆسە  دەشكرێت دوو 
كە  ئۆپۆزسیۆندا،  و  دیمەشق  نێوان حكومەتی  لە  پرۆسەی سیاسی 
تیرۆر  پێویستە جوڵەی دژە  بگرێت. دووەم:  تێدا  دەبێت كورد جێی 
دەستپێبكات، كە هێزی ئاسمانیی ڕووسیا و هاوپەیمانیی نێودەوڵەتی 

بە سەرۆكایەتیی ئەمەریكا هاوكاریی یەكتر بكەن«.
دەرەوەی  وەزیــری  جێگری  گاتیلۆڤ  گەنادی  كاتێكدایە  لە  ئــەوەش 
ڕووسیا ڕۆژی 21ی تشرینی دووەمی 2016 ڕایگەیاندبوو، كێشەی 
سوریا بە بێ كورد چارەسەر نابێت و پێویستیشە پرۆسەی سیاسی 
بۆ چارەسەركردنی قەیرانی سوریا دەستپێبكاتەوە. ڕاشیگەیاند، كورد 
ناتوانرێت  كورد  بێ  بە  و  و سەربازییە  هێزێكی سیاسی  لە سوریا 

بڕیار لە سەر پێشەڕۆژی سوریا بدرێت.

پێگەی كورد لە ڕۆژئاوای كوردستان و سوریا
كورد لە ڕۆژئاوای كوردستان سێ كانتۆنی جزیرە و كۆبانێ و عفرین 

لە ناو پارێزگاكانی حەسەكە، ڕەقە، دێرزور و حەلەبدا هەیە. 
كورد لە ڕۆژئاوای كوردستان نزیكەی 40 هەزار كیلۆمەتر چوارگۆشە 
خاكی لە كۆنترۆڵدایە كە ئەوەش نزیكەی چوار هێندەی ڕووبەڕووی 

خاكی وڵاتێكی وەك لوبنانە.
و  یــەپــەژە  و  یەپەگە  هێزەكانی  كــوردســتــان  ڕۆژئــــاوای  لــە  كــورد 
 ئاسایشی هەیە و پێكهێنەری سەرەكی هیزەكانی سوریای دیموكراتی

)هەسەدە(شە.
كورد لە ڕۆژئاوای كوردستان بەشێوەی سیستمی هاوسەرۆكایەتی 
كانتۆنەكان بەڕێوە دەبات و هەر كانتۆنێكیش 22 دەستەی بەڕێوەبەری 
)وەزارەتی( بۆ بەڕیوەبردنی كاروبارەكانی ناوچەكانی ژێر كۆنتڕۆڵی 
خۆی هەیە، كە بە شێوەی ئاسایی تەنها كێڵگە نەوتییەكانی ڕمێلان 

لە كانتۆنی جزیرە توانای بەرهەمهێنانی نزیكەی 300 هەزار بەرمیل 
نەوتیان لە ڕۆژێكدا هەیە.

گرنگترین  لە  بەشێك  كوردستان  ڕۆژئـــاوای  لە  كــورد  لــەوەی  جگە 
كێڵگەكانی نەوت و گازی هەموو سوریای لە كۆنتڕۆڵدایە، هەر دوو 
بەرەو  كوردستاندا  ــاوای  ڕۆژئ ناو  بە  فوراتیش  و  دیجلە  ڕووبــاری 

ناوچە عەرەبییەكانی سوریا و عێراق دەڕۆن. 
نزیكەی 60% كشتوكاڵی سوریا لە ناوچەكانی ڕۆژئاوای كوردستان بە تایبەتی 

زەیتون، گەنم، لۆكە و دانەوێڵە جۆراجۆرەكانی تێدا بەرهەم دەهێنرێت. 
ملیار   12 نزیكەی  ئاسایدا  دۆخی  لە  كوردستان  ــاوای  ڕۆژئ داهاتی 
دۆلار لە ساڵێكدا دەبێت و دانیشتوانەكەشی نزیكەی 15% سوریا و 

زیاتر لە سێ ملیۆن و 500 هەزار كەس دەبێت.

سێ دانیشتنی جنێڤ بە بێ كورد و بێ ئەنجام بوونیان
ساڵی  سوریا  قەیرانی  چارەسەركردنی  بۆ  یەك  جنێڤی  كۆنگرەی 
2013 و كۆنگرەی جنێڤی دووش لە 22ی كانوونی دووەمی 2014 لە 

سویسڕا بەڕێوە چوو. 
سوریا،  كێشەی  چارەسەكردنی  بۆ  سێ  جنێڤی  كۆنگرەی  بڕیاربوو 
بەڵام  بچێت،  بەڕێوە  سویسڕا  جنێڤی  لە   2015 ئایاری  4ی  ڕۆژی  لە 
كارەكانی   2016 دووەمــی  كانوونی  29ی  لە  سێ  جنێڤی  كۆبوونەوەی 
دیمستۆرا  ستیڤان   2016 شوباتی  3ی  ڕۆژی  و  دەستپێكرد  جنێڤ  لە 
نوێنەری تایبەتی نەتەوە یەكگرتووەكان بۆ كاروباری سوریا و ڕێكخەری 
دانیشتنەكانی جنێڤ ڕایگەیاند، كۆبوونەوەی جنێڤی سێ بۆ 25ی شوباتی 

2016 دواخراوە. ئەو ڕێككەوتەش دواخراوە بۆ 14ی ئازاری 2016.

جنێڤی سێ لە دوای زنجیرەیەك دانیشتن بە بێ ئەنجامێكی ڕوون كۆتایی 
پێهات.

و  كوردستان  ڕۆژئـــاوای  كانتۆنەكانی  ــەدراوە  ن ڕێگا  ئێستا  تاوەكو 
پەیەدە و یەپەگە و یەپەژە و تەڤدەم بەشداری لە دانیشتەكانی جنێڤدا 

بكەن. ئەوەش كاردانەوەی كوردی لێكەوتەوە و ڕۆژی 28ی كانوونی 
دووەمی 2016، 18ی حزبی ڕۆژئاوای كوردستان ڕایگەیاندبوو بەهۆی 
بێبەشكردنی كورد لەو دانیشتنانەدا پابەند نابن بە بڕیارەكانی جنێڤەوە.
http://www.nrttv.com

رۆژئاوای كوردستان: روسیا پیلاندارێژەی هێرشەكانی توركیایە
كوردستان،  هەرێمی  لە  سوریی  دیموكراسی  هاوپەیمانی  نوێنەری 
هێرشەكانی  پیلاندارێژەی  روسیا  رایدەگەیەنێت  عەفرینی  هــۆزان 
پێكەوە  كە  بكاتەوە  كــورد  لەئەمریكا و  تۆڵە  ئــەوەی  بۆ  توركیایە 
پرۆژەیەكیان بۆ ناوچەكە هەیە. هۆزان عەفرینی بە ئاوێنەی راگەیاندوە 
روسیا دەیەوێت دەسەڵاتی رژێمی بەشار ئەسەد باڵ بكێشێت بەسەر 
ویلایەتە  وایــە  پێشی  كوردستان،  ــاوای  ــەرۆژئ ل جــزیــرەدا  كۆبانی و 
رێگەش  نــادات،  جۆرە  لەو  كارێكی  بە  رێگە  ئەمریكا  یەكگرتوەكانی 

نادات توركیا دەربازی رۆژهەڵاتی روباری فورات ببێت.
یەپەگە و  هاوبەشی  هێزی  دەوریــیــەی  ئێستا  ــات  دەك ــەوەش  ل بــاس 
هەسەدە و ئەمریكا لەسەرسنوری كۆبانێ  لەگەڵ باكوری كوردستان 
بە ئاشكرا هەستی پێدەكرێت، ئەو وتی “هەمو لایەك دەزانێت كۆبانێ  
دەیەوێت  روسیا  ئەمریكایە،  سوپای  ستراتژی  شوێنی  سپی  گرێ  
توركیا بخاتە نێو دەریایەكی بێ سنور كە دواتر زیانی گەورە دەكات”.
www.awene.com

وەزیری دەرەوەی روسیا لەگەڵ نوێنەرانی ئۆپۆزسیۆنی سوری 
لەمۆسكۆكۆبوونەوەیەك دەكات

كانونی دووەم 27، 2017 
بڕیارە هەینی 2017/1/27 وەزیری دەرەوەی روسیا لەگەڵ نوێنەرانی 
ئۆپۆزسیۆنی سوری لەمۆسكۆی پایتەختی وڵاتەكەی كۆبوونەوەیەك 
ــاوای كــوردســتــان بــەشــداری  ــ ــات، كــە نوێنەری كــوردانــی رۆژئ دەكـ
لەكۆبوونەوەكە دەكەن. بەپێی میدیاكانی روسیا لەوانە، كەناڵی روسیا 

یەوم، كە كۆبوونەوەكە بۆ تاوتوێكردن و گەیشتنە رێككەوتنی هەردوو 
لایەنی سوری و ئۆپۆزسیۆنی ئەو وڵاتەیە لەسەر كێشەكانی سوریا.

عەبدولسەلام عەلی نوێنەری پارتی یەكێتی دیموكرات پەیەدە لەمۆسكۆ 
سێرگی  كۆبوونەوەی  بــەشــداری  حیزبەكەیان  نوێنەری  رایگەیاند 
دەكەن.  سوری  ئۆپۆزسیۆنی  روسیاو  دەرەوەی  وەزیری  لاوروفی 
نوێنەری  “خۆی  راشیگەیاند  لێدوانێكی،  لەمیانی  عەلی  عەبدولسەلام 
داواكـــاری  كە  دەكـــەن،  كۆبوونەوەكە  بــەشــداری  لەفەرنسا  پــەیــەدە 

بەشداریكردنەكە گەیشتووەتە نوێنەرایەتییەكەیان”.
كەناڵەكە ئەوەشی نووسیوە، كە پارتی یەكێتی دیموكرات بەهێزترین 
حیزبی كوردی رۆژئاوای كوردستانەو لەو ناوچانەی باكووری سوریا 

دەسەڵاتی ئیداری و سەربازییان هەیە.
http://www.hivaykurd.com

ئەستانە؛ گفتوگۆكانی  چارەسەری  دۆخی  سوریا دەستپێدەكاتەوە
 2017/3/5

بۆ  چوارشەممە  كازاخستان  پایتەخت-ی   ئەستانەی   كۆبوونەوەكانی  
چارەسەری  دۆخی  سوریا دەستپێدەكات لەنێوان لایەنە ناكۆكەكانی  ئەو 
وڵاتە. سەرچاوەیەك لەوەزارەتی  دەرەوەی  كازاخستان رایگەیاندووە، 
ستیڤان  ئەستانەو  گەیشتوونەتە  كۆبوونەوەكان  شاندەكانی   هەموو 
دیمستۆرا نێردەی  تایبەتی نەتەوە یەكگرتووەكان بۆ كاروباری  سوریا 
لەكۆبوونەوەكانی  ئەستانە، جێگری  وەزیری  دەرەوەی   ئامادەدەبێت. 
و  وەك  جۆنز  ستیوارت  دوور،  رۆژهەڵاتی   كاروباری   بۆ  ئەمەریكا 

چاودێر بەشدار دەبێت.
گفوگۆكان بە نێوەندگیری  روسیاو نەتەوەیەكگرتووەكان بەرێوەدەچێت 
جێگیر  هێزەكانی   بۆئەوەی   پێشكەشكردووە  پرۆژەیەكی   كرملن  و 
بەوتەی   ئەوەش  ئۆپۆزسیۆن،  و  حكومەت  هێزەكانی   لەنێوان  بكات 

بەرپرسانی  ئەو وڵاتە بەهۆ پاراستنی  ئاگربەستە.
وڵاتــە  ئــەو  ئۆپۆزسیۆنی   و  ســوریــا  حكومەتی   ســەربــازی   شــانــدی  

دانوستانیان  دیكەی   گەڕێگی   كازاخستان  پایتەختی   لەئەستانەی  
ئەنجامدا بەسەرپەرستی  ئێران و روسیاو توركیا. سەرۆكی  شاندی  
ڕووبەڕووی   گفتوگۆكان  ڕایگەیاندبوو،  پێشتر  ئێران  دانوستانكاری  
چەند ئاستەنگێك بووەتەوە هۆكارەكەشی  بۆ ئۆپۆزسیۆنی  سوریا و 

پشتیوانەكانی  گەڕاندبووەوە.
24ی  كانوونی  دووەمی  ڕابردوو، خێرات عەبد رەحمەنوف، وەزیری  
دەرەوەی  كازاخستان بەیاننامەی  كۆتایی  گەری  یەكەمی  دانوستانەكانی  
بەردەوامبوو  دوورۆژ  مــاووەی   كە  خوێندەوە  وڵاتەكەی   پایتەختی  

لەنێوان لایەنە ناكۆكەكانی  سوریا. 
یەكەم كۆبونەوەی  لایەنە ناكۆكەكانی  سوریا گرژی  بەخۆوە بینی  و 

هەردولایەنی  شەڕ تۆمەتیان ئاڕاستەی  یەكتردەكرد.
لەبەیاننامەی كۆتاییداهاتبوو، میكانیزمێكی سێ قۆڵی روسی و توركی 
لەسوریا  ئاگربەست  چاودێرێكردنی  بۆ  دانــراوە،  هاوبەش  ئیرانی  و 

كەلەكانونی  یەكەمی  ساڵی رابردوو دەستیپێكربوو. 
هــەروەهــا جەخت لـــەوەكـــراوەبـــووەوە، كــەچــارەســەری ســەربــازی 
سیاسییەوە  پڕۆسەی  لەرێی  دەبێت  مەحاڵەو  سوریا  قەیرانی  بۆ 
حكومەتی  نێوان  گفتوگۆكانی  پێشنیاریشكرابوو  بكرێت،  چارەسەر 
نەتەوە  چاودێری  لەژێر  دەستپێبكات  لەجنێڤ  ئۆپۆزسیۆن  سوریاو 

یەكگرتووەكاندا.
ئێرانەوە  توركیاو  روسیاو  لەلایەن  كە  ئەستانە  دانوستانەكان-ی  
سەرپەرشتی  دەكران، یەكەم دانوستان بوو كە تێیدا وەفدی  ئۆپۆزسیۆن 
و حكومەتی  سوریا لەسەر یەك مێز كۆبونەوە، بەبێ كشانەوەی  هیچ 
یەكێكیان لەكۆبونەوەكە، هەروەها یەكەم جاربوو وەفدی  ئۆپۆزسیۆن 

بەیەك وەفد بەشداری  دانوستان بكەن.
شەڕی  چەكداری  ناوخۆی  سوریا كە زیاتر لە شەش ساڵە بەردەوامە، 
بووەتە هۆی  كوژرانی  300 هەزار كەس و ئاوارەبوونی  11 ملیۆنی  
ئەسەدو  بــەشــار  دژی   میلی   خۆپیشاندانی   كــە  كــاتــەوە  لــەو  دیــكــە، 

ڕژێمەكەی  لە ئازاری  2011 دەستیپێكرد.

وەفدی   بەڕێوەچوو،  هۆتێلێك  لە  ئەستانە  یەكەمی   دانوستانەكانی  
بەرانبەر  بازنەیی  گەورەی   مێزێكی   لەسەر  ئۆپۆزسیۆن و حكومەت 

یەكتر دانیشتبوون.
هەروەها نوێنەرانی  روسیاو ئێران و توركیاو ستیڤان دیمستۆرا نێردەی  
نەتەوەیەكگرتووەكان و باڵیۆزی  ئەمریكا لە كازاخستان بەشداربوون. 

باڵیۆزخانەی روسیا: پێویستە ئەمەریكا هەوڵەكانی روسیا و توركیا و ئێران لە 
سوریا پشتگوێ نەخات

 2018/26/2
ئەمەریكا  یــەكــگــرتــووەكــانــی  ویــلایــەتــە  ــە  ل ــا  بــاڵــیــۆزخــانــەی روســی
لەبەیاننامەیەكدا رایگەیاند، پێویستە ئەمەریكا »هەوڵە كۆڵنەدەرانەكانی« 

روسیاو توركیا و ئێران پشتگوێ نەخات لە پێكهێنانەوەی سوریادا.
بەیاننامەیەكەی باڵیۆزخانەی روسیا دوای ئاماژەكانی هێزەر ناوێرت، 
وتەبێژی وەزارەتی دەرەوەی ویلایەتە یەكگرتووەكانی ئەمەریكا هات، 
سەبارەت بە »شكستی پڕۆسەی ئاستانا« پەیوەندیدار بە بارودۆخی 
خستووەتەڕوو،  ئەوەشی  روسیا  باڵیۆزخانەی  رۆژهــەڵات.  غوتەی 
»ئەمەریكا پشتگیری تێپەڕاندنی ئەو خاڵانەی پڕۆژەیاسای ئاگربەستی 
ئێران،  و  توركیا  بە هەوڵەكانی روسیا،  ئاماژەن  كە  لە سوریا،  كرد 
تێبینیمان لەسەر ئەو ئاماژانەی هێزەر ناوێرت هەیە كە كۆنفرانسێكی 
كرد«.  ئەستانادا-دا  پڕۆسەی  لە  بە شكست  ئاماژەی  رۆژنامەوانیدا 
ــات  داوادەك روسیا  باڵیۆزخانەی  بەیاننامەكەدا  دیكەی  بەشێكی  لە 
ئەمەریكا هەوڵی بەردوامی روسیا، توركیا و ئێران پشتگوێ نەخات. 
دوای چەند جار دواخستن بەهۆی ڕازی نەبوونی روسیا، ئەنجومەنی 
ئاسایشی نەتەوە یەكگرتوەكان دەنگیدا لەسەر پڕۆژەی »ئاگربەست 

بەزووترین كات«لە سوریادا.

یەپەگە: روسیا خیانەتی  لێكردین
ئاشكرای   -یەپەگە-  گەل  پاراستنی   یەكینەكانی   گشتی   فەرماندەی  
سوریا  لەكوردانی   ستەمی   لێكردون و  خیانەتی   مۆسكۆ  كە  دەكــات 
كردووە. هاوكات رێگەشی  گرتووە لەیارمەتییە سەربازیەكانی  دیمەش 

بۆ شەرڤانان.
اڵاوسگ(  )الشرق  بەرۆژنامەی   یەپەگە،  گشتی   فەرماندەی   حەمۆ،  سیپان 
راگەیاندووە، “روسیا رێگەیدا توركیا هێرشی  سەربازی  بكاتە سەر عەفرین، 

بەوەش مۆسكۆ خیانەتی  لێكردین و ستەمی  لەكوردانی  سوریا كرد”.
وتیشی ، “حكومەتی  سوریا پێی  راگەیاندین كە روسیا رێگەی  پێ نەداون 

هاوكاریمان بكات و روبەروی  هێرشەكانی  توركیا ببێتەوە”.
كردوەو  مۆسكۆی   سەردانی   كە  رونیكردۆتەوە  ئەوەشی   حەمۆ  سیپان 
چاوی  كەوتووە بەسەرۆك ئەركانی  سوپای  روسیاو بەرپرسانی  هەواڵگری  
روسی ، لەو دیدارەدا بەرپرسانی  روسیا ئاگاداریان كردۆتەوە كە توركیا 

مافی  خۆیەتی  پارێزگاری  لەئەمنیەتی  سنورەكانی  بكات.
بەرپرسانی   كــە  خستۆتەرو  ئــەوەشــی   یەپەگە  گشتی   فــەرمــانــدەی  
ئەوان  كە  راگەیاندووە  پێ  ئەوەشیان  روسیا  هەواڵگری   سەربازی  و 
لەكردە  رێگریی   دەكشێننەوەو  لەعەفرین  سەربازییەكانیان  هێزە 

سەربازییەكانی  توركیا ناكەن.

پەیەدەو روسیا لەیەكتر نزیك دەبنەوە
26 - تشرینی دووهەم 2015

دەبنەو  نزیك  لەیەكتر  روسیا  )پەیەدە( و  دیموكراتی  یەكێتی  پارتی 
پەیوەندی نوێ لەبارەی رەوشی سوریاوە دەبەستن.

بەپێی هەواڵێكی میدیكانی نزیك لە پەیەدە ساڵح موسلیم هاوسەرۆكی 
دەیانەوێت  كە  رایگەیاندوە  )پەیەدە(  دیموكراتی كورد  یەكێتی  پارتی 
پەیوەندیان لەگەڵ روسیا بەهێز بكەن و ئامادەشن كورد لە رۆژئاوای 
كوردستان لەگەڵ روسیا هاوپەیمانیەتیەكی نوێ  ببەستن بۆ لەناوبردنی 

تیرۆریستانی داعش .

خستوەتەڕوو  ئەوەی  موسلیم  كە  بەوەشكردوە  ئاماژەیان  هەروەها 
ئەگەری  نزیكبوونەوەو  بۆ  ناوە  هەنگاوێكیان  چەند  رووسیا  لەگەڵ 
پەیەدە  هاوسەرۆكی  رێككەوتن.  بگەنە  پرسێك  چەند  لەسەر  هەیە 
بنەمای  لەسەر  لایەنێك  هەر  لەگەڵ  رێكەوتنیان  كە  رونیكردوەتەوە 
لەوباردنی داعشەو نەك دژایەتی كردنی هیچ وەڵاتێك یان لایەنێكی 

ناو سوریا جگە لە رێكخراوە تیرۆرستییەكان.
ئەم لێدوانەی ساڵح موسلیم لەكاتێكدایە كە پەیوەندییەكانی روسیا و 
بەتەواوەتی  فرۆكەیەكی رووسی  بەهۆی خستنە خوارەوەی  توركیا 
رووی لە ئاڵۆزی كردوەو چاودێران پێشبینی ئەوە دەكەن رووسیا 

پەیوەندی بەهێز لەگەڵ كوردەكانی رۆژئاوای كوردستان ببەستن.
http://chawigal.com

نوێنەری سەرۆكی روسیا: پێداگری دەكەین لەسەر كشانەوەی توركیا لەسوریا
2018/8/2

نوێنەری سەرۆكی روسیا لە سوریا دەڵێت: پێداگری لەسەر كشانەوەی 
توركیا دەكەن لە سوریا و دەبێت كاتی خۆی هات بكشێنەوە.

ئەلیكساندەر لاڤرەنتیڤ، نوێنەری ڤلادیمێر پۆتین، بۆ كاروباری سوریا، 
لە لێدوانێكیدا بۆ ئاژانسی روسیا، رایگەیاند: ئەو شوێنانەی توركیا لە 
سوریا كۆنترۆڵی كردوون ناوچەیەكی بەرفراوانن ئەوەش بۆ ئەوەیە 
سیستەمێك لە ئیدلیب بونیاد بنرێت بەوەش توركیا خۆی خستوەتە 
دوای  لە  وتویانە  هەمیشە  ئەوان  وتیشی،  بەرپرسیارییەتییەك.  ژێر 
كۆتایی هاتنی ئۆپەراسیۆنەكانیان و ئەركەكانیان، دەبێت سەربازانی 

توركیا لەو ناوچانە بچنە دەرەوە.
بە  توانیان  ئەوناوچانە  مــەدەنــی  هاوڵاتیانی  كاتێك  راشیگەیاند: 
ئەوەی  لەسەر  دەكــەن  پێداگری  ئــەوان  بژین  پــارێــزراو  شێوەیەكی 
سەربازانی توركیا لەو شوێنانە بكشێنەوە و دواتریش یەكخستنەوەی 

ئەو هەرێمانە بەردەوام دەبێت.
www.knnc.net

هیچ رێككەوتنێك سەبارەت بە كوردەكانی سوریا لە نێوان توركیاو روسیا نییە 
15- تشرینی یەكەم 2016

باس  كە  رەتكردەوە  هەواڵانەی  ئەو  كرملین  رۆژنامەوانی  وتەبێژی 
لەسەر  دەكــات  توركیا  روسیاو  نێوان  لە  رێككەوتنێك  هەبوونی  لە 

كوردەكانی سوریا.
كۆبوونەوەی  لە  كرد،  لەوە  باسیان  توركیا  راگەیاندنی  ئاژانسەكانی 
كــراوە  رێككەوتنێك  توركیا  روسیاو  نێوان  دوایــیــەی  ئــەم  لوتكەی 
بەپێی ئەو رێككەوتنە پێویستە مۆسكۆ رێگە لە رووبەرووبوونەوەی 

ئەنقەرەو كوردەكان نەگرێت.
هیچ  رایگەیاند،  كرملین  رۆژنامەوانی  وتەبێژی  بیسكۆڤ  دیمتری 
رێككەوتنێك سەبارەت بە كوردەكانی سوریا لە نێوان توركیاو روسیا 

نییە و شتی وا رووی نەداوە.
درێــژكــراوەی  هەپەگە  ســەربــازی  باڵی  و  پــەیــەدە  توركیا  بــەبــڕوای 

پەكەكەیە كە بە رێكخراوی تیرۆرستی لەقەڵەمی دەدات.
http://www.hivaykurd.com

روسیا: ئەمەریكا لە سوریا پشتگیری تیرۆر دەكات
30-ئەیلول 2016

لە  ئەمەریكییەكان  ڕایگەیاند،  یاریدەدەری وەزیری دەرەوەی روسیا 
سوریا پشتگیری تیرۆر دەكەن. 

 سێرگی ریابكۆڤ یاریدەدەری وەزیری دەرەوەی رووسیا، لە وەڵامی 
لەكاتی  رایگەیاندبوو  كە  ئەمەریكا  دەرەوەی  ــی  وەزارەت گوتەبێژی 
روسیا  شارەكانی  هەیە  ئەگەر  ســوریــادا،  جەنگی  بەردەوامبوونی 
رووبەڕووی هێرش ببنەوە و ئەو گوتانەی بە پشتگیریكردنی تیرۆر 

ناوزەد كرد.
ریابكۆڤ ئاماژەی بەوەدا كە رەتكردنەوەی هاریكاریكردنی روسیا دژبە 
داعش لەلایەن ئەمەریكاوە، هەوڵێكی روونە بۆ پشتگیریكردنی تیرۆریزم 
و  ئەمەریكا  ئیدارەی  كە  دەردەكــەوێــت  لێدوانەوە  “لــەم  وتوویەتی  و 

دابەزیوە. چارەسەری  ئاستێك  چ  بۆ  بە سوریای  بەرامبەر  سیاسەتی 
سوریا هیچ ئەڵتەرناتیڤێكی نییە جگە لەو رێككەوتنەی روسیا و ئەمەریكا 
نووسیویانەتەوە. بۆ ئەمەریكا باشترە لە بری هەڕەشە و هەوڵدان بۆ 
كە  بــەوەدا  ئاماژەی  ریابكۆڤ  بكات”.  جێبەجێ  رێككەوتنە  ئەو  فشار، 
كاتژمێر   48 كــردووە  داوایــان  مرۆیی  یارمەتی  گەیاندنی  بەمەبەستی 
خۆیان  كە  بەهۆكارێك  تەنها  ئەمەریكیەكان  بەڵام  بوەستێت،  پێكدادان 

دەیزانن داوای 7 رۆژیان دەكرد كە ئەمەش قبووڵ نەكراوە.
كیربی  جــۆن  ئــەمــەریــكــا،  دەرەوەی  ــی  ــ وەزارەتـ گــوتــەبــێــژی  پێشتر 
ئەوا  بێت،  بــەردەوام  ناوخۆی سوریا  جەنگی  ئەگەر  كە  رایگەیاندبوو، 
گرووپە توندڕەوەكان دەشێت دۆخی بەكاربهێنن و چالاكییەكانیان فراوان 
بكەن. هیچ گومان نییە كە ئەمە لەگەڵ بەرژەوەندیەكانی روسیاش یەك 
ناگرێتەوە و رووبەڕووی شەڕ ببێتەوە و شارەكانی روسیاش بگرێتەوە.

روسیا كۆنفرانسێكی جیهانی لەسەر مافی دیاریكردنی چارەنووسی گەلان 
سازدەكات

21- ئەیلول 2016
مافی  لەسەر  كۆبوونەوەیەك  روسیا  پایتەختی  مۆسكۆی  لەشاری 
نوێنەری كوردو  كە  بەڕێوەدەچێت،  دیاریكردنی چارەنووسی گەلان 
ڕوسیی  نۆڤۆستی  ڕیــا  ئاژانسی  نییە.  تێدا  كوردستانی  هەرێمی 
بڵاویكردەوە، ڕۆژی 25ی ئەم مانگە لەمۆسكۆ كۆنفرانسێكی جیهانی 

لەسەر مافی دیاریكردنی چارەنووسی گەلان بەڕێوە دەچێت.
هەرێمەكانی  گەلان و  زۆری  ژمارەیەكی  نوێنەرانی  ئاژانسەكە  بەپێی 
كۆسۆڤۆو  كەتەلۆنیاو  هەرێمی  وەك  دەكەن،  تێدا  بەشداریی  جیهان 
ــەك  ــارەی ــرم و چــەنــدیــن شوێنی دیــكــە. هــەروەهــا نــوێــنــەرانــی ژم قـ
لەویلایەتەكانی ئەمریكاش بەشداریی تێدا دەكەن، كە تائێستا هۆكاری 
نــەزانــراوەو  كوردستان  هەرێمی  ــوردو  ك گەلی  بانگهێشتنەكردنی 

ئاژانسەكەش هیچ زانیارییەكی لەو بارەوە رووننەكردووەتەوە.
http://www.hivaykurd.com

سێرگی  لاڤرۆڤ: مۆسكۆ یارمەتی  سەربازیی  پێشكەش بە كورد دەكات
1-حوزەیران، 2016

 وەزیری  دەرەوەی  روسیا داوا لە توركیا دەكات هێزەكانی  لەعیراق 
سەربازیی   یارمەتی   مۆسكۆ  كە  جەختیشدەكاتەوە  بكشێنێتەوە، 

پێشكەش بە كورد دەكات.
لەمیانەی  چاوپێكەوتنێكیدا لەگەڵ رۆژنامەی  كۆمسۆمۆلسكایا پراڤدا-ی  
روسی، سێرگی  لاڤرۆڤ وەزیری  دەرەوەی  روسیا داوای  لەحكومەتی  

توركیا كردووە كە هێزەكانی  لەعێراق بكشێنێتەوە.
نزیك  لە  باشیك  لەمیحوەری   زیلكان  لەسەربازگەی  هێزێكی   توركیا 
بەهێزەكانی  راهێنانە  مەشق و  سەرگەرمی   جێگیركردووەو  موسڵ 

حەشدی  نیشتمانی  كە چەكداری سوننەی عێراقین.
بوونی  ئەو هێزە كێشەو ئاڵۆزیی  لەنێوان عیراق و توركیادا دروستكرد، 
دەكردو  هێزەی   ئەو  كشانەوەی   داوای   بەغدا  ئەوەی   دوای  ئەوەش 
ئەنكەرەش داواكەی  رەتدەكردەوە. لەبەشێكی  تری  ئەو چاوپێكەوتنەیدا 
لاڤرۆڤ داوای  لەكۆمەڵگەی  نێودەوڵەتی  كردووە كە بایەخی  زیاتر بە 

پرسی  كوردانی  توركیا)باكووری  كوردستان( بدات.
بۆ كوردستان و عێراقیش  تەئكیدیشی كردووەتەوە كە روسیا چەك 
دەنێرێت، ئەوەش وەك پشتیوانییەك بۆ هەوڵەكانی  بەگژداچوونەوەی  
عێراق  كوردستانی   بۆ  چەك  ناردنی   كە  دووپاتیشیكردەوە  تیرۆر، 
بەڕەزامەندی  بەغدا ئەنجامدەدرێت. ئەوەشی  خستەڕوو كە كوردانی  
سوریاش یارمەتی  سەربازیی  لەڕوسیاوە وەردەگرن و لەڕێی  فڕۆكەوە 

بۆیان دەخرێتەخوارەوە.
ئەو لێدوانەی  لاڤرۆڤ لەچوارچێوەی  جەنگی  ساردی  نێوان وڵاتەكەی و 
توركیادایە كە لەدوای خستنەخوارەوەی  فڕۆكەیەكی  روسیی  لەلایەن 
توركیاوە لەمانگی  تشرینی  دووەمی  2015  درووستبوو، تائێستاش 

درێژەی  هەیە.
رەجـــەب تــەیــب ئـــەردۆغـــان ســـەرۆك كــۆمــاری  تــوركــیــا، روســیــای 
پارتی  گەریلاكانی  بە  فڕۆكە  دژە  موشەكی  بەپێدانی  تۆمەتباركرد 

كرێكارانی كوردستان)پەكەكە( بەرپرسانی روسیاش لەوەڵامدا داوایان 
لە ئەردۆغان كرد تۆمەتەكانی بسەلمێنێت.

روسیا پێداگیری لەسەر بەشداری كورد لە كۆنگرەی جنێف دەكات
26-ئایار 2016

وەزیری دەرەوەی روسیا ئاشكرای كرد وڵاتەكەی پشتیوانی تەواوی 
كورد دەكات لە سوریا و جەختیش دەكاتەوە كە بەبێ  ئامادەیی كورد 

قەیرانی سوریا چارەسەر نابێت.
لەمیانی كۆبوونەوەیەكی لەگەڵ نوێنەرانی پەیەدە لە روسیا سێرگی 
لە  دەكات  كورد  تەواوی  پشتیوانی  وڵاتەكەی  كە  رایگەیاند  لاڤرۆڤ 
سوریا و بە پێكهاتەیەكی گرنگی دەزانێت لەو وڵاتەدا. وەزیری دەرەوە 
دەكات  كــورد  بەشداری  لەسەر  پێداگیری  روسیا  كە  رونیكردەوە 
سوریا  قەیرانی  كــورد  بەبێ   جەختیشكردەوە  جنێف،  كۆنگرەی  لە 

چارەسەر نابێت و تاكە هێزی كاریگەرن لە سوریادا.
لەلایەكی ترەوە ساڵح موسلیم هاوسەرۆكی پەیەدە رایگەیاند روسیا 
و بەشێكی زۆر لە كۆمەڵگی نێودەوڵەتی بۆیان دەركەوتووە كە بەبێ  

كورد و رەچاوكردنی مافەكانی قەیرانی سوریا چارەسەر نابێت.
بەشداری  كــورد  دەیانەوێت  ئەوانەی  كە  رونیكردوەتەوە  موسلیم 
سوریا  قەیرانی  نایانەوێت  ئەوانەشن  هەر  نەكات  جنێف  كۆنگرەی 

چارەسەر بكرێت.

روسیا داوای داخستنی سنورەكانی نێوان توركیا و سوریا دەكات
2- نیسان 2016

داخستنی  گــەڵاڵــەی  روســیــا  دەرەوەی  ــری  وەزیـ لاورۆف  سێرگی 
لەهاتووچۆی  ڕێگری  بۆ  سوریای  ــەڕووی  ب توركیا  سنوورەكانی 

چەكدارانی بۆ خاكی سوریا خستەڕوو.
سێرگی لاورۆف لەپەیوەندییەكی تەلەفۆنی لەگەڵ جۆن كیری وەزیرە 
بەڕووی  توركیا  داخستنی سنوورەكانی  گەڵاڵەی  ئەمریكا  دەرەوەی 

سوریا خستووەتەڕوو، ناوەڕۆكی پرۆژەكەشی ئاشكرایكردووە.
لەپەیوەندییە  روســیــا  دەرەوەی  وەزیـــری  ســەرچــاوەكــان،  بەپێی 
ئاشكرایكردووە  ئەمریكا،  دەرەوەی  وەزیری  لەگەڵ  تەلەفۆنییەكەی 
سوریا  توركیاو  سنوورەكانی  مۆسكۆ،  زانیارییەكانی  بەگوێرەی 
بۆ  لەتوركیاوە  داعش  چەكدارانی  هاتوچۆكردنی  بۆ  هەیە  بۆشایی 
سوریا، بۆیە دەبێت ئەو سنوورانە دابخرێت. هەروەها لاورۆف جەختی 
ئەنجومەنی  لەڕێگای  سنورانە  ئەو  دەبێت  كە  كردووەتەوە،  لەوەش 

ئاسایشی نەتەوەیەكگرتووەكانەوە دابخرێت.

روسیا: هەرچیەك پێویست بكات بۆ هاوكاری و هەماهەنگی لەگەڵ كوردانی 
رۆژئاوا دەیكەین

17-شوبات 2016
لەبەیاننامەیەكدا وەزارەتی دەرەوەی روسیا پشتیوانی خۆی بۆ كوردەكانی 
لەگەڵ  هەماهەنگی  هاوكارو  راشیانگەیاند،  دووپاتكردوەتەوەو  سوریا 

كوردەكان دەكەن لەشەڕی دژ بەداعشداو هاوكاریان دەبن.
ئامانجی  هــاتــووە،  روســیــادا  دەرەوەی  ــی  وەزارەتـ لەبەیاننامەكەی 
سەرەكی روسیا لە سوریا، پشتیوانیكردنە لە سوپای سوریا و دواتر 
ئۆپۆزسیۆنی میللی و كوردەكان. وەزارەتی دەرەوەی روسیا ئاماژەی 
بەوەداوە، لەشەڕی دژ بەداعشدا هەرچیەك پێویست بكات هاوكاری 

و هەماهەنگی لەگەڵ كوردەكان دەكەن .
ماریا زاخارۆف وتەبێژی وەزارەتی دەرەوەی  دیكەشەوە،  لەلایەكی 
ــان لــێــدەكــەن كە  ــ ــاوا داوام ــ ــانــی رۆژئ روســیــا ئــاشــكــرایــكــردوە، وڵات
رێگەی  ئەوەی  نەكەین،بۆ  بۆردومان  سوریا  و  توركیا  سنورەكانی 

هاوكاری گەیشتن بەتیرۆرستان نەبڕێت .
سەر  هێرشكردنە  هەفتەی  یەك  ئاماری  روسیاش  بەرگری  ــی  وەزارەت
تیرۆرستانی ئاشكراكردوە، كە 444 هێرشی ئاسمانیان بۆ سەرداعش و 
گروپە تیرۆرستیەكانی تر لەناو خاكی سوریا ئەنجامداوەو هەزار و 600 
مۆڵگە و خاڵی ستراتیژیان كردوەتە ئامانج و دەیان تیرۆرست كوژراون .

روسیا لەسەر بۆردومانەكانی توركیا بۆ سەر خاكی سوریا داوای كۆبوونەوەی 
بەپەلەی ئەنجوومەنی ئاسایشی دەكات

16-شوبات 2016
رۆژئــاوای  ناوچەكانی  بۆ  توركیا  بۆردومانەكانی  لەسەر  روسیا 
ئاسایشی  ئەنجوومەنی  بەپەلەی  كۆبوونەوەی  داوای  كوردستان 

نێودەوڵەتی دەكات.
داوای  روسیا  دەسەڵاتدارانی  كە  بڵاویانكردەوە،  روسیا  میدیاكانی 
كردووە،  نێودەڵەتیان  ئاسایشی  ئەنجوومەنی  بەپەلەی  كۆبوونەوەی 
ئەوەش بۆ تاوتوێكردنی پرسی بۆردومانەكانی توركیا بۆ سەر خاكی 

سوریاو رۆژئاوای كوردستان.
ئامادەنەبووە  توركیا  ئــەوەی  دوای  روسیا،  میدیاكانی  بەپێی  هەر 
ئەو بۆردومانانە رابگرێت، كە چەند رۆژێكە لەرۆژئاوای كوردستان 
ئەنجوومەنی  بەردەم  داواكەی خۆشتووەتە  روسیا  دەستیپێكردووە، 

ئاسایشی نێودەوڵەتی چاوەڕێی وەڵامدەكات.
ناوچەكانی  بۆردومانی  بە  تۆپخانەكانییەوە دەستی  لەرێگەی  توركیا 
كــردووە، كە  ناوچەیەكی تری سوریا  رۆژئــاوای كوردستان و چەند 
پێشڕەوییەكانی  بــەهــۆی  ئـــەوەش  ئــەو وڵاتـــە،  لــەگــەڵ  هــاوســنــوورە 

هێزەكانی پاراستنی گەل یەپەگە لەناوچەكە.
ئەنجوومەنی  لەرێگەی  دەیەوێت  ئەو وڵاتە  میدیاكانی روسیا،  بەپێی 
ئاسایشەوە توركیا ناچاربكات بەراگرتنی تۆپبارانەكانی بۆ سەر خاكی 

سوریاو رۆژئاوای كوردستان.

مۆسكۆ دەیەوێت  ئۆپۆزسیۆنی سوریا و كوردەكان لەگفتوگۆكان لەگەڵ ئەسەد 
بەشداری بكەن

31- تشرینی یەكەم 2015
ئاژانسی ئەنتەرفاكسی روسی بڵاوی كردەوە كە میخائیل بوغدانۆف 
دەیەوێت  “كرملین  رایگەیاندوە  روسیا  دەرەوەی  وەزیــری  جێگری 
رێكبكەون و  هــاوبــەش  بەرنامەیەكی  لەسەر  سوریا  ئۆپۆزسیۆنی 

وەفدێك بۆ گفتوگۆكردن لەگەڵ حكومەتی سوریا پێكبهێنن”.
رایگەیاند  روسیا  دەرەوەی  ــری  وەزی جێگری  بوغدانۆف  میخائیل 
سیاسیە  كەسایەتیە  ئــەو  ــاوی  ــەن ب لیستێك  ســعــودیــە  “روســیــا و 
لەگفتوگۆكان  دەكـــرێ   كــە  ئــامــادەدەكــەن  ســوریــا  ئۆپۆزسیۆنانەی 

بەشداری بكەن”.
دەیــەوێ   “مۆسكۆ  راشیگەیاند  روسیا  دەرەوەی  ــری  وەزی جێگری 

سوپای ئازاد و كوردەكان لەگفتوگۆكان بەشداری پێ  بكات”.

بەشی پێنجەم: ئەوروپا و رۆژئاوای كوردستان

یەكێتی ئەوروپا: لەئۆپۆاسیۆنەكەی توركیا بۆ سەر عەفرین زۆر نیگەرانین
خۆی  نیگەرانی  ئــەوروپــا  یەكێتیی  دەرەوەی  سیاسەتی  بەرپرسی 
و  دەدات  نیشان  عەفرین  سەر  بۆ  توركیا  هێرشەكانی  لەبەرامبەر 
ڕایدەگەیەنێت كە ئاڵۆزییەكان زیان بەدانوستانەكانی جنێڤ دەگەیەنێت.
لەكۆنگرەیەكی رۆژنامەوانیدا فیدریكا مۆگرینی، بەرپرسی سیاسەتی 
لەبارەی هێرشەكەی سوپای توركیا بۆ  دەرەوەی یەكێتیی ئەوروپا، 
سەر عەفرین رایگەیاند، “زۆر نیگەرانین لەئۆپراسیۆنەكەی توركیا بۆ 

سەر عەفرین”.
ئاشتی  بەدانوستانی  گەورە  زیانی  توركیا  ئۆپراسیۆنەكەی  وتیشی، 

جنێڤ دەگەیەنێت، كە بۆ چارەسەری قەیرانی سوریا بەڕێوەدەچن.
خۆشی  نیگەرانی  ئەوروپا  یەكێتیی  دەرەوەی  سیاسەتی  بەرپرسی 
خستەڕو بەرامبەر خراپی بارودۆخی مرۆیی عەفرین و بەپێویستیزانی 
كە  نــاوچــانــەی  ــەو  ئ بگەیەنرێتە  بەئاسانی  مــرۆیــی  هــاوكــاریــی  كــە 

ئۆپراسیۆنی سەربازییان تێدا ئەنجام دەدەرێت و نابێت ئۆپراسیۆنە 
سەربازییەكەش كاریگەری لەسەر هاوڵاتیان دروست بكات.

شاندێكی ئەڵمانیا سەردانی ڕۆژئاوای كوردستانی كرد
لەگەڵ  و  كرد  كوردستانی  ڕۆژئـــاوای  سەردانی  ئەڵمانیا  شاندێكی 

بەڕێوەبەرانی كانتۆنی جزیرە كۆبووەوە.
تاوتوێكردنی  مەبەستی  بە  بڵاویكردووەتەوە،  نیوز  هاوار  ماڵپەڕی 
دۆخی ڕۆژئاوای كوردستان، شاندێكی ئەڵمانیا گەیشتووەتە كانتۆنی 
جزیرە و لەلایەن فەنەر گێت، جێگری سەرۆكی دەستەی پەیوەندییەكانی 
دەرەوە و ئامینە عومەر، سەرۆكی دەستەی ژنانی كانتۆنی جزیرەوە 

پێشوازی لێكراوە.
ئاماژەی بەوەش كردووە، شاندەكە پێكهاتووە لە ژمارەیەك ئاكادیمست 
سەردانە،  لەو  ئامانجیش  و  ئەڵمانیا  چەپی  پارتی  پەرلەمانتاری  و 

لەنزیكەوە ئاگاداربوونە لە دۆخی ڕۆژئاوای كوردستان.
ئەو  دژی  دەربــڕیــوە  ئامادەیی  شاندەكە  خستووەتەڕوو،  ئەوەشی 
عەفرین  كانتۆنی  »داگیركردنی«  بۆ  كە  بوەستێتەوە  سیاسەتانە 

گیراونەتەبەر.
هاوار نیوز ئاشكراشیكردووە، هەر ئەمڕۆ شاندەكە سەردانی ناوەندی 
شاری  لە  جــزیــرەی  كانتۆنی  دەرەوەی  پەیوەندییەكانی  دەســتــەی 

قامیشلو كردووە و لەگەڵ بەرپرسانی ئەو ناوچەیە كۆبووەتەوە.
ئەوەش لە كاتێكدایە هەفتەی ڕابردوو شاندێكی ئیتاڵیا كە پێكهاتبوو 
ڕۆژئــاوای  سەردانی  نوس  ڕۆژنامە  و  سیاسەتمەدار  ژمارەیەك  لە 

كوردستانی كرد.

فەڕەنسا: واشنتۆن رۆژئاوای كوردستان بەجێناهێڵێت
2018-9-6

بەرپرسێكی باڵای سەربازی فەڕەنسا، رایگەیاند، هێزەكانیان ئامادەن 
هێرشی  لە  سوریا  حكومەتی  ئەگەر  سوریا  ســەر  هێرشكردنە  بۆ 

چاوەڕوانكراوی كۆنتڕۆڵكردنەوەی پارێزگای ئیدلیبی باكوری سوریا 
چەكی كیمیایی بەكاربهێنێت.

هێرشە  سوریایە،  سەرۆكی  ئەسەد  بەشار  هاوپەیمانی  كە  روسیا 
ئاسمانییەكانی بۆ سەر پارێزگای ئیدلیبی ژێر كۆنتڕۆڵی چەكدارانی 
ئۆپۆزسیۆنی سوریا دەستپێكردەوە، ئەوەش دوای چەندین هەفتە لە 
سوریا  بەحكومەتی  سەر  هێزەكانی  ئاسمانی  هێرشی  و  بۆردومان 
ئەو  بۆسەر  فراوان  بۆ هێرشێكی  ئیدلیب، وەكو دەستپێكێك  بۆسەر 

پارێزگایە.
فەرماندەی  لۆكۆینتری،  فرانكۆس  رۆژنامەنوسان،  بۆ  لێدوانێكدا  لە 
هێرشكردن  بۆ  ئامادەین  »ئێمە  وتی،  فەڕەنسا  چەكدارەكانی  هێزە 
ئەگەر دووبارە چەكی كیمیایی بەكاربهێنرێت«. لۆكۆینتری ئاماژەی 
بەوەشكرد، »دەكرێت فەڕەنسا بە تەنیا هێرشەكان ئەنجام بدات، بەڵام 
لە بەرژەوەندی ئێمەدایە لەگەڵ زۆرترین لەهاوبەشەكانماندا ئەنجامی 

بدەین«.
فەڕەنسا و ویلایەتەیەكگرتووەكانی ئەمەریكا و بەریتانیا زیاتر لە 100 
موشەكی تۆماهۆكیان ئاڕاستەی ئامانجەكانی حكومەتی سوریاكرد لە 
هێزەكانی  لەلایەن  ژەهراویدا  گازی  گومانلێكراوی  هێرشێكی  تۆڵەی 

حكومەتی سوریاوە.
مرۆییەكان  ئاژانسە  هەیە،  دانیشتوانی  ملیۆن   3 ئیدلیب  پارێزگای 
ئیدلیب  ســەر  چــاوەڕوانــكــراوی  هێرشی  ــارەی  ب لە  هۆشداریانداوە 
نیوەی  نزیكەی  ئێستا  تا  رایگەیاندووە،  نەتەوەیەكگرتووەكان  و، 
دانیشتوانی پارێزگاكە ئاوارەبوون، رێكخراوەكە مەزەندە دەكات 10 

هەزار چەكداری جیهادی لە پارێزگاكەدا بوونیان هەبێت.
و  لە سوریا  داعش  دەكات چەكدارانی  پێشبینی  وتیشی،  لۆكۆینتری 

عێراق بەتەواوی تێكبشكێنرێن.
نێوان  لــوتــكــەی  ــەوەی  ــوون ــۆب ك لــە  ئیدلیب  چــارەنــوســی  پێدەچێت 
سەركردەكانی روسیا و توركیا و ئێران، كە لە تاران بەڕێوەدەچێت 
دەرەوەی  وەزیــری  لاڤــرۆڤ،  سێرگی  لەوبارەیەوە،  بكرێت،  دیــاری 

روسیا رایگەیاند، كۆبوونەوەكە دۆخەكە »رونتر« دەكات.
هاوپەیمانەكانی  و  ئەمەریكا  ویلایەتەیەكگرتووەكانی  كە  لەكاتێكدا 
ئەوان  رایانگەیاندووە،  بەروونی  ڕشتن  خوێن  لە  هۆشداریانداوە 
تەنیا ئەو كاتە دەستوەردان دەكەن كە چەكی كیمیایی بەكاربهێنرێت. 
رۆیتەرزی  هەواڵی  ئاژانسی  بە  فەڕەنسی  سەرچاوەیەكی سەربازی 
راگەیاندووە، ئاماژەكان ئەوە دەردەخەن كە روسیا و هاوپەیمانەكانی 
بكەن.  تــەواو  ئیدلیب  سەر  هێرشی  ئەمساڵ  كۆتایی  تا  دەیانەوێت 
ــەو بــاوەڕەدایــە  ــدووە، پــاریــس ل ــان ــگــەی ــا رای ــەروەه ســەرچــاوەكــە ه
ویلایەتەیەكگرتووەكانی ئەمەریكا بوونی سەربازی خۆی لە رۆژئاوای 
كوردستان بپارێزێت بە لەبەرچاوگرتنی ئەوەی كە واشنۆن دەیەوێت 

هەژموونی ئێران لە سوریا سنوردار بكات.

مۆسكۆ و بەرلین  و پاریس  و ئەنقەرە بەرژەوەندیی تایبەتیان لەسوریا هەیە
2018/10/29

كۆبونەوەی چوار قۆڵیی سەرانی توركیاو روسیاو فەرەنساو ئەڵمانیا 
رۆژی 27ی ئەم مانگە لەشاری ئیستەنبوڵ لەبارەی دۆخی سوریاوە. 
گۆڕانكارییەكانی  دوایین  و  دۆخ  لەبارەی  لەدروشمدا  چی  ئەگەر 
نەبوو.  ئاراستەیە  بەو  لەناوەڕۆك و مەبەستدا  سوریاوە بوو. بەڵام 
لەكێكەكەی  پێیان وایە بەرژەوەندخوازیی و بەركەوتەیان  چاودێران 
سوریاو چەند دۆسەیەكی دیكە ئامانجی پشت پەردەی كۆبونەوەكە 

بووە. 
كۆبونەوەی چوار قۆڵیی ئیستەنبوڵ لەنێوان رەجەب تەیب ئەردۆغان 
و ڤلادیمێر پوتین و ئیمانوێل ماكرۆن و ئەنگێڵا مێركڵ. خوێندنەوەو 

قسەی جیاوازی لەسەر دەكرێت. 
چاودێرانی سیاسی پێیان وایە لەكاتێكدا هێزەكانی سوریای دیموكرات 
بەشێكی  كە  دەكــات.  كــردوەو  تیرۆری  كە شەڕی  ئێستاش  پێشترو 
سەرەكیە لەواقیعی نەخشەی سیاسی و سەربازیی سوریاو هاوكێشەی 
ئاڵۆزی ئەو وڵاتەدا. كەچی پێگەی پشتگوێخراوەو بانگهێشت نەكرا بۆ 

كۆبونەوەكە.
سوریاش  ئۆپۆزسیۆنەكانی  سەرەكیە  لەلایەنە  كام  هیچ  هەروەها 
كەپێگەیان هەیە بەشدارنەبون. ئەوەش دەگەڕێتەوە بۆ رۆڵی توركیاو 
زیاتری  خاكی  بەدەستهێنانی  هەوڵی  سوریاو  لەخاكی  چاوتێبڕینی 
سوریاو دژایەتیكردنی كوردو چەند لایەنێكی سەرەكیی ئۆپۆزسیۆنی 
قەیرانی  لەهاوكێشە سەختەكەی سوریاو  لایەنگیریی  لەسەر  سوریا 
ئەو وڵاتە. وڵاتانی بەشدارییش كە روسیاو ئەڵمانیاو فەرەنسایە بۆ 
رازیكردنی دڵی ئەردۆغان و بۆ بەرژەوەندیەكانیان بەوە رازی بوون. 
پێگەی  و  بون  كە  قەیرانی سوریا  كاریگەریی  هێزێكی  وەك  روسیا 
دەیەوێت  كە  دەگەڕێتەوە  ئەوە  بۆ  بەشدارییكردنی  هەیە.  وڵاتە  لەو 
بەپشتیوانی و گەلە كۆمەی ئەنقەرەو پاریس و بەرلین. رۆڵ و پێگەی 
ئەمریكا كەیاریزانی سەرەكیی هاوكێشەكەیە لەسوریا لاواز بكات و 
بەهێزتر  پێگەی خۆی  ئەو وڵاتەدا  لەداڕشتنەوەی نەخشەی سیاسی 

بێت. 
ململانێی  لە  هاوبەشیان  بەرژەوەندی  وڵات  چوار  هەر  چەندە  هەر 
سوریا هەیە. بەڵام هەروەك چاودێران دەڵێن هەر وڵاتەو یاریی بۆ 

بەرژەوەندی خۆی دەكات. 
فەرەنسا كەهێزی لەپاڵ ئەمریكا لەمنبجە لەگەڵ ئەڵمانیا بەرژەوەندییان 
ئەو  و  كۆچبەران  دۆسیەی  قۆڵیەكە.  چــوار  كۆبونەوە  لەسوریاو 
بتوانرێت  نەبێت  هیچ  هەر  بــردوە.  ئەوروپا  بۆ  پەنایان  سوریانەی 
بۆ  ئاوارە سوریەكان  بەردەوامیی  و  بەلێشاو  لەكۆچی  بگیرێت  بەر 
ئەوروپاو بەتایبەتییش بۆ ئەڵمانیاو فەرەنسا. دواتریش ئەگەر بۆیان 

چوە سەر ئاوارەكانیش لەئەوروپا بگەڕێننەوە. 
توركیای ئەردۆغانیش بەرژەوەندی زیاتری لەكۆبونەوەكە ئەوەیە كە 
خاكی  و  بكات  لاواز  دیموكرات  سوریای  هێزەكانی  كــوردو  پێگەی 

زیاتر و بەركەوتەی زیاتری لەكێكەی سوریا هەبێت. 
ــاردەو  راســپ بــڕیــارو  قۆڵیەكە هیچ  كــۆبــونــەوە چـــوار  هــەر چــەنــدە 
ئەمریكا  ئامادەنەبونی  بەڵام  دەرنەچوو.  لێ  ئەوتۆی  دەرەنجامێكی 

كەیاریزانی سەرەكیی سوریاو هاوكێشە سیاسی و سەربازیەكەی ئەو 
وڵاتەیە. ئەوە دەخاتەڕوو كەناكۆكیی و جیاوازیی زۆر لەنێوان وڵاتانی 
داڕشتنەوەی  سوریاو  لەبارەی  ئەمریكا  چوارقۆڵیەكەو  كۆبونەوە 
زۆرێك  ئــەوەش  بۆ  هەیە.  وڵاتــە  ئەو  ئایندەی  و  سیاسی  نەخشەی 
بێ  بەمانای  لەكۆبونەوەكە  نەبونی واشنتۆن  وایە  پێیان  لەچاودێران 

دەرەنجام بون و سەرنەكەوتنی دەخوێننەوە. 
هەریەك  زیــاتــری  بــەرژەوەنــدخــوازیــی  و  ئامانج  داهــاتــوو  رۆژانـــی 
سیاسی  هاوكێشەی  بۆ  قۆڵیەكە  چــوار  كۆبونەوە  لەبەشداربوانی 
سوریاو ناوچەكەو رۆڵی كورد لەسوریای ئێستاو ئایندەو لایەنەكانی 

دیكە دەردەخات.

بێرنارد كۆشنەر: ئێستا كاتێكی گونجاوە بۆ ئەوەی گوێ لە دەنگی كورد بگیرێت
بێرنارد كۆشنەر وەزیری پێشووی دەرەوەی فەرەنسا رایدەگەیەنێت، 
پێویستە سەربەخۆیی كوردستان رابگەیەندرێت لەم ناوچە پڕ ئێستا 

ئەو ساتەیە كە سنوورەكان لاببرێن.
لە میانی بەشداریكردنی لە پانێلی یەكەمی كۆنفرانسی »سەربەخۆیی 
كوردستان رووبەڕبوونەوە و دەرفەت« زانكۆی ئەمریكی كوردستان 
فەرەنسا  دەرەوەی  پێشووی  وەزیــری  كۆشنەر  بێرنارد  دهــۆك،   –
ناوچە  لەم  رابگەیەندرێت  گوتی: »پێویستە سەربەخۆیی كوردستان 
پڕ كێشەیەدا، ئێستا ئەو ساتەیە كە سنوورەكان لاببرێن و دەتوانن 

پشت بە زۆر كەسانی خۆبەخش ببەستن«.
»ســەربــەخــۆیــی  كۆنفرانسی   2016-12-15 پێنجشەممە  رۆژی 
دهۆك  ئەمریكی-  زانكۆی  لە  دەرفەتەكان«  و  تەحەدیی  كوردستان: 

بەڕێوەچوو.
-2007( فەرەنسا  دەرەوەی  پێشووتری  وەزیری  كۆشنەر،  بێرنارد 
2010( بەشداری پانێلێكی كۆنفرانسەكەی كرد و بە گرنگییەوە باسی 

لە رۆڵی كورد لە رۆژهەڵاتی نێوەڕاست و ناوچەكە كرد.
لە رۆژهەڵاتی  كۆشنەر گوتی »كێشەكان دەبینین و ئاستەنگی زۆر 

ناوەڕاست هەن، دەبێت بە جددی قسەیان لەبارەوە بكرێت. كێشەكان 
 - سایكس  لەلایەن  سنوورەكان  نەخشەی  كە  پێكرد  دەستیان  لەوە 

پیكۆ كێشران«.
نەخشەی  »كێشانی  دەڵێت  فەرەنسا  دەرەوەی  پێشووتری  وەزیری 
سنوورەكان لەلایەن سایكس - پیكۆ بۆ ئێستا هیچ بایەخێكی نەماوە 
و بەسەرچووە، چونكە گۆڕانكاری گەورە لە ناوچەكەدا روویان داوە. 
داگیركاری  و  زۆرەملێ  سەردەمی  ــۆڕاوە،  گ تــەواو  دۆخەكە  ئێستا 
شەڕ  لەدوای  بەوەشكرد،  ئاماژەی  كۆشنەر  بێرنارد  بەسەرچووە«. 
و قەیرانەكانی سووریا دۆخەكە گۆڕاوە، بۆیە دەبێت گوێ لە دەنگی 

خەڵك بگیرێت. 
لەبارەی رۆڵی كورد لە ناوچەكەدا، كۆشنەر گوتی »كورد دەنگێكی 
باشی هەیە لە ناوچەكەدا، ئێستا كاتێكی گونجاوە بۆ ئەوەی گوێ لە 
دەنگی كورد بگیرێت. ئێوەی كورد دیموكراسیتان هەیە، شەڕی داعش 

دەكەن و سەركەوتنیشتان بەدەستهێناوە«.

پڕۆژەی بەفیدراڵیكردنی رۆژئاوای كوردستان دەخرێتە بەردەم یەكێتی ئەوروپا
بە  كە  لەسوریا،  فیدراڵی  سیستمی  جێبەجێكردنی  پــرۆژەی  پەیەدە 
تاكە سیستمی دەزانێت بۆ كۆتاییهێنان بە قەیرانی ئەو وڵاتە، دەخاتە 

بەردەم یەكێتی ئەوروپا.
یەكێتی  پارتی  گشتی  هاوسەرۆكی  حەسەن،  شاهۆز  قسەی  بەپێی 
بۆ  پارتەكەیاندا  باڵای  وەفدی  سەردانی  لەمیانی  دیموكرات)پەیەدە( 
ئەوروپا ئەو پرۆژەیەیان خستۆتە بەردەم وڵاتانی ئەوروپا بۆ ئەوەی 
لەڕێگەی پەرلەمانی ئەوروپاوە كۆدەنگییەك بۆ جێبەجێكردنی لەسوریا 

دروستببێت.
لەبەردەم  بــژاردە  وتویەتی”تاكە  رۆژنامەوانیدا  لەلێدوانێكی  شاهۆز 
كۆمەڵگەی نێودەوڵەتی بۆ چارەسەرێكی ریشەیی و گشتگیر لەبارەی 
قەیرانی سوریاوە، پشتیوانی و جێبەجێكردنی سیستمی فیدڕاڵییە لەو 

وڵاتە.”

100پەرلەمانتاری یەكێتی ئەوروپا داوای دەستبەجێ ڕاگرتنی هێرشەكانی توركیا 
بۆ سەرعەفرین دەكەن

داوایانكرد، حكومەتی  ئەوروپا  یەكێتیی  پەرلەمانی  100پەرلەمانتاری 
توركیا دەستبەجێ هێرشەكانی بۆسەرعەفرین ڕابگرێت. داواشدەكەن 
كورد بەشداریی دانوستانەكانب ۆچارەسەری سیاسی قەیرانی سوریا 

بێت.
ئاژانسی هەواڵی میزۆتۆمیا بڵاویكردەوە، 100 پەرلەمانتاری پەرلەمانی 
ودیالۆگدا  ئاشتی  »لەپێناوی  بەناوی  داوایەكیان  ئەوروپا  یەكێتیی 
خۆیانەوە  ئیمزای  بەناوو  ڕابگرن«  بۆسەرعەفرین  توركیا  هێرشی 

بڵاوكردەوەو ڕایانگەیاند، عەفرین تەنها نییە.

پەرلەمانی نەمسا: توركیا مافی مرۆڤ پێشێل دەكات و نابێت چەكی بۆ رەوانە 
بكرێت

 25-11-2016  
 پەرلەمانی نەمسا پێشنیاری پڕۆژەیاسای رێگەگرتن لە هەناردەكردنی 

پێداویستییە سەربازییەكان و پڕچەككردنی توركیا پەسەند كرد.
بەپێی راگەیەنراوی پەرلەمانی نەمسا، پێشنیاری پڕۆژەیاساكە لەلایەن 
پەرلەمانتارانی شەش پارتی سیاسییەوە پێشكەش كراوە و بە تێكڕای 

دەنگی پەرلەمانتاران پەسەند كراوە.
پێداویستی  یاسای  لەمیانی  كردووە  داوای  پڕۆژەیاساكە  پێشنیاری 
جەنگی و بازرگانی دەرەوە مۆڵەت نەدرێت بە رەوانەكردنی چەك و 
ئەوە  ئەگەری  یاخود  لەناودایە  وڵاتانەی جەنگیان  ئەو  بۆ  تەقەمەنی 
جەختی  پڕۆژەیاساكە  پێشنیاری  هەڵبگیرسێت.  تیایاندا  جەنگ  هەیە 
لەسەر ئەوە كردووەتەوە كە توركیا مافەكانی مرۆڤی پێشێل كردووە، 
بانگەشەی ئەوەیشی كردووە كە توركیا ئەم چەكانە لە دژی لایەنە 

ئۆپۆزسیۆنەكان بەكار دەهێنێت.
پیتەر پیلز پارلەمانتاری پارتی سەوز، لە لێدوانێكیدا وتی: »با جارێكی 
تایبەتییەكانی  لە نەمساوە بۆ هێزە  دیكە هەرگیز چەكی نیشانشكێن 

توركیا نەنێردرێت«. ناوبراو ئاماژەی بەوە دا كە نەمسا یەكەم وڵاتی 
یەكێتیی ئەورووپایە بڕیارێكی بەم جۆرە بدات، داوایشی لە وڵاتانی 

دیكەی ئەندامی یەكێتیی ئەورووپا كرد كە بڕیاری لەم جۆرە بدەن.

ئەڵمانیا لەبارەی عەفرین: دوایین شت كە سووریا پێویستیەتی شەڕی زیاترە 
رووداو - بەرلین

دەڕواننە  نیگەرانییەوە  بە  رایگەیاند،  ئەڵمانیا  دەرەوەی  ــی  وەزارەت
لە  پێكدادانەكان  و  دەكات شەڕ  داواش  و  باكووری سووریا  دۆخی 
ئەڵمانیا  دەرەوەی  وەزارەتی  راگەیێندراوێكدا،  لە  رابگیرێن.  عەفرین 
دەڵێت »بە نیگەرانیەوە دەڕوانینە دۆخی باكووری سووریا. پێكدادانە 
سەربازییەكانی نێوان توركیا و یەكینەكانی كورد ریسكی حیساب بۆ 

نەكراوە لەگەڵ خۆی دەهێنێت«.
یەكینەكانی  و  »توركیا  روونیكردووەتەوە  ئەڵمانیا  دەرەوەی  وەزارەتــی 
قوربانی  تیرۆر  شەڕی  لەبەرامبەر  پێشتر  شــەڕدان،  لە  ئێستا  كە  كورد 
سەركەوتن  دوای  ئەڵمانیا،  راگەیێندراوەكەی  بەپێی  داوە«.  گەورەیان 
بەسەر داعشدا، سووریا پێویستی بە سەقامگیری و ئاشتی هەیە. »دوایین 
شت كە سووریا پێویستی پێیەتی رووبەڕووبوونەوەی سەربازی زیاترە«.
ئاماژە  ئەڵمانیا  سووریا،  قەیرانی  چارەسەری  هەوڵەكانی  لەبارەی 
ئامانجی  بە  كۆتاییدا  لە  دەبێ  هەوڵدانی هەموو لایەك  دەكات،  بەوە 
ئەوەش  بۆ  هەبێت،  بەرەوپێشچوون  سیاسیدا  ئاستی  لە  بێت  ئەوە 

گەڕێكی دیكەی دانوستاندنەكانی جنێڤ لە ڤیەننا دەرفەتێكی دیكەیە.
ئۆپەراسیۆنی  توركیا  سوپای   2018-1-20 شەممە  رۆژی  ئێوارەی 
سەر  دەكاتە  هێرش  لەڕێگەیەوە  كە  راگەیاند،  زەیــتــوون«ی  »چڵە 

عەفرینی رۆژئاوای كوردستان. 
سەرۆكایەتیی ئەركانی گشتیی سوپای توركیا دەڵێت، لەچوارچێوەی 
ئۆپەراسیۆنەدا 153 ئامانجیان پێكاون، كە بریتیبوون لە »بنكە و بارەگا، 
سەربازگە، جبەخانە، حەشارگە، ئەشكەوت، تونێل و شوێنی حەوانەوە، 
كە لەلایەن یەپەگە و پێشتریش لەلایەن داعشەوە بەكارهێندرابوون«.

ساڵح موسلیم: ئێمە بەرگری لە ئابڕووی مرۆڤایەتی دەكەین 
 15-12-2016

ڕۆژنیوز - ناوەندی هەواڵەكان
كورد  گەلی  كە  ڕایدەگەیەنێت،  پەیەدە  هاوسەرۆكی  موسلیم،  ساڵح 
نەك تەنیا بۆ چارەنوسی خۆی بەڵكو بۆ چارەنوسی هەموو گەلانی 

ناوچەكە تێدەكۆشێت و بەرگری لە ئابڕووی مرۆڤایەتی دەكات.
)پەیەدە(،  دیموكراتی  یەكێتی  پارتی  هاوسەرۆكی  موسلیم،  ساڵح 
لەسەر بانگهێشتی پەرلەمانی سكۆتلەندا سەردانی ئەو وڵاتەی كرد و 
لە پانێلێكدا لە زانكۆی ئەدینبورگ بەشداربوو، موسلیم لە پانێلەكەدا 

باسی لە گرنگی شۆڕشی ڕۆژئاوا بۆ هەموو مرۆڤایەتی كرد.
موسلیم، لە قسەكانیدا وتی:« بەرخۆدانی گەلی ڕۆژئاوا دژی هەوڵدانی 
بۆ  پارێزراو  شوێنی  تەنیا  بەردەوامە،  هێرشەكانیان  و  داگیركەران 
و  كریستیانی  عــەلــەوی،  توركمان،  ــەرەب،  ع كــورد،  گەلانی  هەموو 
ــاوەڕاســت، ڕۆژئـــاوایـــە«. وتیشی:«  ن لــە رۆژهــەڵاتــی  گــەلانــی دیكە 
پێویستە مرۆڤایەتی لە دەوری شۆڕشی ڕۆژئاوا كۆببێتەوە، تا كاتێك 
دادوەرانە  ناوەڕاست چارەسەرییەكی  بۆ هەموو گەلانی ڕۆژهەڵاتی 
بۆ  ناوچەكە  گەلانی  نابێتەوە،  ــارام  ئ ناوچەیە  ئــەو  نــەدۆزرێــتــەوە، 
دەستەبەركردنی مافەكانیان تێدەكۆشن، ئێمە نامانەوێت ئەو شتانەی 

هێزە باڵادەستەكان بەسەرماندا دەیسەپێنن، قبوڵیان بكەین«.
پێچەوانە  خراپیان  چارەنوسێكی  كوردەكان  ڕایگەیاند:«  موسلیم، 
كردەوە و شۆڕشی ڕۆژئاوایان پێكهێنا، بەڵام گەلی كورد نەك تەنیا 
ناوچەكە  گەلانی  هەموو  بۆ چارەنوسی  بەڵكو  بۆ چارەنوسی خۆی 
تێدەكۆشێت، هاوكات دژی هێزە دڕندە تیرۆریستیەكان وەكو داعش 
مرۆڤایەتی  ئــابــڕووی  لە  بەرگری  شێوەیە  بــەم  ئێمە  ــات،  دەك شــەڕ 

دەكەین«.
موسلیم لەكۆتایی پانێلەكەدا بەبیری هێنایەوە، كە چەندین ساڵە ئەوان 
بانگەوازی دەكەن بۆ یەكێتی گەلی كورد، یەكێتی گەلی كورد ڕێگا بۆ 

چارەسەری كێشەكان خۆشدەكات.

سەرۆك كۆماری فەڕەنسا پێشوازی لە هاوسەرۆكی پەیەدە كرد
2017/5/9

هەڵگورد سەمەد - پاریس
لەگەڵ  ئۆلاند  فڕۆنسوا  سەرۆكایەتییەكەیدا،  هەفتەی  دوایــیــن  لە 

هاوسەرۆكی پەیەدە و نوێنەری رۆژئاوا لە پاریس كۆبۆوە. 
خالید عیسا، نوێنەری خۆبەڕێوەبەری رۆژئاوای كوردستان لە پاریس 
فەڕەنسادا  كۆماری  كۆشكی  لە  موسلیم  ساڵح  لەگەڵ  كە  رایگەیاند 
لێ  پێشوازییان  لەلایەن فڕۆنسوا ئۆلاند، سەرۆك كۆماری فەڕەنسا 

كراوە و كۆبوونەوەیەكیان ئەنجام داوە.
لە كۆبوونەوەكەیاندا  كە  ئاشكرای كرد  پاریس  لە  نوێنەری رۆژئاوا 
و  كــردووە  سوریایان  و  رۆژئـــاوا  رەوشــی  تاوتویی  ئۆلاند  لەگەڵ 
و  كردووە  رۆژئاوا  بۆ  فەڕەنسایان  بەردەوامی  پشتیوانی  سوپاسی 
رۆژئــاوا  و  فەڕەنسا  نێوان  پەیوەندییەكانی  كە  خواستووە  هیوایان 

بەردەوام بن و پتەوتر بكرێن.
لەبەرامبەریشدا فڕۆنسوا ئۆلاند بە گرینگییەوە باسی لە خەباتی كورد 
كردووە دژ بە تیرۆر و بۆ چەسپاندنی دیموكراسیی و برایەتی گەلان 

لە ناوچەكەدا.
هەروەها نوێنەری رۆژئاوا وتیشی«ئۆلاند جەختی لەسەر دۆستایەتی 
فەڕەنسا و گەلی كورد كردەوە و بەڵینی دا هەموو هەوڵێك بدات بۆ 

بەرقەراركردنی ئاشتی لە رۆژئاوا و لە سوریادا«.
پێشتریش چەند جار لە كۆشكی ئێلیزێ لەلایەن فڕۆنسوا ئۆلاندەوە 
پێشوازی لە نوێنەران و سەركردەكانی رۆژئاوای كوردستان كراوە. 
لە 8 ی شوباتی ساڵی 2015، سەرۆكی فەڕەنسا پێشوازی لە نەسرین 
عەبدوڵا، هاوسەرۆكی یەكینەكانی پاراستنی ژن لە رۆژئاو و خالید 

عیسا نوێنەری رۆژئاوا لە پاریس كرد.
مێژووێكی  پارتە  ئەو  پارتی سۆسیالیستە،  ئەندامی  ئۆلاند،  فڕۆنسوا 
پارچەی  چــوار  هــەر  كــوردانــی  لەگەڵ  درێــژی  و  دوور  دۆستایەتی 

كوردستان هەیە. لە ماوەی 35 ساڵی رابردووشدا بەردەوام پشتگیری 
كوردی كردووە.

فڕۆنسوا ئۆلاند تەنیا پێنج رۆژی لە كۆشكی ئێلیزێ ماوە و چاوەڕێ 
و  سەرۆكایەتیی  كورسی  ئایار  14ی  یەكشەممە  رۆژی  دەكرێت 
هەڵبژێردراوی  ماكرۆن، سەرۆكی  ئێمانوێل  رادەستی  دەسەڵاتەكانی 

فەڕەنسا بكات.
كوردستانی  هەرێمی  سەردانی  فەرمی  بە  دووجــار  ئۆلاند  فڕۆنسوا 

كردووە و بەردەوام پشتیوانی خۆی بۆ كورد دەربڕیوە.

عەفرین پەیامێك بۆ ئەمەریكا…
زیگمار گابریل، وەزیری دەرەوەی پێشووی ئەڵمانی

لە ئەڵمانییەوە:هەڵۆ بەرزنجی 
 هێرشە سەربازییەكانی توركیا لە عەفرین، پەیامێكی ڕوونە بۆ وڵاتە 
یەكگرتووەكانی ئەمەریكا: نابێت هیچ بڕیارێك لەسەر ڕێكخستنەوەی 
جێبەجێ  توركیا  بەبێ  سوریا،  شەڕی  تەواوبوونی  پاش  ناوچەكان، 
دەسەڵاتێكی  جۆرە  هیچ  هەمیشە،توركیا  وەك  هەروەهاش  و  بكرێ 
ناوچەیی لەژێر كۆنتڕۆڵی كورد دا پەسەند ناكات. بۆئەوەی ئەم پەیامە 
لە سوریا  زەمینییەكانی  هێزە  توركیا  بێت،كۆماری  ئاشكرا  و  ڕوون 
خستۆتە جوڵە و گەورەترین شاڵاو و هێرشی ئاسمانی لە مێژووی 
خۆیدا بەرپا كردووە،بەردەوام نیوەی زیاتری هێزە ئاسمانییەكانی لە 

هێرش و پەلاماردان. 
وا  ئاسمانەكەی،  ســەروەریــی  كە  دەبــێ  ساز  دەڤەرێكدا  لە  ئەمەش 
هێرشە  بە  داوە  ڕێگەی  ڕووسیا  بەڵام  ڕووسیادا،  دەسەڵاتی  لەژێر 
بە  خــزمــەت  ئەمە  ئـــەوەی  لــەبــەر  عــەفــریــن،  بــۆســەر  ئاسمانییەكان 
بخاتە  دەلاقەیەك  و  تەڵزم  دەكــات:  درێژخایەنەكەی  بەرژەوەندییە 
نێوان پەیوەندییەكانی ئەمەریكا و توركیاوە. پێشتر چەند گفتوگۆیەكی 
لە  كوردییەكان  هێزە  رۆڵــی  دەربـــازی  ئەمەریكا  و  نێوان  لە  توند 
باكووری سووریا كراوە.ئەمەریكا دەستی بەوە كردووە لە نێوان هێزە 

چەكدارەكانی YPG دا و كوردانی سووریا پارتی یەكێتی دیموكراتی 
پەیەدە  و  یەپەگە  وایە  پێی  بكات.  دا جیاوازی   PKK PYD هەروەها 
ئەڵمانیادا  یاخود  ئەوروپا،  و  ئەمەریكا  لە  ك،نە  ك  پ  لە  جیاوازن 

قەدەغەكراو نین. 
جیاكارییە  ئەم  نێودەوڵەتییەكان،  چاودێرە  ــەی  زۆرب و  توركیا  بۆ 
دەستكردە. پەیوەندی نێوان پ ك ك و یەپەگە و نەك هەر لە لایەنی 
سیمبۆلی و ئایدۆلۆژییەوە زۆر توندە،پیاو دەتوانێ بەئاسانی بڵێ،كە 
دان.  ك  ك  پ  سەركردایەتی  ستراتیژی  لەژێر  پــەیــەدە  و  یەپەگە 
بێگومان ڕێژەیەكی زۆری ئازادی جموجوڵ و چالاكی خۆیان هەیە، 
بەڵام زۆرینەی هێزەكانی ئەمەریكا، دەیانەوێ سوود وەرگرن لە توانا 
هۆشداری  سەرباری  دا.  داعش  دژە  لەشەڕی  یەپەگە  لێهاتوویی  و 
دانی توركیا، ئەمەریكا هەر بەردەوام چەك،لەپێناوی ئەو مەبەستەی 
سەرێدا، بۆ چەكدارەكانی كوردانی سووریا ڕەوانە دەكات. زۆرینەی 
لەپێناوی ئەم كارەدا  ئامادەبوون،  سەركردە سیاسییەكانی ئەمەریكا 
نرخ بدەن: دروستكردنی ناوچەیەكی ئازادی بەرگریكردن لە باكووری 

سووریا، لەسەر سنووری توركیا لەژێر كۆنتڕۆڵی كوردان. 
بەهەند وەرنەگرتن و زیاتر ورووژاندن بەرامبەر بە بەرژەوەندییەكانی 
و پ ك ك  توركیا  ـ  هــەردوولا  دەكرێت.  ڕامــان  توركیا،بەزەحمەت 
ئاشتی  گفتوگۆكانی  سەرنەكەوتنی  دوای  ـ  هاوگرێدراوەكانیان  و 
لەگەڵ  دێت.  بــەدوادا  بەنێونەتەوەییكردنی  لۆژیكی  توركیا،  ناوخۆی 
ئەوەشدا دەوڵەتێكی كوردی هەرێمی لە عێراق و یەكێكی هاوشێوەی 
لە سووریا، وە هەروەها خەباتی خۆسەری سەربەخۆ لەسەر زەمینی 
بێگومان و  بۆ پ ك ك شتێكی  ئەمە  بدرێن،  ئەنجام  دەبێت  توركیا 
چەندوچوونە. بۆ توركیا گەورەترین هەڕەشەیە. لەبەرئەوە خەبات بۆ 
ئەمە یان دژی ئەمە، هەر بەردەوام بە رێگای سەربازی بەڕێوەدەچێت. 
خەڵكی  ئەوەی  كوێرەوەریەكان،  و  ئەشكەنجە  زەبروزەنگەكان  كارە 
ناگات.  كۆتایی  بــە  بیچێژن  پێویستە  ساڵە  دەیـــان  كــورد  سڤیلی 
ڕەگوڕیشە  سیاسی  كێشەیەكی  پێناوی  لە  دەكوژرێن  بێتاوانەكان 

قووڵ لەناوچەكەدا. لێرەوەدا ئەم سەرۆك كۆماری توركیایەی ئێستا 
ئازایەتییەكی  زۆر  زۆر  وەزیــران  ســەرەك  وەك  خۆیدا  بوو،لەكاتی 
گەورەی نیشان دا، هەوڵی دا لە پێناوی ئاشتی نیشتمانیدا. سەرنەگرتنی 
ئەم گفتوگۆیانە لە ساڵی 2015 دا، ئەمرۆ وەك ئاكامێكی درێژبووەوە 
لەمەودای درێژەكێشانی شەڕوهەرای سەربازی بۆ سووریا و ڕەنگە 
مەسەلەكە  ئێستادا  لەهەلومەرجی  هەیە.  كاریگەری  زیاتریش  لەوە 
ئاشتی  گفتوگۆكانی  بۆ  گــەڕانــەوە  بە  تەنیا  هەر  دەبێت،  ناواقیعیی 
ناوخۆی توركیادا،بمانەوێ ڕووبەڕووی بەرفراوانبوونی شەڕوهەرای 
سەربازیی بینەوە و بۆ هەمیشە ڕاگرین. هەوڵێكی یەكجار گەورەی 
كۆمەڵگای نێودەوڵەتی گەرەكە، بۆ سەرلەنوێ كردنەوەی پەنجەرەیەكی 

وا بۆ لێك تێگەیشتن،كە لە ئێستادا، بەتەواوی قەپات كراوە. 
لەبری ئەوە هەروەها شەڕ دژی گرووپە كوردییەكان لە ناوچەكانی 
دەرەوەی  سیاسەتی  بەسەر  زاڵە  توركیاش  دەرەوەی  و  كشانەوە 
توركیاش  هەروەها  دەدات:  نیشانی  پێشڕەویكردنە  ئەم  توركیادا. 
ئەو  لەناو  نرخە  ئــەم  ــدات.  ب گــران  نرخێكی  پێناوەدا  لــەم  ئامادەیە 
چارەسەرەدایە كەوا بۆ 60 ساڵ دەبێت هەیە و گرێدراوە بە رۆژئاواوە. 
توركیا ترس لە ئاكامەكانی جیۆپۆلەتیكی شەڕ لەگەڵ ئەمەریكادا نییە، 
یاخود بەلانی كەمەوە بە كەمی دەگرێ. لە بەرامبەر ئەو باڵادەستییە 
هەرێمییە كورد لە سنوورەكانیدا. هەمان كات ئەمەش بۆ ئەمەریكا وا بە 
دیار دەردەكەوێ لەبەردەم هەڵسەنگاندنی شەڕیكدایە لەگەڵ توركیادا، 
كە شیاوی بەڕێوەبردنە بۆ ماوەیەكی دیاریكراو، یاخود دەبێت ڕۆڵی 
جیوستراتیژی توركیا نادیدە بگرێت. دەشێ هەڵسەنگاندنی یەكەم بێتە 
ئێمەی  بۆ  لایەك،  لەهەر  بەر  كارەساتاوی  ئاكامی  دووەمیان  هەڵە، 

ئەوروپایی لێ بكەوێتەوە. 
توركیا وەك یەكێك لە ڕۆژئاوا،لە ناتۆ و لەدواجاردا لەسەر ئاڕاستەی 
ڕووەو ئەوروپا، وازی لێ بێنین بۆ ئەوروپا مانای سەركێشییەكی نوێ 
و یەكجار ترسناكە. نەك هەر تەنها بە بادانەوەی بۆ لای رووسیادا 
هێزوتوانای پەیوەندییەكانی ڕووسیا و ناتۆ بەتەواوی دەگۆڕێ، ئیمە 

لە دەرەوەی سنووری ئەوروپا هیچ هاوپەیمانی ترمان نابێت، بەڵكو 
نەیاری بەتوانا و هێزدار. بەڵام بەرەو پێشچوونی تریش شیاوی بیر 
لێكردنەوەیە: گەڕانەوەی بەهێزی توركیا، لە ستراكچەری دەوڵەتێكی 
لایستییەوە بۆ توانا و هێزێكی ئامادەگی بزاڤی ئیسلامی. جیا لەمانەش 
نموونەی خۆچەكداركردنی ئەتۆمی وەك ئەوەی كۆریای باكوور، لە 
ئێستادا پێدەچێ وڵاتی وەك عەرەبی سعودی بیەوێ هاوشێوەی بكات. 
دەشێ زۆر بەخێرایی و ڕاستەوخۆ لەسەر سنوورەكانمان دووبارە 
بێتەوە. هەموو ئەمە واقیعەكە نییە،و پێویستیش ناكات وای لێ بێت. 
تەواوی  نوێ  ستراتیژێكی  بە  پێویست  لەمە،  ڕێگریكردن  بۆ  بەڵام 

ئەوروپایە، لەگەڵ توركیا بەو دۆخەی ئێستاشەوە كە تێیدایەتی. 
ئەوە ڕاستە ڕەخنە لە پێشێلكردنی مافی مرۆڤ و كەماسی لەئازادی 
چاپەمەنیدا و پەلاماری سەربازی توركیا لەعەفرین بگرین. لێ ئەوە 
ئاسوودە  خۆت  ڕەخنە  بەدەربڕینی  ئاسانە  ئەوە  نییە.  بەس  بەتەنیا 
بكەیت، بەئاشكرا ڕەخنە دەردەبڕین. لەبەرئەوەی پیاو لەتەك ڕووسیادا 
هێزی دووەمی خراپەكاری ناسیوە، كە پیاو دەتوانێ ڕۆژانە بەهاكانی 
نابنەوە.هەروەها ئەزموون  بپارێزێ. دۆخی هەڕەشەكان، كەم  خۆی 
لەگەڵ گەمارۆدان لەسەر روسیا،هیوادارین فێری كردبین كە ئەمەش 
ناتوانێ هیچ ڕێگاچارە بێت. هەڵبەتە توركیاش بە دڵنیاییەوە، نایەڵێ لەم 
ڕێگایەوە بكەوێتە ژێر كاریگەرێتییەوە. بۆ ئەوەی بەرژەوەندییەكانمان 

بەجێ بهێنین، هەوڵی زیاترمان گەرەكە. 
هەروەها ئەم بەرژەوەندییەش فرەلایەنە: لە پێشی پێشەوە ئاگربەست 
دێ، ڕاگرتنی یاسای نێودەوڵەتی و یارمەتی بۆ خەڵكی سڤیل لە سووریا، 
كوردییەكان.  ناوچە  لە  توركیا،  باشووری  ڕۆژهەڵاتی  لە  هەروەها 
ئەمەش بەوە دەست پێ دەكات، كە ئیمە ڕاستگۆبین، نە زەبروزەنگ و 
بارودۆخی ژیان لە ڕۆژهەلاتی توركیا بەشێوەیەك لە شێوەكان جێی 
قبوڵكردنە،نەخەمی توركیا لەبەرامبەر پ ك ك و هاوگرێدراوەكانیدا 
داوای  لە  ڕێزگرتن،  وەرگرین  كورد  كێشەی  خودی  هەر  ناهەقییە. 
ئازادی و هەلومەرجێكی باشتری ژیان  مافەمرۆییەكان بگرین و بۆ 

دەركەوین، ئەمە نابێ مانای ئەوە بێ، وێنەیەكی فۆلكلۆری پ ك ك 
و دەستە و دائیرەكانییان نیشان بدەین. ئێ خۆ پ ك ك لەئەڵمانیاش 
مادە  بە  بازرگانی  كرمینالەو  رێكخراوێكی  لەبەرئەوەی  قەدەغەیە، 
هۆشبەرەكان، بازرگانی چەك و مرۆڤەوە و مرۆڤەوە دەبات بەڕێوە 
توركیا  هەڵنەفریوێنین،  خۆمان  با  دەسێنێ.  لەخەڵك  پارە  بەزۆر  و 
دەوڵەتێكی هەرێمی هەژمووندار، لەژێر دەسەڵاتی )پەیەدە( و )پ ك 
ك( دا قبوڵ ناكات و لە پێویستیشدا، بەڕەزامەندی ڕووس و ئێران و 

سووریا دژی دەوەستێتەوە. براوەكەش مۆسكۆ و دیمەشقە. 
لەبەرئەوە پێویستە بەرژەوەندیەكانی خۆمان، بەر لەهەر شتێكەوە بێت، 
توركیا لەڕووی جیۆپۆلەتیكەوە هەر بە خۆمانەوە” وابەستە بكەین” ـ 
هەروەها پیاو دەتوانی بڵێ “شوورەگرین ” بۆ ئەوەی نەكا بۆ هەمیشە 
بترنجێتە ڕۆڵێكی تایبەتەوە، ئاكامەكەی بۆ ئێمە سەرەرۆییەكی نادیار 
چەند  بزانین،  دەبێ  بەتایبەت  ئەڵمان  ئێمەی  ئێستادا  لە  لەخۆبگرێ. 
ترسناكە، ڕێگایەكی تایبەتی هێزی سەربازی بۆ هەموو ئەوانی تر. ئەم 
هەوڵە سەختە نائاسییە پێویستە بگرینە ئەستۆ، لەلایەك بێدەنگ نەبین 
پێكەوە  بۆ  تر  بژاردەكانی  هەموو  دیكەوە،  لەلایەكی  لەڕەخنەگرتن، 
كاركردن بخەینە گەڕ. توركیا پێویستە هەست بكات كەلای ئێمە شتێك 

دەباتەوە/ دەست دەكەوێت و بێ ئێمەش زۆرشت دەدۆڕێنێ. 
هەر لە یەكێتی گومرگەوە تا هاوكاری پێكەوە كاركردن لە سیاسەتی 
لەبواری  هاوكاریكردن  تا  ئابوورییەوە  پشتیوانی  لە  دا،  پەنابەران 
ئێمە دەبێت چالاكانە بەرەو لای تورك  خوێندن و زانستیشدا. بەڵێ 
بڕۆین. نەك بۆئەوەی هەر دیالۆگی دەوڵەتی یاسای بخەینە بەردەست 
دادگای  بیناكردنەوەی  لە  بین  ئامادەش  بەڵكو  بكەین،  پێشكەش  و 
بەشداری  كــودەتــاكــەوە،  هەوڵی  كاریگەرییەكانی  دوای  توركیادا، 
سیاسەتی  هەڵەیەكی  تەنها  ئەوە  هەبێت.  كاریگەرییەكمان  و  بكەین 
سەرمایەی  ساڵانێك  پێش  بەدیاریكراوی  بوو،  كۆنزەڤاتیڤكارەكان 
دەوڵەتی یاسا، باس لەگفتوگۆكانی بوونە ئەندامی توركیا لە یەكیتی 
كردەوە  كۆتاییهاتنی  هۆی  بێتە  ئەمەش  نەیكردەوە.   EU ئەوروپادا/ 

سەربازییەكانی توركیا لە باكووری سووریا، پەیوەندی بەو بژارانەوەی 
ئێمەوەیە، هەروەها دەستپێكێكی توندوتۆڵی هاوكاری و ناردنی چەك 

و تەقەمەنییە، لەگەڵ دەوڵەتی توركیا ـ ناتۆدا. 
باكووری  بۆ  توركیا  پەلامارەكانی  دوای  ئەڵمانیا،  حكومەتی  ئەوەی 
سووریا، هیچ چەكێك بۆ توركیا ڕەوانە ناكات، بڕیارێكی ڕاست بوو. 
بەڵام  بكات،  كارە  ئەم  رووسیادا  لەگەڵ  كردەوە  لەوە  بیری  توركیا 
پێویستە ئێمە بێ خەم نەبین، هەموو ئەمانە گەنگەشەی سیاسی ئێمە لە 
ئەڵمانیا دەخاتە ژێر سترێس و ناڕەحەتییەوە. هەموو نائاسوودەیەكە 
دژوەستانەوە.  و  بەرپەرچدانەوە  لە  نەبێت  بەتاڵیش  ڕەنگە  و  دژوار 
هەروەها دوودڵ بوونی مۆڕاڵی و پێوەریی، كە هەركەسێ دەتوانی 
دژی قسە بكات. ئەوە نابێت وەڵام بدرێتەوە بەڵام بەرژەوەندییەكان 
ئەمە نییە، ئەوە رێگایەكە كە هیچ گەرەنتی سەركەوتنی و سەركێشی 
توركیا  تایبەت،  ڕێگای  ریزپەڕی  توركیایەكی  بەڵام  لەخۆنەگرتووە. 
وەرچەرخاوە لە رۆژئاواوە، لە ئەوروپا و لە ناتۆ، بۆ ئێمە و هاوڵاتی 

تورك سەرەرۆییەكی زۆر گەورەیە. 

 سەرچاوە: 
دێر تاگە شپیگل ژمارە 23422،رۆژی 2018/3/25 

وتارێكی تایبەتە تەنیا بۆ رۆژنامەی ناوبراو نووسراوە. 
https://causa.tagesspiegel.de/politik/nach-afrin-welches-
verhaeltnis-hat-der-westen-zur-tuerkei/afrin-ist-eine-botschaft-
an-die-usa.html

نوێنەرایەتیی ڕۆژئاوای كوردستان لە ئۆسڵۆ كرایەوە
نوێنەرایەتیی ڕۆژئاوای كوردستان لە ئۆسلۆی  پایتەختی  نەرویج، بە 
بەشداریی هەردوو هاوسەرۆكی پەیەدە و سەرۆكی شارەوانیی ئەو 

شارە، كرایەوە.
ڕێوڕەسمێكی  تایبەت بە كردنەوەی  نوێنەرایەتیی ڕۆژئاوای كوردستان، 
سەرۆكی  لەسەرەتاشدا  بەڕێوەچوو،  ئۆسڵۆ،  شارەوانیی  هۆڵی  لە 

شارەوانیی ئۆسڵۆ وتارێكی پێشكەش كرد.
ئاسیا  موسلیم و  ساڵح  و  بیانی  میوانی  چەندین  ڕێوڕەسمەكەدا،  لە 
عەبدوڵا، هاوسەرۆكانی پارتی یەكێتیی دیموكراتی )پەیەدە( و سینەم 
محەمەد، نوێنەری ڕۆژئاوای كوردستان لەدەرەوەی وڵات و چەندین 

بەرپرسی كانتۆنەكانی ڕۆژئاوای كوردستان، بەشدار بوون.
ڕۆژئــاوای  نوێنەرایەتیی  كردنەوەی   ڕێوڕەسمی   درێــژەی   لە  بڕیارە 
شۆڕشی  مێژووی  لــەبــارەی  وتارێك  چەند  ئۆسلۆ،  لە  كوردستان 
ڕۆژئاوای كوردستان، كۆنفیدرالیزمی دیموكراتی، شۆڕشی چەكداری 
ئەو  كردنەوەی  بكرێن.  پێشكەش  تر  بابەتێكی   چەند  و  ــاوا  ڕۆژئ لە 
نوێنەرایەتیی  یەكەمجار  بۆ  لەكاتێكدایە  نەرویج،  لە  نوێنەرایەتییە 
ڕۆژئاوای كوردستان لە سلێمانی و دواتر لە مۆسكۆ، بەرلین، پاریس 

و ستۆكهۆڵم كرایەوە.
دەقی بەیاننامەكەی پارتی كۆمۆنیستی فەرەنسا 

لە لایەن بەرێز خالد سلێمان كراوەتە كوردی
كوشتارگەی عەفرین: كوشتارگەیەكی ڕێكخراو، شەڕێكی تۆتاڵ دژی كورد.
لە ئاسمانی عەفریندا سوپای توركیا خەڵك بومباران  لەم كاتەدا كە 
زەوی  لەسەر  توركەكاندا  گروپە  لەگەڵ  داعش  گروپەكانی  دەكــات، 
هێڕش دەكەن. لەم ساتەدا لە سەنتەری عەفرین نزیك دەبنەوە. ئەمە 
بەم  كــورد.  گەلی  دژی  تۆتاڵە  شەڕێكی  ڕێكخراوە،  كوشتارگەیەكی 
بنیاد  خۆی  هەرێمایەتی  هەژمونی  خوێندا  لەناو  ئەردۆگان  شێوەیە 
بۆ  مەترسیدارن  بڵێی  تا  جیۆ-سیاسییەكانی  دەرەنجامە  كە  دەنێت، 
سەر ناوچەكە، بەڵام بۆ سەر هەمو دنیاش كە مۆڵەت دەداتە داعش 

خۆی بنیاد بنێتەوە.
بەرامبەر ئەم كوشتارگەیە، ئەم مەترسییە، ناتوانین بێدەنگ ڕاوەستین 
و ئەم شەو پەیوەندیم كرد بە كۆشكی ئێلیزێ-وە. ئەندام پەرلەمان 
لە  دەرەوەی  كــاروبــاری  لیژنەی  سەرۆكایەتی  لــۆكــۆك،  پــۆل  ژان 
پەرلەمانی فەرەنسا ئاگادار كردەوە. ئێمە داوای تەدەخولی فەرەنسا، 
ئەم  وەستاندنی  بۆ  دەكەین  یەكگرتوەكان  نەتەوە  ئەوروپاو  یەكێتی 

پرۆژە شێتانەی ئەردۆگان بەهەر شێوازێك بێت.
نوێنەرەكان،  دیموكراتخوازەكان،  هێزە  پێشكەوتنخوازان،  لە  داوا 
تێكۆشەران لە پێناو ئاشتیدا دەكەم، ئەمڕۆ خۆیان ڕێكبخەن بۆ ڕۆژانی 
داهاتو. من لە خۆپیشاندانی پاریسدا لە كاتژمێر )2:30(ی دوای نێوەڕۆ 
ئەوانە  هەمو  بانگی  و  دەبم  ئامادە  شاتۆلێ  تا  كۆماریی  مەیدانی  لە 

دەكەم كە خوازیاری ئاشتن بەشداری بكەن.
كۆمۆنیستەكانی فەرەنسا بەشداری دەكەن و لە پێناو ئاشتی و پاڵپشتی 
لەگەڵ خەڵكی كوردستان كە ئازارێكی زۆری چەشتوە، لەهەمو شوێنێك 
دەسپێشخەری یەكگرتو دەبن بۆ یارمەتی ڕێكخستنی خۆپیشاندان. تاكید 
دەكەمەوە بۆ هاوڕێ كوردەكانمان لە سور بونمان لەسەر ڕاگرتنی ئەم 

كوشتارگەیەو دادگاییكردنی ئەنجامدەرانی ئەم جینۆسایدە.

پییر لۆران، سكرتێری نیشتمانیی پارتی كۆمۆنیستی فەرەنسا
هاوسەرۆكی پارتیی چەپ بۆ مێركڵ: بێدەنگبوون بە واتای چۆكدادانە بۆ 

ئەردۆغان
دانیشتنی پەرلەمانی فیدڕاڵی ئەڵمانیا دەربارەی هێرشەكانی دەوڵەتی 
توركیا لەسەر عەفرین بەڕێوەچوو. هاوسەرۆكی پارتیی چەپ، كاتیا 

كیپینگ داوای لە مێركڵ كرد بێدەنگ نەبێت و هەڵوێستی هەبێت.
ANF 

 ،2018 Febپێنجشەممە 
لەسەر داوای فراكسیۆنی پارتیی چەپ، هێرشەكانی دەوڵەتی توركیا 
لە دژی عەفرین، لەنێو پەرلەمانی فیدڕاڵی ئەڵمانیا تاووتوێ دەكرێت. 

لە دانیشتنی ئەمڕۆی پەرلەماندا، باس لە هێرشەكانی توركیا لە دژی 
عەفرین، بەكارهێنانی تانكەكانی ئەڵمانیا لە هێرشەكاندا و هەڵوێستی 

حكوومەتی فیدڕاڵی ئەڵمانیا كرا.
لە  پشتیوانی  بۆ  پارتیی چەپ،  ژنەپارلەمانتارەكانی  دانیشتنەكەدا،  لە 
توركیا،  دەوڵەتی  هێرشەكانی  ئیدانەكردنی  و  عەفرین  بەرخۆدانی 

كەفیی »سەوز و سوور و زەرد«یان لە ملی خۆیان پێچابوو.
پارتیی چەپ  لە سەرەتای دانیشتنەكەدا، كاتیا كیپینگ، هاوسەرۆكی 
لە  نییە،  تەنها شارێكی كوردان  ئەمڕۆ  قسەی كرد و وتی: عەفرین، 
هەمان كاتدا دەیان هەزار پەنابەری شەڕ لەوێ دەژین. بەڵام ئێستا 

بۆمبە بەسەر عەفریندا دەبارێت.
كیپینگ ڕەخنەی لە بێ دەنگی حكوومەتی ئەڵمانیا گرت و ڕایگەیاند: 
مێركڵ و وەزیری دەرەوە بێ دەنگن. بێدەنگبوون بە واتای چۆكدادانە 
مێژووییەكانی  بەرهەمە  عەفرین  لە  توركیا  ئەردۆغان.  بەرانبەر  لە 
هەزاران ساڵە لەنێو دەبات، سوپای توركیا بە بەكارهێنانی تانكەكانی 

ئەڵمانیا هێرش دەكاتە سەر خەڵكی سیڤیل.
هاوسەرۆكی پارتیی چەپ كه كەفییەكی سەوز و سوور و زەردی لە 
ملییەوە پێچابوو ڕەخنەی تووندی لە ڕاوێژكاری ئەڵمانیا و وەزیری 

دەرەوە گرت و وتی:
كۆنیا  لە  با سەربازەكانیان  دەكــەم،  گابریل  و  مێركڵ  لە  بانگ  »من 
شەرمەزارییەكی  ئــەورووپــا  و  ڕووسیا  ئەمەریكا،  بۆ  بكشێننەوە. 
گەورەیە كە لە سووریا كوردان دەكەنە قوربانی ئەردۆغان. بێدەنگ 

مەبن و ئیدی بە هیچی شێوەیەك چەك بە توركیا مەفرۆشن.«

وتاری پارتی چەپ لە پەرلەمانی ئەلمانیا تایبەت بە عەفرین
پێش هەموو شتێك دەزانین كە قوربانی یەكەم لە شەرەكانی سوریا 
بە گشتی خەڵكە سیڤیلە بی تاوانەكەیتی لەم هێرشەی ئۆردوغا نیش بۆ 
سەر عەفرین یەكەمین قوربانیەكان خێزانێكی ئاوارەی سوری عەرەب 
تیرۆری  دەستی  لە  ئەدلبەوە  لە شاری  مانگێك  جەند  پێش  كە  بوو 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
27

6

ناویاندا  لە  و  سەرخێزان   7 هەڵهاتبون  ئەوێ  ئیسلامیەكانی  ڕەشی 
كوڕێكی بچووك لەشەوی 19 /20 یانوەر بە هۆی تۆپبارانكردنەكانی 

ئۆردوگانەوە لەناوجوون.
هێرشانەی  ئەم  ئیدانەی  توندی  بە  زۆر  ئێمە  چەپەكانەوە  بەناوی 

ئۆردوگان دەكەین.
بەهۆی ئەو شەڕا نەی كە لە نێوان زلهێزەكان و ناتۆو گروپە چەتەو 
میلیشیاكانی ئەسەدو جەیشی ئەسەدەوە لە سوریا خەڵكی سیڤیل هیچ 

شانسێكی نەماوە بۆ ژیانێكی ئاسوودەو دیموكراتی.
لە عەفرین نزیكەی ملیۆنیك مرۆڤ دەژی ولەم ژمارەی زیاتر لە 300 
هەزار ئاوارەی ناوچەكانی تری تیایە كە عەفرینیان وەكو شوێنێكی 
ئارام بۆ خۆیان هەڵبژاردووەو بۆیە عەفرین تەنها شارێكی كوردی 
ترە  ناوچەكانی  تری  ئــاوارەی  چەندین  ئارامی  شوێنی  ڵكو  بە  نییە 
تر  ئــەوەنــدەی  عەفرین  بە  دەرهــەق  ئــۆردوگــان  تاوانانەی  ئەم  بۆیە 

قێزەونتردەكات.
لەوێ  حوكمەتەكەمانە  دەنگی  بێ  دەكــات  تــووڕە  زیاتر  من  ئــەوەی 
بێ  مێركل  خــاتــوو  لــێــرە  و  ــت  ــوژێ دەك سیڤیل  خەڵكی  ئــۆردوگــان 
 Sigmar Gabriel دەنگە،ئۆردۆگان كەس نەهێڵێت وهەمووان هەڵواسێ
كە وەزیری خارجیەیە هیچ ناڵێت و ئۆردگان بە بۆردومانی فرۆكەكانی 
زەوی  بە  ئەكات  تەخت  مرۆڤایەتی  ساڵەی   300 دێرینی  شوێنێكی 

Ursula von der Layen دیسانەوە بێ دەنگە هیچ ناڵێت
ڕووی دەمی دەكاتە حوكمەتەكەیان واتە حوكمەتی مێركل وئەو دوو 
ئۆردوگان  تاوانەی  هەموو  بەم  بەرامبەر   : دەلێت  وپێیان  تر  زاتەی 
وەكــو  جیابكەنەوە  لــەیــەك  دانــەكــانــتــان  نەكێشا  ئــەوەتــان  عەزێتی 
نیشانەیەك بۆ قسەكردن و تەنها بێ دەنگیتان هەڵبژارد بۆیە من ئەو 
مەجلیسە  لە  كە  ئەژنۆكان  )نووشتانەوەی  وەكو  ئێوە  دەنگیەی  بێ 
دەدات  نیشان  وملكەچی  ڕەزامەندی  نیشانی  ئەوروپادا  بەرزەكانی 
سەركردەكانیان  بۆ  شتەكان  وەزیرو  كۆندا  لە  كە  حەرەكەیەی  ئەو 
دەكرد،ئەمیش بە میركل دەلێت تۆ بە بێ دەنگیەكەت وەكو ئەوە وایە 

ئەو حەرەكەیەت بۆ كردبێت واتە تابعی ئۆردوگانی (.
و  ڕێككەوتن  هەموو  هەلپەساردنی  داوای  چەپەكان  واتە  ئێمە  بۆیە 
هاوكاریەكی عەسكەری لەگەڵ ئۆردوگان دەكەین یان لەگەڵ توركیا. 
چونكە بەڕاستی ئەوە سەركێشیەكی ئەمنی وسیاسیە ئەگەر لەسەری 

بەردەوام بین.
وەزیری دەرەوەمان لەم ماوەیەی ڕابردوودا بۆ چاخواردنەوە لەگەڵ 
سوپای  كە  ووتبوو  پێی  نازانم  كۆبۆوە  توركیا  دەرەوەی  وەزیــری 
توركی بوە بە حەرەسی ئیسلامی و ئێمە بەڵگەی تەواومان لایە كە 
سوپای توركیا هاوشان لەگەڵ تیرۆریستە ئیسلامیەكاندا سنوورەكانی 
سوریا دەبەزێنن و دڵخۆشی خۆیان نیشان ئەدەن كە بتوانن هەموو 
كوردەكان لەناوبەرن لەبەر ئەوەی ئەوانە بێ ئیمانن و لەگەڵیشیاندا 

دوو دەبابە دەپەڕێتەوە كە لە ئەڵمانیا دروستكراون .
پرسیارم لە بەڕێز Gabriel ئەوەی كە ئەمە ئاسایشی ناتۆیە كە باسی 
دەكەن دەست لەناو دەست لەگەڵ ئیسلامیەكان )مەبەست لە چەكدارە 

ئیسلامیەكانە نەك موسڵمانان( ئەمە بەڕێ ستی من توڕە دەكات.
بێ دەنگی حوكمەتی ئەڵمانیا بەرامبەر بە كوشتاری كوردان وبەتایبەتی 
بەرامبەر  ئەو كەسانە بوون كە   YPG كاتێكدا  لە   YPG بە  بەرامبەر 
ڕزگاركرد  یەزیدیەكانیان  وەستانەوەو  ئیسلامیستەكان  تیرۆری  بە 
ناتۆ  زلهێزەكان  هەموو  بۆ  شەرمە  ئەمڕۆ  بەڵێ م  داعش  دەستی  لە 
و  قوربانی  بە  بكەن  دەیانەوێ كوردەكان  توركیا  و  ئەمریكا  روسیا 
بۆ  ئابڕووییەكە  بێ  چ  ئەمە   . توركیاوە  ڕژێمی  ڕێێ  لە  هەمووشی 

هەموو زلهێزەكانی جیهان.
لەناوبەرێت  ئەمڕۆ ئۆردوگان دەیەوێ هەمو كوردانی عەفرین  بەڵی 
 YPG و شەڕی ناوخۆییان بۆ دروست بكات لە كاتێكدا ئەوان واتە
و  بیروباوەر  ــازادی  ئ و  وپیاوە  بە ژن  تاك  ومافی  ــازادی  ئ شــەڕی 
ژیانێكی یەكسان بۆ هەموان دەكەن بەڵی من وای ئەبینم لای كوردانی 
زیاتر  و  ئۆردوگان  لە لای  باشترە  زۆر  ویەكسانی  ئازادی  عەفرین 
كە  هۆكارەشە  ئەو  لەبەر  هەر  دێتەوە  بنەرەتیەكانماندا  یاسا  لەگەڵ 

ئەمڕۆ هەموو ئەم دەسماڵەی ئەوانمان كردۆتە ملمان.
لە كۆتاییدا جارێكی تر لە دەرگای حوكمەتەكەمان دەدەمەوەو دووبارە 
دەڵێم كە بێ دەنگیتان بەرامبەر ئۆردوگان نووشتانەوەی قبوڵكردنە 
بۆیە دەڵێم بەسە بێ دەنگی و نیشانی بدەن كە ئێوە لەگەڵ دیمكراتیو 

ئاشتیدان .

ناڕەزایی جێگری سەرۆكی پەرلەمانی ئەڵمانیا لەبارەی بێدەنگی جیهان لەسەر 
عفرین

2018/03/28
ناڕەزایی  ئەڵمانی  ســەوزی  پارتی  سیاسەتمەدەری  ڕوت،  نكلۆدیا 
عفرینی  بۆ  توركیا  هێرشەكانی  لەسەر  جیهان  بێدەنگی  لەبەرانبەر 

رۆژئاوای كوردستان دەربڕی.
نكلۆدیا ڕوت لەمیانی بەرنامەیەكی رادیۆیی وتی: »من تێناگەم بۆچی 
توركیا  ئەوروپاو  یەكێتی  لەنێوان  گەرمە  تێكەڵییە  ئەو  زوو  ئاوەها 
تەیب  رەجەبت  كۆبوونەوەی  بۆ  ئاماژەیەك  وەك  پێكرد«،  دەستی 

ئەردۆغانی سەرۆك كۆماری توركیاو یەكێتی ئەوروپا.
یەكێتی  توركیاو  رێككەوتنی  لەبەرانبەر  خۆی  ناڕەزایەتی  ناوبراو 
ئەوروپا لەبارەی پەنابەران نیشانداو رایگەیاند لەتوركیا سیستەمێكی 
دژە دیموكراتی هەیەو ئەوان عەفرینیان داگیركردووەو جەختیكردەوە، 
وەك  حكومەتێكی  لەگەڵ  پەنابەران  نامەی  ڕێكەوتن  ئیمزاكردنی  كە 

توركیا زیانی زۆر دەگەێنێت بەیەكێتی ئەوروپا.
روت، كە هاوكات یاریدەدەری سەرۆكی ئەنجوومەنی فیدراڵی ئەڵمانیایە 
)پەرلەمانی فیدراڵی(، داوای ڕاگرتنی ئەو هاووكارییە مادییانەی كرد، 
یەكێتی ئەوروپا دەیداتە توركیاو راشیگەیاند ئایا بەڕاستی سیاسەتی 
نابینڕێت؟ توركیا پەرە بەداگیركاری  داگیركارانەی توركیا لەهەرێمە 

خۆی دەدات و بەرەو حەلەب دەچێت.
ئەو  و  كرد،  ئەڵمانیا  دەوڵەتی  بێدەنگی  بە  ئاماژەی  ڕوت  هەروەها 

پرسیارەی ئاراستەی یەكێتی ئەورووپا و ناتۆ كرد، 

یەكێتی ئەوروپا هۆكاری ئەو بێدەنگییەت چییە؟ بێدەنگی ناتۆ لەهەمبەر 
هێرشی سەربازی بۆ سەر عەفرین بۆ چییە؟«

ســەرەڕای  ئەڵمانیا  حكومەتی  تێناگەم  »من  رایگەیاند  ــارەوە  ب لەو 
ئەوەی، كە بەیاننامەی داوە كە هەرێمی عەفرین داگیر كراوە، بۆچی 
ئەندامانی  ناتۆ  بۆچی  ناتۆیە،  ئەندامی  توركیا  كە  بێدەنگە،  ئەوەندی 

خۆی كۆناكاتەوە و بڕیارێك نادات لەو بارەیەوە؟.
عفرینی  داگیركاری  بەهەوڵی  دەستی  مانگە  دوو  توركیا  سوپای 
رۆژئاوای كوردستان كردووە، كە ئەو ناوچەیە بەدەست یەكینەكانی 

پاراستنی گەل یەپەگەوە بوو.

كانتۆنەكانی رۆژئاوا: ئەو چەتانەی لە دەستی ئێمەدان پێویستە لە وڵاتی 
خۆیان دادگایی بكرێن

2018/11/1
ژیان: 

لە كۆنفرانسێكی رۆژنامەوانیدا لە هۆڵی رۆژنامەوانی یەكێتی ئەوروپا 
ئیدارەی كانتۆنەكانی رۆژئاوای كوردستان داوایان كرد ئەو وڵاتانەی 
شەرڤانانەوە  لەلایەن  ئێستادا  لە  و  ناوداعش  چونەتە  هاوڵاتیاینیان 
دادگاییان  وڵاتەكانی خۆیان  لە  و  بگرنەوە  وەریان  كراون  دەستگیر 

بكەن. 
كرا  ســاز  بڕۆكسل  لــە  ــورد  ك ئەنستیتوی  ــەن  لای لــە  كۆنفڕانسەكە 
عەبدولكەریم عومەر، هاوسەرۆكی دەستەی پەیوەندییەكانی دەرەوەی 
كانتۆنی جزیرە، گەریت لۆتس، مامۆستای زانكۆی ئازادی بڕۆكسل، 
پاراستنی  كۆمەڵەی  سەرۆكی  و  پڕۆفیسۆر  ڤانستێنكیستە،  فیلیپە 

قوربانیانی تێرۆر لە بەلجیكا بەشداریان تێدا كرد.
هاوسەرۆكی دەستەی پەیوەندییەكانی دەرەوەی كانتۆنی جزیرە، لە 
كۆنفرانسە رۆژنامەوانیەكەدا وتیشی »هەتا ئێستا 790ئەندامی داعش، 
584ژن و هەزار و 248 منداڵیان لە دەستی ئێمە دان. منداڵ و ژنەكان 
لە كەمپەكانی پەنابەران لە هۆل، ڕۆژ و عەینا جێگیر كراون. بەهۆی 

هەڵمەتی دێرەزۆر ژمارەی تێرۆریستە بەندكراوەكان بەرز دەبێتەوە، 
پێشبینی دەكەین ژمارەی ئەو چەتانەی لە ناوچەی هەجینن نزیكەی 

5 هەزار چەتە بن«.
ئەو بەرپرسەی كانتۆنەكان وتیشی ئەو چەكدارانەی دەستگیر كراون 
لە 46 وڵاتی جیاوازەوە هاتون بە مەترسی زانی بۆ سەر كانتۆنەكان 
و پێی وابوو ئەگەر بە هۆی هێرشەكانی توركیاوە بۆسەر كانتۆنەكان 
بۆشاییەك دروست ببێت ئەوانە دەتوانن هەڵبێن ئەوەش مەترسیەكان 

گەورەتر دەكات. 
داعش،  چەتەكانی  منداڵی  و  خێزان  پەروەردەكردنی  بۆ  ڕاشیگەیاند، 
هەستێت.  خۆی  بەرپرسایەتیی  بە  نێونەتەوەیی  كۆمەڵگەی  پێویستە 
ئەمە بۆ ئێمە بارێكی قورسە. ئەو چەتانەی لە دەستی ئێمەدان پێویستە 

لە وڵاتی خۆیان دادگایی بكرێن و سزا بدرێن.
ئەو بەرپرسەی ڕۆژئاوای كوردستان باسی لەوەش كرد، ئەوان لەگەڵ 
هاوپەیمانەتیی نێونەتەوەیی لە گفتوگۆدان، بەڵام لەم بابەتەدا هێشتا 
نەگەیشتووینەتە هیچ ئەنجامێك. داواشی لە مێدیای ئەورووپا كرد ئەم 

كێشەیە بكاتە ڕۆژەڤی خۆی و زەخت لە حكوومەتەكان بكەن.
پشتیوانی  بە  قەسەدە  هێزەكانی  ڕایگەیاند:  عومەر  عەبدولكەریم 
هاوپەیمانێتی نێونەتەوەیی هەڵمەت دەكەن. لە سایەی ئەو هەڵمەتانە 
بەشێكی بەرفراوانی باكوور و ڕۆژهەڵاتی سوریا ڕزگار كرا، 30%ی 
ناوبراو  دەرهــێــنــراون.  داعــش  چەكدارانی  دەســت  لە  سوریا  خاكی 
ئەوناوچانە،  بۆسەر  هەڕەشەیە  داعش  ئێستاش  تا  كە  نەیشاردەوە 
داعش  تیرۆری  بە  دژ  تێكۆشینی  لە«  ئێستا  تا  كرد  لــەوەش  باسی 
هەشت هەزار ژن و پیاو ژیانیان لەدەستداوە و نزیكەی پێنج هەزار 

كەسیش كەم ئەندام بوون.

بەشی شەشەم: دیمەنی دیكەی بارودۆخی رۆژئاوای 
كوردستان 

توندڕەوان باجی زیاتر دەسەپێنن لە باكوری سوریا
13-11-2018

ماوەیەكە سكاڵا  پارێزگای حەما  لە دەوروبەری  ماسیگرانی سوری 
لەلایەن  سەپێنراوە  بەسەریاندا  كە  سەخت  نوێی  باجێكی  لە  دەكەن 
ماسیگریی  سەرەكییەكانی  ناوچە  كە  قاعیدەوە  بە  سەر  گروپێكی 

كۆنترۆڵكردووە، چالاكوانێكی ناوچەكە وتی.
چەكدارە  لەكاتێكدا  وتی  عەساف،  موسعەب  ئیدلیب،  چالاكوانێكی 
بیانیەكانی پارتی ئیسلامی توركستان لە سوریا باجی نوێیان بەسەر 
ماسیگرییدا سەپاندووە، تەحریر شام دەستیگرتووە بەسەر بازرگانییدا 
بە چەند شمەكێكی سەرەتاییەوە، لەنێویاندا ئارد و سوتەمەنی نەوت. 
ئارد و  تەحریر شام نرخی  دیارونای وت هەنگاوەكەی  بە  عەساف 
سەرشانی  خستۆتە  زیــادەی  بارێكی  و  بەرزكردۆتەوە  سوتەمەنیی 
دانیشتوان كە خۆیان لەڕووی داراییەوە دۆخیان خراپە. عەساف وتی 

باجی نوێ سەپێندراوە بەسەر ئەو ماسیگرانەدا كە لە بەنداوی قەرقور 
ئیسلامی  پارتی  لەلایەن  ناوچەی خۆرئاوای حەما، كە  لە  كاردەكەن 
توركستانەوە لە سوریا كۆنترۆڵكراوە، بە هەماهەنگیی تەحریر شام.

دەرگاكانی  كردنەوەی  بە  پێویستی  ناوچەیە  لەو  »ماسیگرتن  وتی: 
بۆ  سوریا  لە  توركستان  ئیسلامی  پارتی  هەربۆیە  هەیە،  بەنداوەكە 
بە  دۆلار   150 بڕی  بەرامبەر  لە  دەیانكاتەوە،  دیاریكراو  ماوەیەكی 

دراوی سوری.«
نادرێت  پێیان  چونكە  پارەبدەن  رەتیدەكەنەوە  »ئەوانەی  وتیشی: 
وتی  عەساف  گروپەكە.«  بە  بدەن  دەسكەوتەكەیان  نیوەی  دەبێت 
پارتی ئیسلامی توركستان لە سوریا لە چەند رۆژێكیشدا ماسیگریی 
قەدەغەكردووە، كە تیایاندا ماسیگری لە خزمەتی خۆی قۆستۆتەوە. 
وتی ئەم باجانە وایانكردووە نرخی ماسی تاڕادەیەكی زۆر بەرزببێتەوە 
نرخی  پێشتر  بەوەی  ئاماژەیكرد  و  ئیدلیب  و  حەما  پارێزگاكانی  لە 
»خواردنی  ماسی  وادادەنــرا  چونكە  دابیندەكرا،  هەمووان  بە  ماسی 

هەژارانە«.

چاندنی ترس لەنێو مەدەنیەكاندا
پارتی ئیسلامی توركستان لە سوریا كە پەیوەندی بە قاعیدەوە هەیە 
و هاوپەیمانی تەحریر شامە، زۆرینەی پێكهاتووە لە ئویگورەكان، كە 

كەمینەیەكی ئێتنی موسڵمانی پارێزگای شینیانی چینن.
سەربازیی  نمایشێكی  دووەم(  تشرینی   9( هەینی  گروپە  دوو  ئەو 
دەیــان  بە  ئیدلیب.  پایتەختی  دەوروبـــەری  لە  ئەنجامدا  گــەورەیــان 
لە جسر  نمایشكران  قورس  چەكی  و  تانك  و  سەربازی  ئۆتۆمبیلی 
شوغور بەرەو ئەو هێڵەی ناوچەكە جیادەكاتەوە لە ناوچەی هێزەكانی 
ژێردەستی رژێمی سویرا، هەرچەندە ئەو ناوچەیە بەشێكە لەوناوچە 

ئارامەی تازە دامەزراوە. .
عەساف وتی ئەو نمایشە سەربازییە دووبارە ترسی لەنێو مەدەنیەكاندا 
بڵاوكردەوە، كە دەبینرا وەك پشتڕاستكردنەوەی پەیوەندیی بەهێزی 

داننان  و  لە سوریا  توركستان  ئیسلامی  پارتی  لەگەڵ  تەحریر شام 
بە كۆنترۆڵی پارتەكە بەسەر ناوچەكەدا. وتی هاوكات تەحریر شام 
باجی هاوشێوەی سەپاندووە: دەستگرتن بەسەر توانای مامەڵەكردن 
بە دانەوێڵەوە و سەپاندنی ئەوەی هەموو جۆرە بازرگانیەك دەبێت 

لەڕێگەی هاوپەیمانێتیەكەوە بكرێت، بەتایبەتی بازرگانیی ئارد.
وتی ئەمە وایكردووە ئەو هاوپەیمانێتیە توندڕەوە كۆنترۆڵی نرخەكان 
كردووە  هەمان شتی  بەوەی  ئاماژەیكرد  و  بەرزیانبكاتەوە  و  بكات 
بەهۆی  گەرمكردنەوە،  بۆ  بەكاردێت  كە  گــازوایــل،  سوتەمەنی  بۆ 
تەحریر  وتی  عەساف  زستاندا.  وەرزی  لە  بۆی  زۆرەوە  خواستی 
شام لەڕێی كۆمپانیایەكی خۆیەوە بەناوی وەتەد فرۆشی سوتەمەنی 
پاوانكردووە، دوای كڕینەوەی بڕێكی زۆر لە سوتەمەنی گازوایل لە 

چەندین فرۆشیار لە بازاڕ بە نرخێكی كەم.
هەموو  نرخی  سەرەتاییەكان  شمەكە  نرخی  بەرزبوونەوەی  وتیشی 
ــەوە، كــە وایــكــردووە دۆخــی سەختی  ــردۆت ــەرزك ب شتێكی دیــكــەی 
وەستانی  و  كار  دەرفەتی  نەبوونی  بەهۆی  خراپتربێت  دانیشتوان 

شەپۆلی كۆمەكی مرۆییەوە.
http://diyaruna.com

سەرۆكی نەتەوە یەكگرتووەكان نوێنەرێكی نوێ دیاریدەكات بۆ سوریا
31-10-2018

گوتێرێس  ئەنتۆنیۆ  یــەكــگــرتــووەكــان،  نــەتــەوە  گشتیی  سكرتێری 
نوێنەری  وەك  دیاریكرد  نەرویجی  بەئەزموونی  دیپلۆماتكارێكی 
تایبەتی داهاتوو بۆ سوریا، ئاژانسی فرانس پرێس چوارشەممە )31 

تشرینی یەكەم( رایەگەیاند.
بینرا،  پرێسەوە  فرانس  ئاژانسی  لەلایەن  كە سێشەممە  نامەیەكدا  لە 
كە  وت  یەكگرتووەكانی  نەتەوە  ئاسایشی  ئەنجومەنی  بە  گوتێرێس 

هیوادەخوازێت ئەم ئەركە بدات بە گێیر ئۆ پێدەرسن.
ئەندامی   1993 ساڵی  لە  كە  بەئەزموونە،  دیپلۆماتكارێكی  پێدەرسن 

تیمی نەرویجی بوو بۆ دانوستانە نهێنییەكان كە بووە هۆی ئیمزاكردنی 
لە نێوان ئیسرائیل و فەلەستیندا. ئەو چەندین  رێكەوتننامەی ئۆسڵۆ 
نەتەوە یەكگرتووەكان  نوێنەری  لەوانە  ناوچەكە،  لە  پۆستی هەبووە 
لە باشوری لوبنان لە 2005 و دواتریش وەكو یاریدەدەری تایبەتیی 
لوبنان لە 2007 بۆ 2008. پێدەرسن چەندین ساڵیشی وەك نوێنەری 
نوێنەری  ئێستا  و  كاریكردووە  فەلەستینی  دەسەڵاتی  لای  نەرویج 
نەرویجە لە چین و پێشتر وەك نوێنەری نەتەوە یەكگرتووەكان لەوێ 

كاریكردووە.
گوتێرێس وتی لە گەیشتن بەم بڕیارەدا راوێژێكی زۆری كردووە.

وتیشی: »پێدەرسن پشتگیریی لایەنە سورییەكان دەكات بە هێنانەدیی 
چارەسەرێكی سیاسیی گشتگیر و سەركەوتوو كە لە ئاستی چاوەڕوانیی 
ویستی دیموكراسیدایە لەلای خەڵكی سوریا.« ناوبراو سوپاسی ستافان 
دی میستوراشی كرد، نوێنەری ماوەبەسەرچوو، »بۆ هەوڵ و بەشدارییە 

سەرەكییەكانی لە گەڕان بەدوای ئاشتیدا لە سوریا«.

گروپە ئۆپۆزسیۆنەكانی سوریا لەگەڵ بەرەی نوسرە یەكدەگرن
30-01-2017

دووەم(  كانونی   28( شەممە  سوریا  ئۆپۆزسیۆنی  باڵێكی  چەند 
بە  ئێستا  كە  نوسرەدا،  بەرەی  لەگەڵ  یەكیانگرتووە  كە  رایانگەیاند 
بەرەی فەتح ئەلشام ناسراوە، دوای چەند رۆژێك لە پێكدادان لەگەڵ 
فرانس  ئاژانسی  بەرەی نوسرە،  ئۆپۆزسیۆنەكان و  گروپە چەكدارە 

پرێس رایگەیاند.
لیوای  زینكی،  نورەدین   - ئۆپۆزسیۆن  باڵی  نوسرە و چوار  بەرەی 
جاڕنامەیەكیان   - ئەلسونە  جەیش  و  ئەلدین  ئەنسار  بــەرەی  حەق، 
مۆركرد و رایانگەیاند كە هاوپەیمانێتیەكی نوێیان پێكهێناوە بەناوی 

تەحریر ئەلشام )رزگاركردنی سوریا(.
ئەو  روانگەی  »لە  كە  بڵاویانكردەوە  راگەیەندراوێكدا  لە  گروپەكان 
ئێمە هەڵوەشانەوەی  دەهەژێنن..  پیلانگێڕیانەوە كە شۆڕشی سوریا 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
28

5

و  ناویانهاتووە  خــوارەوە  لە  كە  رادەگەیەنین  گروپانە  ئەو  هەموو 
ئەلشام‹«.  ›تەحریر  بەناوی  نوێ  قەوارەیەكی  لەناو  تێكەڵكردنیان 
باڵەكانی  لەوە دێت كە  نوێیە دوای چەند رۆژێك  ئەم هاوپەیمانێتیە 
بەرەی  ئەلشامەوە.  ئەحرار  گروپی  بە  پەیوەدییانكرد  ئۆپۆزسیۆن 
نوسرە و ئەحرار ئەلشام بۆ چەندین ساڵ هاوشانی یەكتر جەنگاون 
لەمدواییانەدا  نوسرە  بەرەی  بەڵام  ئیدلیب،  لە  رژێم  هێزەكانی  دژی 
و  ئیدلیب  لە  پێشوی  هاوپەیمانەكانی  لەگەڵ  بوو  پێكدادان  توشی 

حەلەبدا.
بــەردەوام بوو  روانگەی سوری بۆ مافی مرۆڤ رایگەیاند كە شەڕ 
رۆژی شەممە و بەرەی نوسرەش ناوچەی ئیحسیم و گوندی دانای 
نوسرە  بــەرەی  دەرهێنا.  ئیدلیب  لە  ئۆپۆزسیۆن  باڵەكانی  لەدەست 
هەستیاری سەرتاسەریەوە  ئاگربەستی  هەردوو  دەرەوەی  خراوەتە 
ئاشتی  وتوێژی  لەگەڵ  یەكەمەوە  كانونی   30 لە  كاریپێدەكرێت  كە 
ئەمدواییەشدا لە ئەستانە. گروپەكە ئۆپۆزسیۆنی بەوە تۆمەتباركردووە 
ئامانجی  بووەتە  ــەوەی  ئ دوای  دەدات  پەراوێزخستنی  هەوڵی  كە 
هاوپەیمانی  لەلایەن  زۆربــەیــان  كە  كوشندەكان،  ئاسمانیە  هێرشە 

نێودەوڵەتییەوە ئەنجامدەدرێن.

گفتوگۆكانی ئاستانە بە رێككەوتن لەسەر ئاگربەست كۆتاییان هات
24-01-2017

ئاژانسی فرانس پرێس
ئۆپۆزسیۆن  گروپەكانی  و  سوریا  رژێمی  لەنێوان  ئاشتی  گفتوگۆی 
دووەم(،  كانونی   24( كازاخستان، سێشەممە  پایتەختی  ئاستانەی  لە 
ئاگربەستە  چاودێریكردنی  بۆ  لێكەوتەوە  هاوبەشی  »میكانیزم«ێكی 

لاوازەكەی سوریا، ئاژانسی فرانس پرێس رایگەیاند.
هێشتا  شــەڕەكــە  بــۆ  هەمیشەیی  سیاسیی  چــارەســەرێــكــی  بـــەڵام 
لە  رۆژ  دوو  ناكۆكەكان  لایەنە  ئەوەی  دوای  ئەمەش  دوورەدەستە، 

گفتوگۆی ناڕاستەوخۆدا بوون.

توركیا، روسیا و ئێران، سێ سەرپەرشتیاری سەرەكیی دانوسانەكانی 
چاودێرییكردن  بۆ  قۆڵیی  سێ  »میكانیزمی  دروستكردنی  ئاستانە، 
كانونی  كۆتایی  ئاگربەست«ەكەی  بە  پابەندبوون  لە  دڵنیابوون  و 

یەكەمیان راگەیاند.
سێ سەرپەرشتیارەكە رێككەوتن لەسەر ئەوەی گروپە ئۆپۆزسیۆنەكان 
دەبێت بەشداربن لە خولێكی نوێی گفتوگۆی ئاشتی كە بڕیارە نەتەوە 

یەكگرتووەكان مانگی داهاتوو لە جنێڤ رێكیبخات.
دوایین بەیاننامەی روسیا، ئێران و توركیا، كە لەلایەن وەزیری درەوەی 
كازاخستان قەیرەت عەبدڕەخمانۆڤەوە خوێندرایەوە، رایگەیاند: »هیچ 
تەنیا دەتوانرێت  نیە و..  چارەسەرێكی سەربازیی بۆ شەڕی سوریا 

لەڕێی پرۆسەی سیاسییەوە چارەسەربكرێت.«

›نەبوونی بەرەوپێشچوونی بەرچاو‹
رووبەڕوو  دانوسانی  جار  یەكەم  بۆ  كۆبوونەوەكەدا  لە  وابڕیاربوو 
كاتەوەی  لــەو  ــدات  روووبـ چــەكــدار  ئۆپۆزسیۆنی  و  رژێــم  لەنێوان 
شەڕی سوریا هەڵگیرسا لە 2011دا، بەڵام ئۆپۆزسیۆن كشایەوە و 

میانگیرەكانیش ناچاربوون لەنێوان دوو لایەنەكەدا هاتووچۆ بكەن.
فرانس  ئاژانسی  بە  عەلوش  محەمەد  ئۆپۆزسیۆن  دانوسانكاری 
لەوەی  بەرپرسیاربوون  رژێــم«  و  ئێران  »كەللەڕەقی  وت  پرێسی 

»بەرەوپێشچوونی بەرچاو« لە دانوسانەكاندا روونەدات.
دوایین دەستپێشخەریی دبلۆماسیی بۆ كۆتاییهێنان بە خوێنڕژان دوای 
بەتەواوی دەستیانگرت بەسەر  لەوەی هێزەكانی رژێم  مانگێك هات 
شاری حەلەبدا. ئاگربەستێك، كە لەلایەن روسیا و توركیاوە سازكرا، 
لە كانونی یەكەمەوە لەگۆڕێیە، بەڵام هەردوولا، ئۆپۆزسیۆن و رژێم، 

سكاڵایان لەدەست پێشێلكاریی چەندجارە كردووە.
ئاستانە  گفتوگۆی  لــەســەرئــەوەی  ســووربــوو  كە   -- ئۆپۆزسیۆن 
بەكاردەهێنێت تا فشار بخاتە سەر رژێم بۆ رێزگرتن لە ئاگربەستەكە 
-- دووشەممە رەتیكردەوە بەشداریی لە گفتوگۆی راستەوخۆدا بكات 

لەگەڵ رژێم، چونكە ]رژێم[ بەردەوامبوو لەسەر هێرشەكانی بۆ سەر 
وادی بەرەدا لە دەرەوەی دیمەشق.

›یەك ئامانج‹
دانوسانكاری رژێم بەشار جەعفەری دوای كۆتایی گفتوگۆكان وتی 
ئامانجی  بە  دەستڕاگەیشتن  لە  »سەركەوتووبووە  كۆبوونەوەكە 
پتەوكردنی دەستبەردان لە دوژمنكاریی بۆ ماوەیەكی دیاریكراو، كە 

رێگەخۆشكەرە بۆ گفتوگۆ لەنێوان سوریاییەكاندا«.
بەڵام لەوكاتەدا هیچ وردەكارییەكی تەواو نەدرا دەربارەی میكانیزمە 
سێ قۆڵییەكە بۆ بەهێزكردنی ئاگربەست و چۆنێتی چارەسەركردنی 
كێشە ئاڵۆزترەكان. نوێنەری نەتەوە یەكگرتووەكان لە سوریا ستیفن 
دی میستورا وتی رێكخراوەكەی ئامادەیە بۆ هاریكاریی بۆ گەشەپێدانی 
میكانیزمەكە و »دڵنیابوون لەوەی ]ئاگربەستەكە[ یارمەتی پتەوكردنی 

جۆرێتیی ئاگربەستەكە دەدات«.
وادی  سەر  بۆ  رژێمی  هێرشەكانی  وەستاندنی  داوای  ئۆپۆزسیۆن 
باكوری-خۆرئاوای  كیلۆمەتری   15 ناوچەیەكی  كە  كردووە،  بەرەدا 
دیمەشقە، بەڵام جەعفەری سووربوو لەسەر ئەوەی ئۆپەراسیۆنەكان 

لەوێ بەردەوامیان دەبێت.
لەوێ قسەی توند و جوێنی زۆر لەنێوان دوو شاندەكەدا دەبیسترا.

هەروەها هێشتا نازانرێت سێ رێكخەرەكە، روسیا، توركیا و ئێران، 
چۆن جیاوازییەكانی نێوانیان دەربارەی رۆڵی گفتوگۆكان پینەكردووە.
كە  وت  پرێسی  فرانس  ئاژانسی  بە  ئۆپۆزسیۆن  شاندی  ئەندامێكی 
گروپەكەی قایلە بەوەی روسیا وەك لایەنی دڵنیاكەرەوە لە ئاگربەستی 
ئێستا رۆڵ ببینێت، بەڵام نەك ئێران، كە كۆنترۆڵی ئەو هێزە سەربازییە 

دەكات كە بۆ رژێمی سوریا شەڕدەكات.
ئاستی  لە  گفتوگۆ  رەتیدەكاتەوە  رایگەیاند  سوریا  رژێمی  هاوكات 
حكومەتدا بكات لەگەڵ توركیا یان هەر بەڵگەنامەیەك واژۆ بكات كە 

واژۆی بەرپرسێكی توركی پێوەبێت.

لە  زیــاد  هەڵگیرسا،  2011دا  لە  كە  سوریاوە  شــەڕی  دەستپێكی  لە 
ئاوارەبوون.  وڵاتەكە  خەڵكی  نیوەی  لە  زیاد  و  كــوژراون   310،000
بەردەوامیش ئەم ئامارانە گۆڕانكاریان بەسەردا دێت، چونكە رۆژانە 
كوشتن و برینداربون و بێ سەروشوێن بون و ئاوارەبوون بەردەوامی 
هەیە، بۆیە هەر جارەی باسی سوریا دەكرێت ئامارەكانیش جیاواز 

دەردەكەون.

نەتەوە یەكگرتووەكان :وێرانكردنی تەدموری سوریا لەلایەن داعشەوە تاوانی 
جەنگە

20-01-2017
ئیدانەی  دووەم(  كانونی   20( هەینی  رۆژی  یەكگرتووەكان  نەتەوە 
كرد  )داعــش(ی  عێراق و شام«  لە  ئیسلامی  هێرشەكانی »دەوڵەتی 
»تاوانی  بە  سوریا،  تەدموری  كۆنی  شاری  ناوچەی  دوو  سەر  بۆ 
جەنگ« و »پاكتاوی كلتوریی« ناوزەدیكردن، ئاژانسی فرانس پرێس 
رایگەیاند .بەڕێوەبەری گشتی یونسكۆ ئیرینا بۆكۆڤا وێرانكارییەكەی 
و  سوریا  گەلی  بۆ  مــەزن  زیانێكی  و  جەنگ  نوێی  »تاوانێكی  بە 

مرۆڤایەتی« لەقەڵەمدا.
بۆكۆڤا وتی: »ئەم لێدانە نوێیە لە میراتی كلتوریی .. ئەوە نیشاندەدات 
رێبەری  توندوتیژەكانەوە  توندڕەوە  لەلایەن  كلتورییەی  پاكتاوە  ئەو 
ژیانی مرۆڤ و مۆنۆمێنتی  تێكشكاندنی هەردوو  بۆ  دەكرێت هەوڵ 
مێژوویی دەدەن تا گەلی سوریا لە رابوردوو و داهاتووی بێبەشبكەن.« 
گرتەوە  رژێم  هێزەكانی  لە  تەدموری  داعش  یەكەمدا  كانونی   11 لە 
كە پێگەیەكی مێژوویی یونسكۆیە، دەوترێت پێشتر و لەم مانگەشدا 
مەئمون  كەلەپوری سوریا  بەڕێوەبەری  روویداوە.  نوێ  وێرانكاریی 
مۆنۆمێنتی  داعش  دەڵێن  خۆجێیەكان  سەرچاوە  وتی  عەبدولكەریم 
مانگە  وێنەی  لەكاتێكدا  رووخاندووە،  تەدموری  چوار-دەرگای  تاقی 
شانۆیی  رووكـــاری  بــەر  كە  نیشاندەدەن  زیانە  ئــەو  ئاسمانییەكان 

رۆمانی شارەكە كەوتووە.



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
28

9

بوو،  لەژێر دەســتــدا  مانگەی شــارەكــەی  نۆ  ئــەو  ــاوەی  م لە  داعــش 
شارەكەی وێرانكردبوو پێش ئەوەی مانگی ئازاری پێشوو لە تەدمور 

دەربكرێت.
یونسكۆ رایگەیاند كە چەندین ساڵی شەڕ لە سوریا 30%ی كۆنە-شاری 
حەلەبی »بەتەواوی تێكشكاندووە« -- كە لە 1986دا بە شوێنەواری 
كەلەپوری جیهانیی دانرا -- و نزیكەی 60%ی گەڕەكەكە »بەتەواوی 
رووخابوو«. یونسكۆ رایگەیاند »زیانی گەورە« بەر قەڵاكە كەوتووە، 
كە دەگەڕێتەوە بۆ هەزارەی یەكەمی پێش زایین و مزگەوتی گەورەی 
كۆنترین  لە  یەكێكیشە  كە  شارەكە  مزگەوتی  گەورەترین  حەلەب، 

مزگەوتەكانی.

سكرتێری نەتەوە یەكگرتوەكان: دەرەنجامەكانی شەڕی سوریا ›زۆر مەترسیدارن‹ 
18-01-2017

كانونی   18( چوارشەممە  یەكگرتووەكان  نەتەوە  گشتی  سكرتێری 
ناوخۆی  شــەڕی  لە  جیهانیانەی  هــەڕەشــە  ئــەو  رایگەیاند  دووەم( 
بە  هــەروا  كە  مەترسیدارترن«  لــەوە  »زۆر  كەوتوونەتەوە  سوریا 
پێویستیی  بۆ  راكێشا  سەرنجی  و  بهێڵرێنەوە  چارەسەرنەكراوی 
پرێس  فرانس  ئاژانسی  ئاشتییدا،  گفتوگۆكانی  لە  بەرەوپێشچوون 

رایگەیاند.
 1 كە  گوتێریس،  ئەنتۆنیۆ  یەكگرتوەكان  نەتەوە  گشتی  سكرتێری 
كانونی دووەم پۆستەكەی گرتەدەست، ئاماژەی بەوەكرد كە جەنگەكە 
هێرشی  و  دروستكردووە  ناوەڕاست  خۆرهەڵاتی  لە  ناسەقامگیریی 

تیرۆرستی لە جیهاندا بڵاوكردووەتەوە.
بۆ  مەترسیدارن  زۆر  جەنگە  ئەم  »دەرەنجامەكانی  وتی:  گوتێریس 
روسیا  لەلایەن  كە  ئاشتی  گفتوگۆیانەی  ئەو  بڕیارە  وا  هەمووان.« 
لەنێوان  رێكخراون  یەكگرتووەكانەوە،  نەتەوە  نــەك  توركیاوە،  و 
كازاخستان  پایتەختی  ئاستانەی  لە  دووشەممە  ركابەرەكاندا  لایەنە 
دەستپێبكات، بەڵام گوتێرێس هیوای خواست دانوسانەكان »سەربكێشن 

بۆ پتەوكردنی ئاگربەست و وەستاندنی شەڕەكە«.
وتیشی سەركەوتن لە ئەستانە »دەتوانێت ببێتە دروستكەری دۆخێك 
بۆ پرۆسەی سیاسیی كە پێویستە لە جنێڤ دەستپێبكاتەوە لە شوباتدا 

كە دەكرێت سەربكێشێت بۆ ئەنجامی بەرجەستە«.
لە  یەكگرتوەكان  نەتەوە  نوێنەری  لەلایەن  جنێڤ  ئاشتی  پرۆسەی 
دەیەوێت  وتی  كە  بەڕێوەدەبرێت،  میستوراوە  دی  ستیفن  سوریا 

گفتوگۆكان دەستپێبكەنەوە.

خێڵەكانی سوریا پەیوەندی دەكەن بە هێزەكانی سوریای دیموكراتەوە لە شەڕی 
داعش دا

23-02-2017
سەنادید، یەكێك لە گەورەترین خێڵەكانی باكوری سوریا، لەم دواییانەدا 
پەیوەندیكردووە بە هێزەكانی سوریای دیموكراتەوە لە شەڕیاندا دژی 

»دەوڵەتی ئیسلامی لە عێراق و شام« )داعش(.
ئەو  ریزەكانی  بە  پەیوەندیكردن  بە  وتیان  سەربازیی  بەرپرسانی 
هاوپەیمانێتییە عەرەبی-كوردییەوە، خەڵك و خێڵە گەورەكانی باكوری 

سوریا پیشانیدەدەن كە یەكگرتوون لەدژی داعش.
فەرماندەی سەربازیی سەنادید بەندەر حەمیدی دەهام وتی: »هێزەكانی 
سەنادید چەند هێزێكی سەربازیین و پێكهاتوون لە كەسانی خێڵەكی، 
بەتایبەت لە خێڵی شەممەر، كە ژمارەیان 4،500 چەكداری هەمیشەییە 
و ژمارەیەكی هاوشێوەش لە مەدەنییەكانن كە هەركات پێویستی كرد 

دەكرێت بانگهێشتبكرێن.«
بە دیارونای وت: »لە 2013دا دامەزرێنران بە مەبەستی بەرگریكردن 
لە خۆ و ئەو هەڕەشەیەی لە تەشەنەكردنی داعشدا بەدیدەكرا.« دەهام 
و  تەل حەمیس  تەل كۆچەر،  ناوچەكانی  كۆنترۆڵی  هێزانە  ئەم  وتی 

ژمارەیەك ناوچەی دیكە دەكەن لە پارێزگای حەسەكە.
دیموكراتدا  سوریای  هێزەكانی  چەتری  لەژێر  »لەئێستادا  وتیشی: 
كاردەكەن، كە گرنگە بۆ یەكخستنی هەوڵ و هێزەكان بە مەبەستی 

لەناوبردنی گروپەكە.« وتی گروپەكە پەیوەندییەكی »نایاب«ی هەیە 
هێزە  لەناویاندا  هاوپەیمانێتییەكەدا،  ناو  دیكەی  لایەنەكانی  لەگەڵ 

كوردی و ئاشورییەكان.

یەكگرتوو دژی داعش
رزگاركراوی  تازە  بەگی  خەڵەف  گوندی  خەڵكی  كە  خەڵەف  واحید 
وتی:  ــات  دەك ــورات  ف توڕەیی  ئۆپەراسیۆنی  بــەشــداری  و  رەققەیە 
زۆر  پێشهاتێكی  هاوپەیمانێتییەكەوە  بە  سەنادید  »پەیوەندیكردنی 

گرنگە و خاڵی وەرچەرخانە لە شەڕی دژی داعشدا.«
بە دیارونای وت ئەوە گرنگە چونكە راستەوخۆ بانگەشەی داعش بۆ 
بوونی ناكۆكی لەنێوان عەرەب و كورد رەتدەكاتەوە، بە ئاماژەكردن 
بەوەی گروپەكە ویستوویەتی خێڵە عەرەبەكان لە خۆی نزیكبكاتەوە 
شانبەشانی  خێڵەكان  وتیشی  كوردەكان.  لە  پاراستنیان  پاساوی  بە 
ــای دیــمــوكــرات دەوەســـتـــن، بــە هــەمــوو پێكهاتە  هــێــزەكــانــی ســوری
ئێتنیەكانەوە، كە »لێدانێكی گورچكبڕە بۆ ئەو گروپە« و لە بایەخی 

هەوڵەكانی كەمدەكاتەوە بۆ چاندنی دووبەرەكیی.
دەكەن  داعش  دژی  كە شەڕی  هێزەكان  »یەكخستنی  وتی:  خەڵەف 
لەژێر چەتری ژوورێكی ئۆپەراسیۆنی هاوبەشدا پێویستە و گرنگە بۆ 

هەماهەنگیی ئۆپەراسیۆنی رزگاركردنی ناوچەی رەققە.«
ناوچەكە  خەڵكی  گشت  دەخــوازێــت  وا  و  فراوانە  »ناوچەكە  وتیشی: 
ئەو  وتی  خەڵەف  بیپارێزن.«  و  بكەن  رووماڵی  بەتەواوی  تا  كاربكەن 
خێڵانەی پەیوەندی بە هاوپەیمانێتییەكەوە دەكەن و پاڵپشتی سەركردە 
ناوچەكە  عــەرەبــی  »پێكهاتەی  دەبــێــت  هێزانە  ئــەم  بــۆ  خێڵەكییەكان 
دڵنیابكاتەوە«، چونكە ئەمە پشتڕاستیدەكاتەوە كە عەرەب هەڵنەوێردراوە 

لە ئۆپەراسیۆنەكەدا و »لە داهاتووشدا هەڵناوێردرێت«.
وتی ئەم پاڵپشتییە راگواستنی هاوڵاتیان ئاسانتر و خێراتر دەكات لەو 
ناوچانەی دەشێت ببنە ناوچەی شەڕ لەكاتی ئۆپەراسیۆنی ئازادكردندا.

هێزەكانی  چەكدارانی  داعشەوە  ژێردەستی  ناوچەكانی  ناو  دەچنە  كە 

لە  دڵنیابن  تا  دەگــوازنــەوە  مەدەنییەكان  زۆربــەی  دیموكرات  سوریای 
بە  كۆتایی  تا  دامــەزرانــدووە  كاتییان  داڵدانی  شوێنی  و  سەلامەتییان 
ئۆپەراسیۆنە سەربازییەكە دێت و ناوچەكە لە مین و بۆمب پاكدەكرێتەوە.

زۆر خێڵ پەیوەندیی بە هاوپەیمانێتییەكەوە دەكەن
دەژی  قاهیرە  لە  و  رۆژنامەنووسێكی سورییە  كە  عەبدوڵا  محەمەد 
وتی زۆرێك لە خێڵەكانی ناوچەكە شوێنپێی شەممەریان هەڵگرتووە 
لەنێویاندا  دیموكراتدان،  سوریای  هێزەكانی  لەگەڵ  رایدەگەیەنن  و 
سوری  غەد  سەربازیی  باڵی  سوریا،  تایبەتی  هێزی  نێو  خێڵەكانی 

)داهاتووی سوریا(.
سوریای  هێزەكانی  بۆ  خۆیان  تــەواوی  پاڵپشتیی  رەققە  خێڵەكانی 
كــردووە  ناوچەكە  گەنجانی  لە  داوایــان  و  راگەیاندووە  دیموكرات 

پەیوەندی بكەن بە ریزەكانیانەوە بۆ شەڕكردن دژی داعش.
ئەمەش دوای كۆبوونەوەیەكی 16 كانوونی دووەم هات كە لەلایەن 
بەڕێوەبرا.  دەبساوە  مەحمود  سەعید  شێخ  وەلدا  خێڵی  سەركردەی 

وەلدا یەكێكە لە گەورەترین خێڵەكانی رەققە.
وتی: »پاڵپشتیی خێڵەكان لە شەڕی دژی داعشدا زۆر گرنگە، چونكە 
ئەم خێڵانە بوونیان هەیە لە زۆربەی ناوچەكانی ژێردەستی داعشدا.« 
وتی لەگەڵ ئەوەشدا، بوونیان تەنیا لە سوریادا نیە، بەڵكو درێژدەبێتەوە 

بۆ عێراق و بەتایبەت موسڵ، بەهەمان شێوەی خێڵی دەهام.
عەبدوڵا وتی كۆبوونەوەی خەڵكی باكوری سوریا لە دەوری هێزەكانی 
یەكگرتوودا  ســەربــازیــی  »چەترێكی  لــەژێــر  دیــمــوكــرات  ســوریــای 
پشیتوانیی بۆ هێزەكانی سوریای دیموكرات زیاددەكات بە ئامانجی 

لەناوبردنی داعش«.

لایەنە ناكۆكانی سوریا گەیشتنە جنێڤ بۆ وتوێژ
22-02-2017

لایەنە ناكۆكەكانی سوریا گەیشتنە جنێڤ چوارشەممە )22 شوبات( 

بۆ وتوێژی نەتەوە یەكگرتووەكان سەبارەت بە كۆتاییهێنان بە شەڕی 
شەش ساڵەی سوریا، ئاژانسی فرانس پرێس رایگەیاند. چاوەڕواندەكرا 
كە دانوسانكارانی رژێم و شاندەكانی ئۆپۆزسیۆن بگەنە ئەو شارەی 
سویسرا رۆژێك پێش دەستپێكردنەوەی وتوێژەكان دوای وەستانێكی 
وەك  كشایەوە  وتوێژەكان  گەڕی  دواین  لە  ئۆپۆزسیۆن  مانگی.   10
كە  هۆشداریدا  سێشەممە  و  خوێنڕشتن  زیادبوونی  دژی  ناڕەزایی 
پێشێلكاریەكانی ئاگربەستەكە بۆ جارێكی تر بوونەتە كۆسپی سەرەكی.
راوێژكاری لیژنەی باڵای دانوسانی ئۆپۆزسیۆن، یەحیا ئەریدی، وتی: 
»كۆسپەكان رونن و یەكێك لەوانە ئەوەیە كە هیچ بەرەوپێشچونێك 

نیە لە بەهێزكردنی ئاگربەستەكەدا.«
ناوبژیوانی نەتەوە یەكگرتووەكان، ستیڤن دی میستورە،  نوسینگەی 
سێشەممە رایگەیاند كە وتوێژەكە بەردەوام دەبێت لە تەركیزكردنەسەر 

»گواستنەوەی سیاسی.«
40 رێكخراوی مافی مرۆڤ داوایانكردووە كە وتوێژەكان تەركیزبكەنە 
خاسیەتی  كە  مــرۆڤ  مافەكانی  پێشێلكردنی  بە  كۆتایهێنان  ســەر 

شەڕەكەیە.
راگەیەندراوێكی  لە  مرۆڤ  مافی  چاودێری  رێكخراوی  لە  فاكی  لاما 
جنێڤ  وتوێژی  سەرەكیەكانی  ئامانجە  لە  »یەكێك  وتی:  هاوبەشدا 
كە  سوریەكان  دژی  پێشێلكاریەكان  بە  بێت  كۆتایهێنان  بۆ  دەبێت 
روبەڕوی بۆردومانكردن، هێرشی كیمیایی، برسێتی، گرتنی نایاسایی 

و تۆقاندن بوونەتەوە.«

یەكێتی ئەوروپا و نەتەوە یەكگرتوەكان لە 5 نیساندا كۆنفرانسی سوریا 
ئەنجامدەدەن

07-03-2017
و  شــەڕ  دوای  قۆناغی  ــارەی  ــ دەرب كۆنفرانسێك  ئــەوروپــا  یەكێتی 
داهاتووی سوریا لەگەڵ نەتەوە یەكگرتوەكان لە بروكسل لە 5 نیساندا 
ئەنجامدەدات، ئاژانسی فرانس پرێس دووشەممە )6 ئازار( رایگەیاند.

وتی  مۆگێرینی  فێدێریكا  دەرەكــیــیــەكــان  پــەیــوەنــدیــیــە  بــەرپــرســی 
كۆنفرانسەكە، كە دوای كۆبوونەوەیەكی هاوشێوە دێت لە سەرەتای 
ئەمساڵدا و لە لەندەن، »دۆخی هەرێمی و ئەو دۆخانە تاوتوێ دەكات 
كە بە گوێرەی ئەوە هاریكاری قۆناغی دوای شەڕ دابینبكرێت كەی 

قۆناغێكی گواستنەوەی سیاسیی راستەقینە هاتەئاراوە«.
یەكێتی ئەوروپا هەمیشە پشتگیری هەوڵەكانی نەتەوە یەكگرتوەكانی 
كردووە بۆ كۆتاییهێنان بە شەڕ لە سوریا، كە لە سەرەتای 2011وە 
بۆتە هۆی گیان لەدەستدانی 310،000 كەس و ئاوارەبوونی ملیۆنەها.

لە  میستورا،  دی  ستیفن  یەكگرتوەكان  نەتەوە  نێردەی  بەگوێرەی 
دوایین گەڕی گفتوگۆكانی جنێف كە هەینی بوو، كە لە لایەن نەتەوە 
ئۆپۆزسیۆن  و  دیمەشق  دەكـــرا،  سەرپەرشتی  یەكگرتووەكانەوە 

رێككەوتن لەسەر »بەرنامەیەكی روون« بۆ كۆتاییهێنان بە شەڕ.
وتی پێشڕەوی بەدەستهاتووە و هیوای خواستووە بتوانێت هەردوولا 

بانگهێشت بكاتەوە بۆ جنێف بۆ گەڕێكی نوێی گفتوگۆكان.
گفتوگۆكانی ئاشتی جنێف هاوكاتن لەگەڵ دانوسانەكانی ئەستانە لە 
كازاخستان، كە روسیا و توركیا سازیاندا و ئامانجی هێشتنەوەی ئەو 
ئاگربەستە لاوازەیە كە لە كانونی یەكەمدا بەدەستهات دوای ئەوەی 

هێزەكانی رژێم حەلەبیان گرتەوە.
ئەنجامبدرێت  ئەستانە  لە  وا چاوەڕواندەكرێت كۆبوونەوەیەكی نوێ 

پێش گفتوگۆی داهاتوی جنێف.
بەرپرسانی ئەوروپا وتیان یەكێتی ئەوروپا پێشبینی دەكات سەرۆكی 
نەتەوە یەكگرتوەكان ئەنتۆنیۆ گوتێرۆ بەشداری گفتوگۆكانی بروكسل 
وڵاتانەی  ئەو  زۆرینەی  لە  باڵا  بەرپرسانی  لەگەڵ  نیساندا،  لە  بكات 

بەشداری كۆنفرانسەكەی لەندەنیان كرد لە شوباتی 2016دا.

رێكخراوێكی كۆمەكبەخش: منداڵانی قوربانیی جەنگی سوریا رەنگە »نوقمی 
ناسۆری دەروونی« بن

07-03-2017
ئەو  نێودەوڵەتی هۆشداریدا كە  رێكخراوی منداڵپارێزیی خێرخوازی 
منداڵە سوریانەی تۆقیون بەهۆی بۆردومان و هێرشی ئاسمانییەوە 
وەك  لەوانەیە  و  پیشاندەدەن  توند  دەروونـــی  گوشاری  نیشانەی 
ئاژانسی  دەروونــیــن«،  ناسۆری  »نوقمی  كە  ببن  گــەورە  نەوەیەك 

فرانس پرێس رایگەیاند.
بەگوێرەی راپۆرتی »برینە نەبینراوەكان« سەبارەت بە كاریگەریەكانی 
جەنگ لەسەر تەندروستی مێشكی منداڵان، چاوپێكەوتن لەگەڵ زیاتر 
لە 450 منداڵ و مێرمنداڵ ئاستێكی بەرزی گوشاری دەرونی پیشاندا 
لەنێو منداڵەكاندا، كە زۆربەیان دەناڵێنن بەدەست میزكردن لەناو جێدا 

و تەگەرە لە قسەكردندا.
لانیكەم سێ ملیۆن منداڵ لە ناوچەی شەڕەكاندا دەژین لە سوریا و 
روبەڕوی بۆردومان و تۆپباران دەبنەوە لەكاتێكدا شەڕەكە پێدەنێتە 
حەوتەم ساڵییەوە. دوو لەسەر سێی ئەوانەی چاوپێكەوتنیان لەگەڵكراوە 
لەلایەن رێكخراوەكە ئازیزێكیان لەدەستداوە یان ماڵەكانیان بۆردومان 
و تۆپبارانكراوە، یان زیانی تری پەیوەست بە جەنگیان بەركەوتووە.

راپۆرتەكە رایگەیاند كە »دوای شەش ساڵ لە جەنگ، ئێمە لە بەردەم 
خاڵی وەرچەرخانداین. مەترسی نەوەیەكی تێكشكاو كە نوقمی ناسۆری 
دەرونی و گوشاری دەروونی توند بووە قەت ئەوەندە گەورە نەبووە.« 
سەرجەمی %84ی ئەوانەی چاوپێكەوتنیان لەگەڵكراوە باسی بۆمباران 
و تۆپبارانیان كردووە وەك هۆكاری سەرەكی گوشاری دەرونی لە 

ژیانی رۆژانەی منداڵاندا.
نزیكەی %48 گەورەكانیش رایانگەیاند كە منداڵان توانای قسەكردنیان 
لەدەستداوە یان توشی كێشەی گەشەی قسەكردن بوون لە دەستپێكی 

شەڕەكەوە.
 بەگوێرەی لێكۆڵینەوەكە نزیكەی %81 منداڵانیش زیاتر شەڕانی بوون، 

لەكاتێكدا %71 دەناڵێنن بەدەست میزكردن لە جێدا.
نیوەی ئەوانەی چاوپێكەوتنیان لەگەڵكراوە وتیان كە بەدمامەڵەكردنی 
ناو خێزان زیادیكردووە و لە چوار منداڵ یەكێكیان وتی كە شوێنێك 
نیە بۆی بڕۆن یان كەسێك نییە قسەی لەگەڵ بكەن كاتێك كە دەترسن.
باسی  خــوش،  سۆنیا  ســوریــا،  منداڵپارێزی  رێكخراوی  بەرپرسی 

نمونەكانی هەوڵی خۆكوشتن و خۆئازاردانیشی كرد.
http://diyaruna.com

بوونی نەوت و غاز لە رۆژئاوای كوردستان بەهێزترین كارتی فشارە بۆ 
درووستبوونی هەرێمێكی سەربەخۆ بۆ كوردەكانی رۆژئاوا

  23-08-2013  
بەهۆی  توركیا  حكومەتی  دەڵێت،  جیۆلیۆجی  بــواری  شارەزایەكی   
خۆبەڕێوەبەری  حكومەتێكی  دروستبوونی  لە  پشتیوانیی  نەوتەوە 

دەكات لە رۆژئاوای كوردستان.
بەرنامەی  بەشداریی  جیۆلۆجی  بــواری  لە  شــارەزا  خنسی،  د.بێوار 
)رووداوی ئەمڕۆی(ی تەلەفیزیۆنی رووداوی كرد و رایگەیاند: “بوونی 
لە رۆژئــاوای كوردستان بەهێزترین كارتی فشارە بۆ  نەوت و غاز 

درووستبوونی هەرێمێكی سەربەخۆ بۆ كوردەكانی رۆژئاوا”.
بە و  دەتوانن  رۆژئــاوا  لە  كوردستان  سیاسییەكانی  “هێزە  گوتیشی: 
بگۆڕن  بكەن و سیستمی سووریا  هەرێمە  لەو  پارێزگاریی  هۆیەوە 
بۆ سیستمی فیدراڵی”.بە گوتەی ئەو شارەزایە رۆژئاوای كوردستان 
ناوچەی  دەوڵــەمــەنــدتــریــن  كــوردســتــان  دیــكــەی  پارچەكانی  لــەچــاو 

كوردستانە لە رووی سامانی ئاژەڵ، ئاو، نەوت و غازەوە.
دەوڵەمەندترین ناوچەش: رەقە، حەسەكە و دێرەزوور-ن.

د.بێوار خنسی ئاماژەی بەوەكرد، كە لە ساڵی 1940 تاوەكو ئێستا نەوتی 
یەدەگ لەو ناوچانە بە 6 ملیار و 700 ملیۆن بەرمیل خەمڵێنراوە، كە 
نزیكەی 3 ملیار بەرمیل لەو ماوەیەدا دەرهێنراوە و 3 ملیار بەرمیلی 

دیكەش وەك نەوتی یەدەگی دەرنەهێنراو خەمڵێنراوە.

هەلر بەپێی زانیارییەكانی ئەو پسپۆڕەی بواری جیۆلۆجی، حكومەتی 
سووریا 68%ی داهاتی نەوت و بەرهەمهێنانی كشتوكاڵی لە رۆژئاوای 
كوردستان بەدەستدەهێنێت، بە جۆرێك لە ساڵی 1995 نزیكەی 600 
نزیكەی 800 ملیۆن مەتر  بەرمیل نەوتی دەردەهێنا، هاوكات  هەزار 
سێجا لە غازی سرووشتی دەردەهێنا، بەڵام لە ساڵی 2011 رێژەی 

دەرهێنانی نەوت كەمبووەتەوە بۆ 300 هەزار بەرمیل.
سووریا  رژێمی  لە  نەوت  بڕیاریدا  ئەور ووپا  یەكێتی  ئــەوەی  دوای 
نەكڕێت، هاوكات درووستبوونی حكومەتێكی خۆبەڕێوەبەری كوردی 
و دوای ئەوەی كێڵگە نەوتییەكان كەوتنە دەستی كورد، بڕیاری ئەوە 
سیستمێكی  تاوەكو  نەفرۆشرێ  كوردییەكان  ناوچە  نەوتی  كە  درا 

بەڕێوەبەری دادەمەزرێ.
لەو بارەیەوە خنسی گوتی: “نەفرۆشتنی نەوتی رۆژئاوای كوردستان 
وایكرد فشارێكی زۆر لە سەر دیمەشق و ئەورو وپا درووست ببێت، 
هەر ئەمەش وایكرد توركیا بێتە پێشەوە و خۆی بە نزیكترین كڕیاری 
نەوتی رۆژئاوای كوردستان بزانێت، هەر ئەمەش بوو وایكرد پشتیوانی 

لە هەرێمێكی خۆبەڕێوەبەری كوردی بكات”.
كەرتی  بــواری  لە  كوردستان  هەرێمی  سیاسەتەكانی  بە  سەبارەت 
بەرامبەر  ــی  دەرەك وڵاتانی  سیاسەتی  لەسەر  كاریگەری  و  نــەوت 
“لەسەرەتای  گوتی:  خنسی  د.بێوار  كوردستان،  دیكەی  پارچەكانی 
ئەو  كە  دەبینین  سرووشتییەكانەوە  سامانە  وەزارەتــی  دامەزراندنی 
وڵاتانی  سیاسەتی  گۆڕینی  بۆ  سەرەكی  هۆكارێكی  بووە  سیاسەتە 
زۆری  دەرگـــای  و  كوردستان  هەرێمی  بە  بەرامبەر  ــەر  ــ دەورووب

بەڕووی كوردستاندا كردۆتەوە”.
)رووداو(ەوە  رێگەی  لە  جیۆلۆجی  لەبواری  د.بێوار خنسی، شارەزا 
“لیژنەیەكی  كرد  نەتەوەیی  كۆنگرەی  بەشداربووانی  بۆ  پێشنیازی 
تایبەت دابنێن بۆ سامانە سرووشتییەكان  و سامانە سرووشتییەكان 
بزاڤی  بۆ  بەهێز  پایەیەكی  ببێتە  كوردستان  پارچەی  چوار  هەر  لە 
سامانە  بگیرێ  لــەوە  رێگە  ــەوەی  ئ بۆ  كوردستان،  رزگــاریــخــوازی 

وڵاتــانــەی  ــەو  ئ ــەن  ــەلای ل كــوردســتــان  خــاكــی  نێو  سروشتییەكانی 
كوردستانیان بەسەردا دابەش بووە بەكار نەهێنرێ تاوەكو كێشەی 

كورد لە وڵاتەكایان چارەسەر نەكەن”.

بۆچی سعودیە پشتیوانی كوردانی سوریا دەكات ؟
گۆران قادر احمد

 2018.09.05
سوریا  لە  نــوێ  ستراتیژێكی  بۆ  هەنگاوی  سعودیە  عەرەبستانی 
هێزەكانی  دارایی  و  سیاسی  كردنی  هاوكاری  ئەویش  هەویشتووە، 
سوریای دیموكراتە )هەسەدە(یە لەو ناوچانەی كە كۆنترۆڵی كردووە، 
هاوكاریەكانی سعودیە بە ناوی ئاوەدان كردنەوە و هاریكاری مرۆییە.
وتــەی  بــە  ــات)  دەكـ پشتگیری  ئیماراتیش  ــی  وڵات كــە  هەنگاوە  ئــەم 
كە  توركیایە،  لە  لێدان  بۆ  لــەوانــە:  ئامانجێكە  چەند  چــاودێــران(،بــۆ 
سەربەخۆ  كیانێكی  هەوڵی  و  دروستكردووە  بۆ  مەترسی  هەسەدە 
وەستاندنی  و  ئەمریكیا  ئامانجی  هێنانەدی  بــۆ  ــا  ــەروەهـ دەدات،هـ
هاوكارییەكانی ئەو وڵاتایە، كە لە گەنجینەی ئەمریكا دەڕوات،هەروەها 
پابەند بوونی سعودیەو وڵاتانی هاوپەیمانیشە بە پاراستنی بەرژەوەندی 
و ئامانجەكانی ئەمریكا لە ناوچەكەدا، هەر وەك چۆن دۆناڵد ترامپ 
ئەم دەستوەردانەی  بەڵام  بەم خاڵە كردووە،  ئاماژەی  چەندین جار 

سعودیە بۆ كوێ دەڕوات؟
سعودیە بەرەو هاوكاری جۆری و ئاشكرای كوردانی سوریا:

مانگی ڕابردوو، سامر سەبهان) عین عیسی( وەزیری دەوڵەتی سعودیە 
بۆ كاروباری كەنداوی عەرەبی، سەردانی شاری ڕەقەی كرد، كە لە 
ژێر فەرمانڕەوایی ) هەسەدە(دایە، لەوێ لەگەڵ بەرپرسانی ئەمریكادا 
سەردانەكە  ئامانجی  سعودیەكان  سەرچاوە  پێی  بەو  كــۆبــووەوە، 
ــارە  دووب بۆ  كــار  ئەمریكا  شانبەشانی  سعودیە  كە  ئــەوەبــووە،  بۆ 

بیناتنانەوەی ئەو ناوچانە دەكات.
بوونی  شەرعیەت  بە  سعودیە  دانپێدانانی  بە  جۆرییە،  هەنگاوە  ئەم 

سعودیە  هەنگاوێكی  چەند  بە  دەكرێت،هەروەها  هەژمار  هەسەدە 
كوردان  بۆ  سعودیە  هاوكاریكردنی  لە  جەخت  دەكرێت،كە  هەژمار 

دەكاتەوە.
لە مانگی ئایاری ڕابروو، لە بنكەی )خراب عشك(ی ئەمریكی لە نزیك 
و  ئیمارات  و  سعودیە  ئەفسەرانی  نێوان  لە  كۆبانێ ،كۆبوونەوەیەك 
دیموكرات  هێزەكانی سوریای  ناو  عەرەبیەكانی  فەرماندە  و  ئوردن 
ئەم  گۆڕانكاریەكانی  كردنی  تاوتوێ  بۆ  كۆبوونەوەكە  بەڕێوەچوو، 
دوایانە و پێكهێنانی هێزێكی عەرەبی بووە، كە لەسەر سنوری توركیا 
– سوریا جێگیر بكرێن، هەروەها بۆ ئەوە بووە كە نفوزی ئیمارات و 
سعودیە لەو ناوچانە زیاد بكرێت و هێزەكەش بچێتە پاڵ )هەسەدە( و 

هەر چەكدارێكیش مانگی )200( دۆلاری ئەمریكی پێبدرێت.
دواین هەنگاوی سعودیە بۆ هاوكاری كردنی ) هەسەدە(، بڕیارێكی 
ریاز بوو لە رۆژی 2018/8/17 كە بەخشینی )100( ملیۆن دۆلاری 
دەكەوێتە  كــە  ــە  ڕەق ئــاوەدانــكــردنــەوەی شــاری  بــۆ  ــوو،  ب ئەمریكی 
هێزەكانی  كۆنترۆڵی  ژێر  لە  و  ڕۆژهەڵاتی سوریا  باكوری  ناوچەی 
بەبەشداریەكی  هاوكارییەی  بڕە  ئەم  دیموكراتدایە،ریاز  سوریای 
گەورە ناوزەند كرد بۆ) پڕۆژەی دووبارە گەڕانەوەی ژیان و دابین 
نێودەوڵەتی  هاوپەیمانی  كە  سەرەكیەكان(  خزمەتگوزارییە  كردنی 

سەرپەرشتی ئەم پڕۆژەیە دەكات.
سعودیە  هەواڵەكانی  ئاژانسی  سعودیە،  هاوكاریەكانی  بە  سەبارەت 
)واس( بەیاننامەیەكی بڵاوكردەوە كە تیایدا هاتووە: ) هاوتەریب لەگەڵ 
هاوكاری  بۆ  تر  دۆلاری  ملیۆن   100 سعودیە،بڕی  هاوكارییەكانی 
كردن زیاد دەكرێت، كە هاوكار دەبێت بۆ ڕزگاركردنی گیانی هەزاران 
گەڕانەوەی  بۆ  دەكات  ئاسانكاری  هاوكاریە  ئەم  هاوڵاتی،هەروەها 
كە  دەكــات،  )داعش(یش  نەگەڕانەوەی  سورییەكان،گەرەنتی  ئــاوارە 
لە  دەكــات  ڕێگری  دەكات،یان  دراوسێكانی  یان  سوریا  لە  هەڕەشە 
كۆمەڵگەی  سەر  كردنە  هێرش  بۆ  داعش  بەرنامەی  و  پلان  دانانی 

نێودەوڵەتی(

سەرۆكی  سیمیونۆف  كیرێل  سعودیە،  هەنگاوانەی  ئەم  ــارەی  دەرب
داهێنان  گەشەپێدانی  پەیمانگای  لە  ئیسلامی  لێكۆڵینەوەی  سەنتەری 
بكرێت،  بە هەنگاوێكی سعودیە سەیر  ئەم كارانە  دەڵێت: دەتوانرێت 
نزیك  كەئێستا  كــوردەكــان،  لەگەڵ  گــەرم  پەیوەندیەكی  بەستنی  بۆ 
زۆرترین  كە   ( دیموكرات  یەكێتی  پارتی  نێوان  لە  بــوونــەوەیــەك 
مەسعود  لایەنگرانی  لەگەڵ  هەیە  سوریا(  باكوری  لە  جــەمــاوەری 

بارزانی لە عێراق.
سعودیە توشی) كێشەیەك( ی نوێی واشنتۆن بووە و چارەی دەكات:
دۆناڵد ترامپ سەرۆكی ویلایەتە یەكگرتووەكانی ئەمریكا، بەردەوامە 
لە بڕیارەكانی بۆ كەمكردنەوەی هاوكاریەكانی دەرەوەی وڵاتەكەی، 
ناوەڕاست  ڕۆژهــەلاتــی  بە  پەیوەستن  هاوكاریانەی  ئەو  بەتایبەت 
سەرەتای  لە  هەر  كە  سوریا  ناوچانەی  ئەو  یان  فەلەستینیەكان،  و 
هەڵگیرسانی شۆڕشی گەلانی سوریادا هاوپەیمانی واشنتن. ئەمریكا 
دابین  لەبری خۆی، خەرجیە دەرەكیەكانی  دەیەوێت هاوپەیمانەكانی 
خەرجیەكانی  كردنی  دابین  كە  بوو،  وڵات  یەكەم  سعودیەش  بكەن، 
وەزارەتی دەرەوەی ئەمریكای لەدەرەوە لە ئەستۆ گرت، ئەمیش ئەو 
كاتە ڕوویدا كە ریاز وەڵامی داواكارییەكی دۆناڵد ترامپ دایەوە كە 
هاوكاری بكرێت، ئەگینا ئەمریكا لە سوریا دەكشێتەوە، چونكە ئەمریكا 
ساڵانە 7 تریلیۆن دۆلار لە سوریادا خەرج دەكەن، بەبێ ئەوەی هیچ 
شتێك هاتبێتەدی، هەروەها لە رۆژی 2018/8/18 وەزارەتی دەرەوەی 
ــارە  دووب بۆ  خــۆی  هــاوكــاری  دۆلار  ملیۆن   230 بــڕی  بە  ئەمریكا 

ئاوەدانكردنەوەی باكوری ڕۆژهەلاتی سوریا) رۆژئاوا( بڕی.
پاراستنی  بۆ  نەهێشت،  پــارەیــەی  بــڕە  ئــەو  واشنتن  ئــەوەی  دوای 
بۆیە  دا،  نوێی  نێردەی  دانانی  هەوڵی  ناوچایە،  لەو  هێز  هاوسەنگی 
دا،  دۆلاری  ملیۆن   100 كردنی  دابین  بریاری  خێرایی  بە  سعودیە 
دا،  دۆلاری  ملیۆن   50 كردنی  دابین  بەڵێنی  ئیماراتیش  هــەروەهــا 
بەمەش سعودیە و ئیمارات قەرەبووی نیوەی ئەو پارەیەیان كردەوە 
 150 كە  دا  بەڵێنیان  تریش  وڵاتانی  هەروەها  بوو،  بڕی  واشنتن  كە 

گەیشتە  هاوكارییەكان  هەموو  كۆی  بكەن،  دابین  تر  دۆلاری  ملیۆن 
300 ملیۆن دۆلار بۆ هاریكاریكردنی ناوچەكانی ژێر دەستی هەسەدە.

پشتگیری سعودیە بۆ كوردان.. بۆ شكاندنی توركیایە
لە  كردنە  ڕێگری  بۆ  هەنگاوەكانی  كە  دەكــاتــەوە،  جەخت  سعودیە 
زیادبوونی نفوزی ئێران لە سوریا و عێراق و لوبنان، بەڵام چاودێران 
و  توركیا  ڕقی  لە  سعودیە  هەنگاوانەی  ئەم  كە  دەكــەنــەوە،  جەخت 
لەگەڵ  كەنداو  قەیرانی  لە  توركیا  وڵاتەیە،چونكە  ئەو  شكاندنی  بۆ 
قەتەری كردو ڕەتی كردەوە كە  قەتەردا،لە دژی سعودیە هاوكاری 

سزای ئابووری قەتەر بدات و دایببڕێت.
بۆ گەیشتن بە تۆڵەكردنەوە لە توركیا، حكومەتی ریاز لە ماوەكانی 
دژایەتی  كە  بۆتەوە  نزیك  كوردانە  بەرپرسە  لەو  زیاتر  ــردوودا  ڕاب
توركیا دەكەن، لە دیارترین كەسیان ساڵح موسلیم هاوسەرۆكی پارتی 
یەكێتی دیموكرات ) پەیەدە( بوو، كە ئەنقەرە بە ) تیرۆست( ناوزەندی 
دەكات، لە چاوپێكەوتنێكیدا ساڵح موسلیم لەگەڵ رۆژنامەی ) ریاز(
ی سعودی، لە وەڵامی پرسیارێكدا دەربارەی )هاوپەیمانێتی ئێران- 
توركیا- قەتەر( وتی: ) ئەو هاوپەیمانێتیەی كە بەستراوە، بەدەستیاوە 
زۆر ناڵاندوومانە، ئێستاش بەدەست دوو كارەوە دەناڵێنین، دژایەتیمان 
كردووە و بەرپەرچی دەدەینەوە، ئەو هاوپەیمانێتیە لە ماڵی خۆمان 
لە  بوونی هەزاران كەس،  بووە هۆی شەهید  لەگەڵ كردین،  شەڕی 
2012ەوە تاكو ئێستا گورزی گورچك بڕمان لێدەدات،ئێمە زیاتر لە 
هەموو كەس بە دەست سیاسەتی كۆمەڵكوژی و ئینكاری كردن لە 

بوونمان لەلایەن ئەوانەوە ناڵاندوومانە.(
ناوچەكە ساڵح موسلیم دەڵێت:  لە  قەتەر  دەربارەی ڕۆڵی توركیا و 
بە  هەڵدەستن  دەدات،  پــارە  دووەمیشیان  ــە،  ــ دەروازەی )یەكەمیان 
پێوەرەكان  و  مــرۆڤ  نرخی  دەرەكیەكانیان،  ئــامــرازە  گەرمكردنی 
نازانن، وشك و تەڕ پێكەوە دەسوتێنن، هەوڵدەدەن كە تاریكی و ستەم 
بەسەر هەموو ئاو ناوچانەدا بسەپێنن كە دەستیان پێی دەگات، ئەو 
هاوپەیمانێتیان مەترسیە لەسەر هەموو گەلانی ڕۆژهەڵاتی ناوەڕاست 

و تەواوی بەشەریەت.(
باكوری سوریا،  لە  عەرەبی  هێزی  بوونی  كە  دەزانێت  باش  توركیا 
مەترسی لەسەر ئاسایشی نەتەوەیی دروست دەكات، هەر پاڵپشتیەكی 
هێزی  لە  ڕێگری  كوردییەكان،  هێزە  بۆ  ریاز  ئەبوزەبی-  واشنتن- 
جــودا خواز  كــوردانــی  بیەوێت دژی  كە  ــات،  دەك توركیا  ســەربــازی 

بەكاری بهێنێت.
درێژە كێشانی گرژی نێوان توركیا و هێزە كوردییەكان لە بەرژەوەندی 
چەند دەوڵەتێكدایە، لەوانە ئەمریكا، فەرەنسا، سعودیە، ئیمارات، چونكە 
ئەم ململانێیە سیاسەتی توركیا و هێزی ئابووری و لایەنی ئاسایش و 

سەربازی كۆت و بەند دەكات.
ئامانجەكانی  بە  ڕۆژئــاوا  كوردانی  كردنی  پاڵپشتی  بە  سعودیە  ئایا 

دەگات ؟
چاودێران لەو باوەڕەدان كە پاڵپشتی سعودیە بۆ كوردانی سوریا كە 
ناوچەكەیان دەوڵەمەندە بە نەوت و شوێنێكی ستراتیژیە، ئامانجەكانی 
سعودیە ناهێنێتە دی، لەو بارەیەوە هۆشەنگ ئاوسی نوسەری كوردی 
كە  ئەوەیە  ــوردان،  ك پاڵپشتی  بۆ  سعودیە  بیانووی  دەڵێت:  سوریا 
دەیەوێت بەشدار بێت لە ئاوەدانكردنەوەی ڕەقەدا، پاشانیش هاوكاری 
نێوان  ساردی  جەنگی  هەروەها  دەكات،  سوریاش  تری  ناوچەكانی 
سعودیەو  بوونەوەیەكی  نزیك  ناشارێتەوە،هەر  توركیا  سعودیەو 
شەڕڤانان، ئەنكەرە زیاتر لەوە دەگات كە ئەمە كارێكی دوژمنكارانەی 

سعودیە دژ بە توركیا.
هۆشەنگ لە بەشێكی تری وتەكانیدا بۆ كەناڵی DW دەڵێت: )سعودیە لەو 
هەنگاوەی سەركەوتوو نابێت كە توركیا ناچار بكات لە هەڵوێستەكانی 
پاشەكشە بكات و هاوكاری ئیخوان و قەتەر نەكات، چونكە توركیا 
لایەنگیری بۆ ئەوان هەیە و هەرگیز دەست لە پاڵپشتیان هەڵناگرێت، 
لەم حاڵەتەدا سعودیە سەركەوتوو نابێت بەڵكو كەمتر لەوە بەدەست 
دەهێنێت كە بۆ ئاوەدانكردنەوەی سوریا خەرجی كردووە، هەروەها 
دەرگایەكی نوێ بۆ پەیوەندییەكانی لەگەڵ ڕژێمی سوریا دەكاتەوە، 

ئەگەر ئەو ڕژێمە لەسەر حوكم مایەوە و بۆچوونی ئێستای ئەمریكا 
گۆڕانكاری بەسەردا نەیەت(.

لەو  چاودێران  ئەوا  عەرەبیە،  هێزێكی  پێكهێنانی  دەربــارەی  هەرچی 
ئامانجەكانی  و  نەبێت  سەركەوتوو  سعودیە  لەمەشدا  ــاوەڕەدان  بـ
ناپێكێت، چونكە سعودیەو هاوپەیمانەكانی ) ئیمارات، میسر( بە چەندین 
قەیرانی ناوخۆیی و دەرەكیدا تێدەپەڕن، لەوانە سعودیە خۆی كێشەی 
دەستوەردانی لە یەمەندا هەیە، هەروەها كوردانیش زۆر متمانەیان بە 
لایەنی سعودی نیە، چونكە سعودیە لە ڕووداوەكانی كەركوكدا پشتی 
كوردی بەردا و بەرامبەر بوونیی ئێرانی لەو شارەدا نەوەستایەوە، 
هەروەها هیچ هەنگاوێكیشی بۆ بەرژەوەندی كوردان نەنا، بۆیە كورد 
هەڵوێستی سعودیە وەك هەڵوێستی ئەمریكا دەبینێت، كە هەڵوێستێكی 
تاكتیكی كورت مەودا بووەوە و ستراتیژی نەبوو، ئەمەش بە بەڵگەی 
هەرچەندە  نوقاند،  كەركوك چاوی  لە ڕووداوەكانی  واشنتن  ئەوەی 

هاوكاری كوردانی ڕۆژئاوای دەكرد،
هەروەها كشانەوەی ئەمریكا لە هاوكاری كردنی ناوچەكانی باكوری 
سوریا بۆ دووبارە بنیاتنانەوە و جەخت كردنەوەی واشنتن لەوەی كە 
زۆر وڵاتان حەز بە پێشكەشكردنی هاریكاری ناكەن، ئەگەر ڕژێمی 
سوریا ڕەزامەندی لەسەر دەرنەبرێت، ئەمە وایكرد كە سعودیە هەوڵی 
هەروەها  بدات،  سوریا  لەگەڵ  پەیوەندی  دامەزراندنەوەی  دووبــارە 
پارتی یەكێتی دیموكرات، لەسەر بەڕێوەبردنی ئەو ناوچانەی كە لە 
ژێر كۆنترۆلی خۆیدان، لەگەڵ ڕژێمی سوریادا دانوستان بكات، بۆیە 

زەحمەتە سعودیە بتوانێت شتێكی نوێی دەست بكەوێت.
گۆران قادر احمد
 بروانامەی بەكالۆریۆس لە زمان و ئەدەبی عەرەبی
ئەزمونی پێنج ساڵ كاری ڕۆژنامەوانی و وەرگێڕان

بۆچی ئیمارات پشتیوانی كورد دەكات لە سوریا؟
ئیمارات، تاكە دەوڵەتی عەرەبیی لە سەنگەری كوردەكانی سوریادا بەرامبەر 

توركیا
دیپلۆماتیك مەگەزین

2018.09.18
/http://diplomaticmagazine.net

و: عەلی شێخ وەهاب
توركەكان كاتێك سەیری عەدەن و حەلەب و بەسڕە و غەززە و غوتە 
و موسڵ و گەمارۆی قەتەر دەكەن، ئەو ستەم و ناڕەحەتییە زۆرە 
دەبینن كە خەڵكی بەدەستییانەوە دەناڵێنن لەو زەویە عەرەبییانەی، كه 
رۆژگارێگ  ئیمپراتۆرییەتی عوسمانی فەرمانڕەوایی دەكرد، تێڕوانینی 
لەم شێوەیە لە گێڕانەوەیەكی توركیی میلیی سەرچاوەی گرتووە، كە 
بمایە،  بوونی  عوسمانیی  ئیمپراتۆریەتی  ئێستا  تا  ئەگەر  وایە  پێیان 

جیهانی عەرەبی ئاشتی و دادگەریی كۆمەڵایەتی زیاتری تێدا دەبوو.
ئەوەی  لەسەر  نییە  دەرســەد  بەڵگەیەكی سەد  بــاوەڕە  ئەم  بێگومان 
سەر  عوسمانیی  ئیمپراتۆریەتی  دەیانەوێت  تــورك  سەركردەكانی 
لەنوێ زیندوو بكەنەوە، بەڵام لەگەڵ ئەمەشدا، لە شەقامی عەرەبی و 
ژمارەیەك لە ناوەندە رۆژئاواییەكاندا ئەو وێنایە بڵاوە، كە سیاسەتی 

دەرەوەی ئەنكەرە لە ئێستادا عوسمانیەتی نوێیە.
دەوڵەتی  لە سێ  توركیا  دەستێوەردانی سەربازیی  ئەمە،  سەرەڕای 
ئەندام لە كۆمەڵەی كۆمكاری عەرەبی، كە ئەوانیش قەتەر و سۆماڵ و 
سودانن، هاوشان لەگەڵ دەستێوەردانی یەك لایەنەی لە دوو دەوڵەتی 
بەرپرسانی  لە  ژمــارەیــەك  ــردووە  ك وای  عێراق،  و  سوریا   - تــردا 
رەحەب  دەرەوەی  سیاسەتی  تەماشای  تێڕوانین  هەمان  بە  عەرەب 

تەییب ئەردۆغان بكەن.
بە چاوپۆشی لەوەی ئایا  »عوسمانیی نوێ« وەسفێكی گونجاوە بۆ 
سیاسەتی دەرەوەی ئەنكەرە لە ئێستادا یاخود نا ؟ بەڵام گومانی تێدا 
نییە توركیا سیاسەتێكی دەرەوەی پەیڕەو دەكات لە رۆژهەڵاتدا، لە 

بە شێوەیەكی  ئەمە  گەشەپێداندا.  و  داد  پارتی  ژێر سایەی حوكمی 
مۆسكۆ  لەگەڵ  هاوشان  ئەنكەرە  دەردەكەوێت،  سوریادا  لە  تایبەت 
به  ــات،  دەك سوریا  قەیرانی  چارەسەركردنی  لەسەر  كــار  ــاران  ت و 

 شێوەیەك لەگەڵ بەرژەوەندییەكانی توركیادا بگونجێت.
توركیا  زۆرەی  ڕۆڵە  لەم  پێشوازی  عەرەبی  جیهانی  ئەمەدا،  لەگەڵ 
ئەو  یەكگرتوو،  عەرەبی  ئیماڕاتی  ناوەڕاستدا،  رۆژهەڵاتی  لە  ناكات 
بەهێزی  سیاسەتی  بەرهەڵستكاری  پێشڕەویی  عەرەبیەیە  دەوڵەتە 

توركیا دەكات لە رۆژهەڵاتی ناوەڕاست و باكوری ئەفەریقادا.
)وەك  گەمارۆ  وڵاتانی  مەرجەكانی  لە  مەرجێك  چوارچێوەیەدا  لەو 
عەرەبیی  شانشینی  و  میسر  و  بەحرێن  دەهێنێت(  نــاویــان  قەتەر 
سعودی و ئیماڕات، بۆ هەڵگرتنی گەمارۆی سەر دۆحە، لابردنی بنكەی 
هەموو  دژایەتی  توندی  بە  ئەبوزەبی  قەتەر،  لە  توركیە  سەربازیی 

بونێكی سەربازیی توركیی دەكات لە نیمچە دوورگەی عەرەبیدا. 
ئیسلامییەكان  بزوتنەوە  بۆ  توركیا  هاوكاری  ئیماڕاتدا،  تێڕوانینی  لە 
دەسەڵاتی  عەرشی  موسلمین،  ئیخوان  كۆمەڵەی  دیاریكراوی  بە  و 
ئیماڕات  دوایــیــدا،  ساڵانەی  لــەم  لــەرزە.  خستۆتە  عەرەبی  وڵاتانی 
گوتاری دوژمنكارانەی خۆی بۆ توركیا بە ئەمەریكا ڕاگەیاندووە، لە 
ناوەڕاستی ساڵی 2017دا، باڵوێزی ئیمارات لە ویلایەتە یەكگرتووەكان 
»یوسف عوتەیبە«، راشكاوانە رایگەیاند: زۆربەی هاوڵاتیانی ئەمەریكا 
شكستیان هێناوە لە تێگەیشتن لە توركیا و ئەو هەڕەشە درێژخایەنەی 

هەیەتی بۆ سەر هەموومان.
میسر و سعودیە داویانەتە پاڵ ئیماڕات لە دژایەتی كردنی ئەجێنداكانی 
بەهۆی هەڵوێستەكانی  تایبەت  بە  ناوەڕاستدا،  لە رۆژهەڵاتی  توركیا 
بەسەر  میسری  سوپای  دەستبەسەرداگرتنی  دەربـــارەی  ئەنكەرە 
سیاسیی  دۆخی  لیبیا،  ناوخۆیی  شەڕی   ،2013 ساڵی  لە  دەسەڵاتدا 

غەززە، قەیرانی قەتەر.

عەفرین، شوێنی ململانێ
كاتێك سوپای توركیا چووە نێو ناوچەی عەفرینی سوریا لە كانونی 
دووەمی ساڵی رابردوودا، ئامرازەكانی راگەیاندنی ئیماڕاتی زۆر بە 

توندی ئیدانەی توركیایان كرد.
ئیماڕات پێی وایە ئۆپەراسیۆنی »چڵە زەیتون«ی توركیا لە عەفرین 
ئیماڕات  بۆ  هەڕەشەشە  بەڵكو  سوریا،  سەر  بۆ  نیە  هەڕەشە  تەنها 
كاروباری  بۆ  ئیماڕات  دەوڵەتی  وەزیــری  عەرەبییەكەی،  قوڵاییە  و 
دەرەوە وەڵامی دەستێوەردانی توركیای لە عەفرین بەوە داوەتەوە، 
نەتەوەیی  ئاسایشی  چەمكی  دووبــارە  عەرەبی  وڵاتانی  پێویستە  كە 

عەرەبی دابڕێژنەوە لەسەر بنەمایەكی واقعی و سەردەمیانە.
شەرڤانانی یەكینەكانی پاراستنی گەل ـ یەپەگە ـ خۆرئاوای كوردستان
لە ماوەی بەڕێوەچوونی ئۆپەراسیۆنی »چڵە زەیتون«دا، دەزگاكانی 
و  پێشێلكاریی  لــەســەر  راپــۆرتــیــان  چەندین  ئیماڕاتی  راگەیاندنی 
سوپای  كە  بڵاوكردەوە،  عەفریندا  لە  ڕاوڕوت  و  فڕاندن  كردەكانی 
توركیا ئەنجامیداون، لەگەڵ تۆمەتباركردنی توركیا بە چەندین تاوان 
تێیدا  كورد  پێشتر   ئەنجامیداون  ناوچەیەدا  لەو  كە  تر  پێشێلكاری  و 

باڵادەست بووە. 
لە  قرقاش«  »ئەنوەر  ئیماڕات  دەرەوەی  وەزیــری  ئــازاردا،  لە 10ی 
 – عەرەبیی  پەیوەندیی  كەس  لای  نییە  »شــاراوە  وتــی:  لێدوانێكدا 
توركیی لە باشترین حاڵەتیدا نییه، بۆ ئەوەی ئەم پەیوەندیە هاوسەنگی 
وەربگرێتەوە، پێویستە ئەنكەرە ڕێز لە سەروەری عەرەبیی بگرێت لە 

مامەڵە كردن لەگەڵ دراوسێكانیدا«.
هەر لەم مانگەدا، وەزارەتی دەرەوەی توركیا وەڵامی دایەوە و گەورە 
دیپلۆماتكارەكانی ئەبوزەبی بەوە تۆمەتبار كرد، كە هەڵمەتێكی هێرش 
و شێواندنیان دژی توركیا دەست پێكردووە، جەختی لە »پەیوەندیی 
عەرەبیدا«،  جیهانی  لەگەڵ  كــردۆتــەوە  توركیا  مێژوویی  بەهێزی 

بەتایبەت لەسەر قودس.
لە كاتێكدا سوپای توركیا دەستی گرتبوو بەسەر عەفریندا لە مانگی 

ئیماڕات سەردانی سەرۆك عەبدولفەتاح  ئازاردا، وەزیری دەرەوەی 
سیسی و وەزیری دەرەوەی میسری كرد.

ئێران  و  توركیا  بە  ئاماژەی  زایــد  بن  عەبدوڵا  میسر،  پایتەختی  لە 
لەسەر  كــار  عــەرەبــی، كە  نا  دەوڵــەتــی  كــرد، وەك سێ  ئیسڕائیل  و 

لەناوبردنی بەرژەوەندییەكانی وڵاتانی عەرەبی دەكەن. 
تەقینەوەی  خاڵی  وەك  كــردووە  سوریا  بە  ئاماژەی  بەدیاریكراوی 
بوركانەكە، بۆیە پێویستە ئیماڕات لەگەڵ میسر و سعودیە هەماهەنگیی 
تەواویان هەبێت، هەروەها شازادەی سعودیە »محەممەد بن سەلمان« 
لە هەمان مانگدا لێدوانێكی هاوشێوەی داوە، كاتێك لە میسر رایگەیاند: 
توركیا و ئێران و گروپە ئیسلامییە توندڕەوەكان سێگۆشەی شەڕن، 
ئەردۆغانی بە هەوڵدان بۆ زیندوكردنەوەی ئیمپراتۆریەتی عوسمانی 

تۆمەتبار كردووە. 
لە بەرانبەردا، راگەیاندنی توركیی ئیماڕاتی بە پشتگیریكردنی تیرۆری 

كوردی لە باكوری سوریا تۆمەتبار كرد.
و  پارێزگارە  توركی  رۆژنامەیەكی  كە  شەفەق«،  »یەنی  رۆژنامەی 
بڵاویكردۆتەوە:  هەیە،  ئەردۆغاندا  لەگەڵ  بەهێزی  پەیوەندییەكی 
ئەبوزەبی هاوكاریی و پشتگیریی یەكینەكانی پاراستنی گەلی سەر بە 
پارتی كرێكارانی كوردستانی كردووە، كە توركیا لە ئۆپەراسیۆنەكانیدا 

بۆ سەر عەفرین بە ئامانجی گرتبوو. 
ــگــۆ بــەربــڵاوانــەی نــێــو دەزگــاكــانــی  ئـــەم تــۆمــەتــانــە پـــاش ئـــەو دەن
كۆدەتا  لە  هەبووە  دەستی  ئیماڕات  كە  دێــت،  توركیی  ڕاگەیاندنی 

شكستخواردووەكەی 15ی تەموزی 2016دا.
»یەنی شەفەق« جەختی لەوە كردۆتەوە، كە ئیماڕات و رژێمی سوریا 
نێوان ساڵانی 2014 و 2015دا،  لە  نێواندا هەبووە  لە  هەماهەنگییان 
لەگەڵ ئەوەی ئەبوزەبی چەندین زانیاری هەواڵگریی داوەتە دیمەشق 
كە  سوریاوە،  ئۆپۆزسیۆنی  دیارەكانی  سەركردە  جێگەی  بارەی  لە 
و  داعــش-   - ئیسلامیی  دەوڵــەتــی  رێكخراوی  بۆ  »رێگەی  ئەمەش 
ئۆپۆزسیۆندا  دەستی  ژێــر  ناوچەكانی  لە  تا  خۆشكرد  كــوردەكــان 

پێشڕەویی بكەن«.
لە 29ی ئایاردا، بەرپرسانی ئیماڕاتی، هاوشان لەگەڵ هاوتا سعودیی و 
ئورد نییەكانیان، سەردانی ناوچە كوردییەكانی سوریایان كرد، كە لە ژێر 
دەستی هێزەكانی سوریای دیموكراتدایە )هاوپەیمانی چەند گروپێكی 
چەكدارییە و یەكینەكانی پاراستنی گەلی كوردیی دیارترینیانە(، لەگەڵ 
یەكینەكانی پاراستنی گەلدا كۆبونەتەوە لە »قامیشلۆ«، ئەم  سەردانە 
لەگەڵ  ئیماڕات  هاوپەیمانی  بە  ســەبــارەت  ئەنكەرەی  گومانەكانی 
توركیا،  رۆڵی  لاوازكردنی  مەبەستی  بە  گەلدا  پاراستنی  یەكینەكانی 

بەهێزتر كرد.

ململانێی ئیماڕاتی – توركی لە سوریا
شكستهێنانی  لە  مانگ  شــەش  پــاش  هەرچەند  عەفریندا،  لە  ئەمڕۆ 
نییە،  شارەكەدا  لە  ئاشتیی  زامنی  بەڵام  گەل  پاراستنی  یەكینەكانی 

توركەكان لە دۆخێكی قورسدان.
ئەنكەرە لە ئێستادا دەیەوێت خۆی لە نێوانی ویلایەتە یەكگرتووەكان 
بۆ  هەبێت  گەورەتری  نفوزێكی  بتوانێت  تاكو  بهێڵێتەوە،  روسیادا  و 

كاریگەریی لەسەر گۆڕانكارییەكانی سوریا.
بەرپرسانی توركیا پێیانوایە، هەر رێكەوتنێك لە بارەی سوریاوە لە 
ئەم  هەموو  ناوبردنی  لە  هۆی  دەبێتە  مۆسكۆدا  و  واشنتۆن  نێوان 

گریمانانە بە توندی.
چاوی  لە  یەكگرتووەكان  ویلایەتە  و  روسیا  لە  یەك  هیچ  هەروەها 
حكومەتی توركیاوە ناڕواننە یەكینەكانی پاراستنی گەلی كوردی، بۆیە 
ناچار بكەن  لەوە هەیە مۆسكۆ و واشنتۆن، توركیا  ئەنكەرە ترسی 
لەمساڵدا  و  پێشتر  كە  بكشێتەوە،  سوریا  باكوری  ناوچانەی  لەو  تا 

دەستی بەسەردا گرتوون. 
ئەوەی نیگەرانی بەرپرسانی توركیی زیاتر كردووە، ئەو راپۆرتانەیە 
لە بارەی ئەگەری رێككەوتنی رژێمی ئەسەد و یەكینە  كوردییەكان بۆ 

دابەشكردنی دەسەڵات بڵاودەكرێنەوە.

له  لایەن  سوریا  رژێمی  سوپای  دانەپاڵ  ئەگەری  ئەمەشدا،  لەگەڵ 
پارێزگای  وەرگرتنەوەی  بۆ  هێرشكردن  لە  كوردییەكانەوە،  هێزە 
»ئیدلب« لە هێزە ئیسلامییە سوننیەكان كە توركیا پشتیوانیان دەكات، 

مەترسییەكی گەورەیە لەسەر بەرژەوەندییەكانی ئەنكەرە.
لەم گۆڕانكارییانەی دواییدا، یەكینەكانی پاراستنی گەل رۆڵی سەرەكی 
كاریگەرە  ئەو  لەگەڵ  سوریادا،  شێواوی  ئەمنیی  دۆخی  لە  دەبینن 
دوورانەی لەسەر ئاسایشی سنوورەكانی باشووری توركیا دروستی 

دەكات
.

عەفرین دوای داگیركردنی لە لایەن توركیا و گروپە چەكدارە سوریە 
هاوپەیمانەكانیەوە

لە كۆتایی رێگەكەدا، عەفرین رۆڵی بەرەی پێشەوەی جەنگی ئیماڕات 
دەبینێت، بۆ كەمكردنەوەی نفوزی توركیا.

بۆ  خۆیان  دژایەتی  ئیماڕات،  راگەیاندنەكانی  دەزگــا  و  بەرپرسان 
هەڵمەتی ئەنكەرە دژی كوردەكان چەند هێندە كردووەتەوە ، ئەمەش 
وایكردووە ئیماڕاتییەكان رویەكی گەشیان هەبێت لە ناو كوردەكاندا، 
بێت  ئــیــمــاڕات  پەیوەندییەكانی  حسابی  لــەســەر  ئــەوە  هــەرچــەنــدە 
لە  كردووە  وەبەرهێنانی  ئیماڕات  چۆن  هەروەك  ئەنكەرەدا.  لەگەڵ 
پاش  رابردووشدا  سەدەی  دووەمــی  نیوەی  لە  عێراقدا  كوردستانی 
روخانی سەدام، بەهەمان شێوە پێیوایە یەكینەكانی پاراستنی گەل لە 
داهاتووی سوریادا بەشێكی هەمیشەیی دەبن لە پرۆسەی سیاسیی 

وڵات، ئەمەش هاوكاری ستراتیژێتی ئەمنی ئیماڕات دەبێت.
توركیا  كە  عەفرین،  ناو  ئیسلامییەكانی  چەكدارە  گروپە  هەروەها 
پشتیوانیان دەكات، هەڕەشەن بۆ سەر ئەو نمونە عەلمانییەی ئیمارات 
دەیەوێت لە سوریا و وڵاتانی تری عەرەبیدا بڵاوببێتەوە، لە هەمان 
قوڵكردنەوەی  و  زیــادكــردن  لەسەر  كار  چەكدارەكان  گروپە  كاتدا 

نفوزی قەتەر دەكەن لە وڵاتی شامدا.
توڕەیی ئیمارات لە توركیا، بەهۆی ڕۆڵیی لە هاوكاریكردنی قەتەردا 

تاكو ئەو گەمارۆیەی سعودیە و ئیمارات پێشڕەوییان دەكرد تێپەڕێنێت، 
نیگەرانیی ئیمارات لە دەستكەوتە جیپۆلۆتیك و ئابورییەكانی توركیا 
لە باكوری ئەفەریقا و دەریای سوردا، وا دەكات ئیمارات پێشوازیی لە 
رێكەوتنێكی ئەمهریكیی – روسیی بكات، بۆ فشار خستنە سەر توركیا 
یەكینەكانی  بەكارهێنانی  ئەمەش  بكشێتەوە،  باكوری سوریا  لە  تاكو 
پاراستنی گەلە، كە هاوپەیمانێتی لەگەڵ ئێران نییە، دژی پاوانخوازیی 

توركیی.
لەم چوارچێوەیەدا، ژیرانەیە ئیمارات بەڵگە بەمە بێننەوە بۆ پشتگیریی 
لە  وای  ئەمەش  زلهێزەكە،  هەردوو  نێوان  هەماهەنگیی  لە  تەواویان 
»سیشیل«،  لە  و  2017دا  ساڵی  سەرەتاكانی  لە  كرد  ئیماراتییەكان 
دەسەڵات  بە  ترەمپ  ئیدارەی  گەیشتنی  لە  كەم  زۆر  ماوەیەكی  بە 
ــەوەی  ــن كــۆبــوونــەوەیــەك ئەنجام بـــدەن، كــە هــەوڵ بــدەن بــۆ دۆزی
و  كەمبكاتەوە  ئێرانی  نفوزی  كە  سوریا،  قەیرانی  بۆ  چارەسەرێك 
رێگە لە توركیا بگرێت، كە ببێتە خاوەن بەرژەوەندیی درێژخایەن لە 

سوریادا.
پێویستە ململانێی ئیماراتیی – توركیی لە چوارچێوەی خۆپیشاندانەكانی 
لەگەڵ  هاوشان  بكرێت،  تەماشا  2011دا  ساڵی  عەرەبیی  بەهاری 

دابەزینی هەژمونی ئەمەریكیی لە رۆژهەڵاتی ناوەڕاستی ئاڵۆزدا.
ئیمارات و توركیا پاش ئەوەی بە درێژایی شەڕی سارد لە سەنگەری 
بەرەی دژ بە شوعیەت بوون بە سەرۆكایەتی ویلایەتە یەكگرتووەكان، 
بەڵام پاش سەركەوتنی پارتی داد و گەشەپێدان لە ساڵی 2002 وەك 
لە  پێگەیان  و  نفوز  لەسەر  دەردەكــەون  ركابەری سەرسەخت  دوو 

جیهانی عەرەبیدا.
بەرپرسانی ئەنكەرە كرانەوەی سیاسیی لە ناوچەكە لە ساڵی 2011دا، 
لە  نفوزی توركیا  بە نرخ قۆستەوە بۆ بڵاوكردنەوەی  وەك هەلێكی 
رێگەی ئیسلامییەكانەوە، لە وێنەی ئیخوان موسلمینی سوریا، پارتی 
بونیادنانی  و  دادپەروەریی  پارتی  میسری،  دادپەروەریی  و  ئازادی 
حەماسی  بــزوتــنــەوەی  نــەهــزە-،   - تونسی  راپەڕینی  پارتی  لیبیا، 

سەركردایەتی  بەرانبەردا،  لە  یەمەنی.  چاكسازیی  پارتی  فەلەستینی، 
ئەبوزەبی هەستی بە مەترسی دەكرد، ئەمەش وایكرد تەواوی گروپە 

ئیسلامییەكان بخاتە لیستی تیرۆرەوە.
عەرەبی،  دورگــەی  نیمچە  مەغریب،  ناوچەكانی  ــەواوی  ت لە  ئەمڕۆ 
لەسەر  كــار  ئیمارات  و  توركیا  لە  هــەریــەك  عەرەبیی،  رۆژئـــاوای 
وەك  كە  دەكــەن،  خۆیان  تایبەتییەكانی  بەرژەوەندییە  بەهێزكردنی 
ئەم  دێنێت،  بــەدوای خۆیدا  زۆرتــر  كێشەی  و  گێرمە  دەردەكــەوێــت 
لەسەر  هـــەردوولا   هەمەچەشنەی  جەنگی  لە  ئێستادا  لە  ململانێیە 
ئایندەی عەفرین خۆی دەبینێتەوە، كە ئاشكرایە عەفرین كۆتا ناوچەی 
رۆژهەڵاتی ناوەڕاست نییە، كە رۆژ بە رۆژ ئاڵۆزتر و پشێویی زیاتر 

تێدەكەوێت.
ن: جۆرجیۆ كافییرۆ ــ الخلیج الجدید

دانوستانەكانی ئاستانە لەبارەی دۆخی سوریا كۆتایی هات
30:11:2018

كازاخستان  پایتەختی  لە  ئاستانە  دانوستانەكانی  گەڕی  یازدەهەمین 
لە  بــەشــداریــش  ــەبــارەی دۆخــی ســوریــاوە كۆتاییهات و وڵاتــانــی  ل
بە  بن  ــەردەوام  ب هاوبەش  كاری  لەسەر  بڕیاریاندا  كۆبوونەوەكان 

مەبەستی چاودێریكردنی ئاگربەستی ئیدلب.
لە ڕاگەیەنراوی كۆتایی كۆبوونەوەكەدا، شاندی هەریەك لە وڵاتانی 
توركیا و ڕوسیا و ئێران و ڕژێمی سوریا و ئۆپۆزسیۆن جەختیان 
و  سەربەخۆیی  و  سوریا  خاكی  یەكپارچەیی  بە  پابەندییان  لەسەر 

سەروەریی وڵاتەكە كردووەتەوە.
داعــش،  بەرەنگاربوونەوەی  بــەوەشــكــردووە،  ئاماژەیان  هــەروەهــا 
بەرەی نوسرە و سەرجەم ئەو كەسانەی كە پەیوەندییان بە لیستی 
تیرۆری ئەنجومەنی ئاسایشی نەتەوە یەكگرتووەكانەوە هەیە درێژەی 

پێدەدرێت.
ئێران  و  ڕوسیا  و  توركیا  لەوەشكراوە،  باس  راگەیەندراوەكەدا  لە 

كاری هاوبەش دەكەن بە مەبەستی رێگرییكردن لە پێشێلكارییەكانی 
ئاگربەست لە ئیدلب.

كرد  كیمیایییان  چەكی  بەكارهێنانی  ئیدانەی  توندی  بە  لایەنەكان 
لەسوریا و ئاماژەیان بەپێویستی لێكۆڵینەوەكرد لەو راپۆرتانەی لەو 

بارەیەوە هەن.
ئاستانە  دانوستانەكانی  داهــاتــووی  گــەڕی  بڕیاریشدراوە  هاوكات 

لەمانگی شوباتی ساڵی 2019دا بەڕێوەبچێت.

دیداری ئەردۆگان- پۆتین  و ئایندەی پەیوەندییەكانیان و رەنگدانەوەی لەسەر 
رۆژئاوای كوردستان

2016/8/9
تایبەت بەناوەندی میللەت بۆ توێژینەوە

د.سەلام عەبدولكەریم، مامۆستای زانكۆ و توێژەر
دەروازە

ئەم  رۆژی 9ی  توركیا  كۆماری  ئەردۆگانی سەرۆك  تەیب  رەجەب 
فلادمێر  بینینی  بۆ  روسیا  سانپترسپۆرگی  شــاری  گەیشتە  مانگە 
پۆتینی هاوتا روسیەكەی، پاش هێوربوونەوەی پەیوەندییەكانی نێوان 
لێدرابوو  بڕیاری  پێشتر  ئەگەرچی  ئەم سەردانە  ئەو دوو وڵاتــە.)1( 
تەممووز،  15ی  رۆژی  شكستخواردووەكەی  كودەتا  هەوڵی  پێش 
لەلایەن  ســەردانــەكــەی،  ئەنجامدانی  لەسەر  بەردەوامبوونی  بــەڵام 
كەئێستا  بەتایبەت  لەخۆدەگرێت،  شیكردنەوە  زۆر  ئــۆردوگــانــەوە 
قۆناغێكی نوێ لەتوركیا هاتۆتە ئاراوە، كەدەشێ ناوی بینێین قۆناغی 
پۆست- كەمالیزم، بەجۆرێك دوای هەوڵی كودەتاكە زۆربەی بوارەكان 
لەسەرەوەش  كەئاكپارتی و  خێرادان،  دەستكاریكردنێكی  لەگۆڕان و 
لەسەر  نوێ دەكەن  توركیایەكی  ئۆردوگان خۆی رەنگڕێژی  خودی 

هەموو ئاستەكانی ناوخۆی و دەرەوەی توركیا.

سروشتی پەیوەندییە سیاسییەكانی توركیا و روسیا
ناوەوەی  چوونە  پاش  جیهانی و  دووەمی  جەنگی  لەدوای  ئەگەرچی 
وەك  هەمیشە  ــاوا،  ــ رۆژئـ ــەداری  ــای ســەرم بلۆكی  نێو  بــۆ  تــوركــیــا 
فراوانخوازیی و  لەبەردەم  كراوە  توركیا  لەگەڵ  مامەڵە  بەربەستێك 
تەشەسەندنی بیری كۆمۆنیستی سۆڤییەت، پاش ساڵی 1979 بەرامبەر 
ئێران و دواجاریش پاش هەڵوەشانەوەی یەكێتی شورەوی لەبەرامبەر 
روسیا تائێستا، بەڵام توركیا لەسەر بنەمای بەرژەوەندییە سیاسیی و 
بۆیە  هەروەك  كــردووە.  مامەڵەی  خۆی  ئاسایشییەكانی  ئابووریی و 
توركیا و  لەپەیوەندییەكانی  رۆڵیان  مەلەفێك  چەند  دەكەین  تێبینی 
روسیادا هەبووە و هەیە، كە ئەوانیش )كێشەكانی ئاسیای ناوەڕاست 
تایبەت ناكۆكییەكانی نێوان ئازەربایجان كەتوركیا پشتیوانی دەكات و 
كاراباخ،  نیكۆرنۆ  ناوچەی  لەسەر  روسیایە  كەهاوپەیمانی  ئەرمینیا 
ناتۆ(یە.)2( ئەوروپا و  یەكێتی  ئەمەریكا و  كورد،  كێشەی  ئابووریی و 
پێگەی جیۆ-ستراتیژی توركیا و ئەو مقەوماتانەی لەبواری جوگرافی و 
مرۆیی هەیەتی وایكردووە تو ەركیا لەیەك كاتدا لەسەر چەند ئاستێك 
رۆڵ بگێڕێت، هەروەك بەهاتنی ئاكەپە و بەدیاریكراوی بەخستنەگەڕی 
تیۆر و تێزە سیاسیی و ئاسایشیی و ئابوورییەكانی ئەحمەد داود ئۆغلو، 
ئیش  بەكرداری  بووە،  بەرجەستە  ستراتیژی(دا  )قوڵایی  لەكتێبی  كە 
بۆیە  كرا.  توركیا  ناوچەییەی  جیهانی و  رۆڵە  ئەو  بەخشینی  لەسەر 
لەپەیوەندییەكانی  دووركەوتنەوە  بەنزیكبوونەوە و  هەست  زۆرجار 

توركیا و روسیا دەكەین. 
نێوان  پەیوەندییەكانی  جارێكیتر  سوریا  جەنگی  هاتنەئارای  پاش 
توركیا و روسیا ساردی تێكەوت، بەهۆی بوونی دوو دیدگای جیاواز 
لەمەڕ چارەسەركردنی كێشەی ئەو وڵاتە، بەجۆرێك توركیا لەبەرەی 
ئەمریكا و رۆژئاوا بۆ رووخانی ئەسەد بوو، روسیاش لەگەڵ ئێران و 
بوون.  ئێستای سوریا  رژێمی  كەوتنی  دژی  باكوور  كۆریای  چین و 
دوایین جار خستنە خوارەوەی فڕۆكەیەكی رووسی لەلایەن توركیاوە 
پەیوەندییەكانی  وڵاتــە  ئەو  هەوایی  سنووری  بەزاندنی  بەبیانووی 

سزای  پچڕاندن و  مەترسیدار و  ئاستێكی  گەیاندە  وڵاتــەی  دوو  ئەو 
ئابووریی و بەریەككەوتن.)3( بەم بۆنەیەوە رۆژی )9ی ئاب( ئۆردوگان 
سەردانی مۆسكۆی كردو چاوی بەپۆتین كەوت، ئەوەی لێرەدا جێی 
پرسیارە ئەوەیە، ئەو مەلەف و بابەتانەیە چین، كە لەو دیدارەدا باسیان 
ئایا  تەمموز؟  كودەتاكەی 15ی  هەوڵی  پاش  بەتایبەت  دەكرێت  لێوە 
توركیا پشت لەئەمریكا و رۆژئاوا دەكات، بەتایبەت پاش ئەوەی توركیا 
ئەمریكا و هەندێ وڵاتی ئەوروپی ناڕاستەوخۆ تۆمەتبار كرد بەبوونی 
دەست و پشتیوانی لەهەوڵی كودەتا؟ بەنزیكبوونەوەی توركیا لەروسیا 
لەیەكێتی  توركیا  ئەندامبوونی  مەلەفی  دەكاتە سەر  كاریگەرییەك  چ 
سەرسەختی  نەیاری  لەناتۆی  توركیا  پێگەی  هــەروەك  ئــەوروپــا؟ 
فراوانخوازییەكانی روسیا چی بەسەر دێت بەنزیكبوونەوەی لەروسیا؟ 
كامانەن؟  چاوپێكەوتنە  ئەو  پشت  ئابوورییەكانی  دۆسیە  دیارترین 
رۆژئــاوای  لەباكوور و  كورد  كێشەی  بەرامبەر  روسیا  رای  دواجــار 
كوردستان پاش ئەو دیدارە چی بەسەر دێت و چۆن مامەڵە دەكات؟.

سەردانەكەی ئەردۆگان بۆچی و لەپێناوی چیدا؟
لەجەنگی  هاوپەیمانی  ئەمەریكا و  لەبەرەی  توركیا  بەشدارینەكردنی 
لەگەڵ  تەمومژاوییەكانی  تێوەگلانە  پەیوەندی و  بوونی  داعش و  دژی 
داعش و سەرهەڵدانی ناكۆكی لەگەڵ ئەمریكا و رۆژئاوا بۆ دروستكردنی 
لەسوریا  ئارام  ناوچەی  بەرپاكردنی  بەبیانووی  ئاسایشی  ناوچەی 
ئەوروپاوە  بەئەمریكا و  توركیای  پەیوەندی  ئاوارەكان،  پاراستنی  بۆ 
ئیسرائیل و  لەگەڵ  پەیوەندییەكانی  تێكچوونی  كرد،  گرژ  تاڕادەیەك 
روسیا و  لەگەڵ  دوواینجار  هەروەها  عێراق،  ئێران و  لەگەڵ  ساردی 
سزادانی ئابووریی و بازرگانی لەلایەن روسیاوە، جگە لەوەی زیانێكی 
تووشی  وڵاتەشی  ئەو  هاوكات  توركیا،  ئابووری  گەیاندە  گــەورەی 
كرد،  دەرەكییەكانی  پەیوەندییە  لاوازبوونی  لەگۆشەگیریی و  جۆرێك 
بزێوی  سیاسییەكی  دووركەوتنەوەی  وازهێنان و  ئــەوەش  هۆكاری 
وەك ئەحمەد داود ئۆغلو بوو، كەپێشتر خۆی پیوەندییەكانی دەرەوە و 

سیاسەی دەرەوەی توركیای وەك تۆڕی جاڵجاڵۆكە داڕشتبوو پاش 
سەرهەڵدانی ناكۆكی و جیاوازی بیروڕا لەگەڵ ئەردۆگان.بۆیە هەرزوو 
چاكردنی  كەوتنەوە  هاتنەوە و  خۆ  وەهــۆش  توركیا  دەسەڵاتدارانی 
ئیسرائیل و  لەگەڵ  ئاشتبوونەوە  دەسپێكەكەی  كە  پەیوەندییانە،  ئەو 
رژێمی  لەگەڵ  دانیشتن  هــەروەهــا  بــوو،  رێكەوتننامە  ئیمزاكردنی 
سوریا تایبەت بەپەرەسەندنی سیاسیی لەباكووری ئەو وڵاتە و بەرەو 
جێگیركردنی  راگەیاندن و  نزیكبوونەوەی  پەیەدە و  پێشچوونەكانی 
هێوركردنەوەی  دواجار  لەرۆژئاوای كوردستان،  فیدراڵی  سیستەمی 
لێبوردنی  پاش  روسیا  لەگەڵ  ئابوورییەكان  سیاسیی و  پەیوەندییە 

ئۆردوگان بۆ پۆتین.
ئەگەرچی پێش هەوڵە شكستخواردووەكەی كودەتا بڕیار لەسەر ئەم 
دیدارەی ئەردۆگان و پۆتین درابوو، بەڵام هەڵوێستی دژی روسیا بۆ 
زەمینەسازیی  توركیا  هەڵبژێردراوی  لەحكومەتی  پشتیوانی  كودەتا و 
پێشبینی  لەوەی  زووتر  كەدەشێ  دیــدارە،  ئەم  بۆ  كــردووە  باشتری 
چونكە  ببنەوە،  باشتر  ئابوورییەكان  سیاسیی و  پەیوەندییە  دەكــرا 
توركیا هەڵوێستی هەموو وڵاتانی بەلاوە گرنگ بوو لەئاست هەوڵی 
كودەتاكەدا، روسیاش راستەوخۆ هاتە سەر هێڵ و ئیدانەی كرد،)4( پاڵی 
نا و پێشبینی دەكرێت لەم دیدارەدا دەست و دەمكراوەتر  بەتوركیاوە 
روسیا  لەگەڵ  ئابووریی  بەپەیوەندی سیاسیی و  پێویستی  سەرباری 

مامەڵە بكات.

ئابووریی و سوریا..دیارترین دۆسییەكانی پشت سەردانەكەی ئەردۆگان بۆ روسیا
دووەمی  لەتشرینی  یەكتربینیان  پاش  دیــدارە  دووەمین  دیــدارە  ئەم 
ئەم   .20 لوتكەی  كۆبوونەوەی  لەمیانەی  لەئەنتالیا  رابــردوو  ساڵی 
سەردانە لەكاتێكدا دێت، كەبەهۆی كودەتا شكستخواردووەكە و بوونی 
فەتحوڵا گویلەنی رێبەری بزوتنەوەی خزمەت لەویلایەتی پەنسلڤانیای 
جۆرێك  كودەتاكە  لەهەوڵی  بەتێوەگلانی  تۆمەتباركردنی  ئەمریكا و 
لەئارادایە،)5(  ئەمریكا  توركیا و  لەپەیوەندییەكانی  گرژی  لەساردی و 

بەتایبەت پاشئەوەی پێشتر و دوای كودەتاكەش چەند جارێك داوای 
رادەستكردنەوەی گویلەن كراوە بەتوركیا و بەمنزیكانەش بەپرسیانی 
بەیەك  چــاویــان  وڵات  ــەردوو  هـ دادوەری  سیاسیی و  پــایــەبــەرزی 
مەلەفی  رادەستكردنی  دوای  دەكەن،  لەوبارەوە  وتووێژ  دەكەوێت و 
پێشبینی  بۆیە  توركیاوە.  لەلایەن  بەئەمریكا  گویلەن  دژی  یاسایی 
لە:)دۆسیەی  بن  بریتی  دیــدارە  ئەو  دۆسییەكانی  دیارترین  دەكــرێ 
پێشكەوتنەكانی  كوردستان و  رۆژئــاوای  لەچوارچێوەشیدا  سوریا و 
هەروەها  مەنبەج،  شــاری  كۆنترۆڵكردنی  پــاش  بەتایبەت  پــەیــەدە، 
دەستپێكردنەوەی پرۆسەی تیریك- ستریمی تایبەت بەهەناردەكردنی 
گۆڕینی  بیركردنەوەی  توركیا و  بۆ  لەروسیاوە  سروشتی  غــازی 
ئەوروپا  بۆ  ئۆكرانیاوە  لەرێگەی  روسیا  سروشتی  غازی  ناردەنی 
بەهۆی كێشەی ئاڵۆزییە ناوخۆییەكانی ئەو وڵاتەوە روسیا پێویستی 
بەهێڵێكی نوێی گواستنەوەی غاز هەیە لەرێگەی توركیاوە، پێشبینی 
بگاتە  نوێیەدا  هێڵە  لــەم  روسیا  سروشتی  غــازی  ــژەی  رێ دەكرێت 
بازاڕەكانی  بۆ  ملیاری  كــە47  ساڵانە،  چوارگۆشە  مەتر  ملیار   63
توركیی،)6(پرۆژەی  بەكاربەری  بۆ  ملیاریشی   16 بچێت و  ئەوروپا 
وزەی ئەتۆمی، دەستپێكردنەوەی گەشتی فڕۆكەی چارتر، هەروەها 
رێژەی  داكشانی  راوەستانی و  پاش  گەشتیاریی  كەرتی  پەرەپێدانی 
سەردانی گەشتیارانی روس بۆ توركیا بە رێژەی 87% و زیانكەوتن 

لەئابووری توركیا(.)7(
دۆسیەی سوریا و كورد لەسەردانەكەی ئەردۆگاندا 

سەبارەت بەدۆسیەی سوریا، ئیبراهیم كالن وتەبێژ بەناوی سەرۆك 
كۆماری توركیا بۆ ئاژانیس تاسی روسیی وتی:«دەربارەی هاریكاری 
لــەگــەڵ روســیــا تــایــبــەت بــەســوریــا، دەمــانــەوێــت بــەزووتــریــن كات 
پێشبینی  بێگومان  بكرێت«.  ئەگەر  رووبدات  سیاسیی  گواستنەوەی 
نەگەنە رێكەوتن،  بەسانایی  لەسەر دۆسیەی سوریا هەروا  دەكرێت 
چارەسەركردنی  بۆ  هــەردوولا  روانینی  تێگەیشتن و  دووری  لەبەر 
ئەگەر  ــدارەدا  دی لەو  روس  ئەكادیمی  شارەزایانی  بــەرای  كێشەكە. 

لەتوركیا  بێت  رێــوشــوێــن  هــەنــدێ  گــرتــنــەبــەری  ــی  چــاوەڕێ روســیــا 
روسیا  چاوەڕێیە  توركیاش  ــەوا  ئ ســوریــا،  بەدۆسیەی  ســەبــارەت 
ببێت و   PKK كوردستان  كرێكارانی  پارتی  هاریكاریی  دەستبەرداری 
ــاوا  رۆژئ فیدراڵی  بەسیستەمی  سەبارەت  روونتریشی  هەڵوێستی 
بخاتەڕوو، وەك چۆن لەگەڵ مانەوەی سوریا و یەكپارچەیی خاكی ئەو 
وڵاتەدایە.هەروەك بەشداری روسیا لەدۆسیەی سوریا و ئەنجامدانی 
پرۆسەی سەربازیی دژی ئۆپۆزیسیۆنی سوریی، كەتوركیا كۆمەكیان 
لەو  روسیا  ئەمانجی  لەبەرئەوەی  كرد.  نیگەران  ئەنكەرەی  دەكــات، 
كارتی  كەمكردنەوەی  توركیا و  تەوقدانی  راستەوخۆیە،  بەشدارییە 
گوشاری تەنگە ئاوییەكانی وەك بۆسفۆرو دەردەنیل بوو، كەتوركیا 
بەتایبەتیش  بەكاریهێنا.  روسیادا  بەرووی  مێژووییدا  قۆناغی  لەزۆر 
مەسەلەی بڵاوكردنەوەی موشەكی بەرگری هەوایی )400S( لەلایەن 
چونكە  بوو،  توركیا  نیگەرانی  مایەی  سوریا  خاكی  لەناو  روسیاوە 
ئەو  داعــش  خۆ  داعشە،  روسیا  ئامانجی  ئەگەر  رایگەیاند  توركیا 
بۆیە  بكات.  موشەكانە  جۆرە  بەو  تاپێویست  نییە،  فڕۆكانەی  جۆرە 
لەبنەڕەتا  ئەو جۆرە موشەكانە  بڵاوكردنەوەی  كە  تێگەیشت  توركیا 
دژی چەكی هەواییانە، بەتایبەت پاش كشانەوەی موشەكی پاتریۆت 

لەتوركیا.)8(
كوردستان،  ــاوای  رۆژئ لەسوریا و  كــورد  پێشكەوتنەكانی  هــەروەك 
مەنبەج و  كۆنترۆڵكردنی  ســور و  هێڵی  تێپەڕاندنی  پــاش  بەتایبەت 
دروستكردنی  داعــش و  پایتەختی  ــەی  رەق ــەرەو  ب دەستكراوەبوون 
وڵاتەی  ئەو  تــەواو  توركیا،  ئاسایشی  لەسەر  راستەقینە  مەترسی 
نیگەران كردووە، چونكە توركیا ئاگادارە بەزاندنی ئەو هێڵە سوورە 
گەل  پاراستنی  كەیەكینەكانی  دیموكرات،  سوریای  سوپای  لەلایەن 
)یەپەگە(ی باڵی سەربازی پەیەدە زیاتر لە70%ی پێكهێناوە بەئاگایی و 
ئەمریكا  بەئیعازی  ئــەوەی  ســەربــاری  بــووە،  ئەمریكا  هاریكاریی 
نارد و  لەسوریا  كــورد  هاریكاری  بۆ  سەربازیان  كەنەدا  ئەڵمانیا و 
بەرگی  بەجلو  سەربازانە  ئەو  بەڵكو  نەوەستا،  بەمەشەوە  كارەكە 

یەكینەكانی پاراستنی گەل جەنگان.)9( بەدیاریكراویش نزیكبوونەوەی 
كورد لەجێگیركردنی سیستەمی فیدراڵی لەو رۆژئاوای كوردستان و 
باكووری سوریا گەورەترین كێشەیە بۆ توركیا، كە لەئێستادا بیری 
لێدەكاتەوە، بۆیە پێشبینی دەكرێت لەو دیدارەدا زۆر بەجدی توركیا 
قسەی لەسەر بكات و روسیا ناچار بكات لانیكەم پەشیمان نەبێتەوە 
لەمەسەلەی رۆیشتنی ئەسەد، بەڵام هەڵوێستێكی جیاوازتری بەرامبەر 
ئاسایشییەكانی  روانینە  لەڕوانگەی  هەبێت، چونكە  لەسوریا  بەكورد 
لەسوریا  كـــورد  ئــەمــدوایــیــەی  پێشچوونەكانی  ــەرەو  بـ تــوركــیــاوە 
كاریگەری راستەوخۆ دەكاتە سەر بارودۆخی ناوخۆیی وڵاتەكەی و 
فیكری و  بە دیوێكی تری  پەیەدە  بەتایبەت كە توركیا  كێشەی كورد 
لــەوەی  جگە  ــات.  دەكـ هــەژمــار  پەكەكەیە  رێكخستنی  چــەكــداریــی و 
دەبێت  توركیا  داواكاری  سوریا  لەدۆسیەی  وتوێژەكان  بەشێكیتری 
لەمەڕ بەئامانج نەگرتنی ئۆپۆزیسیۆنی سوری سوننی چەكدار لەلایەن 
روسیاوە لەرێگەی هێرشە ئاسمانییەكانەوە، كە لەماوەی رابردوودا 
كەتوركیا  وڵاتە  تاكە  روسیا  نێوەندەدا  لەم  پێگەیاندن.  زۆری  زیانی 
پاش كودەتا بتوانێ سودی لێبینێت، چونكە لەدیدی توركیادا ئەمریكا 
گویلەن دەكات، هەروەك دەیەوێت جۆرێك لەتۆڵەش لەئەوروپا بكاتەوە 
غازی  ئەتۆمی و  وزەی  بەكاری  بەتایبەت  لەروسیا  بەنزیكبوونەوە 
سروشتی روسیا لەبری ئەوەی بەئەوروپادا راستەوخۆ پێیان بگات، 
بەڵكو لەرێی توركیاوە ئەمجارەیان دەگات. بێگومان روسیاش پێویستی 
بەم نزیكبوونەوەی لەتوركیا هەیە، لەلایەك بۆ دوورخستنەوەی توركیا 
لەئەمریكا و رۆژئاوا، لەلایەكیترەوە بۆ لاوازكردنی رایەڵەكانی یەكێتی 
وڵاتانی نێو ناتۆ و لەولاشەوە بەهێزكردنی كەرتی ئابووری وڵاتەكەی 
لەبواری غازی سروشتی و گەشتیاریی و بازرگانی و وزەی ئەتۆمیدا.
لەروسیا  پەیەدە  نوسینگەی  كردنەوەی  مەسەلەی  دەشێ  هــەروەك 
بابەتێكی دیكە بێت، كەتوركیا داوای داخستنی لەروسیا بكات، بەڵام 
سوریا و  لەمەلەفی  روسیا  مامەڵەكردنی  مەسەلەی  وەك  ئەمەیان 
نییە،  پەیەدە  كوردستان و  رۆژئاوای  پێشچوونەكانی  بەرەو  لەئاست 

پێشتر  لەوەی  بابەتێكی لاوەكییە، جگە  بەمە  بەبەراورد  لەبەرئەوەی 
روسیا مامەڵەی لەگەڵ پەكەكەشدا كردووە و نەیهێشتووە بگاتە ئاستێك، 
كە زیان بەبەرژەوەندییە سیاسیی و ئابووریی و بازرگانییەكانی لەگەڵ 
توركیادا بهێنێت و تەنها وەك كارتی گوشارو بازاڕی ساغكردنەوەی 
توركیا و  نزیكبوونەوەی  دەشێ  هــەروەك  كــردووە.  مامەڵەی  چەك 
روسیا بەمایەی مەترسی دابنێین لەسەر ئایندەی ئەزمونی رۆژئاوایی 
كوردستان، چونكە بەپێی پێشبینی و زانیارییە میدیاییە سەرەتاییەكان 
هەردوولا هاوڕان، كە لەسەر مەسەلەكانی ئابووریی و كێشەی سوریا 
پارێزراو  هەردوولا  بەرژەوەندی  بەجۆرێك  بكەن،  كار  بەهاوبەشی 
سوریاناسیش  بــواری  شارەزایانی  هەروەها  بكەن،  رەچــاوی  بێت و 
بۆچوونیان وایە سەردان و نزیكبوونەوەی توركیا و روسیا پێدەچێت 
سنوورێك بۆ خواستەكانی پەیەدە و ئەزمونی رۆژئاوای كوردستان و 
بەرەو پێشچوونەكانی كورد لەسوریا دابنێت بەتایبەت كە ئەم بابەتە 

توركیای هەراسان كردووە.
مەسەلەیەدا،  لــەم  هەیە  ئــەوروپــاوە  بەئەمریكا و  پەیوەندی  ــەوەی  ئ
ئەوەیە كە واشنتۆن بەوردی چاودێری ئەو سەردانە و كۆی دۆسیە 
وتوێژكراوەكانی دیدارەكەی ئەردۆگان و پۆتین دەكات،)10( سەبارەت 
بەئەوروپاش ئەو نزیكبوونەوەیە بەمەترسی دادەنێت و نیگەرانە لێی و 
غازی سروشتییەوە  مەسەلەی  ئابووری و  بەبواری  پەیوەندی  زیاتر 
هەیە. بەڵام پرسیاری سەرەكی ئەوەیە ئاخۆ هەڵوێستی ئەمریكا پاش 
ئەم نزیكبوونەوەیەی توركیا لەروسیا چی دەبێت بەرامبەر توركیای 
ئاستی  دەگەنە  روسیا  توركیا و  پەیوەندییەكانی  ئایا  هاوپەیمانی؟ 
پەیوەندی ستراتیژی دوورمەودا، كە ئەمریكا نیگەران بكەن؟ هەروەك 
ئایا توركیا نزیكبوونەوە لەروسیا وەك كارتی گوشار لەسەر ئەمریكا 
لەدۆسیەی سوریا و كۆمەكی پەیەدە بەكارناهێنێت، كە چەند جارێك 

داوای كرد وەك پەكەكە بەتیرۆریست بیانناسێنێت؟.

دەرئەنجام:
 ئەوەندەی لەرووداوەكان دەخوێنرێتەوە هەم توركیا ئەو هەڵەیە ناكات 
ستراتیژی  هاوپەیمانی  ببێتە  ئەوروپا  ئەمریكا و  حسابی  لەسەر  كە 
روسیا، هەم ئەمەریكاش دەستبەرداری نەخشەی سیاسی جەنگی دژی 
تیرۆر و داعش نابێت لەسوریا بەتایبەت و پشت لەپەیەدە و رۆژئاوای 
كوردستان ناكات، چونكە لەبنەڕەتدا ئەزمونی رۆژئاوای كوردستان 
نــاوەڕاســت  لــەرۆژهــەڵاتــی  ئەمریكا  نوێی  ــرۆژەی  پـ لەنێو  بەشێكە 
لەچوارچێوەی جەنگ دژی داعش، هەر بۆیە جگە لەئەمەریكا بەشێك 
سەربازی  كۆمەكی  چاودێری و  سەرپەرشتی و  ئەوروپاش  لەوڵاتانی 

كورد لەسوریا دەكەن.

:پەراوێز و سەرچاوەكان
1.https://www.alaraby.co.uk/politics/2016/7/26
2.http://www.huffpostarabi.com/2016/08/07/story_n_11371128.html.
3.http://rassd.com/190928.htm.
4.http://www.sns.sy/home/view_news/93580.
5.http://www.huffpostarabi.com/2016/08/07/story_n_11371128.html.
6.http://aa.com.tr/ar/%D8%A7%D9%84%D8%B3%D9%8A%D8%A7%
D8%B3%D8%A9/.
7.http://alghad.tv/%D9%84%D9%82%D8%A7%D8%A.
8.http://rassd.com/190928.htm.
9.http://www.sns.sy/home/view_news/93580.
10.http://www.huffpostarabi.com/2016/08/07/story_n_11371128.html.

دوای كشانەوەی ئەمریكا لە سوریا، بژاردەكانی بەردەم كورد چین؟
2018/12/23

ژیان:كونای یەڵدز bbc و: مەعاز فەرحان
بریاری دۆناڵد ترەمپ بۆ كۆتایهێنان بەپرۆسەی سەربازی دژی داعش 
لەنمونەی  جێهێشت،  خۆی  لــەدوای  پرسیاری  كۆمەڵێك  سوریا،  لە 
سەرەكی  هاوبەشی  كە  دێــت،  كــوردەكــان  بەسەر  چی  ئایا  ــەوەی  ئ
واشنتۆن بوون لەسەر زەوی سوریا، پرسیاری ئەوەش هەیە كە ئایا 

توركیا لەبەرامبەر كشانەوەدا چی بە ترەمپ بەخشیوە.
باكوری  لە  ئەمریكی  سەربازی  هەزار  دوو  كشانەوەی  راگەیاندنی 
وەك  ترەمیەوە،  لەلایەن  دیسەمبەر،  19ی  لە  سوریا  رۆژهــەڵاتــی 

دیارییەك وابوو بۆ توركیا  و بەشار ئەسەدی سەرۆكی سوریا.
ئەمریكا، لەچوارچێوەی پشتیوانیكردنی هێزەكانی سوریای دیموكرات، 
ستراتیژی سوریادا  سامانی  بەسەر  دەستی  ناراستەوخۆ  بەشێوەی 
نەوتیەكان  و  كێڵگە  لەگەڵ  بەنداو  ژمــارەیــەك  لەنێویاندا  گرتبوو، 
سەرجەم زەوییە كشتوكاڵیە بە پیتەكان، سەرباری هەژمون  و رۆڵی 
هاوپەیمانەكانی  ئەسەد و  حكومەتی  لەگەڵ  گفتوگۆكاندا  لە  بەهێزی 

روسیا و ئێران، لەسەر داهاتووی سوریا.
حاڵی حازر، هێزەكانی سوریای دیموكرات »هەسەدە«  و یەكینەكانی 
پاراستنی گەل »یەپەگە«، لە بەردەم دوو بژاردەدان، ئەنقەرە دەڵێت، 
توركیا  لە  كە  پەكەكەیە،  درێــژكــراوەی  گەل  پاراستنی  یەكینەكانی 
بە  چەكدارییدان  و  ململانێیەكی  لە  1984ەوە  لەساڵی  قەدەغەیە و 

رێكخراوێكی »تیرۆریستی« ناوی دەبات.
هەفتەیەك پێش ئەوەی ترەمپ بریاری كشانەوە رابگەیەنێت، ئەردۆغان 
سەرۆكی كۆماری توركیا رایگەیاند كە سوپای وڵاتەكەی ئامادەیە بۆ 
ئەنجامدانی ئۆپەراسیۆنی سەربازی لە رۆژهەڵاتی رووباری فورات 

كە لە ژێر دەستی هێزەكانی سوریای دیموكراتدان.
پنتاگۆن وەڵامی ئەردۆغانی دایەوە و هۆشداری پێدا و گرتنەبەری هەر 
هەنگاوێكی تاك لایەنەی رەتكردەوە، دواتر ئەردۆغان رایگەیاند: كە 

وەڵامێكی  كردوە و  ترەمپ  لەگەڵ  قسەی  تەلەفۆنیدا  لەپەیوەندییەكی 
چەكدارە  توركیا و  ئەمساڵ،  سەرەتای  كاتێك  وەرگــرتــووە.  ئیجابی 
لە  عەفرین  شــاری  سەر  كــردە  هێرشیان  سوریا  ئۆپۆزسیۆنەكانی 
مانگ  دوو  مــاوەی  بۆ  گەل  پاراستنی  یەكینەكانی  حەلەب،  باكوری 
كە  ناوچانەی  ئــەو  بۆ  بكشێنەوە  بڕیاریاندا  ئــەوە  دوای  جەنگان، 
هێزەكانی ئەمریكای تێدا جێگیرن، بەڵام ئەمجارە هیچ جێگەیەك نیە 

كوردەكانی سوریا پەنای بۆ بەرن.
هەسەدە، دەستی بەسەر لەسەدا 30ی خاكی سوریادا گرتووە و زیاتر 
لە 60 هەزار جەنگاوەری هەیە، بەڵام لەگەڵ ڕەوانەوەی هەڕەشەكانی 
ئەمریكا بۆ سەر ئەنقەرە، متمانەی ئەردۆغان بەخۆی زیاتر بوو. بۆ 

جەنگان لە دژی هەسەدە و دوورخستنەوەیان لەسەر سنور.
هێزی ئاسمانی، بەردەستی توركیا ڕەنگە خاڵی سەركەوتن بێت بەسەر 
كوردەكان وەك ئەوەی لە عەفرین ڕوویدا، لەگەڵ ئەوەشدا بەلایەنی 
لەبەردەستدایە  سوری  ئۆپۆزسیۆنی  چەكداری  هــەزار   15 كەمەوە 
كە لە رۆژهەڵاتی فورات  و ناوچە سنورییەكان جێگیركراون. توركیا 
لەریزی  بكات كە  بەو چەكدارە عەرەبانە  قەناعەت  پێیوایە دەتوانێت 
هەسەدەدان، بەوەی تێكەڵی دۆزی كورد_توركیا نەبن  و دەستبەرداری 

كورد بن.
سیناریۆییەكی تر، لەبەردەم هێزەكانی سوریای دیموكراتدا رێككەوتنە 
ئەو  ئەسەد  كۆتاییدا  لە  دەگونجێت  كە  دیمەشق،  حكومەتی  لەگەڵ 
بریارە بدات كە هەماهەنگی لەگەڵ هەسەدە مەترسی كەمترە لە بونی 
پێویستی  سەربازی  چونكە  وڵاتەكەی،  سنوری  بەدرێژایی  توركیا 
نیە كە حاڵی  ناوچانەی  ئەو  توانای كۆنترۆڵكردنی  لەبەردەستدانیە و 

حازر لەژێر دەستی هێزەكانی سوریای دیموكراتدان.
سوریا،  حكومەتی  لەگەڵ  گفتوگۆ  بۆ  ئامادەبووە  هەمیشە  هەسەدە 
یەكتریان  دووجار  دیمەشق  خۆجێی  و  ئیدارەی  نوێنەرانی  ئەمساڵ 

بینیوە، هەرچەندە گفتوگۆكان بە ئەنجام نەگەیشتن.
پێشبینی دەكرێت گۆڕانكاری لە هەڵوێستی دیمەشقدا ڕووبدات، بەهۆی 

ئاڵۆزیی پەیوەندی نێوان ڕوسیا و ئێران  و توركیا، كە پێكەوە هەوڵی 
لە سوریا و دۆزینەوەی چارەسەری سیاسی  و كۆتایی  سەقامگیری 
لیژنەی دەستوری سوریا  لەسەر  مانگە  بە شەڕ دەدەن-ئــەم  هێنان 
ئەردۆغانی  وەڵامــی  پنتاگۆن  ئەمریكا،  كشانەوەی  رێككنەكەوتن- 
لایەنەی  تاك  هەنگاوێكی  هەر  گرتنەبەری  پێدا و  هۆشداری  دایەوە و 

رەتكردەوە.
هەڵوێستەكانی  كــوردەكــانــە،  دژی  توركیا و  پشتیوانی  كە  روسیا 
هاوبەشە  ــە  ل ئەمریكا  دابــرانــی  بــە  هــەیــە  زۆری  پــەیــوەنــدیــیــەكــی 
لۆكاڵیەكانی_كورد_  و لەتكردنی هێزەكانی ناتۆ بەچاندنی جۆرێك لە 

ناكۆكی لەنێوانیاندا.
مانگی دیسەمبەری 2017، واشنتۆن دامەزراندنی هێزێكی پاسەوانی 
سنوری كە لە 30 هەزار چەكدار پێكهاتووە راگەیاند، لەمەدا بەتەواوەتی 
پاڵنەری  ئەمەش  بەستووە،  دیموكرات  سوریای  بەهێزەكانی  پشتی 
لەمدواییانەدا،  عەفرین.  سەر  بۆ  توركیا  هێرشی  بۆ  بوو  سەرەكی 
لێدوانەكانی بەرپرسانی ئیدارەی ترەمپ لەبارەی مانەوەی ئەمریكا لە 
سوریا تا كاتی مانەوەی هێزەكانی ئێران، لێدوانەكەی سێرگی لاڤرۆڤی 

بەدوای خۆیدا هێنا كە كوردەكانی بە »جوداخواز« تۆمەتبار كرد.
بەڵام حاڵی حازر پێناچێت مۆسكۆ پێویستی بەوەبێت كار بۆ لاوازكردنی 
هەژمونی كورد بكات لە رۆژهەڵاتی سوریا، لەكاتێكدا ئەگەر ئەمریكا لە 
دەرەوەی وێنەكە بێت... بەتایبەت ئەگەر توركیا لەبەرامبەر كشانەوەی 
ئەمریكادا شتێكی بەخشی بێت، ئەمەش كاریگەری لەسەر هەڵوێستی 

روسیا دەبێت لە داهاتوودا.
بریاری وەزارەتی دەرەوەی ئەمریكا بۆ فرۆشتنی موشەكی پاتریۆت 
بە توركیا لە هەمان رۆژدا بوو، كە بریاری كشانەوە راگەیەندرا، ئەگەر 

هەیە جۆرێك لە هەماهەنگی هەبێت لەنێوان واشنتۆن  و ئەنقەرەدا.
ئایندەیەكی  لە  ئەردۆغان  بەدووردەزانرێت  حاڵەتەكاندا  هەموو  لە 
لەگەڵ  هاوتەریب  بپچڕێنێت  و  روسیا  لەگەڵ  پەیوەندییەكانی  نزیكدا 

سیاسەتە دوژمنكارییەكانی ترەمپ بێت لە دژی ئێران.

ڤادیم ماكارینكۆ: كوردی سووریا دەبێ  رێگەی شام بگرنەوەبەر
د. ڤادیم ماكارینكۆ، پرۆفیسۆر لە زانكۆی مۆسكۆ بۆ )رووداو(: 
ئەمریكا دەیتوانی رێگە لە كەوتنی عەفرین بگرێت

تەمەنی قەیرانی سووریا لە هەشت ساڵ نزیك دەبێتەوە، بەڵام هێشتا 
ناكرێ  بۆ چارەسەری ئەو قەیرانە، د.ڤادیم  ئاسۆیەكی روون بەدی 
لەگەڵ  هەڤپەیڤینێكدا  لە  مۆسكۆ  زانكۆی  لە  پرۆفیسۆر  ماكارینكۆ، 
)رووداو( باسی رێگەی هەرە باش و مەنتیقی بۆ چارەسەری قەیرانی 

سووریا دەكات.
كە  ئەوەیە  سووریا  قەیرانی  درێژەكێشانی  هۆكاری  پێیوایە  د.ڤادیم 
»وڵاتانی زلهێز بە شێوەی ناڕاستەوخۆ، واتە لە رێگەی وەكیلەكانیان 

هاتوونەتە نێو قەیرانەكە، بۆیە پەلەیان نییە لە چارەسەركردنی«.
لە شەڕی حەوت ساڵەی سووریادا نزیكەی 500 هەزار كەس بوونەتە 
بەهۆی  پێشبینی دەكرێ   بەردەوامە،  بەڵام شەڕەكە هێشتا  قوربانی، 
مەزەندە  كە  ئیدلیبەوە  لە  ئۆپۆزیسیۆن  و  سووریا  رژێمی  شــەڕی 
دەكرێ  60 هەزار چەكداری ئۆپۆزیسیۆنی تێدابێ ، ژمارەی قوربانیانی 

شەڕ زۆر بەرزترببێتەوە.
رژێمی سووریا لە لێواری مەرگدابوو، كاتێك لە 2015 رووسیا فریای 
كەوت، هەر بەهۆی هێرشی ئاسمانی فڕۆكەكانی رووسیا و هەروەها 
میلیشیاكانی سەر بە ئێرانەوە، توانی زۆربەی خاكەكەی لە گرووپە 

توندڕەوەكان، لەوانەش داعش، وەربگرێتەوە. 
دەیەوێت  رووسیا  كە  دەكــات  ئــەوە  بۆ  ئاماژە  ماكارینكۆ  د.ڤــادیــم 
لەمەشدا  بهێنێ،  پێ  كۆتایی  هەیە،  سووریا  لە  ئێستا  قەیرانەی  ئەو 
بناغەی  رووسیاوە، سووریا  »بەلای  یەكەم:  هەیە،  ئامانجێكی  چەند 
ئامانجی  تێكبچێ ».  بناغەیە  ئەو  نایەوێ   و  ناوەڕاستە  رۆژهەڵاتی 
»بە  كە  ئەوەیە  دەكــات  بۆ  ئاماژەی  ڤادیم  وەك  رووسیا  دووەمــی 
هەموو جیهان بڵێت وەكو پێشتر هێشتا وڵاتێكی زلهێزە، كە هیچ كەس 
ناتوانێت بەبێ ئەو كێشەكان چارەسەر بكات، بۆ هەموو جیهانیشی 
نیشاندا كە ئەو خاوەنی هەموو دەرفەتێكە بۆ ئەوەی بتوانێت قەیرانی 

سووریا چارەسەر بكات«.
د.ڤادیم پێیوایە هەڵەی لایەنەكانی دیكە، لەوانەش ئەمریكا، ئەوە بوو 
كە دەیانویست ئەسەد لە كورسی دەسەڵات دووربخەنەوە، بەبڕوای 
دەسەڵاتدار  داعش  سووریا  لە  ئێستا  روویدابایە،  ئەمە  ئەگەر  ئەو، 

دەبوو.
سەبارەت بە مانەوەی ئەسەد لە دەسەڵات د.ڤادیم دەڵێت »رووسیا 
وای نابینێت كەوتنی بەشار ئەسەد هەنگاوێكی باش بێت بۆ سووریا. 
رووسیا لە دژی گۆڕینی رژێم نییە، رووسیا بە مافی خۆی دەزانێت 
چونكە یەكەم وڵات بوو كەوا بەشێوەیەكی فەرمی لەلایەن حكومەتی 

یاسایی سووریاوە میوانداری كرا«.
چونكە  توركیایە،  و  ئێران  لەگەڵ  رووسیا  ســووریــادا  قەیرانی  لە 
نزیك  یەكدی  لە  توركیای  و  ئێران  و  رووســیــا  ســووریــا  قەیرانی 
و  تەكتیك  بە  نزیكبوونەوەیە  ئەم  لە شرۆڤەكاران  هەندێك  كردەوە، 
»لێرەدا  دەڵێت:  د.ڤادیم  بەڵام  دەزانــن.  ستراتیژیی  بە  هەندێكیشیان 
هەردوو بابەتەكە هەن، چونكە رووسیا نەیدەتوانی بچێتە نێو خاكی 
لەبەرچاونەگرتایە،  توركیای  و  ئێران  هێزەكانی  ئەگەر  سووریاوە 
چونكە لایەنی جوگرافیاكەی وەهایە بۆ ئەوەی سەربازەكانمان بتوانن 
بچنە نێو خاكی سووریاوە، یان دەبوو لەڕێگەی خاكی ئێران و عێراق، 

یان لە رێگەی توركیاوە خۆیان بگەیەننە سووریا«.
رووسیا  بەرژەوەندیی  لە  خەریكە  زلهێزاندا  لەنێو  سووریا  قەیرانی 
یەكلادەبێتەوە، هەرچەندە دۆناڵد ترەمپ چەند جارێك رایگەیاندووە 
ئەمریكا  بەرپرسانی  بەڵام  دەكشێننەوە،  سووریا  لە  هێزەكانیان  كە 
دەڵێن تا میلیشیاكانی ئێران لە سووریا بمێننەوە، مانەوەی هێزەكانی 

ئەمریكاش لە سووریا درێژەدەكێشێت .
لە ماوەی رابردوودا وەزیری دەرەوەی رووسیا گوتبووی پێویستە 
ئەمریكا لە سووریا بچێتە دەرەوە. ئەمریكاش دەڵێت تاوەكو ئێران و 
تیرۆر لە سووریا نەچنە دەرەوە ئێمەش لە سووریا ناچینە دەرەوە. 

هێزەكانی سەر  مانەوەی  لەبارەی  هەڵوێستی رووسیا  بە  سەبارەت 

بە ئێران، د.ڤادیم دەڵێت: »هۆی ئەوەی ئێران لە سووریایە پەیوەندی 
بە دۆخی حكومەتی بەشار ئەسەدەوە هەیە، رووسیا وای دەبینێت، 
لەنێو  ئێران  هێزەكانی  با  بــووەوە،  ئاسایی  دۆخی سووریا  هەركات 

خاكی سووریا بچنە دەرەوە«.
داواكاریی رووسیا بۆچوونە دەرەوەی هێزەكانی ئێران لە سووریا لە 
كاتێكدایە كە توركیاش لە سووریا هێزی هەیە و تەنانەت ناوچەیەكی 
بەوە  رووسیا  كوردیش  داگیركردووە،  عەفرینی  وەكــو  ستراتیژی 

تۆمەتبار دەكات كە پشتی تێكرد و عەفرینی فرۆشت.
عەفرین  كەوتنی  هۆكاری  رووسیا  كە  رەتیدەكاتەوە  د.ڤادیم  بەڵام 
كرد  كــورد  بۆ  پێشنیازی  رووســیــا  عەفرین  »لــە  دەڵــێــت:  و  بووبێ 
لەڕاستیدا  دەكەین.  قەبووڵ  ئەسەد  بەشار  دەسەڵاتی  بڵێن  بەفەرمی 
لە  بمێنێتەوە.  عەفرین  لە  بچێت  نەبوو  هێزێكی  هیچ  ئەسەد  بەشار 
وەها دۆخێكدا، ئەو دەڤەرە ئەگەر لەژێر دەسەڵاتی حكومەتی بەشار 
ئەسەد بووایە، دەرفەتێك بۆ رووسیا دروست دەبوو بۆ ئەوەی ئەو 
ناوچەیە بپارێزێت. دەیتوانی بە توركیاش بڵێت ئێوە ناتوانن بێنە ئەو 

ناوچەیەوە«.
ڤادیم پێیوایە ئەوە ئەمریكا بوو كە عەفرینی رادەست كرد نەك رووسیا 
»ئەمەریكا دەیتوانی لەوێ هەر كارێك بكات كە رێگری لە هێزەكانی 
هاوپەیمانی  چونكە  عەفرینەوە،  نێو  نەچنە  ئــەوەی  بۆ  بكات  توركیا 
بەڵام  هەبوو،  دەرفەتێكیان  هەموو  هەیە،  ئاسمانییان  هێزی  ناتۆن، 
رووسیا نەیدەتوانی ئەمە بكات، ئەگەر رووسیا رێی لە توركیا گرتبا 
روویەكەوە  لەهەموو  كاتێكدا  لە  بەشەڕبێ ،  لەگەڵی  بوو  پێویست 

رووسیا پێویستی بە توركیایە«.
نزیك  ئەسەد  بەشار  رژێمی  لە  دەكــات  كــورد  ئامۆژگاری  د.ڤادیم 
ببنەوە و دەڵێت:«بە بڕوای من پارتەكەی ساڵح موسلیم دەبێت ئەو 
حكومەتی  لەگەڵ  پێكهاتن  هاوبەشی  خاڵی  كە  ببینێت  لەخۆیدا  هێزە 
بەشار ئەسەد بدۆزێتەوە. دەبێت ئەوان بەشێوەیەكی فەرمی دان بە 
دەسەڵاتی بەشار ئەسەددا بنێن كە لەنێو خاكی كوردستانی سووریادا 

بێت، بەڵام دەبێت داوای مافی ئۆتۆنۆمی بكەن و مافەكانیان بپارێزن 
و رووسیاش بە داواكارییەكی گەورەوە هاوكارییان بكات«.

بە بڕوای د.ڤادیم ماكارینكۆ، هێشتا زۆر دەرفەت لەبەردەم كوردی 
ئەوە  كە  تێبگەن  لەوە  سووریا  كوردی  دەبێت  بەڵام  هەن،  سووریا 
یارییەكی دوو لایەنە نییە. چونكە قەیرانی سووریا فرەلایەنە، ئەوانیش 
بەشێكی ئەو قەیرانەن، بۆیە پێیوایە باشترین چارەسەر ئەوەیە رێگەی 
»ئەگەر  بكەن  ئەسەد  بەشار  لەگەڵ  دانوستاندن  و  بەر  بگرنە  شام 
یارییەكی زۆر ورد نەكەن ئەوا كورد ئەو یارییە دەدۆڕێنێ. لە دۆخێكی 

وەهادا نابێت داوای یان هەموو یان هیچ بكرێت«.

ساڵح موسلیم: هەوڵدەدەین پارێزگاری لە تەواوی دەستكەوتەكانمان بكەین
2018/8/10

ساڵح موسلیم: سوریا ناگەڕێتەوە بۆ ئەو دۆخەی لە رابردوودا تێیدابوو
رایگەیاند،  )پەیەدە(  دیموكرات  یەكێتی  پارتی  پێشووی  هاوسەرۆكی 
كە سوریا ناگەڕێتەوە ئەو دۆخەی لە رابردوودا تێیدا بووە و هەوڵ 

دەدەن كە پارێزگاری لە تەواوی دەستكەوتەكانیان بكەن.
دیموكرات  یەكێتی  پارتی  پێشووی  هاوسەرۆكی  موسلیم،  ساڵح 
ئاژانسی  بە  دیمەشق  لەگەڵ  دانوستانەكانیان  ــارەی  ب لە  )پــەیــەدە( 
هەوالی فرانس پرێسی راگەیاند، كە ئەوان هەوڵ دەدەن تەواوی ئەو 
دەستكەوتانە بپارێزن كە لە ماوەی رابردوودا لە سوریا بنیاتیانناوە 

وەك سیستەمی ئۆتۆنۆمی، دامەزراوەكان و دیموكراسی ناوچەكان.
وتیشی، بەڵام ئەقڵیەتێك هەیە كە ئەم داوایانەیان راستەوخۆ پەسەند 
درێژەی  لە  رووبــدات.  هەنگاو  بە  هەنگاو  پێویستە  هەربۆیە  ناكات، 
قسەكانیدا ساڵح موسلیم وتی، سوریا ناگەڕێتەوە بۆ رابردوو و وڵاتەكە 
پێویستی بە دیموكراسیەتێكی لامەركەزی هەیە. هاوكات ئاماژەشیكرد 
بەڵام  نەبوون،  لە هاوكێشەكاندا  كات  رابــردوودا هیچ  لە  كە  بەوەی 
ئێستا هەموو شتێك گۆڕاوە و پارێزگاری لەوە دەكەن كە بنیاتیانناوە.
بەرپرسانی  لەگەڵ  و  دیمەشق  چوونە  ــاوا  رۆژئ كوردانی  وەفدێكی 

رژێمەكەی ئەسەد كۆبوونەوە و بڕیاریاندا لیژنەی هاوبەش پێكبهێنن 
بۆ تاووتوێكردنی پرسە ئابوری، سیاسی و سەربازییەكانی هەردوولا 

لە داهاتوودا.

بایك: ئەوروپا، ئەمریكا و ڕوسیا كورد دەكەنە قوربانی ئامانجەكانی خۆیان
 3-2-2018

ڕۆژنیوز - ناوەندی هەواڵەكان
جەمیل بایك ڕایدەگەیەنێت، سیاسەتەكانی ئەوروپا، ئەمریكا و ڕوسیا 
هیچ خزمەتێك بە ئازادی و دیموكراسی ناكەن، ئەوان كورد دەكەنە 
خەڵكی  ئــەوەش،  ســەرەڕای  بەڵام  خۆیان،  ئامانجەكانی  بۆ  قوربانی 

عەفرین بەرخۆدان دەكەن و سەردەكەون.
بایك جەمیل بایك، هاوسەرۆكی كۆنسەی بەڕێوبەری كۆما جڤاكێن 
نێرینا  بەرنامەی  بەشداری  ڕابــردوو  شەوی  كەجەكە،  كوردستان- 
ئازادی تەلەفیزیۆنی ڕۆناهی تیڤی بوو، لە چاوپێكەوتنێكدا لەگەڵ ئەو 

كەناڵە پرسی عەفرینی نرخاند.
كۆمەڵكوژی  عەفرین  لە  تــورك  حكومەتی  ئێستادا  لە  وتــی:  بایك، 
دەكات  دوژمنایەتی  كورد  گەلی  ناوبردنی  لە  بەنیازی  دێنێت،  پێك 
و سیاسەتی گۆشەگیریشی بە سەر ڕێبەر ئاپۆدا سەپاندووە، گەلی 
كورد لە سەر بنەمای پارادایمی ڕێبەر ئاپۆ هەستاوەتە سەر پێیتان و 
تێدەكۆشێت، ئەو هێرشەی دەكرێتە سەر عەفرین هاوشێوەی هەمان 

سیاسەتە كە بە سەر ڕێبەر ئاپۆ دا سەپێدنراوە.
لەو  ــی:  وت قسەكانیدا  دیــكــەی  بەشێكی  لــە  كەجەكە  هــاوســەرۆكــی 
هەموو  تــورك  دەوڵەتی  لەناوچوو،  عوسمانی  حكومەتی  كاتەوەی 
هەوڵێكی داوە بۆ ئەوەی ئەو ئیمپراتورییەتە پێكبێنێتەوە، بۆ ئەوەش 
حكومەتی  پێكهێناوە،  كۆمەڵكوژییان  ناوچەكە  گەلانی  هەموو  دژی 
سوریانییەكانی  و  ڕۆمییەكان  كــوردەكــان،  ئەرمەنییەكان،  تــورك 
كۆمەڵكوژكردووە، ئەوان دەیانویست تەنیا تورك بمێنێتەوە، ئێستاش 
بەردەوامن لەو سیاسەتانەیان و دژی عەفرین كۆمەڵكوژی پێكدێنن، 

ناو  لە  بە ئاشكرا دەڵێت، كە دەیەوێت گەلی كورد  حكومەتی تورك 
ببات.

لە بەردەوامیشدا وتی: ئەردۆغان ساڵی 2005 لە سەردانیدا بۆ ئامەد 
بە  پەیوەندییەكی  هیچ  ئەردۆغان  بكوژن،  پیر  و  منداڵ  و  ژن  وتی 
ئێستا  دێنێت،  كار  بە  پەردەیەك  وەك  ئیسلام  ئەو  نییە،  ئیسلامەوە 
دەیانەوێت  و  نەچوون  كۆمەڵكوژی  بۆ  كە  دەكــەن  ئەوە  بانگەشەی 
ئارامی ناوچەكە بپارێزن، لە هیچ شوێنێ سوریا ئارامی نییە جگە لە 
عەفرین، بۆیە هێرشی توركیا بۆ سەر عەفرین نەك بۆ پاراستنی ئارامی 
لە چنگی ستەم  دەیانەوێت خەڵك  دەڵێن  ئارامییە،  تێكدانی  بۆ  بەڵكو 
ڕزگاربكەن، لە كاتێكدا سەدان هاوڵاتیان شەهید و برینداركردووە، بە 
ناوی شەڕ لەگەڵ هێزە سەربازییەكان خەڵكی مەدەنی دەكوژن، بەڵام 
بە ئاشكرا نیازیان ئەوەیە، كە خاكی سوریا داگیربكەن، ئەو چەكانەی 
لە دژی خەڵكی عەفرین بەكاردەهێنرێن، هەموو چەكی ناتۆن، بە تانكی 
ئەلمانی كورد و عەرەبەكانی عەفرین كۆمەڵكوژ دەكەن، چیدی هیچ 
مەجالێك بۆ ئەردۆغان نەماوە كە خەڵك بخەڵەتێنێت، ئیتر ڕاستییەكانی 
بۆ هەمووان ئاشكرا بووە، ئەوان دەڵێن كە سێ ملیۆن ئاوارەی سوری 
بگەڕێنەوە  كە  عەفرینن  خەڵكی  ئەوانە  بۆ  جێگردەكەن،  عەفرین  لە 
بەو  توركیاش  دەترسێت،  سورییەكان  ئاوارە  لە  ئەوروپا  عەفرین؟، 
بەهانەیەی كە دەیەوێت ئاوارە سوورییەكان بباتە عەفرین هەمووان 

دەخەڵەتێنێت.
كە  دەیانەوێت  فاشیزم  پێشخستنی  بە  مەهەپە  و  ئاكەپە  وتیشی: 
هەڵبژاردندا سەربكەون، بەم كارە فاشیستەكان وە نەژادپەرەستەكان 
ڕادەكێشن بۆ لای خۆیان، هەموو مەبەستی ئەوان لە رێگای دژایەتی 
گەلی كوردەوە پێكدێت، گەلی كورد باش لەوە تێگەیشتووە، ئەردۆغان 

تەنیا بە دوژمنایەتیكردنی گەلی كورد بووە سەرۆك كۆمار.
جەمیل بایك لە كۆتاییشدا وتی: هێرشەكە بە پەسندكردنی ڕوسیا كرایە 
سەر عەفرین، ئەمریكاش ڕایگەیاند، كە ئەوان بەرگری لەو ناوچەیە 
ناكەن، وتیان ئێمە لەو ناوچەیە ئۆپەراسیۆن ناكەین، ئەوەش بەو واتایە 

دێت، كە ئێوە ئازادن هێرش بكەن، دەوڵەتانی ئەوروپاییش دووڕوویی 
دەكەن، دەیانەوێت ناكۆكییەكانیان لە سەر گەلی كورد چارەسەربكەن، 
دەبێت  دیموكراسیخواز  گەلانی  دەوڵەتاندا  سیاسەتی  بەرامبەر  لە 
چۆن  پێموایە  بزانن،  خۆیان  چارەنووسی  بە  عەفرین  چارەنووسی 
بارەی  لە  كرد،  پشتگیری  جیهانی  كۆبانێوە سۆسیالیزمی  بارەی  لە 
بكەوێت،  ئــەرز  لە  فاشیزم  پشتی  و  رووبـــدات  ئــەوە  عەفرینیشەوە 
سیاسەتەكانی ئەوروپا، ئەمریكا و ڕوسیا هیچ خزمەتێك بە ئازادی 
و دیموكراسی ناكەن، ئەوان كورد دەكەنە قوربانی و دەیانەوێت لەو 

ڕێگایەوە ئامانجەكانی خۆیان بپێكن.



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
33

1

كتێبی سێیەم

لەساتەوەختی خۆی 

بەگرنگیەوە  لە ساڵی 2011،  سەرەتا: سەرەتای روداوەكانی سوریا 
زانیاری  جیاواز و  بابەتی  ــەردەوام  ب كــردووەو  دۆخەكەم  چاودێری 
بەناوی كتێبی  ئەم بەشە  هەمەلایەنەم لەسەر دۆخەكە خوێندۆتەوە، 
سێیەم، خوێندنەوەی ساتەوەختی روداوەكانی ناو سوریا و رۆژئاوای 
رەهــەنــدی  رەهــەنــدی ســـوری و  نــاوخــۆیــی،  رەهــەنــدی  كوردستانن. 
ئیقلیمی و نێودەوڵەتی لەخۆی دەگرێت، بابەتەكان هەمویان دەچنەوە 
بە رێگا و بۆچونی جودا و  ناو سوریا و رۆژئاوای كوردستان. بەڵام 
سیاسەتی  لەسەر  كاریگەری  سوریا  جــۆراوجــۆر.  شیكردنەوەی 
هەمووان هەیە و هەموانیش كاریگەرییان لەسەر سوریا هەیە. ئومێد 

دەكەم ئەم بەشەش لە كتێبەكەمان سودی خۆی هەبێت. 

ئەمریكا هەم روخانی ئەسەدی دەوێت هەم شتی تریش! 
شــۆڕش  دەستپێكردنی  ساتەوەختی  لــەیــەكــەم  نیە،  تێدا  گومانی 
وهەموو  بڕوخێت  ئەسەد  بەشار  خواست  هیوای  ئەمریكا  لەسوریا، 
هاوكاریەكی خۆی دەربڕی بۆ پشتیوانیكردنی شۆڕشگێرانی سوریا، 
تەنانەت رۆژ لەدوای رۆژ هەڵوێستی ئەمریكا توندتر دەبێت بەرامبەر 
بەشار ئەسەد ودارو دەستەكەی. ئەمریكا نەیشاردۆتەوە هیچ جۆرە 
خۆشیەكی لە بەشار ئەسەد نایەت، ئەمەش پەیوەندی بە ساتەوەختی 
رودانی شۆڕشەوە نیە لەسوریا، بەڵكو خراپی وكینەی ئەمریكیەكان 
وسورییەكان دەگەڕێتەوە بۆ پێش روداوەكانی سەرهەڵدانی شۆرش..
دەوڵەتی سوریا یەكێكە لەهاوپەیمانە شیعەكانی ئێران، روسیا، حزب 
اللە، بەكورتی بەرەی دژە ئەمریكا، بۆیە هەمیشە ئەمریكیەكان هیوای 
ئەوەیان خواستووە رژێم وسیستەمی سیاسی سوریا بگۆڕێت. ئێستاش 

خەریكە هیوایەكانیان دێتەدی وشۆڕش لەسوریا هەڵگیرساوە. 
ناو  رووداوەكانی  بەم شێوەیە سەیری  رۆژانە  ناكات  حەز  ئەمریكا 
سوریا بكات، بەدوای دەرفەتی شەرعی ونێودەوڵەتی وئیقلیمی گرنگدا 
دەگەڕێت بۆ ئەوەی راستەوخۆ بێتە ناو روداوەكان وبەشداری شۆڕش 
بكات، راستە ئەمریكا ئەزمونی سەربازی عێراق وئەفغانستان دووبارە 
دووبــارە  لیبیا  ئەزمونی  ناتۆوە  لەرێگای  دەیەوێت  بەڵام  ناكاتەوە، 
بكاتەوە. هەوڵی بۆ دەدات، دنەی ئۆپۆزسیۆن وشۆڕشگێڕانیش دەدات 
بۆ ئەوەی بیانوی باش وزیندوو بدۆزنەوە، تاوەكو بێت وكاری خۆی 
ئیش  ئەسەد  بەشار  دوایــی  داهاتووی  بۆ  ئەوەندەی  ئەمریكا  بكات. 
نیە.  پەرۆش  ئێستا  كاتەكانی  ئێستاو  بۆ  ئەوەندە  وپەرۆشە،  دەكات 
ئەمریكا نایەوێت رژێمێكی نەیار بە نەیارێكی دیكە ئاڵوگۆڕی پێبكرێت، 
دەیەوێت سیستەمی سیاسی داهاتووی سوریا دۆستی ئێران و روسیا 
نەبێت، دوژمنی ئەمریكاو ئەوروپیەكان نەبێت، بۆیە هەموو هەوڵەكانی 
خۆی بۆ دوای بەشار ئەسەد چڕكردۆتەوە. ئەمریكا دەیەوێت چاكەی 
زۆری بەسەر شۆڕشگێڕانی سوریاوە هەبێت، بەردەوام هانی توركیا 
دەدات ئامێزی ئاوەڵا بێت بۆ سیاسیەكان و چالاكوانەكانی شۆڕشگێڕان. 

بۆ  بەدەستبهێنێت،  زیاتر  نێودەوڵەتی  ئەوەی پشتیوانی  بۆ  دەگەڕێت 
ئەوەی پێگەی خۆی لەناو روداوەكانی سوریادا بەزەقی جێگیر بكات. 
رۆیشتن  كە  بۆتەوە،  نزیك  یەكەم  قۆناغی  لەبڕینی  ئەمریكا  ئێستا 
چاوەڕێی  بەلام  سوریا،  حكومەتی  ناو  لە  ئەسەدە  بەشار  ونەمانی 
قۆناغی دووەمە كە بریتی یە لە بەدیلی بەشار ئەسەدو فەرمانڕەوای 
تازە. ئەمریكا دەیەوێت نەخشەی رۆژهەڵاتی ناوەراست لەسەر مێرگی 
لیبڕال ومۆدێلێكی رۆژئاوایی دروست  ئازادو  وئابوری  دیموكراسی 
باڵەكانیەوە،  بەهەموو  سیاسی  ئیسلامی  بەڵام  دایبڕێژێت،  بكاتەوەو 
ئاستی وشیاری سیاسی وئابوری و كۆمەڵایەتی وفەرهەنگی ودینی 
گەلانی ناوچەكە، هیچ كۆمەكی ئەم پڕۆژەیەی ناو كەللەی ئەمریكیەكان 
رق  لەسەر  ناوچەیە  ئەم  خەڵكی  زۆرە  ساڵانێكی  تەنانەت  ناكات، 
قسە  لێرەدا  دەكرێن.  وپــەروەردە  دەكرێن  ئەمریكا گۆش  لێبونەوەی 
لەسەر هەڵوێستی یەكێك لەسیاسیەكانی سوریا دەكەم كە لایەنگری 
نەیاری  ئەمریكا  بۆچی  لێكرد  پرسیاریان  كاتێك  ئەسەدە،  بەشار 
لەوەڵامدا گوتی بەشار ئەسەد  سەرسەختی رژێمی بەشار ئەسەدە، 
رۆژهەڵاتی  پــڕۆژەی  رێگای  سەر  كۆسپی  سوریا  بەعسی  ورژێمی 
ئەمریكایە  وهەیمەنەی  وبەرژەوەندیەكان  ئیسرائیل  ئەمریكاو  تازەی 
لەناوچەكە، بۆیە ئەمریكا دەیەوێت بەهەر نرخێك بووە بەشار ئەسەد 
دەشێ  لێكدانەوەیەك  لەشیكردنەوەو  جۆرێكە  ئەمە  بەڵێ  ــڕوات.  ب
بڕێك راستی بەرچاوی تێدا بێت، بەڵام دیوە راستەقینەكە بریتی یە 
لە تەقینەوەی گەلانی ناوخۆی سوریا بەعەرەب و كوردو مەسیحی 
وهەموو پێكهاتەكانیەوە. ئەوە شۆڕشی ئەمریكیەكان نیە دژی بەشار 
دەیانەوێت  كە  سوریایە  ناو  گەلانی  خودی  شۆڕشی  بەڵكو  ئەسەد 
بۆیە  هەبێت،  ودیموكراسی  وئـــازادی  ژیــان  بۆ  تــازەیــان  دنیایەكی 
سەركەوتن وشكستەكان هی گەلانی سوریان، نەوەكو هی ئەمریكا. 
دوای  دەسەڵاتی  سیاسی  فۆرمی  لەسەر  بدات  بڕیار  دەبێت  ئەوەی 
بەشار ئەسەد نەتەوەو پێكهاتەكانی ناو سوریایە بە پلەی یەكەم. ئینجا 

خەڵكی دیكە دێت وهەوڵ دەدات جێگای پێیەكانی خۆی بكاتەوە!. 

هەیە،  خــۆی  وخــواســتــی  ناگرێت  ئــەســەد  لــەبــەشــار  گــوێ  ئەمریكا 
باڵە  بەهەموو  عەرەبەوە،  كوردو  بە  سوریا  شۆڕشگێڕانی  پێویستە 
جیاوازەكانەوە، خوێندنەوەی ورد بۆ حساباتی ئەمریكا بكەن، چونكە 
ئەمریكا بەئاشكرا دیارە چۆن رەفتار دەكات. ئەمەش نیشانەیەكی زۆر 
روونە بۆ ئەوەی سوریەكان تێبگەن، چۆن نەخشەی سوریای داهاتوو 
دەبن  زۆر  دەردەســەری  توشی  ئەمریكا  بەبێ  چونكە  دادەڕێژنەوە! 
بەتایبەت لەئاستی نێودەوڵەتی وئیقلیمی، ناڵێین تەسلیم بەئەمریكا ببن، 
بەڵام حەقی خۆشیەتی ئەم پرسیارە بكرێت ئایا دوژمنایەتی ئەمریكا 
قازانجیش  ئەگەر  سوریا؟  گەلانی  بۆ  هەیە  قازانجێكی  جــۆرە  هیچ 
تازە  نەخشەی  بەر  زیان  ئەوەوە  بەهۆی  بۆچی  نەكرێت،  لەئەمریكا 
بكەوێت. بەشار ئەسەد دەڕوات، پێویستە بۆ دوای ئەوە بزانرێت چۆن 

مامەڵەی راست ودروست دەكرێت.
 

دیمەشق دڵی عروبەیە
تــونــدوحــەمــاســی،  نــەتــەوەیــی  دروشــمــی  كــۆمــەڵــگــا،  بەمێگەلكردنی 
ئــەوانــەی  كوشتنی  بــە  شــەرعــیــەتــدان  ــدی،  ــەوی ئ بەشەیتانیكردنی 
ناكەن... بۆ  كاری  بیرناكەنەوەو  پڕۆژەكانیدا  عروبەو  لەچوارچێوەی 
ئەمانە ودەیان جۆر لەشێوەی ئیشكردنی بەعسیەكانمان لەبەردەستەو 
هێشتاش زۆر زیندوون و كاری جدی خۆیان دەكەن، بەعسیەكانی 
عێراق وسوریا یەكتری تەواو دەكەن لەچەمكی عروبەیی، بەجۆرێك 
چەمكەو  ئەم  نوێنەرایەتیكردنی  لەسەر  هەبوو  مێژوییان  ناكۆكی 
عروبەیی  بالۆرەی  لەئێستاشدا  عەرەبی.  ئومەی  پاڵەوانی  خۆكردنە 
بۆ  ئاستەكاندا  لەهەموو  دەیانەوێت  زیندووە،  هێجگار  ناخیاندا  لەناو 

دەسەڵاتداریەتی وچەوسانەوەی ئەوانی دی بەكاریبهێنن. 
ئێمە لێرەدا زیاتر لەسەر ئەم بابەتە هەڵوەستە ناكەین، بەڵكو مەبەستی 
ئێمە زیاتر قسەكردنە لەسەر شۆڕشی سوریا و رەفتارو بیركردنەوەی 
سەدان  بەشارئەسەد  رژێمی  وسیاسیەكانیان..رۆژانە  بەعسیەكان 
هاوڵاتی سوریا دەكوژێت، دەست لەژن ومنداڵ وپیرو گەنج ناپارێزێت، 

كەچی خۆشی بە پاڵەوانی عەرەب و پارێزەری كەرامەتی عەرەبەكان 
دیكتاتۆریەتی  مانەوەی  بەدوای  راشكاوانە  ناكات و  شەرم  دەزانێت، 
دڕاندنە  وهەڵسوكەوتێكی  توندوتیژیەك  هەموو  خۆیدا  خوێناوی 
بەعسیەیەكی  وتارێكی  لەسەر  قسە  دەمەوێت  لێرەدا  تاقیدەكاتەوە. 
پیلانی  روودەدات  لەسوریا  ئـــەوەی  نوسیوتی:  كــە  بكەم  ســوری 
داگیركەرانی ئیسرائیل وئەمریكاو ئەوروپایە، بۆ ئەوەی دەست بەسەر 
سوریابگرن وپارچە پارچەی بكەن، لەجێگایەكی دیكە دەڵێ ئەمریكا 
و وڵاتانی  ناوەڕاست  دێنە رۆژهەڵاتی  مەبەست  دوو  بۆ  وئیسرائیل 
عەرەبی، یەكەم بۆ نەوت، دووەم بۆ هەڵوەشانی چەمكی عروبە. ئەم 
ئیسرائیل  ئەمریكاو  بۆ  گەورە  زۆر  مەترسی  وەكو  عروبە  بــرادەرە 
وەسف دەكات وپێی وایە تەنها یەكگرتن ویەكبونی ئومەی عەرەبی 
دەتوانێت دەوڵەتانی عەرەب رزگار بكات، ئەمەش وا دەكات ئیسرائیل 
ئەمریكا  وبەهاوكاری  بوەستێتەوە  دژی سوریا  شێوەیەك  بەهەموو 
وئەوروپا پیلانی ژەهراوی دژی سوریا بگرنە بەر بۆ ئەوەی عروبە 
و ئومەی عەرەبی پارچە پارچە بكەن، چونكە دیمەشق دڵی عروبەیە 
وئەمریكا  ئیسرائیل  بــەرامــبــەر  عـــەرەب  ویەكپارچەیی  ویەكگرتن 

لەدیمەشقەوە سەرچاوە دەگرێت. 
ئینجا بۆ روبەروبونەوەی ئەم مەترسیە ئەم برادەرە سێ شت پێشنیار 
دەكات، یەكەم هێزە نیشتمانپەروەرەكان..دووەم هێزە نەتەوەییەكان..
بۆ  بەعسیە  ئەم  بــەرای  عەرەبی.  لەدنیای  عروبە  هێزەكانی  سێیەم 
ئێستا  تیرۆرستەكانی  سوریاو  سەر  مەترسیەكانی  روبەروبونەوەی 
هێزو  سێ  ئەم  پێویستە  دەسەڵاتەكەی،  بەشارئەسەدو  وپاراستنی 
سوریا  عروبە  بازووی  بەتواناو  وبەسەركردەی  مەیدان  بێنە  لایەنە 

بپارێزن. 
لەراستیدا ئەگەر قوڵ بۆ هۆكارەكانی شۆڕشەكانی دەوڵەتانی عەرەبی 
شۆڕببینەوەو سەیری تابلۆی سەرەكی بەهاری عەرەبی بكەین، بۆمان 
دەردەكەوێت یەكێك لەهۆیە سەرەكیەكان فەشەلی دروشمی عروبەیەیی 
عروبەو  بەناوی  عەرەبیانە  دەوڵەتە  ئەم  ووەتەنیەكانە.  وقەومچیەتی 

خەون  رۆژانە  كردووە  دروست  دنیایەكیان  وەتەنیەت،  قەومچەتی و 
ئینسانی  دەهاڕێت،  عەرەب  هاوڵاتی  وهەبوونی  وكەرامەت  وئازادی 
عەرەبی بەهۆی ئەم سیستەمە سیاسی وئەدەبیاتە نەك هەر نەیتوانی 
بگاتە كاروانی شارستانی و دنیای مۆدێرن، بەڵكو رۆژ بەرۆژ دەیەها 
ورشنبیری  وعەقڵانی  كۆمەڵایەتی  و  سیاسی  وكارەساتی  گرێوگۆڵ 
وئابوری بەرۆكی گرتون ودەگرێت. ئەوەی ئێستا روودەدات هاواری 
هاوڵاتی عەرەبە بۆ ئەوەی چیتر وەكو مێگەل لەژێر سایەی ئەم رژێمانە 
نەچەوسێتەوەو نەژیت، ئێستا شۆرشی دەوڵەتانی عەرەب بۆ یەكگرتنی 
نیشتمانی عەرەبی نیە، بەڵكو بۆ هەڵوەشانەوەی ئەم ئەدەبیاتەیە. چونكە 
عەرەبی  كۆمەڵگای  لەناو  گــەورەی  فیرعەونی  ئەدەبیاتە  جۆرە  ئەم 
عەرەبیان  وئازادیەكانی  ژیان  دنیای  بینیمان چۆن  كە  كرد  دروست 
و  ورۆشنبیری  سیاسی  راستی  چوارچێوەیەكی  عروبە  كرد.  كاول 
بۆ  بەدەمامك  بوو  بەڵكو  عەرەبی.  دەوڵەتانی  بۆ  نەبوو  كۆمەڵایەتی 
دروست كردنی نزیكەی دەرزنێك سەركردەی دیكتاتۆرو چەوسێنەر. 
خراپەكان  زۆر  لەگەلە  یەكێك  وەكو  عــەرەب  وایكرد  ئەدەبیاتە  ئەم 
بناسرێت لەگەڵ ئەم گەلانەی لەگەڵ عەرەب دەژین، بۆ نمونە گەلی 
كورد..لەسایەی عەقڵی عروبەییدا ملیۆن كورد لەناو سوریا تەنانەت 
مافی رەگەزنامەشیان نەبوو..لەعێراقیش بەر ئەنفال وكیمیابارانكردن 
كەوتین. بۆیە خەیاڵی عروبەیی فریای پاراستنی دەسەڵات وكورسی 
بڕۆن.  دەبێت  ئەوان  ناكەوێت،  دیكتاتۆریانە  سەركردە  ئەم  وگیانی 
بیانەوێت  ناو بەهاری عەرەبیش جارێكی دیكە  ئەگەر شۆڕشگێرانی 
نەخشەو  لەنوێوە  بەرزبكەنەوەو  خۆیان  ونەتەوەیی  عروبەیی  ئاڵای 
بەرنامەی تازەی بۆ دابنێن، ئەوا گومانی تێدا نیە دەبێت زۆر بەوردی 
عروبەیەكی دیموكراسی بن. تەنها دیموكراسی وپێكەوەژیان وفیدڕاڵی 
گرێكوێرەكان  بحەسێنێتەوەو  عــەرەب  گەلانی  دەتوانێت  راستەقینە 
بكاتەوە. ئێستا زەمانی بالۆرەی دروشمە قەبەكانی دوێنێ نیە. بەڵكو 
دەبێت  گونجاو  كاری  و  سەربەرزی  نانی  و  ــازادی  وئ دیموكراسی 
نەخشەی دەوڵەت وفەرمانڕەوایی وحكومەتداری بن. بەهاری عەرەبی 

نایكوژێت  راستە  رادەماڵێت،  خۆی  لەگەڵ  لەحوكمرانی  مۆدێلە  ئەم 
لەوانەشە  ئێستا هەیەتی.  لەدەستدا كە  ونامرێت، بەڵام ئەم فۆڕمەی 
داهاتوو جۆری دیكەی عەرەبچیەتی وقەومچیەتی بێتە ناو چوارچێوەی 
بێتە  ناتوانێت  لەئێستادا  بەڵام  زۆرینەیەتی.  عەرەب  دەوڵەتانەی  ئەم 
مەیدانەكەوەو دەبێت بڕوات. ئێستا هێزە ئیسلامیە شیعی وسونیەكان، 
سەلەفی وئوسوڵی وئیسلامی سیاسی وئیخوان مەیدانەكەیان گرتووە، 
زۆر  دینیانەی  رەوتـــە  ئــەم  وقەومچیەتی،  عروبەچیەتی  فەشەلی 
پێشخست وفراوانكرد. ئەم هێزە دینیانە لەسەر كولتوری بەعسیەكان 
دەتوانن هەمیشە هەزارەها كەس بەرووی خۆیاندا رابكێشن، خوێن 
وتوندوتیژی ویەك رەهەندی وپەرستنی دەسەڵات وكورسی لەلایەن 
ئەم قەومی وعەرەبانەوە، وایكردووە رەوتە دینیەكان زۆر بەخێرایی 

گەشە بكەن. 
ئێمە دەبێت كار بۆ ئازادی، دیموكراسی، كەرامەت، نان، دادپەروەری 
بكەین. ئاشتیەوایی كۆمەڵایەتی وئاڵوگۆڕی ئاشتیانە دەسەڵات ببێتە 
فۆرمی ژیانی سیاسی ودەوڵەتداری وكۆمەڵایەتی وپێكەوەژیان. ئەگینا 
جارێكی دیكە دۆزەخی لە چەشنەی ئێستا لە بەرگی دیكەو دەموچاوی 
دیكەدا چاوەڕێی داهاتووی گەلانی سوریاوو وڵاتە عەرەبیەكان دەكات. 

داواكاریەكەی ئێران و گەمەكانی!
لەپەراوێزی بەستنی كۆنگرەی وڵاتانی بێلایەن لەتاران، عەلی خامنەئی 
لەنەتەوەیەكگرتوەكان دەكات  داوا  ئێران،  رێبەری كۆماری ئیسلامی 
هەوڵی جددی بدات بۆ ئەوەی فشاری زۆر بكات لەسەر ئەم دەوڵەت 
وهێزو لایەنانەی چەك بۆ ئۆپۆزسیۆنی سوریا هەناردە دەكەن، ئەم 
داواكاریەی ئێران لەكاتێكدایە دەوڵەتانی ناوچەكەو جیهان، دەوڵەتی 
ئێران تۆمەتباردەكەن بەوەی هێزو چەكی جۆراوجۆر رەوانەی سوریا 
بەشارئەسەد  رژێمەكەی  لە  بەرگری  شێوەیەك  وبەهەموو  دەكــات 
دەكات، نەوەكو دەوڵەتانی جیهان بێن وچەك رەوانەی سوریا بكەن، 
دەستتێوەردانێكی  جۆرە  هیچ  كە  نیشاندەدات  خۆی  وا  ئێران  بەلام 

ئیسلامی  داواكاریەی رێبەری كۆماری  ئەم  لەكاروباری سوریا.  نیە 
ئێران روبەروی رەخنەی زۆربۆتەوە، بەوپێیەی ئەم دەوڵەتە یەكێكە 
لەهاوپەیمانیە ستراتیژەكانی سوریاو رژێمەكەی ونایەوێت شۆڕشی 
گەلانی سوریا سەركەوێت. لەهەمانكاتدا بەهێزو چەك وپارە هاوكاری 

زۆری رژێمەكەی سوریا دەكات. 
چاودێرە سیاسیە نێودەوڵەتیەكان وشارەزایانی كاروباری رۆژهەڵاتی 
ناوەڕاست، ئاماژە بەوە دەدەن، دوای روخانی رژێمی بەعسی بەشار 
لەئێران روودەدات، واتە دوای  ئەسەد لەسوریا راستەوخۆ شۆڕش 
لە  بێئەندازە  ئێران  وایكردووە  ئەمەشە  هەر  ئێرانە.  نۆرەی  سوریا 
هەوڵی سەركەوتنی بەشارئەسەد ورژێمەكەیدایە. بەڵام رای جیاوازتر 
تەنها  پێیان وایە  بابەتە هەندێ لایەنی دیكەش رون دەكەنەوەو  لەم 
مەسەلەی  بەڵكو  ئێرانەوە،  دڵــی  خستۆتە  ترسی  نیە  هۆكارە  ئــەم 
سوریا  دەســەڵاتــداری  وعەلەویەكانی  ئێران  نێوان  شیعەگەرایەتی 
یەكێكە لەهۆیە زۆر ستراتیژەكان وگرنگەكان، چونكە روخانی بەشار 
ئەسەد مانای روخانی دەسەڵاتداریەتێكی بەهێزی شیعەیە لەناوچەكەو 
ناوچەكەو  شیعەگەرایی  رەوتی  بۆ  شكێنە  كەمەر  گورزێكی  ئەمەش 
ئەمریكایی  دژە  بەرەی  بە  پەیوەندی  دیكە  هۆیەكی  ئێران.  دەوڵەتی 
ئێران  لەبازنەی  ئەسەد  بەشار  ئێستا  چونكە  هەیە،  وئەوروپاییەوە 
ئەمریكاییەیە.  دژە  بەرە  ئەم  ستراتیژی  دۆستی  وروسیایەو  وچین 
بۆیە كاتێك رژێمی بەعسی سوریا نەما، مانای وایە بەرەی ئەمریكاو 
وروسیاو  ئێران  بــەرەی  بەسەر  ــەورەی  گ سەركەوتنێكی  رۆژئــاوا 
بۆ  هەمیش  دەكــات  خۆی  بۆ  شین  هەم  ئێران  بەدەستهێناوە.  چیندا 
ستراتیژێكی قوڵی لە جوگرافیای خۆی گەورەتر. لەخۆڕا نیە سیاسی 
جیهانی  كە جەنگی  دەدەن  بەوە  ئاماژە  دنیا  گەورەكانی  وشارەزایە 
لێدانی ئێران  روو دەدات ئەگەر هاوكێشەكە بەم شێوەیە بمێنێتەوە، 
وەكو سەرەتای هەڵگیرساندنی جەنگی جیهانی سێیەم لێكدەدرێتەوە. 
بەتایبەت لەناو هاوكێشەكەی سوریاو ئێران وگروپەكانی هاوڕێیان، 
ئیسرائیل هەیەو زۆریش بە پەلەیە بۆ ئەوەی گوزر لەئێران بوەشێنرێت. 

پرسیارەكە لێرەدا ئەوەیە ئایا دوای نەمانی رژێمی ئەسەد لەسوریاو 
دەستدەكات  لەناوخۆوە  دەوڵەتانە  ئەم  وەكو  ئێران  بەعس،  كەوتنی 
وجەنگ  روخان  روبەروی  دەرەكی  بەگورزی  یاخود  بەگۆڕانكاری، 
دەبێتەوە؟ ئەمە یەكێكە لە مشتومڕە زۆر گەرم و سەرەكی وئاڵۆزەكانی 

ئێستا، كە سیاسەتی نێودەوڵەتی بەخۆیەوە سەرقاڵ كردووە. 
بەهیچ  هەیە  لەسوریا  ئێستا  ئــەوەی  رایدەگەیەنێت  بەئاشكرا  ئێران 
لەو  نیە  بەشێك  نیەو  عەرەبیەوە  بەهاری  بە  پەیوەندی  شێوەیەك 
لەسوریا  ئــەوەی  بەڵكو  گرتۆتەوە.  عەرەبی  دنیای  گۆڕانكاریانەی 
روودەدات پڕۆژەیەكی ئەمریكی ورۆژئاواییە بۆ ئەوەی پێگەی خۆیان 
زیاتر لەناوچەكە قایم بكەن. ئەمەش زیاتر گەلانی سوریاو دژەبەرانی 
رژێمی بەشار ئەسەد لەئێران دوور دەخاتەوە. لەهەمانكاتیشدا ئێران 
زیاتر دەخاتە ناو بازنەی ناڕەزایەتی سیاسەتی نێودەوڵەتی بەتایبەت 

ئەمریكاو ئیسرائیل وئەوروپا. 
بەخۆیەوە  تــازە  دیكەو  ئاقاری  سوریا  روداوەكــانــی  خەریكە  ئێستا 
دەكــات  وڵاتــە  ئــەم  لەئۆپۆزسیۆنی  داوا  فەرەنسا  ئەوەتا  دەبینێت، 
بەهەموو  دەربڕی  فەرەنسای  وئامادەیی  پێكبهێنێت  كاتی  حكومەتی 
دیكەوە  لەلایەكی  بكات.  كاتیە  حكومەتە  ئەم  هاوكاری  شێوەیەك 
لەسەر  سورن  دیكە  لایەنی  هەندێ  توركیاو  سوریاو  ئۆپۆزسیۆنی 
ئەوەی ناوچەی ئارام لەناو خاكی سوریا بۆ پەنابەران وهاوڵاتیانی 
ئێران و  لەگەڵ ستراتیژی  هیچیان  ئەمانەش  بكرێت.  سوریا دروست 
بۆ  توانایان  ئەم دەوڵەتانە هەموو  بەڵكو  نین،  سوریاو روسیا كۆك 
ئەوەیە تەمەنی رژێمی بەعسی سوریا درێژ بكەنەوە. بەهەمان شێوە 
ئێران پشتگیری سیناریۆی ئەوەش دەكات ئەگەر هاتوو بەشارئەسەد 
روخا، ئەوا مەسەلەی فەلەستین بێتە گۆڕێ، ئەوكاتە ململانێی عەرەب 
واتە  لەئێران دوور دەخاتەوە،  بەتەواوی گۆڕانكاریەكان  وئیسرائیل، 
مۆركی ئاینی ونەتەوەیی گەورە دەبەخشێتە كێشەی فەلەستین وبەم 
ململانێیەكە.  ناو  لەكارەكتەرەكانی  یەكێك  دەبێتە  خۆشی  شێوەیە 
بەڵكو  نیە،  ئێران  نۆرەی  سوریا  دوای  هەیە  ئەوەش  بۆچونی  بۆیە 

نۆرەی فەلەستینە. بەڵام تۆبڵێی هیچیان نەبێت وبەڵكو تا ماوەیەكی 
زۆر دوور رەوشی سوریا بەخۆیەوە سەرقاڵمان نەكات، نیشانەكان 
بەم جۆرەن كە دوای نەمانی ئەسەدیش ئەستەمە سوریا زۆر زوو 
بەتایبەت  سروشتیەكە،  دۆخــە  نــاو  بێتەوە  بێتەوەو  ــارام  ئ بتوانێت 
وجومگەكانی  سیاسی  وپرۆسەی  سیاسی  متمانەی  رێكخستنەوەی 
دەوڵەت وپێكهاتەكان زۆر قورس دەبێت، وەكو میصرو تونس نابێت، 

نیشانەكانی زۆر رون دیارن. 
خۆی  ــەردی  ب رۆژانـــە  سەرەكیەو  گەمەكەرێكی  ئێران  بەهەرحاڵ 
چۆن  رەوشەكە  پێیە،  چاوەڕواننەكراوی  شتی  داهاتوش  دەهاوێت، 

دەبێت، با پەلە نەكەین وچاوەڕێ بین. 

گواستنەوەی توندوتیژی 
ــدات  ــقــەت ب ــكــات، دی ــا ب ــەوەی ســەیــری روداوەكـــانـــی نـــاو ســوری ــ ئ
كوشتنەی  هەموو  ــەم  وئ وشۆڕشگێڕان  دەوڵـــەت  لەهەڵسوكەوتی 
دەردەكەوێت  بۆ  راستیەی  ئەو  دەبێتەوە،  ــارە  دووب هەیەو  رۆژانــە 
سوریادا  وكۆمەڵگای  ــەت  دەوڵ هەناوی  لەناو  زۆر  توندوتیژیەكی 
بوونی هەیە. كولتوری توندوتیژی ریشەی لەناو بیركردنەوە، سوپا، 
مەزهەب... وتایەفەو  خێل  كۆمەلایەتی،  ــەت،  دەوڵ یاساكانی  رێساو 
لەروی چاندنی رق وكینەو توندوتیژیش بەعسی سوریا  هتد، هەیە. 
هەمان بەعسیەكەی عێراقە، هەردووكیان رەگیان یەكەو ئاویان لەیەك 
جۆگا خواردووەتەوە. هەبوونی توندوتیژی لەسوریا تەنیا دەرخەری 
یەك دیو نیە كەبریتی یە لەتوندوتیژی وەك خۆی، بەڵكو دەرخەری 
ئەوەشە كە كولتوری پێكەوەژیان ویەكتر قبوڵكردن لەبنەڕەتدا لەسەر 
بەشێوەیەكی  نەوەكو  بــووە،  دروســت  وجەبر  ودیكتاتۆریەت  ترس 
پێكهاتەكانی  هەموو  بۆیە  هەبێت،  بوونی  دیموكراسیانە  راستەقینەو 
زیاتریش  دەترسن،  بەشارئەسەد  لەرژێمەكەی  هێندەی  سوریا  ناو 
لەوە لە داهاتوویان دەترسن ونازانن چۆن لەداهاتووی سوریا ژیان 
دەمێننەوە.  پێكەوە  چۆن  پێكهاتانە  وئەم  دەقەومێت  وچی  بەسەرن 

شۆڕشگێڕەكانی سوریاش هەوڵی سەرەكیان بریتی یە لەهێشتنەوەی 
یەكپارچەیی سوریا وهەڵنەوەشانەوەی، بەلام ئەوەیان لەبیركردووە 
بێ ئەوەی بەخۆیان بزانن هەمان مۆدێلی بەعس دووبارە دەكەنەوە 
بەڵام  هەڵناوەشێتەوە،  دەوڵەت  دەهێڵێتەوەو  پێكەوە  پێكهاتەكان  كە 
بەرامبەریان  دیكەی  بەوی  متمانەیان  هیچیان  پێكهاتەكان  لەراستیدا 
نیە. لێرەشدا قسەكردن لەدیالۆگ ودیموكراسی وئاشتی كۆمەڵایەتی 

تەنها درۆیەكە وبەس..! 
ئێستا كۆمەڵگای سوریا نوقمی توندوتیژیە، پڕپڕە لە تەرم وكوشتنی 
بەكۆمەڵ و ئەتككردنی مافی مرۆڤ وكەرامەتی مرۆڤی سوری، ئایا 
ئەسەد  بەشار  جێگای  یەكسەر  كۆمەڵگایە  ئەم  واقیعەوە  جۆرە  بەم 
بگرێتەوەو حوكم بگرێتە دەست، چۆن دەتوانێت گیانی تۆڵەو خوێن 
قبوڵ  وئاشتی  ــازادی  ــ وئ ودیــمــوكــراســی  بكوژێت  لــەخــۆیــدا  رشتن 
ئەوەیە  گرنگتر  شۆڕشەكەیان  لەسەركەوتنی  سوریەكان  بۆ  دەكات. 
دوای شۆڕش چۆن پێكەوە دەژین ومتمانەی نێوانیان چۆنە، راستە 
كەوتنی بەشار ئەسەد خەونی یەكەم وكاری یەكەم وهیوای یەكەمی 
نیە.  وهیواكان  وخــەونــەكــان  كــارەكــان  كۆتایی  ــەڵام  ب سوریەكانە، 
كاروخەون وهیوای دیكە زۆر زۆرن كە دوای بەشار ئەسەد یەك بە 
یەكە یەخەی دەوڵەوت وكۆمەڵگای سوری دەگرن. شۆڕشگێران پلانی 
زۆر  دەرەوە  بۆ  هەمیش  سوریاو  لەناوخۆی  هەم  ئەسەدیان  دوای 
فەرامۆش كردووە، لەئێستادا تەنها دەیانەوێت بەشار ئەسەد بڕوات 
ونەمێنێت. بەڵام بۆمبی دیكەی ئامادەیان لەیادنیە كە دوایی دەتەقنەوە. 
بۆ  حسێن،  وصــەدام  عێراق  بەعسی  كەوتنی  ئەزموونی  من  بــەرای 
بەعس  نەمانی  دوای  بینیمان  چونكە  گرنگە،  هێجگار  سوریایەكان 
ئاینی،  تایەفی،  نەتەوەیی،  گــەورەی  كێشەی  دەیــان  چۆن  لەعێراق، 
خێڵ وحیزبی و ناوچەگەری و شەخسی تەقینەوەو عێراقیان كردۆتە 
كولتوری  هەمان  جۆرە،  لەم  لەناكۆكی  پڕە  خوێن. سوریاش  گۆمی 
ئەوانیش  هەیە.  ســوریــادا  بەعسیەكانی  لەرەفتاری  عێراق  بەعسی 
قازانج  سوریایەكان  بۆیە  جێدەهێڵن.  توندوتیژی  پڕ  كۆمەڵگایەكی 

دووبارە  لەوڵاتەكەیان  حسێن  دوای صەدام  عێراقی  واقیعی  دەكەن 
لەوانە:  بنێن،  پێویستە چەند هەنگاوێك  بەبۆچونی من  نەكەنەوە. كە 
دابڕێژن  ومــۆدێــرن  وهــاوچــەرخ  دیموكراسی  دەستورێكی  یــەكــەم: 
وهەموو پێكهاتەكان رازی بكات ولەوەش گرنگتر پابەندی دەستوربن 
وبڕگەكانی جێبەجێ بكەن، هەموو پێكهاتەكان و لایەنەكانی سوریاش 
بەشداری پێبكەن لە نوسینی ئەم دەستورەو رێزی ئیرادەی هەموو 
سوریەكان بگرن. دووەم: رێگابگرن لەبلاوبوونەوەی چەك وتەقەمەنی 
وهەرزوو گروپە چەكدارەكان چەك بكەن، سوپای نیشتمانی سوریا 
جۆرە  هەموو  بێت.  پێكهاتەكانی سوریاش  هەموو  وهی  چەكداربێت 
مەدەنی سوری  كۆمەڵی  سێیەم:  قەدەغەبكەن.  چەكداری  چالاكیەكی 
بكرێت وماددی ومەعنەوی هەموو هاوكاریەكی  بێئەندازە پشتگیری 
وپێكەوەژیان  ومــەدەنــی  دیموكراسی  كولتوری  ــەوەی  ئ بۆ  بكرێت 
جێگای رق وكینەو توندوتیژی بگرێتەوە. چوارەم: ئیشكردن لەسەر 
هەڵبژاردن وقبوڵكردنی جیاوازیەكان وئاڵوگۆڕی دەسەڵات و ئەزمونی 
لەتەوافوقی پێكهاتەكانی عێراق وەربگرن ودیموكراسی نەكەنە قوربانی 
هیچ شتێك. گرەنتی مانەوەی سوریای یەكگرتوو بەهۆی دیموكراسی 
وپێكەوەژیان ویەكتر قبوڵكردنەوە دەبێت، نەوەكو سوپاو هەڕەشەو 
خوێنرشتن  كولتوری  لــەم  بیر  بـــەوردی  پێویستە  وفــڕۆكــە.  تانك 
وتایەفی  وفەرهەنگی  سیاسی  لەئاستی  بكرێتەوەو  وتوندوتیژیە 
ودەوڵەتی وسوپا وكۆمەڵایەتیدا رێگای لێبگیردرێت بۆ ئەوەی دوای 
دوای  ئەگینا  گەلانی سوریا.  مۆتەكەی  نەبێتە  ئەسەد  بەشار  نەمانی 

نەمانی بەشارئەسەد هەناسەی ئازادی لەسوریا ژەهراوی دەبێت!. 

توركیا كراسەكەی ئەسەدی پۆشیوە
راگەیاندنەكان  نرا،  لەسوریا  شۆڕش  هەنگاوی  یەكەم  وەختەی  ئەو 
هەواڵەكەیان بڵاوكردەوە، رژێمی سوریا رایگەیاند شتێكی ئەوتۆ نیە..
دەوڵەتان  كەوتنە جموجۆڵ.  دیكەی سوریا  وئەوانی  عەرەب  كوردو 
دەبێت.  چی  داهاتوو  رۆژانــی  بزانن  ئــەوەی  بۆ  هاتنەپێش  بــەوردی 

تەقەیان  تفەنگەكان  رژا،  خوێن  ــدا.!  رووی شۆڕش  دواجــار  ئەوەبوو 
نوێژی هەینی  بەردایەوە.  بۆمبیان  تانكەكان جوڵان، فڕۆكەكان  كرد، 
رێچكەی خۆی  بــەردەوام  جەماوەری  و خۆپیشاندانی  شۆڕشگێڕانە 
هاتە  سوریا  بەشمەینەتی  كــوردی  گەلی  وەختەدا  سەرو  لەم  گرت. 
دیكەی  پارچەیەكی  ئەوەی  بۆ  ئامادەكرد  خۆیان  وهێزەكان  مەیدان 
كوردستان رزگاربكەن وئیدی هەناسەیەك هەڵمژین بۆنی ئازادی لێ 
بێت. بەڵام لەیەكەم هەنگاوی گەلی كوردەوە توركیا بۆتە دیوارێكی 
سەخت وسەرئێشەیەكی بەردەوام ودوژمنێكی زۆر ئاشكرای كورد 
لەسوریا. بێ ئەوەی سڵ لەهیچ بكاتەوە هەموو رێگاكان تاقیدەكاتەوە. 
پێتان  نەبێت.  تەنها كورد  بۆ هەموو گەلانی سوریا دەكاتەوە،  ئامێز 
تواناو  ئەوەندەی  لەئێستادا  لەسوریا  كورد  بڵێم  ئەگەر  نەبێت  سەیر 
ئەوەندە  ودەڕوات،  بەكاردەهێنێت  توركیا  بەرامبەر  وكاتی  ووزە 
لەگەڵ  نیە. وا هەست دەكەی كورد شەڕی  بەرامبەر بەشار ئەسەد 
بەشار ئەسەد ورژێمی سوریا نیە، بەڵكو هەست دەكەی كورد لەگەڵ 
توركیا لەشۆڕشدایە. توركیا چەندە لە دیاربەكر دەترسێ هێندەش لە 
بە مەترسی بۆ سەر  قامشلو. هەموو دەستكەوتێكی كورد لەسوریا 

ئاسایشی خۆی دەزانێت.
پیلانەكانی  پووچەڵكردنەوەی  سەرقاڵی  هێندەی  لەسوریا  كــورد 
توركیایە، ئەوەندە سەرقاڵی شۆڕش نیە دژی بەشار ئەسەد. راستە 
كورد بەخوێن ودڵ وگیانی لەسوریا چاوەڕێی سەركەوتنی شۆڕشی 
سوریا وئازادبوونیەتی لەدەست دیكتاتۆر. بەڵام گرفتەكە ئەوەیە دوای 
بەتایبەت  دەبێت  بــەردەوام  كورد  بەشارئەسەدیش شۆڕشی  نەمانی 
بەرامبەر توركیا. تەنانەت توركیا دوو هەنگاوی زۆر مەترسیدار لەدژی 
كورد دەنێت: یەكەم دەیەوێت بەهەر شێوەیەك بووە هێزە كاریگەرە 
كوردەكانی سوریا بخاتە لیستی تیرۆرەوە بۆ ئەوەی هەموو چالاكیە 
نەتەوەیی وسیاسی و كوردایەتیەكانیان لێ قەدەغەبكات وگەمارۆیان 
لەسەر  دنیایان  لایەنەكانی  وسیاسی  نێودەوڵەتی  وكۆمەكی  بــدات 
بەشار  نەمانی  دوای  دەستورەی  ئەو  دەدات  هەوڵ  دووەم  ببڕێت. 

ئەسەد دەنوسرێتەوە هیچی ئەوتۆی بۆ كورد تێدا نەبێت. بەڵكو تەنها 
وەكو هاوڵاتیەكی سادەی سوریا وهەندێ وردە شتی دیكە دانبنێت 
بە كورد، نەوەكو وەكو نەتەوەیەكی بنەڕەتی ناو دەوڵەت ونیشتمانی 

راستەقینەی خۆی كە كوردستانە. 
توركیا لەهەموو پێشڤەچونێكی كورد ترسی هەیە، بۆ نمونە ئەو چەند 
شارەی رۆژئاوای كوردستان كە ئازادبوونە، یەكسەر رایگەیاند ئەم 
شارانە بەشارئەسەد ورژێمەكەی بۆ كوردیان چۆڵ كردووە، بۆ ئەوەی 
هەم لەئاستی نێودەوڵەتی كورد ئیتهام بكات، هەمیش لەناوخۆی سوریا 
درز بخاتە ناو كوردو عەرەبی شۆڕشگێرو هاوپەیمانی لەئەنجومەنی 
نیشتمانی و سەنگەری بەرەنگاربوونەوەی دیكتاتۆریەت. بەڵام توركیا 
دەبێ ئەو راستیە بزانێت ناتوانێت لەیەككاتدا لەدوو بەرەی جیاوازەوە 
شەڕی كورد بكات، بەرەی ناوخۆی توركیا بەرامبەر پەكەكەو بەرەی 
بكاتەوە،  كورد  گرێی  پێویستە  ئەوە  لەبری  بۆیە  سوریا،  ناوخۆی 
وەكو  قەبارەكەی  كێشەكەو  راستی  بــدات  هــەوڵ  بكات،  رێككەوتن 
خۆی نیشان بدات، ئەمڕۆ ناتوانرێت كێشەی كورد لەسوریا بە بچوك 
ئەم  لێبكرێت،  نكۆڵیان  دوێنێ  وەكــو  كــورد  مافەكانی  نیشانبدرێت، 
بۆ دواوە زۆر سەخت  پێشەوە، گەڕانەوەیان  بۆ  نراون  هەنگاوانەی 
پێناكرێت،  كوردی  بەرەكان شەڕی  لەهەموو  توركیا  بۆیە  ودژوارە. 
ئەگەر سەیری تابلۆكەش بكەین زۆر راستی بەروونی دیارن بۆ نمونە 
چەندەی توركیا دەستوەردەداتە كاروباری كوردان لەسوریا، هێندەی 
توركیا  كاتێك  دەكــات،  چالاكی  توركیا  لەناوخۆی  پەكەكەش  ئــەوە 
هێزی سەربازی دەجوڵێنێ لەسەر سنوری سوریاو توركیا واتە بەشە 
كوردستانەكەی، ئەوا پەكەكەش لەشەمزینان وقوڵایی خاكی باكوری 
بێتە  توركیا  زیاتر  هەتا  دەدات.  ئەنجام  وتوركیا چالاكی  كوردستان 
پێشەوە، كورد زیاتر گورز لەهێزەكانی سوپای توركیا دەوەشێنێت. ئەم 
شەڕەی ئێستا لەنێوان پەكەكەو توركیا لەناو خاكی توركیا بەردەوامە، 
هۆكاری سەرەكی وستراتیژی لەسەر پرسی كوردە لەسوریا، نەوەكو 
توركیا دەیەوێت رۆژئاوای  توركیاوە هەبێت.  بەناوەخۆی  پەیوەندی 

كوردستان هەناسەی ئازادی هەڵنەمژێت، كوردیش ئەوە قبوڵ ناكات 
وئەم زەمەنە بەسەرچوو. رۆژگار بەخێرایی دەگۆڕێت وروداو لەدوای 
روداو دێنە پێشەوە. كەچی عەقڵی توركی دەیەوێت پێش بەم روداوانە 

بگرێت وكراسەكەی ئەسەد بپۆشێت!. 

شەڕە هێلكە نیە! 
بەپۆل ودەستە  پیرو گەنج، لەسوریا دەكوژرێن.  رۆژانە منداڵ، ژن، 
دەستە تەرم لەتەلەفزیۆنەكانەوە نیشان دەدرێن. گۆمی خوێن قوڵترو 
كۆڵیان  سوریەكان  خێزانە  ئەوەیە  دیكە  دیمەنێكی  دەبێت،  بەرینتر 
ئەمە  دەبن.  وئاوارە  دەگەڕێن  پەناگەیەك  بۆ  بەوڵات  لەپشتەو وڵات 
نیە  كەس  سوریایە.  هاوڵاتی  رۆژانــەی  ژیانی  راستەقینەی  شانۆی 
نەبێت.  لەسەر  وزانیاری  نەبێت  لێی  ئاگای  كرد  باسم  من  ئەمانەی 
بەڵام دیمەنە سەرەكیەكە ئەوەیە دەوڵەتان وهێزو لایەنەكانی ناوخۆی 
ژماردن،قسە  تــەرم  لە  یە  بریتی  تەنها  سوریا،  دەرەوەی  سوریاو 
فڕێدان، ناكۆكی ناو تیڤیەكان ومێزگردەكان، بڵاوكردنەوەی هەواڵەكان 
تەماشا  سوریا  رەوشــی  كاتێك  بەداخەوە  رۆژنامەكان.  لەروپەڕی 
دەكەیت وهەستی ساردی دنیا دەبینی بەرامبەر قەسابخانەی رۆژانە، 
نەوەكو  دانیشتوی  كولتوری  یاریەكی  بــەرامــبــەر  دەكـــەی  هەست 
دیمەنی  سەیری  دەكــەی  هەست  خوێناوی،  گــەورەی  تراژیدیایەكی 

شەڕە هێلكەیەك دەكەی..! 
ئەجێنداو  ــردووە،  ــڵاوكـ بـ خــۆی  زۆر  زۆر  ســوریــا  ئــۆپــۆزســیــۆنــی 
بگاتە  ناتوانێت  بۆیەش  وبڵاوكردووە،  پەرش  خۆی  كاری  بەرنامەو 
بڕیارێكی یەكلایی كەرەوە، رۆژێك لەتوركیایە، رۆژێك لە قاهیرەیە، 
وەختێك دەچێتە ئەمریكاو وەختێك فەرەنسا، لەلایەكی دیكەوە دێت 
ئەوانە  ئیدی  و...هتد،  كوردستان  هەرێمی  قەتەرو سعودیەو  دەچێتە 
نێودەوڵەتی  سیاسی  گەمەی  خەریكی  بەڵكو  نین،  شۆڕش  خەریكی 
وئیقلیمین. ئۆپۆزسیۆنی سوریا ئەوە نازانێت دەبێ ئەمریكاو ئەوروپا 
وقەتەروسعودیەوتوركیاومیصرو كوردستان و.....هتد، كار بۆ پشتیوانی 

وسەركەوتن ورازیكردنی ئەوان بكات، نەوەكو بەپێچەوانەوە، بۆ نمونە 
وئەوروپیەكان  ئەمریكیەكان  دڵی  دەیەوێت  ئۆپۆزسیۆن  سەیربكە 
وعەرەب وتورك وكورد رازی بكات. ئەمەش دۆخە زۆر خراپەكەی 

شۆڕشە لەسوریا. 
رۆژانە خوێن دەڕژێت، كۆمەڵكوژی دەكرێت، ئەوە گرنگ نیە، گرنگ 
ئەوەیە ئۆپۆزسیۆن و كۆمەڵگای نێودەوڵەتی رازی بن وگەمەكانیان 
وسیاسیە،  وویژدانی  ئەخلاقی  هەستی  ئەمە  ئەرێ  بێت.  ــەردەوام  ب
سەركەوتنی  یەكلایكردنەوەو  گۆڕەپانی  هێلكە؟  شەڕە  دیمەنی  یان 
هەولێر.. نەوەكو  وئەنكەرە.  ئەستەنبول  نەوەكو  دیمەشقە؟؟  شۆڕش 
شەڕی ئۆپۆزسیۆن لەگەڵ دیمەشقەو دەبێت ئەوێ بگرێت وحكومەت 
قاهیرەولەندەن  نــەوەكــو  بـــدات،  ســەركــەوتــن  وجـــاڕی  رابگەیەنێت 
دەخەیتە  دیمەشق  چۆن  بن  ئەوە  بۆ  ئاماژەكان  دەبێت  وواشنتۆن. 
پێشكەشی  تــەنــازوول  دنیایەك  مۆسكۆو  بڕۆیتە  نــەوەكــو  دەســت، 
سوریایە،  لــەنــاوخــۆی  بــردنــەوە  بكەیت.  ئــەســەد  بــەشــار  دۆستانی 
ئەوكاتەی  نەبێت،  كاتدا  لەیەك  تەنها  نیە  لەدەرەوە  بەهیچ شێوەیەك 
ناتوانێت  ئــەوەی  قەناعەتی  دەگــاتــە  وشــۆڕش  ئۆپۆزسیۆن  هێزی 
دژەفڕین  ناوچەی  دانانی  بە  وپێویستی  بروخێنێت  دیكتاتۆر  بەتەنیا 
دەبێ  ئەوكاتیش  دەبێت،  نێودەوڵەتی  وپشتیوانی  ئــارام  وناوچەی 
ئۆپۆزسیۆن بزانێت چۆن داوای ئەم پشتیوانیە دەكات وچی دەوێت 
بێت  سەركزی  وپاڕانەوەو  بەتەنازوول  نەوەكو  رێكیدەخات،  وچۆن 
ولەدەرگای هاوكاریەكان بدات. رژێمی بەشار ئەسەد باش دەزانێت 
وتواناو  هەوڵ  هەموو  بۆیە  دایە،  ونەمان  ومان  لەناو شەڕو جەنگ 
بزانێت  وا  دیكە  خەڵكی  پێدەچێت  بەڵام  تاقیدەكاتەوە،  خۆی  هێزی 
شەڕە هێلكەیە لەسوریا..! دیارە من لەپەرۆشیەكی قوڵەوە دەڕوانمە 
دەكەمە  هێرش  زمانە  بەم  بۆیە  وئاواتەكانی،  قوربانیەكان وشۆڕش 
سەر هەڵگرانی ئاڵای شۆڕش وئۆپۆزسیۆنی سوریا، مرۆڤ ویژدانی 
هەلا هەلا دەبێت، كاتێك رۆژانە ئەم هەموو گەنجە جوانە لەناو خوێنی 
خۆیدا دەبینێت وپۆل پۆل منداڵ وژن وپیرو گەنج دەبنە قوربانی. بۆیە 

مانای نیە كەسمان لەم دۆزەخە بێ دەنگ بین وهەر كەسەو پێویستە 
قسەی خۆی بكات. 

یەكێكی دیكە لە نەهامەتیەكانی شۆڕشی گەلانی سوریا ئەوەیە جۆرێك 
لە بێ ئومێدی لەناو كەسە باڵاكانی ناو ئەنجومەنی نیشتمانی وشۆڕش دا 
هەیە، تەنانەت ئەم بێ ئومێدیە گەیشتۆتە رادەی دەست لەكاركێشانەوە. 
ئەمە كەمەرشكێنە. لەراستیدا پێویستە بابەتەكە پێچەوانە بێت، دۆخی 
ورژێمەكەی  دەســتــەودایــەرەكــەی  ئەسەدو  بەشار  دەبــێ  نائومێدی 
نائومێدی  لە  جۆرێك  بەئاشكرا  رژێمدا  لەناو  هەرچەندە  بگرێتەوە، 
نائومێدیەكە  دەبێت  بەڵكو  نیە،  جەوهەریەكە  خاڵە  ئەمە  بەڵام  هەیە، 
روبەرێكی زۆر گەورە داگیربكات. بە راشكاوانە كەسە باڵاكانی ناو 
شۆڕش وئەنجومەنی نیشتمانی سوریا رایدەگەیەنن كە ناتوانن ئەوەی 
قسەی  سەركەوتن،  كەناری  بیگەیەننە  دەكەن  داوای  سوریا  گەلانی 
جیاوازو توند لەدژی یەكترو رای سیاسی وتێكۆشانی یەكتر دەكەن. 
كاتەكانی  سوریایەو  بەعسی  رژێمی  دەكات  قازانج  ئەوەی  دواجــار 
نەخشەی  هاتووە  ئــەوە  كاتی  ئیدی  دەكــاتــەوە.  درێــژ  خۆی  تەمەنی 
بەشار  ناتوانرێت  نەخشەیە  بەم  جــۆرەو  بەم  بگۆڕدرێت،  شــۆڕش 
تازە  بكرێتەوە نەخشەی  لەوە  بیر  پێبهێنرێت، دەبێت  ئەسەد كۆتایی 
وگۆڕانكاریەكان  نەخشەتازەكان  لە  یەكێك  من  بەبۆچونی  دابنرێت، 
وئەنجومەنەكان  شــۆڕش  ــاوەوەی  نـ دەرەوەو  ووزەی  كە  ئــەوەیــە 
وهێزەكانی ئۆپۆزسیۆنی سوریا رێكبخرێت وئەم پەرتەوازەییە كۆتایی 
پێبهێنرێت. یەكێكی دیكە بریتی یە لە پەیداكردن ودابینكردنی پشتیوانی 
سەربازی، بەهەر شێوەیەك بووە پێویستە زیاترو گرنگترو وچالاكتر 
گوتاری  رێكخستنەوەی  بكرێن.  ئاراستە  سوریا  ناوەوەی  هێزەكانی 
بوار  بەجۆرێك  شەفاف  راستەرێی  وەرگرتنێكی  وئاراستە  شۆڕش 
نەدات هەر كەسەو بەلایخۆیدا رایبكێشێت وبەرژەوەندی خۆی لەسەر 
بنیات بنێت. چڕكردنەوەی سزاكانی سەر سوریا بە كردەوە، نەوەكو 
بەقسەو لێدوانی رۆژنامەوانی. فشار خستنە سەر دەوڵەتانی پشتیوان 
وهاوكارانی شۆڕش بۆ ئەوەی راشكاوانەترو ئازایانەترو بوێرانە بێنە 

مەیدان وقسەی كردەوەی خۆیان بكەن، نەوەكو قسەی رووت وبەس. 
بكرێتەوە، كات زۆر  تازەتر  لەزۆر چارەسەرو هەنگاوی  بیر  دەشێ 

رۆیشت و درەنگە..!. 

فیدڕاڵی بۆ رۆژئاوا
قسەیە  ئەم  دەكەن،  فیدڕاڵی  داوای  كوردستان،  رۆژئــاوای  كوردانی 
خۆی لەخۆیدا گۆڕانێكی گەورەیە لە بزوتنەوەی كورد لەم پارچەیە، 
چونكە لەداواكردنی مافی پێدانی تەنها رەگەزنامە، بۆ پێدانی فیدڕاڵیەت. 
تەكانێكی گەورەی كێشەی كوردە لە سوریا. لەراستیدا پارچەی باشوری 
ئاوێنەیەكی زۆر باش ورۆشنەو بەهادارە  كوردستان وفیدڕاڵیەكەی 
لەگەڵ عەرەب دەژیت،  لەعێراق  بۆ كوردانی رۆژئــاوا، چونكە كورد 
لەرۆژئاواش بەهەمان شێوە، كورد لەعێراق لەگەڵ بەعس ئەزمونێكی 
هێجگار خوێناوی و دژواری هەیە، كوردانی سوریاش بەهەمان شێوە 
فیدراڵی  هەنگاوەكانی  بۆیە  شێوە.  بەهەمان  سوریا  بەعسی  لەگەڵ 
كوردی لەعێراق، جێگای وردبونەوەو بایەخن بۆ كوردانی رۆژئاوای 
كوردستان لەسوریا. پێویستە كورد لەم پارچەیەی بەردەست سوریا، 
زۆر بەزوویی شەڕی دەستوری خۆی بكات، پێش ئەوەی دەستور 
بنوسرێتەوەوشتەكە كۆتایی پێبێت، واتە ئەگەر رژێمی ئەسەد روخا، 
كوردی  ــاری  داواك قورسە  زۆر  ئەوە  نــوســرا،دوای  تازە  دەستوری 
كوردیش  ئەسەد،  دوای  سوریای  چوارچێوەی  لە  بكرێتەوە  جێگای 
نابێت بیری بچێت ئێستا كۆمەڵگای نێودەوڵەتی وكۆمكاری عەرەبی 
زۆر دژی رژێمی سوریان، بەڵام كاتێك ئەسەد نامێنێت، بابەتەكە تەواو 
نێودەوڵەتی وكۆمكاری عەرەبی زۆر  دەبێتەوە، كۆمەڵگای  پێچەوانە 
هاوكاری وهەماهەنگی سیستەمی سیاسی تازە دەبن لەسوریا. كورد 
ئەگەر داوای فیدراڵی دەكات، نابێت تەنها لەدروشم وكارتی سیاسیدا 
بیهێڵێتەوە، بەڵكو دەبێت بیكاتە چوارچێوەی فەرمی سیاسەت كردن 
لەگەڵ تەواوی پێكهاتەكانی سوریا. بیكاتە نەخشەرێگای چارەسەری 
ئەوەی  پێش  بكەوێت  خۆی  فریای  زوو  كورد  دەبێت  كورد.  پرسی 

بنێین  راستیەدا  بەم  دانیش  دەبێت  دەربچن.  لەدەست  دەرفەتەكان 
دابەش  ئەجێندایەكدا  چەند  بەسەر  پەرتەوازەن،  لەسوریا  كورد  كە 
بونەو ئیلهام لەشوێنی دیكە وەردەگرن، ئەمە كاتی كوردو دەرفەتی 
هەرە  هەنگاوی  بۆیە  دەكوژێت.  لەكورد  مافەكان  دەستەبەركردنی 
بەرپرسیارانەو زانایانە ئەوەیە یەكریزی كورد زوو جێبەجێ بكرێت، 
بۆ ئەوەی كەلێنی نێوان هێزە كوردیەكان هێز نەبەخشێت بە بەرامبەر. 
كێشەی كورد لە سوریا تەنها لەخاڵێكدا، یان وێستگەیەكدا ناوەستێ، 
ئەمەش  لێبكەینەوە،  نیگای جودا جوداوە لای  لە زۆر گۆشە  دەبێت 
وامان لێدەكات زیاتر لەسەر دوو هێڵ بۆچونمان رێكبخەین، ئاستی 
ناوخۆو ئاستی دەرەكی، خۆشبەختانە لەسەر هەردوو ئاستەكە بەهاری 
كوردان لەسوریا زۆر باش چۆتە پێشەوەو باڵای زراڤ دەبێت، بەڵام 
بێت،  ئــەوە  بۆ  وخوێنمان  وفرمێسك  خەبات  هەوڵو  هەموو  دەبێت 
بەرەكەی تاڵ نەبێت. لەیەكێك لەنوێژەكانی هەینیدا لەتەواوی سوریا، 
فرمێسك وخوێنی  بۆ  وەفــا  لێنرا.  كــوردی  راپەڕینی  بۆ  وەفــا  نــاوی 
كورد لەسوریاو یادكردنەوەی قوربانی كورد. ماناكانی زیاترە لەوەی 
زۆری  ونەتەوەیی  بایەخی سیاسی  بوەستین،  لەسەری  لەتەوەرێكدا 
هەیە، هەرچەندە ئەمە خێرێك نیە بە كورد بكرێت، بەڵام دەشێ بڵێین 
گۆڕانێكە لەسوریا بەرامبەر بە شوناسی كورد، چونكە بیرمان نەچێت 
ئێستا  نەبوو،  رەگەزنامەمان  مافی  لەسوریاو  دەكراین  نكۆڵی  ئێمە 
نوێژی هەینی بەناوی راپەڕینی تۆوە بكرێت، گۆڕانەو جێگای بایەخە. 
كۆبونەوەكەی  بە  سەبارەت  دا   )201( لەژمارە  روداو  رۆژنــامــەی 
لیبیا لەسەر رەوشی سوریا، بەم شێوەیە لەسەر كوردو هەڵوێستی 
ئەمریكیەكان پەرەگرافێكی نوسیوە:« دوای كۆبوونەوەكەی نێوانیان، 
پێكەوە  بەشار،  عەبدولحەكیم  و  غەلیۆن  بورهان  و  كلنتۆن  هیلاری 
وێنەیان گرت. كە ئاژانسی هەواڵی فەرەنسی وێنەیەكی بڵاوكردووەتەوە 
سەبارەت  بەشار  عەبدولحەكیم  غەلیۆن،  پشتیكردووەتە  هیلاری  كە 
بەو وێنەیە بە پێكەنینەوە گوتی: كە وێنەكەمان دەگرت، هیلاری كلنتۆن 
روی لەمن كرد و پشتیكردە غەلیۆن و گوتی دەمەوێ لەسەر مەسەلەی 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
35

1

سوریاو مافەكانی كورد لەسوریا پێتبڵێم كە ئەمریكا پشتگیری لەمافی 
دوو  هەر  كــردوە  داواشیان  ئەمریكیەكان  لەسوریا«.  دەكــات  كورد 
ئەنجومەنەكە یەكبگرن، واتە ئەنجومەنی نیشتمانی سوریاو ئەنجومەنی 
هیگ  ولیام  زاری  لەسەر  بەریتانیەكانیش  لەسوریا.  كورد  نیشتمانی 
وەزیری دەرەوەی بەریتانیا هەمان هەڵوێستی ئەمریكایان دەربارەی 
بۆ  خۆیان  پشتگیری  كــردۆتــەوەو  ــارە  دووبـ لەسوریا  كــورد  مافی 
كورد دەربڕیوە. بەڵام دواجار كورد خۆی گرنگە چۆن هەنگاوەكانی 
گۆڕانە  شتێكەو  قسە  چونكە  ــات،  ــدەك رێ وبــەرەوكــوێ  ــت  دەهــاوێ
قسانەی  ئەم  هەموو  لەگەڵ  دیكەیە.  شتێكی  لەسوریا  راستەقینەكە 
دەیكەین راستیەك هەیە پێویستە لەبەرچاومان بێت، ئەویش مەترسی 
لەسوریا  كورد  كێشەی  زیاتر  هەتا  پێنەهاتووە،  كۆتایی  كورد  سەر 
بچێتە پێش مەترسیەكانیش دێنە پێش. كورد لەسوریا دوای نەمانی 
بەشار ئەسەد مانای وانیە لە دۆزەخەوە دەپەڕێتەوە بۆ بەهەشت. وەك 
گوتمان شەڕی دەستوری وململانێی سەخت چاوەڕێی كورد دەكات، 
ئەنجومەنی  غەلیۆن سەرۆكی  بورهان  لەقسەكەی  با  نمونە  بۆ  هەر 
نیشتمانی سوریاوە دەستپێبكەین، كاتێك گوتی كوردستانێك لەسوریا 
بوونی نیە..ئۆتۆنۆمیش بۆ كورد نیە. شتێك ناوی كوردستان وفیدڕاڵی 
نیە. ئەمە دوای بەشار ئەسەد  وئۆتۆنۆمی كورد لەسوریا هەبوونی 
دێتە سەرحوكم، ئەرێ دەپرسم چ فەرقێكی هەیە لەگەڵ ئەسەد؟ ئەو 
بۆیە  خۆیەتی.  هەروەك  عەقڵەكە  بەڵام  دێت،  دیكە  ئەوەی  دەڕوات، 
كورد نابێت بێ مەترسی لەروداوەكان بڕوانێت. هەرچەندە هەوڵی باش 
هەوڵەكان  بەڵام  كوردی،  گوتاری  ویەكگرتوویی  رێكخستن  بۆ  هەن 
بەتەنها هیچ شتێك ناگۆڕن ئەگەر نەچێتە بواری پراكتیكیەوە. ئەوەی 
راستی بێت من بۆ خۆم زۆر لەسەر ئەم هەڵوێستە پشتگیری دەكەم، 
پێم وایە یەكێكە لە سیاسەت وستراتیژو مافێكی نەتەوەیی ویاسایش، 
ئەگەر بێت وكورد دوای نەمانی بەشارئەسەد لەكوردستانی سوریا، 
وچی  دەژی  چۆن  سوریا  لەچوارچێوەی  ئایا  كە  بكات،  ریفراندۆم 
سوریاو  باوەشی  نەچێتەوە  كوردستان  دەكرێت  چۆن  یان  دەوێــت، 

پارچەیەك بێت لەم دەوڵەتە، لێرەدا جارێكی دیكە دەگەڕێمەوە سەر 
كوردی  ئەزمونی   ،1991 بەهاری  وراپەڕینی  لەعێراق  كورد  پرسی 
عێراق لەماوەی بیست ساڵی رابردوو تاوەكو ئێستا، ئاوێنەیەكی زۆر 
باشە بۆ ئەوەی كوردانی سوریا ئەزمونی خۆیانی لێوەفێربن، بزانن 
چۆن ریفراندۆم دەكەن، داوای چی دەكەن، ژیانی كورد لەوێ بەرەو 
كوێ وكام جێگاو رێگا دەبەن. ئەگەر بێت وسوود لە بەهاری عەرەبی 
هەیە.  خۆی  زیانی  هەر  وەرنــەگــرن،  ناوچەكەش  وگۆڕانكاریەكانی 
بەتایبەت مەلەفی سوریا لەهەموو مەلەفەكانی دیكەی وڵاتانی عەرەبی 
وبەهاری عەرەبی جیاوازی هەیە، چونكە تەواو مەلەفێكی نێودەوڵەتی 
وئیقلیمیە. بۆیەش تاوەكو ئێستا دەبینین چ دژواریەك وئاڵۆزیەك هەیە 

بۆ یەكلایی كردنەوەی بارودۆخەكە. 
ــۆ وێــنــە دەســت  ــج راكــێــشــن، ب ــا زۆر ســەرن ــی ســوری ــ ــان ــ روداوەك
نیشتمانی  ئەنجومەنی  سەرۆكی  غەلیۆن،  بورهان  لەكاركێشانەوەی 
ناكۆكی  لەبەر  گوتی  راشكاوانە  لەراگەیاندنێكدا  پیاوە  ئەو  سوریا، 
عەلمانی وئیسلامیەكان دەستم لەكار كێشایەوەو ئەنجومەنەكە لەئاستی 
خواستەكانی گەلی سوریادا نیە. غەلیۆن سەبارەت بە بەشداریكردنی 
بڕیاردانیش لەناو ئەنجومەنەكە گوتی بوار نیە بۆ ئەندامان بۆ ئەوەی 
گەلی  دانــی  قوربانی  ــووەو  ب ــەش  داب ئەنجومەن  بڵێن،  خۆیان  رای 
سوریای لەبەرچاو نیە. لێرەدا زۆر راستی هەن وەكو رۆژی روناك 
دەردەكەون، بۆ نمونە هێشتا بستێك حوكم و پارەو دەسەڵات وپۆلیس 
ودەوڵەوتیان بەدەست نیە! كەچی عەلمانیەكان وئیسلامیەكان شەڕی 
دەكــوژرێــن، خوێن  گەنج  وپیرو  وژن  منداڵ  ــە  رۆژان دەكــەن.  یەكتر 
لەسەر جاددە دەڕژێت! كەچی ئەوانەی لەناو ئەنجومەنن شۆڕشگێڕن، 
خوێنی  خۆیان  بەچاوی  ئەوان  ئێستا  دەسەڵاتن.  ململانێی  خەریكی 
بەشار  ئەگەر  ئەدی  ناكەن  بۆ  وحیسابی  دەبینن  هاوڵاتیان  سوری 
ئەسەد نەماو وڵات كەوتە دەسیتان، چۆن وبەچ شێوەیەك دەڕواننە 
هاوڵاتیان؟ . لەئێستادا پەرلەمان وحكومەت ووەزارەت و ناوەندەكانی 
بكە  سەیر  كەچی  نیە!  بەدەستەوە  بڕیاریان  و  بەڕێوەبردن  دیكەی 

سیاسی  بــڕیــاری  بەشداریكردنی  لــە  رێــگــرن  بەتوندی  زۆر  چــۆن 
وبەڕێوەبردن. ئەمانە بەیانی چۆن وبەچ شێوەیەك رێگا دەدەن خەڵك 
بەشداری بریاربێت؟. دیموكراسی وئازادی وپێكەوەژیان لەناو گەلی 
ئەسەد  بەشار  نەمانی  دوای  بووە، چونكە  سوریا هێجگار زەحمەت 
گریمانەی ئەوە زۆرە خەڵك بەدوای تۆڵەدا بگەڕێت، چونكە رۆژانە 
لەكەس  دەست  رژێم  لایەنگرانی  سوپاو  دەكوژرێن،  كەس  بەدەیان 
زەحمەتە  زۆر  بۆیە  نەكوژرێت،  خەڵك  بەكۆمەڵ  نیە  رۆژ  ناپارێزن. 
سەربگرێت،  سوریا  لەناو  وئارامی  پێكەوەژیان  كولتوری  بەئاسانی 
تۆڵەو  سوریا  گەلانی  كوردو  ناكەم  حەز  كوردێك  وەك  هەرچەندە 
خوێڕشتنە  لەهەموو  مرۆڤ  بەڵام  بێت،  شوناسیان  وكوشتن  خوێن 
بێ باك و زۆردارانەو دڕندانەی سوریا سام دەیگرێت، شەرم لەهیچ 
هەستێكی مرۆڤایەتی وئەخلاقی ونیشتمانی ونەتەوەیی ناكرێت، سوریا 
وهەستیارو  گرنگ  زۆر  وانەی  راستیانە  ئەم  بۆیە  قەسابخانە.  بۆتە 
چارەنوسسازن بۆ گەلی كورد لەسوریا. كورد نابێت خوێن بەخوێن 
بە دیكتاتۆر بگۆڕێتەوە. هەر وەك لەسەرەوەش باسمان  ودیكتاتۆر 
كرد پێویستە كورد ئاسان تەسلیم بە سوریای دوای بەشار ئەسەد 
نەبێت، زوو مافە دەستوری ویاسایی وسیاسی ونەتەوەییەكانی خۆی 
سیاسەت  بایەخترین  وپڕ  گرنگترین  كورد  بۆ  ئەمە  كە  بچەسپێنێت. 
ئــازادو  كوردستانێكی  ئێمە  راستەقینەی  خەونی  راستە  وهەنگاوە. 
خوێناوی  ئاڵۆزو  هێندە  واقیعی سوریا  بەڵام  سەربەخۆیە.  دەوڵەتی 
عەلمانی وقەومی وئیسلامی،  لە  ناوخۆییە  دیكتاتۆری  پڕ روداوو  و 
بوار نادەن تەنانەت كورد بیر لە فیدڕاڵیش بكاتەوە، چ جای دەوڵەتی 
سەربەخۆی خۆی. بەڵام دواجار كورد نابێت خۆی بەقوربانی عەرەب 
وئەوانی دی بكات، چونكە هەر ئێمە خۆمان دەبێت، بەدەستی خۆمان 

بناغەی دەوڵەت دروست بكەین وبونیادی بنێین. 
ئێمە باسی ئەوەمان كرد مەسەلەی كورد لەعێراق بۆ كوردی سوریا 
ئاوێنەیەكی رۆشن وپڕ وانەیە. ئەم قسەیە بۆ عەرەبەكانیش لەسوریا 
راستە. عەرەبەكانیش پێویستە مێژوی هەشتا ساڵەی دەوڵەتی عێراق 

باش بخوێننەوەو شۆڕش وروداوەكانی ناو عێراق سەبارەت بەگەلی 
نەدەن  كــورد  گەلی  مافی  ئەگەر  چونكە  بكەن،  دیراسە  باش  كــورد 
لەسوریا، یان دان بەهەبون وداخوازی كورد نەنێن؟ ئەوا عەرەبەكانی 
ســوریــاش هــەمــان هــەڵــەی عــەرەبــی ســەردەســتــی عــێــراق دووبـــارە 
شۆڕشی  دەكــات،  وشك  سوریا  خوێنی  ئــەوەی  ئەوكاتە  دەكەنەوە. 
بەرگەی  لەبەرئەوە سوریا  لەسوریا،  دەبێت  كورد  گەلی  بەردەوامی 
فشارەكانی شۆڕشی گەلێك بۆ زەمەنێكی زۆرو دوور ناگرێت، بۆیە 
دەدات  وباجی خۆی  دەبێت  لەدەمارەكانی وشك  وردە وردە خوێن 
هەر  بەڵام  دەردەچێت.  تاوانباریش  هەبێت،  دەسەڵاتی  ئەوەی  بەبێ 
نیشانەیەكی  دانپێدانانی،  كــوردو  گەلی  مافەكانی  بۆ  گەڕانەوە  زوو 
دوور  راستەوخۆ  جەنگی  زۆر  لە  سوریا  ودووربینانەیەو  عەقڵانی 
دەخاتەوەو دەیخاتەوە سەرپێ. وانەكانی كێشەی كوردیش لەتوركیا 
دەبینن  رۆژانە  بایەخە.  جێگای  زۆر  بۆ سورییەكان  بەهەمان شێوە 
بەڵام  دەبێتەوە،  كورد  گەلی  روبــەروی  بەتوندوتیژی  چۆن  توركیا 
گەلی كورد وشۆڕشەكەی بەهێزتر دەبێت. رای گشتی جیهانی زیاتر 
فشار دەخاتە سەر توركیا بۆ ئەوەی كێشەی كورد چارەسەر بكات. 
بۆیە بۆ سورییەكان زۆر راستە ئەگەر بیر لەنكۆڵی كردنی كێشەی 
كورد نەكەنەوە لەسوریاو بوێر بن وبڵێن كێشەی كورد هەیە وبەماف 

وداواكاریەكانی گەلی كورد رازین. 
مەلەفی سوریا هێندە رۆچوەتە ناو وردە داوەكانی سیاسەتی نێودەوڵەتی، 
ئاسان نیە بتوانین بێ سەرئێشە بگەینە هەندێ دەستكەوت، لەوانەیە 
سوریای داهاتوو كێكی تەنها سوریەكان نەبێت، زۆر دەوڵەت وهێزو 
لایەن دێن وراستەوخۆ بەشدار دەبن لە كێكی دەسەڵات وسیاسەت 
وئاراستەی فەرمانڕەوایی سوریا. كوردیش بەدەر نیە لەم هاوكێشەیە. 
بەلام گرنگ ئەوەیە ئەزمونی تاڵی نكۆڵی كردن جارێكی دیكە دووبارە 
نەبێتەوە، ئەوەی دیكە شتێكە هەر دەبێت، بەفرو كڕێوە كە دەبارێت، 
بونیادنانەوەی  سەرئێشەی  بۆیە  لەگەڵە،  سەرماوسۆڵەشی  حەتمەن 
دوای رژێم دەبێت پێشوازی لێبكەین. كۆمەڵگەی نێودەوڵەتی بەدەست 

كەیسی سوریاوە زۆر ماندووە، بڕواناكەم هیچ یەكێك لەدەوڵەتەكان 
پێشبینی ئەوەی كردبێت، رەوشی سوریا بەم جۆرەی لێدێت، تەنانەت 
خودی شۆڕشگێرو ئۆپۆزسیۆنی سوریش چاوەڕێی ئەم هەموو گرێ 
عەرەبی  بەهاری  دوای  نەدەكرد.  كوشتارەی  و  بەسەربردن  وكات 
چەند رژێمێك زۆریان پێ نەچوو كەوتن وگەل سەركەوت، بۆیە بۆ 
سوریاش كەمتر لەساڵێك و چەند مانگێك دیاریكرابوو. بەڵام بینمان 
رۆژانــە  رژێــم  لایەنگرانی  سوریاو  سوپای  دەرچــوو.  دیكە  شتێكی 
بەگوڕوتینێكی تازەوە كوشتار دەكەن و ماندوو نابن لە كوشتن. بەلام 
سوریاوە.  كەیسی  بە  هیلاكن  تــەواو  ولایەنەكان  ودەوڵەتان  خەڵك 
ئەنجومەنی ئاسایش ونەتەوەیەكگرتوەكان، كۆمكاری عەرەبی، وڵاتانی 
لە  هەیە  ورۆژیــان  چاوەڕوانی سەعات  ئەوروپا،  یەكیەتی  ناوچەكە، 
پێچەوانەی  رەوشەكە  بەڵام  دۆخی سوریا،  هێنانی  پێ  كۆتایی  زوو 
خواستی ئەوانە، هەندێ پڕۆژەی جیاواز تاقی كرانەوە، بۆ نمونە وەكو 
پڕۆژەكەی كوفی ئەنانی سكرتێری پێشوی نەتەوەیەكگرتوەكان، بەلام 
كاتێك  چاودێرەكان  كرد.  ئاستەنگ  بەتوندی  زۆر  ئەمەشی  سوریا 
چونە ناو سوریاوە بەشێوەیەكی زۆر ئاشكرا توشی لابەلایی سەخت 
بوونەوە لەئیشكردن. بۆیە كۆمەڵگای نێودەوڵەتی تەواو هەراسان وپڕ 
بەردەوامی  بە رەوشی سوریاو دۆخی  كێشەو مشتومڕە سەبارەت 
چــاوەڕێ  ئــەوەی  سەر  هاتۆتە  كات  وڵاتەكە.  وتوندوتیژی  كوشتن 
بكەن رژێمەكەی ئەسەد بەقودرەتی قادر بڕوخێت، بۆ نمونە ئەمریكا 
لەراگەیەنراوێكدا بڵاوی كردەوە ساڵی داهاتوو بەهۆی گرفتی داراییەوە 
خۆییانەیەو  دڵدانەوەیەكی  ئەمە  دەڕوخێت،  ئەسەد  بەشار  رژێمی 
هیچی تر. چونكە كۆمەكی تەواوی رژێمی سوریا دەكرێت وكێشەی 
چەندین  رژێمەكە،  روخانی  هۆی  نابێتە  دەستبەجێیە  بەم  دارایــش 
كەچی  ورژێمی صەدام،  عێراق  خرایە سەر  گەمارۆی سەخت  ساڵ 
بەزیان بۆ ناوبانگی كۆمەڵگای نێودەوڵەتی گەڕایەوە، چونكە رۆژانە 
لەتیڤیەكانەوە منداڵی برسی ونەخۆشی عێراقی بەهۆی گەمارۆكەوە 
نیشانی دنیا دەدراو رژێ دەیگوت ببینن چۆن گەلی ئێمەیان برسی 

كردووە؟ بۆیە لێدوانی لەم چەشنە پێمان وایە جۆرێكە لە نائومێدی. 
لەشاری حمص قەسابخانەیەكی گەورەی كوشتنی هاوڵاتیان ئەنجام 
 100 بوو،  تێدا  وپیریشی  ژن  كــوژرا،  تێدا  منداڵی   33 لە  زیاتر  درا، 
كەس لەم قەسابخانەیە كوژران، بە بەرچاوی دنیاوە رژێم تاوانی لەم 
چەشنە دەكات، كەچی دەبینین لەسەر دەسەڵات وعەلمانی وئیسلامی 
گرتووە؟  یەكیان  یەخەی  شــۆڕش  رابـــەری  ئۆپۆزسیۆنی  بــەرەی 
ئەمەیە نائومێدی گەورە دروست دەكات لەسەر پاشەڕۆژی سوریاو 

دەسەڵاتەكەی. 

روسیا تەلە دڕكاویەكە 
لەوەتەی شۆڕش لە سوریا دەستیپێكردووە، روسیا بۆتە كارەكتەرێكی 
كاریگەری رۆژانەی روداوەكان. ئەگەر بتەوێت قاوە خواردنەوەیەكی 
ئەمریكیەكان وئەوروپیەكان تێكبدەیت، ئەوا بڕۆ لەئەنجومەنی ئاسایش 
لەخۆتەوە بڵێ روسیا! حەتمەن مەزاجیان تێكدەچێت..هەرزوو مەلەفی 
لیبیاو  وەكو  گرت.  بەخۆیەوە  گەرمی  نێودەوڵەتی  دۆخێكی  سوریا 
میصرو تونس ویەمەن نەبوو كە هاوكێشەی سەركەوتوو، سیاسەتی 
ئاشكرا، لێدان وبڕیاری جێگر، جێبەجێ بكرێن وشوێنی خۆیان بگرن. 
ناكۆكی  زۆر  ــەرەی  ب دوو  سەختی  وململانێی  هاوسەنگی  سوریا 
لەئاستی نێودەوڵەتی بەخۆیەوە گرت، تەنانەت عەرەبیش لەناوخۆیاندا 
دوو بەرەیان لێدروست بوو، ئۆپۆزسیۆنی ناوخۆی سوریاش بەهەمان 
شێوە ناكۆكی ورای جودایان تێكەوت. بەرەی یەكەم ئەمریكاو وڵاتانی 
رۆژئاوای ئەوروپاو توركیاو هەندێ دەوڵەتی عەرەبی...هتد، بەرەی 
دووەم روسیا وچین وئێران وگروپی وەكو حزب اللە و...هتد، بەڵام 
سەیری  ئەگەر  روسیایە.  ئەمریكاو  بەرەكە  هــەردوو  رمی  ســەری 
رەوشی رۆژانەی سوریاو مەلەفەكەی بكەیت لەئەنجومەنی ئاسایش، 
وئامادەیە. دوای  ئەمریكا زۆر روون  ئەوا جەنگی سەختی روسیاو 
ئەوەی دەنگۆی بەكارهێنان وگواستنەوەی چەكە كیمیایەكانی سوریا 
بڵاوبۆوە كە رژێمی ئەسەد بەنیازە ئەنجامی بدات، كاردانەوەی توندی 

هێڵی سورەو  ئەمە  رایگەیاند  ئۆباما  باراك  لێكەوتەوە،  ئەمریكا  لای 
ئێمە بەكردەوەی سەربازی روبەروی سوریا دەبینەوە ئەگەر دەست 
بۆ چەكە كیمیاویەكانی بەرێت. دوای ئەم لێدوانەی ئۆباما روسەكانیش 
نیە  ئەوەی  مافی  كەس  ورایانگەیاند  وەرگرت  توندیان  كاردانەوەی 
باسی كردەوەی سەربازی بكات لەسوریا، بەڵكو ئەمە بڕیارێكە دەبێت 
ئەنجومەنی ئاسایش بیدات. ئیدی لەجۆرە لێدوان وراگەیاندنێكی لەم 

چەشنە قوڵی ناكۆكی نێودەوڵەتیت بۆ دەردەكەوێت. 
لەئێستادا بۆچونی هەندێ چاودێری سیاسی وایە كە رژێمی سوریا 
میزاجی  تێكدانی  ولەسەر  دەكــات  نێودەوڵەتی  كۆمەڵگای  بە  یــاری 
خۆی  تەمەنی  زیاتر  ئــەوەی  بۆ  كــاردەكــات،  نێودەوڵەتی  سیاسەتی 
درێژ بكاتەوە، هەر بۆنمونە وروژاندنی بەكارهێنانی چەكی كیمیاویی 
یاریكردنێكی ترسناكی سوریایە لەگەڵ كۆمەڵگای نێودەوڵەتی، بەڵام 
بێگومان بە هاوكاری یاریزانێكی بەهێز كە روسیایە. بەتایبەت لەناو 
تەمەنی  درێژكردنەوەی  گەمەی  باش  سوریا  ئاسایش  ئەنجومەنی 
خۆی دەكات، رۆژانە ئەم ئەنجومەنە لەسەر پرسی سوریا پڕ دەبێت 
لەناكۆكی وهەڵكشان وداكشانی سیاسی وهەڵوێستی جیاواز جیاواز. 
هەموو ئەم بارودۆخەش رۆژانی تەمەنی رژێمی بەعسی سوریا درێژ 
هەست  كە  ئەوەیە  سوریا  مەسەلەی  لەهۆیەكانی  یەكێك  دەكەنەوە. 
لەجەنگدایە،  لاواز  بەرەیەكی  لەبەرامبەر  بەهێز  بەرەیەكی  ناكەی 
هەرچەندە بەگوێرەی سەرۆك وەزیرانی هەڵاتوی سوریا، رژێمەكەی 
ئەسەد تەنها لەسەدا سی خاكی وڵاتی لەدەستە، بەڵام هەست ناكەی 
زۆر  ئیقلیمیش  لەئاستی  سوریا  ناكۆكی  بۆتەوە.  یەكلایی  دۆخەكە 
بەگەرمی رەنگی داوەتەوەو بەهەمان شێوە جۆرێك هێزی دروست 
اللە  وحزب  بەغداد  و  ئێران  نمونە  بۆ  دووبــەرەدا  لەنێوان  كــردووە 
و..هتد ئومێدی مانەوەی رژێمی ئەسەدن. بەڵام هەرچەندی توركیاو 
ئومێدی  سعودیە...هتد  قەتەرو  وەكو  ووڵاتانی  كوردستان  هەرێمی 
ئۆپۆزسیۆنن بەهەموو باڵە جیاوازەكانەوە. بۆیە لەم بوارەشدا هەست 

ناكەی هاوكێشەكە بەلایەكدا یەكلایی بووبێتەوە..؟ 

فڕینی  دژە  ناوچەیەكی  دانانی  داواكــاری  سوریا  نیشتمانی  ئەنجومەنی 
لێی،  هەبوو  پێشوازی  نێودەوڵەتیش  لەئاستی  تەنانەت  باشەو  پێ  زۆر 
نیە پشتگیری  ئامادە  بەتوندی رەتیكردەوەو  بینیمان چۆن روسیا  بەڵام 
دەبینین  لەتەلەفزیۆنیش  لەسوریا،  بكات  فڕین  دژە  نــاوچــەی  دانــانــی 
لایەنگرانی بەشار ئەسەد كۆدەبنەوەو ئاڵای روسیاو چین بەرز دەكەنەوە. 
ئۆپۆزسیۆنیش ئاڵای دیكەو دروشمی دیكەیان هەیەو بەرزی دەكەنەوە. 
ورۆیشتن  هاتن  سوریا  كێشەی  بەلایەكداخستنی  دیكەی  سیناریۆكانی 
ونەیانتوانی شتێكی ئەوتۆ بگۆڕن بۆ نمونە هاتنی تیمی چاودێرەكان، كۆفی 
عەرەبی.  وكۆمكاری  نەتەوەیەكگرتوەكان  بۆ  ونوێنەرایەتیەكەی  عەنان 
ئەسەد  رژێمی  پایەكانی  بەڵام  بەڕێوەن،  دیكەش  هەرچەندی سیناریۆی 
ماون وهێشتا بەپێوەیە. لەگەڵ توندبوونەوەی ناكۆكیەكانیش بەرپرسێكی 
بەهێزی  بكرێتەوە  ــەوە  ل بیر  ئــەگــەر  گوتی  لەروسیا  ســوریــا  رژێــمــی 
سەربازی تەداخولی ناوخۆی سوریا بكرێت، ئەوا شەڕێك هەڵدەگیرسێت 
هەڕەشە  قسەیەكی  ئەگەر  ئەمە  دەگرێتەوە.  سوریاش  دەرەوەی  كە 
ئامێزی بن لێوی روسەكانیش نەبێت، بەدڵنیاییەوە دەستێكی ئەوانی هەر 
تێدایە. روسیا نایەوێت هەروا بەئاسانی دەستبەرداری یەكێك لەدۆستە 
لەروی  سوریا  وەكو  دەوڵەتێكی  بەتایبەت  بێت،  خۆی  ستراتیژیەكانی 
لەهەمان  گرنگە،  هێجگار  روسیا  بۆ  وناوچەیی  وجیۆپۆلەتیكی  سیاسی 
كاتدا روخانی ئەسەد روخانی نەیارێكی ئەمریكاو ئەوروپای رۆژئاوایە، 
بۆیە روسیا بیر لەوە دەكاتەوە دوای روخانی بەشار ئەسەد نەك هەر 
گەورەشی  مەترسی  بەڵكو  دەچێت،  لەدەست  گرنگی  وپایەكی  دۆستێك 
ئەوەیە لەسوریا رژێمێك دێتە سەركار كە دۆستی ئەمریكیەكان وئەوانی 
دیكەیە. ئەمەش مانای ئەوەیە روسیا لەسوریا جێگای نەبێتەوە. هەر ئەمەش 
هەنگاوەكانی  بەرپێی  دڕكی  شێوەیەك  بەهەموو  روسەكان  وایكردووە 
سوریا  بەعسی  رژێمی  ونەیارانی  وئۆپۆزسیۆن  نێودەوڵەتی  كۆمەڵگای 
بن. بەڵام ئەگەر هەستی روسەكان تەماشا بكەین وبەرژەوەندی ئەوان 
ئەسەد  بەشار  روخانی  دوای  وایە  پێیان  ئــەوان  بێگومان  بخوێنینەوە، 

سوریا دەبێتە دڕكی بەر پێی ئەوان. نەوەكو ئێستا ئەوان دڕك بن. 

گۆڕان لەسوریا و داهاتووی كورد 
نێو دەوڵەتی شەو  لە كۆمەكی عەرەبی و  تەنیا و دوور  گەلی سوریا 
رۆژ لەبەردەم تانك و تفەنگی سەربازانی دەوڵەتی سوریا، روبەروی 
شۆڕشگێڕی  خەڵكی  هەم  ــۆوە.  دەب قڕكردن  كــردن و  ئەتك  مــردن و 
وڵاتانی تری عەرەبی و هەمیش چاودێرە سیاسیەكان، بەلایانەوە سەیر 
بوو، بۆچی لەئاستی وڵاتانی عەرەبی و نێو دەوڵەتی كەسێك ئاوڕ لە 
نەما و  ئارامی  گەلی سوریا  بۆیە  هەر  ناداتەوە.  مەرگەساتی سوریا 
هاواری  بەرز  دەنگی  گــەورە و  لافیتەی  بە  دیاریكراودا  لەهەینیەكی 
كرد) بێ دەنگیتان دەمانكوژێت(. لەبەرامبەر ئەمەدا رژێمی دیكتاتۆری 
بەعسی سوری رۆژانە پەلامار و خوێنڕێژیەكانی زیاتر دەبون، رۆژانە 
دەیان هاوڵاتی كە مناڵیشی تێدا بون دڕندانە دەكوژران. دواجار ئارامی 
دنیاش بەرامبەر دڕندەیی سوریا نەما، هەر زوو نەتەوەیەكگرتوەكان 
دژی  تــاوان  خانەی  دەچنە  ئەسەد  بەشار  كردەوەكانی  رایگەیاند: 
تاوانەكانی سوریا  دۆسیەی  ئەوەن  خەریكی  چۆن  مرۆڤایەتی..وەك 
ئەوروپاش  ئەمریكا و  بكەن. دواجار  نێودەوڵەتی  بەدادگای  پێشكەش 
داوایان كرد بەشار ئەسەد دەسەڵات جێبهێڵێت. لەهەمان كاتدا وەزیری 
دەرەوەی ئەمریكا هۆشداری دا سەبارەت بە راگرتنی گشت پەیوەندیە 
بازرگانیەكان لەگەڵ رژێمی سوریا، وەك چۆن ئەوروپا هاوردەكردنی 
نەوتی سوریای راگرت. كاترین شتۆن بەرپرسی سیاسەتی درەوەی 
رژێمی  ئاگادارە  باش  ئەوروپا  یەكیەتی  رایگەیاند:  ئەوروپا  یەكیەتی 

بەشار ئەسەد شەرعیەتی لەدەست داوە. 
جێگای  سوریا  دیكتاتۆری  كەوتنی  هۆكارەكانی  یــان  نیشانەكانی 
گومان نەماون، چونكە بەهەزاران كەسی وڵاتی كوشتووە، بەهەزاران 
ئیدی  دەربەدەر كردووە،  ئاوارە و  ئەشكەنجە و  كەسیشی دەستگیر و 
ئەگینا دۆستێكی  ئێران  لــەدەرەوەش مەگەر  لەناوخۆی بۆش بووە و 
نەماوە ئومێدی پێیبێت. روسیاش برینی خۆی هەیە ئەگەر نا لەبەر 
خاتری چاوی گەشی بەشار ئەسەد نیە ئەم لێدوانانەی دەیدا. یەكێك لەو 
نیشانانەی كەوتنی بەشار ئەسەد ئەوەیە كە درز كەوتۆتە ناو سوپا و 

چەكدار و لایەنگرانی، ئەمەش جێگای ئەوەیە گەلی شۆڕشگێڕی سوریا 
بكەنەوە.  لە رژێم  زیاتر خەڵك  بدەن  پێبدەن و هەوڵ  زێدەتر گرنگی 
نیشانەیەكی دیكە ئەوەیە رژێم خوێن رێژ و دڕندە هەڵسوكەوت دەكات، 
بەڵام گەل هەمیشە هاواری ئازادی و سوریایەكی باشتر دەكات، ئەمە 
خاڵی بەهێزی گەلی سوریایە لە ئاستی نێودەوڵەتی. یەكێك لە نیشانە و 
ئومێدە هەرە گرنگەكان وە دەنگهاتنی دنیا و وڵاتانی زلهێزە بەرامبەر 
رژێمی سوریا و داوا دەكەن كۆتایی پێبێت، هەر بۆیە لە لایەن گەلی 
سوریا هەینی) موژدەی سەركەوتن( بەرێوەچوو. چاوەڕێ دەكرێت 
رۆژانی داهاتوو یەكێكی تر لەگەلانی ناوچەكە لەم رۆژهەڵاتە، ئاهەنگی 
گەلی  بۆ  پێبێت.  كۆتایی  دیكە  دیكتاتۆرێكی  دنیای  بگێڕێت و  ئازادی 
كوردیش لە سوریا ژیانێكی تازە و دنیایەكی دیكەیە، كە پێمان وایە 
چیتر بواری ئەوە نەماوە رابردوو دەرهەق بەكورد دووبارە بكرێتەوە، 
ئەوەتا دەبینین لەناو سوریا لەكاتی خۆپیشاندانەكان كوردێك هاوار 
گۆڕانێكی  ئەمە  بكرێت!  دادگــایــی  ئەسەد  بەشار  پێویستە  دەكــات، 
گەورەیە. وەكو چۆن جارێكی تریش سوریەكان لەهەینیی ئەم جارەدا 
رایانگەیاند: مردن یان سەرشۆڕی قبوڵ ناكەین. كۆتایی دیكتاتۆریەت 

هیچ گومانێك هەڵناگرێ!.
لەو  یەكێك  هەیە،  خۆی  تایبەتمەندی  كورد  بۆ  لەسوریا  گۆڕانكاری 
تایبەتمەندیانە ئەوەیە نابێت خۆشبین و بێ گرفت سەیری داهاتووی 
بكات، مانای نیە لە دیكتاتۆرێك دەربازت بێت بەڵام بەسەر كەلاوەیەكی 
ئەوكاتە  بەجۆرێك  بكەویت،  نادیموكراسیدا  عروبەیی و  تایەفی و 
پێویستە  لێبگرن. كورد  نێودەوڵەتیش زۆر زەحمەتە گوێت  لەئاستی 
سوری  بەناسنامەی  عەرەبێك  بۆ  بكات.  خــۆی  حسابی  بــەزوویــی 
تەنها ئەوەندە بەسە لەكۆڵ دیكتاتۆریەت ببێتەوە. بەڵام بۆ كوردێك 
دوو شتی دیكە هەیە یەكەم نەمانی دیكتاتۆریەت، دووەم كوردبونی 
هەیە  سێیەمیش  بڵێین  ئەگەر  كوێوە.  دەكەوێتە  نوێوە  سیستەمی  لە 
ئەویش شوناسی كوردستانبونی بەشەكەی سوریا، چونكە یەكێك لە 
پارچەكانی كوردستان، كەوتۆتە ناو نەخشەی ئەم سوریایەی هەنوكە. 

هەندێ نیشانە هەن بۆ كورد جێگای دڵخۆشی نین. وەكو ئەو رۆڵەی 
هەیمەنەیەی  ئەو  سوریا و  ئۆپۆزسیۆنی  دەربارەی  دەیگێڕێ  توركیا 
كردوویەتی لەناو ئۆپۆزسیۆن. كۆنگرە و كۆبوونەوە و گردبونەوەكانی 
بەڕێوەدەچن.  توركیا  بەچاودێری  توركیا و  لەناو خاكی  ئۆپۆزسیۆن 
دڵنیاشین توركیا خۆشی لەكورد نایەت و نایەوێت داهاتووی سوریا 
لەم  سوریا  كوردەكانی  بەرزبكاتەوە.  كورد  پێگەی  بێت  ئەزمونێك 
رۆڵەی  ئەو  دەربــارەی  كرد  پرسیاریان  كاتێك  بون  وردبین  رۆژانە 
بێزاری  بەئاشكرا  سوریەكان.  ئێستای  شۆڕشی  لە  هەیەتی  توركیا 
خۆیان لە هەیمەنەی توركیا و ئەو هاتن وچونەی ئۆپۆزسیۆنی سوری 
توركیا.  دەوڵەتی  كاربەدەستانی  لەگەڵ  توركیا و  خاكی  لەناو  گرت 
داوای  كورد  ئۆپۆزسیۆنیەكانی  سیاسییە  لە  یەكێك  شێوە  بەهەمان 
كرد جارێكی تر سەرجەم هێزە بەرهەڵستكارەكانی سوریا بەخۆیاندا 
بچنەوە دەربارەی چونیان بۆ توركیا و ئەو تەسلیم بوونەی دەرهەق 
توركەكان  لێدوانی  نیە  ئێمە رۆژ  ئەوە  بەرامبەر  لەگۆڕێیە.  بەتوركیا 
دەكەن  داوا  ئەسەد و  رژێمی  خراپی  بە  سەبارەت  نەبین  گوێبیست 
بێ  هـــەروا  توركیا  نەمێنێت.  رژێمەكە  لەكاربكێشێتەوە و  دەســت 
وردبونەوە و بێ دیقەتدان لە داهاتووی خۆی بەخۆڕایی پەیوەندیەكانی 
گرنگی  ئەجێندایەكی  بێگومان  ناپچڕێنێت،  بەشارئەسەد  لەگەڵ  خۆی 
هەیە بۆیە پشت لە دەسەڵاتی سوریا دەكات و روو لە ئۆپۆزسیۆن و 
رەخنە  خۆیانە  مافی  كوردەكان  دەكــات.  بەرهەڵەستكارەكان  هێزە 
كورد  پێویستیشە  بگرن و  سوریا  ئۆپۆزسیۆنی  پەرتبوونەی  لــەم 
چاوەڕێی كەس نەكات بەرنامەی بۆ دابنێت، سوریەكان بەم جۆرە لە 
تەسلیم بوون بەدەوروبەر و سیاسەتی نێودەوڵەتی دواجار زۆر شت 
هەبێت و  هەمەلایەنە  نیشتمانی  بەرنامەیەكی  پێویستە  لەدەستدەدەن، 
كۆی بەرهەڵستكارەكانی سوریا كۆبكاتەوە، لانی كەم بتوانێت شتێك 
دروست بكات داهاتوو سوریا رووبەروی قەیران نەكاتەوە. واتە ئێمە 
كەدەڵێین ئۆپۆزسیۆنی سوریا زۆر لەتوركیا و هەندێ ناوچەی دیكە 
ئەوەیە  سەرەكی  مەبەستی  بۆتەوە.  نەخوازراو  واقیعی  بە  تەسلیم 

پەرتبوونێك لە روانین و تێگەیشتن و خەباتی ئەو هێزانەوە دیارە. بۆیە 
سیاسیەكی كورد رووی دەمی لە تەواوی هێزە ئیسلامی و ئیخوان و 
نەتەوەیی و عەلمانیەكان دەكات و رایدەگەیەنێت پێویستە ئۆپۆزسیۆن و 
بۆ  ئەمڕۆ  بێت  بەرنامانە  لەو  ئاگایان  رێكبخەن و  خۆیان  هێزەكان 
داهاتووی سوریا بەڕێوەن. با گەلی سوریا سەیری هیچ شتێك نەكات، 
تەنها بیری  لەبەرچاو بگرن، گەلی عێراق  با ئەزموونی عێراق  تەنها 
لەرووخانی دیكتاتۆریەت دەكردەوە لە ساڵی 2003، بەڵام دەركەوت 
گرنگ و  بەرنامەیەكی  هیچ  نەمانی صەددام  دیكتاتۆریەت و  دوای  بۆ 
راستەقینە و نیشتمانی نەبوو. ئیدی بینیمان هەرزوو كێشەی كورد و 
شیعە و سوننە بەجۆرێك تەقیەوە ئێستاش سەدان مەترسی گەورەی 
بەرنامەی  رێكنەخەن و  خۆیان  سوریەكان  ئەگەر  كــردووە.  دروست 
دوای ئەسەد و رژێمەكەی دیارینەكەن و راستگۆنەبن لەگەڵ یەكتری، 
ئەوا گومانی تێدانیە ناكۆكی تایەفی عەلەوی، كوردی، سونی، شیعی 
مەترسیدار  دۆخێكی  ســوری  كۆمەڵگای  دەتەقێتەوە و  لەسوریاش 
بەخۆیەوە دەبینێ. بەتایبەت بۆ گەلی كورد چەندە گرنگە ئەم رژێمە 
دیكتاتۆریەی بەشارئەسەد بڕووخێ، دوو ئەوەندە گرنگە كورد بیر لە 

خۆی و داهاتووی بكاتەوە بۆ دوای رووخانی رژێم. 

ئاوازێكی كۆنی ناخۆش 
كاتێك سەیری لاپەڕەو نوسراوو لێدوانی بەرپرسانی رژێمی بەشار 
ئەسەد دەكەیت و دەیخوێنیتەوە، زۆر بەباشی كرۆكی بیركردنەوەی 
كۆن وترسناك وداخراوی ئەوانت بۆ دەردەكەوێت، ئەدەبیاتی سیاسی 
ئەم رژێمەت لەبەرچاو رۆشن دەبێتەوە. ئەم ئەدەبیاتەی پێویستی بە 
شرۆڤەكردن وتوێژینەوەی زانستی و ورد هەیە، ئەدەبیاتێكی سیاسی 
وبەمێگەلكردن  گەمژەكردن  لەسەر  كار  هەمیشە  كە  ترسناك  هێندە 
ژیان  كونوكەلەبەرێكی  هەموو  و  دەكات  كۆمەڵگا  ناو  وتوندوتیژی 
ونیزامیە  سیاسی  ئەدەبیاتە  ئەم  نیشانەكانی  لە  یەكێك  دەگرێتەوە. 
ئەوەیە كۆسپی زۆر گەورە لەسەر گەشەی دیموكراسی وپێكەوەژیان 

هەموو  هەمیشە  چونكە  بكا.  چرۆ  دیموكراسی  نایەڵێت  و  ــێ  دادەن
گۆڕانێك وكرانەوەیەك و پرسیارێكی جیاواز بە پیلانگێڕان ودەستی 
داوای  گــەل  لەناوخۆ  كاتێك  هــەر  ــات.  دەك وەســف  دوژمــن  ناحەزو 
ئازادی وژیان ودیموكراسی بكات، ئەو دوژمنی ئامادەی حازرەو پێت 
دەڵێت ئەمە نەخشەی دوژمنە دەیەوێت نیزام تێكبدات. نوێترین بابەتی 
پیاوە  ئەم  ئەسەدە،  بەشار  رژێمی  سیاسی  نوسەرێكی  چەشنە  لەم 
وبەشار  بەعسیەكان  واتە  ئێمە سەردەكەوین  بەدڵنیاییەوە  دەنوسێ: 
ئەسەد، پیلانی ئیسرائیل پوچەڵ دەكەینەوە. چونكە بە بۆچونی ئەم 
برادەرە ئەوەی ئێستا لەسوریا روودەدات پیلانی ئیسرائیلەو لەئاستی 
ئیقلیمی نەخشەی بۆ دانراوە، بەم مانایە ئەوەی لەناو سوریا روودەدات 
وسیستەمی  نیزام  و  سوری  كۆمەڵگای  بەناوخۆی  پەیوەندی  هیچ 
سیاسیەوە نیە، بەڵكو كۆمەڵێك خەڵك وچەكدارن بە پیلانێكی ئیقلیمی 

وئیسرائیلی رەوشی سوریایان بەم چەشنە لێكردووە. 
لەراستیدا ئەم جۆرە قسەكردنە بێ ئەندازە بێ مانایە، رادەی وشیاری 
مرۆڤی سوری وعەرەبی گەیشتۆتە ئەم رادەیە كە چیدیكە بە بالۆرەی 
ئیسرائیل هەڵنەخەڵەتێت، چونكە هەموو رژێمە ستەمكارەكانی عەرەب 
بەناوی مەترسی ئیسرائیل گەلەكانی خۆیان دەچەوساندەوەو هەموو 
گۆڕان وئاڵوگۆڕی سیاسی و نیزامیان بە دەستی ئیسرائیل دەزانی. 
پێهێنا.  كۆتایی  وەهمەی  وئەم  ئیشكردن  ئەم  عەرەبی  بەهاری  بەڵام 
راپــەڕیــوی  تاكی  مــاوە،  هــەر  وئیسرائیل  عــەرەب  ململانێی  راستە 
بە  وتەسلیم  نایەت  لەئیسرائیل  خۆشیان  عەرەبیەكانیش  وڵاتە  ناو 
ئیسرائیل نەبوونە، بەلام چیتریش نایانەوێت بەهۆی رژێمە دیكتاتۆرە 

سیاسیەكانیان وسەركردە تاكڕەو توندوتیژیەكانیان بچەوسێنەوە. 
ئەوەی دواجار لەسوریا سەردەكەوێت گەل وشۆڕش وتێكۆشانەكەیەتی. 
گرەنتیش بۆ مانەوەی سوریا ودروست كردنی دنیایەكی باشتر لەدوای 
بەشار ئەسەد دیموكراسی وئازادیە.. ئەگینا سوریەكان دێنەوە خاڵی 

سفر. 
ئەگەر دیكتاتۆرەكان بیانەوێت دەرباز بن لە چارەنوسی قەزافی، ئەوا 

پێویستە بگەڕێنەوە بۆ میللەتەكەیان، چونكە گەل دەتوانێت زەمانەتی 
دروستكردنی  نەوەكو  بێت،  دەسەڵات وسەركردە  و  رژێم  مانەوەی 
بمانەوێت  ئەگەر  دیكە.  وشتی  دەوڵــەتــان  پیلانی  جولەكەو  وەهمی 
بــەردەوام  وێرانی  وماڵ  وشــۆڕش  فــەوزا  لە  ناوەراست  رۆژهەڵاتی 
دەربازی بێت، ئەوا بە نەفەسی دیكتاتۆرەكان وسیستەمە رزیوەكانیان 
هیچمان پێ ناكرێت، بەڵكو خوێندنەوەی تازە بۆ سیاسەت، ئابوری، 
كۆمەڵایەتی، ئاین، پێكەوەژیان، دنیای تازەو زۆر شتی دیكە، كۆمەكی 
بالۆرەی  تاوەكو  ــات.  دەك نــاوەڕاســت  رۆژهــەڵاتــی  گەلانی  ــەورەی  گ
كۆنی سیستەمە دیكتاتۆرەكان لەناو مێشكی گەلانی ناوچەكە بمێنێت، 
روخساری  ببنە  وئــازادی  پێشكەوتن  حەسانەوەو  نیە  مومكین  ئەوا 
بڕوات،  پێچەوانە  رەوشەكەش  ئەگەر  ناوچەكە.  دەوڵەتەكانی  تازەی 
ناسراوەكانی  یە  وسیاسی  نێودەوڵەتیەكان  چــاودێــرە  وەكــو  ئــەوا 
زانراوە  ئەوەش  دەڕۆیــن.  سێیەم  جیهانی  جەنگی  بەرەو  دەڵێن  دنیا 
رۆژهەڵاتی  لەسەر جەستەی  روبدات  جیهانی سێیەم  ئەگەر جەنگی 
ناوەڕاست روودەدات وگەرمترین گۆڕەپانی جەنگەكە رۆژهەلاتە. ئەم 
وسەرگەردانی  وماڵوێرانی  خوێن  روباری  ناوچەكە  گەلانی  كاتەش 
چەكە  دەست  هەلابووی  هەلا  جەستەی  دەگرێت،  بەرۆكیان  گەورە 
من  دەنــێــژرێــن...كــە  بەكۆمەڵ  گــۆڕی  لــەنــاو  پێشكەوتوەكان  هــەرە 
هیوادارم هەڵەبم لەم بۆچونەو هەرگیز بۆچونی من نەیەتەدی. بەڵام 
نیشانەكانی رۆژهەلاتی ناوەڕاست ومانەوەی خوێنڕێژو تاكڕەوەكان 
بێزاركەری  نەخۆشی  كۆنی  ئەدەبیاتی  داواكارین  پێدەڵێت.  ئەمەمان 
ئەوەی  پێش  پێبێت،  كۆتایی  توندڕۆیانە  دیكتاتۆرانە وسیستەمە  ئەم 

لەدەرگای دۆزەخ بدەین..! 

پاپا راست دەكات 
پاپای ڤاتیكان لەسەردانەكەی بۆ لوبنان، سڵاوی بۆ خەڵكی شۆڕشگێڕی 
بەئازایەتی وخۆڕاگری گەلی سوریا  ناردو سەرسامی خۆی  سوریا 
مرۆڤ  خۆیەتی.  لەجێگای  ــەواو  ت پاپا  سەرسامیەی  ــەم  ــڕی..ئ دەرب

لەبەرامبەر ئەم خۆڕاگری وسوربون لەسەر سەركەوتن وئامانجەكانی 
شۆڕش، سەرسام دەبێت بە خەڵكی سوریا. رۆژ نیە سەدان كەسیان 
نەكوژرێت، ماڵ وحاڵیان خاپوور نەبێت، رژێمی سوریا بەهەموو جۆرە 
گەلە  ئەم  كەچی  دەكــات،  گەلەكەی  كوشتوبڕی  وشێوازێك  چەكێك 
كاتێك پۆل پۆل تەرمی شەهیدەكانیان لەگۆڕستان بەخاك دەسپێرن، 

هەر لەوێش پڕ بەدڵ هاواری سەركەوتن و ئازادی دەكەن. 
لەلایەن  وشۆڕشگێڕیە  ئازایەتی  رۆحــی  ئــەم  بــەردەوامــی  بێگومان 
گەلانی سوریا، كلیلی سەركەوتنە، حەتمەن دەگەنە ئامانجی خۆیان، 
گەلێك منداڵ وژن وپیرو گەنجی رۆژانە لەخوێنی خۆیاندا بگەوزن، 
چەندە  بــەڵام  خــۆڕاگــرن.  بەهێزو  ــازاو  ئ چونكە  سەرسامیە  جێگای 
وئازایەتی  شۆڕشگێڕی  گــەورەیــەی  وزە  بەم  سەرسامین  لەئێستا 
وخۆڕاگری، هێندەش دەبێت مەترسیمان هەبێت لەم ئازایەتی ووزەو 
نەمانی رژێمی  ئەگەر هاتوو دوای  خۆڕاگریە، چونكە زۆر ترسناكە 
سوریا وسەركەوتنی شۆڕش، ئەم ئازایەتی ووزەو خۆڕاگریە خۆی 
بخواتەوەو هەناوی شۆڕش بگرێتەوە. ئەوكاتە جەنگێكی تۆڵە ستێن 
ووێرانكارو ناوخۆیی بەرۆكی گەلانی سوریا دەگرێت. بۆیە پێویستە 
بكرێتەوە،  ــەوە  ل بیر  كــەرامــەتــەوە  و  ــازادی  وئـ وئەخلاقی  بـــەوردی 
شۆڕشگێڕی  ووزەو  ئازایەتی  هەموو  شــۆڕش  سەركەوتنی  دوای 
وپێكەوەژیان  دیموكراسی  وبونیادنانی  وڵات  ئاوەدانكردنەوەی  بۆ 
ئەركی  چــۆن  وەك  سوریا  گەلانی  بكرێت.  تەرجەمە  ومــەدەنــیــەت 
شۆڕشگێرییانە رژێمی خوێنڕێژی دیكتاتۆری كۆتایی پێبهێنن، بەهەمان 
شێوە ئەركیانە لە دروشم وهەناسەو ئامانجەكانی شۆڕش بەئاگابن 
شۆڕشەكە  سەركەوتنی  لە  وڵات  بونیادنانەوەی  وهەڵنەگەڕێنەوە. 
شیعەو  پێكهاتەیە،  فرە  كە  لەسوریا  سەختترە..بەتایبەت  ئەستەمترو 
گرفتی  هەمویان  كە  زۆرن  دیكە  وئەوانی  مەسیحی  كوردو  سونەو 
بەعسی  رژێمی  لەگەڵ  گەورەیان  وكولتوری  ونەتەوەیی  مەزهەبی 
سوریا هەیە. بۆیە دەبێت ئەم گرفتانە چارەسەری گونجاوی مەدەنی 
ودیموكراسی ویاساییان بۆ بكرێت، واتە پەیامی سەركەوتنی سوریا 

لەدەستوری داهاتووی وڵاتەكەدایە. دەستورێك چەتری پێكەوەژیان 
بێت. 

وگیانی  وخــۆڕاگــری  بەئازایەتی  سەرسامە  ڤاتیكان  پاپای  ئەمڕۆ 
هەمان  لــەداهــاتــووش  وابكەن  پێویستە  سورییەكان،  شۆڕشگێڕی 
پێكەوەژیان  بە  بن  سەرسام  جیهان  گەورەكانی  وكەسایەتی  پاپا 
ئازادی ومەدەنیەتی سوریا. سوریا مەكەنە عێراقی  ودیموكراسی و 
وتــونــدڕەوی  توندوتیژی  فكری  گۆڕەپانی  بۆتە  كە  بەعس،  دوای 
وتەقینەوەو تەسفیەی حسابات. بۆیە ئەزمونی روخانی بەعسی عێراق 
وقەزافی لیبیاو موبارەكی میصرو بن عەلی تونس وصالحی یەمەن، 
هەمویان ئەزمونی جیاجیای پڕ وردەكاری وپەندن بۆ ئەوانەی دوای 
سەرسامیە  ئەم  با  دەكــەن.  فەرمانڕەوایی  لەسوریا  ئەسەد  بەشار 

بمێنێتەوە، نەوەكو شۆڕش بكەوێتە خواردنەوەی هەناوی خۆی. 
بێنازی  بۆ  گــەورەی  هاوسۆزیەكی  نێودەوڵەتی  كۆمەڵگەی  ئەمڕۆ 
ئەم  مــانــەوەی  بۆ  هەیە،  شەهیدبوەكان  منداڵە  ونیگای  وئــاوارەیــی 
هاوسۆزی وپشتیوانیە، دیموكراسی وئازادی ومەدەنیەت وقبوڵكردنی 
نایەوێت  نێودەوڵەتی  كۆمەڵگەی  چونكە  گرەنتیە.  یەكتر،  جیاوازی 
واتە  ببێتەوە.  دووبـــارە  لەسوریا  ئەسەد  بەشار  چەشنی  نمونەی 
سوریایەكی دڕندە كە گیانی خەڵكی خۆی بخوات وبیكرۆژێت وبوكە 
شوشەی منداڵەكانیشی خەڵتانی خوێن بكات. سوریایەك رێز لەهیچ 
بنەمایەكی مافی مرۆڤ نەگرێت. بۆیە گەلانی ناو سوریا پێویستە رێز 

لەم هەموو هاوسۆزیە نێودەوڵەتیە بگرن ودەستی پێوەبگرن. 

چۆنە ئێستا ئاوا باسی دەكەن! 
نوسەرێك وسیاسیەكی باڵای فكری بەعسیەكانی سوریاو پیاوی رژێم، 
لە وتارێكیدا بێ ئەندازەو پڕ بەهێزی خۆیەوە هێرشی كردۆتە سەر 
توركیاو حكومەتی ئەردۆگان..تەنانەت لە ئەدەبی نوسین دەرچووەو 
چی جنێوێكی سوكی بەدەمدا هاتبێت بە دەوڵەتی توركیاو حكومەتی 
وجنێوەكانی  دەپارێزم  نوسین  ئەدەبی  من  گوتوە،  دادوگەشەپێدانی 

روو،  دەخەمە  ئێوە  رای  بۆ  وشەی  هەندێ  تەنها  بەلام  ناگێڕمەوە. 
پیاوە  ئەم  بێوەفا..درۆزن..بێرەوشت...هتد،  ترسنۆك..دووڕوو،  وەكو: 
جنێو بە دەوڵەت، حكومەت، میللەتی توركیا دەڵێت. هەموو سیفەتێكی 

خراپ دەخاتە پاڵیان. 
دێشێ  كوێی  ئەسەد  بەشار  دەسەڵاتداریەتی  دەزانین  ئێمە  بێگومان 
ئێستا  ئەگەر  دەدات.  توركیا  پــەلامــاری  ئـــاوازە  هــۆكــارەو  وبــەكــام 
نەبوایە.. بەهاری عەرەبی  بڵێم  یان  نەبوایە  شۆڕشی گەلانی سوریا 
بە  موو  كوردستان  داگیركەرەی  دەوڵەتە  دوو  ئەم  نیە  تێدا  گومانی 
نێوانیاندا نەدەچوو. لێرەدا رووداوێكتان بۆ دەگێڕمەوە. لەسەر ئاستی 
توركیا وسوریا سنوریان  دەوڵەتدا  دەرەوەو حكومەت و  وەزارەتی 
بەرووی یەكتردا ئاوەڵا كردبێت، بەجۆرێك بەبێ پەساپۆرت وڤیزاو 
رۆتیناتی دیكە هاوڵاتی هەردوو لا دەتوانن بێنە ناوخاكی یەكترەوە. 
سوریا  توركیاو  وەزیــرانــی  وڵات  هــەردوو  سنوری  لەسەر  بیرمە 
كرد  یەكتریان  ویەكبوونی  برایەتی  وەسفی  وهێندە  بڕی  قردێلەیان 

دوو برای یەك دایك وباوكیش ئەوا نانوسێن بەیەكەوە. 
بەڵام كە بەهاری عەرەبی گەیشتە سوریاو ئاسۆی ئازادی دەركەوت، 
سوریا  بەرامبەر  پلە  هەزار  توركیا  وهەڵوێستی  سیاسەت  رەفتارو 
كەوتنە  تــونــدڕەوی  نــاحــەزانــەو  بەدوژمنانەو  زۆر  هــەڵــگــەڕایــەوەو 
ئێستاش  یەكتری..تاوەكو  تاوانباركردنی  یەكترو  تۆمەتباركردنی 
دۆخەكە بەردەوامە. تەنانەت توركیا گەیشتۆتە رادەی ئەوەی بەهێزی 
دیارە  توركیاش  بەڵام  بكاتەوە.  یەكلایی  خۆی  حساباتی  سەربازی 
كوێی دێشێ مەسەلەكە بۆ دژایەتی بەشار ئەسەد نیە بەڵكو لێدانە لە 
ئازادی كوردو رزگاری رۆژئاوای كوردستان. ئێستا هەرچی خراپە 
بەیەكەوە  دڕندە  دوو  وەكو  كورد  بەرامبەر  بەڵام  دەڵێن.  بەیەكتری 
یەكتر.  دەستی  ناو  دەخستە  ودەستیان  بون  وهاوئاهەنگ  برابوون 
وبون  زمان  لەتوركیاش  نەبوو،  رەگەزنامەی  مافی  كورد  لەسوریا 
بەكاردەهێنن  كارت  وەكو  كورد  هــەردوولا  قەدەغەیە.  وهەناسەشی 
كوردو  ئیدی شوكر هۆشیارە  بەڵام  دەكوژن.  كورد  وبەهاوبەشیش 

سوریا  لەتوركیاو  كــوردی  وسیاسی  نەتەوەیی  وشیاری  خەریكە 
بەتەواوی دەگاتە پرۆسەیەك كە قەوارەی كوردی دروست ببێت. كە 
هیوادارم براكوژی وناكۆكی وحزبایەتی بەرتەسك دەرفەتی مێژوویی 
عەرەبی.  بەهاری  دۆڕاوێكی  نەكاتە  وكــورد  نــەدات  كــورد  لەدەست 
داگیركەر  رەوشــی  چونكە  بدەن  بەیەك  جنێو  توركیاش  باسوریاو 
هەمیشە مەیلی بەلای جنێوو جەنگ وتوندوتیژدایە..؟ با كەوڵی یەكتر 
تەنها  كە  كوردێك  نەكەن،  هەلا  هەلا  كــورد  كەوڵی  وچیدیكە  بــدڕن 
تاوانی ئەوەیە بە كوردی لەدایك بووەو تورك وعەرەب وفارس نیە..؟ 
با كوردیش ئاگای لەكەوڵی خۆی بێت وكارتی دۆڕاو تاقی نەكاتەوە. 

نیگەرانی نەیارەكانی ئەسەد 
ئەنان  كوفی  نەتەوەیەكگرتووەكان،  گشتی  سكرتێری  مۆن  كی  بان 
بۆ  ونەتەوەیەكگرتووەكان،  نێودەوڵەتی  لێپرسراوی  گەورە  وهەندێ 
چەندەمین جارە لەسەر رەوشی سوریا ئەوە دووپات دەكەنەوە كە 
خوێناویە  دۆخــە  وئــەم  رابگیرێن  سوریا  توندوتیژیەكانی  پێویستە 
هاتنە دەنگ ورەخنەی  لەدواجاردا شۆڕشگێڕە سوریەكان  بوەستێ. 
وایە  پێیان  چونكە  كرد،  دەربڕینە  شێوازە  ئەم  ئاراستەی  توندیان 
ئەمە  رابگرن،  توندوتیژیەكان  لا  هــەردوو  دەبێت  دەگوترێت  كاتێك 
مانای وایە جەلادو قوربانی وەكو یەك هەژمار دەكەن..؟ كاتێك دەڵێن 
دەبێت خوێنڕشتن وكوشتن دەستبەجێ لەنێوان هەردوو لا بوەستێ، 
بۆیە  تــــەرازوودان.  تــای  لەیەك  ورژێــم  شۆڕشگێڕان  ــە  وای مانای 
ئاست  چەندین  لەسەر  ئەسەد)شۆڕشگێڕان!!!(  نەیارەكانی  نیگەرانی 
دەوەستێ وەكو: ئەوان پێیان وایە رژێمی بەعسی سوریا توندوتیژی 
وشەوێك،  رۆژێك  كاتژمێرو  هەموو  پیشەی  كردۆتە  وخوێنڕشتنی 
ووێرانكردنی  بۆمباران  ودەبــابــەو  جەنگی  فڕۆكەی  ئــەوەی  چونكە 
شارەكان وناوچەكان وچەكی قورسی هەیەو بەكاریدەهێنێت، رژێمی 
سەرجاددەو  دێنە  سوریا  گەلانی  شۆڕشگێڕان.  نەوەكو  سوریایە، 
خۆپیشاندانی ئاشتی وجەماوەری وداواكاری سیاسی رەوایان هەیە. 

فڕۆكەو  دەداتــەوەو  خەڵك  وەڵامی  بەئاگروئاسن  رژێمە  ئەوە  بەڵام 
سوپاو تانك وچەكی قورس بەكاردەهێنێت ودەست لە پیرو گەنج وژن 

ومنداڵ ناپارێزێت ورۆژانە كۆمەڵ كوژی دەكات. 
قوربانی  وداواكــارن  نیگەرانن  ئاوا  قسەكردنی  لەشێوە  شۆڕشگێڕان 
لەقسەی  دیقەت  ئەگەر  بێگومان  نەكرێن.  ئەژمار  پێكەوە  وجــەلاد 
ئەم  هەمیشە  بــدەیــت،  نێودەوڵەتی  كۆمەڵگەی  بەرپرسانی  ــەورە  گ
جۆرە قسەكردنە بۆ هەردوولا بەكاردەهێنن. بەڵام لێرەدا پرسیارێك 
لەئارادایە، ئایا شۆڕشگێڕان پەكیان لەسەر ئەمە كەوتووە، یان ئەركی 
قوڵ وهەستیارو یەكلاكەرەوەیان لەپێشەو پێویستە لەسەر شتی دیكە 
نیگەران بن، نەوەكو لەسەر لێدوانە بێچارەكانی نەتەوەیەكگرتوەكان، 
ئاسایش  ئەنجومەنی  دابەشبونی  بەهۆی  نەتەوەیەكگرتوەكان  چونكە 
روبەروی دوو بەرەو بۆچون وناكۆكی جیاواز بۆتەوە، هەربۆیەشە 
لەناو  یەك  لــەدوای  یەك  بڕیارە  پڕۆژە  یاسایەو  پڕۆژە  هەموو  ئەم 
ئەنجومەنی ئاسایش ونەتەوەیەكگرتوەكان سەبارەت بەسوریا شكست 

دەهێنن. 
ونەتەوەیەكگرتوەكان  عەرەبی  كۆمكاری  داواكـــارن  شۆرشگێڕان 
تەنانەت  وەربگرنەوەو  لە رژێمی سوریا  هەموو جۆرە شەرعیەتێك 
لەسەر كۆبوونەوەو گوێلێگرتن وكۆنگرەكانیش هیچ جۆرە ئیعتبارێك 
بۆ رژێمی بەشار ئەسەد دانەنێن و، لەبەرامبەر ئەوەش زیاتر گرنگی 
بە شۆڕشگێڕان وخوێنی پاكی منداڵەكان بدەن كە لەناو داروپەردوی 

ماڵە روخاوەكانیان گیانیان سپاردووەو خەڵتانی خوێنبوونە. 
ــی  ــەت ــودەوڵ ــێ ــی ن ــاســت ــەئ ــت ل ــێـ ــمــان وابـ ــێ ــرێ پ ــاكـ راســـتـــیـــەكـــەی نـ
رژێمی  روبەروی  توند  زۆرو  گوشارو سزای  ونەتەوەیەكگرتوەكان 
گوشارو  ئــەم  ئەوەیە  كێشەكە  بــەڵام  نــەكــراوەتــەوە،  ئەسەد  بەشار 
ودۆخی  وخوێنرشتن  بپێكن  خۆیان  ئامانجی  نەیانتوانیوە  سزایانە 

سیاسی ئێستا یەكلایی بكەنەوەو بگەنە رێگاچارەیەك. 
پڕۆژە  كۆبونەوەو  كۆنگرەو  لەناو  لەوەی  نیگەرانیشن  شۆڕشگێڕان 
بڕیارەكاندا ئەنجومەنی نیشتمانی وەكو پێویست پێشوازی لێناكرێت، 

ئەنجومەنی  ئەوەی  بۆ  بدرێت،  نێودەوڵەتی  هەوڵێكی  داواكــارن  بۆیە 
نوێنەری  بناسرێت ووەكو  دنیا  لەهەموو  بەفەرمی  نیشتمانی سوریا 
زیاتری  وكۆمەكی  بكرێت  لەگەڵ  مامەڵەی  سوریا  گەلانی  شەرعی 
بەڵام  رەوایە،  نیگەرانیان  شۆڕشگێڕان  بكرێت.  وسیاسی  دبلۆماسی 
لەهەمووی گرنگتر ئەوەیە دەبێت پشتی خۆیان هەر بەدەستی خۆیان 
بخورێنن وهەموو شتێك نەسپێرن بەماڵە دراوسێ، چونكە پێشینان 
دەمێكە قسەی لەم جۆرەیان كردووە، ناشبێت ئەوە لەبیربكەن چەندە 
دۆست ودەوڵەت وكەسایەتی گەورەی نێودەوڵەتیان هەیەو هاوكاریان 
وكەسایەتی  ــەت  ودەوڵـ دۆســت  ئــەوەنــدەش  نزیكەی  ــەوە  ئ دەكـــات، 

نەیاریان هەیەو بوونەتە هۆی مانەوەی رژێمی بەشار ئەسەد. 

دیمەنەكانی سوریا 
لەبەرچاوی  كەسیان  هەشت  خێزانێكی  ئەسەد  بەشار  هێزەكانی 
خەڵك سەربڕی، چەندین ماڵ بەهۆی فڕۆكەكانی سوریاوە خاپوور 
مافی  رێكخراوەكانی  گەورەیە،  هێجگار  ئەزمەیەكی  نیەو  نان  بوون، 
مرۆڤ وخۆراكی جیهانی بەردەوام تراژیدیای ژیانی رۆژانەی خەڵكی 
سوریا بڵاودەكەنەوە..كارەباو ئاوو خوێندن و نەخۆشخانەو رێگاوبان 
كەمترین  نەبوون،  بێنازو  و  وێــران  فەرمانگەكان  شوقەو  وخانوو 
دیمەنی دڵخۆشكەر لەرۆژانەی سوریا نابینین، نابیستین..یەكێكی دیكە 
لەدیمەكانی رۆژانەی سوریا ئاوارەبوونی خەڵكەكەیەتی بە بەردەوامی 
وبەرەو هەرێمی كوردستان وتوركیاو ئوردن ولوبنان وهەر شوێنێك 

لەسوریا دوور بێت. 
دۆخی  چــارەســەری  هەوڵەكانی  هەموو  شكستی  دیكە  دیمەنێكی 
سوریایە، پڕۆژەی ئەمریكی-سوری شكستی خواردووە، ئەوروپی-
مەپرسە.. هەر  توركی-سوری  رابگرێت،  كوشتن  نەیتوانیوە  سوری 
ئێرانی-سوری دەبێ بڵێی خوا لەوە خراپتری نەكات، عەرەبی-سوری 
وێرانەیە، بۆیە ئەگەر بڵێین دەبێ چاوەڕێی جەنگی گەورە بكەین بۆ 
بەهاری  گرێكوێرەی  سوریا  ناڵێین.  نالۆژیكی  شتێكی  یەكلاكردنەوە 

عەرەبی وئازادی گەلانی ناو دەوڵەتانی عەرەبیە، پڕۆژە گەورەكەی 
گۆڕانكاری لەجوگرافیای ناوچەكەی ئێمەی توشی وەستان وخوێناوی 
بۆ  توانایەوە  بەهەموو  سوریا  بەعسی  كــردووە،  رۆژانە  وجەنگێكی 
مانەوەی دڕو سەخت وشێت بووە. پڕۆژەی سوری-سوریش بەهەمان 

شێوە نەیتوانیوە شتێك بكات.
هەندێ وڵاتی  ئێران ومیصروسعودیەو  توركیاو  كاتێك وەزیرەكانی 
دیكە،پێشنیاری چارەسەریان بەگەرمی خستە روو، بەڵام دەركەوت 
باش  بەهەرایەكی  پڕۆژەكەی  مورسی  محمد  هێنا،  شكستی  ئەویش 
دەسپێكرد بەڵام خراپ شكایەوە، عێراقیش بەهەمان شێوە پێشنیارو 
بەرهەمی  هیچ  دیــارە  ئەویش  بــەڵام  گــەڕ،  خستۆتە  خۆی  بیرۆكەی 
نەبوو. بۆیە دیمەنەكانی سوریا بێ ئەندازە شتی خراپ نیشان دەدەن. 
پێویستە  فەرەنسا هەندێ هەوڵی جیاوازی هەیە بۆ نمونە رایگەیاند 
حكومەتی سوریا لەلایەن ئۆپۆزسیۆن وئەنجومەنی نیشتمانی سوریا 
دروست بكرێت وئێمەش بەهەموو شێوەیەك هاوكاری دەكەین، هەست 
دەكرێ بەهۆی ئەوەی سوریا فەزایەكی فەرەنسی بەسەریەوەیەو ئەو 
خۆی بەجۆرێك لەجۆرەكان لەهەموان لەپێشتر دەزانێت، بۆیە غیرەتی 
زیاتری پێوە دیارە لەرۆیشتنی رژێمی بەعس وسەركەوتنی شۆڕش. 
ئەخزەر ئیبراهیمی نوێنەری كۆمكاری عەرەب و نەتەوەیەكگرتوەكان 
خراپ دیمەنەكانی سوریای نیشانداو وەكو كێشەیەكی زۆر قوڵ ئەم 
وبەجێیهێشت،  نەگرت  عەقڵی  زوو  ئەنانیش  كوفی  نیشاندا.  بابەتەی 
پلان  وئــەگــەر  نــا رۆشــنــن  مــرۆڤــانــەو  نــا  دیمەنەكانی ســوریــا  ئیدی 
دەبێتەوەو  خەستتر  زۆر  قوڕە  ئەم  ئەوا  نەگۆڕێن،  تواناكان  وهێزو 
ماوەیەكی زۆر دەبێ چاوەڕێی كەوتنی بەشار ئەسەد بكەین. دەوڵەتە 
زلهێزەكانی جیهانیش لەناو دیمەنەكانی ژیانی رۆژانەی گەلانی سوریا 
بۆ بەرژەوەندی ویەكلاییكردنەوەی حساباتی خۆیان دەگەڕێن. بۆیە 
هەم دیموكراسی وهەم كێشەی كورد وشیعەو سونەو پێكهاتەی دیكە 
لەداهاتووی سوریاش، پێناچێت دیمەنی باش ودڵخۆشكەرمان نیشان 
بدەن، بەڵام ئەوەی لەهەموی گرنگترە پێویستە بەشار ئەسەد كۆتایی 

پێبێت. قۆناغی دوای ئەویش هێجگار ناسك وگرنگ وسەخت ودژوارە، 
بۆیە پێناچێت دوای نەمانی بەشار ئەسەدیش دیمەنەكانی سوریا ئارام 
گرنگی  خەباتێكی  ئەمەش  بن.  خواز  وئــازادی  ودیموكراسی  بەخش 

دیكەو دژوارە. 

پێیەكانی ئێران لەسوریا درێژن 
حكومەتی توركیا گەلی سوریای هەڵبژاردووەو لەگەڵ نەمانی رژێمە، 
لەئاستی  مانەوەیەتی.  لەگەڵ  هەڵبژاردووەو  رژێمی  ئێران  حكومەتی 
سەرەكیەكە  گرفتە  سەردەكەوێت،  توركیا  سیاسەتی  مــەودادا  دوور 
لەناو  دەوڵەتە  ئامادەبوونە سەختەی هەردوو  لەم  بەڵكو  نیە،  لێرەدا 
شۆڕش وململانێ وجەنگی رۆژانەی سوریا. چاوەڕێ نەدەكرا ئێران 
بەم ئاشكرایی وبەم زەقیە بچێتە ناو مەلەفی سوریاوە، راستە هەموو 
لایەك دەیزانی ئێران هاوپەیمانی بەشار ئەسەدە، بەڵام راستیەكەی 
روخانی  دەڵێن  راستەوخۆی  ئێرانیەكان  تێپەڕیووەو  لەهاوپەیمانی 
توركیاش راستە، چاوەڕێ  بۆ  ئێرانە.  واتای روخانی  ئەسەد  بەشار 
نەدەكرا توركیا بەم گەرموگوڕی وهێزەوە ئامادەی ناو روداوەكانی 
بۆتە  كە  روداوەكــانــەوە  ناو  هێندە چۆتە  توركیا  ئێستا  بێت،  سوریا 
بەهۆی  لێرەدا  سوریا.  مەلەفی  ناو  زەقی  بەرچاوی  زۆر  تەرەفێكی 
توشی  نــزیــك؟؟  ولــەیــەك  دۆســت  وتوركیای  ئێران  واقیعەوە  ئــەم 
زۆر  زۆر  سوریا  مەلەفی  لەسەر  بوونە،  سەخت  زۆر  ململانێیەكی 
خۆیان  پەلوپۆی  دەیانەوێت  وسەفەویەكان  عوسمانیەكان  ناكۆكن. 
لەناو رۆژهەڵاتی ناوەڕاست زۆر بهاوێژن وبڵاوببنەوە. بەڵام چاوەڕێ 
نەدەكرا ئاستی كێبەركێ وململانێیان بەم جۆرە لەناو سوریا بتەقێتەوە. 
ناوەندە  لەتوركیا،  دەدات  بوونەوە  نزیك  هەوڵی  ئێران  لەئێستادا 
بابەتی  هەندێ  سەر  گەڕاونەتەوە  رۆژانــە  لەم  ئێران  سیاسیەكانی 
ئەوە  باسی  لەسوریا.  شــۆڕش  دەستپێكردنی  پێش  واتــە  رابـــردوو، 
لەسەر  دەشێ  زۆرەو  هاوبەشیان  خاڵی  وئێران  توركیا  كە  دەكــەن 
مەلەفی سوریا هێندە لەیەك جیاواز نەبن وبگەنە رێككەوتنێك. ئێران 

پێدەچێت  بداتە توركەكان، بەڵام  پەیامێك  باش دەزانێت دەیەوێت چ 
توركەكان چاوەڕێی قسەی لەم جۆرە نەبووبن لەم كاتەدا، بەتایبەت 
وسەربازانی  شۆڕشگێڕان  تفەنگەكانی  وهۆڕی  تەق  گەرمەی  لەناو 
بە  ســەبــارەت  زۆردان  فشارێكی  ــەبــەردەم  ل ئێرانیەكان  ــمــەدا.  رژێ
كەمكردنەوەی  بــۆ  دەدەن  هــەوڵ  بۆیە  ســوریــا،  لــەنــاو  هەبوونیان 
نزیك  كارتانە  لەم  یەكێك  تاقیبكەنەوە.  كارت  هەندێ  فشارەكانیان 
بوونەوەیانە لەتوركیا. بە بۆچونی من پێویستە كورد چاودێری ئەم 
قسانەی ئێران بكات وئەگەر شتێك روویدا لەنێوان ئەم دوو دەوڵەتەدا 
كورد  بۆ  گرفت  ئامادەیە  ئێران  چونكە  بكات.  ئامادە  بۆ  خۆی  زوو 
دروست بكات لەناو سوریا بەهەر رێگایەك بێت، یاخود یەخەی پەكەكە 
ئەوەی  بۆ  بكات  دروســت  وگرفت  كوردستان  لەشاخەكانی  بگرێت 
ئامادەیی پەكەكە لەناو رۆژئاوای كوردستان لەسوریا توشی دابڕان 
هەستی  لەسەر  شازشە  جۆرێك  دیكە  لەلایەكی  بكات.  وشپرەزەیی 
ئیسلامی یاخود بەناوی هێزی ئیسلامی ناوچەكە، چونكە ئێرانیەكان 
سەر  بێتە  سوریا  لەناو  ودیموكراسی  عەلمانی  رژێمێكی  نایانەوێت 
گروپە  ئەم  نەما،  ئەسەدیش  بەشار  ئەگەر  دەیانەوێت  بەڵكو  تەخت، 
ئیسلامیانە بێنە سەر حوكم، كە بتوانرێ بۆ دژایەتی ئیسرائیل ونزیكی 
توركیاش  هەبێت،  گەورەیان  سودی  ئێران  ئیسلامیەكەی  لەپڕۆژە 
ئاینی،  كارتی  لەرێگای  ئێران  بۆیە  حوكمڕانە،  لە  ئیسلامی  حزبێكی 
دەیەوێت توركیا بخاتە ناو بەرەیەكی تازە. بەرەیەك ئێران بەهەردوو 
قاچی وەك چۆن ئێستا لەناو سوریایە، بەهەمان شێوە داهاتوش دوای 
ئەوەی بەشار ئەسەد نەما، قاچەكانی كورت نەبێتەوە، بۆ بابەتی لەم 
جۆرەش دەزانێت بەتەنیا سەركەوتوو نابێت، بۆیە لەدەرگای هەموو 
بۆ  دەكات  كار  دەدات،  ناوچەكە  گروپ ودەوڵەت وهێزو لایەنەكانی 

ئەوەی لانی كەمی ئەم بەرنامەیە جێبەجێ بكات. 
بەڵام پرسیارەكە كۆتایی نەهاتووە؟ ئایا ئێران تەمەنی خۆی بۆ ئەبەد 
بەشار  روخانی  دوای  عەرەبی  بەهاری  نازانێت  ئایا  هەڵگرتووە؟ 
ئەسەد كۆتایی نایەت ولەوانەیە نەك هەر قاچی زۆر رژێم ببرێتەوەو 

كورتیان بكاتەوە، بەڵكو سەری زۆری دیكەش بە پەتەوە بكات.؟!. ئایا 
ونزمبونەوەی  داراییەكانیەوە  قەیرانی  بەهۆی  نیە  لەوە  ئاگای  ئێران 
بەهاری دراوەكەی شەقامی ئێران خەریكە خراپ دەتەقێتەوە. لەئێران 
ناڕەزایەتی  تەقینەوەیەكی  هەر  یان  ــدات،  رووب خۆپیشاندانێك  هەر 
جەماوەری دروست بێت، ئەوا سیاسی دەبێت. ئامانجی سیاسی روو 
لەرژێمی دەبێت..! ئەوانەی حوكمی ئێران دەكەن زۆر باش ئەم راستیە 
دەزانن، بۆیە خەریكی پاساودانەوەن و دەیانەوێت كێشەكە فڕێبدەنە 
یەكێك  وێنە  بۆ  بكەنەوە،  هێور  وناڕەزایەتی خەڵك  ئێران  دەرەوەی 
ئێستا  وەزعــەی  ئەم  گوتی:  لەئێران  ئابوری  بــواری  شارەزایانی  لە 
و  قوڵ  ماوەیەكی  بەڵكو  نیە،  حكومەتەكەی  نەژادو  ئەحمدی  خەتای 
زۆری هەیەو پەیوەندی بەگەمارۆ ئابوریەكانی سەر ئێرانەوە هەیە، 
كردو وەزعەكەی خستە  راست وەسف  نەژادی  ئەحمدی  سیاسەتی 
ئەستۆی گەمارۆ ئابوریەكان وئەمریكاو ئەوروپا بە پلەی یەكەم. بۆیە 
شێوەیەك  بەهەموو  دەیەوێت  دەترسێت،  سیناریۆ  لەچەندین  ئێران 
ولەوە  بخنكێ  لەوێ  وهەر  ببێت  قەتیس  لەسوریا  عەرەبی  بەهاری 
تاقیدەكاتەوە،  رەنــگ  دەیــان  بە  سوریا  كارتی  نەهاوێت.  پەل  زیاتر 
لەتوركیا  داواكــارە  ئێران  توركیایە،  وروخسارانە  رەنگ  لەم  یەكێك 
كەسی  ونەهێڵێت  بكات  پتەو  باش  سوریا  لەگەڵ  خۆی  سنورەكانی 
ناو گەرمەی  بۆ  لە سنورەكانیەوە دزە بكەن  نەیاری بەشار ئەسەد 

جەنگ وروداوەكانی ناو سوریا. 
ســوریــا،  نیشتمانی  ئــەنــجــومــەنــی  ســەرۆكــی  ــدا  ســەی عــبــدالــبــاســت 
لەكۆنگرەیەكی رۆژنامەوانیدا لە شاری ئەستەمبوڵی توركیا رایگەیاند: 
لە ئێستادا سوریا بیر لەوە دەكاتەوە، كێشەكانی هەناردەی دەرەوە 
هەرێمی  جەنگێكی  بكاتەوەو  درێژ  خۆی  تەمەنی  ئــەوەی  بۆ  بكات، 
دروست بكات، بۆ ئەم مەبەستەش دوو وڵاتی هەڵبژاردووە توركیاو 
لوبنان. سەیدا هۆی بۆردومانی سوریای بۆ توركیا، بۆ ئەم مەبەستە 
گەورە  گرفتێكی  دەیەوێت  كە  لوبنانە،  دیكە  سیناریۆی  گەڕاندەوە، 
بكاتەوەو  كەم  خۆی  سەر  پاڵەپەستۆی  جۆرە  وبەم  بكات  دروست 

بەرەكان زۆر فراوان ببن. گومانی تێدا نیە ئێران نەك هەر هاوكاری 
ئێران  نەخشەی  بیرۆكانە  جۆرە  ئەم  خودی  لەوانەیە  بەڵكو  دەكات، 
خۆی بن، چونكە ئەم دەوڵەتە زۆر زیرەكە لەهەناردەكردنی كێشە بۆ 
دەرەوەی خۆی، بەتایبەت رژێمی ئیسلامی ئێران لەرێگای مەزهەبی 
نمونە سەیری رەوشی  بۆ  بتەقێنێت،  ترسناك  تەڵەی  دەتوانێت زۆر 
وڵاتی بەحرەین وبەشێكی وڵاتی سعودیە بكەن، كە چۆن ئێران دەیان 
سیناریۆی جیاواز جیاواز تاقیدەكاتەوە، بۆیە ئێران لە بڵاوكردنەوەی 
سوریا  زۆری  كۆمەكی  ناوچەكە،  دەوڵەتانی  بۆ  سوریا  كێشەكەی 
دەكات، ئێرانیەكان زۆریان كەوتونەتە دەست سوپای ئازادی سوریاو 
لەسوریا  كە  بڵاودەكرێتەوە  ووێنەكانیان  دەدرێــن  نیشان  لەتیڤیەوە 
بەدوای چارەنوسی  ئێران  دەكەن.  ئەسەد  بەشار  مانەوەی  بۆ  شەڕ 
خۆیەتی، نەوەكو كەسی دیكە؟. بۆ ئەم مەبەستەش دەست وقاچی بۆ 
هەموو شوێنێك درێژ دەكات. سێبەری خۆی بۆ هەموو لایەك پەخش 

دەكاتەوە. 
ئێران  رۆڵی  لەسەر  توێژینەوەیەكی  فەرەنسی  رۆژنامەی)لۆمۆند(ی 
لەپشتیوانی كردنی رژێمی بەشار ئەسەد بڵاوكردەوە، لەم توێژینەوەیەدا 
لەوە  باس  نمونە  بۆ  دەوەستێت،  زانیاری  چەندین  دركاندنی  لەسەر 
دەكات كاتێك سەعد جلیلی بەنوێنەرایەتی خامنەئی سەردانی دیمەشق 
دەكات، بە بەشار ئەسەد رادەگەیەنێت كە ئێران دەیەوێت رێككەوتنێك 
بەرگری  رێككەوتننامەی  بەناونیشانی)  بكەن  ئیمزا  سوریا  لەگەڵ 
خۆش  دڵ  رێككەوتنە  بەم  زۆر  سوریا  دەســەڵاتــدارانــی  هــاوبــەش(، 
دەبن وبەشار ئەسەد دەڵێت هاوكاری سوریا بۆ ئێران بێ سنورەو 
ئێمە هەموو هاوكاریەكی ئێران دەكەین، لەبەرامبەر ئەوەدا ئێرانیش 
بەهەموو شێوەیەك بەرگری لەمانەوەی رژێمی بەعسی سوریاو بەشار 
ئەسەدی سەرۆك دەكات، ئێرانیەكانیش داوا دەكەن ئەگەر ئیسرائیل 
هێرشی كردە سەر ئێران، سوریا هەموو دەروازەكانی خۆی بۆ ئێران 
بدات،  ئێران  سەركەوتنی  یارمەتی  دەسەلاتەكەی  بەهێزو  بكاتەوەو 
بەتایبەت لەناو سوریاو سنوری ئیسرائیل، دەوڵەتی سوریا بەرەیەكی 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
37

6

ئیسرائیل  پەلاماری  سوریاوە  لە  بكاتەوەو  ئیسرائیل  دژی  جەنگ 
بدرێت. ئەم رێككەوتنە بەگوێرەی زانیاریەكانی لۆمۆند دەگەڕێتەوە بۆ 
ساڵی 2006، بەڵام لە ساڵی 2008 بەتەواوی خرایە ناو پڕۆتۆكۆڵی 
فەرمی نێوان هەردوو وڵات. ئێستا ئێران ئەم رێككەوتنامە جێبەجێ 
دەكات، ئەگەر ئیسرائیلیش هێرش بكاتە سەر دامەزراوە ئەتۆمیەكانی 
ئێران وجەنگ بەرپا ببێت، ئەوا هەموو سنورەكانی سوریا بۆ ئێران 

كراوەن وئەم دوو دەوڵەتە پێكەوە دژی ئیسرائیل دەجەنگن. 

مەگەر ناتۆ بێت!
ماوەیەكی زۆرە بە جموجۆڵە سەربازیەكانی توركیاوە سەرقاڵین، وەك 
بڕوخێنێت  ئەسەد  بەشار  توركیا  سوپای  ئەوەبین  چاوەڕوانی  بڵێی 
چونكە  هەڵەین.  لەراستیدا  بهێنێت.  سوریا  وەزعــەی  بەم  وكۆتایی 
پێكراوە،  زۆری  خۆی  حاڵی  بۆ  پێناكرێت،  هیچی  توركیا  سوپاكەی 
پەكەكە  جەنگی  وانەكانی  بگۆڕێت.!  وڵاتێك  رژێمی  بتوانێت  تاوەكو 
پێمان دەڵێت توركیا ناتوانێت جەنگی سوریا بباتەوە. لەلایەكی دیكەوە 
ئەگەر تەماشا بكەین روسیا بەتوندی وبەزەقی وروونی بەتوركیای 
گوتوە جەنگت لەگەڵ دەكەین ئەگەر جەنگ لەگەڵ سوریا بەرپابكەی. 
مانای وایە لە جەنگی راگەیاندن بەولاوە توركیا پێیەكانی درێژ ناكات 

وهەر ئەوەندەی لەدەست دێت. 
بارودۆخی سوریا لەروی سەربازیەوە تەنها بە ناتۆ یەكلایی دەبێتەوە، 
ئەگەر ناتۆ پەلاماری سەربازی بدات وناوچەی ئارام دروست بكات، 
ئەوا رژێم دەكەوێت. بۆ نمونە ئەزمونی لیبیا...! بەڵام بیرمان نەچێ 
بەمشێوەیە  ئەگەر  دەكەوێت  هەر  رژێم  سوریا  لەناوخۆی  دواجــار 
ــەردەوام بێت، لانی كەم وزەوتــوانــای دادەشــۆرێــت. ئەمەش دوای  ب

ئەوەی وڵات بۆنی خوێن بەتەواوی كاسی دەكات! 
جەنگ دەبێت حساباتی ناو دیمەشق یەكلایی بكاتەوە، نەوەكو سوپا 
رژێم  بكەیت  ئــەوە  هاشوهوشی  لەسنورەوە  سنورو  ســەر  بێنیتە 
ئەگەر  بكات،  توركیا  بە  سیناریۆیەك  دەیــەوێــت  ناتۆ  دەڕوخێنی. 

سەریگرت ناتۆ براوەیە، ئەگەر زیانیش بوو بۆ توركەكان دەمێنێتەوە. 
ئەوەی  وەكو  هەبوون،  دڵخۆشكەر  نیشانەی  هەندێ  ئێستاش  پێش 
لەمەش  توركەكان  بدرێت،  ئەنجام  لەسوریا  دەسەڵات  گواستنەوەی 
خۆیان تێهەڵقورتاندو پێشنیاریان كرد فاروق شەرع ببێتە جێگرەوەی 
ئەسەد. سیناریۆی دیكەی بەجێهێشتنی دەسەڵات هەبوون لە سوریا، 
بەشار  شێوەیەك  بەهیچ  گوتویان  روســەكــان  ــەوەی  ئ دوای  بــەڵام 
ئەسەد ناڕوات ولەجێگەی خۆی دەمێنێتەوە، ئیدی كۆتایی بەم ئومێدو 
خۆی  ناتوانێت  چیتر  ناتۆ  چەقی.  خــۆی  ولەجێگای  هــات  هــەوڵانــە 
لەبەكۆمەڵكوشتنی رۆژانەی خەڵكی سوریا بدزێتەوە، هەڵوێستی ناتۆ 
پینەو پەڕۆیە. ناتۆ یان دەبێت دەستەكانی لەناو ئۆپۆزسیۆن ورەوشی 
سوریا وناوچەكە كورت بكاتەوەو بكێشێتەوەو پاشەكشە بكات، یان 
دەبێت خۆی یەكلایی بكاتەوەو بێتە مەیدانەكەو بەجۆرێك لەجۆرەكان 
وەزعەكە بەلایەكدا بخات. نە لوبنان نە ئێران نە توركیا نە سعودیە نە 
قەتەر، هیچ دەوڵەتێكی دراوسێ توانای روخانی بەشار ئەسەدی نیە، 
ئەوەی گورز لە هەناوی ئەم رژێمە دەدات موشەكەكانی ناتۆن. كەمن 
وتفەنگ  موشەك  لەدەنگی  گوێمان  وچیتر  بكەوێت  رژێم  هیوادارم 

وكوشتن نەبێت، ئایا دەگەینە ئەم خاڵە كۆتاییە؟. 
یاسای  پــڕۆژە  ئامادەكردنی  خەریكی  هەر  هێشتا  ئەوروپیەكانیش 
ئەوەیە  ئەوروپا  یەكیەتی  بەرپرسانی  لێدوانی  لەنوێترین  سزاكانن، 
لەسوریا بسەپێنرێت. سزاكانیش  تازە  ئێران چەندین سزای  هاوتای 
تاوەكو هەنوكە نەیتوانی كورسیەكەی ژێر ئەسەد لەق بكات، راستە 

ماندووی كردووە، بەڵام كورسیەكەشی ماوە.! 
پریشكی خوێنی ناو سوریا خەریكە بە دەوروبەری سوریادا پەرش 
دەبێت، ئەوەتا نمونەكەی لوبنانە، تێكچونی بارودۆخی لوبنان، بەرەی 
ئەمریكاو  بۆ  تــازە  گرفتی  ئەمەش  بــڵاودەكــات،  سوریا  جەنگەكەی 
پلانێكی  خەریكی  ئــەوەی  لەجیاتی  دەكــات،  دروســت  ناتۆ  ئەوروپاو 
یەكلایی كەرەوە بن بۆ دۆخی سوریا، ئەوا دەبێت خەریكی ئەوەبن 
بڵاوبێت.  زیاتر  ونەهێڵن  پێبگرن  بەری  كۆبكەنەوەو  فراوانەكە  بەرە 

ئەگەر جەنگ توركیای تێوەبگلێت، لوبنان تێكبچێت، ئێران پاسدارانی 
زیاتر رەوانەی سوریا بكات، عێراق بڵێ نایەمە ناو بەرنامەی روخانی 
لەناو جەنگێكدا  ئەسەدو بێلایەنم! مانای وایە رۆژهەڵاتی ناوەڕاست 
دەژی، نەوەكو تەنها سوریا. ئەم كاتەش روسیا بەدیار ئەم وەزعەوە 
دانانیشێت. روسیاش دەجوڵێ، جوڵەی ئەویش ئەمریكاو ئەوروپیەكان 
بەدوای خۆیدا دەهێنێت، ئیدی نازانین دەكەوینە كام چاڵی جەنگەوە، 
ئێمە  ئــەوەی  بێت،  جیهانی  جەنگێكی  لەوانەیە  دێــت،  بۆنی  جەنگێك 
چونكە  نەكەن،  وا  زلهێزەكان  نەبینین،  ئەمڕۆژە  ئەوەیە  دەیخوازین 
سوریا،  دۆخی  یەكلاییكردنەوەی  بۆ  هەیە  دیكە  رێگەچارەی  دەیان 
بەتایبەت زلهێزەكان مامۆستای سیناریۆكانن، دەتوانن سیناریۆی وا 
دابڕێژن، ئێمە هەر بیریشمان لێنەكردۆتەوە. شەرت نیە سیناریۆكان 
لەمستی ناتۆدا بن، بەڵكو دەزگاو دامەزراوەو خەڵكی دیكە گەلێك زۆرە 
بۆ ئەوەی سیناریۆ جێبەجێ بكات. گرنگ ئەوەیە هەموان خواستمانە 

بەكەمترین خوێنی دیكە لە وەزعەكە دەرچین. 

شۆڕشی سوریا دزراوە 
كاتێك سەرۆكە ئیخوانیەكەی میصر پشتگیری ئۆپۆزسیۆن ونەیارانی 
ولەناوچونی  نەمان  داوای  كاتێك  كــرد،  ئــەســەدی  بەشار  رژێمی 
سوریاو  لایەن  لە  گــەورە  هەرایەكی  كرد.  سوریای  بەعسی  رژێمی 
دۆستەكانیەوە رویدا. تەنانەت ئێران وحزب اللەو زۆری دیكە كەوتنە 
هێشتا  بەرامبەر سیاسەتی میسری.  بێزاری  حالەتێكی وەلامدانەوەو 
هەرای محمد مورسی سەرۆكی میسر نەبڕابۆوە ئەردۆغانە سونەكەی 
توركیاش بەهەمان نەفەس داوای نەمانی بەشار ئەسەدو رژێمەكەی 
بەكورتی  بەرزبۆوە.  گڕەكەیان  لێدوانەكان  ئاگری  زیاتر  ئیدی  كرد. 
رۆژانەی سوریا  كوشتاری  وشەڕو  تابلۆی سیاسی  ئەگەر سەیری 
لەدەرەوەی  ئەوروپاو روسیا،  ئەمریكاو  لەدەرەوەی هەبونی  بكەین، 
ــەورەی بــەرەی  ــ نــێــودەوڵــەتــی، جەنگی گ ئــامــادەبــونــی كــۆمــەڵــگــای 
زەقی  ئاشكرای  شەڕێكی  سوریا  شــەڕی  لەگۆڕێیە.  شیعە  سونەو 

سونەوشیعەیە. ئەگەر ئەمریكاو ئیسرائیل وروسیاو فڵان وفیساریش 
نەمێنن وبكشێنەوە، ئەوا شەڕەكە لەنێوان شیعەوسونە درێژەی هەیە. 
جەنگەكە  ئەواندا  ماڵی  لەناو  ئەوەیە  سوریا  عەلەویەكانی  هەوڵی 
زۆر  هەوڵی  لوبنان  شیعەكانی  لەرێگای  هەربۆیە  نەبێتەوە،  چڕ 
ئەوكاتەش  جەنگ،  دیكەی  گۆڕەپانێكی  ببێتە  لوبنان  بۆئەوەی  هەیە 

پاڵەپەستۆی سەر دیمەشق كەم دەبێتەوە. 
مەیدانەكەو  دێتە  ئازادیخواز  وخەڵكی  گەنج  هــەزاران  ئەوەیە  سەیر 
ومەزهەب  تایەفەگەری  كەچی  دەڕێــژێــت،  خوێنی  ئـــازادی  لەپێناو 
دیموكراسی  بۆ  واتە شەڕی سوریا  بەرنادەن،  بەرۆكی  وگروپەكان 
بت  لەدەستی  خەڵك  ئەوەیە  بۆ  سەربەرزانەیە،  وژیانێكی  وئــازادی 
پەرستی سەرۆك ودیكتاتۆر رزگاری بێت، كەچی لەملاوە دەیان تۆڕ 
هەڵدەدەن بۆ ئەوەی شۆڕش وداهاتوو خەونە جوانەكان پێوەبكەن. 
ئەمەش وامان لێدەكات بەتەواوی بەرامبەر شۆڕشێكی وەكو سوریا 
رەش بین بین، هێشتا هیچ نەبووە، دیموكراسی وكێشەی نەتەوەیەكی 
نەبووە  هیچ  هێشتا  دەكــرێــن،  دژایــەتــی  كــورد  وەكــو  بەشمەینەتی 
گشتی  فەزای  كۆی  دەیانەوێت  توندوتیژ  داخــراوی  گروپی  كۆمەڵی 
وداهــاتــووی  وخــەون  كۆمەڵگا  بەسەر  ودەســت  داگیربكەن  سوریا 
هەیە  شۆرش  كەم  دزرا،  بەزوویی  زۆر  سوریا  شۆڕشی  بگرن.  دا 
بابەتەكانی خۆی لێ تێكەڵ بێت ونەوەكانی خۆی  هێندە بەم زوویە 
لەسەرەتاوە  هەر  ئەوانەی  دەست  كەوتە  زوو  نەناسێتەوە، شۆڕش 
لــەدەســەڵات  لــەســوریــا چــی  ــووە. شـــۆڕش  ــەب ن ئامانجیان شـــۆڕش 
ئەسەد  وبەشار  بەعس  لە  ودەســەڵات  كاتێك سەردەكەوێت  دەكات، 
هەیەو  ئۆپۆزسیۆن  راستە  بكات؟  بەكوێی  تەسلیم  وەردەگرێتەوە 
شــۆڕش  بــەڵام  هــەیــە،  كاتیشی  حكومەتی  راگــەیــانــدنــی  بــەرنــامــەی 
دەسەڵات بداتە دەست ئۆپۆزسیۆنێك كە بەشێكی دەموچاوی توركیە، 
لایەكی دیكەی سعودیە، هەندێكی دیكەی قەتەریە، سوچێكی میسری 
كام  عێراقە!  دیكەی صەدام حسێنەكەی  بەشێكی  ئیخوانە،  وقاعیدەو 
ئۆپۆزسیۆن بەرهەمی شۆڕش دەچنێتەوە. بێگومان ئێمە بانگەشەیەك 

ناكەین بۆ بەرژەوەندی بەشار ئەسەدو لەچركەی یەكەمەوە نەیارانی 
بەشار ئەسەد وەكو شۆڕشگێر پێناسە دەكەین. بەلام دوای چەندین 
مانگ كاتی ئەوە هاتووە روو هەر لە رژێمی سوریا نەكەین، رومان 
ئەوانەی  كێن  بزانین  وگرنگە  وەربگێڕین  ئۆپۆزسیۆنیش  بــەرەو 
بەشار  هێشتا  پێدەكەن.  وتاوانی  دەست  گرتۆتە  شۆڕشیان  جڵەوی 
لە  عەرەب  كوردو  كەچی شەڕی  دیمەشقە،  كورسی  لەسەر  ئەسەد 
ئازاد  تەواوی سوریا  ئەگەر  ئایا  دەبێت،  شارەكانی سوریا دروست 
بوو، چ گرەنتیەك هەیە كۆی وڵات نەبێتە گۆڕەپانی جەنگێكی دیكە. 
من خۆش بروایەكی سادە نیم بڵێم نەمانی بەشار ئەسەد یەكسانە بە 
هاتنەدی راستەوخۆی ئارامی ودیموكراسی وهاوڵاتی بون. هیچ نەبێت 
ئەزمونی عێراق ودوای نەمانی صەدام حوسێن شتێكی فێر كردین، 
شۆڕش  دەشكرێت  ئایا  بەڵام  سوریا،  نایەتە  یەكسەر  دیموكراسی 
ئازادی ودیموكراسی وكارو  بۆ  گەنجی سوریا  بدزرێت.  بەم جۆرە 
نان وهاوڵاتی بوون شۆڕش دەكات، بۆ توركیاو سعودیەو قاعیدەو 
ئیخوان وئەمریكاو روسیاو چین ویەكیەتی ئەوروپا وبەریتانیاو....هتد، 
شۆڕش ناكات، بەڵكو لەناو نیشتمانی خۆی بۆ خۆی شۆڕش دەكات. 
بۆیە ئەگەر سەركەوت ئینجا بیر لە دراوسێ ووڵاتان ودنیا دەكاتەوەو 
بەرژەوەندی وپێكەوەژیان ونوێنەرایەتی خۆی رێكدەخاتەوەو كاری 
لەسەر دەكات. بەڵام هێشتا شۆڕش سەرنەكەوتووە كەچی مامەڵەی 

بەخوێنی گەنجەكانی دەكرێت، ئەمەش ناوی دەنێم دزینی شۆڕش. 

زیاتر لەبیست دەوڵەتی عەرەبی ؟ 
بۆ ئەوانەی چاودێری سیاسین، لەناو هاوكێشەی سیاسی رۆژهەڵاتی 
ناوەڕاستدا بەدوای شیكردنەوەی روداوەكاندا وێڵن. ئەزمونی سوریا 
هێجگار دەوڵەمەندە بۆ ناسینی جەوهەری دەوڵەتانی ناوچەكە..ئەوانەی 
فڕۆكەكانی  بۆردومانی  داروپــەردوی  ژێر  دەكەونە  لەسوریا رۆژانە 
و  وپیرەكان  ژنەكان  عەرەبن،  منداڵانە  ئەم  عەرەبن؟  بەرەگەز  رژێم 
دیكەش شەهید  ئەوانی  كوردو  راستە  عەرەبن،  هەمویان  گەنجەكان 

دەبن، بەڵام نامەی من لێرە بۆ خودی عەرەبەكانە، بۆیە زیاتر لەسەر 
كوژرانی بەكۆمەڵی عەرەبەكان قسە دەكەم، بیست و دوو دەوڵەتی 
عەرەبی ئاڵایان هەیە لە بارەگای نەتەوەیەكگرتوەكان، ئایا هەمویان 
پێكەوە ناتوانن دۆخی سوریا لەئاستی نێودەوڵەتی بە ئاقاری دیكەدا 
دۆزەخەی  بەم  سەبارەت  هەیە  وبۆچونێكیان  هەست  چ  ئایا  بەرن؟ 
دەوڵەتانەی  ئــەم  سەربەخۆیی  سوریا  رەوشــی  هــەیــە..؟  لەسوریا 
تەواو خستە ژێر پرسیارەوەو زیاتر دەركەوت هەر یەكێكیان پیاوی 
بەرەیەكی نێودەوڵەتی و زلهێزەكانە. گەلی عەرەب دەبوو نەهێڵن رۆژی 
سوریا بەم شێوەیە بەردەوام بێت، دەبوو نەهێڵن ئەم هەموو خوێنە 
گشتی  رای  عەرەبیەكان  دەوڵەتە  هەموو  لەناو  ئەگەر  ئاخر  بڕژێت، 
بێتە سەرجاددە ئەوا وەزعی سوریا تەواو یەكلایی دەبێتەوە، تەنانەت 
بە هەموو دەوڵەتانی عەرەبی نەیانتوانی رۆژانی جەژنی قوربان شەڕ 
لە سوریا بوەستێنن. ئایا كۆمەڵگای مەدەنی عەرەبی ئەوەی كە زۆر 
بێگومان  لەناو هەندێ لایەندا هیچ بوونی هەیە؟  ئیدیعای بۆ دەكەن 
كۆمەڵگای عەرەبی لەبەردەم مەسئولیەتی هاو نەتەوەیی وئەخلاقی و 

مێژویی خۆی نیە بەرامبەر گەلی سوریا. 
عەرەبیش  وخەڵكی  رۆژانــە  عەرەبیەكان  دەوڵەتە  دیكەوە  لەلایەكی 
پارێزراو  خاكی سوریا  یەكپارچەیی  دەكەن  داوا  جاددەكاندا  لەسەر 
بێت، ئەی ئەگەر ئەوەندە خەمی سوریاتانە، بۆچی نایەنە سەر خەت 
ناكەن؟ بەهەموو دەوڵەتە عەرەبیەكان  وبەكردەوە شتێك بۆ سوریا 
راستە  ســوریــا،  ســەر  بێننە  گوشار  توركیا  بــەقــەدەر  نەیانتوانیوە 
خراپ  رۆڵی  نیەو  سوریای  منداڵەكانی  گەشی  بەرچاوی  لە  توركیا 
وازی دەكــات، بەڵام دواجــار گوشاری خۆی هەیە! رۆژانــی جەژنی 
قوربان هەندێ دەوڵەتی عەرەبی كەیف وسەفای خۆی هەر تێك نەدا، 
لەهیچ  دەبوو  هەیە،  بۆیەكتر  نەتەوەییان  سۆزی  عەرەبەكان  ئەگەر 
وڵاتێكی عەرەبیدا رۆژانی جەژن بەڕێوە نەچووبایەو هەمویان پارەی 
جلوبەرگ ونوقڵی جەژنیان كۆ بكردایەوەو وەكو كۆمەك بۆ ئاوارە 
سوریایەكانیان لەدەوڵەتانی ناوچەكە رەوانە بكردبوایە؟ بەڵام لەجیاتی 

خەریكی  عەرەبی  دیكەی  وناوچەكانی  خەلیج  پیاوانی  ئێستا  ئــەوە 
بێنان وبێجێگان  راوە كچی سورین؟ چونكە بێ دەرەتــان وئــاوارەو 
هاوكاری  ئەمەیە  عەرەبیەكان؟  وڵاتە  پیاوانی  نێچیری  بوونەتە  بۆیە 
گەلی سوریای براكەیان؟ دنیای عەرەب بێ ئەندازە بەرامبەر سوریا 
سروشتی  نابینم.  راستەقینە  ئەخلاقی  سیاسەتێكی  هیچ  تاوانبارەو 
هاوكاری دەوڵەتە عەرەبیەكان لەگەڵ یەكتر ئاوایە بۆیە ئەوە نزیكەی 
یەك سەدەیە نەیانتوانیوە كێشەی فەلەستین چارەسەر بكەن، بەراستی 

هەر وەكو خۆیان دەڵێن رێككەوتون هەرگیز رێكنەكەون. 
پیاوە سەرمایەدارە زۆر دەوڵەمەندەكانی جیهانی عەرەبی هیچ جۆرە 
نەمبیستوە  سوریا،  ئاوارەكانی  نەبەخشیوەتە  بەرچاویان  كۆمەكێكی 
ملیۆن  وچەند  ئاوارەكان  ناو  بێتە  عەرەبی  گــەورەی  دەوڵەمەندێكی 
دەوڵەمەندو  بەهەموو  خۆی.  هاوخوێنی  خەڵكی  ببەخشێتە  دۆلارێك 
هەست  خــاوەن  جولی  ئەنجیلینا  بەقەدەر  عەرەبی  سەرمایەدارانی 
عەرەب  لەگەڵ  سوریایە  لە  بەشێكمان  كــورد  ئێمەی  ونین؟  نەبون 
قەدەرمان یەكە، بۆیە منیش بەم رەوشە بریندارم وپێم وایە وانەكانی 
رابردووی مێژووی ناوچەكە شتێكی ئەوتۆی فێری كۆمەڵگای عەرەبی 
نەكردووە. راستە هەر ئەم گەلەیە ئەمڕۆ لەچەندین دەوڵەتی خۆیدا 
شۆڕش دەكات وقارەمانانە سنگی داوەتە بەرگوللە، بەڵام كامڵ بونی 
عەرەبی  كۆمەڵگای  لای  بوون  ونیشتمانی  بون  وهاوڵاتی  نەتەوەیی 

هێشتا پڕ پڕە لە ئیشكالیەت. 
رۆژانە سوریەكان بە پۆل دەمرن و وڵاتانی دیكەی عەرەبیش سەرقاڵی 

سەیركردنی دراما توركیەكانن. 

دیموكراسی وخوێن كامیان؟ 
من هیچ ناڵێم تەنها داوا دەكەم بەوردی بیر لە هەڵبژاردنی ئەمریكا 
یان گۆڕینی سەرۆك،  بەراوردێك بكەن؟ هەڵبژاردن  ئینجا  بكەنەوە، 
خوێن  وبێ  جوان  چەندە  بینیتان  وڵات،  نوێی  سەرۆكی  دانانی  یان 
ڕشتن وبێ رق وجەنگ و كاولكاری بەڕێوەچوو؟ بینیتان چۆن ئەوەی 

بەڵێنی  زیاتر  لەوەش  كرد  سەركەوتوو  لە  پیرۆزبایی  هێنا  شكستی 
دا خۆی ولایەنگرانی هاوكاری بكەن بۆ سەرخستنی ئەمریكا..ئەمەیە 

بەرهەمی سیستەمی دیموكراسی؟ 
نەكوژرێت،  خەڵك  كۆمەڵ  بە  نیە  رۆژ  بكەن  سوریا  سەیری  بەڵام 
ئەم  ژێرخانی  ناتوانێت  ملیار دۆلاریش  وێرانەو سەدەها  بۆتە  وڵات 
خوێنی  ناوەتە  دەستیان  ورژێم  سوریا  گەلانی  بنێتەوە،  بیناد  وڵاتە 
یەكتر، ئەمە بۆچی؟ تەنها بۆ گۆڕینی سەرۆك ودانانی سیستەمێكی 
تازەی سیاسی لەولات؟ ئەمە بەرهەمی دیكتاتۆریەتە.. ؟ سەیر بكەن 
بەبۆنەی سەرۆكی نوێی ئەمریكا ئاهەنگە، لەسوریاش بەبۆنەی دانانی 
سەرۆكێكی تازە بۆ وڵات خوێن وشینە؟ بۆیە خەڵكینە با بیربكەینەوە 
وهەمومان هەموو وزەی ژیانمان بۆ ئەوە تەرخان بكەین سیستەمی 
ببێتە  دیموكراسی  راستەقینەیی  وبــە  دیموكراسی  ببێتە  وڵاتــمــان 
ئەمریكا  سوریاو  نمونەی  كاتدا  لەیەك  سیاسیمان..چونكە  كولتوری 

دیارن؟ دەمانەوێت لە سوریا بچین، یان لەئەمریكا؟. 
بەم  وەستاون  سپی  كۆشكی  لەبەردەم  كەس  بەهەزاران  لەئەمریكا 
سەرمایە بۆ ئەوەی تەنها چاویان بە سەرۆكی تازە هەڵبژێردراویان 
بكەوێتەوەو قسەیان بۆ بكات ووێنەی یادگاریان لەگەڵ بگرێت، بەڵام 
بوونەو  دەوروبـــەری  وڵاتانی  ئــاوارەی  كەس  بــەهــەزاران  لەسوریا 
لەترسی سەرۆك ماڵ وحاڵ وژیانیان جێهێشتووەو لەژێر خێمەی وڵاتە 
دراوسێیەكان لەگەڵ دۆزەخ دەست لەملانن و دەستیان لەسەر دڵیانە 
نەوەكو منداڵەكانیان لەبرسان یان لەبەر خراپی باری تەندروستی یان 
لەسوریا  یان  بچین؟  لەدیموكراسی  توخوا  ئەرێ  بمرن؟  لەسەرمان 
چیرۆكی  لە  پڕ  پڕ  جەستەیان  هەموو  وتوركیا...كە  وئێران  وعێراق 

ستەمكاری سیاسی وكۆمەڵایەتی وئاینی وتایفەی وتوندوتیژی..؟ 
سنوری  لــەنــاو  ئێستا  تــاوەكــو  ــردەوە  كـ بــڵاوی  ــا  ــەوروپ ئ یەكیەتی 
یەكیەتیەكەیان تەنها لەماوەی ئەم ساڵەدا )3810( كەسی سوری داوای 
پەنابەریان كردووەو ئەوروپاش تەنها توانیویەتی كەیسی %33 ی ئەم 
یەكیەتی  راگەیەنراوەكەی  لە  بكات..هەر  قبوڵ  پەنابەر  وەكو  خەڵكە 

ئەوروپادا هاتووە كەداواكاری سوریەكان بۆ پەنابەری رۆژ بەرۆژ زیاد 
دەكات. ئەمانە لەترسی دەسەڵات و سەرۆكایەتی وڵاتەكەیان بوونەتە 
كۆبوونەتەوەو  هۆڵ  لەناو  كەس  هــەزاران  لەئەمریكا  بەڵام  پەنابەر. 
بڕوا  بەوپەڕی  ئەویش  بۆ سەرۆكەكەیان دەكەن و  هاواری خۆشی 
بەڵێن  دەڵێت  بەگەلەكەی  و  مایكەكە  داوەتــە  دەستی  بەخۆبوونەوە 
بێت كار بكەم بۆ ئەوەی بێكار نەبن، باری تەندروستیتان باش بێت، 
ئەوەی  و  دەپارێزم  ئەمریكا  بژین،  سەلامەت  و  خۆش  منداڵەكانتان 
پێم بكرێت پێشكەشی ئێوەو ئەمریكای دەكەم. سەرۆكی دیموكراسی 
چەپڵەی بۆ لێدەدرێت وپر بەدڵ گەلەكەی لەگەڵی پێدەكەنن. سەرۆكی 
كــردووەو  بۆردومان  وڵاتــی  شارەكانی  بەفڕۆكەكانی  دیكتاتۆریش 
ــاوی  روخ ــەردوی  ــ داروپـ ژێــر  كەوتونەتە  ومــنــداڵــەكــان  ژن  تــەرمــی 
بەزوویی  ئەوەن  تیمەكان خەریكی  بۆمبەكانەوەو  بەهۆی  ماڵەكانیان 
دەریان بهێنن؟ كەواتە با دووبارەی بكەینەوە پێویستە لە دیموكراسی 

بچین؟ یان لەسوریاو وێنەكانی وەكو بەشار ئەسەد؟. 

بۆچونەكەی ئۆپۆزسیۆن
ساڵی 2003 ئەمریكا پەلاماری عێراقی داو رژێمە سیاسیەكەی گۆڕی. 
صەدام حوسێن لەدەسەڵات نەماو سیستەمی فەرمانڕەوایی بەعسیەكان 
لە  یەكێك  نوێ،  عێراقی  بانگەشەی  ئەوكاتە  پێهات،  كۆتایی  لەعێراق 
زیندووترین و بەرەواجترین دروشمی گۆڕانكاریەكە بوو. لەو كاتەدا 
یەكێك لە ئۆزپۆسیۆنەكانی سوریا لەدیمانەیەكی رۆژنامەوانیدا دەڵێ 
داواكارم ئەمریكا هەمان سیناریۆی عێراق لەسوریا دووبارە بكاتەوە، 
وا داواش دەكات هەموو لایەك هاوكاری ئەمریكا بكەن، بۆ ئەوەی 
بۆچونی  ئۆپۆزسیۆنە  ئەم  بڕوخێنێت.  بەعسیەكەی سوریاش  رژێمە 
وایە كە سوریای نوێ دروست نابێت ئەگەر هێزی دەرەكی كۆمەكی 
نەیارانی بەشار ئەسەد نەكات لە روخاندنی رژێمەكەی. ئەوكاتە ئەم 
بۆچونە هەم لەناو ئۆپۆزسیۆن وهەمیش لەناو رای گشتی عەرەبی 
خاوەنەكەی.  سەر  توندكرایە  هێرشی  رەتكرایەوەو  بەتوندی  زۆر 

تەنانەت بە بەكرێگیراو نا نیشتمانپەروەر وێنا كرا. 
دوای ئەوەی روداوەكانی قامشلۆ رویاندا، كورد راپەڕینی دژی بەشار 
ئەسەد كرد، جارێكی دیكە هەمان ئەو رایە دووبارە بوویەوە، تەنانەت 
بۆ  دەرفەتێك  بكرێتە  كوردەكان  مەسەلەی  كە  ئەوەبووە  پڕۆژەكە 
سیناریۆی  وهەمان  پێبهێنن  قەناعەت  نێودەوڵەتی  كۆمەڵگای  ئەوەی 
1991 ی كوردستانی عێراق دووبارە بكەنەوەو ناوچەیەكی ئارام بۆ 
كوردەكان وئۆپۆزسیۆنی سوریا دروست بكەن. ئەم كاتەش بەتوندی 
ئەم  ئەمریكا  ونــەیــاری  عروبەیەتی  سوریاو  یەكپارچەیی  بەناوی 
پڕۆژەیە رەتكرایەوە. ئەوكاتە تەواوی بەرنامەكان لەوە نزیك بوون 
كە روخانی بەشار ئەسەد دەشێ لەناوخۆو بەهێزی ئۆپۆزسیۆن بێت، 
واتە چاكسازی و ریفۆرم وگۆڕانكاری لەناو سوریا ئەنجام بدرێت، 

بەم جۆرە سوریای نوێ دروست دەبێت. 
لەسەر  ئێستا باش دەركەوت چاكسازی وگۆڕانكاری هەرگیز  بەڵام 
ئازادی  نابێت،  دروست  بەعسیەكەی  ورژێمە  ئەسەد  بەشار  دەستی 
ودیموكراسی لای بەعس كوجا مەرجەبا! بۆیە زۆرێك لەوانەی كاتی 
خۆی لەساڵی 2003 دژایەتی ئەم بۆچونەیان كرد ئێستا هاوبۆچونن 
وپێیان وایە ئەگەر هێزی دەرەكی بەشداری جەنگی ئازادی سوریای 
بكردبایە دەمێك بوو بەشار ئەسەد روخابوو، واتە هێزە ناوخۆییەكانی 
سوریا سەركەوتوو نەبون لەوەی بە ماوەیەكی دیاریكراو بەزیانێكی 
زۆر  قوربانی  دیارە  ئێستاش  بڕوخێنن،  ئەسەد  بەشار  رژێمی  كەم 
دراوەو هەستی هێزەكان بۆ ئەوەی كۆمەكی دەرەوەیان بۆ بێت زۆر 
پێویستە  كە  نایشارنەوە  ئەمریكاش  هێزەكانی وەكو  روونە..تەنانەت 
ئەسەد  بەشار  نەیارانی  هاوكاری  وچەكداركردنەوە  مادی  لــەروی 
بكرێت. ئێستا ئەگەر باشتر دیراسەی ئەم بابەتە بكرێت هەر سودێكی 
دەبێت، لانی كەم دەتوانرێ زۆر لایەنی پێویستی شۆڕش لەسوریای 
هێزی  راستەوخۆی  بەشداری  بەبێ  بەكورتی  بكرێت،  پێ چارەسەر 

دەرەكی مومكین نیە بەشار ئەسەد وا بەئاسانی بڕوات وبڕوخێت. 
لەئێستاشدا هەندێ چاودێری سیاسی ورۆشنبیری عەرەبی هەر دژی 

ئەم بۆچونەن پێیان وایە زۆر قورسە بیر لەهێزی داگیركەری بێگانە 
سوریا.  ناو  بێنێتە  چەكەكانی  وسەربازو  بێت  ئــەوەی  بۆ  بكرێتەوە 
واتە بۆچونی ئەوان وایە نمونەیەكی وەكو عێراق بۆ سوریا گونجاو 
ئەوەی  بەڵام  هەیە.  وجیاوازی خۆی  تایبەتمەندی  هەریەكەیان  نیەو 
لەسەر  كۆكن  چاودێرانە  رۆشنبیرانەو  لــەو  زۆر  بەشێكی  گرنگە 
خوێنڕێژی  دیكتاتۆریەتی  پشتگیری  ناشێ  شێوەیەك  بەهیچ  ئەوەی 
بە  بەڵام  دیكتاتۆرن  واتە هەموان دژی  بكرێت.  بەعسیەكانی سوریا 

بۆچون وسیناریۆی جیاواز جیاواز. 

ئاخیری خێر بێت 
رایانگەیاند  راشكاوانە  سوریا،  ئــازادی  سوپای  باڵای  ئەفسەری  هەندێ 
ئەمریكاو ئەوروپا كە راستەوخۆ هاوكاری چەكداركردن وچەكی بەهێزو 
تازەمان ناكەن، لەسەر هەقن. ئەمەش چەندین لێدوانی جیاوازی بەدوای 
خۆیدا هێنا، چونكە هەمیشە ئەمریكاو ئەوروپا لەلایەن گەلانی سوریا بڕێكی 
یەكلاییكردنەوەی  لە  بەرامبەر كەمتەرخەمیان  لەسەر هەیە  گلەییان  زۆر 
دۆزەخەكەی بەشار ئەسەد. بەڵام بەرپرسە سەربازیەكانی سوپای سوریای 
ئازاد ئاماژەیان بەوەدا كە ریزەكانی ئەم سوپایە زۆر بێسەرەو بەرەیەو 
نا رێكخراوە، زۆر بە زیندوویی وئاشكرا چەندین گروپ وباڵی توندڕەوی 
سەلەفی وقاعیدە لەریزەكانی ئەم سوپایەن ولەناوچەكەدا بڵاوبوونەتەوە. 
ئەوا  ئازاد  سوریای  سوپای  بدەنە  چەك  ئەوروپا  ئەمریكاو  ئەگەر  بۆیە 
راستەوخۆ هێزەكانی قاعیدە سودی گەورە دەكەن ودەبنە خاوەنی چەكە 
تازەكانی ئەمریكا. ئەمەش وایكردووە بەتەواوی ئەمریكا دووربكەوێتەوە 
ئەمریكیەكان  تەنانەت  ئازاد.  چەكداركردنی سوپای سوریای  لەبیرۆكەی 
چەكە  بەو  هەر  كەسانێك  دەست  نادەینە  خۆمان  چەكی  ئێمە  گوتویانە 

تەقەمان لێبكەنەوەو دژایەتی ئەمریكای پێبكەن. 
وسوپای  ئۆپۆزسیۆن  ناو  وكوتلەگەری  توندوتیژی  سەیری  ئەگەر 
ئەوان  راستە.  ئەمریكیەكان  بۆچونی  دەبینین  بكەین،  ئازاد  سوریای 
ئەگەر تەواو دڵنیا نەبن ئامادە نین بەدەستی خۆیان هەڵەی ستراتیژی 

نكۆڵی  روسیەكان  چاودێرە  گەورەبن.  زیانمەندی  ودوارۆژ  بكەن 
ــەوە نــاكــەن چەكی دەســت بــەشــار ئــەســەد ورژێــمــەكــەی روسین.  ل
سارددا  جەنگی  لەكاتی  وروسیا  نین  تازە  چەكانە  ئەم  دەڵێن  بەلام 
بڵێین  راستر  یان  پێداون،  چەكانەی  ئەم  بەسوریاكردوەو  كۆمەكی 
گەلانی  رژێمی سوریا  رۆژانە  چەكانە  بەم  ئێستاش  فرۆشتون.  پێی 
بەشار  نەیارانی  بەمەش  بەرامبەر  دەكــات.  قەتلوعام  پێ  سوریای 
ئەم  بەرگەی  وناتوانن  نین  بەهێز  وچۆڵی  خاوەنی چەك  كە  ئەسەد 
چەكە قورسانەی روسیای سوریا بگرن، فشار دەخەنە سەر ئەوروپاو 
بچن.  وبەهانایانەوە  بكات  سەربازیان  كۆمەكی  ئەوەی  بۆ  ئەمریكا 
بەڵام بەبیانوی هەبونی قاعیدەو گروپە نەیارە ئیسلامیە توندڕەوەكانی 
ئەمریكاو ئەوروپا..ناتوانن فشارەكەیان ئەنجامێكی لێوە بەدەستبهێنن. 
ئەم  هەموو  كە  دەكرا  تۆمەتبار  بەوە  ئەمریكا  بوو خودی  دوێنێ  تا 
گروپانە دەستكردی خۆیەتی بۆ دژایەتی هەیمەنەی روسیا لەناوچەكە، 

ئێستاش دەبینین چۆن قاچی ئەمریكایان گرتووە!. 
لێرەدا لەناو ئەم راستیە ستراتیژی وسیاسیانە، ئەوەی زەرەر دەكات 
دۆزەخەكەی  بوونەوەی  ویەكلایی  گۆڕان  پرۆسەی  دەكەوێت  ودوا 
سوریایە، وە رژانی زیاتری خوێنە لەناو ئەم وڵاتە. ئەمەش زیاترو 

تەنگترو دژوارتر پرۆسەكە ئاڵۆزو سەخت دەكات. 
لەكۆتایی هەموو باسەكانیشدا ناونیشانێكی دیكە دێتەوە گۆڕێ ئەویش 
بەشار  نەیاری  گروپەكانی  چەكداركردنی  بە  سەبارەت  ئیسرائیلە. 
بۆ  كە  هەیە  ئەوەش  بۆچونی  ئەوروپاوە،  ئەمریكاو  لەلایەن  ئەسەد 
ئیسرائیل هێجگار مەترسیدارە، چونكە سوریا هاوسنوری ئیسرائیلەو 
ئەم گروپانە بەم چەكانە دەتوانن ئاسایشی نەتەوەیی ئیسرائیل بخەنە 
مەترسیەوە، بۆیە مومكین نیە ئیسرائیل رێگا بدات چەكی پێشكەوتوی 
ئەمریكی وئەوروپی بە ئاسانی بكەوێتە دەست ئەم گروپانەو قاعیدە. 
بگاتە  چەكانە  ئەم  جــۆری  بەزوویی  زوو  دەشــێ  دیكەوە  لەلایەكی 
دەست حزب اللەو ئێرانیش، ئیدی تاوەكو دێت بابەتەكە پەلوپۆی لێ 

دەبنەوەو دەبێت بڵێین ئاخیری گەلانی سوریا خێر بێت. 

بۆ ئەمریكا؟
لەراستیدا قسەگووتن بە ئەمریكا زیاد لە رەهەندێكی هەیە، هەر كاتێك 
زیاد  بۆ  ئاماژە  دەبێت  دەكرێت،  ئەمریكا  لەسەر رۆڵی جیهانی  قسە 
رۆڵی  بكەی.  جیاواز  جیاواز  وئاراستەیەكی  سیاسەت  جەمسەرو  لە 
ئەمریكیەكان هەمیشە جێگای بایەخ بووە لەسەر ئاستی نێودەوڵەتی 
بەهاری  روداوەكــانــی  دوای  ئێستادا  لەدۆخی  بەتایبەت  وئیقلیمی، 
گرتووە.  بەخۆیەوە  ناونیشانی  چەندین  ئەمریكا  ناوهێنانی  عەرەبی، 
قسەكردن  بەرونی  بكەین،  ئەگەر سەیری رەوشی سوریا  نمونە  بۆ 
چین  روسیاو  دەگوترێت  تەنانەت  دەبینین،  ئەمریكا  رۆڵــی  لەسەر 
ئەسەد  بەشار  ناهێڵن  بۆیە  لەمانە،  نزیك  دیكەی  ئەوانی  و  وئێران 
بڕوخێت، چونكە نەیاری ئەمریكایەو لەبەرەی دژی ئەمریكایەو ناشێ 
سوریا ببێتە پێگەی داهاتووی ئەمریكا. كەواتە شۆڕشی گەلانی سوریا 
مەنزڵی سەركەوتنی خۆی،  ناگاتە  بۆیە  ئەسەد  بەشار  رژێمی  دژی 
رەهەندی  لەسەر  قسە  لەهاوكێشەكەدایە..كاتێكیش  ئەمریكا  چونكە 
بڕیاری سیاسی نێودەوڵەتی دەكرێت، دیسانەكە هەر پەنجەی تۆمەت 
هەیمەنەی  ئەمریكا  دەگوترێت  نمونە  بۆ  رادەكێشرێت،  ئەمریكا  بۆ 
ئەمریكا  هەیە،  نەتەوەیەكگرتوەكانەوە  بڕیارەكانی  بەسەر  تــەواوی 
ئاراستە  هەموو  ئەمریكا  كــردووە،  ئاسایشی  ئەنجومەنی  كۆنتڕۆڵی 
نێودەوڵەتیەكان بە شێوەی بەرژەوەندی خۆی دادەڕێژێتەوە. ئەمریكا 
هۆكاری دروستبوونی گۆڕانكاری گەورەی لەچەشنی بەهاری عەرەبیە. 
گەورەكانی  هاوكێشە  لەهەموو  دەكەی  هەست  بەتەواوی  بەكورتی 
سیاسەت لەدنیادا، ناوی ئەمریكا بە باش یان خراپ دەهێنرێت. بۆیە 

گرنگە بپرسین بۆچی ئەمریكا؟ 
ئەسەد  بەشار  ناگاتە سەركەوتن ورۆژانــە  كە شۆڕشی سوریا  ئایا 
بونیادی  یان  ئەمریكایە،  خەتای  دەكوژێت،  وپیر  وگەنج  وژن  منداڵ 
فكری سیاسی ئەم رژێمە خۆی هەر وایەو ئەمەیە سروشتی شۆڤێنی 
بەعسی عەرەبی..ئایا دەشێت لە شوێنێك ئازادی چەقی بەست یەكسەر 
هاوار بەسەر ئەمریكیەكاندا بەرز بكەینەوەو بڵێین باجی ئێوە دەدەین 

وخەتای ئێوەیە؟ 
بە بۆچونی من ئەم شێوە روانینە، ئەم جۆرە تێگەیشتنە بۆ ئەمریكاو 
رۆڵ وزلهێزیەكەی بێ ئەندازە پڕ ئەشكالیەت ومانای جیاواز جیاوازە. 
ئەمریكا لەناو خودی یەك دەوڵەت لەناو هێزە جیاكانی ئەم دەوڵەتەدا 
لەئاستی  دەكرێت  چۆن  كەواتە  دەكرێت،  بۆ  جــودای  خوێندنەوەی 
ناوچەیی وهەرێمی ونێودەوڵەتی یەك جۆرە روانین وشێوەی تێگەیشتن 
توندڕەوو رژێمی  لێوەبكرێت. راستیەكەی گروپی  باسی  ئەمریكا  بۆ 
خۆیان  جەماوەری  وپێگەی  سیاسی  خۆراكی  وداخــراو  دیكتاتۆری 
لەوە وەردەگرن كە دروشمەكانیان ئاراستەی ئەمریكاو رۆژئاوا بێت، 
ئامادەیە  تۆمەتێكی  هەمیشە  كە  هەیە  ئیسرائیل  لەناوچەكە  بەتایبەت 
هەر  ئیسرائیل  تەنانەت  ئەمریكا،  وتاوانباركردنی  كردن  ناشیرین  بۆ 
جموجۆڵێك بكات، هاوار دەكەنە ئەمریكاو پێیان وایە ئەمریكا هاوكاری 

دەكات. 
بكرێت  ئەمریكا  لەسەر  قسە  دیكە  بەشێوەیەكی  هاتووە  ئەوە  كاتی 
وچیتر گرفتەكانی ناوچەكە نەخرێنە ئەستۆی ئەمریكا، بەڵكو دەشێت 
زلهێزەكان  ئەمریكاو  توندی  رەخنەی  ئێستاش  ــردوو،  راب لەئاستی 
بكرێت، ئێستاش هەر رەخنەیان لێبگیردرێت، بەڵام بۆ دروست كردنی 
دانیشین  ئەمریكا  بەرامبەر  ناكرێت  نەوەكانمان  داهاتووی  سبەی، 
وقسەی پێ بڵێین وئەگەر شكستمان هێنا، بڵێین خەتای بەرژەوەندی 
هەڵخەڵەتاند،  ئێمەیان  ئــەوان  بڵێین  یان  بوو،  زلهێزەكان  ستراتیژی 
بۆیە ئیدی پێویستە گەلانی ناوچەكە نەخشەی دیموكراسی وئازادی 
جوان  داهاتوویەكی  بۆ  قوربانی  بدۆزنەوەو  خۆیان  وپێكەوەژیانی 
بدەن. نەوەكو هەر خەریكی ژماردنی جەنگ ودوژمنی ئامادەكراو بین. 
تاوانەكانیان  وشــاردنــەوەی  دیكتاتۆرەكان  دەسەڵاتی  پاراستنی  بۆ 
دوو  ئەمریكا  خۆیان،  دەرەوەی  بۆ  قەیرانەكانیان  فرێدانی  ودواجــار 
رۆڵ دەبینێت، یەكێكیان باش وفریشتە ئاسایە، ئەوەی دیكەیان شەیتان 
گۆڕێ  دێتە  ئیسرائیل  وەكو  مەسەلەیەكی  كاتێك  لێكراوە.  ونەفرەت 
وئیسلامیەكان  عەرەبی  دەوڵەتە  نیشانەو  دەكەنە  ئەمریكا  هەموان 

هاواریان لێ هەڵدەستێ..بەڵام دواتر هەر خۆیان دەڕۆنە ئەمریكاو لە 
كۆشكی سپی تەوقە لەگەڵ ئەمریكیەكان دەكەن وخۆشحاڵن بەهەبونی 
ئەمریكا لە پرۆسەی ئاشتی رۆژهەڵاتی ناوەڕاست..با نمونەیەكی دیكە 
پڕۆژەی  چین  روسیاو  ئاسایش  ئەنجومەنی  لە  كاتێك  بكەین  باس 
هاوكاری وپڕ چەككردنی ئۆپۆزسیۆنی سوریایان ڤیتۆ كرد، ئەمریكاو 
ئاڵای  ئەوا  كرد،  ئەسەدیان  بەشار  روخانی  پشتگیری  بەریتانیاش 
بــەرزدەكــردەوە،  ئەمریكایان  ئــاڵای  بــەڵام  سوتاند،  چینیان  روسیاو 
دەچونە ناو باوەشی ئەمریكاو بەتوندی یەكتریان دەگوشی وسوپاسی 
هاوكاری ئەمریكا دەكەن كە ئاوا بە گەرمی تەوقە لەگەڵ ئۆپۆزسیۆن 
دەسەڵات  كورسی  سەر  بێتە  ئۆپۆزسیۆنە  ئەم  ئەگەر  دەكات..بەلام 
ئەوا شتەكان پێچەوانە دەبنەوەو ئەو كاتە ئەمریكا دەبێتەوە شەیتان 
ودژی ئیسلام وپشتگیری ئیسرائیل. وەكو ئەوەی لە عێراق بینیمان 
كاتێك ساڵی 2003 ئەمریكا هاتە بەغدا وپەیكەری صەدام حوسێنی 
روخاند، عێراقیەكان ئاڵای ئەمریكایان ماچ دەكرد، هەڵدەپەڕین، هەر 
وبەشەیتانیكردنی  ــان  وراوەدوونـ كوشتن  كەوتنە  نەما،  صــەدام  كە 

ئەمریكا...بەراستی نمونەی دیكە زۆر زۆرن.
روخــســارەكــانــیــەوە؟  بــەهــەمــوو  ئەمریكا؟  بــۆچــی  دەپــرســیــن  بــۆیــە 
هەنگاوەكانیەوە، زۆر زۆر گرنگە بپرسین لەم رۆژهەڵاتی ناوەڕاستە 
زانستی  باسی  توێژینەوەو  نیە  گومانم  وەڵامیش  بۆ  ئەمریكا؟  بۆ 
فكری  تــەنــانــەت  ونــێــودەوڵــەتــی  وهــەرێــمــی  ودبــلــۆمــاســی  وسیاسی 

زۆریشمان پێویستە. 

بۆ قوڵایی 
گلەیی  نـــاوەوە،  ئاستی  لەسەر  ســوریــاو  دەرەوەی  ئاستی  لەسەر 
بەشار  نەیارەكانی  وهێزو  ئۆپۆزسیۆن  ئاراستەی  توند  ورەخنەی 
وپەرش  یەكترن  ودژی  وپەرتەوازەن  ناكۆكن  بەوەی  دەكرا  ئەسەد 
پایتەختی  لەدەوحەی  ئۆپۆزسیۆن  ئیتیلافی  پێكهێنانی  بەڵام  وبلاون. 
بەنسبەت  گەورەبوو  هەنگاوێكی  نایەوەو  گەورەی  هەرایەكی  قەتەر، 

چارەنوسی سوریاو یەكلایكردنەوەی بابەتی روبەروبونەوەی بەشار 
قەتەر  لە دەوحەی  ئۆپۆزسیۆن وكەسایەتی وهێزەكان  واتە  ئەسەد، 
هاوپەیمانی تازەیان راگەیاند وبڕیار وایە لەژێر ئەم چەترە بەرامبەر 
وئاساییەو  خۆیەتی  وەك  دۆخەكە  ئێرە  تا  بوەستن.  ئەسەد  بەشار 
دەشێ بڵێین لەئاستی دەرەوە شتێكی خراپ نەبوو. بەلام جەوهەری 
مەسەلەكە لەدەوحە نیەو لەوڵاتانی ناوچەكە نیە، بەڵكو لەناو سوریایەو 
هاوپەیمانیەتە  ئەم  ئەگەر  بێت،  لەسوریا  روی  دەبێ  سوریایەو  بۆ 
بۆ  وردی  خوێندنەوەی  نەبینێت،  سوریا  ئێستای  ــاوەوەی  ن دۆخــی 
نەكات، خۆی رێكنەخات، لەهەمووشی گرنگتر متمانە دروست نەكات، 
ئەوا بەمردوویی لەدایك بووە، چونكە گرنگترین شت ئەوەیە هێزەكانی 
وئەم  رێكبخرێن  جیاوازەكانیەوە  باڵە  بەهەموو  سوریا  ناوخۆی 
هاوپەیمانیە بتوانێت نوێنەرایەتیان بكات، ئەگەر لەسەرئاستی دەرەوەی 
نــاوەوەی  بۆ  پێویستە  ئــەوا  بێت،  سەركەوتوو  هەنگاوێكی  سوریا 
سوریاش هەنگاوی دیكە بنرێت. كە پێم وایە یەكێك لەمیكانیزمەكانی 
چارەسەری ناوەوەی سوریا وگەیشتن بەقوڵایی مەبەست مەسەلەی 
كوردە، نابێت كوردەكانی سوریا بەمجۆرە نا مەسئولانەیە مامەڵەیان 
لەگەڵ بكرێت، هاوپەیمانی نیشتمانی سوریاو هێزەكان پێویستە هێزی 
ئەم  دیكەشەوە  لەلایەكی  بكەن.  تەماشا  وەكو خۆی  كوردی سوریا 
گروپە  توندوتیژی  و  دڕندەیی  بۆ  سنورێك  پێویستە  هاوپەیمانیەتە 
توندڕەوەكان دابنێت ورێكیان بخات وگفتوگۆیان لەگەڵ بكات ولەزۆر 
وپەلاماری  چەكدارن  گروپانە  ئەم  چونكە  لێبگرێت،  رێگایان  بابەت 
و  ناچن  لە شۆڕشگێر  بەكورتی  بیكەن.  نابێت  كە  دەدەن  زۆر شت 
سەیر  ئەجێندای  گروپانە  ئەم  ئەسەدن.  بەشار  شەبیحەكانی  دەڵێی 
سەیر جێبەجێ دەكەن وهەر جارەی قسەیەك دەكەن وهەر جارەی 
بەشتێكەوە دەیگرن. بۆیە ئەركی ئەم هاوپەیمانیەتە زۆر زۆر قورسە بۆ 
ئاستی دەرەوە سەركەوتوو نەبووە لە ئیعترافی دەولی وتاوەكو ئێستا 
شایستەی  بكات  رازی  بەجۆرێك  نێودەوڵەتی  كۆمەڵگەی  نەیتوانیوە 
وبێ  پەرتەوازەیی  لەهەمانكاتیشدا  لەناوەوە.  بێت  گەل  قوربانیەكانی 

متمانەیی وخراپی ناوەوەی سوریاش شكستێكی دیكەیە. هەم بۆ كاری 
سەربازی وچەك وچۆل..هەم بۆ گوتاری دیموكراسی وپێكەوەژیان..
رێكخراوی  تازەی  گوتارێكی  بۆ  كردن...هەم  متمانەدروست  بۆ  هەم 
زۆر  هاوپەیمانیەتە  لۆژیك...ئەم  وجێگای  جوان  بەرنامەی  خــاوەن 

كاری جددی وقورسی لەپێشە. 
ئەگەر دۆخەكە هەر بەمجۆرە بێت، ئەوا قسەكەی ئەخزەر ئیبراهیمی 
راستە كاتێك دەڵێت سوریا دەبێتە سۆمال وبەجۆرێك وێران دەبێت 
دوای نەمانی بەشار ئەسەدیش خوێنی سور شەقامەكان جێناهێڵێت. 
مەبەستە  وبگاتە  بنێت  هەنگاو  قوڵایی  بۆ  هاوپەیمانیە  ئەم  دەبێت 
ستراتیژی  قوڵایی  پێبهێنێت.  كۆتایی  دیمەشقەو  كە  سەرەكیەكە 
خۆی باش ببینێت وتەسلیم بە ئەجێندای هیچ لایەك نەبێت، كە كات 
دەكوژن، بۆ گەیشتن بە قوڵاییش بەفیڕۆدانی كات لەبەرژەوەندی ئەم 
هاوپەیمانیە نیەو تەمەنی رژێم زیاتر درێژ دەكاتەوە. گرفتەكان زۆرن. 
وقوربانی  زەحمەتی  گۆڕانكاریش  رابەرایەتیكردنی  ئیرادەی  بەڵام 

گەورەشی دەوێت. 

كوشتن بۆ هەموانە
مانگە  بیست  مــاوەی  سوریا  هاوڵاتیانی  كوشتنی  لە  ئەسەد  بەشار 
فەرمان  كە  دەكوژێت،  پێكەوە  نایكات..هەموان  نەكردووەو  درێغی 
دەكات وسەربازەكانی تەقە دەكەن سوریەكان پێكەوە دەكوژن. بەشار 
ئەسەد بەیەك سیاسەت ویەك دەست ویەك سەنگەر روبەروی نەیاران 
وهێزو لایەن و دژەكانی دەبێتەوە. ناڵێ ئەمە مەكوژن خەڵكی حەلەبەو 
مەسیحیە، یان ئەمە خەڵكی دیمەشقەو كوردە، یان ئەمە هاوڵاتیەكی 
دەكوژێت.  پێكەوە  هەموان  شێوەیە  بەم  ئیدی  عەرەبەو...هتد  پیرەو 
بەسەر چەندین  بوونە  دابەش  لەسوریا  نەیاران وئۆپۆزسیۆن  بەلام 
جیاوازەوە،  جیاواز  ولایەنی  دەوڵــەت  سەنگەرو  ئەجێنداو  بەرنامەو 
ئەمەش تەمەنی بەشار ئەسەد زۆر درێژتر دەكاتەوە. ئاخر سەیر بكە 
هێزەكانی سوریای ئازاد لەجیاتی ئەوەی پەلاماری هێزەكانی بەشار 

دەدەن،  كورد  پەلاماری  ناوچەی سەرێكانی  لە  دەچن  بدەن،  ئەسەد 
هەندێكیان دێن بەرنامەیەكی توركی جێبەجێ دەكەن، وهەندێ ناوی 
كەتیبەكانیان دێنن صەدام حوسێن. بەم جۆرە نەخشەی شۆڕشێكی 
یەكگرتوو لەسوریا نیە. ئەمەش وایكرد زۆرێك لەدەوڵەتانی ناوچەكەو 
كۆبوونەوەیەكی  لەدەوحە  ئەمریكاش  تەنانەت  بەریتانیاو  فەرەنساو 
فراوانی ئۆپۆزسیۆن ونەیارانی سوریایان رێكخست وئیتیلافێكیان بۆ 
سوریاش  كاتی  حكومەتی  ئەوەشن  خەریكی  ئێستا  كردن.  دروست 
دروست بكەن. بەڵام سەنگەری بەشار ئەسەد هەر یەك سەنگەرەو 

نەیارانیشی سەدان سەنگەر؟.
ئێستا وێنەی بەشار ئەسەد وەك سەرۆكی سوریا تاوانێكە دەرهەق 
بەگەلی سوریا دەكرێت، چونكە ئەم پیاوە هەزاران كەسی كوشتووەو 
بەردەوامە لەكوشتن، وڵاتی كردە وێرانە، بۆیە ئەم پیاوە سەرۆك نیە 
بەڵكو داگیركەری سوریایەو خاوەنی ئەم دۆزەخەیە كە دروستیكردووە. 
نەك هەر وەك تاوانبار بەڵكو پێویستە لەسەر كوشتنی ئەم هەموو 

منداڵە! دەیان ناوی دیكە بۆی زیاد بكرێت. 
ئەمە وێنە راستەقینەكەی سەرۆكی بەشار ئەسەدە. بەڵام سەرباری 
سوریا  هێشتا  كەچی  بەردەوامە،  نوێ  سوریایەكی  ئیدعای  ئــەوەی 
ئەوەی  وەك  دەبن،  ئاشكرا  ترسناك  زۆر  سیناریۆی  نەبووە،  ئازاد 
چەكدارانی پەكەكە تەسلیم بەتوركیا بكرێنەوە، جارێ شتێك نیە ناوی 
پەكەكە لەناو سوریا بەڵكو پەیەدەیە. وە دواتر بۆچی جارێكی دیكە 
ئایا  ئیقلیمی ونێودەوڵەتی.  بەرژەوەندی  پاروی  گەلی كورد دەكرێتە 
هیچ شەرافەتمەندیەك لەوەدا هەیە گەلێك بەملیۆن كەس لەناو خاكی 
خۆی بێبەش بكەی لەئازادی ودیموكراسی وزمان وشوناسی خۆی، 
كەچی پێشت وابێت نوێنەرایەتی ئازادی ودیموكراسی دەكەی. ئەمە 
كەلێنی گەورەی نێوان ئۆپۆزسیۆن ونەیارانی بەشار ئەسەدە لەجیاتی 
ئەوەی سەنگەری خۆیان پتەو بكەن، دەكەونە ناو تەڵەی بەرژەوەندی 
جێبەجێ  دیكە  خەڵكی  نائەخلاقی  وئەجێندای  ونێودەوڵەتی  ئیقلیمی 

دەكەن. 

بۆ  كوشتن  لەكوشتن،  ناكەن  جیاواز  وسەرۆكەكەی  رژێم  لەسوریا 
هەموانە، دەبێت شۆڕشیش بۆ هەموان بێت، ئازادی ودیموكراسیش 
بۆ هەموان بێت، ژیان وسوریاش بۆ هەموان بێت. ئەمە شەرافەتمەندی 
لایــەك.  هەموو  وهەوڵی  لەخەبات  راستگۆییە  ئەمە  راستەقینەیەو 
سوریا بەرگەی پلانی گەورە ناگرێت لەوە زیاتر...دوای نەمانی بەشار 
ئەسەد وڵاتێكی پڕ تەرم وخوێن، شەقام وشۆستە وێران..ماڵ روخاو 
قوتابخانە كاول بوو. گەلێكی ماندوو شەكەت وئاوارەبوو..دەمێننەوە..
بۆیە پلانیان لەدژ مەكەن وتەڵەی شەڕی ناوخۆی وئەهلی دامەڕێژن. 
رێككەوتننامەكانتانەوە.  ناو  بخەنە  مرۆیی  وئەخلاقی  ئاوەدانی  پلانی 
نەوەكو هێشتا هیچ نەبووە بازرگانی بەخوێن وئازادی ودیموكراسی 
وسوریاوە دەكەن. لەجیاتی ئەوەی خەڵكی سوریا خۆی نەخشە رێی 
خۆی دابنێت، توركیا وئەمریكاو قەتەرو فلان و فڵان دێن نەخشەی بۆ 
دادەنێن. ئەمە هەڵەیەكی زۆر كوشتندەیە ئۆپۆزسیۆنی سوریا دەیكات، 
دەبێت ئیتلاف وئۆپۆزسیۆن سەربەخۆیی خۆی باش بپارێزێت، ئەگینا 
بێت  سەركەوتوو  وڵات  لەبەرێوەبردنی  ناتوانێت  دەسكەلاو  دەبێتە 
ئەگەر هەموو وڵاتیشی بكەوێتە دەست وبەشار ئەسەدیش نەمێنێت. 
ئەوكاتە جەولەیەكی دیكەی ناجێگیری وجەنگی ناوخۆو یەكتر قبول 
نەكردن بەرۆكی سوریا دەگرێت ودەبێتە گۆمێكی شێلو. وەك چۆن 

ئێستا سورە بەخوێن. 

پرسی كەمایەتیەكان 
وكێشە  بابەت  زۆر  دەكات،  حوكم  لەدیمەشق  ئەسەد  بەشار  هێشتا 
بەرۆكی سوریای دوای بەشار ئەسەدیان گرتووە، رەنگ بێت یەكێك لە 
بۆمبە تەوقیتكراوەكان مەسەلەی پێكهاتەكانی سوریابێت. هەندێ لایەن 
وسیاسی بەردەوام وشەی كەمینەكانی سوریا دووبارە دەكەنەوە، بۆچی 
ئەم چەمكە هێندە دەجونەوە؟ وەلامی ئەم بۆچیە زۆر شتە..كە یەكێك 
لەوانە مانەوەی عەقڵیەتی بەعسیە لەناو بیركردنەوەی ئۆپۆزسیۆنی 
ئێستاو دەیانەوێت دوای بەشار ئەسەدیش بەناوی نەتەوەی زۆرینە 

بكەن  سەركوت  سوریا  ومەزهەبیەكانی  وئاینی  نەتەوەیی  پێكهاتە 
وتەنها هەندێ مافی كەمی سیاسی وئابوری ورۆشنبیری وكولتوریان 
پێبدەن. ماناكانی كەمینە ئەوەیە تۆ كەمیت ودەبێت كەم داوا بكەی، واتە 
لەدەستوری تازەی دوای بەشار ئەسەد دەبێت هەر كەمت بەركەوێت، 
چەندە دەستكەوتەكانی شۆڕش زۆربن، گەورە بن، تۆ مادام كەمینەی 
لەسەر  دەبێت  كەمینە  زۆرینەو  عەقڵیەتی  بەریت.  كەمی  دەبێت  هەر 
سندوقی هەڵبژاردن دروست ببێت، بەڵام نەك بۆ نەتەوەو پێكهاتەكان، 
لیست  بۆ  مامەڵەی كەمینەو زۆرینە  واتە دەبێت  بۆ هێزەكان.  بەڵكو 
وقەوارەی هەڵبژاردن بەكاربهینرێت نەوەكو بۆ نەتەوەو پێكهاتە ئاینی 
ئەوانەی  سوریا  ئۆپۆزسیۆنی  پێویستە  سوریا.  ناو  ومەزهەبیەكانی 
كورسی  لەسەر  ئەسەد  بەشار  نەمانی  دوای  ئامادەكردووە  خۆیان 
لەم  بیركردنەوەی  كە  تێبگەن  لەوە  باش  دابنیشن،  دیمەشق  حوكمی 
جۆرە ناتوانێت دۆخی سوریا لە پەشێوی دووربخاتەوە تەنانەت ئەگەر 
لەبر یەك جار دەجار بەشار ئەسەد بڕوات. لەبەرامبەر دیكتاتۆریەت 
چەركەس وكوردو سونەو مەسیحی وئەرمەنی وهەموو ئەوانی دی 
خەباتیان كردووەو بەردەوامن لەقوربانیدان. بۆیە سوریای داهاتوو 
بەیەكسانی دەبێت بۆ هەموان بێت، نەوەكو بەناوی زۆرینە بۆ نمونە 
لەسەر  دەوڵەتەكە  وبونیادی  عەلەویەكان  گیانی  بەرببنە  سونەكان 

تۆڵەكردنەوە دروست بكەنەوە. 
باشە  ئەزمونێكی  حوسێن،  صــەدام  نەمانی  دوای  عێراق  ئەزمونی 
ئێمە  بــروات،  باشی  بــەرەو  رەوشــی سوریا  دەیانەوێت  ئەوانەی  بۆ 
خواستمان ئەوەیە نەك سوریا بەڵكو رۆژهەڵاتی ناوەڕاست، كراسی 
دیموكراسی بپۆشیێت، بەمجۆرە نەبێت مەحاڵە ئەم گەلانەی لەناوچەكە 
بەم  كەمینە  بەكارهێنانی چەمكی  لەپشتی  وئاسودەبن.  ئارام  دەژین، 
فۆرمە دیكتاتۆریەت خۆی حەشارداوە، بۆیە لەئێستاوە گرنگە لەسەر 
دەستوری داهاتووی سوریا كاری ورد بكرێت، بۆ ئەوەی دەستور 
رێگری یەكەم بێت لەسوریای داهاتوو. چەمكی هاوڵاتی جێگای چەمكە 
بگرێتەوە،  بەرتەسك  وقەومچیەتی  گــەری  ومەزهەب  تایەفەگەری 

ئەمە تەنها بۆ عەلەویەكان وسونەكان وشیعەكان نیە، بەڵكو روم لە 
نەتەوەكەشمە كە كوردە، پێویستە هەموان بەرەو دیموكراسی بڕۆن. 
زیاتر،  لەوە  ناگرێت  توندوتیژیە  هەموو  ئەم  بەرگەی  دۆخی سوریا 
ئاوارەكەی هەوڵ  ملیۆن  ئەوەی  بۆ  ئاوەدانی دەوێت  بەڵكو كاروانی 
بدەن بگەڕێنەوەو ماڵیان ئاوەدان بكەنەوە. راستە عەقڵیەتی نیو سەدە 
زیاتری بەعس بە هەفتەیەك ودوان ناسرێتەوە، بەڵام ناكرێت دووبارە 
ببێتەوە. جیاوازی زۆر هەیە لەنێوان دووبارەكردنەوەی عەقڵیەتەكەو 
تۆوێكی  چ  بەعس  دەزانــیــن  ورێگریكردنی..ئێمە  پێهێنان  كۆتایی 
پێویستە  بەڵام  بەرامبەر،  ورەدكردنەوەی  عروبەچیەتی  لە  چاندووە 
هەوڵی وشككردنی ئەم رەگە بدرێت وجارێكی دیكە لەبەرگێكی دیكەدا 
نەیەتەوە سەر شانۆی سیاسی وحوكمی دەوڵەتی سوریا. بەراستی 
كارەساتە بەیانی خەڵك وای لێبێت پەشیمان بێتەوە یان دوو دڵ بێت 
لەوەی شۆڕشی كردووە، نابێت هەڵگەڕانەوە لە دروشمە دیموكراسی 
و ئازادیەكانی سوریا دروست ببێت، پێویستە دەوڵەت بپارێزرێت بەڵام 
دەوڵەتێك بۆ هەموان وەكو یەك بێت ومافی هاوڵاتی بونی هەموان 
لەبەرچاو بگرێت. ئەگەرنا بۆچی رێگری دەكەن بەیانی گەلێكی وەكو 
كورد بگەڕێتەوە باوەشی كوردستانە گەورەكەی وداوای ریفراندۆم 
پێویستە  بژیم؟.  بەئازادی  لەكوردستانەكەم  دەمەوێت  وبڵێت  بكات 
چەمكی دیموكراسی وهاوڵاتی بون وقبوڵكردنی ئەویدی جێگای ئەم 
چەمكەی كەمایەتی وزۆرینەیە بگرێتەوەو سوریا بەكردەوە بۆ هەموان 
ئەو  لەبەركردووە  كراسی شۆڕشگێریان  ئەوانەی  پێویستە  وە  بێت. 
راستیە بزانن شۆرشی سوریا بە كۆتایی بەشار ئەسەد كۆتایی نایەت، 
بەڵكو دیوی دیكەی شۆڕش دێنە دەرەوە كە زۆر قورسن وئەركیان 
هێجگار زەحمەتە. لەهەمانكاتدا شۆڕش لە چەمكی اللە اكبری رۆژانەی 
سەر شەقامەكانی سوریا دەگۆڕێت بۆ گوتارێكی دیكەو دنیایەكی دیكە. 
شۆڕش بریتی نیە لە یەك ساتە وەختی دیاریكراوبەس، بەڵكو شۆڕش 
لە ساتەوەختێكی دیاریكراو سەرهەڵدەدات بەڵام ئەستەمە كاریگەری 
بێتەوە، راستە  بزانیت وزوو بۆت روون  وبەردەوامی وكۆتاییەكەی 

هەندێ روخساری شۆڕش زوو دەردەكەون، بەڵام ئەمە هەموی نیە، 
شۆڕش نابێت توشی دزین بێت، دەبێت شۆڕشگێڕان زەحمەتی زۆر 
ئەوەی  پێش  ئەم شۆڕشەش  بدۆزنەوە.  ئەوەی شۆڕش  بۆ  بكێشن 
لەسەر شەقامەكانی حەلەب وریفی دیمەشق ودیمەشق وحمص ودرعا 
بێت، لەناو دڵی هاوڵاتیەكانیایەتی. بۆیە گرنگە لەپەیامی شۆڕش قوڵ 
كەمینەو  كێشەی  نەبووە  هیچ  هێشتا  نەوەكو  تێیبگەین،  ببینەوەو 
زۆرینەو سیستەمێكی داخراوو دیكتاتۆریەتێكی مۆدێرن ببێتە تایتلی 
وكەلەبەری  كون  شۆڕشەی  ئەو  شۆڕش،  رۆژانــەی  ناونیشانەكانی 

گەورە لەجەستەیدا هەن. 

وتەبێژەكانی ئەسەد
لەو رۆژەی گەلانی سوریا هاتنە سەرشەقام وهاواریان كرد ارحل..
روسیاو ئێران وحزب اللە بونەتە وتەبێژی فەرمی رژێمەكەی بەشار 
ولەهەموو  نـــەدات  لــێــدوان  بــە رۆشــنــی  نیە روســیــا  هەفتە  ئــەســەد. 
روسیا  بڕیارێك،  پڕۆژە  كۆبوونەوەیەك،  بەرنامەیەك،  كردەوەیەك، 
لەبری بەشار ئەسەد لێدوان دەدات و ئەگەر لەبەرژەوەندی رژێمی 
بێ  هەیە  ئــەوەی  دەسەڵاتی  روسیا  دەكاتەوە،  رەتی  نەبێت  سوریا 
پــڕۆژە  ئــەم  هەموو  سوریا  دەســەڵاتــدارانــی  بۆ  بگەڕێتەوە  ــەوەی  ئ
یاساو بەرنامانە رەت بكاتەوە كە لەبەرژەوەندی بەشار ئەسەد نەبن. 
بێگومان ئێران وحزب اللەش بەردەوامن لە پشتگیری تەواوی بەشار..
لەم رۆژانە و لەماوەی هەفتەیەكی دیاریكراودا روسیا گوتی: بەشار 
ئەسەد لە حوكم دەمێنێتەوەو ناڕوات. دوای ئەو سەرۆكی حزب اللەی 
لوبنان گوتی: رۆیشتنی بەشار ئەسەد خەیاڵە. دوای ئەوانیش ئێران 

گوتی: بەشار ئەسەد ناڕوخێت. 
ئەم بەرەیە زۆرترین لێدوان، زۆرترین پشتگیری قسەیان بۆ بەشار 
ئەسەد كردووە، هەندێ جار سنوری سوریا دەبەزێنن بەجۆرێك كە 
بۆنی جەنگێكی ترسناك بلاودەكەنەوە، بۆ نمونە دوای ئەوەی ئەمریكا 
لە توركیا پاتریۆتی دانا، گوایە بۆ روبەروبوونەوەی سوریایە، ئێران 



غب
 را

ێخ
 ش

ێن
در

هەن
ان

ست
رد

كو
ی 

اوا
ژئ

رۆ
39

8

رایگەیاند ئەم هەوڵەی توركیاو ئەمریكا رێكخستنی جەنگی جیهانیە. 
ئەخلاقی  كارێكی  توركیا  دۆسیەی  بەرامبەر  ئەمریكاش  لەراستیدا 
سوریاو  وئاشتی  دیموكراسی  بەرژەوەندی  بۆ  هەوڵەی  ئەم  ناكات، 
بەرژەوەندی  هێزو  تاقیكردنەوەی  لەپشتیەوە  نیە،  ناوچەكە  گەلانی 
تۆخ  ناوچەكە  ململانێی  لاوە  لەچەندین  لێرەدا  بۆیە  خۆیەتی.  ناتۆو 
تر دەبێتەوە. دۆخی سوریاش هەوێنی تۆخ بوونەوەكەیە. ئەگەر زوو 
هەنگاو  زۆرێــك  لەوانەبوو  بكرابوایە.  چارەسەر  سوریا  مەسەلەی 
هەیە نەنرابان. بۆ نمونە ئەوەی ئەمریكاو توركیا. وتەبێژەكانی بەشار 
ئەسەد نیگەرانی زۆریان لە لاوازبونی بەرەكەیان هەیە، بۆیە هەمیشە 
بەهەموو توانایانەوە پشتگیری رژێمی سوریا دەكەن، بەڵام بەرامبەر 
لە  دەتوانن  واتە  سوریا،  بەگەلانی  لەخزمەتكردن  نیە  رۆڵیان  ئەوە 
هەندێ كەناڵەوە كۆمەكی سیاسی وئەمنی وپاراستنی هاوڵاتیان بكەن، 
بەڵام نایكەن. ئەمەش وایكردووە نوسەرێك بنوسێت ئێران وروسیاو 
دەوڵەتی  وێرانكردنی  لە  تاوانبارن  ئەسەد  بەشار  وەكو  اللە  حزب 
سوریاو خاك ونەتەوەكەی؟ ئیدی شریتەكە بەمجۆرە درێژبۆتەوەو 

ئاوازی خوێناوی وردە وردە زیاتر گڕ دەبێت و هەڵدەكشێ. 
تەواو  زوو  وا  سوریا،  بەعسی  رژێمی  بێژانەی  وتە  ئەم  مەترسی 
لە  كــردەوە،  بڵاویان  میدیا  هەندێ  كە  زانیاریەك  بەگوێرەی  نابێت، 
باس  ئێران،  پاسدارانی  سەرۆكی  اللەو  حزب  نهێنی  كۆبونەوەیەكی 
لەوەكراوە ئەگەر لەبەشار ئەسەد بێ ئومێد بوون وروخا، ئەوا هەوڵ 
بدەن بە هەموو توانای چەكداری وسیاسی ومرۆیی وتوندوتیژی و 
هۆكارەكانی بەردەست رەوشی دوای بەشار ئەسەد تێبكدەن، وەك 
ئەوەی لەعێراق كردیان. واتە هەوڵ بدەن سوریا ئارام نەبێتەوە دوای 
بەشار ئەسەدو هەمیشە فەوزای ئەمنی وسیاسی ودەسەڵاتداریەتی 
بەرۆكی سوریا بگرێت، رێك وەكو ئەوەی عێراق. پلانێكی دیكە ئەوەیە 
هەوڵ بدەن رژێمی دوای بەشار ئەسەد ئەگەر دۆست وهاوپەیمانی 
نەكات  دروست  گەورە  مەترسی  كەم  لانی  ئەوا  نەبێت،  ستراتیژیان 
حەزی  وە  دەوڵەتیان.  وئاسایشی  چالاكی  كــارو  ئەجێنداو  لەسەر 

ئەڵقە  حكومەتێكی  ئەوەی  بۆ  بدەن  هەوڵ  نەشاردۆتەوە  ئەوەشیان 
بخرێتە  ئەوە  بۆ  هەوڵەكان  هەموو  بەكورتی  بكەن.  دروست  لەگوێ 
گەڕ سوریای دوای بەشار ئەسەد لاوازو بێ ئیرادەو پارچە پارچە 

بێت لەروی سیاسی وهەڵوێست ودەسەڵاتداریەوە. 
لێرەدا پێویستە كورد بیرێك لەحاڵی خۆی بكاتەوەو بەوردی خۆی بۆ 
ئامادە بكات، چونكە ئەگەر سوریا نەگەڕێتەوە  دوای بەشار ئەسەد 
توندوتیژی،  تەقەو  وێرانی،  نائارامی،  كوشتن،  فەوزا،  خۆی،  جێگای 
بەردەوام بوون. ئەوا پێویستە كورد ئەزمونی كوردی عێراق دووبارە 
نەكاتەوەو خۆی بەیەكپارچەیی سوریا هەڵنەواسێ ویەكێك بێت لەو 
بچێت،  سوریا  پارچەبوونی  پارچە  بــەلای  مەیلی  پێكهاتانەی  هێزو 
نەشەرم  بترسێ،  نە  هەبێت،  خۆی  سیاسەتی  بەرنامەو  ئەمەش  بۆ 
بكات لەسەر حسابی مافەكانی خۆی.  نەموجامەلەی كەسیش  بكات، 
با ئیدی وەهمی یەكپارچەیی سوریا نەبێتە سیاسەتی كوردی. سوریا 
پێویستە ئارام ودیموكراس وخاوەن دەستورێكی شارستانی وكراوەو 
هەمەلایەنە بێت، ئەگینا سوریاش مەكەنە عێراق، وەك ئەوەی ئێستا 
دەتانەوێت دوای بەشار ئەسەد سوریا بكەنە عێراقێكی دیكە، عێراق 
رۆژ نیە دەنگی تەقینەوەو بۆمب وكاولكاری گوێمان پڕ نەكات. رۆژ 
نیە لەعێراق پرسە نەبێت بەهۆی كوشتن وتەقینەوەو تیرۆرو نائارامی.

سوریا ئاشێكە هەر لایەو باراشی خۆی لێدەكات 
لەسەر كەوتنی ئەسەدو كۆتایی پێهێنانی ئەم رەوشەی سوریا، رۆژ 
نیە دەیان بەرنامەو قسەو كۆبوونەوەو پێكدادانی سەربازی بەدەوری 
ئەم ئامانجەدا نەخولێنەوە. كەوتنی ئەسەد ئامانجی ستراتیژیە. بەرەی 
دژیش  ــەرەی  ب ئــەســەدە،  نەكەوتنی  ستراتیژیان  ئەسەد  لایەنگری 
ئەم  لەسەر  دیكە  قسەیەكی  دەكرێت  لێرەدا  دەوێــت.  پێچەوانەكەیان 
بهێڵینەوە،  بەتەنیا  ئەسەد  وبەشار  بێت  ئەگەر  بكەین،  بــارودۆخــە 
روسیا،ئێران،چین، حزب اللە....هتد، هەموو ئەوانە پشت بكەنە ئەسەد 
ئۆپۆزسیۆن  ئایا گروپ وهێزو  بەتەنیا خۆی دەركەوێت،  ولەمەیدان 

متمانەی  مەعنەوی،  سەربازی،  سیاسی،  توانای  ئەسەد  ودژەكانی 
بەردەوامی  ساڵەی  دوو  ئەم  مــاوەی  بخەن.  ئەسەد  هەیە  ئەوەیان 
جەنگ لەسوریا زۆر لایەنی دەرخست، بۆ نمونە كەم ئەزموونی هێزە 
دابەش  چەكداری،  وروبەروبونەوەو  ململانێ  لە  ئەسەد  نەیارەكانی 
بوونیان بەسەر ئەجێندای سەیر سەیر. زوو تەسلیم بوون بە پڕۆژەی 
دەردەخات،  ئەسەد  نەیارەكانی  لاوازی  ئەوانە  هەموو  دیكە،  خەڵكی 
ئۆپۆزسیۆن  ــەوا  ئ بێت،  لاواز  ئەسەد  بەشار  بەتەنیا  ئەگەر  ــە  وات
دەكات  دروســت  ئەستەم  ئەمەش  لاوازن.  بەتەنیا  ونەیارەكانیشی 
توركیاو  قەتەرو  سعودیەو  ئەگەر  دۆخەكە،  یەكلاییكردنەوەی  بۆ 
ئەسەد  ئەوا  بهێڵنەوە،  بەتەنیا  ئەسەد  نەیارەكانی  ئەمریكا  ئەوروپاو 
توانای هێندەی ئەم هێزانەیەو لەوانەیە زیرەكترو بەئەزمونتریش بێت 
لاوازیەكان  هاوسەنگی  بەهۆی  بۆیە شەڕی سوریا  ململانێەكەدا.  لە 
گەیشتووە.  رۆژە  بەم  ونەیارەكانی  رژێم  نێوان  وپەرتەوازەییەكانی 
بەئاشكرا  خۆی  دۆستانی  وروسیاو  ئێران  كۆمەكی  ئەسەد  بەشار 
راستەوخۆ هێرش  وئێران گوتی: هێرشكردنە سەر سوریا  پێدەگات 
كردنە سەرئێرانە. ئەمەش شانسی مانەوەی زیاتری ئەسەدە. یان لانی 

كەم كۆسپێكی گەورەیە لەبەردەم روخانی ئەسەد. 
روسیاو  وەڵامی  بۆ  هاوكارەكانیان  ئەوروپاو  ئەمریكاو  نــاوەدا  لەم 
تاوتوێی  خەریكی  كە  كــردەوە  بڵاویان  ئەمریكاوە  لەدەمی  ئێران 
بیرۆكەی هێرشن بۆ سەر ئەسەدو رژێمەكەی. وە ئۆبامای سەرۆكی 
ئەمریكا دووپاتی كردەوە كە پێویستە ئەسەد دەسەڵات بەجێبهێڵێت..
ئیسرائیلیش لە روانگەی ئەمنی خۆیەوە بڵاوی كردەوە ئەگەر چەكی 
توندڕەوەكانی  چەكدارە  گروپە  دەست  ئەسەد  رژێمەكەی  كیمیاوی 
ناوسوریاو حزب اللەو هێزی لەم بابەتە بكەوێت، ئەوا بێ هەڵوێست 
نابن. ئیدی سوریا ئاشێكەو هەر لایە باراشی خۆی لێدەكات. ئەوەی 
دەشهاڕدرێت تەنها گەلانی ناو سوریایە. ژمارەی كوژراوانی سوریا، 
بــەرۆژ  رۆژ  دەرمــان....هــتــد  بێ  بریندارو  وبرسی،  نــان  بێ  ئـــاوارە، 
زیاد دەكات، بەرامبەر ئەوەش رۆژ بەرۆژ بەرژەوەندی وگەڕان بۆ 

دەستكەوتی سیاسی لایەنەكان زیاد دەكات. ئەوانەی پشتگیری شۆڕش 
دەكەن دژی ئەسەد شۆڕشگێرنین، ئەوانەی لەمەیدانەكەش خەریكی 
شۆڕشكردنن، دەمێكە شۆڕشیان داوەتە دەست خەڵكی دیكەو بونەتە 

ئامێری جێبەجێكردنی ئەجێندای ئەوانی دی. 

سوریا..وانەیەكی ئەبەدی 
وبرینداروئاوارەی خەڵكی سوریا  ئاماری كوژران  خۆتان وەكو من 
دەبینن، بۆیە پێویست ناكات لیستی وێرانكاری وكوژراو بریندارەكان 
تێبگەین،  سوریا  لە  ئەوەیە  گرنگە  بەلامەوە  من  ئەوەی  بخەمەڕوو. 
رەوشی سوریا زۆر شتی فێركردین. ئەگەر تاوەكو دوێنێ گومانێكمان 
هەبووبێت، ئەوا ئێستا شورەییە بیر لە هەر گومانێك بكەینەوە، كاتێك 
دیكتاتۆری،تۆتالیتاری،مەزهەبی،  شۆڤێنی،  عەقڵی  كرد  هــاوارمــان 
ــات وپــارچــە  ــران دەكـ لــیــبــرال...هــتــد، كۆمەڵگا وێـ ــا  نــادیــمــوكــرت ون
چونكە  نیە  وا  دەیانگوت  دۆزەخە.  دەرەنجامەكانی  دەكات،  پارچەی 
رووخــاو  عێراق  بەعسی  كە  ــردووە.  كـ دروســت  ئەمەی  داگیركەر 
ئەمە  گوتیان  دەر،  هاتنە  كێشەكان  هەڵدرایەوەو  مەنجەڵەكە  سەری 
هێزی  لەلایەن  وڵاتێك  هــەر  بەڵكو  نیە،  دیكتاتۆریەت  دەرەنجامی 
بێگانەوە داگیربكرێت وای بەسەر دێت، بەڵام ئەی بۆ سوریا دەڵێن 
لەوەی  ئاگانین  بێ  ناوخۆییە)دیارە  هەیە  لەسوریا  ئەوەی  خۆ  چی؟ 
لەروی نێودەوڵەتیەوە چ گۆڕەپانێكە! مەبەست جەنگەكە وكڵاشینكۆف 
بەدەستەكانە كە بەناوی خەڵكی سوریاوە دەكوژن ودەبڕن ودەگرن؟؟(. 
ئیدی هیچ بیانویەك نەماوەتەوە بۆ ئەوەی دژی سیستەمی دیموكراتی 
كۆتایی  دۆزەخە  ئەم  دەتوانێت  ئەوەی  بین.  پێكەوەژیان  وكرانەوەو 
مەزهەبی،  نەوەكو  دیموكراسییە.  ــراوەی  ك سیستەمێكی  پێبهێنێت 
قەومی، تایەفی، ئاینی، شۆڤێنی. سوریا ئەگەر سیستەمێكی دیموكراتی 
بوایە، ئەوا ئێستا نەدەبوو بەم دۆزەخە. با هەموو هێزە سیاسیەكان، 
وەربگرن  لەسوریا  وانە  ئەبەد  بۆ  ناوچەكە  گەلانی  تریش  بەتایبەتی 
وباوەش بۆ هیچ بیركردنەوەیەكی تاك رەهەندوقەومچیەتی شۆڤێنی 

ونادیموكرات نەكەنەوەو باوەش لە ئازادی وپێكەوەژیان ودیموكراتی 
بدەن. سوریا ئەوەی فێركردین كە هەر گەلێك تەسلیم بە گروپێك بێت 
بیركردنەوە  دیاریكراوی  وشێوەیەكی  ئایدۆلۆژیا  بە  تەسلیم  وخۆی 
بكات، ئەوا وەكو ئێستای سوریای لێدێت. سوریا وانەیەكی گرنگە بۆ 
بەداخەوە  دابدەینەوە، بەڵام  ئەوەی دواهەمین پەردەی دیكتاتۆریەت 
دەكــەن،  خەبات  دیكتاتۆر  ودژی  شۆڕشگێرن  بەحساب  ئــەوانــەی 
گوێرەی  بە  واتە  بكەنەوە،  دووبارە  دیكتاتۆریەت  هەمان  دەیانەوێت 
بەرنامەوتێگەیشتن وهەڵسوكەوتیان بێت، ئەوا دیكتاتۆر ناگۆڕنەوە بە 

دیموكرات، بەڵكو دیكتاتۆر دەگۆڕنەوە بە دیكتاتۆرێكی دیكە.
سوریا وانەیەكی گرنگە بۆ نەتەوەكانی ناوچەكە، كە هەمیشە چاكسازی 
وانە  ئەوەی  بكەن،  ودەستوردا  ودەسەڵاتداریەتی  سیاسی  لەژیانی 
لەسوریا وەرنەگرێت گومانم نیە لەوەی وەكو سوریای لێدێت، ئەگەر 
دیكتاتۆریەت  هەناسەی  ئەوانەی  هەموو  ناوچەیە،  ئەم  دەوڵەتانی 
هەڵدەمژن، واز لەخەونی ترسناكی خۆیان نەهێنن ئەوا گومانی تێدا 
نیە خوێن لەسەر شەقام وشۆستەكان فوارە دەكات، سوریا ئاوێنەی 
مێژووە، وانەیە، واقعە..ئەوانەی دەیانەوێت ژیان لەناو كۆمەڵگاكانیان 
بەوەیە  گەورەیان  پێویستی  وڵاتەكەیان  لەناوخۆی  ئەوا  تێكنەچێت، 
لەریشەوە سیاسەت ودنیا بینی ودەستورو دامەزراوەكانیان بگۆڕن 
وخوێن  دان  قوربانی  هەموو  بۆ  رێزم  لەگەڵ  تێدابكەن.  وچاكسازی 
ووێرانكاریەكی كە گەلانی سوریا پێشكەشیان كرد، بەڵام دەڵێم سوپاس 
بۆ سوریەكان بە دەسەڵات وئۆپۆزسیۆن وهەموو خەڵكەكەیەوە، روی 
راستەقینەی سیستەمی تۆتالیتاری ودیكتاتۆری و شۆڤێنی ومەزهەبی 
و نادیموكراتتان بۆ هەموو ئەوانە دەرخست تاوەكو ئێستا بەجۆرێك 

لەجۆرەكان بەرگری لەم شێوە عەقڵیەتەو شێوە دەسەڵاتە دەكەن. 

هەنگاوەكان لەخزمەت ئەسەدن
تاوەكو ئێستا رۆژانی ئەسەد لەسوریا جێگیرن، هەواڵەكان بەجۆرێكن 
رایدەگەیەنێت  ئەو  بێت،  دیكە  بابەتێكی  ئەسەد  روخانی  بڵێیت  وەك 

ئەگەر خۆی هەڵنەبژێرێتەوە ئەوا كاری پزیشكی دەكات. دیارە ئێمە 
خراپ تێگەیشتوین، چونكە بەگوێرەی قسەكەی سەرۆكی سوریا بێت 
لە  بەڵكو  ناژی،  وكوشتن  خوێن  وتۆتالیتارو  وێران  لەسوریای  ئەو 
سویدو سویسرا دەژی، بۆیە زۆر بە هێمنیەوە دەڵێ كاری پزیشكی 

دەكەم دوای ئەوەی سەرۆك نەمام! 
بەقوربانی وخەباتی  گاڵتە  بەم جۆرە  ئاوا  لەراستیدا حەقی خۆیەتی 
نەگرت،  سوریای  شۆڕشی  رێزی  ئەوەی  چونكە  بكات،  سوریەكان 
شۆڕشی  لە  شۆڕشی  ماناكانی  ئــەوەی  بــون.  خۆیان  شۆڕشگێران 
هەڵسوكەوتی  بــوون.  خۆیان  شۆڕشگێران  كــردەوە،  بەتاڵ  سوریا 
لەیەكتری،  رێزنەگرتن  كــرد.  نائومێد  هەمومانی  شۆڕشگێڕەكان 
ئەجێندای جوداجودا، چەندین  دەوڵەت وهێزو  بە سەر  بڵاوبوونەوە 
گەورە  شەبەقی  هــەرزوو  وایكرد  دیكە،  سەقەتی  ئیشكردنی  شێوە 
دەستپێشخەریەكان  دەبینین  بۆیە  سوریاوە.  شۆڕشی  ناو  بكەوێتە 
تیرۆریست  وەكو  ورژێمی سوریاش  هەڵدەوەرن  یەك  لەدوای  یەك 
ئەوەی  لەجیاتی  نەیارەكانی.  دەڕوانێتە  ــەرزەوە  ب دەنگی  بەوپەڕی 
تەنازوول بكات وپاشەكشە بكات، كەچی ئەو داوای زۆر لەنەیارەكانی 
دەكات ودەڵێ دەبێت چەك دابنێن، وا بكەن ووا بكەن. شۆڕشگێرەكان 
لەئاست خوێنی رژاوی رۆژانەی خەڵكی سوریا نین. ئەو سەركردانە 
جێگای متمانەی ئەوە نین، چارەنوسی شۆڕشێكیان بكەوێتە دەست 
سەر  وخەباتی  قوربانیدان  ئاستی  رشتووە.  خوێنی  دەریایەك  كە 
شەقام وچاوی هیوای گەنجانی سوریا، زۆر لە قەبارەو هێزو توانای 
ئۆپۆزسیۆن وگروپ وتاقمی توندڕەوی ناو سوریا گەورەترو زیاترو 
جوامێرانەترە!. ئەم هێزو گروپ وتاقمانە لەجیاتی ئەوەی بچن بەشار 
لە سەرێكانی شەڕی گەلی كورد دەكەن، كە  دێن  بڕوخێنن،  ئەسەد 
هیچ جۆرە رێگریەكی لەم هێزانە نەكردووە جگەلەوەی لەناو خاكی 
خۆی دەیەوێت بژیت..هیوای سوریەكان بەم هێزانە لەق بووە، بەڵام 
چارەچیە؟ تازە ریشی خۆیان داوەتە دەست كەسانێك كە شایستەی 
لەناو  لەناو سوریا دەبێت شۆڕش  پێم وایە  بۆیە  نین.  ئەمانەتە  ئەو 

بەشار  ئــەوەی  بۆ  پێویستە  خەبات  تواناو  چەندە  بكرێت.  شــۆڕش 
شۆڕش  ئــەوەی  بۆ  پێویستە  هێز  تواناو  هێندەش  بڕوخێت،  ئەسەد 
بێ  هێزی  دەرودراوســـێ،  كرێگرتەی  هێزی  هەندێ  پــارووی  نەبێتە 
وجەنگ  خوێن  بە  وبازرگان  تاریك  توندڕەو..هێزی  هێزی  بەرنامە، 
ئەوەیە  سەرێكیان  سەرەیە،  دوو  سوریەكان  ئەركی  وتوندوتیژی. 
ئەسەد  بەشار  دوای  ئەوەیە  دیكە  بڕوات، سەرەكەی  ئەسەد  بەشار 
ببێتە  ونامەدەنی  نادیموكراسی  وتوندڕەو  تاریك  دنیایەكی  نەهێڵن 
ئەم  نیە  ئاسان  راستە  لەسوریا.  وسیاسەت  دەســەڵات  سیستەمی 
گواستنەوەیە، ئەم قۆناغە، بەڵام چارەنیە هەر دەبێت لەپاڵ خەبات بۆ 
كەوتنی دیكتاتۆر دەبێت خەبات بۆ زراڤبوونی دیموكراسیش بكرێت. 
توانای  بەلام هێزی زۆریش هەن  لەناو سوریا هەن،  گرفتی گەورە 
روبەرووبونەوەی گرفتەكانیان هەیە، بەتایبەت لەئێستادا خۆیان درك 
بەم گرفتانە دەكەن، مادام هەستی دۆزینەوەوبینینی گرفتەكان هەیە، 

ئەمە جێگای ئومێدەو دڵخۆشیە.
هەندێ جار گوێبیستی ئەوە دەبین، كە هێزە نەیارەكانی رژێم دەڵێن 
گەورەترنیە  نێودەوڵەتیە  بەرە  وئەم  چین  روسیاو  لە  ئەوان  توانای 
كە پشتیوانی ئەسەد دەكەن..ئەمە راستە بەڵام نابێت بونی بەرەیەكی 
پشتیوانی لەئەسەد وابكات ئەوانیش بكەونە ناو تۆڕی بەرەیەكی دیكەی 
نێودەوڵەتیەوە بەجۆرێك دەرفەت وكاتی زیاتر بە ئەسەدو رژێمەكەی 
بدات. رژێمەكەی سوریا خۆی هەوڵی ئەوە دەدات دۆسیەی سوریا 
بڵاو بێت و هەمە لایەنە بێت، ببێتە بابەتێكی ئاڵۆزو پڕ سەوداو مامەڵە، 
بكاتەوە.  دوبــارە  رژێــم  شتی  هەمان  بێت  ئۆپۆزسیۆن  نابێت  بــەلام 
بەڵكو دەبێت هەوڵ بدات هەموو رێگاكان بكاتە یەك تیرو ئاراستەی 
نێوچەوانی دیمەشقی بكات، تاوەكو شۆڕش سەركەوتوو بێت، دەبێ 
تیرهاوێژی  بێت،  لەخۆیان  دەبێت  تیرهاوێژ هەر  بزانن  شۆڕشگێران 

خەڵكی بەدوای نێچیری خۆیدا دەگەڕێت. 

گەڕان بەدوای شوناسدا 
باس  توێژینەوەیەكدا  لە  عەرەبی،  توێژینەوەی  دەزگاكانی  لە  یەكێك 
لەوە دەكات عەرەبەكانی سوریا دەبێت زۆر باش لەپاڵپشتی یەكتر بن، 
بۆ ئەوەی ناسنامەی عروبەی سوریا بپارێزن. مەبەستی ئەوەیە ئەگەر 
عەرەبەكانی سوریا واز لە عروبەیەتی بێنن، ئەوا توشی دابەشكاری 
وئایدۆلۆژی جیاواز  وئاینی  لەسەر چەندین گروپی مەزهەبی  دەبن، 
جیاواز پەرش وبلاودەبنەوەو ئەوكاتەش هەویەی عەرەبی لەسوریا 
عەقڵیەتە  ئەم  لەراستیدا  دەبێتەوە.  گەورە  ومەترسی  لاوازی  توشی 
هێشتنەوەی دیكتاتۆریەتە وەك خۆی. لەهەمان كاتداخۆنەبان كردنە 
لەوەی كە شەڕی سوریا ئێستا شەری شیعەوسونەیەومەزهەبگەری 
سوریای  عروبەیەتی  ناسنامەی  دیوارەكانە.  سەر  سەرەكی  لافیتەی 
بەم رۆژە گەیاند بەجۆرێك كردی بە دۆزەخ، ئەوەی هەویەی سوریا 
وئازادی  دیموكراسی  ناسنامەی  دەكات  بەهێز  وعەرەب  دەپارێزێت 
عروبەیەتی  فكری  نــەوەكــو  دیــكــەدا،  ئــەوانــی  بـــەروی  وكــرانــەوەیــە 
وشۆڤێنی. دیموكراسی دەتوانێت سیستەمی سیاسی داهاتووی سوریا 
رێكبخاتەوەو پرۆسەی ئاشتیەوایی نیشتمانی بەرجەستە بكات، بەڵام 
ئەگەر عەرەبەكان لەبەرگی بەعسی نەیەنە دەرەوە داهاتوویەكی باش 
چاوەڕێی سوریا ناكات..من گومانم نیە لەوەی بەشەوورۆژێك وچەند 
نابێت، ماوەیەكی  بنەبڕ  لەناو دەماری سوریا  سالێك فكری بەعسی 
زۆر خۆی دەگرێت ودەرەنجامەكانیشی بەردەوام دەبن. بەلام ناكرێت 
بەعسیانە  لەسوریا  حوكمڕانی  سیستەمی  داڕشــتــنــەوەی  شێوەی 
هەوڵی  دەبێت  رێكبخات.  نوێبكاتەوەو  خــۆی  هەناسە  وبەهەمان 
ئەوەی  بۆ  تێكبشكێنرێت،  سوریا  لەناو  كولتورە  بەم  نەتەوەگەرایی 
كوردو مەسیحی وتوركمان وچەركەس و...هتد، بتوانن لەگەڵ عەرەب 
بژین. فكری بەعسی وێنەی عەرەبی لای ئەم پێكهاتەو گەلانە ناشیرین 
كردووە، عەرەبەكانی سوریا دەبێت هەوڵی راستكردنەوەی وێنەكەیان 
بدەن،نەوەكو هەمان شت دووبارە بكەنەوە. ئەوەی ئێستا منداڵ وژن 
وپیرو گەنجی سوریا دەكوژێت، بەرهەمی فكری عروبچیەتیە، نەوەكو 

بەرهەمی فكری دیموكراسی. لای من ئەوەی زیاتر نیگەرانی دروست 
جۆرە  ئەم  دێت  وخوێندەوار  ئەكادیمی  ناوەندێكی  ئەوەیە  كــردووە 
فكری  راستیە  ناوەندە  ئەم  ئــەوەی  لەجیاتی  دەخــاتــەروو،  پڕۆژەیە 
وسیاسی ونەتەوەییەكان بڵێت،كەچی دێت داوای دووبارەكردنەوەی 
ئەگەر گروپێك، سەرۆك  سیستەمێكی دۆزەخی دەكات وەك خۆی. 
خێڵێك، نەخوێندەوارێك،یان بەعسیەك ئەم جۆرە قسەیە بكات، زۆر 
بەمجۆرە  توێژینەوە  ناوەندی  ناكرێت  نیە..بەڵام  هەڵوەستە  جێگای 
قەیرانی  لە  عــەرەب  شوناسی  ناتوانێت  شۆڤێنی  فكری  بیربكاتەوە. 
وناساندنی  وئــازادی  دیموكراسی  شوناسی  بەلام  بپارێزێت،  گەورە 
ورێزیان  بكەیت  مافەكانی خۆت سەیریان  وەكو  دیكە  شوناسەكانی 
بەڵام  لەسوریا.  داهاتووی عەرەب  بە  دەكات  بگری كۆمەكی گەورە 
دەست  دەدات.  كڵۆم  پێكەوەژیان  دەرگاكانی  عەقڵیەتە  ئەم  مانەوەی 
وپێی سوریا دەگرێت لەوەی ببێتە وڵاتێكی خاوەن سیاسەتێكی راست 
ودروست. دەبێت عەرەبەكانی وانە لەرابردوو وئێستای بەعسیەكان 
وەربگرن، بۆ ئەوەی بزانن دوای نەمانی رژێمی هەنوكە چۆن بەدوای 

شوناسە تازەكەیاندا دەگەڕێن. 

خولانەوە بەدەوری ئێراندا
ئیسرائیل، ئێران وسوریای وەكو دوو دەوڵەتی مەترسیدار بۆ سەر 
ئاسایشی خۆی ناساند، ئۆبامای سەرۆكی ئەمریكاش گوتی ساڵێكی 
دیكە ئێران دەبێتە خاوەنی بۆمبی ئەتۆمی. جاران كۆمەڵگەی نێودەوڵەتی 
بەدەست پرسی ئەتۆمی ئێران گیرۆدەبوو بوو، ئێستا سوریاشی بۆ 
زیاد بوو..؟ یەكێك لەئاستەنگە هەرە گەورەكانی یەكلایی بوونەوەی 
یارمەتی  ســەربــازو  بە  وچــۆڵــەوە  بەچەك  ئێرانە.  سوریا  رەوشــی 
لەسەر  واتە  دەجەنگێت،  ئەسەد  بەشار  بۆ  لەسوریا  ئێران  زۆرەوە 
كۆمەڵگەی  دیكە،  پرسی  وچەندین  سوریا  وپرسی  ئەتۆمی  پرسی 
من  ئــەوەی  بــەڵام  ئێرانە.  سیاسەتی  دەســت  گیرۆدەی  نێودەوڵەتی 
تێبینی دۆسیەی ئێران دەكەم ئەوەیە كۆمەڵگای نێودەوڵەتی نەیتوانیوە 

ناراستەوخۆ  كێشەیەكە  ئێران  ببێتەوە.  ئێران  روبەروی  راستەوخۆ 
مامەڵەی لەگەڵ دەكەن، ناتوانن بەشێوەیەكی كاریگەر دۆسیەی ئێران 
هۆكار  ئێراندا.  بــەدەوری  خولانەوەیە  هەیە  ئەوەی  بخەن.  بەلایەكدا 
ئێران  لەگەڵ  ــەرزەوە  ول بەترس  هێندە  نێودەوڵەتی  كۆمەڵگای  چیە 
روبەرو دەبێتەوە؟ ئەمریكا یەكێكە لەم دەوڵەتانەی راستەوخۆ سزای 
دارایی ئێران دەدات، بەڵام لەروی سیاسی وچالاكیە گەورەكانی ئێران 
راستەوخۆ خۆی لەقەرەی نەداوە. ئایا ئێران هێندە دەوڵەتێكی بەهێزە..
یان هەندێ شت هەن پێویستە لای لێ بكەینەوە. بۆ نمونە ئێستا ئێران 
وئەمریكا لەسەر دۆسیەی سوریا دوژمنی سەرسەختی یەكترن. بەڵام 
حوكم  بێنە  سونەكان  ئیسلامیە  گروپە  ئەسەد  بەشار  دوای  ئەگەر 
ئێران  ئەوكاتە  بێت،  لە سوریا هەبوونی بەرچاو  قاعیدەی سونە!!  و 
وئەمریكا دەبنە هاو ستراتیژ چونكە دوژمنی هاوبەشیان بۆ دروست 
نەئەمریكای  شیعەن،  ئێرانی  دۆستی  نە  سوریا  سونەكانی  دەبێت، 
بۆ  ئێستای سوریا  مەلەفی  ئەوانەوە(..چەندە  زاری  داگیركەر)لەسەر 
ئێران وئەمریكا گرنگی هەیە، مەلەفی دوای نەمانی بەشار ئەسەد لەوە 
سونەی  دەسەڵاتی  وئەمریكا  ئێران  لە  یەكێك  هیچ  گرنگترە..چونكە 
سیاسەتی  نایەتەوە.  بەرژەوەندیەكانیان  لەگەڵ  سەلەفی  ئیسلامی 
دەوڵەتی  دوو  بۆ  دەگۆڕێت  لەدوژمنەوە  ئێران  ئەمریكاو  داهاتووی 

نزیك لەیەكتر لەبواری بەرژەوەندیەوە.
لەم هاوكێشە هەرێمی ونێودەوڵەتیدا پریشكی زۆر بەر كێشەی كورد 
دەكەوێت، چونكە توركیا مڵۆزمێكی هەڵتۆقیوە بۆ مافەكانی كورد لە 
رێبەری  وخۆ  وئۆتۆنۆم  هەرێم  بە  بوون  گــەورەی  رێگری  سوریا، 
ئێران  بەشارئەسەدو  نەیاری  ئۆپۆزسیۆنی  توركیا  لەسوریا،  كوردە 
دەلاوێنێتەوەو لە توركیا نەخشەی حكومەتی تاراوگەو روخانی بەشار 
لەئێران  لەداهاتوو  هاوكێشەیەدا  لەم  كورد  بۆیە  دادەنرێت،  ئەسەد 
پێویستی  چەندە  لەسوریا  كورد  توركیا.  لە  نەوەكو  دەبێتەوە  نزیك 
بە دەستوری ناوخۆی سوریا هەیە بۆ ناساندنی مافەكانی، هێندەش 
وتوركیا  وئێران  ناوەڕاست  هاوكێشەی رۆژهەڵاتی  لە  ئاگای  دەبێت 

بەڵام  سوریا،  مەلەفی  لەسەر  كۆكن  ئەمریكا  توركیاو  ئێستا  بێت، 
بێنە حوكم،  توركیا  گروپانەی دۆستی  ئەم  ئەگەر  داهاتووی سوریا 
ئەوا ئیسرائیل وئەمریكا لەشانیان خۆش نیە، ئەوكاتە ئێران وئەمریكا 
لەستراتیژی یەكتر نزیك دەبنەوە. گروپە ئیسلامیە دۆستەكانی توركیا 
ئەمریكا بەنیازە بە فڕۆكەی بێ فڕۆكەوان بنكەو بارەگایان لەناوبەرێت، 
بۆیە پێویستە كورد سود لەم كەلێنە وەربگرێت وئاساییە هەوڵی نزیك 
لەبازنەی تەسكدا  بدات، گرنگە كورد  ئەوروپا  ئەمریكاو  لە  بوونەوە 
پێویستە  نەكات،  دروست  بۆخۆی  سیاسی  گرێی  نەكات،  سیاسەت 

سەرمێزی سیاسەتی كوردی كراوە بێت.؟ 
لەگەڵ  بەچاوبازی  كــردوە  دەستیان  ــەدورەوە  ل وبەریتانیاش  ئێران 
یەكتر، هەواڵەكان بڵاویان كردەوە كە بەریتانیا بەنیازە جەژنی نەورۆز 
وەكودەرفەتێك بقۆزێتەوە بۆ ئەوەی لەگەڵ ئێران ئاشت بێتەوە. ئەم 
نیشانانە لەعێراق وسوریا بۆ گەلی كورد جێگای تێبینی تازەن.؟ مەلەفی 
دەخولێتەوە.  بــەدەوریــدا  نێودەوڵەتی  كۆمەڵگای  هەستیارەو  ئێران 
ببێتەوە..پێویستە كورد بۆ روبەروبونەوەش هەم  نەوەكو روبەروی 
كورد  دابڕێژێت.  خۆی  سیاسی  نەخشەی  لەسوریا  هەم  لەعێراق، 
كێشەكەیەوە  بەسەر  ئێرانی  كاریگەری  تارمایی  وسوریا  لەعێراق 
دیارە..دەبێت لە مامەڵەی كۆمەڵگای نێودەوڵەتی وئێران خوێندنەوەی 

ژیرانەی هەبێت. 

حكومەتی كاتی سوریا
سوریا،  رژێمی  ونەیارەكانی  ئۆپۆزسیۆن  لایەنە  زۆربوو  ماوەیەكی 
سەرئەنجام  ــوون.  ب كاتیدا  حكومەتێكی  كردنی  دروســت  لەهەوڵی 
كە  بكەن.  نیشان  بۆ دەست  بریارێك وسەرۆكێكیشی  بگەنە  توانیان 
بەرەگەز كوردە. لەراستیدا چەندە دروست كردنی حكومەتە كاتیەكە 
زەحمەت بوو، هێندەی ئەوەش ساغبوونەوە لەسەر دانانی كەسێك بۆ 
سەرۆكایەتی ئەم حكومەتە زەحمەت بوو. دواجار توانرا ناكۆكەكانی 
ناو ئیتیلافی ئۆپۆزسیۆنی نیشتمانی سوریا لەسەركەسێك رێكبكەون 

وشتێك رابگەیەنن بەناوی حكومەتی كاتی. بەڵام ئەم حكومەتە كاتیە 
تەنها یەك نەیارو یەك بەرەی نیە بۆ روبەروبوونەوە، چەندە لەلایەن 
رژێمی بەشار ئەسەدەوە دەكرێتە ئامانجی هێرش، هێندەش لەلایەن 
ئەسەدەوە  بەشار  وهاوسۆزانی  عێراق  اللەو  حزب  وروسیاو  ئێران 
لەناوخۆی  دیكەشەوە  لەلایەك..لەلایەكی  ئەوەیان  ئامانج.  دەكرێتە 
ئیتیلافی ئۆپۆزسیۆنی سوریاش دەكرێتە ئامانج، چونكە زۆر لایەن هەن 
حەز بەسەركەوتنی حكومەتە كاتیەكە ناكەن بۆ ئەوەی خۆیان دەستی 
بەسەردا بگرن. واتە كوتلەی زۆر هەیە لەناو سوریاو شۆڕشەكەی كە 
خوازیاری هەیمەنەو دەستكەوتی سیاسی خۆیانن، نەوەكو خوازیاری 
سەركەوتنی حكومەتە كاتیەكە؟ بەرەی ئۆپۆزسیۆنی سوریا گیرۆدەی 
بەرنامەكانە،  بێ  گروپە  و  سونی  قەومی،  ئیسلامی،  توندی  تەیاری 
لەلایەكی  ــت،  دەوێ كاتی  لەحكومەتی  خۆیان  پشكی  ئەمانە  هەموو 
دیكەش  لایەنی  هەندێ  توركیاو  قەتەرو  ئەوروپاو  ئەمریكاو  دیكەوە 
هەن خواستی ئەوەیان هەیە ئەجێنداكانیان بۆ سوریا لەسەر باڵی ئەم 
حكومەتە رەوانەی ناوەوەی سوریا بكەن..گرفتی رۆژانەی ماڵوێرانی 
وئاوارەیی وكوشتن و بێ نانی وئاوخەو خۆراكیش گەورەترین كێشەی 
سەرەكی بەردەم هەر ئیدارەو حكومەت وهەنگاوێكە كە ئۆپۆزسیۆن 
ونەیارانی بەشار ئەسەد دەینێن..ناكۆكیە نێودەوڵەتیەكان، بەرژەوەندیە 
ئیقلیمیەكان، تەقینەوە ناوخۆیە سیاسیەكانی ناو ئۆپۆزسیۆنی سوریا 
تواناو هەنگاوەكانی حكومەتی كاتی دەكەن.  لەهێزو  راستەوخۆ كار 
حكومەتە  ئــەم  بــەردەم  دۆسیەیانەی  ئــەم  هەموو  ســەربــاری  بــەلام 
رێكخستنی  چۆنیەتی  ئەویش  قسەكردن،  بۆ  هەیە  دیكەش  لایەنی 
ئەم  دروستكردنی  حكومەتدا..واتە  لەناو  ئۆپۆزسیۆنە  كاروبارەكانی 
حكومەتە هەنگاوێكی گرنگ بوو، گواستنەوەی تواناو وزەو گروپەكانە 
دیكەوە  سیستەمێك..لەلایەكی  چوارچێوەو  ناو  بۆ  لەپەرتەوازەییەوە 
سوریا  گەلی  نەهامەتیەكانی  بەرامبەر  دنیا  موخاتەبەكردنی  لەروی 
دەتوانێت رۆڵی باش بگێڕێت..دەتوانێت زۆر شت بۆئاوارەكانی سوریا 
بكات.دروستكردنی حكومەتی كاتی لەئێستاوە پڕكردنەوەی بۆشاییەكە 

ئەگەر هاتوو بەشار ئەسەد روخا یەكسەر نەكەونە ناو بۆشایی وبێ 
سیستەمیەوە، دەتوانرێت ئەم حكومەتە ببێتە بناغەیەك لەدوای نەمانی 
رژێمی بەعسی سوریا، یەكسەر كەلێنەكان وئیدارەی وڵات پڕبكاتەوە. 
بۆئەوەی  دەكات  ئامادە  كەسانێك  ئەم حكومەتە  لەهەندێك رووشدا 
دیمەشق  دەگەنە  كاتێك  بكەن  چارەسەر  بەرێوەبردن  گرفتی  بتوانن 
ورژێم دەكەوێت. دەتوانێت هەنگاوی سەرەتایی وباش بنێت بۆ دانانی 
ئیجماعێكی  لەئێستاوە  هەر  كە  بۆ سوریا  تازە  دەستورێكی  بناغەی 
لەئێستاوە  ئەرك  هەندێ  دەكرێت  بكات.  دروست  لەسەر  نیشتمانی 
بەرنامەی كاریان بۆ دابنێت بۆ ئەوەی لەكاتی سەركەوتن وگەیشتنە 
كورسی دیمەشق كاتی زۆر لەكیس گەلی سوریا نەچێت، یان سوریا 

توشی قەیرانی لابەلاو تەنگەژەی توند نەكاتەوە. 

